
ಸಾವಿರಾರು ವರ್ಷಗಳ ಇತಿಹಾಸವಿರುವ, ಎಲ್ಲ ವಿದ್ಯೆಗಳ ತೊಟ್ಟಿಲಾಗಿರುವ, ಕನ್ನಡ ಸಂಸ್ಕೃತಿಯ ಖಜಾನೆಯಾಗಿರುವ ಜಾನಪದ ಸಾಹಿತ್ಯ ಹಾಗೂ ಕಲಾ ಪ್ರಕಾರಗಳ ಎಲ್ಲಾ ಆಯಾಮಗಳನ್ನು ಪ್ರತಿಬಿಂಬಿಸುವ ಸಮಗ್ರ ಕನ್ನಡ ಜಾನಪದ ಮತ್ತು ಯಕ್ಷಗಾನ ಸಾಹಿತ್ಯ ಸಂಪುಟಗಳನ್ನು ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ ಹಾಗೂ ಕರ್ನಾಟಕ ಜಾನಪದ ಅಕಾಡೆಮಿಯವರು ಹೊರತರುತ್ತಿರುವುದು ಸಂತಸದ ಸಂಗತಿ.
ಕುರಿತೋದದೆಯುಂ ಕಾವ್ಯ ಪ್ರಯೋಗ ಪರಿಣತ ಮತಿಗಳ್ ಎಂಬ ವ್ಯಾಖ್ಯಾನ ನಮ್ಮ ಜಾನಪದ ಸಾಹಿತ್ಯದ ಸಾರವಾಗಿದೆ. ಕನ್ನಡ ನೆಲ-ಜಲ-ಸಂಸ್ಕೃತಿಯ ವಿರಾಟ್ ದರ್ಶನವನ್ನು ನೀಡುವ ಈ ಸಂಪುಟಗಳು, ನಿಜಕ್ಕೂ ನಾಡಿನ ಸಾಹಿತ್ಯಕ ಹಾಗೂ ಜಾನಪದ ಲೋಕಕ್ಕೆ ಒಂದು ಕೊಡುಗೆಯಾಗಲಿವೆ.
ಈ ಯೋಜನೆಗೆ ಶ್ರಮಿಸಿರುವ ಎಲ್ಲರಿಗೂ ಅಭಿನಂದನೆಗಳು. ಸಮಗ್ರ ಕನ್ನಡ ಜಾನಪದ ಮತ್ತು ಯಕ್ಷಗಾನ ಸಾಹಿತ್ಯ ಸಂಪುಟ ಯೋಜನೆಗೆ ಶುಭ ಹಾರೈಕೆಗಳು.
(ಬಿ.ಎಸ್. ಯಡಿಯೂರಪ್ಪ)

ಅಕಾಡೆಮಿ ಅಧ್ಯಕ್ಷರ ನುಡಿ
ಜಾನಪದ ಅಧ್ಯಯನವೆಂದರೆ ನಮ್ಮ ಸಂಸ್ಕೃತಿಯ ವಿಶ್ಲೇಷಣೆಯೇ ಆಗಿದೆ. ಜನವಾಣಿಯ ಬಹುಮುಖತೆಯ ದಾಖಲು ಕ್ರಮ ಎಷ್ಟು ಮಹತ್ವದ್ದೋ, ಅಷ್ಟೇ ಶ್ರಮದ್ದು ಕೂಡ. ಶಿಷ್ಟ ಸಾಹಿತ್ಯದ ಏಕತಾನತೆಗೆ ದನಿ ಮತ್ತು ಸಂವೇದನೆ ಜೋಡಿಸಿದ್ದು ಜಾನಪದ ಸಾಹಿತ್ಯ. ಹಾಗಾಗಿಯೇ ಜನವಾಣಿ ಬೇರು; ಕವಿವಾಣಿ ಹೂ ಎಂಬ ಮಾತಿದೆ.
ಇಷ್ಟು ಮಹತ್ವವುಳ್ಳ ಈ ಸಾಹಿತ್ಯದ ಸಂಗ್ರಹ, ದಾಖಲು, ಪ್ರಕಟಣೆಗೆ ಅಗತ್ಯವಾದ ಜನರ ಸಹಕಾರದಂತೆಯೇ ಪ್ರಭುತ್ವದ ಆಸರೆ ಬೇಕು. ಆ ದಿಸೆಯಲ್ಲಿ ಕರ್ನಾಟಕ ಸರ್ಕಾರದ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ ಸಮಗ್ರ ಜನಪದ ಮತ್ತು ಯಕ್ಷಗಾನ ಸಾಹಿತ್ಯ ಮಾಲೆ ಸಂಪುಟದ ಪ್ರಕಟಣೆಯಂತಹ ಮಹತ್ವದ ಕಾರ್ಯ ಕೈಗೊಂಡಿದೆ. ಈ ಯೋಜನೆ ಅಡಿಯಲ್ಲಿ 90 ಸಂಪುಟ ಹೊರತರಲು ತೀರ್ಮಾನಿಸಲಾಗಿದೆ.
ಕರ್ನಾಟಕ ಜಾನಪದ ಅಕಾಡೆಮಿಯು ಈ ಗುರುತರ ಜವಾಬ್ದಾರಿಯ ಮುಖ್ಯ ಪಾಲನ್ನು ಹೊತ್ತು ಈ ಕಾರ್ಯವನ್ನು ನಿರ್ವಹಿಸಿದೆ. ಸಮೃದ್ಧ ಜಾನಪದ ಸಾಹಿತ್ಯದ ಪರಂಪರೆ-ಇತಿಹಾಸವನ್ನು ದೃಷ್ಟಿಯಲ್ಲಿಟ್ಟು ಕೊಂಡು ಈ ಸಂಪುಟಗಳು ರೂಪುಗೊಳ್ಳುವಂತೆ ನೋಡಿಕೊಳ್ಳಲಾಗಿದೆ.
ನಾಡಿನ ಉದ್ದಾಮ ಜಾನಪದ ತಜ್ಞರು ಈ ಸಂಪುಟಗಳನ್ನು ಸಿದ್ಧಗೊಳಿಸಿದ್ದಾರೆ. ಸಂಪಾದಕರು ಅತ್ಯಂತ ಶ್ರಮವಹಿಸಿ ಈ ಸಂಪುಟಗಳನ್ನು ರೂಪುಗೊಳಿಸಿರುತ್ತಾರೆ. ಹೀಗೆ ಈ ಬೃಹತ್ ಯೋಜನೆಗೆ ಸಹಕರಿಸಿದ, ಕೈ ಜೋಡಿಸಿದ ಎಲ್ಲ ಮಹನೀಯರನ್ನೂ ನೆನೆಯುವುದು ಸಂತಸದ ಸಂಗತಿಯಾಗಿದೆ.
ಈ ಕಾರ್ಯದಲ್ಲಿ ತೊಡಗಿಕೊಂಡ ಸಂಪಾದಕ ಸಮಿತಿ ಅಧ್ಯಕ್ಷರಾದ ಡಾ. ಹಿ.ಶಿ. ರಾಮಚಂದ್ರೇಗೌಡ ಮತ್ತು ಸಂಪಾದಕ ಮಂಡಳಿ ಸದಸ್ಯರಿಗೆ ವಿಶೇಷ ವಂದನೆಗಳು.
ತಮ್ಮ ವಿದ್ವತ್ ನುಡಿಗಳೊಂದಿಗೆ ಕೃತಿಯ ಮೌಲ್ಯ ಹೆಚ್ಚಿಸಿದ ಮಾನ್ಯ ಮುಖ್ಯಮಂತ್ರಿಗಳಿಗೆ, ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ ಕಾರ್ಯದರ್ಶಿಗಳಾದ ಶ್ರೀ ಬಿ.ಆರ್. ಜಯರಾಮರಾಜೇ ಅರಸು, ನಿರ್ದೇಶಕರಾದ ಶ್ರೀ ಮನು ಬಳಿಗಾರ್, ಸಂಚಾಲಕರಾದ ಶ್ರೀ ಕಾ.ತ. ಚಿಕ್ಕಣ್ಣ, ಶ್ರೀ ಎಚ್. ಶಂಕರಪ್ಪನವರು ಈ ಯೋಜನೆಯ ನಿರ್ವಹಣೆಯಲ್ಲಿ ಅಪಾರ ಸಹಕಾರ ತೋರಿದ್ದಾರೆ, ಅವರಿಗೆ ಹಾಗೂ ಈ ಮಹತ್ವದ ಯೋಜನೆಯನ್ನು ತಮ್ಮದೆಂದು ಭಾವಿಸಿ, ನಿರ್ವಹಿಸಿದ ಕರ್ನಾಟಕ ಜಾನಪದ ಅಕಾಡೆಮಿಯ ಸಿಬ್ಬಂದಿಗೆ ವಂದನೆಗಳು.
(ಗೊ.ರು. ಚನ್ನಬಸಪ್ಪ)
ಅಧ್ಯಕ್ಷ
ಕರ್ನಾಟಕ ಜಾನಪದ ಅಕಾಡೆಮಿ
ಬೆಂಗಳೂರು


ಪ್ರಕಾಶಕರ ನುಡಿ
ಮನುಷ್ಯನ ಮೂಲ ಸಂಸ್ಕೃತಿಯ ಭಂಡಾರವಾದ ಜಾನಪದವು ಬದುಕಿನ ವಿವಿಧ ಮುಖಗಳನ್ನು ಅದರ ಸಹಜ ಸ್ವರೂಪದಲ್ಲಿ ದರ್ಶನ ಮಾಡಿಸುವ ವ್ಯಾಪಕ ಕ್ಷೇತ್ರ. ಆಧುನಕ ಸಂದರ್ಭದಲ್ಲಿ ಆವಿಷ್ಕಾರಗೊಂಡಿರುವ ಎಲ್ಲಾ ವೈಜ್ಞಾನಿಕ ಸೃಷ್ಟಿಗಳ, ವಿವಿಧ ದೃಷ್ಟಿಕೋನದ ವಿಚಾರಗಳ ಮೂಲ ಹೊಳಹು ಜಾನಪದದಿಂದಲೇ ಬಂದದ್ದು. ಮನುಷ್ಯನ ಹುಟ್ಟಿನಿಂದ ಮೊದಲುಗೊಂಡು ಸಾವಿನವರೆಗೂ ತಬ್ಬಿ ಹಿಡಿದಿರುವ ಜನಪೊದ ಸಾಹಿತ್ಯವು ಅತ್ಯಂತ ಶ್ರೀಮಂತವಾದುದು ಮತ್ತು ವ್ಯಾಪಕವಾದುದು. ಕರ್ನಾಟಕವು ಇಂತಹ ಅಮೂಲ್ಯವಾದ ಜಾನಪದ ಸಂಪತ್ತಿನ ಆಗರವಾಗಿದೆ.
ಜಾಗತೀಕರಣದ ಪರಿಣಾಮಗಳು ಎಂದಿಗಿಂತಲೂ ತ್ವರಿತವಾಗಿ ಇಂದು ಮೂಲ ಸಂಸ್ಕೃತಿಯ ಮೇಲೆ ದಾಳಿ ಮಾಡುತ್ತಿದ್ದು, ಗ್ರಾಮೀಣ ಸಾಹಿತ್ಯ, ಸಂಸ್ಕೃತಿ, ಕಲೆಗಳಂತಹ ಸೃಜನಶೀಲತೆಗೆ ಧಕ್ಕೆ ಉಂಟಾಗುತ್ತಿದೆ. ಈ ಸಂದಿಗ್ಧ ಕಾಲಘಟ್ಟದಲ್ಲಿ ಸಮುದಾಯಕ್ಕೆ ಸ್ಥಳೀಯ ಜ್ಞಾನ ಸಂಪತ್ತಿನ ಮಹತ್ವವನ್ನು ಮನವರಿಕೆ ಮಾಡಿಕೊಡಲು ಜಾನಪದ ಅಧ್ಯಯನ ಅಗತ್ಯವಾಗಿದೆ.
ಸಮೃದ್ಧ-ಸಮಗ್ರ ಜಾನಪದ ಸಾಹಿತ್ಯವನ್ನು ಕ್ರೂಢೀಕರಿಸಿ ಒಂದೆಡೆ ಲಭ್ಯವಾಗುವಂತೆ ಮಾಡುವ ಉದ್ದೇಶದಿಂದ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆಯು ಜಾನಪದ ವಿದ್ವಾಂಸರಾದ ಪ್ರೊ. ಹಿ.ಶಿ. ರಾಮಚಂದ್ರೇಗೌಡರವರ ಅಧ್ಯಕ್ಷತೆಯಲ್ಲಿ ಡಾ. ಸೋಮಶೇಖರ ಇಮ್ರಾಪುರ, ಡಾ. ಎಚ್.ಜೆ. ಲಕ್ಕಪ್ಪಗೌಡ, ಡಾ. ಬಿ.ವಿ. ವಿವೇಕ ರೈ, ಡಾ. ತೀ.ನಂ. ಶಂಕರನಾರಾಯಣ, ಡಾ॥ಸಿದ್ಧಲಿಂಗಯ್ಯ, ಡಾ. ಕೆ. ಚಿನ್ನಪ್ಪಗೌಡ, ಶ್ರೀಮತಿ ಶಾಂತಿನಾಯಕ, ಕರ್ನಾಟಕ ಜಾನಪದ ಪರಿಷತ್ತಿನ ಅಧ್ಯಕ್ಷರು ಮತ್ತು ಡಾ. ಎಂ.ಎಸ್. ಲಠ್ಠೆ (ದಿವಂಗತ) ಹಾಗೂ ಶ್ರೀ ಕೆರೆಮನೆ ಶಂಭು ಹೆಗಡೆ (ದಿವಂಗತ) ಅವರನ್ನೊಳಗೊಂಡ ಸಂಪಾದಕ ಸಮಿತಿಯನ್ನು ರಚಿಸಲಾಗಿರುತ್ತದೆ. ಈ ಸಮಿತಿಯ ನೇತೃತ್ವದಲ್ಲಿ ಕರ್ನಾಟಕ ಜಾನಪದ ಅಕಾಡೆಮಿಯ ಸಹಯೋಗದೊಂದಿಗೆ ಸಮಗ್ರ ಕನ್ನಡ ಜಾನಪದ ಮತ್ತು ಯಕ್ಷಗಾನ ಸಾಹಿತ್ಯ ಪ್ರಕಟಣಾ ಯೋಜನೆಯನ್ನು ಹಂತ ಹಂತವಾಗಿ ಕಾರ್ಯರೂಪಕ್ಕೆ ತರಲಾಗುತ್ತಿದೆ.
ಈ ಯೋಜನೆಯ ಕಾರ್ಯನಿರ್ವಹಣೆಯ ಮೇಲ್ವಿಚಾರಣೆಗಾಗಿ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆಯ ಕಾರ್ಯದರ್ಶಿಗಳ ಅಧ್ಯಕ್ಷತೆಯಲ್ಲಿ ಕರ್ನಾಟಕ ಜಾನಪದ ಅಕಾಡೆಮಿಯ ಅಧ್ಯಕ್ಷರು ಹಾಗೂ ಇಲಾಖೆಯ ಅಧಿಕಾರಿಗಳನ್ನೊಳಗೊಂಡಂತೆ ಸಮಿತಿಯನ್ನು ರಚಿಸಲಾಗಿತ್ತು. ಇವರೆಲ್ಲರ ಶ್ರಮ ಮತ್ತು ಸಹಕಾರ ಹೆಚ್ಚಿನದು, ಇವರೆಲ್ಲರಿಗೂ ನನ್ನ ಕೃತಜ್ಞತೆಗಳು.
ಈ ಯೋಜನೆಯ ಮುದ್ರಣಕ್ಕೆ ಸಹಕರಿಸಿದ ಕರ್ನಾಟಕ ಸರ್ಕಾರದ ಕನ್ನಡ ಮತ್ತು ಸಂಸ್ಕೃತಿ ಹಾಗೂ ವಾರ್ತಾ ಇಲಾಖೆಯ ಕಾರ್ಯದರ್ಶಿಗಳೂ ಈ ಯೋಜನೆಯ ಮೇಲ್ವಿಚಾರಣಾ ಸಮಿತಿ ಅಧ್ಯಕ್ಷರೂ ಆದ ಶ್ರೀ ಬಿ.ಆರ್. ಜಯರಾಮರಾಜೇ ಅರಸ್ ಅವರಿಗೆ, ಆಯಾ ಸಂಪುಟಗಳ ಸಂಪಾದಕರು, ಪರಿಶೀಲಕರು ಮತ್ತು ಸಂಪುಟಗಳನ್ನು ಮುದ್ರಣಕ್ಕೆ ಸಿದ್ಧಪಡಿಸಿದ ಯೋಜನೆಯ ಸಂಯೋಜಕರಾದ ಡಾ. ಚಕ್ಕರೆ ಶಿವಶಂಕರ್ ಹಾಗೂ ಡಾ. ಜಿ.ಎಸ್. ಭಟ್ ಅವರ ಸಲಹೆ-ಸಹಕಾರ ಅಮೂಲ್ಯವಾದುವುದು. ಹಾಗೆಯೇ ಈ ಸಂಪುಟಗಳು ಹೊರಬರಲು ನೆರವಾದ ಕರ್ನಾಟಕ ಜಾನಪದ ಅಕಾಡೆಮಿಯ ಅಧ್ಯಕ್ಷರಾದ ಶ್ರೀ ಗೊ.ರು. ಚನ್ನಬಸಪ್ಪ ಮತ್ತು ರಿಜಿಸ್ಟ್ರಾರ್ ಡಾ. ಎಸ್. ಪ್ರಸಾದಸ್ವಾಮಿ ಹಾಗೂ ಸಿಬ್ಬಂದಿಗೆ ಮತ್ತು ಮುಖಪುಟ ವಿನ್ಯಾಸ ರೂಪಿಸಿಕೊಟ್ಟ ಕಲಾವಿದರಾದ ಶ್ರೀ ಪ.ಸ. ಕುಮಾರ್ ಅವರಿಗೆ ನನ್ನ ನೆನಕೆಗಳು.
ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ ಹಾಗೂ ಕರ್ನಾಟಕ ಜಾನಪದ ಅಕಾಡೆಮಿಯ ಸಹಕಾರದೊಂದಿಗೆ ಹೊರತರುತ್ತಿರುವ ಸಮಗ್ರ ಕನ್ನಡ ಜಾನಪದ ಮತ್ತು ಯಕ್ಷಗಾನ ಸಾಹಿತ್ಯ ಸಂಪುಟಗಳನ್ನು ಕನ್ನಡ ಜನತೆ ಪ್ರೀತಿಯಿಂದ ಸ್ವೀಕರಿಸುತ್ತಾರೆಂದು ನಾನು ನಂಬಿದ್ದೇನೆ.
(ಮನು ಬಳಿಗಾರ್)
ನಿರ್ದೇಶಕರು
ಅಧ್ಯಕ್ಷರ ಮಾತು
ಪೂರ್ವಾಪರ
ಹದಿನೆಂಟನೆಯ ಶತಮಾನದ ಆಧುನಿಕ ವಿಜ್ಞಾನ ನಮ್ಮ ದೇಶಕ್ಕೆ ಒಂದು ಮಹಾಪಲ್ಲಟವಾಗಿ ಪ್ರವೇಶಿಸಿತು. ಅದು ವಸಾಹತುಶಾಹಿಯ ಒಂದು ಪ್ರಭುತ್ವವೂ, ಹೊಸಜ್ಞಾನ ಮತ್ತು ಹೊಸ ವಸ್ತು ವಿನ್ಯಾಸದ ಒಂದು ಆವಿಷ್ಕಾರವೂ ಆಗಿತ್ತು. ನಮ್ಮೊಳಗೆ ನಾವು, ಕಟ್ಟಿಹಾಕಿಕೊಂಡಿದ್ದ ನಮಗೆ ಈ ಕಂಪನ ಕೆಲವರಲ್ಲಿ ಭಾರಿ ತಲ್ಲಣವನ್ನೂ, ಹಲವರಲ್ಲಿ ಬಿಡುಗಡೆಯ ತರಂಗಗಳನ್ನೂ ತಂದಿತು. ಅದನ್ನು ಮಿಸುಕುವ, ಮೀರುವ ಅಥವಾ ಸುಧಾರಿಸಿ ಸ್ವೀಕರಿಸುವ ಯಾವ ಶಕ್ತಿಯೂ ಆಗಿನ ಭಾರತೀಯ ಸಂದರ್ಭಕ್ಕೆ ಇರಲಿಲ್ಲ. ‘ಒಪ್ಪಿಕೊ ಇಲ್ಲವೆ ಹಿಂದೆಸರಿ’ ಎಂಬ ಕೊನೆಯ ಆದೇಶವದು. ಇದು ಕಾರಣವಾಗಿ ಪ್ರಭುತ್ವವನ್ನು ಮೀರಿದರೆ ಹೊಸಜ್ಞಾನತಪ್ಪಿಹೋಗುವ, ಹೊಸಜ್ಞಾನವನ್ನೇ ವಿರೋಧಿಸಿದರೆ ಜೀವನ ಹಿಂದೆ ಸರಿಯುವ ಅಪಾಯದ ಇಕ್ಕಟ್ಟಿನಲ್ಲಿ ಭಾರತದ ಶ್ರೀಮಂತ ಮತ್ತು ಬಡವ ಇಬ್ಬರೂ ಸಿಕ್ಕಿಕೊಂಡರು. ಅಂಥ ವಿಜ್ಞಾನ ನಮ್ಮ ಹತ್ತಿರ ಬಂತು.
ಆ ವಿಜ್ಞಾನ ಕೇವಲ ಜ್ಞಾನವಾಗಿ ಬಂದಿದ್ದರೆ ಭಾರತೀಯ ಪಂಡಿತರು ಅದರೊಂದಿಗೆ ತರ್ಕಕ್ಕೆ ಬಿದ್ದು ಅದನ್ನು ಹೇಗೋ ಸೋಲಿಸಿ ಓಡಿಸಿಬಿಡುತ್ತಿದ್ದರು. ಅದು ಆಯುಧವಾಗಿಯೂ, ಆಸೆಯಾಗಿಯೂ ಮೂಡಿಬಂದಿತ್ತು. ಬ್ರಿಟಿಷರನ್ನು ಸೋಲಿಸಬಹುದಿತ್ತು. ಬಡತನವನ್ನು ಸೋಲಿಸುಬಹುದಿತ್ತೆ ! ನಮ್ಮ ಆ ಕಾಲದ, ದೇಶದ ಬಡತನ ಅಂಥ ವಸ್ತುಜ್ಞಾನದ ಆದೇಶಕ್ಕೆ ತಲೆಬಾಗಿತು. ಜೊತೆಯಲ್ಲಿಯೇ ಸಂಸ್ಕೃತಿಯ ಬಡತನವನ್ನೂ ಘೋಷಿಸಿಕೊಂಡಿತಲ್ಲ ! ಅಲ್ಲಿ ನಮ್ಮ ಪತನದ ಹಾದಿ ತೆರೆಯಿತು. ಈ ಸೋಲೇ ಮತ್ತೊಂದು ಕಡೆಯಿಂದ ರಾಷ್ಟ್ರೀಯ ಚಳವಳಿಗೆ ಸ್ವರಸಂಯೋಜನೆ ಮಾಡಿತು. ‘ಸಾಮಗ್ರಿ ಆಧುನಿಕತೆ’ಯನ್ನು ಎತ್ತಕಡೆಯಿಂದ ಬೇಕಾದರೂ ತರಬಹುದು ‘ಸಂಸ್ಕೃತಿ ಆಧುನಿಕತೆ’ ಎಂಬುದು ಹಾಗೆ ಬೇರೆ ಬೇರೆ ಕಡೆಯಿಂದ ತುಂಬಿಕೊಳ್ಳುವಂಥದಲ್ಲ. ಅದನ್ನು ನೆಲದೊಡಲ ಫಲವತ್ತತೆಯಿಂದಲೇ ಪುನರ್‌ನಿರ್ಮಿಸಿ ಕೊಳ್ಳುತ್ತ, ಅನ್ಯಸಂಸ್ಕೃತಿಗಳೊಂದಿಗೆ ಅನುಸಂಧಾನ ನಡೆಸತಕ್ಕದ್ದು ಎಂಬುದನ್ನು ರಾಷ್ಟ್ರೀಯವಾದಿಗಳೂ, ಕನ್ನಡ ಸಾಹಿತ್ಯ,ಸಂಸ್ಕೃತಿ ಪುನರ್ ನಿರ್ಮಾತೃಗಳೂ ಆದ ಕನ್ನಡ ಕವಿ ಚಿಂತಕರು ಕಂಡುಕೊಂಡರು. ಅಲ್ಲಿ ಹುಟ್ಟಿತು ನೋಡಿ ನಮ್ಮ ಜನಪದ ಸಾಹಿತ್ಯದ ಕಾಂಕ್ಷೆ.
ಈ ಮೊದಲೆ ಬ್ರಿಟಿಷರು ಜನಪದ ಸಾಹಿತ್ಯ, ಸಂಸ್ಕೃತಿ ಸಂಗ್ರಹದಲ್ಲಿ ತೊಡಗಿದ್ದರು. ಅದು ಅವರ ಸಾಮ್ರಾಜ್ಯ ವಿಸ್ತರಣೆಯ ಎರಡನೆ ಚಲನೆಯ ಹುನ್ನಾರು. ಮತ್ತೊಂದು ಬಗೆಯಲ್ಲಿ ಭಾರತದ ಜಾನಪದ ಕಚ್ಚಾಸಂಪತ್ತನ್ನು ಕೊಂಡೊಯ್ಯುವ ವಿಕ್ರಮದ ಮುಂದುವರಿದ ಕಥಾನಕ. ಈ ನಮ್ಮ ಸಂಸ್ಕೃತಿ, ಅವರು ನಮಗೆ ತಂದುಕೊಟ್ಟ ವಿಜ್ಞಾನದಂಥ ಶ್ರೇಷ್ಠತೆ ಎಂದು ಅವರು ತಿಳಿದಿರಲಿಲ್ಲ, ಮಂತ್ರ ಮಾಯಾ ಲೋಕದ ಭಾರತೀಯ ಪುರಾತನರು ಹೇಗಿರಬಹುದು ಎಂಬ ಕುತೂಹಲ ಹಾಗೂ ಅದನ್ನು ಕಂಡು ಅನುಭವಿಸುವ ಪ್ರಭುವಿನ ಋಷಿ ಅವರದಾಗಿತ್ತು. ತಪ್ಪೇನಿಲ್ಲ; ಪ್ರಭುಗಳೆ ಹಾಗೆ! ಆಳಿಸಿಕೊಳ್ಳುವವನ ಸಂಪತ್ತು, ಸಂಸ್ಕೃತಿ, ಸಾಹಿತ್ಯ – ಇವೆಲ್ಲ ಅಕಾಲಿಕ ಮತ್ತು ಹಳೆಯವು ಎಂದು ಅವರು ಹೇಳಲೇಬೇಕಿತ್ತು. ಅದು ಅವರ ಅಭಿವೃದ್ಧಿ ತತ್ವದ ಮುಂದುವರಿಕೆ ಮತ್ತು ಆಳಿಸಿಕೊಳ್ಳುವವನ ಅನಭಿವೃದ್ಧಿ ಮನೋಧರ್ಮದ ಸಮರ್ಥನೆ. ಅದು ಆಗಿನ ಭಾರತದಲ್ಲೂ ಕರ್ನಾಟಕದಲ್ಲೂ ಚನ್ನಾಗಿಯೇ ನಡೆಯಿತು.
ಆ ಕಾಲದ ಪರಿಸ್ಥಿತಿ ಹೊರಗಿನಿಂದ ಬಂದ ಜ್ಞಾನ ‘ಆಧುನಿಕ’,ನಮ್ಮದೆಂಬುದು ‘ಪುರಾತನ’ಎಂದು ಮನಸೋತು ಒಪ್ಪಿಕೊಂಡುಬಿಟ್ಟಿತ್ತು. ಭಾರತೀಯ ಉತ್ಪಾದನೆಯಲ್ಲಿ ಹೊಸತು ಮತ್ತು ಹಳತು ಎಂಬ ವಿಭಜಿತ ಧೋರಣೆ ಎಲ್ಲರ ಮನದೊಳಗೆ ದಾಖಲಾಗಿತ್ತು. ಆ ಕಾರಣದ ಮೇಲಿಂದ ನಮ್ಮ ಸಂಸ್ಕೃತಿ ಮತ್ತು ಜನಪದ ಸಾಹಿತ್ಯ ನಮ್ಮ ಹಳ್ಳಿಗಳಂತೆ ಹಳೆಯದು ಎಂದು ಹೇಳುವುದನ್ನು ಮರೆಯುತ್ತಿರಲಿಲ್ಲ. ಅದೇ ಸಂದರ್ಭದಲ್ಲಿ ಈ ಎಲ್ಲವೂ ನಮ್ಮ ಹೃದಯಕ್ಕೆ ಸಂಬಂಧಪಟ್ಟ ಅತ್ಯಂತ ಆಪ್ತವಾದ ಸ್ಪಂದನ ಎಂಬುದನ್ನು ನಿರಾಕರಿಸುವಂತಿರಲಿಲ್ಲ.ಇಂತಹ ಒಂದು ಸಮಕಾಲೀನ ಸಂಘರ್ಷವನ್ನು ಎದುರು ಹಾಕಿಕೊಂಡ ಸಂದರ್ಭದಲ್ಲಿ ನಮ್ಮ ಹಿರಿಯ ಸಾಹಿತಿಗಳು ಜನಪದ ಸಾಹಿತ್ಯವನ್ನು ಕಂಡು ಕಾಣಿಸಿ ವಿವರಿಸಿದರು. ಅಂತಹ ಜನಪದ ಸಾಹಿತ್ಯದ ಆಪ್ತತೆಗಾಗಿ ಅದರ ಕಡೆಗೆ ಕೈ ಚಾಚಿದರು, ಅದಕ್ಕಾಗಿ ಹಂಬಲಿಸಿ ಆಸೆಪಟ್ಟರು, ಅದನ್ನು ಕೊಡುವಜನತೆಯ ಮುಂದೆ ಬೇಡಿದರು, ಅವರ ಸೃಷ್ಟಿಸಂಸ್ಕೃತಿಗೆ ಉಪಕಾರ ಸ್ಮರಣೆ ಸಲ್ಲಿಸಿದರು. ಶಿಷ್ಟತೆಯ ಸ್ಥಾನ – ಮಾನ, ಅಹಂಕಾರವನ್ನು ತೊರೆದು ಜನಪದರೊಂದಿಗೆ ಒಂದಾಗುವ, ಒಡನಾಡುವ ತಾಯ್ತನವನ್ನು ಮೆರೆದರು.
ಜನಪದ ಸಾಹಿತ್ಯ ಮತ್ತು ಅದರ ಸಂಗ್ರಹದ ಪ್ರಶ್ನೆ ಕೇವಲ ಒಂದು ಸಾಹಿತ್ಯ ಪ್ರಕಾರದ ಬಗೆಗಿನ ವ್ಯಾಮೋಹ ಆಗಿರಲಿಲ್ಲ. ಅದು ಪ್ರಸ್ತುತದಲ್ಲಿದ್ದ ‘ಆಧುನಿಕ’ವೆಂಬ ಜಾಗತಿಕ ಸಂಸ್ಕೃತಿಯ ಸಂದರ್ಭದಲ್ಲಿಸ್ಥಳೀಯ ಸಾಹಿತ್ಯ ಮತ್ತು ಸಂಸ್ಕೃತಿಯನ್ನು ಸಂಘಟಿಸುವ ಜವಾಬ್ದಾರಿಯೂ ಆಗಿತ್ತು. ಇದರೊಳಗೆ ಗ್ರಾಮೀಣ ಸಮುದಾಯಗಳನ್ನು ಚೇತರಿಸುವ ಮೂಲಕ ಅಖಂಡ ಭಾರತವನ್ನು ಪುನರ್‌ಸಂಘಟಿಸುವ ಪರೋಕ್ಷ ಪ್ರಯತ್ನವೂ ಇತ್ತು. ಹೀಗೆ ಒಂದು ‘ಸಮಗ್ರ ಸಾಹಿತ್ಯ ಕರ್ನಾಟಕ’ ಮತ್ತು‘ಸಂಸ್ಕೃತಿ ಭಾರತ’ವನ್ನು ನಿರ್ಮಿಸುವ ಹೊಣೆಗಾರಿಕೆಯನ್ನು ನಮ್ಮ ಹಿರಿಯರು ಹೊತ್ತರು. ಇದನ್ನು ಸಾಹಿತಿಗಳ ಮೂಲಕ ನಡೆದ ರಾಷ್ಟ್ರೀಯ ಚಳವಳಿ ಎನ್ನಬಹುದು. ಇವರಿಗೆ ಜನಪದಸಾಹಿತ್ಯ ಮುಖ್ಯ ಸಂಪನ್ಮೂಲವೂ, ಸ್ಫೂರ್ತಿಯೂ, ಸಾಂಸ್ಕೃತಿಕ ಅಸ್ತ್ರವೂ ಆಯಿತು. ಶಿಷ್ಟ ಸಾಹಿತ್ಯ, ಕವಿ ಮುದ್ದಣನ ಸಂದರ್ಭದಲ್ಲಿ ನಿಲುಗಡೆಗೆ ತಲುಪಿದ್ದು, ನವೋದಯ ಸಾಹಿತ್ಯ ಚಳವಳಿ ಕನ್ನಡ ಭಾಷೆ, ಸಾಹಿತ್ಯ ಮತ್ತು ಸಂಸ್ಕೃತಿಯನ್ನು ಕಟ್ಟುವ ಹೊಸ ನಾಯಕತ್ವವನ್ನು ವಹಿಸಿತ್ತು. ಹದಿನೆಂಟು ಮತ್ತು ಹತ್ತೊಂಬತ್ತನೆಯ ಶತಮಾನದ ಕೆಲವು ಪಾಶ್ಚಾತ್ಯ ದೇಶಗಳು ಜನಪದ ಸಾಹಿತ್ಯದ ಮೂಲಕ ತಮ್ಮ ದೇಶವನ್ನು ಪುನರ್‌ಸಂಘಟಿಸುವ ಮಾರ್ಗದರ್ಶನವನ್ನು ನೀಡಿದ್ದವು. ಅದು ನಮ್ಮ ಸಾಹಿತಿ-ಚಿಂತಕರಿಗೆ ಒಂದು ಹೆದ್ದಾರಿಯಾಯಿತು.
ಇಂಗ್ಲೆಂಡ್ ಕೈಗಾರಿಕೀಕರಣದಿಂದ ಕಳೆದುಕೊಳ್ಳುತ್ತಿರುವ ತಾಯ್ತನವನ್ನು ಮತ್ತೆ ಪಡೆಯಲು ಜನಪದ ಸಾಹಿತ್ಯ ಮತ್ತು ಸಂಸ್ಕೃತಿಯ ಕಡೆಗೆ ಧಾವಿಸಿತು. ಫಿನ್ಲೆಂಡ್ ತನ್ನ ಪಕ್ಕದ ಸಾಮ್ರಾಜ್ಯಶಾಹಿಯನ್ನು ಎದುರಿಸಲು ಮತ್ತು ಸ್ವದೇಶವೆಂಬ ಸಂಸ್ಕೃತಿ ರಾಷ್ಟ್ರವನ್ನು ಸ್ಥಾಪಿಸಲು ಜನಪದ ಮಹಾಕಾವ್ಯ ಮತ್ತು ನಾಯಕರನ್ನು ಸಾಂಸ್ಕೃತಿಕ ವೀರರನ್ನಾಗಿ ಸ್ಥಾಪನೆಮಾಡಿತು. ಜರ್ಮನಿ ತಮ್ಮ ಮೂಲವನ್ನು ಪರೀಕ್ಷೆ ಮಾಡಿಕೊಳ್ಳಲು ಹಾಗೂ ಭದ್ರಮಾಡಿಕೊಳ್ಳಲು ಜನಪದ ಸಾಹಿತ್ಯ, ಭಾಷೆ ಮತ್ತು ಸಂಸ್ಕೃತಿಗಳ ಮೇಲೆ ಭಾರಿ ಹೊರೆಯನ್ನುಹೊರಿಸಿತು. ರಷ್ಯಾ ಕಾರ್ಮಿಕ ರಾಜ್ಯ ಸ್ಥಾಪನೆಯ ಘೋಷಣೆಯ ಮೂಲಕ, ದುಡಿಯುವ ಜನರ ಸಾಹಿತ್ಯ ಮತ್ತು ಸಂಸ್ಕೃತಿಯನ್ನು ಪ್ರೋತ್ಸಾಹಿಸುವ ಮೂಲಕಜನರ ದನಿಗೆ ಮಾನ್ಯತೆ ನೀಡಿತು. ಭಾರತದಲ್ಲಿ ಇಂಥದೊಂದು ಚಟುವಟಿಕೆ ಗಾಂಧೀಜಿ ಅವರ ಸ್ವದೇಶಿ ಮತ್ತು ಗ್ರಾಮ ಸ್ವರಾಜ್ಯ ಚಿಂತನೆಯಿಂದ ಆರಂಭವಾಯಿತು.
ನಮ್ಮ ನವೋದಯ ಹಿರಿಯ ಸಾಹಿತಿಗಳು ಪಾಶ್ಚಾತ್ಯವನ್ನು ಪೌರ್ವತ್ಯದಿಂದ ಸರಿಗಟ್ಟಲು ಪ್ರಯತ್ನಶೀಲರಾದರೂ ಪಾಶ್ಚಾತ್ಯವೆಂಬುದು ಅವರಿಗೆ ನಿರಾಕರಣೆಯ ಜ್ಞಾನವಾಗಿರಲಿಲ್ಲ. ಈ ಎರಡರಲ್ಲಿಯ ಒಳ್ಳೆಯದರ ಆಯ್ಕೆ ಅವರ ಆದ್ಯತೆಯಾಗಿತ್ತು. ಪಾಶ್ಚಾತ್ಯ ಸಾಹಿತ್ಯದಲ್ಲಿಯ ಒಳ್ಳೆಯದನ್ನು ಹೆಸರಿಸುತ್ತಲೇ ಆ ಮಟ್ಟಿನ ಸಾಮರ್ಥ್ಯ ಪಡೆಯಲು ಜನಪದ ಸಾಹಿತ್ಯವೇ ಸರಿಯಾದ ಸಂಪನ್ಮೂಲ ಎಂಬುದನ್ನು ಮನಗಂಡರು. ಆ ಮೂಲಕ ಜನಪದಸಾಹಿತ್ಯ ಒಂದು ಸಾಹಿತ್ಯಕ ಅನನ್ಯತೆ ಮತ್ತು ಸ್ವೋಪಜ್ಞತೆ ಎಂದು ಗುರುತಿಸಿದರು. ಜನಪದ ಸಾಹಿತ್ಯವೆಂಬುದು: ‘ಗೊರವರ ಡುಂಡುಚಿ ಬೀದಿವರೆಯ ಬೀರನಕತೆ’ ಎಂಬ ಹಿಂದಿನ ಅವಹೇಳನಕಾರಿ ಧೋರಣೆಯನ್ನು ತಿರಸ್ಕರಿಸಿದರು. 1921ರ ಸುಮಾರಿನಿಂದಲೆ ನಮ್ಮ ಕನ್ನಡ ಸಾಹಿತಿಗಳು ಜನಪದಗೀತ ಸಂಗ್ರಹಗಳನ್ನು ಪ್ರಕಟಿಸತೊಡಗಿದರು, ನಮ್ಮ ಅಸ್ತಿತ್ವಕ್ಕಾಗಿ ಪಡಿ ನುಡಿದರು. ಹಾಗೆ ನೋಡಿದರೆ ಈ ಬದ್ಧತೆ ಅವರು ಸಮಕಾಲೀನವಾಗಿ ತಮ್ಮನ್ನು ಸೂಕ್ತ ಮಾಡಿಕೊಳ್ಳುವ ಸಂಗತಿಯೂ ಹೌದು. ಇಂಥ ಮುಕ್ತ ಮನಸ್ಸು ಮತ್ತು ವ್ಯಕ್ತವ್ಯಕ್ತಿತ್ವದ ಮೂಲಕ ಜನಪದ ಸಾಹಿತ್ಯ ಸಂಗ್ರಹಕ್ಕೆ ರಾಜಮಾರ್ಗವನ್ನು ಸೃಷ್ಟಿಸಿದರು. ಈಗ ಅವರ ಮಾರ್ಗದರ್ಶಕ ಮಾತುಗಳನ್ನು ಅನುಸರಿಸಿಯೇ ನಾವು ಮುಂದೆ ಹೋಗಬೇಕಿದೆ.

ಮಾತಿನ ಸರಣಿ: ಮುತ್ತಿನ ಬೆಲೆ
ಬಿ.ಎಂ.ಶ್ರೀಕಂಠಯ್ಯ
‘ಕನ್ನಡದಲ್ಲಿ ಇಂತಹ ಕಾಲ ಒದಗಿರುವಾಗ, ಕನ್ನಡ ಕವಿತೆ ತನ್ನ ಅಳತೆಯನ್ನೆ ಅಲ್ಲ, ಆಳವನ್ನೂ ಕೂಡಾ ಕಂಡುಕೊಳ್ಳುತ್ತಿರುವಾಗ, ಸಂಸ್ಕೃತ-ಇಂಗ್ಲಿಷ್ ಸಾಹಿತ್ಯಗಳ, ಇತರ ಸಾಹಿತ್ಯಗಳ, ಸರಿಯಾದ ಸಂಸ್ಕಾರದ ಜೊತೆಗೆ ಕನ್ನಡದ ಪ್ರೌಢಸಾಹಿತ್ಯದ ವ್ಯಾಸಂಗದ ಜೊತೆಗೆ, ಕನ್ನಡದ ಮತ್ತು ಇತರ ಸಾಹಿತ್ಯದ ಜನಪದ ಸಾಹಿತ್ಯವನ್ನೂ ಪರಾಮರ್ಶಿಸುವುದು ಅತ್ಯಾವಶ್ಯಕವಾದ ಕರ್ತವ್ಯ. ನವನಾಗರಿಕತೆಯ ಹೊಡೆತದಲ್ಲಿ, ಪ್ರೌಢಸಾಹಿತ್ಯದ ತಿರಸ್ಕಾರದಲ್ಲಿ ಈ ಜನಪದ ಸಾಹಿತ್ಯ ಉಳಿಯುವುದೇ ಕಷ್ಟವಾಗಿದೆ. ನಾಶವಾಗುವುದಕ್ಕೆ ಮೊದಲೇ ಇದನ್ನು ಕಾಪಾಡಿಕೊಳ್ಳುವುದು ಕನ್ನಡಿಗರ ಕರ್ತವ್ಯ. ಸಾಹಿತ್ಯಾಭಿಮಾನಿಗಳೂ, ದೇಶವತ್ಸಲರೂ ಶ್ರದ್ಧೆಯಿಂದ ಮೂಲೆ ಮೂಲೆಗಳಿಂದಲೂ ತಮ್ಮ ತಮ್ಮ ಕಡೆಯಲ್ಲಿರುವ ಹಾಡುಗಳನ್ನು ಸಂಗ್ರಹಿಸುತ್ತಾ ಬಂದರೆ ಶೀಘ್ರದಲ್ಲಿಯೇ ಕನ್ನಡ ನಾಡಿನ ಹಾಡುಗಳೆಲ್ಲಾಒಂದುಗೂಡಿ ಒಂದು ದೊಡ್ಡ ಜನಪದ ಸಾಹಿತ್ಯಕೋಶವಾಗುವುದು’.  (ಗರತಿಯ ಹಾಡು 1931) 
ದ.ರಾ.ಬೇಂದ್ರೆ
‘………ತಾಯಿ, ಅಕ್ಕಗಳಿರಾ !ಈ ಹಳ್ಳಿಯ ಹಾಡುಗಳ, ಹಳೆಯ ಹಾಡುಗಳ ಹೊಳೆಯನ್ನುಇಂಗಗೊಡಬೇಡಿ. ಮತ್ತೆ ಹನಿಹನಿಯಾಗಿ ಹಳ್ಳವಾಗಲಿ, ಹಳ್ಳ ಹಳ್ಳ ಕೂಡಿ ಹೊಳೆಯಾಗಲಿ. ಈ ಅಪೇಕ್ಷೆಯನ್ನು ಕನ್ನಡತಿಯರು ಕೈಗೂಡಿಸಿಕೊಡರೆ ?
‘ಕರ್ನಾಟಕದೊಳಗಿನ ಬೇರೆ ಬೇರೆ ಭಾಗದವರು ಹೀಗೆ ಪದ್ಯಗಳನ್ನು ಸಂಗ್ರಹಿಸಿ ಚೆನ್ನಾಗಿ ಬರೆದು ಕಳುಹಿಸಿದರೆ ಕನ್ನಡದ ಅಭ್ಯಾಸಕ್ಕೆ ದೊಡ್ಡದೊಂದು ಉಪಕಾರ ಮಾಡಿದಂತಾಗುವುದು. ಇದನ್ನು ಎಷ್ಟು ಒತ್ತಿಹೇಳಿದರೂ ಸಾಲದು !. (ಗರತಿಯ ಹಾಡು 1931)
ಮಾಸ್ತಿವೆಂಕಟೇಶ ಅಯ್ಯಂಗಾರ್
‘ಜನದ ಕ್ಷೇಮವನ್ನು ಬಯಸುವವರೆಲ್ಲಈ ಕವಿತೆಯನ್ನು ದೃಷ್ಟಿಯಿಟ್ಟು ನೋಡಬೇಕು, ಮನಸ್ಸು ಕೊಟ್ಟು ತಿಳಿಯಬೇಕು. ಇನ್ನು ಯಾವ ರೀತಿಯಿಂದಲಾದರೂ ತಿಳಿಯಲಾಗದ ಕೆಲವು ವಿಷಯಗಳು ನಮಗೆ ಈ ಕವಿತೆಯಿಂದ ತಿಳಿಯುತ್ತವೆ’. (ಕರ್ನಾಟಕ ಜನಪದ ಸಾಹಿತ್ಯ 1956)
ಬೆಟಗೇರಿಕೃಷ್ಣಶರ್ಮ
‘ಹೊಸಕಾಲದ ಕ್ರಾಂತಿಯಲ್ಲಿ ಮಾನವನ ಮನಸ್ಸು ಬುದ್ಧಿ ಹೃದಯಗಳು ಮಾಯವಾಗಿ ಹೋಗುವವೇನು?.. ಇದ್ದೇ ಇರುವವು. ಇವು ಇದ್ದೇ ಇರುವುದಾದರೆ ನಮ್ಮ ಹಳೆಯ ಜನಪದ ಸಾಹಿತ್ಯ ಉಳಿಯಲೇಬೇಕು, ಉಳಿದೇ ಉಳಿಯುವುದು. ನಾವೀಗ ಅದನ್ನು ಅಳಿಯದಂತೆ ಉಳಿಸಿ, ಹೊಸ ಕಾಲಕ್ಕೆ ನಮ್ಮ ಕಾಣಿಕೆ ಸಲ್ಲಿಸಲೇಬೇಕಾಗಿದೆ’. (ಅಧ್ಯಕ್ಷ ಭಾಷಣ. ಮೂರನೆಯ ಕರ್ನಾಟಕ ಜಾನಪದ ಸಮ್ಮೇಳನ 1971)
ಬಿ.ಎಸ್.ಗದ್ಗೀಮಠ
‘ಕರ್ನಾಟಕದ ಒಂದೊಂದು ಭಾಗದ ಜನಪದ ಸಾಹಿತ್ಯವನ್ನು ಕಲೆಹಾಕಿ ಬೆಳಕಿಗೆ ತಂದರೆ ಕನ್ನಡ ಜನತೆಯ ನಿಜವಾದ ಸಂಸ್ಕೃತಿಯ ಒಂದು ಅಮೂಲ್ಯವಾದ ‘ವಿಶ್ವಕೋಶ’ವೇ ಆಗಬಹುದೆಂದು ಹೇಳಬಹುದು’. (ಕನ್ನಡ ಜನಪದ ಗೀತೆಗಳು 1963)
ದೇ.ಜವರೇಗೌಡ
‘ಈ ತನಕ ವೈಯಕ್ತಿಕ ಮಟ್ಟದಲ್ಲಿ ತಕ್ಕಮಟ್ಟಿಗೆ ಸಂಗ್ರಹಕಾರ್ಯ ನಡೆದಿದೆ; ಆದರೆ ಆಗಬೇಕಾದ ಕಾರ್ಯ ಬೆಟ್ಟದಷ್ಟಿದೆ. ಅದನ್ನೆಲ್ಲ ಒಬ್ಬಿಬ್ಬರು ವ್ಯಕ್ತಿಗಳಿಂದ ನಿರೀಕ್ಷಿಸುವುದು ಕಷ್ಟ. ಸರ್ಕಾರವೊ, ಸರ್ಕಾರದ ನೆರವು ಪಡೆದ ಸಂಸ್ಥೆಗಳೊ ಈ ಕಾರ್ಯವನ್ನು ಕೈಗೆತ್ತಿಕೊಳ್ಳಬೇಕಾಗಿದೆ’. (ಜನಪದ ಸಾಹಿತ್ಯಸಮೀಕ್ಷೆ – ಜೀಶಂಪ 1967).
ಎಚ್.ಎಲ್.ನಾಗೇಗೌಡ
‘ಹಣಕೊಟ್ಟರೆ ಮುಂದೆ ಏನಾದರೂ ಸಿಕ್ಕಬಹುದು. ಆದರೆ ಜನಪದ ಸಾಹಿತ್ಯ ಸಿಕ್ಕುವುದಿಲ್ಲ. ಶರಾವತಿಯನ್ನುಈಗ ಉಪಯೋಗಿಸಿಕೊಳ್ಳದಿದ್ದರೆ ಮುಂದೆ ಉಪಯೋಗಿಸಿಕೊಳ್ಳಬಹುದು. ಆದರೆ ಜನಪದ ಸಾಹಿತ್ಯ ಶರಾವತಿ ಒಮ್ಮೆ ಬತ್ತಿದರೆ ಮತ್ತೊಮ್ಮೆ ಹರಿಯಲಾರಳು’. (ಹೊನ್ನ ಬಿತ್ತೇವು ಹೊಲಕೆಲ್ಲ 1963)
ಜೀ.ಶಂ.ಪರಮಶಿವಯ್ಯ
‘ಸಮೃದ್ಧವಾದ ಜನಪದ ಸಾಹಿತ್ಯ ದೇಶದ ಸೌಭಾಗ್ಯಗಳಲ್ಲೊಂದು, ಅದನ್ನು ಪ್ರಮುಖವಾದ ರಾಷ್ಟ್ರೀಯ ಸಂಪತ್ತು ಎಂಬಂತೆ ಕಾಪಾಡಿಕೊಳ್ಳಬೇಕು’. (ಜನಪದ ಸಾಹಿತ್ಯ ಸಮೀಕ್ಷೆ 1967)

ಕಟ್ಟುವ ಕನಸು; ನೆಟ್ಟ ಸಸಿ
ಜನಪದ ಸಾಹಿತ್ಯದ ಸಂಗ್ರಹದ ಮಾತು ಆ ಸಾಹಿತ್ಯ ಸಂಗ್ರಹಕ್ಕೆ ಮಾತ್ರ ಮುಗಿಯದು. ಆ ಸಂಗ್ರಹದ ಮೂಲ ಉದ್ದೇಶ ಜನಪದ ಸಂಸ್ಕೃತಿಯ ಕಾಂಕೆ.್ಷ ಎಂದರೆ ಜೀವನ ಸಂಸ್ಕೃತಿಯ ಹುಡುಕಾಟ, ಬದುಕುವ ಸಂಸ್ಕೃತಿಯ ಬಯಕೆ. ಸಹಜ ಸಂಸ್ಕೃತಿ ಮತ್ತುಭೋಗ ಸಂಸ್ಕೃತಿಯ ನಡುವಿನ ಈ ಸಂಘರ್ಷ ಬ್ರಿಟಿಷ್ ವಸಾಹತುಶಾಹಿ ಆಗಮನ ಕಾಲದಿಂದ ಮಾತ್ರವಲ್ಲ; ಶಿಷ್ಟಜನಪದವೆಂಬ ಸಹಜ ಸಂಸ್ಕೃತಿಗಳ ನಿರಂತರ ಅನುಸಂಧಾನದ ಪ್ರಕ್ರಿಯೆ. ಅದು ಕಾರಣವಾಗಿ ಜನಪದ ಸಾಹಿತ್ಯ ಸಂಗ್ರಹದ ಕಾರ್ಯ ಮತ್ತು ಅಧ್ಯಯನ ಯಾವ ಕಾಲಕ್ಕೂ ಮುಗಿಯುವುದಿಲ್ಲ. ಹಾಗೆ ಮುಗಿದರೆ ಸಂಸ್ಕೃತಿಗಳೆಲ್ಲವೂ ಸತ್ತಿರುತ್ತವೆ. ಕರ್ನಾಟಕದ ಸಂದರ್ಭದಲ್ಲಿ ಶಿಷ್ಟ – ಜನಪದ – ವಸಾಹತು ಸಂಸ್ಕೃತಿಗಳ ಸಂಘರ್ಷ ಮತ್ತು ಅನುಸಂಧಾನ ಬೇರೆ ಬೇರೆ ದಾರಿಗಳಲ್ಲಿ ನಡೆಯುತ್ತಲೇ ಇದೆ. ಅಂತಹ ನಾಲ್ಕು ದಾರಿಗಳು ನಮಗೆ ಕಂಡಿವೆ:
1      ಕನ್ನಡ ಭಾಷಾ ಅಭಿವೃದ್ಧಿಗಾಗಿ
2      ಜನತಾ ಸಂಸ್ಕೃತಿಯ ಶೋಧಕ್ಕಾಗಿ
3      ಜಾನಪದ ಅಧ್ಯಯನಕ್ಕಾಗಿ
4      ಪರ್ಯಾಯ ಜ್ಞಾನ ಚಿಂತನೆಯಾಗಿ
ಕನ್ನಡ ಭಾಷಾಭಿವೃದ್ಧಿಗಾಗಿ ಜನಪದ ಸಾಹಿತ್ಯವನ್ನು ಯಾಕೆ ಮತ್ತು ಹೇಗೆ ಬಳಸಿಕೊಳ್ಳಬೇಕು ಎಂಬುದನ್ನು ನಮ್ಮ ಹಿರಿಯ ಸಾಹಿತಿಗಳು ಹೇಳಿರುವುದನ್ನು ಈ ಮೊದಲು ಕಂಡಿದ್ದೇವೆ. ಜನತಾ ಸಂಸ್ಕೃತಿಯ ಪುನರುತ್ಥಾನದ ವಿಷಯದಲ್ಲಿ ಕೂಡ ಇದೇ ಹಿರಿಯರು ಅತ್ಯಂತ ಸಂವೇದನಾಶೀಲ ನಡೆಯನ್ನು ದಾಖಲಿಸಿದ್ದಾರೆ. ದೇವುಡು ಅವರ ಈ ಮಾತುಗಳನ್ನು ಗಮನಿಸಿ: ‘ಈ ಸಂಸ್ಕೃತಿ ವಿಮರ್ಶೆಯ ದೃಷ್ಟಿಯಿಂದ ನಮಗೆ ನಮ್ಮ ನಾಡಿನ ಕುಲಕುಲಗಳೆಲ್ಲವೂ ಒಂದೇ ಸಮನಾಗಿ ಮಾನ್ಯವಾದುವು: ಹಾರುವರೆಂದು ಹೆಚ್ಚಲ್ಲ, ಹೊಲೆಯರೆಂದು ಕಡೆಯಿಲ್ಲ; ಕನ್ನಡ ನಾಡಿನಲ್ಲಿ ನೆಲಸಿ, ಕನ್ನಡಿಗರು ನಾವು ಎಂದು ಅಭಿಮಾನಪಡುವ ಪ್ರತಿಯೊಂದು ಕುಲವೂ ನಮಗೆ ಮಾನ್ಯವು. ಈ ಕನ್ನಡ ಕುಲಕುಲಗಳ ವ್ಯಷ್ಟಿಸಮಷ್ಟಿ ವ್ಯವಹಾರ ಪ್ರಪಂಚವನ್ನು ಸಂಸ್ಕೃತಿಯ ದೃಷ್ಟಿಯಿಂದ ಹುಡುಕಾಡುವುದು ಈ ಲೇಖನಗಳಲ್ಲಿ ಮಾಡುವ ಕೆಲಸ (ಕರ್ನಾಟಕ ಸಂಸ್ಕೃತಿ 1935). ಸಿಂಪಿ ಲಿಂಗಣ್ಣಅವರೂ ಇದೇ ಮಾರ್ಗದಲ್ಲಿಮುನ್ನಡೆದಿದ್ದಾರೆ: ‘‘ಇದು ದಲಿತರು ಉದ್ಧಾರವಾಗುವ ಕಾಲ; ದುಡಿಮೆಗಾರರು ರಾಜ್ಯ ಶಾಸಕರಾಗುವ ಕಾಲ; ಒಕ್ಕಲಿಗನು ನೇಗಿಲಯೋಗಿಯೆನಿಸುವ ಕಾಲ, ನಿರಕ್ಷರರು ಸಾಕ್ಷರರಾಗುವ ಕಾಲ; ಸಾಮಾನ್ಯ ಜನರೂ ಸುಖಬಯಸುವ ಕಾಲ; (ಜನಾಂಗದ ಜೀವಾಳ 1934).
ಕರ್ನಾಟಕದ ಹೆಚ್ಚಿನ ಜಾನಪದ ಅಧ್ಯಯನ ಎಂಬುದು ಜನಪದ ಸಾಹಿತ್ಯದ ಅಧ್ಯಯನವೆ ಆಗಿದೆ. ಕರ್ನಾಟಕದಲ್ಲಿ ‘ಜಾನಪದವನ್ನು ಹುಟ್ಟಿಸಿ ಬೆಳಸಿದವರೆ ಸಾಹಿತಿಗಳು. ಜನಪದ ಸಾಹಿತ್ಯ ಸಂಗ್ರಹ ಬ್ರಿಟಿಷ್ ವಿದ್ವಾಂಸ ಜಾನ್ ಲೇಡನ್ (1803) ಕಾಲದಿಂದ ನಡೆಯುತ್ತ ಬಂದಿದೆ. ಅದರ ಸಾಹಿತ್ಯ ಅಧ್ಯಯನ ಕೂಡ ತುಂಬ ಹಿಂದಿನದು. ಜನಪದ ಸಾಹಿತ್ಯ ಸೇರಿದಂತೆ ಜನಪದರ ಏನೆಲ್ಲ ಹುಟ್ಟುವಳಿಗಳನ್ನು ಜಾನಪದವೆಂಬ ಸಮಗ್ರ ವಿಷಯದೊಳಗೆ ತಂದು ಅಧ್ಯಯನ ಮಾಡಿದ್ದು 1966 ರಿಂದ ಈಚೆಗೆ. ಕರ್ನಾಟಕ ಜಾನಪದ ಅಧ್ಯಯನದ ಪ್ರೇರಕರೆಂದರೆದೇ.ಜವರೇಗೌಡ. ಇವರನ್ನು ಅನುಸರಿಸಿದವರೆಂದರೆ, ಹಾ. ಮಾ. ನಾಯಕ ಮತ್ತು ಜೀ.ಶಂ. ಪರಮಶಿವಯ್ಯ. ಮೈಸೂರು ವಿಶ್ವವಿದ್ಯಾನಿಲಯದಲ್ಲಿ ಮೊದಲಾಗಿ ಕನ್ನಡ ಎಂ.ಎ ತರಗತಿಗೆ ಐಚ್ಛಿಕವಾಗಿ ಎರಡು ಜಾನಪದ ಸಂಬಂಧಿ ಪತ್ರಿಕೆಗಳನ್ನು ಅಧ್ಯಯನಕ್ಕಾಗಿ ಅಳವಡಿಸಲಾಯಿತು (1966). ಆನಂತರ 1974ರಲ್ಲಿ ಪೂರ್ಣಪ್ರಮಾಣದಲ್ಲಿ ಜಾನಪದ ಎಂ.ಎ ತರಗತಿಗಳನ್ನು ಆರಂಭಿಸಲಾಯಿತು. ಈ ವಿಭಾಗಕ್ಕೆ ಕರ್ನಾಟಕದ, ಏಕೆ ಭಾರತದಲ್ಲಿಯೇ ಮೊದಲಾಗಿ ಜಾನಪದ ಪ್ರಾಧ್ಯಾಪಕರಾಗಿ ಜೀ.ಶಂ.ಪರಮಶಿವಯ್ಯ ನೇಮಕಗೊಂಡರು. ಇದೇ ಸಂದರ್ಭದಲ್ಲಿ ಕನ್ನಡ ಅಧ್ಯಯನ ಸಂಸ್ಥೆಯ ನಿರ್ದೇಶಕರಾಗಿದ್ದ ಹಾ. ಮಾ. ನಾಯಕ ಅವರು ‘ಜಾನಪದ ಸ್ವರೂಪ’ (1966) ಕುರಿತು ಒಂದು ಸಮಗ್ರ ದೃಷ್ಟಿಯ ಲೇಖನವನ್ನು ಬರೆದು ಜಾನಪದ ಅಧ್ಯಯನಕ್ಕೆ ರಾಜಮಾರ್ಗವನ್ನು ತೋರಿಸಿದರು. ಇಷ್ಟೆಲ್ಲದರ ಪ್ರೇರಣಾಶಕ್ತಿಯಾದ ದೇ.ಜವರೇಗೌಡರ ನುಡಿ ಇದು: ‘ಜಾನಪದ ಸಂಪ್ರದಾಯ ಒಂದು ಜನಸಮುದಾಯದ ಸಮಷ್ಟಿ ಸೃಷ್ಟಿ, ಸಾಮಾಜಿಕ ಜೀವನದ ಸಂಕೇತ, ರಾಷ್ಟ್ರೀಯಸಂಸ್ಕೃತಿಯ ತಾಯಿ ಬೇರು; ಅದು ಜನಸಾಮಾನ್ಯರ ಶ್ರುತಿಯೂ ಅಹುದು, ಸ್ಮತಿಯೂ ಅಹುದು…. ಭಾರತೀಯತ್ವದ ಅಥವಾ ದೇಶೀಯತೆಯ ರಕ್ಷಣೆಗಾಗಿ ಜಾನಪದ ಸಂಪ್ರದಾಯದ ಜೀರ್ಣೋದ್ಧಾರ ಕಾರ್ಯ ನಡೆಯಬೇಕಾಗಿದೆ…..ಜಾನಪದ ಸಂಪ್ರದಾಯದ ಪುನಶ್ಚೇತನದಿಂದ ದಾಸ್ಯ ಮನೋಭಾವ ತೊಲಗಿ ಜನಜೀವನದಲ್ಲಿ ಹುರುಪು ಹುಮ್ಮಸ್ಸುಗಳು ಚಿಗುರಿ, ಆತ್ಮಪ್ರಜ್ಞೆ ಕೊನರಿ, ಕೆಚ್ಚುನೆಚ್ಚುಗಳು ಮೂಡಿ, ಹೊಸ ಚೇತನ ಮುಕ್ಕಳಿಸುತ್ತದೆ (ಜನಪದ ಸಾಹಿತ್ಯ ಸಮೀಕ್ಷೆ – ಜೀಶಂಪ; ಮನ್ನುಡಿಯಲ್ಲಿ 1967).
ಮೈಸೂರು ವಿಶ್ವವಿದ್ಯಾನಿಲಯ ಆರಂಭಿಸಿದ ಈ ಜಾನಪದ ಪ್ರಸ್ಥಾನ, ಇದೊಂದು ರಾಷ್ಟ್ರೀಯ ಅವಶ್ಯಕತೆ ಎನ್ನುವಂತೆ ಬಹುಬೇಗನೆ ಕರ್ನಾಟಕದ ಎಲ್ಲ ವಿಶ್ವವಿದ್ಯಾಲಯಗಳಿಗೆ ವ್ಯಾಪಿಸಿತು. ದೇಜಗೌ, ಹಾಮಾನಾ, ಜೀಶಂಪ ಅವರು ಈ ಪ್ರಸ್ಥಾನದ ಮಾರ್ಗದರ್ಶಿ ಮಾದರಿಗಳಾದರು. ಈ ಹಿಂದೆ ಜನಪದ ಸಾಹಿತ್ಯ ಸಂಗ್ರಹಕ್ಕೆ ಅಗ್ರಮಾನ್ಯತೆ ಇತ್ತು. ಈಗದು ಅಧ್ಯಯನದ ನೆರವನ್ನು ಪಡೆಯಬೇಕಾಗಿ ಬಂತು. ಜನಪದ ಸಾಹಿತ್ಯವನ್ನು ಕೇಳುವ – ಓದುವ ಪ್ರಕ್ತಿಯೆ ಅದನ್ನು ಸಾಂಸ್ಕೃತಿಕವಾಗಿ ಅರ್ಥೈಸುವತ್ತ ಮುನ್ನಡೆಯಿತು. ಅದು ಕಾರಣವಾಗಿ ಹಲವರು ಜನಪದ ಸಾಹಿತ್ಯವನ್ನು ಸಂಗ್ರಹಿಸುತ್ತಲೂ, ಅದರ ವಿಚಾರವನ್ನು ಹೇಳುತ್ತಲೂ ಹೋದರು. ಈ ನಿಟ್ಟಿನಲ್ಲಿ ಕರ್ನಾಟಕದವಿಶ್ವವಿದ್ಯಾನಿಲಯಗಳು ಮಾರ್ಗದರ್ಶಕನ ಸ್ಥಾನದಲ್ಲಿ ನಿಂತರೆ, ಹೊರಗಿನಿಂದ ಅನೇಕರು ಈ ಮಾರ್ಗವನ್ನು ದೃಢೀಕರಿಸಿದ್ದಾರೆ.
ವಿಶ್ವವಿದ್ಯಾಲಯಗಳಿಗೆ ಜನಪದ ಸಾಹಿತ್ಯವೊಂದು ಅಧ್ಯಯನ ವಿಷಯವಾಗಬಲ್ಲದು ಎಂಬ ಸೂಚನೆಯನ್ನೂ ವಾತಾವರಣವನ್ನೂ ಸೃಷ್ಟಿಸಿಕೊಟ್ಟವರು ರಾಷ್ಟೀಯವಾದಿಗಳಾದ ಹಿರಿಯ ಕನ್ನಡ ಸಾಹಿತಿಗಳು. ಜನಪದ ಸಾಹಿತ್ಯ – ಜಾನಪದವನ್ನು ಅಧ್ಯಯನ ಶಿಸ್ತನ್ನಾಗಿ ಮಾಡಿಯೆ ತೀರುವ ಹಠವನ್ನು ಹೊತ್ತವರು ದೇ.ಜವರೇಗೌಡರು. ಜಾನಪದ ಡಿಪ್ಲೊಮಾ, ಜಾನಪದ ಎಂ.ಎ ತೆರೆಯುವುದರ ಜೊತೆಗೆ ಜನಪದ ಸಾಹಿತ್ಯವನ್ನು ಸಂಗ್ರಹಿಸಲು ಒಂದು ವಿಭಾಗವನ್ನೇ ಆರಂಭಿಸಿದರು. ಕರ್ನಾಟಕದಾದ್ಯಂತ ಜನಪದ ಸಾಹಿತ್ಯವನ್ನು ಸಂಗ್ರಹಿಸಿ ತರಲು ಕ್ಯಾತನಹಳ್ಳಿ ರಾಮಣ್ಣ, ಟಿ.ಎಸ್.ರಾಜಪ್ಪ, ಅಂಬಳಿಕೆ ಹಿರಿಯಣ್ಣ ನೇಮಕಗೊಂಡರು. ಇವರ ನಂತರ ಮೈಲಹಳ್ಳಿ ರೇವಣ್ಣ ಮತ್ತು ಜಯಲಕ್ಷ್ಮಿ ಸೀತಾಪುರ ಜನಪದ ಸಾಹಿತ್ಯ ಸಂಗ್ರಹದಲ್ಲಿ ತೊಡಗಿದರು. ಇದೇ ಸಂದರ್ಭದಲ್ಲಿ ಜಾನಪದ ವಸ್ತುಸಂಗ್ರಹಾಲಯವನ್ನೂ ದೇ.ಜ.ಗೌ. ಶುರುಮಾಡಿದರು. ಅವರ ಈ ಸಾಹಸ ಕರ್ನಾಟಕದ ಬೇರೆ ಬೇರೆ ವಿಶ್ವವಿದ್ಯಾನಿಲಯಗಳನ್ನು ಪ್ರೇರೇಪಿಸಿತು. ಈ ಮೂರು ಹಂತದ; ಜಾನಪದಅಧ್ಯಯನ,ಸಂಗ್ರಹಹಾಗೂವಸ್ತುಸಂಗ್ರಹಾಲಯಸ್ಥಾಪನೆ ಕಾರ್ಯ ಯೋಜನೆಯನ್ನು ಕರ್ನಾಟಕದ ಬೇರೆ ಬೇರೆವಿಶ್ವವಿದ್ಯಾಲಯಗಳು ಕೈಗೆತ್ತಿಕೊಂಡವು.
ಮೈಸೂರು ವಿಶ್ವವಿದ್ಯಾಲಯ ವಲಯವು ಈಗಾಗಲೇ ಎಸ್. ಕೆ. ಕರೀಂಖಾನ್, ಕೆ.ಆರ್. ಲಿಂಗಪ್ಪ ಹಾಗೂ ಮತ್ತಿತರರ ಜನಪದ ಸಾಹಿತ್ಯ ಹಾಡುಗಾರಿಕೆ ಪ್ರಚಾರದಿಂದ, ಮತಿಘಟ್ಟ ಕೃಷ್ಣಮೂರ್ತಿಯವರ ಸಮೃದ್ಧ ಜನಪದ ಸಾಹಿತ್ಯ ಸಂಗ್ರಹದ ದಾಖಲೆ ಮತ್ತು ತರೀಕೆರೆಯ ಅಖಿಲ ಕರ್ನಾಟಕ ಜನಪದ ಸಾಹಿತ್ಯ ಸಮ್ಮೇಳನದಿಂದ ಮೈನೆರೆದು ನಿಂತಿತ್ತು. ಈ ಸಂದರ್ಭವನ್ನು ಬಳಸಿಕೊಂಡು ಈ ವಲಯದಿಂದ ಕೆಳಗಿನ ಜಾನಪದ ವಿದ್ವಾಂಸರು ಸಂಗ್ರಹ, ಅಧ್ಯಯನ ಮತ್ತು ಪ್ರಸರಣಕಾರ್ಯವನ್ನು ಮುಂದುವರಿಸಿದರು. ಅವರೆಂದರೆ: ಮತಿಘಟ್ಟ ಕೃಷ್ಣಮೂರ್ತಿ, ಪಿ.ಆರ್. ತಿಪ್ಪೇಸ್ವಾಮಿ, ಸಿ. ಪಿ. ಕೆ., ರಾಗೌ, ಸುಧಾಕರ, ನಂ.ತಪಸ್ವೀ ಕುಮಾರ್, ಹ. ಕ. ರಾಜೇಗೌಡ, ಡಿ.ಕೆ.ರಾಜೇಂದ್ರ ಹಿ.ಶಿ.ರಾಮಚಂದ್ರೇಗೌಡ, ಜಿ. ವಿ. ದಾಸೇಗೌಡ, ವೈ.ಸಿ. ಭಾನುಮತಿ, ನಲ್ಲೂರು ಪ್ರಸಾದ್, ಮೇಟಿಕೆರೆ ಹಿರಿಯಣ್ಣ,ಚಂದ್ರು ಕಾಳೇನಹಳ್ಳಿ,ವಿ. ಎನ್. ಶಿವರಾಮು ಮುಂತಾದವರು.
ತಾವು ಬೇರೆಯಾಗುವುದಕ್ಕೆ ಮೊದಲು ಕುವೆಂಪು ಹಾಗೂ ಮಂಗಳೂರು ವಿಶ್ವವಿದ್ಯಾಲಯಗಳು ಮೈಸೂರು ವಿಶ್ವವಿದ್ಯಾಲಯದವಿಸ್ತರಿತ ಕೇಂದ್ರಸ್ಥಾನಗಳಾಗಿದ್ದವು. ಜನಪದ ಸಾಹಿತ್ಯ ಕಾರ್ಯಯೋಜನೆಯಲ್ಲಿಅವು ಮೈಸೂರು ವಿಶ್ವವಿದ್ಯಾಲಯವನ್ನು ಅನುಸರಿಸಿದವು. ಪ್ರತ್ಯೇಕ ವಿಶ್ವವಿದ್ಯಾಲಯಗಳಾದ ಮೇಲೂ ಅಲ್ಲಿನ ಕನ್ನಡ ಸಾಹಿತಿ-ಅಧ್ಯಾಪಕರು ಜನಪದ ಸಾಹಿತ್ಯದ ಮೇಲೆ ತೋರಿದ ಆಸಕ್ತಿ ಅನನ್ಯವಾಗಿದೆ. ಪ್ರತಿಯೊಬ್ಬರೂ ತಮ್ಮ ನೆಲೆಯಲ್ಲಿಗಣನೀಯವಾದ ಕೆಲಸ ಮಾಡಿದ್ದಾರೆ. ಕುವೆಂಪು ವಿಶ್ವವಿದ್ಯಾಲಯದ ಕಡೆಯಿಂದ ಎಚ್.ಜೆ.ಲಕ್ಕಪ್ಪಗೌಡ, ತೀ.ನಂ. ಶಂಕರನಾರಾಯಣ, ಶ್ರೀಕಂಠ ಕೂಡಿಗೆ, ಬಸವರಾಜ ನೆಲ್ಲೀಸರ, ಎಂ. ಜಿ. ಈಶ್ವರಪ್ಪ, ಮೀರಾಸಾಬಿಹಳ್ಳಿ ಶಿವಣ್ಣ,ಮುಂತಾದವರು ಹಾಗೂ ಮಂಗಳೂರು ವಿಶ್ವವಿದ್ಯಾಲಯ ವಲಯದಿಂದ ಗುಂಡ್ಮಿ ಚಂದ್ರಶೇಖರ ಐತಾಳ, ಅಮೃತ ಸೋಮೇಶ್ವರ, ಬಿ.ಎ.ವಿವೇಕ ರೈ, ಕೆ. ಚಿನ್ನಪ್ಪಗೌಡ, ಶಿವರಾಮಶೆಟ್ಟಿ,ಅಭಯಕುಮಾರ್, ಎಸ್.ಎ. ಕೃಷ್ಣಯ್ಯ, ಅರವಿಂದ ಮಾಲಗತ್ತಿ, ಪ್ರಭಾಕರ ಜೋಷಿ, ಪಾಲ್ತಾಡಿ ರಾಮಕೃಷ್ಣ ಆಚಾರ್, ರಾಘವ ನಂಬಿಯಾರ್ ಈ ಮಂತಾದವರು ಜನಪದ ಸಾಹಿತ್ಯವಲ್ಲದೆ ಯಕ್ಷಗಾನ ಸಾಹಿತ್ಯದಲ್ಲೂ ಪ್ರಬುದ್ಧಸೇವೆ ಸಲ್ಲಿಸಿದ್ದಾರೆ.
ಕರ್ನಾಟಕ ವಿಶ್ವವಿದ್ಯಾಲಯದ ಅಂದಿನ ಕುಲಪತಿಗಳಾಗಿದ್ದ ಆರ್. ಸಿ. ಹಿರೇಮಠರು, ದೇ. ಜವರೇಗೌಡರು ತಮ್ಮ ವಿಶ್ವವಿದ್ಯಾಲಯದಲ್ಲಿ ಸೃಷ್ಟಿಸಿದ್ದ ಮೂರು ಹಂತದ ಜನಪದ ಸಾಹಿತ್ಯ- ಜಾನಪದ ಕ್ರಿಯಾ ಯೋಜನೆಯನ್ನು ಅನುಸರಿಸಿದರು. ಇವರ ನಾಯಕತ್ವದ ಮುಂದುವರಿಕೆಯಾಗಿ ಕರ್ನಾಟಕ ವಿಶ್ವವಿದ್ಯಾಲಯದಲ್ಲಿ ಬಹುದೊಡ್ಡ ಮೊತ್ತದ ಜನಪದ ಸಾಹಿತ್ಯ ಹಾಗೂ ಜಾನಪದ ಅಧ್ಯಯನದ ಫಲಶ್ರುತಿಯಾಗಿ ಅನೇಕ ‘‘ಜಾನಪದ ಸಾಹಿತ್ಯದರ್ಶನ’’ ಸಂಪುಟಗಳು ಹೊರಬಂದವು. ಕರ್ನಾಟಕ ವಿಶ್ವವಿದ್ಯಾಲಯ ವಲಯದಲ್ಲಿ ಎಂ.ಎಸ್. ಸುಂಕಾಪುರ, ಎಂ ಟಿ. ಧೂಪದ, ಸೋಮಶೇಖರ ಇಮ್ರಾಪುರ, ಎಂ. ಎಸ್. ವೃಷಭೇಂದ್ರಸ್ವಾಮಿ,ಎಂ. ಎಂ. ಕಲಬುರ್ಗಿ, ದೇವೇಂದ್ರಕುಮಾರ ಹಕಾರಿ, ಎಂ. ಬಿ. ನೇಗಿನಹಾಳ, ಎಂ. ಬಿ. ಕೊಟ್ರಶೆಟ್ಟಿ, ಸಿ. ಸಿ. ಎ. ಪೈ, ಎಲ್. ಆರ್. ಹೆಗಡೆ, ಎನ್. ಆರ್. ನಾಯಕ, ಶ್ರೀಮತಿ ಶಾಂತಿನಾಯಕ, ಎಂ.ಎಂ.ಪಡಶೆಟ್ಟಿ, ಜ್ಯೋತಿ ಹೊಸೂರ, ನಿಂಗಣ್ಣ ಸಣ್ಣಕ್ಕಿ, ಶ್ರೀರಾಮ ಇಟ್ಟಣ್ಣನವರ, ವಿಲಿಯಂಮಾಡ್ತ, ಎಂ. ಎನ್. ವಾಲಿ, ಬಿ. ವಿ. ಮಲ್ಲಾಪುರ, ಎಚ್. ಎಂ. ಮಹೇಶ್ವರಯ್ಯ, ಕೆ. ಆರ್. ದುರ್ಗಾದಾಸ್, ಸೈಯದ್ ಜಮೀರುಲ್ಲಾ ಷರೀಫ್, ಶಾಲಿನಿ ರಘುನಾಥ, ಸಿ. ಕೆ. ನಾವಲಗಿ ಮುಂತಾದವರು ಕೆಲಸ ಮಾಡುತ್ತಾ ಬರುತ್ತಿದ್ದಾರೆ. ಇವರೆಲ್ಲರ ಹಿಂದೆ ಹಿರಿಯ ಶಕ್ತಿಯಾದ ಬಿ. ಎಸ್. ಗದ್ದಗೀಮಠರು ಜನಪದ ಸಾಹಿತ್ಯದಲ್ಲಿ ಮಾಡಿದ ಅಪಾರ ಸೇವೆ ಬೆಂಬಲವಾಗಿ ನಿಂತಿದೆ. ಬಹುದೊಡ್ಡ ವಿಶ್ವವಿದ್ಯಾನಿಲಯಗಳಲ್ಲಿ ಒಂದಾದ ಗುಲಬರ್ಗಾ ವಿಶ್ವವಿದ್ಯಾನಿಲಯದ ವ್ಯಾಪ್ತಿಯಲ್ಲಿ ಹಿರಿಯ – ಕಿರಿಯ ಅನೇಕ ಸಾಹಿತಿಗಳು ಜನಪದ ಸಾಹಿತ್ಯ ಸಂಗ್ರಹ ಮತ್ತು ಅಧ್ಯಯನದಲ್ಲಿ ತಮ್ಮ ಪ್ರಾದೇಶಿಕ ವೈಶಿಷ್ಟ್ಯವನ್ನು ಸರಿಯಾಗಿಯೆ ದಾಖಲಿಸಿದ್ದಾರೆ. ಅವರುಗಳಲ್ಲಿ ಬಿ. ಬಿ. ಹೆಂಡಿ, ಎಂ. ಎಸ್. ಲಠ್ಠೆ, ಮ. ಗು. ಬಿರಾದಾರ, ವೀರಣ್ಣ ದಂಡೆ, ಪಿ.ಕೆ. ಖಂಡೋಬಾ, ಡಿ. ಬಿ. ನಾಯಕ ಮುಖ್ಯರು.
ಕನ್ನಡ ವಿಶ್ವವಿದ್ಯಾಲಯ ತನ್ನ ಕಡಿಮೆ ವಯಸ್ಸಿನಲ್ಲೆ ಗಣನೀಯ ಜನಪದ ಸಾಹಿತ್ಯವನ್ನು ಸಂಗ್ರಹಿಸಿ ಪ್ರಕಟಿಸಿದೆ. ಈ ನೆಲೆಯಲ್ಲಿ ಹಿ. ಚಿ. ಬೋರಲಿಂಗಯ್ಯ, ಎ. ವಿ. ನಾವಡ, ಗಾಯತ್ರಿ ನಾವಡ ದಾಖಲೆಯ ಕೆಲಸ ಮಾಡಿದ್ದಾರೆ. ಮಂಜುನಾಥ ಬೇವಿನಕಟ್ಟಿ, ಎಸ್. ಸಿ. ರಮೇಶ, ಮೊಗಳ್ಳಿ ಗಣೇಶ, ವೆಂಕಟೇಶ ಇಂದುವಾಡಿ, ವೀರೇಶ ಬಡಿಗೇರ ಇವರು ಗಮನ ಸೆಳೆಯುವ ಕೆಲಸ ಮಾಡಿದ್ದಾರೆ.. ಹೊಸಪೇಟೆಯಲ್ಲಿದ್ದು ಬಸವರಾಜ ಮಲಶೆಟ್ಟರು ಜನಪದ ಸಾಹಿತ್ಯ – ಬಯಲಾಟ ಕ್ಷೇತ್ರದಲ್ಲಿ ಅಪೂರ್ವವಾದ ಸಾಧನೆ ಮಾಡಿದ್ದಾರೆ. ಪುರುಷೋತ್ತಮ ಬಿಳಿಮಲೆಯವರು ಬಹುದೊಡ್ಡ ಪ್ರೇರಣೆಯಾಗಿ ಕನ್ನಡ ವಿಶ್ವವಿದ್ಯಾಲಯದ ಜಾನಪದ ವಿಭಾಗವನ್ನು ಕಟ್ಟಿದವರು.
ರಾಜಧಾನಿ ವಿಶ್ವವಿದ್ಯಾಲಯವಾದ ಬೆಂಗಳೂರು ವಲಯದಲ್ಲಿ ಚಂದ್ರಶೇಖರ ಕಂಬಾರ, ಕಾಳೇಗೌಡ ನಾಗವಾರ, ಸಿದ್ಧಗಂಗಯ್ಯ ಕಂಬಾಳು, ಡಿ.ಲಿಂಗಯ್ಯ, ಜಿ.ಆರ್.ತಿಪ್ಪೇಸ್ವಾಮಿ, ರಂಗಾರೆಡ್ಡಿ ಕೋಡಿರಾಂಪುರ, ಕೆ. ಆರ್. ಸಂಧ್ಯಾರೆಡ್ಡಿ, ಧವಳಶ್ರೀ, ಸಿ.ವೀರಣ್ಣ, ಬಿಎಸ್.ಸ್ವಾಮಿ, ಎಸ್.ಪಿ. ಪದ್ಮಪ್ರಸಾದ್, ಟಿ.ಗೋವಿಂದರಾಜು, ರಾಜೇಗೌಡ ಹೊಸಹಳ್ಳಿ, ಎಂ.ಬೈರೇಗೌಡ, ಚಕ್ಕೆರೆ ಶಿವಶಂಕರ್, ಬೈರಮಂಗಲ ರಾಮೇಗೌಡ, ಕೃಷ್ಣಮೂರ್ತಿ ಹನೂರು, ಟಿ.ಎಸ್.ಸತ್ಯನಾಥ್, ಅಂದನೂರು ಶೋಭ, ಕುರುವ ಬಸವರಾಜ ಅವರಂಥ ಅನೇಕ ಜನಪದ ಸಾಹಿತ್ಯ ಕ್ಷೇತ್ರದ ಸಾಧಕರಿದ್ಧಾರೆ. ಈ ವಲಯದ ಮಹಾ ಪ್ರೇರಣೆಗಳೆಂದರೆ ಚಂದ್ರಶೇಖರ ಕಂಬಾರ ಮತ್ತು ಎಚ್.ಎಲ್.ನಾಗೇಗೌಡರು. ನಾಗೇಗೌಡರಲ್ಲಿ ಅಪಾರವಾದ ಜನಪದ ಸಾಹಿತ್ಯ ಸಂಗ್ರಹವಿದೆ. ಜನಪದ ಸಾಹಿತ್ಯ ಸಂಗ್ರಹ, ಸಂಪಾದನೆ, ಪ್ರಕಟಣೆ, ಪ್ರಚಾರ, ಪ್ರಸಾರ, ವಿವರಣೆ, ವಿಶ್ಲೇಷಣೆ, ಸಮರ್ಥನೆ ಮತ್ತು ತಮ್ಮನ್ನು ತಾವೇ ಜನಪದ ಸಾಹಿತ್ಯಕ್ಕೆ ಸಮರ್ಪಿಸಿಕೊಳ್ಳುವ ಚಟುವಟಿಕೆ ಎಲ್ಲಿಗೆ ತಲುಪಿತು ಎಂದರೆ ಜನಪದ ಸಾಹಿತ್ಯವನ್ನು ಶಿಷ್ಟಸಾಹಿತ್ಯ ಚಟುವಟಿಕೆಗೆ ಸರಿಸಮವಾಗಿಸುವ ಪರ್ಯಾಯ ಚಿಂತನೆ ಹುಟ್ಟಿಕೊಂಡಿತು. ಇನ್ನೊಂದು ರೀತಿಯಲ್ಲಿ ಈ ಚಟುವಟಿಕೆ ಶಿಷ್ಟಸಾಹಿತ್ಯಕ್ಕೆ ತೋರಿದ ಸೃಜನಾತ್ಮಕ ಪ್ರತಿಭಟನೆಯಂತೆಯೂ ಕಾಣುತ್ತದೆ. ಆರಂಭಕಾಲದಲ್ಲಿ ಶಿಷ್ಟಸಾಹಿತ್ಯಕ್ಕೆ ಸೌಷ್ಟವವನ್ನು ಭರ್ತಿ ಮಾಡಿಕೊಳ್ಳಲು ಹುಟ್ಟಿದ ಜನಪದ ಸಾಹಿತ್ಯ ಸಂಗ್ರಹಪ್ರೇಮ ಇಪ್ಪತ್ತನೆಯ ಶತಮಾನದ ಏಳನೆಯ ದಶಕದ ಹೊತ್ತಿಗೆ ಶಿಷ್ಟಸಾಹಿತ್ಯಕ್ಕೆ ಸಮಸಾಹಿತ್ಯವೆಂಬಂತೆ ಎದ್ದುನಿಂತಿತು. ಇದಕ್ಕೆ ಸಮರ್ಥನೆ ಎನ್ನುವಂತೆ 1966ರಲ್ಲಿ ತರೀಕೆರೆಯಲ್ಲಿ, 1969ರಲ್ಲಿ ಮಂಗಳೂರಿನಲ್ಲಿ ಹಾಗೂ 1971 ರಲ್ಲಿ ನಾಗಮಂಗಲದಲ್ಲಿ ನಡೆದ ಅಖಿಲ ಕರ್ನಾಟಕ ಜನಪದ ಸಾಹಿತ್ಯ ಸಮ್ಮೇಳನಗಳೆ ಸಾಕ್ಷಿ. ಮೊದಲ ಸಮ್ಮೇಳನದ ಜವಾಬ್ದಾರಿಯನ್ನು ಜನಪದ ಸಾಹಿತ್ಯ ಕ್ಷೇತ್ರದ ನವಕೋಗಿಲೆ ಎಂದು ಹೆಸರು ಪಡೆದಿದ್ದ ಕೆ.ಆರ್.ಲಿಂಗಪ್ಪನವರು ವಹಿಸಿದ್ದರು. ಉಳಿದೆರಡು ಸಮ್ಮೇಳನಗಳ ಜವಾಬ್ದಾರಿಯನ್ನು ಐ.ಎ.ಎಸ್. ಅಧಿಕಾರಿಯೂ ಜಾನಪದ ಲೋಕದ ಸೃಷ್ಟಿಕರ್ತರೂ ಆದ ಎಚ್.ಎಲ್.ನಾಗೇಗೌಡರು ನಿರ್ವಹಿಸಿದರು. ದೊಡ್ಡಪ್ರಮಾಣದ ಇಂತಹ ಜನಪದ ಸಾಹಿತ್ಯ ಸಮ್ಮೇಳನಗಳನ್ನು ಅನುಸರಿಸಿಕರ್ನಾಟಕದ ಜಿಲ್ಲೆ ಜಿಲ್ಲೆಗಳಲ್ಲಿ ಅನೇಕ ಜನಪದ ಸಾಹಿತ್ಯ ಸಮ್ಮೇಳನಗಳು ನಡೆದವು.
ಇಂತಹ ಜನಪದ ಸಾಹಿತ್ಯ ಸಮ್ಮೇಳನಗಳ ಹಿಂದೆ ನಾಡಿನ ಹೆಸರಾಂತ ಸಾಹಿತ್ಯ ವಿಮರ್ಶಕರು ನಿಂತು ತಮ್ಮ ತಮ್ಮ ನೆಲೆಯಲ್ಲಿ ಜನಪದ ಸಾಹಿತ್ಯದ ಮಹತ್ವವನ್ನುಶೈಕ್ಷಣಿಕವಾಗಿ ಎತ್ತಿ ಹಿಡಿಯುವ ಪ್ರಯತ್ನ ನಡೆಸಿದ್ದರು. ತೀ. ನಂ. ಶ್ರೀಕಂಠಯ್ಯನವರಂಥ ಹಿರಿಯ ಕಾವ್ಯಮೀಮಾಂಸಕರು ತಮ್ಮ ಭಾರತೀಯ ಕಾವ್ಯಮೀಮಾಂಸೆಯಲ್ಲಿ ಕಾವ್ಯಲಕ್ಷಣಕ್ಕೆ ಜನಪದ ಸಾಹಿತ್ಯದಿಂದಉದಾಹರಣೆಗಳನ್ನು ಎತ್ತಿಕೊಂಡು ಅದರ ಘನತೆಯನ್ನು ಹೆಚ್ಚಿಸಿದರು. ಈ ನಿಟ್ಟಿನಲ್ಲಿ ಹಿರಿಯ ಕವಿ ಕಾವ್ಯಮೀಮಾಂಸಕರಾದ ಜಿ.ಎಸ್. ಶಿವರುದ್ರಪ್ಪ ಮತ್ತು
ಸಿ. ಪಿ. ಕೃಷ್ಣಕುಮಾರ್ ಅವರ ಕೊಡುಗೆ ಸ್ಮರಣೀಯವಾದುದು. ಸಿ.ಪಿ.ಕೆ. ಯವರು ಜನಪದ ಸಾಹಿತ್ಯದ ಸಾಮರ್ಥ್ಯವನ್ನು ಯಾಹೊತ್ತೂ ಶಿಷ್ಟಸಾಹಿತ್ಯಕ್ಕೆ ಕಡಿಮೆ ಇಲ್ಲವೆಂಬಂತೆ ಹಟಹಿಡಿದು ಬರೆದಿದ್ದಾರೆ. ಜನಪದ ಸಾಹಿತ್ಯವನ್ನೂ ಶಿಷ್ಟಸಾಹಿತ್ಯದ ಕ್ರಮದಂತೆ ಕಾವ್ಯಮೀಮಾಂಸಾ ಪರಿಧಿಗೆ ತರಬಹುದು ಎಂಬುದನ್ನು ಶ್ರಮವಹಿಸಿ ವೀರಣ್ಣ ದಂಡೆಯವರು ಸಾಧಿಸಿ ತೋರಿಸಿದ್ದಾರೆ.
ಜನಪದ ಸಾಹಿತ್ಯದ ಮೌಲ್ಯಮಾಪನ ದೃಷ್ಟಿಯಿಂದ ಗಿರಡ್ಡಿ ಗೋವಿಂದರಾಜು ಅವರ ‘ಜನಪದ ಗೀತೆ’ ಕೃತಿ ಜನಪದ ಸಾಹಿತ್ಯ ಪ್ರೇಮಿಗಳಲ್ಲಿ ಸಾಕಷ್ಟು ಪ್ರತಿಕ್ರಿಯೆಯನ್ನು ಸೃಷ್ಟಿಮಾಡಿತು. ಈ ಬರಹಕ್ಕೆ ಸಿಪಿಕೆಯವರು ತೀವ್ರವಾಗಿ ಪ್ರತಿನುಡಿದಿದ್ದಾರೆ. ಜನಪದ ಸಾಹಿತ್ಯದ ಸಾಹಿತ್ಯಕ ಮೌಲ್ಯಮಾಪನದ ದೃಷ್ಟಿಯಿಂದ ಚಂದ್ರಶೇಖರ ಕಂಬಾರ, ರಾಗೌ ಮತ್ತು ಹಿ. ಶಿ. ರಾಮಚಂದ್ರೇಗೌಡ ಅವರ ನಿಲುವು ‘ಪ್ರಕಾರನ್ಯಾಯ’ದ ನೆಲೆಯಿಂದ ವ್ಯಕ್ತವಾಗಿದೆ. ಜನಪದ ಸಾಹಿತ್ಯ ಅಖಂಡ ಜಾನಪದದ ‘ಉಪ ಉತ್ಪನ್ನ’ ಎಂದು ಕಂಬಾರರು ಹೇಳಿದರೆ; ಜನಪದ ಸಾಹಿತ್ಯದ ಅನನ್ಯತೆಯೆ ಬೇರೆ ಎಂದು ರಾಗೌ ಪ್ರತಿಪಾದಿಸಿರುತ್ತಾರೆ. ಈ ವಿಷಯ ಕುರಿತು ಹಿ. ಶಿ. ರಾಮಚಂದ್ರೇಗೌಡ ಅವರ ‘ಪ್ರಕಾರನ್ಯಾಯ’ ಮತ್ತು ‘ಪ್ರಕಾರ ಅಸ್ತಿತ್ವ’ ದೃಷ್ಟಿಯಿಂದ ಜನಪದ ಸಾಹಿತ್ಯವನ್ನು ಒಂದು ವಿಶಿಷ್ಟ ಸಾಹಿತ್ಯ ಪ್ರಕಾರ ಮತ್ತು ಅಸ್ತಿತ್ವ ಎಂಬುದನ್ನು ಸ್ಪಷ್ಟಪಡಿಸಿದ್ದಾರೆ.ಜನಪದ ಸಾಹಿತ್ಯವನ್ನು ಬೇರೆ ಬೇರೆ ಮಗ್ಗಲುಗಳಲ್ಲಿ ವಿವರಿಸುವಮತ್ತು ವಿಮರ್ಶಿಸುವ ಪ್ರಯತ್ನಗಳನ್ನು ಕರ್ನಾಟಕದ ಅನೇಕ ಸಾಹಿತ್ಯ ಚಿಂತಕರು ಮಾಡಿದ್ದಾರೆ.
ಪರ್ಯಾಯದ ಬೆಲೆ: ಗೊತ್ತಿಲ್ಲದ ನೆಲೆ
ಈಗ ಜಗತ್ತಿನಾದ್ಯಂತ ಪರ್ಯಾಯ ಜ್ಞಾನದ ಹುಡುಕಾಟ ತುಂಬ ತುರ್ತಿನ ಕೆಲಸವೆಂಬಂತೆ ನಡೆಯುತ್ತಿದೆ. ಅಭಿವೃದ್ಧಿಶೀಲ ದೇಶಗಳು ಇರುವ ಸೌಕರ್ಯಗಳನ್ನು ಇನ್ನೂ ಹೆಚ್ಚಿಸಿಕೊಳ್ಳುವ ಕಾರಣಕ್ಕೆ ಪರ್ಯಾಯ ಜ್ಞಾನದ ಹುಡುಕಾಟದಲ್ಲಿ ತೊಡಗಿವೆ. ಅಭಿವೃದ್ಧಿಹೊಂದುತ್ತಿರುವ ರಾಷ್ಟ್ರಗಳು ‘ಪ್ರಭುರಾಷ್ಟ್ರಗಳಪ್ರಭುತ್ವ ವಿಜ್ಞಾನ’ಕ್ಕೆ ಪರ್ಯಾಯವಾಗಿ ತಮ್ಮ ತಮ್ಮ ದೇಶದ ‘ಪಾರಂಪರಿಕ ಜ್ಞಾನ ಮಾದರಿ’ಗಳನ್ನು ಸಮಕಾಲೀನಗೊಳಿಸಿಕೊಳ್ಳುವ ಹವಣಿಕೆಯಲ್ಲಿವೆ. ಕರ್ನಾಟಕದಲ್ಲಿ ಜನಪದ ಸಾಹಿತ್ಯವನ್ನು ದೇಸಿಸಾಹಿತ್ಯವೆಂದೂ, ಜಾನಪದವನ್ನು ದೇಶಿಜ್ಞಾನವೆಂದೂ ಹೆಸರಿಸಿ ಅವುಗಳ ಪ್ರತ್ಯೇಕತೆ ಮತ್ತು ವಿಶಿಷ್ಟತೆಯನ್ನು ಬಹಳ ಕಾಲದಿಂದಲೂ ಗುರುತಿಸಲಾಗಿದೆ. ಇತ್ತೀಚಿನ ದಿನಗಳಲ್ಲಿ ಹೊಸ ತಲೆಮಾರಿನ ಜಾನಪದ ಚಿಂತಕರು ಜಾನಪದವನ್ನು ಸವಕಾಲೀನ ಜ್ಞಾನ – ವಿಜ್ಞಾನವನ್ನಾಗಿ ನಿರ್ವಚಿಸಿ ಮಂಡಿಸುತ್ತಿದ್ದಾರೆ. ಉದಾಹರಣೆಗಾಗಿ ಹಿ. ಶಿ. ರಾಮಚಂದ್ರೇಗೌಡರ ಕೆಳಗಿನ ನುಡಿಗಳನ್ನು ಗಮನಿಸಿ;
‘ಪುರದಪುಣ್ಯಂ ಪುರುಷರೂಪಿಂದೆ ಪೋಗುತಿದೆ
ಪರಿಜನದ ಭಾಗ್ಯವಡವಿಗೆ ನಡೆಯುತಿದೆ.’
–ರಾಘವಾಂಕ
‘‘ವಿಜ್ಞಾನವೆಂಬ ಯಜಮಾನನಿಗೆ ಜನತೆಯ ಜ್ಞಾನ ಸೊರಗಿ ಸೋತುಹೋಯಿತು. ಇಲ್ಲಿಂದಲೆ ಬಡವರ ಸೋಲು ಆರಂಭವಾಯಿತು. ಎಲ್ಲ ಸ್ಥಳೀಯ ಕುಶಲಕರ್ಮಿಗಳು ಕೈಚೆಲ್ಲಿದರು. ಆ ಮೂಲಕ ಬಹುಜನರ ಸೃಜನಶೀಲತೆ ತಟಸ್ಥವಾಯಿತು. ಅನೇಕ ಶತಮಾನಗಳ ಜ್ಞಾನ ಅವನತಿಯ ಹಾದಿಹಿಡಿಯಿತು. ಇದೆ ಜಾನಪದ ; ಜನರ ಜ್ಞಾನ-ವಿಜ್ಞಾನ. ಒಂದು ದೇಶ ಸಮಗ್ರವಾಗಿ ಅಭಿವೃದ್ಧಿ ಹೊಂದಬೇಕಾದರೆ, ಬಹುಜನರು ಕ್ರಿಯಾಶೀಲರಾಗಬೇಕಾದರೆ,ಯುಗಶೀಲವಾದ ಜಾನಪದ ಮರುಹುಟ್ಟು ಪಡೆಯಬೇಕು ಮತ್ತು ಸಮಕಾಲೀನವಾಗಬೇಕು. ಧುತ್ತನೆ ಎದ್ದು ನಿಂತು ಬಡವರ ಹಾಗೂ ಬಹುಜನರ ಮನಸ್ಸು ಮತ್ತು ಶ್ರಮವನ್ನು ನಿಷ್ಕ್ರಿಯಗೊಳಿಸಿದ ಆಧುನಿಕತೆ ನಿಶ್ಶಸ್ತ್ರೀಕರಣಗೊಳ್ಳಬೇಕು. ಇಲ್ಲದಿದ್ದಲ್ಲಿ ನಮ್ಮನ್ನು ಅಮೆರಿಕ ಕಾಡಿದಂತೆ, ಅಮೆರಿಕವನ್ನು ಬಿನ್ ಲಾಡೆನ್ ಕಾಡಿದಂತೆ ನವ ಆಧುನಿಕತೆ ನಮ್ಮನ್ನೆಲ್ಲ ನಿರಂತರ ಭಯದಲ್ಲಿ ಇಟ್ಟಿರುತ್ತದೆ’’ (ಪುರದ ಪುಣ್ಯ 61.1904).
ನಮ್ಮ ಜನಪದ ಸಾಹಿತ್ಯದ ಸಂಗ್ರಹ, ಅಧ್ಯಯನ ತಲುಪಬೇಕಾದ ಗುರಿ ಇದು. ಇಲ್ಲದಿದ್ದಲ್ಲಿ ಎಂದಿನಂತೆ ಜನಪದ ಸಾಹಿತ್ಯ ನಶಿಸಿಹೋಗುತ್ತಿದೆ, ನಾವು ಕಳೆದು ಹೋಗುತ್ತಿದ್ದೇವೆ ಎಂದು ಪರಿತಪಿಸುತ್ತಲೇ ಇರಬೇಕಾಗುತ್ತದೆ. ಈ ಪರ್ಯಾಯದ ಪ್ರಶ್ನೆ ಸರಳವಾದುದಲ್ಲ. ಅದು ನಮ್ಮ ಜೀವನ ಭದ್ರತೆಯ ಹುಡುಕಾಟ. ಜಾಗತೀಕರಣವೆಂಬ ವಸ್ತುರಾಕ್ಷಸನಿಂದ ಇಡೀ ಭಾರತೀಯ ಸಂಸ್ಕೃತಿ ವಸ್ತುಸಂಸ್ಕೃತಿಯಾಗಿ ಪರಿವರ್ತಿತವಾಗುತ್ತಿದೆ. ತಮ್ಮಲ್ಲೆ ವಸ್ತುವನ್ನು ಸೃಷ್ಟಿ ಮಾಡುವ ಜೀವನ ಸಂಸ್ಕೃತಿಯ ಆಶಯಗಳಾದ ಭೂಮಿ, ನೀರು, ಗಾಳಿ, ಆಹಾರ ಕಲುಷಿತಗೊಳ್ಳುತ್ತಿವೆ. ಜೀವನ ಸಂಸ್ಕೃತಿಯ ಅಭಿವ್ಯಕ್ತಿಗಳಾದ ಹೆಣ್ಣು, ಕಲಾವಿದರು, ಮಕ್ಕಳು ಮತ್ತು ಸಮುದಾಯಗಳು ಶಕ್ತಿಗುಂದುತ್ತಿವೆ. ಜೀವನ ಸಮತೋಲನಕ್ಕೆ ಒಡನಾಡಬೇಕಾದ ಅಂಚಿಗೆ ಸರಿದವರು, ರಾಜಕೀಯವನ್ನು ಎಟುಕಿಸಿಕೊಳ್ಳಲಾಗದ ಕಿರುಸಮುದಾಯಗಳು, ತಳ – ಕೆಳವರ್ಗದವರು ಸಾಂಸ್ಕೃತಿಕ ಅನನ್ಯತೆಯನ್ನು ಪಡೆಯದೆ ಹೋಗುತ್ತಾರೆ. ಅವರಿಗೊಂದು ಇತಿಹಾಸ ಮತ್ತೂ ದಕ್ಕದೆ ಹೋಗುತ್ತದೆ. ಇದರ ಅರ್ಥ ಭಾರತವನ್ನು ಇರುವ ಹಾಗೆಯೇ ಉಳಿಸಿಕೊಳ್ಳುವುದಲ್ಲ. ಜಾನಪದ ಜೀವನ ಚಿಂತನೆ ಹೇಳುವ; ‘ಎಲ್ಲರಿಗೂ ಬದುಕು ಮತ್ತು ಎಲ್ಲರಿಗೂ ಅವಕಾಶ’ ಎಂಬುದನ್ನು ಸಮಕಾಲೀನವಾಗಿ ಸಾಧ್ಯಮಾಡಿಕೊಡುವುದು. ಅರ್ಥಾತ್, ಜ್ಞಾನ ಮತ್ತು ಅವಕಾಶ ಎಲ್ಲರ ಸೊತ್ತು ಮತ್ತು ಬಳಕೆಯಾಗುವಂತೆ ನೊಡಿಕೊಳ್ಳುವುದು. ಜಾನಪದ ಅಧ್ಯಯನ ಅಂಥ ಹೊಸದಾರಿಯಲ್ಲಿ ನಡೆಯುತ್ತಿರುವುದನ್ನು ನಾವು ಮನ್ನಿಸಬೇಕು. ಜನಪದ ಸಾಹಿತ್ಯವನ್ನು ಕಿರಿದಾಗಿ ನಿರ್ವಚಿಸಿ ಅದರ ಸ್ಥಾನಮಾನವನ್ನು ಶಿಷ್ಟ ಸಾಹಿತ್ಯದ ಕೆಳಗೆ ಇಟ್ಟು ನೋಡುವ ಮನೋಧರ್ಮ ಹುಟ್ಟಿರುವುದೇ ವರ್ಗಶಾಹಿ ಮತ್ತುವಸಾಹತುಶಾಹಿ ಜ್ಞಾನ ಮಾದರಿಗಳು ನಮ್ಮ ಮೇಲೆ ಸವಾರಿ ನಡೆಸುತ್ತಿರುವುದರಿಂದಾಗಿದೆ.ಆ ಕಾರಣದ ಮೇಲೆ ಜನಪದ ಸಂಸ್ಕೃತಿ ಮತ್ತು ಜನಪದ ಸಾಹಿತ್ಯದ ಮೌಲ್ಯಮಾಪನ ಸಮಸಂಸ್ಕೃತಿ ಸ್ಥಾನಮಾನದ ಮೇಲೆ ನಡೆಯಬೇಕಿದೆ.
ಕನ್ನಡ ಜನಪದ ಸಾಹಿತ್ಯ ಸಂಗ್ರಹ ಎರಡು ನೆಲೆಯಲ್ಲಿ ನಡೆಯಿತು. ರಾಷ್ಟ್ರೀಯ ಪುನರುತ್ಥಾನದ ಕಾರಣದಿಂದ ಮತ್ತು ರಾಷ್ಟ್ರದ ಮೂಲ ಸಂಪತ್ತಾದ ಎಲ್ಲವನ್ನೂ ಪುನಶ್ಚೇತನಗೊಳಿಸುವ ಸಂದರ್ಭದಲ್ಲಿ, ರಾಷ್ಟ್ರೀಯ ಸಂಪತ್ತುಗಳಲ್ಲಿ ಒಂದಾದ ಜನಪದ ಸಾಹಿತ್ಯ ಮತ್ತು ಸಂಸ್ಕೃತಿಯನ್ನು ಸಂಗ್ರಹಿಸುವ ಪ್ರಯತ್ನ ಮೊದಲನೆಯದು. ಈ ಪ್ರವೃತ್ತಿ ಸಂಪೂರ್ಣವಾಗಿಯೂ ಭಾವನಾತ್ಮಕವಾದುದು. ರಾಷ್ಟ್ರೀಯ ಪುನರುತ್ಥಾನದಲ್ಲಿ ಪ್ರತ್ಯಕ್ಷವಾಗಿ ಮತ್ತು ಪರೋಕ್ಷವಾಗಿ ಭಾಗವಹಿಸಿದ ನವೋದಯ ಸಾಹಿತಿಗಳು ಜನಪದ ಸಾಹಿತ್ಯವನ್ನು ಈ ಹಿನ್ನೆಲೆಯಲ್ಲಿ ಸಂಗ್ರಹಿಸಿದರು. ಆದಕಾರಣ ‘ಸಾಹಿತ್ಯವೆಂಬ ಸಾಮಗ್ರಿಗೆ’ ಅವರು ಒತ್ತುಕೊಟ್ಟರು. ಅದರ ಉತ್ಪಾದಕರು, ಅವರ ಅಸ್ತಿತ್ವ, ನೆಲೆ-ಬೆಲೆ ಮತ್ತು ಜನಪದ ಸಾಹಿತ್ಯದ ಸಾಮಾಜಿಕ ಸಾಂಸ್ಕೃತಿಕ ಸಂದರ್ಭದ ಕಡೆಗೆ ಗಮನ ಹರಿಸಲಿಲ್ಲ. ರಾಷ್ಟ್ರದ ಆರಾಧನೆಯಂತೆ ಜನಪದ ಸಾಹಿತ್ಯವೂ ಒಂದು ರೀತಿಯ ಆರಾಧನೆಯ ಸಾಮಗ್ರಿಯೆ ಆಯಿತು. ಆ ಸಾಹಿತ್ಯವನ್ನು ಸಂಗ್ರಹಿಸುವ, ಪ್ರೇಮಿಸುವ ಮತ್ತು ಕೊಂಡಾಡುವ ಪ್ರವೃತ್ತಿ ತುಂಬು ಹೊಳೆಯಂತೆ ಹರಿಯಿತು. ಜನಪದ ಸಾಹಿತ್ಯವೂ ದೇಶವನ್ನು ಕಟ್ಟುವ ಒಂದು ಉಪಕರಣವಾಗಿ ಬಳಕೆಯಾಯಿತು. ಅಷ್ಟೇ ಪ್ರಮಾಣದಲ್ಲಿ ಸಾಹಿತ್ಯವೂ ಸಂಗ್ರಹವಾಯಿತು. ಜನಪದ ಸಾಹಿತ್ಯ ಸಂಗ್ರಹ ಜಂಗಮರು ತಾವಿರುವ ಕಡೆಯಲ್ಲಿ ಮಾತ್ರವಲ್ಲದೆ, ಜನಪದ ಸಾಹಿತ್ಯ ಸಂಗ್ರಹಯಾತ್ರೆಯನ್ನು ಕೈಕೊಂಡರು. ಈ ಸಂಗ್ರಹಯಾತ್ರೆ, ಅದನ್ನು ಕುರಿತ ಪ್ರಚಾರವೂ ಪ್ರಶಂಸೆಯೂ ಆಗಿತ್ತು. ಅದು ಅಗತ್ಯ ಭೂಮಿಕೆಯೂ ಆಯಿತು.
ಯಾವಾಗ ಜಾನಪದ ಎಂಬುದು ಅಧ್ಯಯನದ ವಿಷಯವೂ ಆಯಿತೊ ಆಗ ಅದಕ್ಕೊಂದು ಶಾಸ್ತ್ರೀಯ ಶಿಸ್ತು ಸೇರಿಕೊಂಡಿತು. ಅಲ್ಲಿಂದ ಜನಪದ ಸಾಹಿತ್ಯ ಸಂಗ್ರಹದ ಭರಾಟೆ ಕಡಿಮೆಯಾಯಿತು. ಯಾವಾಗ ಇದು ವೈಜ್ಞಾನಿಕವೆಂಬ ಹೆಸರಿನ ಪ್ರಜ್ಞಾಪೂರ್ವಕ ಚಟುವಟಿಕೆ ಆಯಿತೊ ಅಲ್ಲಿಂದ ಪ್ರೇಮದ ವಿವಾಹ ಕೌಟುಂಬಿಕ ಜವಾಬ್ದಾರಿ ಆದಂತಾಯಿತು. ಒಂದು ರೀತಿಯಲ್ಲಿ ಇದು ಜನಪದ ಸಾಹಿತ್ಯ ಸಂಗ್ರಹಕ್ಕೆ ತಗುಲಿದ ಪೆಟ್ಟು ಎನಿಸಿದರೂ ಮತ್ತೊಂದು ಬಗೆಯಲ್ಲಿ ಆ ಸಾಹಿತ್ಯದ ಅಂತರಂಗ ಪ್ರಕಾಶಿಸಲು ಅನುಕೂಲವಾಯಿತು.
ಅಭಿಮಾನದ ದೃಷ್ಟಿಯಿಂದ ಸಂಗ್ರಹಿಸಲಿ ಅಥವಾ ಅಧ್ಯಯನ ದೃಷ್ಟಿಯಿಂದ ಸಂಗ್ರಹಿಸಲಿ ಈ ಸಂಗ್ರಹ ಕಾರ್ಯ ಮಾತ್ರ ಸುಲಭದ್ದಲ್ಲ. ಮೂಲತ: ಅದು ಸಂಗ್ರಾಹಕನ ಅನುಭವ, ಬದ್ಧತೆ, ಶ್ರಮ ಮತ್ತು ಆರ್ಥಿಕ ಅನುಕೊಲತೆಯನ್ನುಅಪೇಕ್ಷಿಸುತ್ತದೆ. ಆರಂಭಿಕ ಕಾಲದಲ್ಲಿ ಸಂಗ್ರಾಹಕರಲ್ಲಿ ಆರ್ಥಿಕ ಬಡತನವಿದ್ದರೂ, ಅವರ ಸಾಂಸ್ಕೃತಿಕ ಸ್ವಾಭಿಮಾನವೆಂಬುದು ಕಷ್ಟನಷ್ಟಗಳ ಪರಿವೆಯನ್ನು ಮರೆತು ಜನಪದ ಸಾಹಿತ್ಯವನ್ನು ಹಾಡಿ, ಸಂಗ್ರಹಿಸಿ ಜನತೆಯ ಮುಂದೆ ಮಂಡಿಸಿತು. ಇದೊಂದು ಅಧ್ಯಯನದ ವಿಷಯವಾದ ತಕ್ಷಣದಿಂದ ಅದಕ್ಕೊಂದು ಉದ್ಯಮದ ಸ್ವರೂಪ ಉಂಟಾಯಿತು. ಲಾಭ-ನಷ್ಟಗಳ ಪರಿವೆ ಸಂಗ್ರಾಹಕನನ್ನು ಕಾಡಹತ್ತಿತು. ಈ ಹೊತ್ತಿಗೆ ಜನಪದ ಸಾಹಿತ್ಯವನ್ನು ಜನಪ್ರಿಯ ಸಾಹಿತ್ಯದಂತೆಪ್ರಕಟಿಸಿಬೀದಿಬದಿಯಲ್ಲಿ ಮಾರಿಕಾಸುಮಾಡುವಪರಿಸ್ಥ್ಥಿತಿನಿಂತುಹೋಯಿತು. ವ್ಯಾಪಾರಿಗಳು ಈ ಸಾಹಿತ್ಯವನ್ನು ಪ್ರಕಟಿಸುವುದನ್ನು ನಿಲ್ಲಿಸಿದರು, ಪ್ರಕಾಶಕರೆಂಬುವವರು ಹುಟ್ಟಿಕೊಂಡರು. ಅಕೆಡೆಮಿಷಿಯನ್ ಮತ್ತು ಪ್ರಕಾಶಕರೆಂಬ ಉದ್ಯಮ ಆಧಾರಿತ ದಣಿಗಳಿಂದಾಗಿ ಹೊಸ ಸಂಗ್ರಹಕಾರರು ಮುಂದೆ ಬರುವುದಾಗಲಿಲ್ಲ. ಜನಪದಸಾಹಿತ್ಯ ಸಂಗ್ರಹಕಾರ್ಯ ಬಹಳ ಶಿಸ್ತಿನ ವಿಷಯವಾಯಿತು. ಸಂಗ್ರಹಕಾರ್ಯಕ್ಕೂ ಹೆಚ್ಚು ಓದುಮತ್ತು ವಿದ್ವತ್ತುಬೇಕೆನಿಸಿತು. ಸಹಜವಾಗಿ ಹವ್ಯಾಸಿ, ಭಾಷಾಪ್ರೇಮಿ ಮತ್ತು ಅಲೆಮಾರಿ ಸಂಗ್ರಹಕಾರರು ಹಿಂದೆ ಸರಿದರು. ಜನಪದಸಾಹಿತ್ಯವನ್ನು, ಸಂಗ್ರಹಿಸುವುದಕ್ಕಿಂತ ಅದರ ಸತ್ವ ಮತ್ತು ಸಾರ್ಥಕತೆಯಪ್ರಶ್ನೆ ಮುಂದೆ ಬಂದು ವಿದ್ವಾಂಸರು ಮಾತ್ರವೇ ಈ ಕೆಲಸವನ್ನು ಮಾಡಬೇಕು ಎಂಬ ಮನೋಧರ್ಮ ಉಂಟಾಯಿತು. ಜನಪದ ಸಾಹಿತ್ಯಸಂಗ್ರಹ ಹಿಂದೆ ಸರಿದುದಕ್ಕೆ ಅದು ಒಂದು ಅಧ್ಯಯನ ಶಿಸ್ತಿಗೆ ಒಳಪಟ್ಟುದಷ್ಟೆ ಕಾರಣವಲ್ಲ. ಆಧುನಿಕವೆಂಬ ವಸ್ತುಪ್ರಧಾನ ಚಿಂತನೆ ಮತ್ತು ಬಳಕೆಯ ಜೀವನ ವಿಧಾನ ಪಾರಂಪರಿಕ ಮತ್ತು ಸ್ಥಳೀಯವೆಂಬ ಎಲ್ಲ ಸಾಂಸ್ಕೃತಿಕ ಉತ್ಪನ್ನಗಳನ್ನು ಜನಬಳಕೆಯಿಂದ ದೂರಮಾಡಲು ತೊಡಗಿದ್ದುಮುಖ್ಯಕಾರಣವಾಗಿದೆ. ಸೀಮಿತ ವರ್ಗದ ವಿಶಿಷ್ಟ ಚಟುವಟಿಕೆಯಾಗಿದ್ದ ಬರಹದ ಸಾಹಿತ್ಯ ಆಧುನಿಕತೆಯ ಜೊತೆಗೆಸ್ಪರ್ಧಿಸಿ ಮತ್ತು ಹೊಂದಿಕೊಂಡು ಮರುಹುಟ್ಟು ಪಡೆದ ಕಾರಣದಿಂದ ಅದು ವರ್ಗಾತೀತವಾದ ಸಾಹಿತ್ಯಕ ಚಟುವಟಿಕೆಯಾಯಿತು. ಎಲ್ಲಾ ಜಾತಿ, ಪಂಗಡದ ವ್ಯಕ್ತಿಗಳೂ ಈ ಸಾಹಿತ್ಯದೊಂದಿಗೆ ಸ್ಪಂದಿಸುವುದು ಸಾಧ್ಯವಾಯಿತು. ಇದರಿಂದ ಸಾಹಿತ್ಯವೆಂದರೆ ಬರಹಗಾರರು ಬರೆದದ್ದು ಎಂಬ ಪ್ರತೀತಿ ದೃಢವಾಯಿತು. ಹೆಚ್ಚು ವ್ಯಕ್ತಿಗಳು ತಮ್ಮ ವ್ಯಕ್ತಿನಿಷ್ಠೆ ಮತ್ತು ವ್ಯಕ್ತಿವೃತ್ತಿಸಾಮರ್ಥ್ಯದೊಡನೆ ಈ ಸಾಹಿತ್ಯ ಚಟುವಟಿಕೆಯಲ್ಲಿ ತೊಡಗಿಸಿಕೊಂಡರು. ಜೊತೆ ಜೊತೆಯಲ್ಲೆ ಓದು ಮಾತ್ರ ಅರ್ಹತೆ, ‘ಓದಿಲ್ಲದ್ದು’ ಅನರ್ಹತೆ ಎಂಬ ಜೀವನ ತತ್ವ ಬಳಕೆಗೆ ಬಂತು.ಸಹಜವಾಗಿಯೆ ಅವಿದ್ಯಾವಂತರ ಜನಪದ ಸಾಹಿತ್ಯ ಸತ್ವದಲ್ಲಿ ಸಂಪುಷ್ಟವಾಗಿದ್ದರೂ ಗುರುತುಪಡೆಯುವಲ್ಲಿ ಹಿಂದೆ ಬಿದ್ದಕಾರಣ ವಿಸ್ಮತಿಗೆ ತುತ್ತಾಯಿತು. ಶಿಷ್ಟ ಸಾಹಿತ್ಯದ ನಿರಂತರ ಪ್ರಯೋಗಶೀಲತೆ ಜನಪದಸಾಹಿತ್ಯದ ನಿಧಾನ ಹಾಗೂ ನಿಶ್ಚಿತಚಲನೆಯನ್ನು ಹಿಂದೆ ಹಾಕಿತು. ಇದು ನಿಶ್ಚಿತ ಅಭಿರುಚಿಗೆ ನಿರಂತರ ಅಭಿರುಚಿ ಒಡ್ಡಿದ ಸವಾಲುಕೂಡ ಹೌದು. ಜನಪದ ಸಾಹಿತ್ಯ ಶಿಷ್ಟಸಾಹಿತ್ಯದಂತೆ ‘ಅಧಿಕೃತ ಸಾಹಿತ್ಯ’ವಾಗಲಿಲ್ಲ ಎಂಬ ಸತ್ಯಸ್ಯಸತ್ಯವೂ ಜನಪದ ಸಾಹಿತ್ಯ ಇನ್ನಿತರ ಆಧುನಿಕ ಸಾಹಿತ್ಯ ಪದ್ಧತಿಗಳೊಡನೆ ಸ್ಪರ್ಧಿಸದೆ ಹಿಂದೆ ಬೀಳಲು ಕಾರಣವಾಗಿದೆ. ಉದ್ಯಮ, ಉದ್ಯೋಗ, ವ್ಯತ್ತಿಯಲ್ಲದ ಈ ಸಾಹಿತ್ಯ ಆಧುನಿಕ ತತ್ತ್ವವಾದ ‘ಸ್ಪರ್ಧೆ ಮತ್ತು ಗೆಲ್ಲು’ ಸಮರದಲ್ಲಿ ಸೋಲೊಪ್ಪಿಕೊಳ್ಳುವುದು ಅನಿವಾರ್ಯವಾಯಿತು.
ಆದರೆ ಜನಪದ ಸಾಹಿತ್ಯದ ಸತ್ವ ಮತ್ತು ಸಾತತ್ಯ ಎಲ್ಲಿದೆ ಎಂಬುದನ್ನು ಗುರುತಿಸಿಕೊಳ್ಳಲಾಗದ ಹೆಳವತನ ನಮ್ಮನ್ನು ಕಾಡಬೇಕಿತ್ತೆ? ನವೋದಯ ಸಾಹಿತಿಗಳಾದ ಬಿ. ಎಂ. ಶ್ರೀ, ದ. ರಾ. ಬೇಂದ್ರೆ,ಮಾಸ್ತಿ ವೆಂಕಟೇಶ ಅಯ್ಯಂಗಾರ್, ಬೆಟಗೇರಿ ಕೃಷ್ಣಶರ್ಮ, ಮಧುರಚೆನ್ನ- ಈ ಮೊದಲಾದ ಹಿರಿಯರು ಜನಪದ ಸಾಹಿತ್ಯದಿಂದ ಒಂದು ಸತ್ವವನ್ನು ಕಂಡುಕೊಂಡು ಅದನ್ನು ಹೆಕ್ಕಿ ತೆಗೆದು, ತಮ್ಮ ಸಾಹಿತ್ಯವನ್ನು ಮೈದುಂಬಿಸಿಕೊಂಡರು. ಅವರಿಂದ ಮುಂದೆ ನಮ್ಮ ಸಾಹಿತ್ಯ ಚಿಂತಕರಾಗಲೀ, ಸಂಸ್ಕೃತಿ ಚಿಂತಕರಾಗಲಿ ಜನಪದ ಸಾಹಿತ್ಯದ ಹೊಸ ಸಾಧ್ಯತೆಗಳನ್ನು ಹುಡುಕಲೇ ಇಲ್ಲ ಎಂಬುದು ದುರ್ದೈವದ ಸಂಗತಿ. ಅಲ್ಲಲ್ಲಿ ಕೆಲವು ಸಾಹಿತಿಗಳು ಜನಪದ ಸಾಹಿತ್ಯದ ಸೆಲೆಗಳನ್ನು ಹಿಡಿದು ಬರೆಯುತ್ತಿದ್ದಾರೆ ನಿಜ. ಆದರೆ ಅದು ಅವರ ಬರಹದ ಪ್ರವೃತ್ತಿಗಳಲ್ಲಿ ಒಂದಾಗಿದೆಯೆ ಹೊರತು ಅವರ ಸೃಜನಶೀಲತೆಯ ಪ್ರಕೃತಿಯಾಗಿಲ್ಲ. ಈ ಕಾರಣದಿಂದ ಆಧುನಿಕ ಸಂದರ್ಭದಲ್ಲಿ ಜನಪದ ಜೀವನ ಮತ್ತು ಸಂಸ್ಕೃತಿ ಹೊರಗಿನ ಸರಕು, ಕನಸು, ಅಪೇಕ್ಷೆ, ತುಡಿತ, ಆಕರ್ಷಣೆ ಆಗಿದೆಯೆ ಹೊರತು ಜೀವನ ಬಂಧ, ಸಂಬಂಧ ಅಥವಾ ಬದುಕೇ ಆಗಬೇಕಿತ್ತಲ್ಲ, ಅದು ಆಗಲಿಲ್ಲ;ಹಾಗೆ ಆಗುವ ಸಾಧ್ಯತೆಯೂ ಹತ್ತಿರದಲ್ಲಿ ಇಲ್ಲ.
ಯಾವಾಗ ಆಧುನಿಕ ವ್ಯಕ್ತಿಗಳು ವ್ಯಕ್ತಿತ್ವ ಪ್ರತ್ಯೇಕತೆಯನ್ನು ಅನುಭವಿಸುವ ಅಪೇಕ್ಷೆಯನ್ನು ಅನಿವಾರ್ಯ ಅಂತ ಮಾಡಿಕೊಂಡರೊ ಅಂದಿನಿಂದ ಜನಪದ ಸಾಹಿತ್ಯ ಮತ್ತು ಜನಪದ ಸಂಸ್ಕೃತಿಯನ್ನು ಅನುಭವಿಸುವ ಮತ್ತುಅನುಸರಿಸುವ ಅವಕಾಶಗಳನ್ನು ಕಳಕೊಂಡರು. ಪ್ರಭುಕೇಂದ್ರಿತ ಮತ್ತು ಧರ್ಮಕೇಂದ್ರಿತ ರಾಜಸತ್ತೆ ಇದ್ದಾಗ ಜನಪದಜೀವನ ಸತ್ವವನ್ನು ಆಗಾಗ ಪಡೆಯುತ್ತ ತಮ್ಮನ್ನು ಹಿಗ್ಗಲಿಸಿಕೊಳ್ಳುತ್ತಿದ್ದವು. ಪ್ರಭುವ್ಯವಸ್ಥೆಯ ಅಧೀನದಲ್ಲಿದ್ದೂ ಮಹಾಕವಿ ಪಂಪ ತನ್ನ ಮೂಲ ನೆಲೆಯಾದ ಬನವಾಸಿ ದೇಶವನ್ನು ನೆನೆದು ತನ್ನನ್ನು ಹಿಗ್ಗಲಿಸಿಕೊಂಡನು. ಪ್ರಭು ಕೇಂದ್ರಿತ ಹಿರಿಯ ಪ್ರಜೆಗಳು ತಮ್ಮ ಬಾಲ್ಯಜೀವನದಲ್ಲಿ ಜನಪದ ಬದುಕನ್ನು ಅನುಭವಿಸಿದರೆ ಮತ್ತೆ ಅದಕ್ಕೆ ಹಿಂದಿರುಗುತ್ತಿದ್ದುದು ವಾನಪ್ರಸ್ಥ ಸಮಯದಲ್ಲಿಯೆ.ಆದರೆ ನಾವು ಪ್ರಜಾಪ್ರಭುತ್ವವೆಂಬ ಜನಪದ ಜೀವನ ತತ್ತ್ವದೊಳಗೆ ಇದ್ದರೂ ಬದುಕುತ್ತಿರುವುದು ಮಾತ್ರ ‘ಆಧುನಿಕ ವಾನಪ್ರಸ್ಥ’ ದಲ್ಲಿ.ಸತ್ತಲ್ಲದೆ ಬದುಕಲಾರೆವು ಎಂಬ ಈ ಸ್ಥಿತಿಗೆ ನಮ್ಮನ್ನು ನಾವು ಶಪಿಸಿಕೊಂಡಿರುವುದೆ ಕಾರಣವಾಗಿದೆ. ಅಂತಹ ಒಂದು ದುರವಸ್ಥೆಯಿಂದ ಬಿಡುಗಡೆಗೊಳ್ಳುವ ಕಾರಣಕ್ಕಾಗಿಯೇ ನಾವಿಂದು ಜನಪದ ಸಾಹಿತ್ಯವನ್ನು ಓದಬೇಕಾಗಿದೆ ಮತ್ತು ಜನಪದ ಸಂಸ್ಕೃತಿಯನ್ನು ಕಲಿಯಬೇಕಾಗಿದೆ. ಇದರಿಂದ ಆಧುನಿಕತೆಯನ್ನು ಕಳೆದುಕೊಳ್ಳುತ್ತೇವೆ ಎಂದು ನಾವ್ಯಾರು ಭಯಪಡಬೇಕಾಗಿಲ್ಲ. ಆಧುನಿಕತೆಯನ್ನುಜನಪದ ಬದುಕಾಗಿ ಹಂಚಿಕೊಳ್ಳುವ ಸಾಧ್ಯತೆಗಳನ್ನಷ್ಟೆ ನಾವು ನಮ್ಮಲ್ಲಿ ಕಂಡುಕೊಳ್ಳಬೇಕಾಗಿದೆ.
ಕರ್ನಾಟಕ ಸರ್ಕಾರ; ಚಿಗುರಿದ ಸಂಸ್ಕೃತಿಯ ಸಾರ
ಸರ್ಕಾರ ನಿಂತಕಡೆ ಜನಪದಗಳು ಚಲಿಸಬೇಕು
ಜನಪದಗಳು ತಾಟಸ್ಥ್ಯಕ್ಕೆ ಬರುತ್ತಿವೆ ಎಂದ ಕಡೆ ಸರ್ಕಾರ ಚಲಿಸಬೇಕು. ಜಗತ್ತಿನ ಎಲ್ಲ ಕಡೆಯೂ ಇಂತಹ ಚಲನೆಗಳು ಸಂಭವಿಸಿವೆ. ಕರ್ನಾಟಕದ ತಳ-ಕೆಳವರ್ಗಗಳು ಎಲ್ಲ ಅನುಕೂಲಗಳಿಂದ ವಂಚಿತವಾಗಿ ಸ್ತಬ್ಧತೆಯ ಕಡೆಗೆ ಹೊರಟಿವೆ ಎಂಬುದನ್ನು ಕಂಡ ಶ್ರೀ ಡಿ. ದೇವರಾಜ ಅರಸು ಅವರ ಸರ್ಕಾರ ಬೇರೆ ಬೇರೆ ರೀತಿಯಲ್ಲಿ ಅವುಗಳನ್ನು ಪ್ರೋತ್ಸಾಹಿಸಿ, ಪೋಷಿಸಿ ಮುಖ್ಯಧಾರೆಗೆ ಅಭಿಮುಖೀಕರಿಸಿದರು. ಭಾಷೆಯ ದೃಷ್ಟಿಯಿಂದ ಕರ್ನಾಟಕ ಸರ್ಕಾರ ಅನ್ಯತೆಗೆ ಸೋಲುತ್ತದೆ ಎಂದು ತಿಳಿದಾಗ ಕರ್ನಾಟಕ ಜನತೆ ಗೋಕಾಕ್ ಚಳವಳಿಯನ್ನು ಆರಂಭಿಸಿ ಕನ್ನಡ ಭಾಷೆ ಮತ್ತು ಕನ್ನಡಸಂಸ್ಕೃತಿಯನ್ನು ಸಮನೆಲೆಗೆ ತಂದರು. ಜನಪದಸಾಹಿತ್ಯ ಮತ್ತು ಸಂಸ್ಕೃತಿಯ ಪುನರುತ್ಥಾನದ ಸಂದರ್ಭಕ್ಕೆ ಇಂಥದೊಂದು ಚಲನೆ ಜನರ ಮಧ್ಯೆ ಉಂಟಾಗಬೇಕಿದೆ. ಆದರೆ ಅಂತಹ ಸೂಚನೆಗಳು ಕಾಣುತ್ತಿಲ್ಲ. ಇಂತಹ ಸ್ಥಿತಿಯನ್ನು ಅಲುಗಾಡಿಸಲು ಜನತೆಯ ಸಂಸ್ಕೃತಿಯಪ್ರತಿನಿಧಿಯಾಗಿರುವ ಸರ್ಕಾರ ಹೊಸಹೆಜ್ಜೆಯನ್ನು ಹಸನಾದ ಗೆಜ್ಜೆ ಸದ್ದಿನೊಂದಿಗೆ ಇಡಬೇಕಾಗಿದೆ. ‘ಕನ್ನಡ ಸಮಗ್ರ ಜನಪದ ಮತ್ತು ಯಕ್ಷಗಾನ ಸಾಹಿತ್ಯ ಸಂಪುಟ’ ಗಳನ್ನು ಹೊರತರಲು ಹೊರಟಿರುವ ಕರ್ನಾಟಕ ಸರ್ಕಾರ ಮತ್ತು ಅದರ ಸಂಸ್ಕೃತಿ ಚಾಲಕ ಸಂಸ್ಥೆಯಾದ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ ಅಂತಹ ಒಂದು ಮಹತ್ವದ ಕೆಲಸಕ್ಕೆ ಕೈಹಾಕಿದೆ.
ಭಾರತದ ಅನೇಕ ಸಂಸ್ಥಾನಗಳಲ್ಲಿ ಜನಪದ ಸಾಹಿತ್ಯ ಸಂಗ್ರಹ ಹಾಗೂ ಜಾನಪದ ಅಧ್ಯಯನ ನಡೆದಿದೆ. ಆದರೆ ಕರ್ನಾಟಕದ ಈ ದಿಸೆಯ ಕೆಲಸ ಆ ಎಲ್ಲವನ್ನೂ ಮೀರಿಸಿ ಮುಂದೆ ನಿಂತಿದೆ. ಈ ಸಾಧನೆಯ ಮೊದಲ ಗೌರವಕ್ಕೆ ಪಾತ್ರರಾದವರೆಂದರೆ ಕನ್ನಡ ನಿಜ ನೆಲದಿಂದ ಬಂದ ನಮ್ಮ ನಾಡಿನ ಸಾಹಿತಿಗಳು. ನೆಲ ಸಂಸ್ಕೃತಿಯನೆಲೆಯಲ್ಲಿ ನಿಂತು ನಾಡಿನ ಭವಿಷ್ಯದ ಬಗ್ಗೆ ತಲೆಬಿಸಿ ಮಾಡಿಕೊಂಡ ಸಂಸ್ಕೃತಿ ಚಿಂತಕರ ಪಾತ್ರ ಈ ಸಾಧನೆಯನ್ನು ಸತ್ವಯುತಗೊಳಿಸಿದೆ. ಪ್ರತ್ಯಕ್ಷವಾಗಿ ನಮ್ಮ ನಾಡಿನ ಎಲ್ಲ ವಿಶ್ವವಿದ್ಯಾನಿಲಯಗಳು ಜನಪದ ಸಾಹಿತ್ಯ ಮತ್ತು ಜಾನಪದ ಅಧ್ಯಯನವನ್ನು ತಮ್ಮ ಒಂದು ಬದ್ಧತೆಯನ್ನಾಗಿ ಸ್ವೀಕರಿಸಬೇಕು. ಕರ್ನಾಟಕ ಜಾನಪದ ಪರಿಷತ್ತಿನಂತಹ ಕೆಲವು ಖಾಸಗಿ ಸಂಸ್ಥೆಗಳು ಜಾನಪದ ಪುನರುದ್ಧಾರ ಕೆಲಸದಲ್ಲಿ ತೊಡಗಿವೆ.ಕರ್ನಾಟಕದ ರಾಜಕಾರಣ ಮತ್ತು ರಾಜ್ಯ ಪ್ರತಿನಿಧಿಗಳನ್ನು ದೂರವಿಟ್ಟುಮಾತನಾಡುವಂತಿಲ್ಲ. ಗ್ರಾಮೀಣ ಪ್ರದೇಶದಿಂದ ಬಂದ ಎಲ್ಲ ಜನಪ್ರತಿನಿಧಿಗಳು ಜಾನಪದ ನಮ್ಮದೆಂದು ಪ್ರೀತಿಸಿ ಪ್ರೋತ್ಸಾಹ ಕೊಡುತ್ತಾ ಬರುತ್ತಿದ್ದಾರೆ. ಕರ್ನಾಟಕದಲ್ಲಿ ಜನಪದ ಕಲೆ ಮತ್ತು ಕಲಾವಿದರಿಗೆ ಸಿಗುತ್ತಿರುವಪ್ರೋತ್ಸಾಹ ಭಾರತದ ಬೇರಾವ ಸಂಸ್ಥಾನದಲ್ಲಿಯೂ ಸಿಗುತ್ತಿಲ್ಲವೆಂದು ನಿಸ್ಸಂಶಯವಾಗಿ ಹೇಳಬಹುದು. ಇಂತಹ ಜನಪದ ಸಾಹಿತ್ಯ, ಕಲೆ, ಸಂಸ್ಕೃತಿ ಬದ್ಧ ರಾಜ್ಯಶಕ್ತಿಯ ಪ್ರತ್ಯುತ್ಪನ್ನವಾದ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ ಜಾನಪದಕ್ಕೆ ಕೊಟ್ಟಿರುವ ಪ್ರೇರಣೆ, ಪ್ರೋತ್ಸಾಹ ಅಪಾರವಾದುದು. ತಾನೇ ನೇರವಾಗಿ ಹಾಗೂ ಕರ್ನಾಟಕ ಜಾನಪದ ಮತ್ತು ಯಕ್ಷಗಾನ ಅಕಾಡೆಮಿಯ ಮೂಲಕ ಜನಪದ ಸಾಹಿತ್ಯ ಮತ್ತು ಸಂಸ್ಕೃತಿ ಚಿಂತನೆಯ ಪುಸ್ತಕಗಳಿಗೆ ಅರ್ಥಿಕ ನೆರವು ನೀಡುತ್ತಿದೆ. ಜನಪದ ಸಾಹಿತ್ಯದ ಪ್ರಾಮಾಣ್ಯ ಸಂಗ್ರಹಗಳನ್ನು ಪುನರ್ ಮುದ್ರಿಸಿದೆ. ಜನಪದ ಕಲಾವಿದರಿಗೆ ಮಾಸಾಶನ, ಕಲಾವಿದ ಪ್ರಶಸ್ತಿ ಮತ್ತು ಅತ್ಯುನ್ನತ ‘ಜಾನಪದ ಶ್ರೀ’ ಪ್ರಶಸ್ತಿಯನ್ನು ನೀಡಿ ಗೌರವಿಸುತ್ತಿದೆ. ಕಲಾವಿದರ ಪುನಶ್ಚೇತನ, ಗುರು-ಶಿಷ್ಯ ಪರಂಪರೆಯ ಮೂಲಕ ಜನಪದ ಕಲೆಗಳ ಪುನರುಜ್ಜೀವನ, ಜನಪದ ಕಲಾವಿದರಿಗೆ ವಾದ್ಯೋಪಕರಣಗಳ ಸಹಾಯ, ಶ್ರೇಷ್ಠ ಕಲಾವಿದರಿಗೆ ರಾಜ್ಯೋತ್ಸವದ ಪ್ರಶಸ್ತಿ ನೀಡಿರಾಜ್ಯದ ಇನ್ನಾವುದೇ ಕಲೆ, ಸಂಸ್ಕೃತಿಯ ಸಮಸಮಕ್ಕೆ ತಂದು ಅವರ ಸ್ವಾಭಿಮಾನವನ್ನು, ಸ್ವಾಯತ್ತತೆಯನ್ನು ಮಾನ್ಯ ಮಾಡಿದೆ.
ಇದೀಗ ಇದೇ ಕರ್ನಾಟಕ ಸರ್ಕಾರ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆಯ ವತಿಯಿಂದ ಸಮಗ್ರ ಕನ್ನಡ ಜನಪದ ಸಾಹಿತ್ಯ ಪ್ರಕಟಣೆಗಾಗಿ ಸಮಿತಿಯೊಂದನ್ನು ರಚಿಸಿದೆ. ಇದರಿಂದ ಸುಮಾರು ಐದುನೂರು ಪುಟಗಳ ನೂರು ಜನಪದ ಸಾಹಿತ್ಯ ಸಂಪುಟಗಳು ಹೊರಬರುತ್ತಿವೆ. ಇದನ್ನು ಕನ್ನಡ ಜನಪದ ಸಾಹಿತ್ಯ ಪುನರುತ್ಥಾನದ ಪರ್ವ ಎಂದು ಕರೆಯಬಹುದು. ಈ ಬಗೆಯ ಕೆಲಸ ಭಾರತದ ಮತ್ತಾವುದೇ ರಾಜ್ಯದಲ್ಲಿ ಆರಂಭಗೊಂಡಿಲ್ಲ. ವಚನ ಸಾಹಿತ್ಯ ಹಾಗೂ ದಾಸಸಾಹಿತ್ಯವನ್ನು ಕುರಿತ ಸಂಪುಟಗಳನ್ನು ಪ್ರಕಟಿಸಿದ ನಂತರದ ಮೂರನೆಯ ಬೃಹತ್ ಕಾರ್ಯಯೋಜನೆ ಇದು. ಕನ್ನಡಿಗರನ್ನು ಇಷ್ಟೊಂದು ಸಂತಸಪಡಿಸಿದ ಸಂದರ್ಭ ಇನ್ನೊಂದಿಲ್ಲ. ಇದೊಂದು ನಿರಂತರವಾದ ನಾಡ ಚಳವಳಿ ಇದ್ದಂತೆ. ಈ ಕಾರಣಕ್ಕೆ ಕರ್ನಾಟಕ ಸಮಸ್ತ ‘ಜನಶ್ರೀ’ ಕರ್ನಾಟಕ ಸರ್ಕಾರ ಹಾಗೂ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆಗೆ ಋಣಿಯಾಗಿದೆ. ಈ ಋಣ ಯಾಕೆಂದರೆ ಕೆರೆಯ ನೀರನು ಕೆರೆಗೆ ಬಿಡಿ ಎಂಬಂತೆ ಜನತೆಯ ಸಾಹಿತ್ಯವನ್ನು ಜನರ ಮಧ್ಯೆ ಜನಪ್ರಿಯಗೊಳಿಸುವ ಕೆಲಸ, ನಿಮ್ಮ ಸಂಪತ್ತು ನಿಮ್ಮ ಪ್ರೇಮ, ನಿಮ್ಮ ಅಭಿಮಾನ ಮತ್ತು ನಿಮ್ಮ ಅಂತರಂಗದ ಅಭಿವೃದ್ಧಿಯನ್ನಾಗಿ ಮಾಡಿಕೊಳ್ಳಿ ಎಂಬ ಸಂದೇಶವನ್ನು ಕೊಟ್ಟಂತಾಗಿದೆ. ಜನರಿಂದ ಜನರಿಗಾಗಿ ಜನರಿಗೋಸ್ಕರ ಇರುವ ರಾಜಕೀಯ ಶಕ್ತಿ ಮಾತ್ರ ಇಂಥ ಕೆಲಸವನ್ನು ಮಾಡಬಲ್ಲದು. ಇಂತಹ ಮಹತ್ವದ ಯೋಜನೆಯನ್ನು ಕೊಟ್ಟ ಕರ್ನಾಟಕ ಸರ್ಕಾರಕ್ಕೆ ಸಮಗ್ರ ಕನ್ನಡ ಜನಪದ ಸಾಹಿತ್ಯ ಸಮಿತಿ ಗೌರವ ವಂದನೆಗಳನ್ನು ಸಲ್ಲಿಸುತ್ತದೆ.
ಜನಪದ ಸಾಹಿತ್ಯ ಮುಗಿಯದ ಸಾಹಿತ್ಯ. ಜನರ ಜೀವನದ ಜೊತೆಗೇ ಅದು ಬೆಳೆಯುತ್ತಿರುತ್ತದೆ. ಈ ಕಾರ್ಯಯೋಜನೆ ಕೂಡ ಹಾಗೆಯೇ ಮುಂದುವರಿಯಬೇಕಾದ ಅವಶ್ಯಕತೆ ಇದೆ. ಕರ್ನಾಟಕದಲ್ಲಿ ಇರುವ ಜಾನಪದ ವಾತಾವರಣ ಇದನ್ನು ಆಗು ಮಾಡಿಕೊಡುತ್ತದೆ ಎನ್ನುವುದರಲ್ಲಿ ಅನುಮಾನವಿಲ್ಲ. ಆದರೆ ಸಂಪುಟ ಸಮಿತಿ ಇಂತಹ ಪ್ರತಿಯೊಂದು ಅವಕಾಶವನ್ನು ಸದುಪಯೋಗಪಡಿಸಿಕೊಳ್ಳಬೇಕಿದೆ. ಇದನ್ನು ಮನಸ್ಸಿನಲ್ಲಿಟ್ಟುಕೊಂಡೆ ಸಂಪುಟ ಸಮಿತಿ ತುಂಬು ಜವಾಬ್ದಾರಿಯಿಂದ ತನ್ನ ಕೆಲಸದಲ್ಲಿ ತೊಡಗಿದೆ. ಕರ್ನಾಟಕದಲ್ಲಿ ಈಗಾಗಲೆ ಹಲವು ವ್ಯಕ್ತಿಗಳು ಮತ್ತು ಕೆಲವು ಸಂಸ್ಥೆಗಳು ನಿರಂತರವಾಗಿ ಜನಪದ ಸಾಹಿತ್ಯ ಸಂಗ್ರಹಗಳನ್ನು ಪ್ರಕಟಿಸುತ್ತಾ ಬಂದಿವೆ. ಇವುಗಳಲ್ಲಿ ಕೆಲವು ಮಾತ್ರ ಶಾಸ್ತ್ರೀಯವಾಗಿದ್ದು ಹೆಚ್ಚಿನವು ಸಾಂದರ್ಭಿಕ ಒತ್ತಡ ಮತ್ತು ಅಗತ್ಯತೆಗೆ ಹೊಂದಿಕೊಂಡು ಪ್ರಕಟವಾಗಿವೆ. ಅನೇಕ ವೇಳೆ ಅದೆ ಅಂಶಗಳು ಪದೇಪದೇ ಬೇರೆಬೇರೆ ಸಂಗ್ರಹಗಳಲ್ಲಿ ಪುನರುಕ್ತಿಗೊಂಡಿವೆ. ಇದನ್ನು ಗಮನಕ್ಕೆ ತೆಗೆದುಕೊಂಡಿರುವ ಪ್ರಕಟಣ ಸಮಿತಿಯು ಇರುವುದನ್ನೆಲ್ಲ ಇದ್ದ ಹಾಗೇ ಪ್ರಕಟಿಸುತ್ತಿಲ್ಲ, ಒಂದು ಪ್ರಕಾರದ ಒಂದು ಪ್ರಧಾನ ಆಶಯದ ಮೇಲೆ ನೆಲೆ ನಿಂತಿರುವ ಒಂದು ಹಾಡು, ಕಥೆ, ಕಥನಗೀತೆ, ಗಾದೆ, ಒಗಟು, ಒಡಪು, ನುಡಿಗಟ್ಟು….. ಹೀಗೆ ಒಂದು ಪಾಠವನ್ನು ಮಾತ್ರ ಆಯ್ದುಕೊಳ್ಳಲಾಗಿದೆ. ಕರ್ನಾಟಕವನ್ನು ಸಾಂಸ್ಕೃತಿಕವಾಗಿ ಅಥವಾ ಭಾಷಿಕವಾಗಿ ವಿಶೇಷವಾಗಿ ಪ್ರತಿನಿಧಿಸುವ ಮತ್ತೊಂದು ಪಾಠವಿದ್ದಲ್ಲಿ ಅದನ್ನು ಪರಿಗಣನೆಗೆ ತೆಗೆದುಕೊಳ್ಳಲಾಗಿದೆ. ಯಾವುದೇ ಪಾಠವನ್ನು ಶಿಷ್ಟ ಸಂಪಾದನೆಯ ಕ್ರಮಕ್ಕೆ ಒಳಪಡಿಸಿರುವುದಿಲ್ಲ. ಆಕ್ರಮ ಬಹುಜನರಿಂದ, ಬಹುಪಾಠಗಳಲ್ಲಿ ಮತ್ತು ಬಹುಕಾಲಗಳಲ್ಲಿ ಸೃಷ್ಟಿಯಾಗುವ ಜನಪದ ಸಾಹಿತ್ಯಕ್ಕೆ ಸಲ್ಲತಕ್ಕುದಲ್ಲ. ಭಾಷಿಕ ದೋಷಗಳನ್ನು ಸರಿಪಡಿಸಲು ಮಾತ್ರ ಮುಂದಾಗಿದ್ದೇವೆ. ಆಗತ್ಯವಿದ್ದಷ್ಟು ಸಾಂಸ್ಕೃತಿಕ ಪದಕೋಶವನ್ನು ಒದಗಿಸಲು ಕ್ರಮ ತೆಗೆದುಕೊಳ್ಳಲಾಗಿದೆ. ಶಿಷ್ಟ ಮತ್ತು ಜನಪ್ರಿಯ ಸಾಹಿತ್ಯ ಪ್ರವೃತ್ತಿಗಳು ಜನಪದ ಸಾಹಿತ್ಯದ ಮೇಲೆ ಯಾವ ಕಾಲದಿಂದಲೂ ಪ್ರಭಾವಬೀರುತ್ತ ಬಂದಿವೆ. ಸಮೂಹ ಮಾಧ್ಯಮಗಳು ಈ ಹೊತ್ತು ಭಾರಿ ಪರಿಣಾಮವನ್ನು ಜನಜೀವನದ ಎಲ್ಲ ಕ್ಷೇತ್ರಗಳ ಮೇಲೆ ಬೀರುತ್ತಾ ಇವೆ. ಇಂತಹ ಸಂದರ್ಭಗಳಲ್ಲಿ ಶಿಷ್ಟ ಮತ್ತು ಜನಪದ ಸಾಹಿತ್ಯದ ನಡುವೆ ‘ಮಧ್ಯಮ ಸಾಹಿತ್ಯ’ ಸೃಷ್ಟಿಯಾಗಿದೆ. ಈ ಸಾಹಿತ್ಯ ಬಾಯಿ ಮಾತಿನಲ್ಲೂ ಇದೆ, ಬರಹದಲ್ಲೂ ಇದೆ. ಇದು ಜನಪದದ ಮಧ್ಯೆಯೇಪ್ರಚುರಪ್ರಚಾರದಲ್ಲಿದೆ. ಜನ ಈ ಸಾಹಿತ್ಯವನ್ನು ಜನಪದ ಸಾಹಿತ್ಯದ ಒಂದು ಭಾಗ ಎಂದು ಒಪ್ಪಿ ಸ್ವೀಕರಿಸಿ ಹಾಡುತ್ತಿದ್ದಾರೆ. ತತ್ವಪದಗಳು ಮತ್ತು ಭಜನೆಯ ಪದಗಳು ಈ ಪ್ರವೃತ್ತಿಗೆ ಮುಖ್ಯ ಸಾಕ್ಷಿಗಳಾಗಿವೆ. ಮೌಖಿಕ ಪರಂಪರೆಯೊಳಕ್ಕೆ ಬಂದು ಅನ್ಯೋನ್ಯವಾಗಿ ಸೇರಿಕೊಂಡ ಎಲ್ಲವೂ ಹಾಗೂ ಜಾನಪದೀಯವಾಗಿ ಪರಿಗಣಿತವಾದುದೆಲ್ಲವೂ ಜಾನಪದ ಎಂದು ನಮ್ಮ ವಿಶ್ವ ಪರಂಪರೆಯ ಜಾನಪದ ವಿದ್ವಾಂಸರು ಅನುಮೋದನೆ ನೀಡಿದ್ದಾರೆ. ಉತ್ತರ ಕರ್ನಾಟಕದಂಥ ಸಮೃದ್ಧ ಜಾನಪದ ಜೀವನವನ್ನು ಬದುಕುತ್ತಿರುವ ಜನ ತಮ್ಮ ಅಂತಃಸತ್ವದಲ್ಲಿ ಕೆಲವು ಶಿಷ್ಟ ಹಾಡುಗಳನ್ನು ಜಾನಪದೀಯಗೊಳಿಸಿಬಿಟ್ಟಿದ್ದಾರೆ. ದಾಸಸಾಹಿತ್ಯದ ಅನೇಕ ಹಾಡುಗಳು, ಶಿಶುನಾಳ ಷರೀಫರಂಥ ಜನಸಾಮಾನ್ಯರ ನಡುವಿನ ತತ್ವಚಿಂತಕರ ಹಾಡುಗಳು ಜನರ ಬಾಯಲ್ಲಿ ಜಾನಪದೀಯವಾಗಿವೆ. ವಚನ ಚಳವಳಿಯ ಮುಖ್ಯ ಧಾರೆಯ ಹಿಂದಿನಿಂದ ಬಂದ ಶರಣ ಕವಿಗಳ ಹಾಡುಗಳು ಭಜನೆಯ ಪದಗಳಾಗಿ ಹಾಡಲ್ಪಡುತ್ತಿವೆ. ಜನಪದ ಸಾಹಿತ್ಯದ ಒಂದು ಪ್ರಕಾರವನ್ನು ಮತ್ತೊಂದು ಉದ್ದೇಶಕ್ಕೆ ಬಳಸಿಕೊಳ್ಳುವ ಪರಿಪಾಠ ಎಲ್ಲ ಜನಪದಗಳಲ್ಲೂ ಇದೆ. ಪ್ರಕಾರದೊಳಗಿನ ಉಪಪ್ರಕಾರಗಳಲ್ಲಿ ಕಾರ್ಯಾಂತರವಾಗುವ ರೂಢಿಯೂ ಇದೆ, ಇದನ್ನು ಅಡ್ಡ ಪ್ರಕಾರ ಸ್ವಭಾವ ಎಂದು ಕರೆಯಬಹುದು. ವ್ಯಕ್ತ್ತಿಯೊಬ್ಬ ಮರಣ ಹೊಂದಿದಾಗ ಆ ದಿನ ರಾತ್ರಿ ಇಡೀ ದಾಸರ ಪದಗಳನ್ನು ಕರುಣಾಕೃತಿಯಾಗಿ ಬಳಸಲಾಗುತ್ತದೆ. ಜನಪದದಲ್ಲಿ ಈ ಸಂದರ್ಭಕ್ಕೆಂದು ಮರಣಗೀತೆಗಳಿದ್ದಾಗ್ಯೂ ಹಾಡುಗಾರರು ದಾಸರ ಪದಗಳನ್ನು ಬಳಸುತ್ತಿರುವುದು ಸಾಂದರ್ಭಿಕ ಔಚಿತ್ಯವೇ ಆಗಿದೆ. ಇತ್ತೀಚಿನ ದಿನಗಳಲ್ಲಿ ಪ್ರತಿ ಜಾನಪದ ಪ್ರಕಾರ ವಿಸ್ತತಗೊಂಡು ಆಧುನಿಕ ಅವಶ್ಯಕತೆಗಳಿಗಾಗಿ ಬಳಕೆಯಾಗುತ್ತಿದೆ. ಈ ಚಟುವಟಿಕೆಯನ್ನು ಪಾಶ್ಚಾತ್ಯ ಜಾನಪದ ವಿದ್ಯಾಂಸರು ‘ಸಾರ್ವಜನಿಕ ಜಾನಪದ’ ಎಂದು ಕರೆದಿದ್ದಾರೆ. ಈಗ ಬರುತ್ತಿರುವ ಟಿ.ವಿ, ಧಾರಾವಾಹಿಗಳನ್ನು ಗಮನಿಸಿದರೆ ಮುಂದೊಂದು ದಿನ ‘ಸಾರ್ವಜನಿಕ ಸಾಹಿತ್ಯ’ ಎಂಬ ನಡುಮಧ್ಯದ ಸಾಹಿತ್ಯವೂ ಹುಟ್ಟಿಕೊಳ್ಳಬಹುದು. ಇಂತಹ ಸನ್ನಿವೇಶದಲ್ಲಿ ಜನಪದ ಸಾಹಿತ್ಯ ತಾಳುವ ಭಿನ್ನ ಉಪಪ್ರಕಾರಗಳ ಚಲನೆಯನ್ನು ಜಾನಪದ ವಿದ್ವಾಂಸರು ತೆರೆದ ಮನಸ್ಸಿನಿಂದ ನೋಡಬೇಕಾಗಿದೆ.
ಈ ಯೋಜನೆಯನ್ನು ‘ಸಮಗ್ರ ಕನ್ನಡ ಜನಪದ ಸಾಹಿತ್ಯ ಸಂಪುಟ ಪ್ರಕಟಣ ಯೋಜನೆ’ ಎಂದು ಕರೆಯಲಾಗಿದೆ. ಇದರೊಳಗೆ ಬಯಲಾಟ ಮತ್ತು ಯಕ್ಷಗಾನಪ್ರಸಂಗಗಳನ್ನು ವಿಶೇಷ ಗಮನಕ್ಕೆ ಅರ್ಹವೆಂದು ಪರಿಗಣಿಸಲಾಗಿದೆ. ಜನಪದ ಸಾಹಿತ್ಯ ಮತ್ತು ಶಿಷ್ಟ ಸಾಹಿತ್ಯದ ಮಧ್ಯೆ ಜನಪರವಾಗಿ ಬೆಳೆದುನಿಂತಿರುವ ಈ ಸಾಹಿತ್ಯ ಒಂದು ವಿಶೇಷ ಸಾಹಿತ್ಯ ಪ್ರಕಾರವಾಗಿದೆ. ಶಿಷ್ಟ ಸಾಹಿತ್ಯ ಮೀಮಾಂಸೆ ಜನಪದ ಸಾಹಿತ್ಯವನ್ನು ಅವಗಣಿಸಿರುವಂತೆ ವಿವಿಧ ಬಯಲಾಟ ಪ್ರಕಾರಗಳ ಪ್ರಸಂಗ ಸಾಹಿತ್ಯವನ್ನು ತನ್ನಿಂದದೂರವಿರಿಸಿದೆ. ಶಿಷ್ಟ ಸಾಹಿತ್ಯವನ್ನು ಮೀರಿ ಬೆಳೆದ ಯಾವ ಸಾಹಿತ್ಯ ಪ್ರಕಾರವಿದ್ದರೂ ಅದನ್ನು ಗಮನಿಸುವುದು ಬೆಳೆಯುವ ಪ್ರತಿಭಾ ಚಟುವಟಿಕೆಯ ಪುರಸ್ಕಾರವಾಗುತ್ತದೆ. ಜನಪದ ಸಾಹಿತ್ಯ ಸಂಪುಟ ಸಮಿತಿ ತುಂಬ ಜವಾಬ್ದಾರಿಯಿಂದಲೆ ಈ ಬೆಳೆದ ಸಾಹಿತ್ಯ ಪ್ರಕಾರವನ್ನು ಗುರುತಿಸಿ ಗೌರವಿಸಿದೆ.
ಸಮಗ್ರ ಕನ್ನಡ ಜನಪದ ಸಾಹಿತ್ಯ ಪ್ರಕಟಣೆಯ ಈ ಯೋಜನೆಯಲ್ಲಿ ಮೊದಲಾಗಿ ಪ್ರಕಟಿತ ಸಾಹಿತ್ಯವನ್ನು ಆರಿಸಿ ವಿದ್ವಾಂಸರು ಹಾಗೂ ಕನ್ನಡ ಸಾಹಿತ್ಯಾಭಿರುಚಿಯುಳ್ಳ ಎಲ್ಲರಿಗೂ ಒಪ್ಪುವಂತೆ ಸಂಪುಟಗಳಲ್ಲಿ ಪ್ರಕಟಿಸಲಾಗುತ್ತದೆ. ಎರಡನೆಯ ಹಂತದಲ್ಲಿ ಕರ್ನಾಟಕ ನಾಡಿನಾದ್ಯಂತ ಜನಪದ ಸಾಹಿತ್ಯವನ್ನು ಸಂಗ್ರಹಿಸಿ, ಪ್ರಕಟಿಸಲು ಸಾಧ್ಯಾವಾಗದೆ ಇಟ್ಟುಕೊಂಡಿರುವ ವ್ಯಕ್ತಿ ಹಾಗೂ ಸಂಸ್ಥೆಗಳ ಜನಪದ ಸಾಹಿತ್ಯವನ್ನು ಪ್ರಕಟಿಸಲು ಯೋಜಿಸಲಾಗಿದೆ. ಇಲ್ಲಿ ಕೂಡ ಈಗಾಗಲೆ ಬೇರೆ ಬೇರೆ ಕೃತಿಗಳಲ್ಲಿ ಕಾಣಿಸಿಕೊಂಡಿರುವ ಸಾಹಿತ್ಯ ಭಾಗವನ್ನು ಬಿಟ್ಟು ಹೊಸದೆನಿಸಿದುದನ್ನು ಕೈಗೆತ್ತಿಕೊಳ್ಳಲಾಗುವುದು. ಮೂರನೆಯ ಹಂತದಲ್ಲಿ ನಾಡಿನಾದ್ಯಂತ ಕೆಡೆದು ಬಿದ್ದಿರುವ ಅಪೂರ್ವವೂ, ಅಮೂಲ್ಯವೂ ಆದ ಜನಪದ ಸಾಹಿತ್ಯವನ್ನು ಕ್ಷೇತ್ರ ಕಾರ್ಯ ಮಾಡಿಸಿ, ಸಂಗ್ರಹಿಸಿ ಪ್ರಕಟಿಸುವ ಬಹುದೊಡ್ಡ ಯೋಜನೆ ಇದೆ. ನಮ್ಮ ಸಾಹಿತ್ಯ – ಸಂಸ್ಕೃತಿ ಚಿಂತಕರು ‘ಕರ್ನಾಟಕದ ಮುರಿದಭಾಗವನ್ನು ಸರಿಪಡಿಸಿ ಕಟ್ಟಿರಿ, (ಅರ್ಚಕ ಬಿ. ರಂಗಸ್ವಾಮಿ: ಹುಟ್ಟಿದ ಹಳ್ಳಿ; ಹಳ್ಳಿಯ ಹಾಡು 1933) ಎಂಬ ಕಳಕಳಿಯ ಆದೇಶವನ್ನು ಕೊಟ್ಟಿದ್ದಾರೆ, ಅದನ್ನು ಪಾಲಿಸುವುದು ನಮ್ಮ ಕರ್ತವ್ಯ ಹಾಗೂ ಧರ್ಮವಾಗಿದೆ.
ಕರ್ನಾಟಕ ಸರ್ಕಾರವು ದಿನಾಂಕ 10-02-2004ರಂದು ಸಮಗ್ರ ಕನ್ನಡ ಜನಪದ ಸಾಹಿತ್ಯ ಸಂಪುಟ ಯೋಜನೆಯ ನಿರ್ವಹಣೆಗಾಗಿ ಸಮಿತಿಯೊಂದನ್ನು ರಚಿಸಿದೆ. ಇಲ್ಲಿ ನಾಡಿನ ಹಿರಿಯ ಹಾಗೂ ಶ್ರೇಷ್ಠ ಜಾನಪದ ತಜ್ಞರಿದ್ದಾರೆ. ಅವರ ಪ್ರತಿಭೆ ಮತ್ತು ಪರಿಶ್ರಮ ಇಲ್ಲಿ ಕೆಲಸ ಮಾಡಿದೆ. ಬಹಳ ಕಾಲದ ಕನಸೊಂದು ನನಸಾಗುತ್ತಿರುವ ಬಗ್ಗೆ ಅವರು ಸಂತಸಗೊಂಡಿದ್ದಾರೆ. ಇದೊಂದು ನಾಡಿಗೆ ಸಲ್ಲಿಸುವ ಸೇವೆಯ ಕೆಲಸವೆಂಬಂತೆ ದುಡಿಯುತ್ತಿದ್ದಾರೆ. ಅವರು ಕರ್ನಾಟಕ ಸರ್ಕಾರ ಹಾಗೂ ಕನ್ನಡಿಗರ ಗೌರವಕ್ಕೆ ಪಾತ್ರರಾಗಿದ್ದಾರೆ. ಕರ್ನಾಟಕದ ನಾನಾ ಕಡೆ ಬಹಳಕಾಲದಿಂದ ಜಾನಪದ ಕ್ಷೇತ್ರದಲ್ಲಿ ಕೆಲಸ ಮಾಡಿ ನುರಿತಿರುವ ನೂರೈವತ್ತಕ್ಕೂ ಹೆಚ್ಚು ಜಾನಪದ ವಿದ್ವಾಂಸರು ಸಂಪುಟಗಳ ಸಂಪಾದಕರಾಗಲು ಒಪ್ಪಿಕೊಂಡಿದ್ದಾರೆ. ನಾಡ ಮೇಲಿನ ಅವರ ಪ್ರೀತಿ ಅಪಾರವಾದುದು. ಅವರನ್ನು ಕರ್ನಾಟಕ ಸಾಹಿತ್ಯ ಸಂಸ್ಕೃತಿ ಪ್ರೇಮಿಗಳು ಸ್ಮರಿಸುತ್ತಾರೆ. ಸಂಪುಟ ಸಮಿತಿ ಅವರನ್ನು ತುಂಬುಮನಸ್ಸಿನಿಂದ ವಂದಿಸುತ್ತದೆ.
ಈ ಸಂಪುಟಗಳು ಹೊರಬರುವಲ್ಲಿ ಕರ್ನಾಟಕ ಸರ್ಕಾರದ ಪ್ರಯತ್ನ ಶ್ಲಾಘನೀಯ. ಕನ್ನಡ ಮತ್ತು ಸಂಸ್ಕೃತಿ ಇಲಾಖೆಯ ಕಾರ್ಯದರ್ಶಿ ಹಾಗೂ ನಿರ್ದೇಶಕರು ಈ ನಿಟ್ಟಿನಲ್ಲಿ ಮುಕ್ತ ಸಹಕಾರವನ್ನು ನೀಡಿದ್ದಾರೆ. ಈ ಇಲಾಖೆಯ ಜಂಟಿ ನಿರ್ದೇಶಕರೂ, ಸಾಹಿತಿಗಳೂ ಆದ ಶ್ರೀ ಕಾ.ತ. ಚಿಕ್ಕಣ್ಣನವರು ಪ್ರತಿಯೊಂದು ಹಂತದಲ್ಲೂ ಸಂಪುಟ ಸಮಿತಿಯ ಜೊತೆಗಿದ್ದು ಅವರ ಅಪಾರ ಶ್ರಮ ಮತ್ತು ಸಹಕಾರವನ್ನು ಧಾರೆ ಎರೆದಿದ್ದಾರೆ. ಕರ್ನಾಟಕ ಜಾನಪದ ಅಕಾಡೆಮಿಯು ಪ್ರಕಟಣೆಯ ಕೆಲಸಕಾರ್ಯಗಳನ್ನು ನಿರ್ವಹಿಸಿ ತುಂಬು ಬೆಂಬಲ ನೀಡಿದೆ. ಈ ಸಮಸ್ತರಿಗೂ ನನ್ನ ಗೌರವಪೂರ್ವಕ ವಂದನೆಗಳು ಸಲ್ಲುತ್ತವೆ.
ಪ್ರೊ.ಹಿ.ಶಿ.ರಾಮಚಂದ್ರೇಗೌಡ
ಅಧ್ಯಕ್ಷರು
ಸಮಗ್ರ ಕನ್ನಡ ಜನಪದ ಮತ್ತು
ಯಕ್ಷಗಾನ ಸಾಹಿತ್ಯ ಸಂಪುಟ ಸಮಿತಿ

ಪ್ರಸ್ತಾವನೆ
ಜೀವ ವಿಕಾಸದ ಘಟ್ಟಗಳಲ್ಲಿ ಮಾನವನ ಅಸ್ತಿತ್ವ ಅತ್ಯಂತ ಪ್ರಮುಖವಾದುದಾಗಿದೆ. ಮಾನವ ಮತ್ತು ನಿಸರ್ಗಗಳ ಸಂಪರ್ಕ ಗಾಢವಾಗುತ್ತ ಬೆಳೆದಂತೆಲ್ಲ, ನಿಸರ್ಗದ ಎಲ್ಲ ಘಟನೆಗಳು ಬೆರಗು ಮೂಡಿಸಿದವು. ಧಿಮ್ಮೆಂದು ಸಿಡಿಯುವ ಜ್ವಾಲಾಮುಖಿ, ದಕ್ಕಿದ್ದನ್ನು ಕೊಚ್ಚಿ ಸೆಳೆದೊಯ್ಯುವ ಭೀಕರ ಪ್ರವಾಹ, ಇದ್ದಕ್ಕಿದ್ದಂತೆ ಮೂಡುವ ಸೂರ್ಯ ಮತ್ತು ಕವಿಯುವ ಗಾಢ ಕತ್ತಲೆ ಇತ್ಯಾದಿಗಳು ಯಾವುದೇ ಆದಿಮ ಗುಂಪಿನ ವ್ಯತ್ಯಾಯ ಭಯ ವಿಸ್ಮಯಗಳಾಗಿ ಸೀಮಿತವಾಗದೇ ಇಡೀ ವೃಂದದ ಸಾಮೂಹಿಕ ಅನುಭವಗಳಿಗೆ ಕಾರಣವಾಗುತ್ತವೆ. ಇಂಥ ಅನುಭವಗಳು ಕೇವಲ ಅವರ ಭಾವನಾ ಪ್ರಪಂಚಕ್ಕೆ ನಿರ್ದಿಷ್ಟ ಗೊಳ್ಳದೆ, ಅನಿಯಂತ್ರಿತ ಶಕ್ತಿಗಳ ಅದ್ಭುತ, ಅಮಾಯಕ ಭಯೋತ್ಪಾದಕ ಕಲ್ಪನೆಗಳಿಗೆ ಪ್ರೇರಣೆಯನ್ನು ಒದಗಿಸುತ್ತವೆ.
ಅಗೋಚರ ಶಕ್ತಿಗಳು ಮೂರ್ತರೂಪಗೊಳ್ಳುವ ಕಾರಣವಾಗಿ ಬೆಂಕಿಯ ಮೂರ್ತೀಕರಣದಲ್ಲಿ ಅಗ್ನಿದೇವತೆ, ಬೆಳಕಿನ ಮೂರ್ತೀಕರಣದಲ್ಲಿ ಸೂರ್ಯದೇವ, ಕೃಷಿಕಾರ್ಯಗಳ ಹಿನ್ನೆಲೆಯಲ್ಲಿ ಭೂಮಿ, ಭೂದೇವಿ, ಭೂಮಿತಾಯಿ, ಗೋಮಾತೆ, ಬಿರುಗಾಳಿ, ಧಾರಾಕಾರ ಮಳೆಗಳು, ವರುಣ, ಇಂದ್ರ ಮುಂತಾದ ದೇವತೆಗಳ ಸೃಷ್ಟಿಗೆ ಕಾರಣವಾದವು. ಈ ದೈವಿಶಕ್ತಿಗಳು, ವ್ಯಷ್ಟಿ ಮತ್ತು ಸಮಷ್ಟಿಗಳ ಹಿತರಕ್ಷಣೆ ಮಾಡಬೇಕು ಹಾಗೂ ಸುಖ ಸಮೃದ್ಧಿಯನ್ನು ಕರುಣಿಸಬೇಕೆಂಬ ಹಿನ್ನೆಲೆಯಲ್ಲಿ ಅವುಗಳ ಅರ್ಚನೆ, ನೇಮ, ಸ್ತುತಿಗಳು ಪ್ರಾರಂಭವಾದವು. …….ಎಳ್ಳು ಜೀರಿಗೆ ಬೆಳೆಯುವ ಭೂಮಿತಾಯಿಯ ಎದ್ದೊಂದು ಗಳಿಗೆ ನೆನೆದೇನು ಎಂದು ಸ್ತುತಿ ಮಾಡಲು ಪ್ರಾರಂಭವಾಯಿತು. ಜನಪದರ ಅಗಣಿತ ಆಚರಣೆಗಳಲ್ಲಿ ಪ್ರಧಾನವಾಗಿ ಸ್ತುತಿ ಕಂಡು ಬರುತ್ತದೆ. ದೈವಿಶಕ್ತಿಗಳ ಕೃಪೆಯನ್ನು ಕೋರುವುದು ಇಲ್ಲಿಯ ಮುಖ್ಯ ಉದ್ದೇಶವಾಗಿದೆ.
ಹಬ್ಬ ಎನ್ನುವ ಪದ ಮೂಲತಃ ಪರ್ವ ಶಬ್ದದ ತದ್ಭವರೂಪವಾಗಿದೆ. ನಮ್ಮ ಜನಾಂಗಿಕ ಜೀವನದ ನಿರ್ದಿಷ್ಟ ಕಾಲದ ಆಚರಣೆ-ಉತ್ಸವಕ್ಕೆ ಸಂಕೇತವಾಗಿರುವುದುಂಟು. ಪರ್ವ ಎಂದರೆ ಕಾಲವಿಭಜನೆ ಎಂದು ಅರ್ಥ. ತಿಂಗಳ ಮೊದಲ ಅರ್ಧಾವಧಿಯೊಳಗೆ ಚಂದ್ರನಲ್ಲಿ ಉಂಟಾಗುವ ನಾಲ್ಕು ಬದಲಾವಣೆಗಳ ಕಾಲ. ವಿಶೇಷತಃ ಎಂಟನೆಯ ಮತ್ತು ಹದಿನಾಲ್ಕನೆಯ ದಿನ. ಮಾನವನ ಬಯಕೆ ಅಥವಾ ಇಚ್ಛೆಯ ಸಂಕಲ್ಪ ವ್ರತ, ಆ ಇಚ್ಛೆಯ ಪೂರ್ಣತೆಗಾಗಿ ಒಂದು ನಿರ್ದಿಷ್ಟ ಅವಧಿಯಲ್ಲಿ ಕೈಕೊಳ್ಳುವ ಆಚರಣೆಗಳ ರೂಢಿ ಉತ್ಸವಗಳೇ ಹಬ್ಬ. ಹೀಗಾಗಿ ಆಚರಣೆ ಮತ್ತು ಹಬ್ಬಗಳಿಗೆ ಬೇರ್ಪಡಿಸಲಾರದ ಸಂಬಂಧವಿದೆ. ಶಿಲಾಪೂರ್ವ ಮಾನವ, ನಾಗರಿಕತೆಯ ಜೀವ ವಿಕಾಸಗೊಳ್ಳುತ್ತ ಬಂದುದೇ ಒಂದು ರೋಚಕವಾದ ಸಾಹಸಮಯ ಸಂಗತಿಯಾಗಿದೆ.
ಆದಿಮಾನವನಿಂದ ಮೊದಲುಗೊಂಡು ಕಾಲಾನುಕ್ರಮದಲ್ಲಿ ಬೆಳೆದು ಬಂದ ಬೇಟೆ, ಗಡ್ಡೆ-ಗೆಣಸುಗಳ ಸಂಗ್ರಹ, ಒಂದೆಡೆ ನೆಲೆನಿಂತು ಕೃಷಿಗೆ ತೊಡಗಿದುದು, ಕಲಿಕೆಯ ವಿಧಾನ, ಅರ್ಚನೆ-ಆರಾಧನೆ, ಭಾವಾಭಿವ್ಯಕ್ತಿಯ ವಿವಿಧ ಮಾಧ್ಯಮಗಳನ್ನು ಕಂಡುಕೊಳ್ಳುವಿಕೆ. ಮಾನವನ ಒಟ್ಟು ಸಂಸ್ಕೃತಿ ಸ್ವರೂಪ ರಚನೆಯ ಆಧಾರ ಸ್ತಂಭಗಳಾಗಿ ನಿಂತಿವೆ. ಮನುಷ್ಯನ ಅಸ್ತಿತ್ವದ ವಿವಿಧ ಹಂತಗಳು ಅವನ ಸಾಂಸ್ಕೃತಿಕ ಬೆಳವಣಿಗೆಯ ಜೊತೆಗೆ ಒಪ್ಪಂದ ಮಾಡಿಕೊಳ್ಳುತ್ತ ಪರಿವರ್ತನೆಗೆ ಒಳಗು ಮಾಡಿಕೊಳ್ಳುತ್ತ ಬಂದಿರುವ ಕಥೆಯೇ ಇತಿಹಾಸ ಪೂರ್ವಕಾಲದ ವಿಕಾಸದ ಕಥೆಯಾಗಿದೆ.
ಮಾನವನ ನಂಬಿಕೆ, ಆಚರಣೆ, ಶ್ರದ್ಧೆ ಹಾಗೂ ಹಬ್ಬಗಳು ಮಾನವ ಸಂಸ್ಕೃತಿಯ ವಿಕಾಸವನ್ನು ಶೋಧಿಸುವಲ್ಲಿ ಆಧಾರಸಾಮಗ್ರಿಗಳನ್ನು ಒದಗಿಸುತ್ತವೆ. ಹೀಗಾಗಿ ಮಾನವ ಸಂಸ್ಕೃತಿಯ ಅಧ್ಯಯನದಲ್ಲಿ ಹಬ್ಬಗಳಿಗೆ ವಿಶೇಷ ಮಹತ್ವವಿದೆ.
ನಮ್ಮ ಭಾರತ ದೇಶವು ಅನೇಕ ಧರ್ಮಗಳ ನೆಲೆವೀಡಾಗಿದೆ. ಅನೇಕತೆಯಲ್ಲಿ ಏಕತೆಯನ್ನು ಮೆರೆಯುವುದು ನಮ್ಮ ದೇಶದ ವೈಶಿಷ್ಟ್ಯವಾಗಿದೆ. ಹೀಗಾಗಿ ಇಲ್ಲಿ ಅನೇಕ ಧರ್ಮಗಳಿಗೆ ಸಂಬಂಧಿಸಿದ ವಿವಿಧ ಬಗೆಯ ಹಬ್ಬಗಳು ಮತ್ತು ಜಾತ್ರೆಗಳು ಆಚರಣೆಯಲ್ಲಿವೆ. ಹಬ್ಬಗಳಲ್ಲಿ ಸಾರ್ವತ್ರಿಕವಾಗಿ ಆಚರಿಸುವ ಮತ್ತು ಆಯಾ ಗ್ರಾಮಗಳು ಸೀಮಿತವಾಗಿ ಆಚರಿಸುವ ಎರಡು ಬಗೆಯ ಸಂಪ್ರದಾಯಗಳು ಕಂಡುಬರುತ್ತವೆ. ಆದರೆ ಈ ಎರಡೂ ಬಗೆಯ ಹಬ್ಬಗಳ ಉದ್ವೇಗ ಮಾತ್ರ ಒಂದೇ ಆಗಿದ್ದು ಅದು ಸಾಮಾಜಿಕ ಕಲ್ಯಾಣವೇ ಆಗಿದೆ. ಹಿಂದೂಗಳಲ್ಲಿ ಸಾರ್ವತ್ರಿಕವಾಗಿ ಉಗಾದಿ, ಮಣ್ಣೆತ್ತಿನ ಅಮಾವಾಸ್ಯೆ, ನಾಗರಪಂಚಮಿ, ಜೋಕುಮಾರ, ಗೌರಿ-ಗಣೇಶ, ಮಹಾನವಮಿ, ದೀಪಾವಳಿ, ಹೋಳಿ ಮುಂತಾದ ಹಬ್ಬಗಳನ್ನು ವೈಶಿಷ್ಟ್ಯಪೂರ್ಣವಾಗಿ ಆಚರಿಸುವುದುಂಟು. ಗ್ರಾಮದ ಜನರೆಲ್ಲ ಸೇರಿ ಆಚರಿಸುವ ಹಬ್ಬಗಳು ಆಯಾ ಗ್ರಾಮಗಳಲ್ಲಿ ನೆಲೆ ನಿಂತಿರುವ ಮಾರಮ್ಮ, ದುರ್ಗಮ್ಮ, ಮಾಯಮ್ಮ, ಮಾಸ್ತಮ್ಮ, ಲಕ್ಕಮ್ಮ, ಪೋಚಮ್ಮ, ಕಾಳಮ್ಮ, ಎಲ್ಲಮ್ಮ, ಬಸವೇಶ್ವರ, ಹನುಮಂತ ಮುಂತಾದ ದೇವತೆಗಳ ಹಬ್ಬ, ಉತ್ಸವ, ಜಾತ್ರೆಗಳನ್ನು ಆಚರಿಸುತ್ತಾರೆ. ಗ್ರಾಮದೇವತೆಗಳ ಹಬ್ಬಗಳಲ್ಲಿ ಆಯಾ ಗ್ರಾಮಗಳ ಸಂಪ್ರದಾಯಕ್ಕೆ ಸಂಬಂಧಿಸಿದಂತೆ ವಿಭಿನ್ನವಾಗಿ ಮತ್ತು ವೈಶಿಷ್ಟ್ಯಪೂರ್ಣವಾಗಿ ಆಚರಣೆಗಳಿರುವುದು ಕಂಡುಬರುತ್ತದೆ.
ಈ ಹಬ್ಬ ಮತ್ತು ಜಾತ್ರೆಗಳು ಮಾನವನು ತನ್ನ ಅವಿಶ್ರಾಂತವಾದ ದುಡಿಮೆಯ ನಡುವೆ ಬಿಡುವು ಮಾಡಿಕೊಂಡು ಎಲ್ಲರೊಡನೆ ಸಂತೋಷದಿಂದ ಕೂಡಿ ಬಾಳಲು ಸಹಕಾರಿಯಾಗಿವೆ. ಕುಟುಂಬಗಳು ಬೆಳೆದು ದೊಡ್ಡವುಗಳಾಗಿ, ವಿಭಜನೆಗೊಂಡು ಬದುಕಿನ ಅನಿವಾರ್ಯತೆಗಳಿಂದಾಗಿ ದೂರ ದೂರ ಚದುರಿ ಹೋದ ಬಂಧು ಬಾಂಧವರು, ಸಂಬಂಧಿಕರು, ಹಬ್ಬದ ನೆಪದಲ್ಲಿ ಆಗಾಗ್ಗೆ ಒಂದೆಡೆ ಕಲೆತು ಪರಸ್ಪರ ಕಷ್ಟ ಸುಖ ಸಂತೋಷಗಳನ್ನು ಹಂಚಿಕೊಳ್ಳಲು ಇವು ತುಂಬ ಸಹಾಯಕವಾಗಿವೆ. ದೇವ-ದೇವತೆಗಳನ್ನು ಪೂಜಿಸುವುದರಿಂದ ವ್ಯಕ್ತಿಗೆ, ಗ್ರಾಮಕ್ಕೆ ಹಾಗೂ ನಾಡಿಗೆ ಸುಖ ಸಮೃದ್ಧಿಯಾಗುತ್ತದೆಂಬ ನಂಬಿಕೆಗಳು ಹಬ್ಬ ಮತ್ತು ಜಾತ್ರೆಗಳು ಅವಿರತವಾಗಿ ಮುಂದುವರಿದುಕೊಂಡು ಬರಲು ಕಾರಣವಾಗಿವೆ.
ಹಬ್ಬಗಳನ್ನು ಆಚರಿಸುವಾಗ ಗ್ರಾಮದ ಬೇರೆ ಬೇರೆ ಜಾತಿ ಕಸಬುಗಳ ಜನರೆಲ್ಲರೂ ಭಾಗವಹಿಸಲು ಸಾಧ್ಯವಾಗುತ್ತಿದೆ. ಆಯಾ ಜಾತಿಯ ಹಾಗೂ ಕಸಬುಗಳ ಜನರು ತಮ್ಮದೇ ಆದ ಚಾಜಗಳನ್ನು ಸಲ್ಲಿಸುವುದರಿಂದ ಪರಸ್ಪರ ಸಂಬಂಧ ನವೀಕರಣಗೊಳ್ಳುತ್ತದೆ. ಅಲ್ಲದೆ ಗ್ರಾಮದ ರಸ್ತೆ, ಒಳಚರಂಡಿಗಳು ಶುಚಿಗೊಳ್ಳುವ ಮೂಲಕ ಗ್ರಾಮದ ನೈರ್ಮಲ್ಯೀಕರಣಕ್ಕೆ ಸಹಾಯಕವಾಗುತ್ತದೆ. ಮನೆಗಳಿಗೆ ಸುಣ್ಣ ಬಣ್ಣಗಳನ್ನು ಸಾರಿಸಿ ವ್ಯವಸ್ಥೆ ಮಾಡುವುದರಿಂದ ಮನೆಗಳ ನವೀಕರಣಕ್ಕೆ ಪ್ರೇರಣೆಯು ಒದಗಿ ಬರುತ್ತದೆ. ಈ ಸುಣ್ಣ ಬಣ್ಣಗಳಿಂದ ಕ್ರಿಮಿಕೀಟಗಳು ನಾಶವಾಗಿ ಮನೆಮಂದಿಯ ಹಾಗೂ ಊರ ಜನರ ಆರೋಗ್ಯ ಕಾಪಾಡಿಕೊಳ್ಳಲು ಸಹಾಯಕಾರಿಯಾಗುತ್ತದೆ.
ಹಬ್ಬಗಳ ಆಚರಣೆಯ ಸಂದರ್ಭದಲ್ಲಿ ಕೆಲವು ವಿಶಿಷ್ಟ ಸಂಪ್ರದಾಯಗಳಿರುತ್ತವೆ. ಸಂಪ್ರದಾಯಗಳ ಕ್ರಿಯಾದಿಗಳ ಸಂದರ್ಭದಲ್ಲಿ ಹಾಡುಗಳು ಪ್ರಮುಖ ಪಾತ್ರ ವಹಿಸುತ್ತವೆ. ಮನುಷ್ಯ ಮೊದಲು ಅಭಿವ್ಯಕ್ತಿಯನ್ನು ನೀಡಿದ್ದು ಹಾಡಿನ ಮೂಲಕವೇ ಆಗಿದೆ. ಹೀಗಾಗಿ ದೇವದೇವತೆಗಳನ್ನು ತೃಪ್ತಿಪಡಿಸಲು ಕೆಲವು ವಿಶೇಷ ಆಚರಣೆಗಳನ್ನು ಮಾಡುವಂತೆ ಸ್ತುತಿಯನ್ನು ಕೂಡ ಮಾಡಲಾಗುತ್ತದೆ. ಆ ಮೂಲಕವಾಗಿ ದೇವರನ್ನು ಪ್ರಸನ್ನಗೊಳಿಸಬಹುದೆಂಬ ಭಾವನೆಯಿದೆ. ಹೀಗೆ ಹಬ್ಬಗಳ ಆಚರಣೆಯ ಸಂದರ್ಭದಲ್ಲಿ ಸ್ತುತಿ, ಮಂಗಳಾಚರಣೆಯ ಹಾಡುಗಳೊಂದಿಗೆ ಹಬ್ಬಗಳ ಆಚರಣೆಗೆ ಸಂಬಂಧಿಸಿದ ಹಾಡುಗಳುಂಟು. ಜನಪದ ಸಾಹಿತ್ಯ ಹಾಗೂ ಸಂಸ್ಕೃತಿಯಲ್ಲಿ ಇವುಗಳಿಗೆ ವಿಶಿಷ್ಟವಾದ ಮಹತ್ವವಿದೆ. ಆದ್ದರಿಂದಾಗಿಯೇ ಪ್ರೊ. ದೇವೇಂದ್ರ ಸತ್ಯಾರ್ಥಿಯವರು ಜಾನಪದ ಗೀತೆಗಳು ನಮ್ಮ ದೇಶದ ಘನವಾದ ಸ್ವತ್ತು. ಭಾರತದ ಸಾಂಸ್ಕೃತಿಕ ಪರಂಪರೆಯ ಬಹುಮಟ್ಟಿನ ತಿರುಳು ಇವುಗಳಲ್ಲಿ ಹುದುಗಿದೆ. ಭಾರತದ ಲಕ್ಷಾಂತರ ಜನರಿಗೆ ಬಾಗಿಲುಗಳನ್ನು ತೆರೆದಿಟ್ಟ ಕಾವ್ಯ ಮತ್ತು ಸಂಗೀತದ ಮಹಾದೇವಾಲಯಗಳಿವು. ಇವು ಜನತೆಯ ಹೃದಯದಿಂದ ಉಕ್ಕಿಬಂದ ನುಡಿಗಳಾದ್ದರಿಂದ ಅವುಗಳಲ್ಲಿ ಭಾರತದ ಹಳ್ಳಿಗಾಡಿನ ಜೀವನದ ನೋವು-ನಲಿವುಗಳನ್ನು ನಾವು ಅನುಭವಿಸುತ್ತೇವೆ. ನಿತ್ಯಜೀವನದ ಅವಶ್ಯಕತೆಗಳನ್ನು ದೊರಕಿಸಿಕೊಳ್ಳುವುದಕ್ಕೆ ಒಂದೇ ಸಮನೆ ದುಡಿಯುವ ಸಾಮಾನ್ಯ ಜನತೆಯ ನಿಕಟ ಸಂಪರ್ಕ, ಇವುಗಳಿಂದ ನಮಗೆ ಉಂಟಾಗುತ್ತದೆ ಎಂದಿದ್ದಾರೆ. ಹೀಗೆ ಒಂದು ದೇಶದ ಅಮೂಲ್ಯ ಸಂಪತ್ತಾಗಿರುವ ಇವು ಸಂಸ್ಕೃತಿಯ ತವನಿಧಿಗಳಾಗಿವೆ. ಇವುಗಳ ಸಂಗ್ರಹ ಹಾಗೂ ಅಧ್ಯಯನದಿಂದಾಗಿ ಒಂದು ದೇಶದ ಸಂಸ್ಕೃತಿಯ ವಿಕಾಸವನ್ನು ಗುರುತಿಸಿಕೊಳ್ಳುವುದರ ಜೊತೆಗೆ ಸಾಂಸ್ಕೃತಿಕ ಮೌಲ್ಯಗಳನ್ನು ಅರಿತುಕೊಳ್ಳಬಹುದಾಗಿದೆ. ಅದ್ದರಿಂದಾಗಿಯೇ ರವೀಂದ್ರನಾಥ ಠಾಕೂರ ಅವರು ಜಾನಪದ ಗೀತೆಗಳು ಜನತೆಯ ಮನಸ್ಸು ಮತ್ತು ಹೃದಯವನ್ನು ತಿಳಿಯಲು ನಮಗೆ ಸಹಾಯಕಾರಿಯಾಗಿವೆ. ಬೇರೆ ಬೇರೆ ಪ್ರದೇಶದ ಹಳ್ಳಿಯ ಹಾಡುಗಳಲ್ಲಿ ಕಂಡುಬರುವ ಸಮಾನ ಗುಣಗಳಿಂದ ಭಾರತದಾದ್ಯಂತವೂ ಮಾನವ ಸ್ವಭಾವದ ವೈವಿಧ್ಯತೆಯಲ್ಲಿರುವ ಏಕತೆಯನ್ನು ನಾವು ನೋಡುತ್ತೇವೆ. ಎಲ್ಲ ದೇಶಗಳ ಲೋಕ ಗೀತೆಗಳನ್ನು ಸಂಗ್ರಹಿಸಿ ತೌಲನಿಕವಾಗಿ ಅಧ್ಯಯನ ಮಾಡಿದಲ್ಲಿ ಎಲ್ಲ ಮಾನವ ಕುಲಕ್ಕೂ ಸಾಮಾನ್ಯವಾದ ಮನಸ್ಸು ಹೃದಯಗಳು ಅವುಗಳಲ್ಲಿ ಅಡಗಿರುವುದನ್ನು ಕಾಣಬಹುದಾಗಿದೆ ಎಂದಿದ್ದಾರೆ.
ಜನಪದ ಹಾಡುಗಳ ಪ್ರಪಂಚ ಬಹು ವ್ಯಾಪಕವೂ, ವೈವಿಧ್ಯಮಯವೂ ಆಗಿದೆ. ಜಾನಪದರು ತಮ್ಮ ಎಲ್ಲ ಬಗೆಯ ಚಟುವಟಿಕೆಗಳ ಸಂದರ್ಭದಲ್ಲಿ ಹಾಡುಗಳನ್ನು ಹಾಡುವುದುಂಟು. ತಾವು ಮಾಡುತ್ತಿರುವ ಕೆಲಸದ ಶ್ರಮದ ಅರಿವು ತಮಗಾಗದಿರಲೆಂಬ ಕಾರಣದಿಂದಾಗಿ ಹಾಡುಗಳು ಅವರಿಂದ ಸಹಜವಾಗಿಯೇ ಸೃಷ್ಟಿಯಾಗಿರುವಂತೆಯೇ, ಮನೋರಂಜನೆಯ ಉದ್ದೇಶದಿಂದಾಗಿಯೆ, ಅಪಾರ ಸಂಖ್ಯೆಯ ಹಾಡುಗಳು ರೂಪುತಾಳಿವೆ. ದೇವತೆಗಳ ಸಂತೃಪ್ತಿಗಾಗಿ ಮಾಡುವ ಹಬ್ಬ ಹರಿದಿನಗಳ ಆಚರಣೆಗಳ ಸಂದರ್ಭದಲ್ಲಿಯೂ ವೈವಿಧ್ಯಮಯವಾದ ಹಾಡುಗಳು ಮೈದಾಳಿವೆ. ಈ ಹಾಡುಗಳು ಜನಪದರ ಭಾವನೆ, ಆಲೋಚನೆ, ಸೃಜನ ಸಾಮರ್ಥ್ಯಗಳೊಂದಿಗೆ ಜಾನಪದ ಸಂಸ್ಕೃತಿಯ ಮೌಲ್ಯಗಳನ್ನು ಅಭಿವ್ಯಕ್ತಿಸುತ್ತವೆ. ಹೀಗಾಗಿ ಇವುಗಳ ಸಂಗ್ರಹ ಹಾಗೂ ಅಧ್ಯಯನವು ಮಹತ್ವಪೂರ್ಣವಾಗಿದೆ. ಈ ಹಾಡುಗಳು ಹಾಡಲ್ಪಡುವ ಸಂದರ್ಭದೊಂದಿಗೆ ಅವುಗಳ ಸ್ವರೂಪ, ವೈವಿಧ್ಯತೆ ಹಾಗೂ ಮಹತ್ವಗಳನ್ನು ಸ್ಥೂಲವಾಗಿ ಗುರುತಿಸುವ ಪ್ರಯತ್ನ ಇಲ್ಲಿದೆ.
ಸಾರ್ವತ್ರಿಕ ಹಬ್ಬಗಳಲ್ಲಿ ಯುಗಾದಿ ಹಬ್ಬವು ಪ್ರಮುಖವಾಗಿದೆ. ಯುಗದ ಆರಂಭವೇ ಯುಗಾದಿ ಆಗಿದೆ. ಪಾಲ್ಗುಣ ಮಾಸ ಮುಗಿದು ಅಮಾವಾಸ್ಯೆಯ ಮಾರನೆಯ ದಿನ ಬರುವ ಚೈತ್ರಮಾಸದ ಶುಭೋದಯದ ದಿನವೇ ಯುಗಾದಿ. ಇದು ವಸಂತ ಋತುವಿನ ಆರಂಭವೂ ಹೌದು. ಹೊಸ ಚಿಗುರು ಹೂವು, ಮೊಗ್ಗುಗಳಿಂದ ಕಂಗೊಳಿಸುವ ನಯನ ಮನೋಹರವಾದ ರಮಣೀಯ ಸೌಂದರ್ಯದ ರಥದಲ್ಲಿ ಕೋಗಿಲೆಯ ಇಂಪಾದ ಸ್ವರದ ಕಹಳೆಯೊಂದಿಗೆ ಯುಗಾದಿ ಬಿಜಯ ಮಾಡುವುದುಂಟು.
ಜನಪದರ ಬದುಕಿನಲ್ಲಿ ಯುಗಾದಿಯ ವೈಶಿಷ್ಟ್ಯಪೂರ್ಣ ಆಚರಣೆಯಿದೆ. ಮನೆಯನ್ನು ಸಾರಿಸಿ, ಮಾವಿನ ಸೊಪ್ಪಿನಿಂದ ಮನೆಯ ಹೆಬ್ಬಾಗಿಲಿಗೆ ತೋರಣಕಟ್ಟಿ ನಡುವೆ ಬೇವಿನ ಸೊಪ್ಪನ್ನು ಸೇರಿಸಿ ಶೃಂಗರಿಸಲಾಗುತ್ತದೆ. ಬೇವಿನ ಸೊಪ್ಪಿನಿಂದ ಕ್ರಿಮಿಕೀಟಗಳು ಇಲ್ಲವಾಗುತ್ತವೆ. ಬೇವು-ಬೆಲ್ಲದ ಸೇವನೆ, ಹೋಳಿಗೆ ಊಟ, ಕೃಷಿಯ ಉಳುಮೆಯ ಪ್ರಾರಂಭೋತ್ಸವ, ಬರುವ ವರ್ಷದ ಫಲಾಫಲಗಳಿಗಾಗಿ ಜ್ಯೋತಿಷ್ಯ ಕೇಳುವಿಕೆ, ಶಾಂವಿಗೆ, ಗುಳಿಗೆ ಊಟ, ವಿನೋದ ಕ್ರೀಡೆಗಳು, ವರ್ಷದ ತೊಡಕು ಯುಗಾದಿಯ ವಿಶೇಷ ಆಚರಣೆಗಳಾಗಿವೆ.
ಊರಾಗ ಉಗಾದಿ ಉಂಡ್ಹೋಗ ಅಣ್ಣಯ್ಯ
ಶಾವೀಗಿ ಆಗಿ ಗುಳಗ್ಯಾಗಿಮ್ಯಾಲೀನ
ಬಾನ ಬಸಿಯೋದು ತಡವಿಲ್ಲ ॥
ಎಂದು ತನ್ನ ಅಣ್ಣನಿಗೆ ಸಿಹಿ ಊಟ ಬಡಿಸುವುದರೊಂದಿಗೆ ಹೊಸ ವರ್ಷವು ಸುಖ ಸಂತೋಷಗಳನ್ನು ತರುವಂತಾಗಲೆಂಬ ಆಶಯದೊಂದಿಗೆ ಯುಗಾದಿಯು ಆಚರಿಸಲ್ಪಡುತ್ತದೆ.
ಭಾರತ ಹಳ್ಳಿಗಳ ದೇಶ. ಕೃಷಿ ನಮ್ಮ ದೇಶದ ಆರ್ಥಿಕ ಬೆನ್ನಲುವು. ಈ ಕೃಷಿಗೆ ಆಧಾರ ಭೂದೇವಿ. ಭೂದೇವಿಯ ಉಳುಮೆಗೆ ಸಹಾಯಕ ಬಸವ ಅಂದರೆ ಎತ್ತು. ಅಂತೆಯೇ ರೈತರು, ತಮ್ಮ ಕೃಷಿಗೆ ಬೆನ್ನಲುಬಾಗಿ ನಿಂತಿರುವ ಎತ್ತನ್ನು ಕೃತಜ್ಞತಾಭಾವನೆಯಿಂದ ಪೂಜಿಸುತ್ತಾರೆ. ಈ ಪೂಜೆಯು ಮಣ್ಣೆತ್ತಿನ ಅಮಾವಾಸ್ಯೆ ಹಬ್ಬದಲ್ಲಿ ಸಂಭ್ರಮದಿಂದ ನಡೆಯುತ್ತದೆ. ಹಬ್ಬದ ದಿನ ಮುಂಜಾನೆ ಊರಿನ ಮುಂದಿನ ಕೆರೆಹಳ್ಳ, ಹೊಳೆಯಿಂದ ಜಿಗುಟಾದ ಕರಿಯಮಣ್ಣನ್ನು ತಂದು ಎರಡು ಎತ್ತುಗಳನ್ನು ಊರ ಮಕ್ಕಳೆಲ್ಲರೂ ಸೇರಿ ತಯಾರಿಸುತ್ತಾರೆ. ಎತ್ತನ್ನು ಹಸಿಮಣೆಯ ಮೇಲೆ ಇಲ್ಲವೆ ದೇವರ ಜಗಲಿಯ ಮೇಲಿಟ್ಟು ವಿಧಿವತ್ತಾಗಿ ಪೂಜೆಗೈಯುತ್ತಾರೆ. ಕರಿಗಡಬು, ಕಾಯಿಪಲ್ಲೆ ತಯಾರಿಸಿ, ನೈವೇದ್ಯವನ್ನು ಕೊಡಲಾಗುತ್ತದೆ. ಕೆಲವು ಕಡೆಗಳಲ್ಲಿ ಎರಡು ಎತ್ತುಗಳಲ್ಲಿ ಒಂದನ್ನು ಸಾರ್ವಜನಿಕ ಸ್ಥಳಗಳಲ್ಲಿ ಕೆರೆ, ಹೊಳೆ, ಹಳ್ಳಗಳಲ್ಲಿ ನೀರಿಗೆ ಹಾಕಿ ವಿಸರ್ಜಿಸುತ್ತಾರೆ. ಕೆಲವು ಗ್ರಾಮಗಳಲ್ಲಿ ಊರಿನ ಹಿರಿಯ ಮಠದಲ್ಲಿ ಮಣ್ಣಿನ ಬಸವನನ್ನು ಇರಿಸಿ ಊರಿನ ಹೆಣ್ಣು ಮಕ್ಕಳೆಲ್ಲರೂ ಒಂದೆಡೆ ಸೇರಿ ಆರತಿ ಮಾಡುತ್ತಾ ಆಚರಣೆಗೆ ಸಂಬಂಧಿಸಿದಂತೆ
ಉದ್ದೀನ ಕಾಳ್ಹಂಗ ತಿದ್ಯಾರ ನಮ್ಮ ಬಸವಯ್ನ
ಉದ್ದ ನಮ್ಮಲ್ಲಿ ಇಪರೀತ ಕೋಲ
ಉದ್ದ ನಮ್ಮಲ್ಲಿ ಇಪರೀತ ನಮ್ಮ ಬಸವಯ್ನ
ತಿದ್ಯಾರ ಕಲ್ಯಾಣದ ಮಠದಾಗ ಕೋಲ ॥
ಎಂದು ಹಾಡುಗಳನ್ನು ಹಾಡುತ್ತಾರೆ. ಜನಪದ ಗರತಿಯರ ನಾಲಿಗೆಯ ಮೇಲೆ ನಲಿಯುತ್ತವೆ ಈ ಬಗೆಯ ಹಾಡುಗಳು ಕಣ್ಮರೆಯಾಗುತ್ತಿವೆ. ಈಗಾಗಲೇ ದಾಖಲಾಗಿರುವ ಕೆಲವು ಹಾಡುಗಳನ್ನು ಪ್ರಸ್ತುತ ಗ್ರಂಥದಲ್ಲಿ ಸಂಗ್ರಹಿಸಲಾಗಿದೆ.
ಕೃಷಿ ಸಂಸ್ಕೃತಿಯ ಅಂಗವಾಗಿ ಬರುವ ದೇವತೆಗಳು ಗ್ರಾಮ ರಕ್ಷಣೆಯ ಜವಾಬ್ದಾರಿಯನ್ನು ಹೊತ್ತು ನಿಂತಿರುವುದಾಗಿ ಜನಪದರು ನಂಬಿದ್ದಾರೆ. ಅಂತೆಯೇ ಜೇಷ್ಠ ಬಹುಳ ಅಮಾವ್ಯಾಸೆಯಲ್ಲಿ ಮಣ್ಣಿನ ಬಸವನನ್ನು ಪೂಜಿಸುವಂತೆ ಆಷಾಢ ಮಾಸದಲ್ಲಿ ಗುಳ್ಳವ್ವನನ್ನು, ಶ್ರಾವಣ ಮಾಸದಲ್ಲಿ ಹುತ್ತಪ್ಪ ಇಲ್ಲವೆ ನಾಗದೇವನನ್ನು ಪೂಜಿಸುತ್ತಾರೆ.
ಗುಳ್ಳವ್ವನ ಹಬ್ಬದ ಆಚರಣೆಯು ವೈವಿಧ್ಯಪೂರ್ಣವಾಗಿದೆ. ಆಷಾಢದ ಮೊದಲ ಮಂಗಳವಾರ ಹೆಣ್ಣು ಮಕ್ಕಳೆಲ್ಲ ಗುಂಪು ಕಟ್ಟಿಕೊಂಡು ತಿಂಡಿ ತಿನಿಸಿನೊಂದಿಗೆ ಸಮೀಪದ ಕೆರೆಗೆ ಇಲ್ಲವೆ ಹೊಳೆ-ಹಳ್ಳದ ದಂಡೆಗೆ ಹೋಗಿ ತಾವು ತಂದಿರುವ ತಿನಿಸುಗಳನ್ನೆಲ್ಲ ಸೇರಿಸಿ ಪಂಕ್ತಿಭೋಜನ ಮಾಡುತ್ತಾರೆ. ಇದಕ್ಕೆ ಅಲ್ಲಿ ಕೇರಿ ಎಂದು ಕರೆಯುತ್ತಾರೆ. ತಿಂಡಿ ತಿನಿಸುಗಳನ್ನು ತಿಂದ ನಂತರ ಮಣ್ಣನ್ನು ಅಗೆದು ಊರಿಗೆ ಬರುತ್ತಾರೆ. ತಾವು ತಂದ ಮಣ್ಣನ್ನೂ ಹದ ಮಾಡಿ ಚೌಕಾಕಾರದ ಪೀಠದ ಮೇಲೆ ಮಣ್ಣಿನ ಮುದ್ರೆಯನ್ನಿಡುತ್ತಾರೆ. ಮೊದಲ ಮಂಗಳವಾರ ಲಿಂಗಾಕಾರದ ಗುಳ್ಳವ್ವ, ಎರಡನೆಯ ಮಂಗಳವಾರ ಗುಡಿಯಾಕಾರದ ಗುಳ್ಳವ್ವ, ಮೂರನೆಯ ಮಂಗಳವಾರ ಕಟ್ಟೆಯಾಕಾರದ ಗುಳ್ಳವ್ವ, ನಾಲ್ಕನೆಯ ಮಂಗಳವಾರ ನವಿಲಾಕಾರದ ಗುಳ್ಳವ್ವನ ಮೂರ್ತಿಮಾಡಿ ಪೂಜಿಸುವ ಸಂಪ್ರದಾಯವಿದೆ. ಇನ್ನೂ ಕೆಲವು ಕಡೆ ಗುಳ್ಳವ್ವನ ಗೋಪುರಮಾಡಿ ಶೃಂಗರಿಸಿ ಪೂಜೆ ಮಾಡುವುದುಂಟು. ಸಾರ್ವಜನಿಕ ಗುಳ್ಳವ್ವನ ಪೂಜೆಯಲ್ಲಿ ಊರಿನ ಎಲ್ಲ ಹೆಣ್ಣು ಮಕ್ಕಳು ಭಾಗವಹಿಸುವುದುಂಟು, ಗಂಡಸರು ಅವರಿಗೆ ನೆರವು ಮಾತ್ರ ನೀಡುತ್ತಾರೆ. ಕೆಲವು ಗ್ರಾಮಗಳಲ್ಲಿ ಗೋಪುರದ ಒಳಗಡೆ ಬಸವನ ಮೂರ್ತಿ ಮಾಡಿಟ್ಟು ಪೂಜಿಸಲಾಗುತ್ತದೆ. ಊರ ಮಹಿಳೆಯರೆಲ್ಲ ಸೇರಿಕೊಂಡು ಗುಳ್ಳವ್ವನ ಆಚರಣೆಗೆ ಸಂಬಂಧಿಸಿದ ಹಾಡುಗಳನ್ನು ಹಾಡುತ್ತ ಮನೆಮನೆಗೆ ಹೋಗಿ ಆರತಿ ಮಾಡುತ್ತಾರೆ. ಗುಳ್ಳವ್ವನನ್ನು ಪೂಜಿಸುವಾಗ ಜೊತೆಯಲ್ಲಿ ಇರುವ ಬಸವನ ವಿಗ್ರಹವೂ ಪೂಜೆಗೊಳ್ಳುವುದುಂಟು. ಗುಳ್ಳವ್ವನನ್ನು ತಯಾರಿಸುವ, ಪೂಜಿಸುವ, ನಾಮಸ್ಮರಣೆ ಮಾಡುವ, ಬಸವಣ್ಣನನ್ನು ಪೂಜಿಸುವ ಆಚರಣೆಗಳಿಗೆ ಸಂಬಂಧಿಸಿ ಹಾಡುಗಳನ್ನು ಗರತಿಯರು ಹಾಡುತ್ತಾರೆ. ಅಂಥ ಸಾಹಿತ್ಯ ಇಂದು ನಮ್ಮಿಂದ ದೂರವಾಗುತ್ತಿದೆ. ಲಭ್ಯವಾಗಿರುವ, ದಾಖಲಾಗಿರುವ ಪ್ರಸ್ತುತ ಆಚರಣೆಗೆ ಸಂಬಂಧಿಸಿದ ಹಾಡುಗಳನ್ನು ಇಲ್ಲಿ ಸಂಗ್ರಹಿಸಲಾಗಿದೆ.
ಗುಳ್ಳವ್ವನ ಹಬ್ಬ ಪೂರ್ಣಗೊಂಡ ಕೆಲವೇ ದಿವಸಗಳ ನಂತರ ನಾಗರ ಪಂಚಮಿಯ ಹಬ್ಬ ಬರುತ್ತದೆ. ಮಣ್ಣು ಪೂಜೆಯ ಹೆಸರಿನಲ್ಲಿ ವ್ಯಕ್ತವಾಗುವ ದೇವತೆ ಹುತ್ತಪ್ಪ. ಹೊಸದಾಗಿ ಆ ವರ್ಷ ಮದುವೆಯಾಗಿ ಗಂಡನ ಮನೆಗೆ ಹೋಗಿರುವ ಹೆಣ್ಣು ಮಕ್ಕಳನ್ನು ಕರೆತರಬೇಕೆಂಬ ನಂಬಿಕೆ ಜನಪದರಲ್ಲಿದೆ. ಆಷಾಢಮಾಸದಲ್ಲಿ ಅತ್ತೆ-ಸೊಸೆ ಕೂಡಿರಬಾರದು. ಹೆಣ್ಣು ಗಂಡನ ಮನೆಯಲ್ಲಿ ಇರಬಾರದು. ನಾಗಣ್ಣನಿಗೆ ಹಾಲೆರೆಯಲು ಹೆಣ್ಣು ಮಕ್ಕಳು ಬೇಕೆಂಬ ಐತಿಹ್ಯ ಇದಕ್ಕೆ ಕಾರಣವಾಗಿದೆ.
ನಾಗರ ಪಂಚಮಿಯು ಮೂರು ದಿವಸದ ಹಬ್ಬವಾಗಿದೆ. ಮೊದಲನೆಯ ದಿನ ನಾಗರರೊಟ್ಟಿ ಪಂಚಮಿ, ಎರಡನೆಯದಿನ ನಾಗಚೌತಿ ಹಾಗೂ ಮೂರನೆಯ ದಿನ ನಾಗರ ಪಂಚಮಿಯೆಂದು ಆಚರಿಸಲಾಗುತ್ತದೆ.
ಅಮಾವಾಸ್ಯೆಯ ದಿವಸ ಹೆಣ್ಣು ಮಕ್ಕಳು ತಮ್ಮ ಸಮಸ್ತ ಬಳಗದೊಂದಿಗೆ ಹಣತೆ ಪೂಜೆ ಮಾಡುವುದುಂಟು. ಮಾರನೆಯ ದಿವಸ ನಾಗಚೌತಿ ನಾಗನನ್ನು ಭಯಭಕ್ತಿಯಿಂದ ಪೂಜಿಸುವ ದಿನ. ಮನೆ ಮಂದಿ ಸ್ನಾನಮಾಡಿ, ಹೊಸಬಟ್ಟೆಯುಟ್ಟು ಹಬ್ಬವನ್ನು ಆಚರಿಸುತ್ತಾರೆ. ಹುತ್ತದ ಪೂಜೆ, ನಾಗಪ್ಪನ ವಿಗ್ರಹ ತಯಾರಿಸಿ ಪ್ರತಿಷ್ಠಾಪಿಸುವಿಕೆ, ಅದಕ್ಕೆ ಶೃಂಗಾರ ಮಾಡುವುದು, ವಿವಿಧ ಭಕ್ಷ್ಯ ಭೋಜ್ಯಗಳಿಂದ ಎಡೆ ಇಡುವುದು, ಆರತಿ ಮಾಡುವುದು, ಹೂವು ಕಾಯಿ ಅರ್ಪಿಸುವುದನ್ನು ಮಾಡುತ್ತಾರೆ. ಹಾಗೆ ಮಾಡುವಾಗ
ಅರಳಿಟ್ಟು ತಂಬಿಟ್ಟು ಮಾಡಿದ ಎಳ್ಳುಂಡಿ
ದಳ್ಳೂರಿ ಕಣ್ಣ ಹಣಿಯವನಕೊರಳಾಗ
ನಾಗ ನಿನಗೆಡಿಯೋ ಕೈ ಮುಗಿದು
ಎಂದು ಹಾಡುತ್ತಾರೆ. ಮಾರನೆಯ ದಿನ ನಾಗಪಂಚಮಿಯನ್ನು ಆಚರಿಸುವುದುಂಟು. ಇದಕ್ಕೆ ಹುತ್ತ ಮುರಿಯುವುದೆಂದು ಕರೆಯುವರು. ಅಂದು ನಾಗಪ್ಪನ ಪೂಜೆಯನ್ನು ಸಾಮೂಹಿಕವಾಗಿ ಆಚರಿಸುತ್ತಾರೆ. ಗೆಳತಿಯರೆಲ್ಲ ಸೇರಿ ಸುಖ ಸಂತೋಷಗಳನ್ನು ಹಂಚಿಕೊಳ್ಳುವುದರೊಂದಿಗೆ ತಮ್ಮ ಕಷ್ಟ ಕಾರ್ಪಣ್ಯಗಳನ್ನು ಬಿಚ್ಚಿಡುತ್ತಾರೆ. ಉಯ್ಯಲೆಯಾಡುತ್ತಾ ಸಂತೋಷಪಡುವುದುಂಟು. ನಂತರದ ದಿನ ಕೆರೆಕಟ್ಟುವುದರೊಂದಿಗೆ ಹಬ್ಬವು ಪೂರ್ಣಗೊಳ್ಳುತ್ತದೆ.
ಬೀದರ ಜಿಲ್ಲೆಯಲ್ಲಿ ನಾಗರ ಪಂಚಮಿಯನ್ನು ವಿಶಿಷ್ಟವಾಗಿ ಆಚರಿಸುವುದುಂಟು. ಹಬ್ಬಕ್ಕಾಗಿ ತವರೂರಿಗೆ ಬಂದಿರುವ ಮಹಿಳೆಯರು ಹಾಗೂ ಊರಿನ ಮಹಿಳೆಯರು, ಕೋರು ಹುಡುಗಿಯರು ಸೇರಿಕೊಂಡು ಹುತ್ತಿನ ಮಣ್ಣನ್ನು ತಂದು ಮೀಸಲು ನೀರಿನಲ್ಲಿ ಹದಮಾಡಿ, ತಲೆ, ಕೈಕಾಲು, ಮೂಗು, ಹೊಟ್ಟೆ ಹೀಗೆ ಎಲ್ಲ ಅಂಗಾಂಗಗಳಿರುವ ಶಿರೋಳ ಶೆಟ್ಟಿಯ ಮೂರ್ತಿಯನ್ನು ತಯಾರಿಸುತ್ತಾರೆ. ಈ ಮೂರ್ತಿಗೆ ಕುಂಕುಮ, ಅರಿಶಿಣಗಳನ್ನು ಹಚ್ಚಿ, ಅಲಂಕರಣಗೊಳಿಸಿ, ದೀಪ ಧೂಪ, ನೈವೇದ್ಯಗಳಿಂದ ಪೂಜಿಸುತ್ತಾರೆ. ಈ ಶಿರೋಳಶೆಟ್ಟಿಯ ಪೂಜೆಯಿಂದ ಬಂಜೆಯರಿಗೆ ಮಕ್ಕಳಾಗುತ್ತವೆಂಬ ನಂಬಿಕೆ ಮಹಿಳೆಯರಲ್ಲಿದೆ. ಶಿರೋಳಶೆಟ್ಟಿಯ ಆಚರಣೆಯು ವಿಜಾಪುರ ಭಾಗದಲ್ಲಿ ಆಚರಿಸುವ ಜೋಕುಮಾರನ ಆಚರಣೆಯನ್ನು ಹೋಲುತ್ತದೆ.
ನಾಗರ ಪಂಚಮಿಯ ಆಚರಣೆಯ ಸಂದರ್ಭದಲ್ಲಿ ಬೀದರ ಭಾಗದಲ್ಲಿ ಮಹಿಳೆಯರು ಹಬ್ಬದ 15-20 ದಿವಸಗಳಿಂದ ಮೊದಲುಗೊಂಡು ಹಬ್ಬದವರೆಗೆ ಕೆಲವು ವಿಶಿಷ್ಟ ಹಾಡುಗಳನ್ನು ಹಾಡುತ್ತಾರೆ. ಇವುಗಳಿಗೆ ಭೂತಾಯಿ ಹಾಡುಗಳೆಂದು ಕರೆಯಲಾಗುತ್ತದೆ. ರಾತ್ರಿ ಬೆಳದಿಂಗಳಲ್ಲಿ ಗ್ರಾಮದ ಮಹಿಳೆಯರೆಲ್ಲರೂ ಒಂದು ಗೊತ್ತಾದ ಮನೆಯ ಮುಂದೆ ಇಲ್ಲವೆ ದೇವಾಲಯದ ಎದುರುಗಡೆಯಲ್ಲಿ ಸೇರುತ್ತಾರೆ. ಒಬ್ಬರ ಕೈಯನ್ನು ಇನ್ನೊಬ್ಬರು ಹಿಡಿದುಕೊಂಡು ವೃತ್ತಾಕಾರದಲ್ಲಿ ಸೇರುತ್ತಾರೆ. ಇಂತಿಷ್ಟೆ ಮಹಿಳೆಯರು ಇರಬೇಕೆಂದೇನೂ ಇಲ್ಲ, ಆದರೆ ಸಮಸಂಖ್ಯೆಯಲ್ಲಿ ಮಾತ್ರ ಇರಬೇಕು. ಹೀಗೆ ವರ್ತುಲಾಕಾರವನ್ನು ಕಟ್ಟಿಕೊಂಡು ಕೈಗಳನ್ನು ಮುಂದೆ ಹಿಂದೆ ಮಾಡುತ್ತಾ ಪೌರಾಣಿಕ, ಐತಿಹಾಸಿಕ, ಸಾಮಾಜಿಕ ವಿಷಯಗಳನ್ನು ಒಳಗೊಂಡಿರುವ ಹಾಡುಗಳನ್ನು ಹಾಡುತ್ತಾರೆ. ಇಬ್ಬರು ಮಹಿಳೆಯರು ಮುಮ್ಮೇಳವಾಗಿ ಹಾಡಿದರೆ ಉಳಿದವರು ಹಿಮ್ಮೇಳವಾಗಿ ಹಾಡುತ್ತಾರೆ. ಹಾಡಿನ ಪ್ರತಿ ಸೊಲ್ಲಿನ ಕೊನೆಗೆ ಕೋಲೆನ್ನ ಕೋಲೆ, ರನ್ನದ ಕೋಲೆನ್ನ ಕೋಲೆ, ಯೇ ಹೂವಿನ ಕೋಲೆನ್ನಕೋಲ ಎಂದು ಹೇಳುತ್ತಾರೆ. ಆದರೆ ಕೋಲನ್ನು ಬಡಿಯುವುದಿಲ್ಲ. ಉದಾಹರಣೆಗಾಗಿ ದ್ರೌಪದಿಯ ಹಾಡಿನ ಚರಣವನ್ನು ಉದಾಹರಣೆಗಾಗಿ ನೋಡಬಹುದು.
ಕಲಕಲ ನಗಬ್ಯಾಡ ಕೈ ಚಪ್ಪಾಳೆ ಬಡಿಬ್ಯಾಡ
ಎಚ್ಚರಿಕೆ ಇರಲಿ ಮನದಾಗ ರನ್ನದ ಕೋಲೆನ್ನ ಕೋಲೆ
ಯೇ ಹೂವಿನ ಕೋಲೆನ್ನ ಕೋಲ ॥
ಜನಪದರ ಬದುಕಿನ ರೀತಿ, ನೀತಿ, ನಂಬಿಕೆ, ಆದರ್ಶ, ಆಲೋಚನೆ, ಕಲ್ಪನೆ ಮುಂತಾದ ಅಂಶಗಳಿಗೆ ಈ ಹಾಡುಗಳು ಕನ್ನಡಿ ಹಿಡಿಯುತ್ತವೆ. ಬೀದರ ಭಾಗದ ಜನಪದ ಸಂಸ್ಕೃತಿಯ ಸಾಮಾಜಿಕ, ಧಾರ್ಮಿಕ ಹಾಗೂ ಪೌರಾಣಿಕ ಪ್ರಜ್ಞೆಯ ಚಿತ್ರಣವನ್ನು ನೀಡುವುದರ ಜೊತೆಗೆ ಇತಿಹಾಸದ ಪುನರ್ ರಚನೆಯಲ್ಲಿ ಮಹತ್ವದ ಆಕರಗಳನ್ನು ಒದಗಿಸುತ್ತವೆ. ಈ ವಿಶಿಷ್ಟವಾದ ಹಾಡುಗಳಿಗೆ ಸಂಬಂಧಿಸಿದಂತೆ ಕೆಲವು ಸಂಪಾದನಾ ಗ್ರಂಥಗಳು ಹೊರಬಂದಿದ್ದು, ಅವುಗಳಲ್ಲಿಯ ಹಾಡುಗಳನ್ನು ಪ್ರಸ್ತುತ ಗ್ರಂಥದಲ್ಲಿ ಸಂಗ್ರಹಿಸಲಾಗಿದೆ.
ಜೋಕುಮಾರನ ಹಬ್ಬವು ಉತ್ತರ ಕರ್ನಾಟಕದಲ್ಲಿ ಒಂದು ಮುಖ್ಯವಾದ ಸಾಂಪ್ರದಾಯಿಕ ಹಬ್ಬವಾಗಿದೆ. ಈ ಹಬ್ಬಕ್ಕೆ ಅನಂತಹುಣ್ಣಿಮೆ ಅಥವಾ ಜೋಕುಮಾರನ ಹುಣ್ಣಿಮೆ ಎಂದು ಕರೆಯುವುದುಂಟು. ಏಳು ದಿವಸಗಳವರೆಗೆ ಆಚರಿಸಲ್ಪಡುವ ಜೋಕುಮಾರನ ಪೂಜೆಯ ಸ್ಥಳ ಭೂಮಿ. ಗಂಗಾ ಮತಸ್ಥರು ಇವನ ಆರಾಧಕರಾಗಿದ್ದಾರೆ. ಬಿದರಿನ ಬುಟ್ಟಿಯಲ್ಲಿ ಹೊತ್ತುಕೊಂಡು ಮನೆಮನೆಗೆ ಹೋಗಿ ಕಾಣಿಕೆ ಸಂಗ್ರಹಿಸುವ ಸಂಪ್ರದಾಯ ಕೆಲವು ಕಡೆಗಳಲ್ಲಿ ಕಂಡು ಬರುತ್ತದೆ. ಜೋಕುಮಾರನ ಆರಾಧನೆಯಿಂದ ಮಳೆ ಬೆಳೆಗಳ ಸಮೃದ್ಧಿಯಾಗುತ್ತದೆ ಅಲ್ಲದೆ ಬಂಜೆಯರಿಗೆ ಮಕ್ಕಳಾಗುತ್ತವೆಂಬ ನಂಬಿಕೆಗಳು ಜನಪದರಲ್ಲಿ ಇಂದಿಗೂ ಉಳಿದುಕೊಂಡು ಬಂದಿರುವುದು ಕಂಡು ಬರುತ್ತದೆ.
ಜೋಕ ಋಷಿ ಹಾಗೂ ಮಾರಿಯ ಮಗನಾದ ಜೋಕುಮಾರನು ತನ್ನ ತಂದೆಯನ್ನು ಹುಡುಕುತ್ತ ಸಾಗಿರುವಾಗ ಗಂಗಾಮತಸ್ಥರ ತರುಣಿ ಸುಶರ್ಣಿಕೆ ಎನ್ನುವವಳಿಗೆ ಸೋಲುತ್ತಾನೆ. ಅವಳನ್ನು ಕಾಡಿಸಿ ಪೀಡಿಸುತ್ತಿರುವಾಗ ಮಡಿವಾಳನು ಅವನನ್ನು ಕೊಲ್ಲುತ್ತಾನೆ. ಮಾರಿಯ ಸಂಪರ್ಕದಿಂದ ಜೋಕುಮಾರನ ಶಾಪವು ಮುಕ್ತಾಯವಾಗುತ್ತದೆ.
ಒಕ್ಕಲಗೇರ್ಯಾಗ ಹೊಕ್ಕಾಗ ನನ್ನ ಕೊಮರ
ಚಕ್ಕರಗಣ್ಣ ತಿರವುತಜೋಕುಮಾರ
ಒಕ್ಕಲಗೇರಹೆಣ್ಣ ನನಗೆಂದ ॥
ಎಂದು ಜೋಕುಮಾರನ ಹುಟ್ಟು, ಸ್ವರೂಪ, ಮಹತ್ವ ಮುಂತಾದ ವಿಷಯಗಳಿಗೆ ಸಂಬಂಧಿಸಿದಂತೆ ಅನೇಕ ಹಾಡುಗಳು ಜನಪದರ ನಾಲಿಗೆಯ ಮೇಲಿವೆ. ಇಂದು ಆಧುನಿಕತೆಯ ಪ್ರಭಾವದಿಂದಾಗಿ ಆಚರಣೆ ತನ್ನ ಮಹತ್ವವನ್ನು ಕಳೆದುಕೊಳ್ಳುತ್ತಿರುವುದರಿಂದ ಆಚರಣೆಯ ಭಾಗವಾಗಿರುವ ಸಾಹಿತ್ಯ ಕೂಡ ಕಣ್ಮರೆ ಯಾಗುತ್ತಿದೆ. ಆದಾಗ್ಯೂ ಅಲ್ಲಲ್ಲಿ ಕೆಲವು ಲೇಖಕರು ಹಬ್ಬ ಆಚರಣೆಗೆ ಪೂರಕವಾಗಿ ಸಂಗ್ರಹಿಸಿರುವ ಸಾಹಿತ್ಯ ಲಭ್ಯವಾಗುವುದುಂಟು. ಅಂಥ ಸಾಹಿತ್ಯವನ್ನು ಪ್ರಸ್ತುತ ಗ್ರಂಥದಲ್ಲಿ ಸಂಗ್ರಹಿಸಿ ಕೊಡುವ ಪ್ರಯತ್ನವನ್ನು ಮಾಡಲಾಗಿದೆ.
ಭಾರತದ ವಿವಿಧ ಭಾಗಗಳಲ್ಲಿ ಆಚರಿಸಲ್ಪಡುವ ಬನ್ನಿಹಬ್ಬವು ಕರ್ನಾಟಕ ಸಂಸ್ಕೃತಿಯಲ್ಲಿ ವಿಶೇಷ ಮಹತ್ವವನ್ನು ಪಡೆದಿದೆ. ನವರಾತ್ರಿ, ಮಹಾನವಮಿ, ವಿಜಯದಶಮಿ, ದಸರಾ, ನಾಡಹಬ್ಬವೆಂದು ಕರೆಯಲ್ಪಡುವ ಈ ಹಬ್ಬವು ಉತ್ತರ ಭಾರತದ ಕೆಲವೆಡೆ ಶ್ರೀರಾಮ ನವರಾತ್ರಿಯೆಂದು ಆಚರಿಸಲ್ಪಡುತ್ತದೆ. ರಾವಣನ ಮೇಲೆ ರಾಮನ ವಿಜಯ, ಅಜ್ಞಾನದ ಮೇಲೆ ಜ್ಞಾನದ ವಿಜಯ, ಕತ್ತಲೆಯ ಮೇಲೆ ಬೆಳಕಿನ ಯಶಸ್ಸಿನ ಸಂಕೇತವಾಗಿ ಆಚರಿಸುವುದುಂಟು.
ಶಮೀವೃಕ್ಷ ಅಂದರೆ ಬನ್ನಿಗಿಡ. ಬನ್ನಿಗಿಡದ ಎಲೆಗಳು ಬಂಗಾರಕ್ಕೆ ಸಮಾನವೆಂತಲೂ, ವಿಜಯದ ಸಂಕೇತವೆಂತಲೂ ಪುರಾಣಗಳಲ್ಲಿ ಉಲ್ಲೇಖವಿರುವುದರಿಂದ ಬನ್ನಿಮರವನ್ನು ಪೂಜಿಸಿ ಅದರ ಎಲೆಗಳನ್ನು ಮುಡಿಯುವುದು ಪವಿತ್ರ ಕಾರ್ಯವೆಂದು ಭಾವಿಸಿ ಬನ್ನಿಹಬ್ಬವನ್ನು ಆಚರಿಸುತ್ತ ಬಂದಿರುವುದು ರೂಢಿಯಲ್ಲಿದೆ. ಪಾಂಡವರಂತೆ ಶ್ರೀರಾಮನು ರಾವಣನನ್ನು ಸಂಹರಿಸಿ ಬನ್ನಿಮರಕ್ಕೆ ಪೂಜೆ ಗೈದನಂತೆ, ಆ ಕಾರಣವಾಗಿ ಬನ್ನಿಗಿಡದ ಪೂಜೆ ಮಾಡಲಾಗುತ್ತದೆ. ಪಾಂಡವರು ವನವಾಸಕ್ಕೆ ಹೋಗುವಾಗ ತಮ್ಮ ಶಸ್ತ್ರಾಸ್ತ್ರಗಳನ್ನು ಬನ್ನಿ ಗಿಡಕ್ಕೆ ತೂಗುಹಾಕಿ ಹೋದರಂತೆ. ಬನ್ನಿಗಿಡದಲ್ಲಿ ಮಹಾಕಾಳಿ ವಾಸವಾಗಿದ್ದು ಆಕೆ ಅವುಗಳ ರಕ್ಷಕಳಾಗಿದ್ದಳು. ವನವಾಸ ಪೂರ್ಣಗೊಂಡಾಗ ಪಾಂಡವರು ಮರಳಿ ಬಂದು ಬನ್ನಿಗಿಡಕ್ಕೆ ಮಹಾಕಾಳಿಗೆ ಪೂಜೆಗೈದು ತಮ್ಮ ಶಸ್ತ್ರಾಸ್ತ್ರಗಳನ್ನು ಮರಳಿ ಪಡೆದರೆಂಬ ನಂಬಿಕೆ ಜನಪದರಲ್ಲಿದೆ. ಅಂತೆಯೇ ಈ ಸಂಗತಿಯನ್ನು ಬಿಂಬಿಸುವ
ಬನ್ನಿಯ ಗಿಡದಾಗ ಬಾಣ ಇಟ್ಟೀವಿ ತಾಯಿ
ಯಾರೂ ಬಂದರೂ ಕೊಡಬೇಡಹಡದವ್ವ
ಅರ್ಜುನ ಬಂದರ ಕೊಡಬೇಕ
ಇಂಥ ಹಾಡುಗಳು ಜನಪದರ ಬಾಯಿಯಲ್ಲಿವೆ. ಬನ್ನಿಗಿಡದ ಮಹತ್ವವನ್ನರಿತ ಅವರು ಈ ಬಗೆಯ ಅನೇಕ ಹಾಡುಗಳನ್ನು ಪೌರಾಣಿಕ ನೆಲೆಯಿಂದ ಕಟ್ಟಿಕೊಂಡಿದ್ದಾರೆ. ಬನ್ನಿಗಿಡದ ಮಹತ್ವ ಕುರಿತಾದ ಆ ಹಾಡುಗಳಲ್ಲಿ ಕೋಲಾಟದ ಹಾಡುಗಳು ಕೂಡ ಸ್ಥಾನ ಪಡೆದಿವೆ. ಈ ಬಗೆಯ ಹಾಡನ್ನು ಪ್ರಸ್ತುತ ಸಂಕಲನದಲ್ಲಿ ಸಂಗ್ರಹಿಸಲಾಗಿದೆ.
ಜನಪದರು ಆಚರಿಸುವ ಹಬ್ಬಗಳಲ್ಲಿ ದೀಪಾವಳಿಗೆ ವಿಶೇಷ ಮಹತ್ವವಿದೆ. ಅಶ್ವಿನಿ ಮತ್ತು ಕಾರ್ತೀಕ ಮಾಸಗಳೆರಡರ ಕಕ್ಷೆಯಲ್ಲಿ ಬರುವ ಈ ಹಬ್ಬವು ನೀರು ತುಂಬುವ ಹಬ್ಬ, ನರಕ ಚತುದರ್ಶಿ, ಲಕ್ಷ್ಮೀಪೂಜೆ ಹಾಗೂ ವರ್ಷದ ತೊಡಕು ಎಂದು ಮೂರು ದಿವಸಗಳವರೆಗೆ ಆಚರಿಸಲ್ಪಡುತ್ತದೆ. ಭರಮದೇವನು ಹಟ್ಟಿಯ ಪಾಲಕನೆಂದು ಅವನ ಪೂಜೆಯನ್ನು ಮಾಡುವುದರಿಂದ ಹಟ್ಟಿಹಬ್ಬವೆಂತಲೂ ಕರೆಯುವುದುಂಟು. ಗೋಪೂಜೆಯೆಂದು ದನಕರುಗಳನ್ನು ನಾನಾ ರೀತಿಯಲ್ಲಿ ಶೃಂಗರಿಸಿ, ನೈವೇದ್ಯ ಕೊಟ್ಟು ಪೂಜಿಸುತ್ತಾರೆ. ಸಂಜೆಯ ಸಮಯದಲ್ಲಿ ಗೊಲ್ಲಕವ್ವನನ್ನು ಪೂಜಿಸುತ್ತಾರೆ. ಮರುದಿನ ನರಕಚತುದರ್ಶಿಯ ಆಚರಣೆಯುಂಟು. ಹೆಣ್ಣು ಮಕ್ಕಳು ಗಂಡು ಮಕ್ಕಳಿಗೆ ಆರತಿಯನ್ನು ಬೆಳಗುತ್ತಾರೆ. ಲಕ್ಷ್ಮೀಪೂಜೆ ಮಾಡುತ್ತಾರೆ. ಬಲಿಪಾಡ್ಯಮಿಯೆಂದು ಬಲಿಚಕ್ರವರ್ತಿಯನ್ನು ಆಚರಿಸಲಾಗುವುದು. ಅಮಾವಾಸ್ಯೆಯ ದಿವಸ ದೀವಳಿಗೆಯ ದಂಡುಗಳು ವಿವಿಧ ಬಗೆಯ ಗೀತ ಮೇಳಗಳೊಂದಿಗೆ ಜ್ಯೋತಿಯನ್ನು ಬೆಳಗುತ್ತವೆ. ಈ ಸಂಪ್ರದಾಯ ಮಲೆನಾಡಿನಲ್ಲಿ ವೈಶಿಷ್ಟ್ಯಪೂರ್ಣವಾಗಿ ಕಂಡುಬರುತ್ತದೆ. ಹಾಡು ಕುಣಿತಗಳೊಂದಿಗೆ ಈ ಮೇಳವು ಪ್ರಧಾನಪಾತ್ರ ವಹಿಸುತ್ತದೆ. ಈ ಮೇಳದ ಹಾಡುಗಳ ವಸ್ತು ಬಹು ವೈವಿಧ್ಯಪೂರ್ಣವಾಗಿರುತ್ತದೆ. ಈ ಹಾಡುಗಳಲ್ಲಿ ಒರಟುತನ, ಕಾಮ, ಪ್ರೇಮಗಳ ಸಲ್ಲಾಪ, ಕುಚೋದ್ಯಗಳು ಕಂಡು ಬರುತ್ತವೆ. ಭಾಗವಂತಿಕೆ ಮೇಳ, ಅಂಟಿಕೆ-ಪಂಟಿಕೆ ಮೇಳ, ಪಂಜಿನ ಮೇಳ, ಪೀಡೆಯ ಹಾಡುಗಳ ಮೇಳ ಅಥವಾ ಆಣಿಪೀಣಿ ಹಾಡಿನ ಮೇಳ ಮುಖ್ಯವಾದವುಗಳಾಗಿವೆ. ಭಾಗವಂತಿಕೆ ಮೇಳವು ಮಂಡ್ಯ, ತುಮಕೂರು ಮತ್ತು ಹಾಸನ ಜಿಲ್ಲೆಗಳಲ್ಲಿ ಬರುತ್ತದೆ. ಈ ಮೇಳದವರು ಪಾನ, ಬಾವುಗಳನ್ನು ತೆಗೆದುಕೊಂಡು ಊರಾಡಲು ಹೊರಡುತ್ತಾರೆ. ಇವರನ್ನು ದೀವಳಿಗೆಯ ದಂಡು ಎಂತಲೂ ಕರೆಯುವುದುಂಟು. ಈ ಮೇಳದವರು ವಿಷ್ಣುವಿನ ಮಹಿಮೆಯನ್ನು ಕುರಿತು ಅನೇಕ ಬಗೆಯ ಹಾಡುಗಳನ್ನು ಹಾಡುತ್ತ ಊರೂರಿಗೆ ಹೋಗುತ್ತಾರೆ. ಅಲ್ಲಿ ಹಾಡುಗಳನ್ನು ಹಾಡಿ ಊರವರಿಂದ ಕಾಣಿಕೆಯನ್ನು ಪ್ರತಿಯಾಗಿ ಪಡೆಯುತ್ತಾರೆ.
ಅಂಟಿಕೆ-ಪಂಟಿಕೆ ಸಂಪ್ರದಾಯವು ಮಲೆನಾಡಿನಲ್ಲಿ ಕಂಡುಬರುತ್ತದೆ. ಇದನ್ನು ಜ್ಯೋತಿ ನೀಡುವುದೆಂದೂ, ದೀಪ ಕೊಡುವುದೆಂದೂ ಕರೆಯುವುದುಂಟು. ರಾತ್ರಿ ವೇಳೆಯಲ್ಲಿ ಹುಡುಗರೆಲ್ಲಾ ಗುಂಪಾಗಿ ದೇವಸ್ಥಾನದಲ್ಲಿ ಮೊದಲು ಪೂಜೆ ಸಲ್ಲಿಸಿ, ಜ್ಯೋತಿ ಹೊತ್ತಿಸಿಕೊಂಡು ಮನೆ ಮನೆಗೆ ಹೋಗಿ
ದೀಪೋಳಿಗೆನ್ನಿರೋ ನಮ್ಮೂರ ಭೂತಾಗೆ
ದೀಪೋಳಿಗೆನ್ನಿರೋ ದೀಪೋಳಿಗೆ
ಎಂದು ಹಾಡುತ್ತ ಜ್ಯೋತಿಯನ್ನು ನೀಡುತ್ತಾರೆ. ಪ್ರತಿ ಮನೆಯ ಗರತಿ ಆ ಜ್ಯೋತಿಯಿಂದ ತಮ್ಮ ಮನೆಯ ದೀಪ ಹಚ್ಚಿಕೊಂಡು ಪ್ರತಿಯಾಗಿ ದಂಡಿಗೆ ದವಸ ಧಾನ್ಯಗಳನ್ನು ಕಾಣಿಕೆಯಾಗಿ ನೀಡುತ್ತಾಳೆ. ಹೀಗೆ ಇಡೀ ಊರಿಗೆ ಜ್ಯೋತಿಯನ್ನು ನೀಡಿದ ದಂಡು ದೊಡ್ಡ ತಂಡದಲ್ಲಿ ನೆರೆಯ ಊರುಗಳಿಗೆ ಹೊರಡುತ್ತದೆ. ಕೊನೆಯ ದಿವಸ ದೇವಸ್ಥಾನದಲ್ಲಿ ಅಡಿಗೆ ಮಾಡಿ ಎಲ್ಲರೂ ಸಹಭೋಜನ ಮಾಡುವುದರೊಂದಿಗೆ ಎಲ್ಲರೂ ತಮ್ಮ ಮನೆ ಸೇರುತ್ತಾರೆ.
ಉತ್ತರ ಕರ್ನಾಟಕದಲ್ಲಿ ಪೀಡೆಯ ಹಾಡುಗಳು ಅಥವಾ ಆಣಿ-ಪೀಣಿ ಹಾಡುಗಳು ಈ ಸಂದರ್ಭದಲ್ಲಿ ಕಂಡು ಬರುವುದುಂಟು. ಜೋಳದ ದಂಟು ಇಲ್ಲವೆ ಬೇವಿನ ಗರಿಗಳಿಂದ ಗೂಡು ಕಟ್ಟಿಕೊಂಡು ಹುಡುಗರು ಹಾಡುತ್ತ ಬರುತ್ತಾರೆ. ಶುಭ, ಕೃತಜ್ಞತೆ, ಉತ್ಸಾಹ, ಗೌರವ ಮುಂತಾದ ಭಾವನೆಗಳು ಈ ಹಾಡುಗಳಲ್ಲಿರುತ್ತವೆ. ದನಗಳ ಪೀಡೆಯ ನಿವಾರಣೆಯ ಉದ್ದೇಶ ಇಲ್ಲಿರುವುದರಿಂದ ಇವುಗಳಿಗೆ ಪೀಡೆಯ ಹಾಡುಗಳೆಂದು ಕರೆಯಲಾಗಿದೆ. ಉದಾಹರಣೆಗಾಗಿ ಒಂದು ಹಾಡನ್ನು ಇಲ್ಲಿ ನೋಡಬಹುದು.
ಹೊತ್ತ ಹೊಯ್ತು ಲಾಲೂ ಕತ್ತಲಾಯ್ತು ಲಾಲೂ
ಹನ್ನೆಡೆತ್ತಿನ ಬಾಲಾ
ಬಾಲದ ಮ್ಯಾಲ ಭಂಡಿ
ಭಂಡಿ ಮ್ಯಾಲ ನವಲ
ನವಲ ಪುಚ್ಚ ಒಯ್ಯೆ
ಚೂಲಿ ಖೋಡಿಗಿ ಹಚ್ಚೆ
ನಾಚಿಕೆ ಬಂತೋಮಾವಾ
ಮಾವನ ಕುಂಡ್ಯಾಗ ಮ್ಯಾಣ
ಮ್ಯಾಣ ತೆಗಿ ಜಾಣ
ಜಾಣಿ ಕಾಲಾಗ ಫಿಲ್ಯಾ
ಫಿಲ್ಯಾ ಪೀರಗರಿಗಿ ಗಾದ್ಯಾಗ ಹಾಯ್ಕಂಡ ದೆಂಗಿ
ಆಣಿ ಪೀಣಿ ಜಾಂದೊ ಸೇರ ಬೊಬ್ಬರಿ ಬಿಕಾಜ್ಯೋ ॥
ಈ ಹಾಡು ನವದಂಪತಿಗಳಿಗೆ ಸಂಬಂಧಿಸಿದ್ದಾಗಿದೆ. ಅಂದರೆ ಅಣಿಪೀಣಿ ಹಾಡುಗಳು ಕೇವಲ ದನಗಳಿಗೆ ಮಾತ್ರ ಸಂಬಂಧಿಸಿದವುಗಳಾಗಿರದೆ ಬೇರೆ ಬೇರೆ ವಿಷಯವನ್ನು ಕೂಡ ಇವು ಸೇರಿಸಿ ಕೊಂಡಿರುವುದುಂಟು. ಈ ಹಾಡುಗಳು ಸಾಂದರ್ಭಿಕವಾದ ಲಕ್ಷ್ಯಚಿತ್ರಗಳಿಂದ ಕೂಡಿದವುಗಳಾಗಿರುತ್ತವೆ. ಇಲ್ಲಿ ಹೋಲಿಕೆ, ವರ್ಣನೆ, ಪ್ರಶ್ನೋತ್ತರ ಹಾಗೂ ಜರಿಯುವಿಕೆಗಳು ಪ್ರಾಧಾನ್ಯತೆಯನ್ನು ಪಡೆದು ಕೊಂಡಿರುತ್ತವೆ.
ಭಾಗವಂತಿಕೆ ಮೇಳ, ಅಂಟಿಕೆ ಪಂಟಿಕೆ ಹಾಗೂ ಆಣಿ ಪೀಣಿ ಹಾಡುಗಳನ್ನು ಈಗಾಗಲೇ ಸಂಕಲನ ರೂಪದಲ್ಲಿ ಲೇಖಕರು ಪ್ರಕಟಿಸಿದ್ದಾರೆ. ಅವುಗಳನ್ನು ಪ್ರಸ್ತುತ ಸಂಕಲನದಲ್ಲಿ ಸಂಗ್ರಹಿಸಿ ಕೊಡಲಾಗಿದೆ.
ಜನಪದರಲ್ಲಿ ಶಕ್ತಿ ಆರಾಧನೆಯು ಹೆಚ್ಚಿನ ಪ್ರಮಾಣದಲ್ಲಿ ಕಂಡುಬರುತ್ತದೆ. ಭೂಮಿಪೂಜೆಯೆಂದು ಸೀಗಿಯನ್ನು ಪೂಜಿಸಿದರೆ, ಶಕ್ತಿ ಪೂಜೆಯಿಂದ ಗೌರಿಯನ್ನು ಆರಾಧಿಸುತ್ತಾರೆ. ಇವೆರಡೂ ಹಬ್ಬಗಳ ಆಚರಣೆಗಳಲ್ಲಿ ವೈವಿಧ್ಯತೆಯಿದ್ದರೂ ಸಾಹಿತ್ಯದಲ್ಲಿ ಸಾಮ್ಯತೆಯು ಕಂಡುಬರುತ್ತದೆ.
ಸೀಗಿ ಹುಣ್ಣಿಮೆಯ ದಿವಸ ಯುವತಿಯರು, ಮುತ್ತೈದೆಯರು ಸೇರಿ ಕುಂಬಾರ ತಯಾರಿಸಿದ ಮಣ್ಣಿನ ಸೀಗವ್ವನ ಎರಡು ಮೂರ್ತಿಗಳನ್ನು ತರುತ್ತಾರೆ. ಇವು ಮಣ್ಣಿನಿಂದ ಮಾಡಿದ ಗೋಪುರವಾಗಿ ಅಡಕಲ್ಲು ಗಡಿಗೆ ಏರಿಸಿದಂತೆ ಐದರಿಂದ ಒಂಬತ್ತು ಮಜಲುಗಳಿರುತ್ತವೆ. ಇವುಗಳನ್ನು ಒಂದು ಕಾಲುಮಣೆಯ ಮೇಲಿಟ್ಟುಕೊಂಡು ಅಥವಾ ಆರತಿಯ ತಟ್ಟೆಯಲ್ಲಿಟ್ಟುಕೊಂಡೋ ಸಂಪ್ರದಾಯದ ಹಾಡುಗಳನ್ನು ಹಾಡುತ್ತ ಮನೆಗೆ ತರುತ್ತಾರೆ. ಇದು ಸೀಗಿ ಹುಣ್ಣಿಮೆ ಇನ್ನೂ ಐದು ದಿವಸವಿರುವ ಪೂರ್ವದಲ್ಲಿ ಸೀಗವ್ವನನ್ನು ತರುವ ಸಂಪ್ರದಾಯವಾಗಿದೆ.
ಸೀಗಿ ಹುಣ್ಣಿಮೆಯವರೆಗಿನ ಐದು ದಿವಸಗಳಲ್ಲಿ ಸಾಯಂಕಾಲದಿಂದ ಮಧ್ಯರಾತ್ರಿಯವರೆಗೂ ಯುವತಿಯರು ಓಣಿಯಲ್ಲಿ ಸೀಗಪ್ಪ ಕೂಡಿಸಿದ ಮನೆಗಳಿಗೆ ಹೋಗಿ ಹಾಡುಗಳನ್ನು ಹಾಡುತ್ತಾರೆ. ಈ ಹಾಡುಗಳು ಸೀಗವ್ವ ಅಂದರೆ ಗೌರೀ-ಪಾರ್ವತಿಗೆ ಸಂಬಂಧಿಸಿದವುಗಳಾಗಿರುತ್ತವೆ.
ಸೀಗವ್ವವನ್ನು ಒಕ್ಕಲಿಗರು ಮಾತ್ರ ಕೂಡಿಸುತ್ತಾರೆ. ಕೆಲವೆಡೆಗಳಲ್ಲಿ ಇದನ್ನು ಸೀಗಿಗೌರಿ ಹಬ್ಬವೆಂತಲೂ, ಹೆಚ್ಚಾಗಿ ಅಂದರೆ ಹಿರಿದಾದ ಸುಗ್ಗಿ ಎಂತಲೂ ಇನ್ನು ಕೆಲವು ಕಡೆ ಕೌಮುದಿ ಮಹೋತ್ಸವ ಎಂತಲೂ ಕರೆಯುವುದುಂಟು. ಸೀಗಿ ಹಬ್ಬ ಒಕ್ಕಲಿಗರಿಗೆ ಸಂಬಂಧಿಸಿರುವುದರಿಂದ ಇದು ಭೂಮಿಪೂಜೆಯ ಹಿನ್ನೆಲೆಯ ಆಚರಣೆಯನ್ನು ಹೊಂದಿದೆ. ಚರಗ ಚೆಲ್ಲುವುದು ಇಲ್ಲಿಯ ಪ್ರಮುಖವಾದ ಆಚರಣೆಯಾಗಿದೆ. ಭೂಮಿತಾಯಿಗೆ ಬಂಕೀ ಅಂದರೆ ಬಯಕೆಯ ಊಟ ಕೊಡುವುದು ಇಲ್ಲಿಯ ಮುಖ್ಯ ಉದ್ದೇಶ. ಈ ಹುಣ್ಣಿಮೆಗೆ ನೆಲದಾಯಿ ಫಲವತಿಯಾಗಿ ನಲಿಯುತ್ತಿರುತ್ತಾಳೆ. ಕಾರಣ ಫಲದಾಯಿಗೆ ಉಣಿಸುವ ಬಯಕೆಯ ಊಟವೇ ಸೀಗಿ ಹುಣ್ಣಿಮೆಯ ಹಬ್ಬವು. ಹುಣ್ಣಿಮೆಯ ಮೊದಲಿನ ಐದು ದಿನಗಳ ಕಾಲ ಹೆಣ್ಣುಮಕ್ಕಳು ಆರತಿ ಮಾಡಿ ಸಂಪ್ರದಾಯದ ಹಾಡುಗಳನ್ನು ಹಾಡುತ್ತಾರೆ. ಹುಣ್ಣಿಮೆಯ ದಿವಸ ಹೊಸದಾಗಿ ಬೆಳೆದ ಧಾನ್ಯಗಳಿಂದ ತಯಾರಿಸಿದ ಅಡಿಗೆ ಮಾಡಿ ಹೊಲಗಳಿಗೆ ತೆಗೆದುಕೊಂಡು ಹೋಗಿ ಬೆಳೆದ ಫಸಲಿನಲ್ಲಿ ಪಂಚಪಾಂಡವರು ಮತ್ತು ಕೊಂತಿ (ಕುಂತಿ)ಯನ್ನು ಕೂಡಿಸಿ ಪೂಜೆಸಲ್ಲಿಸುತ್ತಾರೆ. ನೈವೇದ್ಯ ತೋರಿ ಫಸಲಿನ ತುಂಬೆಲ್ಲ ಚರಗ ಚೆಲ್ಲುತ್ತಾರೆ. ನೆಲದಾಯಿಗೆ ಬಯಕೆಯ ಊಟ ಕೊಡುವ ಕೃತಜ್ಞಾಪೂರ್ವಕವಾದ ಉದಾತ್ತ ಸಂಸ್ಕಾರವು ಇಲ್ಲಿ ಕಂಡು ಬರುತ್ತದೆ.
ಬೀದರ ಜಿಲ್ಲೆಯಲ್ಲಿ ಶೀಗಿ ಹಬ್ಬದ ಆಚರಣೆ ತನ್ನದೇ ಆದ ವೈಶಿಷ್ಟ್ಯಗಳನ್ನು ಹೊಂದಿದೆ. ಇಲ್ಲಿ ಶೀಗಿ ಹುಣ್ಣಿಮೆಗೆ ಆಡುವುದು, ಹಾಡುವುದು ಕೊನೆಗೊಳ್ಳುವುದರಿಂದ ಶೀಗಿಆಟ ಎಂಬ ಹೆಸರಿನಿಂದಲೂ ಕರೆಯುತ್ತಾರೆ. ಮಹಾನವಮಿಯಿಂದ ಶೀಗಿ ಹುಣ್ಣಿಮೆಯತನಕ ನಡುವಿನ ಆರೇಳು ದಿವಸಗಳವರೆಗೆ ಶೀಗಿ ಆಚರಣೆಯನ್ನು ಮಾಡುತ್ತಾರೆ. ಆ ನವಮಿ ಸಂಜೆ ಏಳು ಗಂಟೆಯಿಂದ ರಾತ್ರಿ ಹತ್ತು ಗಂಟೆಯ ನಡುವಿನ ಅವಧಿಯಲ್ಲಿ ಹೆಣ್ಣು ಮಕ್ಕಳು ತಮಗನುಕೂಲವಿದ್ದಂತೆ, ತಮಗೆ ಬೇಕಾದಷ್ಟು ಸಮಯದವರೆಗೆ ಶೀಗಿ ಆಡುವುದುಂಟು. ಶೀಗಿ ಆಡುವ ಈ ಗುಂಪು ಗ್ರಾಮದ ಎಲ್ಲರ ಮನೆ ಮನೆಗೆ ಹೋಗಿ ಅವರ ಮನೆಯ ಮುಂದೆ ಆಡುತ್ತ ವಿಭಿನ್ನ ಪ್ರಕಾರದ ಹಾಡುಗಳನ್ನು ಹಾಡುತ್ತಾರೆ. ಪಾರ್ವತಿ, ಬಸವಣ್ಣ, ಎತ್ತು-ಬಿತ್ತು, ಬೆಳೆ, ಗಂಗೀ-ಗೌರಿ ಸಂವಾದ ಹೀಗೆ ಅನೇಕ ಬಗೆಯ ವಸ್ತುವನ್ನು ಈ ಹಾಡುಗಳು ಹೊಂದಿರುತ್ತವೆ. ಅಲ್ಲದೆ ಈ ಹಾಡುಗಳು ಛಂದೋ ವೈವಿಧ್ಯದಿಂದಲೂ ಕೂಡಿದ್ದಾಗಿವೆ. ಗಂಗೆಗೆ ಸಂಬಂಧಿಸಿದ ಗಂಗಮ್ಮನ ಧಡಿ ಹಾಡಿನ ಒಂದು ನುಡಿಯನ್ನು ಇಲ್ಲಿ ಉದಾಹರಣೆಗಾಗಿ ನೋಡಬಹುದು.
ಐದ ಚುಕ್ಕ ಬೆಂಡೆಗೆ ಹೂವಾ ತುಂಬುತ ತಳಕುತ
ಘಂದದ ಮಡವ ಹುಳಕುತಕೋಲೆ
ಘಂದು ಅದ ಮಡವ ಝಳಕೆ ಜಾಳಿನಿದರಡಿ
ಹೀಂಗೇ ನಡಿರಯ್ಯ ಧಡಿದೊಳಗೆ ಕೋಲೆ
ನಮಗೆಲ್ಲಿ ಜಡಿದೋಳೂ ನಮಗೆಲ್ಲಿ ಧಡಿದೋಳು
ಗಂಗಮ್ಮ ಧಡಿಲಿ ಸೆಳಮಂಚಕೋಲೆ
ಗಂಗಮ್ಮ ಧಡಿಲಿ ಸೆಳಮಂಚಕೋಲೆ
ಇಲ್ಲಿ ಕೋಲೆ ಎಂಬ ಪದಪ್ರಯೋಗವಿದೆಯಷ್ಟೇ ಹೊರತು ಮಹಿಳೆಯರು ಕೋಲುಗಳನ್ನು ಹಿಡಿಯುವುದಿಲ್ಲ, ಬಡಿಯುವುದಿಲ್ಲ. ಹಾಡಿನ ಲಯಕ್ಕಾಗಿ ಮಾತ್ರ ಈ ಪದವನ್ನು ಬಳಸಿರುವುದು ಗಮನಿಸಬೇಕಾದ ಸಂಗತಿಯಾಗಿದೆ.
ಇಲ್ಲಿ ಶೀಗಿ ಆಡುವುದೆಂದರೆ ಪ್ರತಿಯೊಬ್ಬ ಹೆಣ್ಣುಮಗಳು ಶೀಗಿ ಆಚರಣೆಯ ಆರೇಳು ದಿವಸಗಳ ಕಾಲ ತನ್ನ ಮನೆಯ ಬಾಗಿಲಿಗೆ ಇಲ್ಲವೇ ಆವರಣದ ತುದಿಗೆ ಶೀಗಿ ಬಳಿದು ಅಲ್ಲಿಯೇ ಶೀಗಿ ಆಡುತ್ತಾರೆ. ಅಂದರೆ ಮನೆಯಲ್ಲಿ ಹಣತೆ (ದೀಪ) ಹಚ್ಚಿಟ್ಟು, ಕುಕ್ಕೆನ ಹೂವು, ಕಾರಳದಹೂವು ಮುಂತಾದವುಗಳಿಂದ ಶೃಂಗಾರಗೊಳಿಸುತ್ತಾರೆ. ಅಲ್ಲದೆ ಆಚರಣೆಯ ಮೊದಲನೆಯ ದಿನ ಚುಕ್ಕಿ ಚಂದ್ರರ ವಿನ್ಯಾಸವನ್ನು ಬಳಿಯುತ್ತಾಳೆ. ಎರಡನೆಯ ದಿನ ಗಂಗಿ-ಗೌರಿಯ ವಿನ್ಯಾಸ, ಮೂರನೆಯ ದಿನ ಬಾಳೆಗಿಡ ಅಥವಾ ಕುಂಬಳಹೂವಿನ ಚಿತ್ರ ಬಿಡಿಸುವುದುಂಟು. ನಾಲ್ಕನೆಯ ದಿನ ಕಬ್ಬಿನ ತೋಟ ಹಾಗೂ ಅದನ್ನು ಕಾಯುವ ಕಾವಲುಗಾರ ಮನುಷ್ಯ ಇಲ್ಲವೇ ಬಾಳೆಗಿಡವನ್ನು ಬಿಡಿಸುತ್ತಾರೆ. ಐದನೆಯ ದಿನ ಹನುಮಂತದೇವರು ಇಲ್ಲವೇ ಒಂದು ಹೂವನ್ನು ಇಳಿಸುವುದುಂಟು. ಆರನೆಯ ದಿನ ಏಳು ಸುತ್ತಿನ ಕೋಟೆಯನ್ನು ಬಿಡಿಸುವರು. ಏಳನೆಯ ದಿನ ಶೀಗಿ ಹುಣ್ಣಿಮೆಯಾಗಿದ್ದು ಅಂದು ತಮಗೆ ಬೇಕಾದ ಯಾವುದೋ ಒಂದು ವಿನ್ಯಾಸವನ್ನು ಇಳಿಸುವರು. ಹೀಗೆ ಆರೇಳು ದಿವಸಗಳ ಕಾಲ ವಿಭಿನ್ನವಾದ ಚಿತ್ರಗಳನ್ನು ಬಿಡುಸುವುದಕ್ಕೆ ಶೀಗಿ ಆಡುವುದು ಎಂದು ಕರೆಯಲಾಗುತ್ತದೆ. ಈ ಚಿತ್ರಗಳು ಸಾಂಕೇತಿಕವಾಗಿದ್ದು, ಸೃಷ್ಟಿಯ ಊಗಮ ಹಾಗೂ ಮಾನವ ಸಂಸ್ಕೃತಿಯ ವಿಕಾಸವನ್ನು ಧ್ವನಿಸುತ್ತವೆ.
ಈ ಹಾಡುಗಳನ್ನು ಹಾಡುವಾಗ ಯಾವುದೇ ವಾದ್ಯಪರಿಕರಗಳನ್ನು ಬಳಸುವುದಿಲ್ಲ ಆದರೆ ಕೋಲೆ, ಕೋಲೆನ್ನ ಕೋಲೆ, ಕೋಲ ನೀರೆ ಮುಂತಾದ ನುಡಿಯ ಕೊನೆಗೆ ರಾಗ ಎಳೆಯುವುದುಂಟು. ಆದರೆ ಕೈಯಲ್ಲಿ ಕೋಲನ್ನು ಹಿಡಿಯುವುದಿಲ್ಲ ಹಾಗೂ ಬಡಿಯುವುದಿಲ್ಲ. ಈ ಬಗೆಯ ಪದ ಪ್ರಯೋಗಗಳು ಪ್ರಾಯಶಃ ಹಾಡಿನ ಧಾಟಿ, ರಾಗ, ಪಲ್ಲವಿ, ಏರು-ಇಳಿವುಗಳ ಅನುಕೂಲಕ್ಕಾಗಿರಬಹುದು. ಇಲ್ಲವೇ ಈ ಮೊದಲು ಹಾಡುವಾಗ ಕೋಲುಗಳನ್ನು ಬಳಸುತ್ತಿರಬಹುದೆಂಬ ತರ್ಕಕ್ಕೆ ಎಡೆಮಾಡಿ ಕೊಡುತ್ತದೆ.
ಹೀಗೆ ಬೀದರ ಜಿಲ್ಲೆಯಲ್ಲಿ ಶೀಗಿ ಹಬ್ಬದ ಆಚರಣೆಯು ಆಡು ಮತ್ತು ಹಾಡುಗಳಿಗೆ ಕೂಡಿದ್ದಾಗಿದ್ದು ತನ್ನದೇ ಆದ ವೈಶಿಷ್ಟ್ಯಗಳಿಂದ ಕೂಡಿದೆ. ಈ ಸಂದರ್ಭದಲ್ಲಿ ಹಾಡುವ ವಿಭಿನ್ನ ಬಗೆಯ ಹಾಡುಗಳನ್ನು ಇಲ್ಲಿ ಸಂಗ್ರಹಿಸಿ ಕೊಡಲಾಗಿದೆ.
ಪ್ರಸ್ತುತ ಸಂಕಲನದಲ್ಲಿ ಈಗಾಗಲೇ ವಿದ್ವಾಂಸರು ಸಂಗ್ರಹಿಸಿ ಪ್ರಕಟಿಸುವ ಬಿಡಿ ಹಾಡುಗಳು, ಕಥನ ಗೀತೆಗಳು ಹಾಗೂ ದುಂದುಮೆ ಪದಗಳನ್ನು ಸಂಗ್ರಹಿಸಲಾಗಿದೆ.
ಪ್ರಸ್ತುತ ಸಂಕಲನದಲ್ಲಿ ಹಿಂದೂಗಳಲ್ಲಿ ಆಚರಣೆಯಲ್ಲಿರುವ ಹಬ್ಬಗಳಿಗೆ ಸಂಬಂಧಿಸಿದ ಜನಪದ ಹಾಡುಗಳನ್ನು ಸಂಗ್ರಹಿಸಲಾಗಿದೆ. ಈಗಾಗಲೇ ಸಂಪಾದನೆ ಮಾಡಿ ಪ್ರಕಟಿಸಿರುವ ವಿದ್ವಾಂಸರಕೃತಿಗಳಲ್ಲಿಯ ಹಾಡುಗಳನ್ನು ಸಂಗ್ರಹಿಸಿ ವೈಜ್ಞಾನಿಕವಾದ ವಿಭಾಗ ಕ್ರಮಕ್ಕೆ ಒಳಪಡಿಸಿ ಅವುಗಳನ್ನು ಇಲ್ಲಿ ಕೊಡಲಾಗಿದೆ. ಅನುಬಂಧದಲ್ಲಿ ಆಧಾರ ಗ್ರಂಥಗಳ ಭಾಗದಲ್ಲಿ ಸಂಪಾದನಾ ಕೃತಿಗಳ ಪಟ್ಟಿಯನ್ನು ನೀಡಲಾಗಿದ್ದು, ಅವುಗಳಿಂದ ಹಾಡುಗಳನ್ನು ಇಲ್ಲಿ ಸಂಗ್ರಹಿಸಲಾಗಿದೆ. ಆ ಸಂಪಾದಕರಿಗೆಲ್ಲ ನಾನು ಋಣಿಯಾಗಿದ್ದೇನೆ. ಅಲ್ಲದೆ ಬಿಡಿ ಬಿಡಿಯಾಗಿ ಕೆಲವು ಹಾಡುಗಳನ್ನು ಬೇರೆ ಬೇರೆ ಗ್ರಂಥಗಳಿಂದಲೂ ಆರಿಸಿಕೊಳ್ಳಲಾಗಿದೆ. ಅಂತಹ ಕೃತಿಗಳನ್ನು ಸಹಾಯಕ ಗ್ರಂಥಗಳ ಭಾಗದಲ್ಲಿ ಕಾಣಿಸಲಾಗಿದೆ. ಅವರಿಗೂ ಕೂಡ ನಾನು ಋಣಿಯಾಗಿದ್ದೇನೆ. ಈ ಮಹತ್ವಪೂರ್ಣ ಸಂಪಾದನಾ ಕಾರ್ಯವನ್ನು ನಿರ್ವಹಿಸಿದ ಕನ್ನಡ ಮತ್ತು ಸಂಸ್ಕೃತಿ ಇಲಾಖೆ ನಿಜಕ್ಕೂ ಮೆಚ್ಚುಗೆಗೆ ಪಾತ್ರವಾಗಿದೆ. ಸಮಗ್ರ ಕನ್ನಡ ಜನಪದ ಸಾಹಿತ್ಯ ಸಂಪುಟ ಪ್ರಕಟಣಾ ಯೋಜನೆಯ ಅಧ್ಯಕ್ಷರಾಗಿ ಕಾರ್ಯನಿರ್ವಹಿಸುತ್ತ ಈ ಮಹತ್ವದ ಯೋಜನೆಯನ್ನು ಅರ್ಥಪೂರ್ಣಗೊಳಿಸುತ್ತಿರುವ ಡಾ. ಹಿ.ಶಿ. ರಾಮಚಂದ್ರೇಗೌಡ ಅವರಿಗೆ ಅನಂತ ಕೃತಜ್ಞತೆಗಳನ್ನು ಅರ್ಪಿಸುತ್ತೇನೆ. ಪ್ರಸ್ತುತ ಹಬ್ಬದ ಹಾಡುಗಳು ಸಂಪುಟವನ್ನು ಅಚ್ಚು ಕಟ್ಟಾಗಿ ಹೊರಬರಲು ಅಮೂಲ್ಯವಾದ ಸಲಹೆ ಸೂಚನೆಗಳನ್ನು ನೀಡಿ, ಹಸ್ತಪ್ರತಿಯನ್ನು ಪರಿಶೀಲನೆ ಮಾಡಿರುವ ಡಾ. ಎಂ.ಎಸ್. ಲಠ್ಠೆ ಅವರಿಗೂ ಹಾಗೂ ಪ್ರಕಟಣಾ ಮಂಡಳಿಯ ಎಲ್ಲ ಸದಸ್ಯರಿಗೂ ನಾನು ತುಂಬ ಕೃತಜ್ಞನಾಗಿದ್ದೇನೆ. ಈ ಬೃಹತ್ ಸಂಪುಟ ಹೊರಬರಲು ಪರೋಕ್ಷವಾಗಿ ಅಪರೋಕ್ಷವಾಗಿ ಸಲಹೆ-ಸೂಚನೆಗಳನ್ನು ನೀಡಿದ, ಸಹಾಯ ಸಹಕಾರ ಮಾಡಿದ ಎಲ್ಲ ವಿದ್ವಾಂಸರಿಗೂ, ಸ್ನೇಹಿತರಿಗೂ ನಾನು ಉಪಕೃತನಾಗಿದ್ದೇನೆ. ಈ ಕೃತಿಯನ್ನು ಓದುಗರು ಮೆಚ್ಚಿಕೊಂಡಲ್ಲಿ ನನ್ನ ಶ್ರಮ ಸಾರ್ಥಕವೆಂದು ಭಾವಿಸುವೆ. ಕೊರತೆಗಳೇನಾದರೂ ಕಂಡು ಬಂದಲ್ಲಿ ಅದನ್ನು ಸೂಚಿಸಿದಲ್ಲಿ ತೆರೆದ ಹೃದಯದಿಂದ ಸ್ವಾಗತಿಸುತ್ತೇನೆ.
– ಡಾ. ಡಿ.ಬಿ. ನಾಯಕ
ಸಂಪಾದಕರು

1. ಕಾರ ಹುಣ್ಣಿಮೆಯ ಹಾಡುಗಳು
1. ಕಾರಹುಣ್ಣಿಮೆ ಹುಟ್ಟಿದ ಹಾಡು
ಕಾರ ಹುಣ್ಣಿವೆ ಹುಟ್ಟಿದ ಕಾರಣ ಕೇಳರಿ
ಮದ್ಲು ಮರ್ತ್ಯ ಲೋಕದಾಗೋ
ನಮಗಿಂತ ಹೆಚ್ಚು ಯಾರಿಲ್ಲಂತ
ಗರ್ವ ಬಂದಿತು ಶಿವಗೋ                                                           ॥ಪಲ್ಲ ॥
ನಂದಿದೇವನ ಕರೆದು ಮಹದೇವ ಹೇಳತಾನ
ಹುಡುಕುನಂತ ಜಗದಾಗೋ
ಮಗ್ಗಿಯ ಮುಟ್ಟ ಕುತನಿ ಧೂಲ್ಹಾಕಿ
ಜಿಗಿದು ಕುಂತಾನ ಮ್ಯಾಗೋ
ಇಬ್ಬರು ಕೂಡಿ ಇಳದಾರ ಜೋಡಿ
ಬಂದಾರೋ ಮರ್ತ್ಯದಾಗೋ
ಬಸವಣ್ಣ ಮೊದಲು ಮರ್ತ್ಯಾಕ ಬರುವಾಗsನ
ಭೂಮಿ ನಡಗ್ಯಾವ ಕಾಲಾಗೋ                                                       ॥1 ॥
ಪಾದ ಊರ್ಯಾನ ಪಾತಾಳತನಕ
ಬಾಲ ಹಿಡಿದು ತಲಿಮ್ಯಾಗೋ
ಸಿಳ್ಳು ಬಿದ್ದರ ಹೊಳ್ಳಿ ಮಹಾದೇವ
ನೋಡ್ಯಾನ ಆವಾಗೋ
ನನಕ್ಕಿಂತ ಹೆಚ್ಚು ನೀನೆ
ಬಸವನೆಂದು ತಿರುಗಿ ಬಂದರಾಗೋ
ಮಡಿದಯ ಮುಂದ ಹೇಳ್ತಾ
ಮಹಾದೇವ ಪಾರ್ವತಿಗಾವಾಗೋ                                                  ॥2 ॥
ಸರ್ವಸಾಮಾನು ಹುಗ್ಗಿಯ ಹಂಡೆ
ತಂದು ಇಟ್ಟಾಳೋ ಒಲಿಮ್ಯಾಗೋ !
ಹೊನ್ನುಂಗರೊಂದು ಹೊಳಿತಿತ್ತು ಚಂದ
ಪಾರ್ವತಿ ಕೈಯಾಗೋ
ಉಕ್ಕುವ ನೀರಿನ್ಯಾಗ ಅಕ್ಕಿ
ಸುರುವುತಾಳ ಪಾರ್ವತಿ ಆವಾಗೋ
ಹೊನ್ನುಂಗರೊಂದು ಉಚ್ಚಿ ಬಿದ್ದಿತು
ಹುಗ್ಗಿ ಹಂಡೆದೊಳಗೋ                                                                 ॥3 ॥
ಅಗ್ನಿದೇವತೆ ಅವತಾರ ತಾಳಿದ್ದು
ಜಿಗಿ ಜಿಗಿದೆದ್ದ ಮ್ಯಾಗೋ
ಹೊನ್ನುಂಗರ ತೆಗೆದವ್ವ ಚ್ಯಾಜ
ಕೊಡತೀನಂತ ಪಾರ್ವತಿ ಹೇಳ್ಯಾಳಾಗೋ
ತೆತ್ತಿಸಕೋಟಿ ದೇವತರುಕೂಡಿ
ಬಂದು ನೋಡ್ಯಾರಾವಾಗೋ
ಹೊನ್ನುಂಗರ ತೆಗೆಯುವುದು ನಮ್ಮಕೈಲೆ
ಆಗಲಾರದು ಹೇಳಂದ್ರೋ ಬಸವಣ್ಣಗೋ                                          ॥4 ॥
ಕಾಲ ಕೆದುರುತ ಬಾಲ ಬೀಸುತ
ಬಸವ ಬಂದನಾಗೋ
ಅಂಬಗಾಲ ಮಂಡಿಯನ್ನೂರಿ ಕೋಡ ಹಾಕಿ
ತಿರುವ್ಯಾನ ಹುಗ್ಗಿ ಹಂಡೆದಾಗೋ
ಕೋಡಿನ ತುದಿಯ ಹತ್ತಿ ಹೊನ್ನುಂಗರ
ಬಂದಿತಪ್ಪೋ ಹೊರಗೋ
ಅಂದೆ ಹೊನ್ನೂಗ್ಗಿ ಚ್ಯಾಜಕೊಟ್ಟಳೋ
ಪಾರ್ವತಿ ಬಸವಣ್ಣಗೋ                                                                ॥5 ॥
ಖರೆ ಬಸವನೆಂದು ಕರಿಯ
ಮೆರಸ್ಯಾನೋ ಮರುದಿನ ಊರಾಗೋ
ಬಸವಣ್ಣನ ದಯದಿಂದ ಕಾರಹುಣ್ಣಿವೆ
ಹುಟ್ಟಿಬಂತು ಮರ್ತ್ಯಲೋಕದಾಗೋ
ಉಸ್ತಾದ ಕವಿ ಗೂಳಿ ಕವಿಯ ಮಾಡ್ಯಾನ
ಕಾರಹುಣ್ಣಿವೆ ಹುಟ್ಟಿದ ಭಾಗೋ
ಮಲ್ಲಾಬಾದ ಹುಡುಗರು ಹಾಡುತೇವರಿ
ನಾವು ಯಲ್ಲಾಲಿಂಗನ ದಯ ನಮಗೋ                                            ॥6 ॥
* * *

2. ಮಣ್ಣೆತ್ತಿನ ಹಾಡು
ಹಾದಿ ಮಣ್ಣsತಂದು ಗೀರಿ ಬಸವಣ್ಣನ ಮಾಡಿ
ಬಹುದೆನ್ನಬಹುದು ಬಸವಯ್ನ ಕೋಲ
ಬಹುದೆನ್ನಬಹುದು ಬಸವಯ್ನ ಪಾದಕ
ನಾನೇನವನಿಟ್ಟs ಶರಣೆಂದೆ ಕೋಲ  ॥1 ॥
ಕೆರೆಯ ಮಣ್ಣs ತಂದು ಕೆತ್ತಿ ಬಸವನ ಮಾಡಿ
ಬಹುದೆನ್ನಬಹುದು ಬಸವಯ್ನ ಕೋಲ
ಬಹುದೆನ್ನಬಹುದು ಬಸವಯ್ನ ಪಾಕದ
ನಾನೇನವನಿಟ್ಟs ಶರಣೆಂದೆ ಕೋಲ                                                 ॥2 ॥
ಕಡಲೀಯ ಕಾಳ್ಹಂಗ ಕಟದಾರ ನಮ್ಮ ಬಸವಯ್ನ
ಕಡಲೀ ನಮ್ಮಲಿ ಇಪರೀತ ಕೋಲ
ಕಡಲೀ ನಮ್ಮಲ್ಲಿ ಇಪರೀತ ನಮ್ಮ ಬಸವಯ್ನ
ಕಟದಾರ ಕಲ್ಯಾಣದs ಮಠದಾಗ ಕೋಲ                                          ॥3 ॥
ಉದ್ದೀನ ಕಾಳ್ಹಂಗ ತಿದ್ಯಾರ ನಮ್ಮ ಬಸವಯ್ನ
ಉದ್ದs ನಮ್ಮಲ್ಲಿ ಇಪರೀತ ಕೋಲ
ಉದ್ದs ನಮ್ಮಲ್ಲಿ ಇಪರೀತ ನಮ್ಮ ಬಸವಯ್ನ
ತಿದ್ಯಾರ ಕಲ್ಯಾಣದ ಮಠದಾಗ ಕೋಲ                                             ॥4 ॥
ಕೆಂಡೊಳ್ಳಿ ದಾರ್ಯಾಗ ಕಂಡೀರಿ ನಮ್ಮ ಬಸವಯ್ನ
ಮಂಡೀ ಜಿಗಜಿಗದ ಬರತಾನ ಕೋಲ
ಮಂಡೀಯ ಜಿಗಜಿಗದ ಬರತಾನ ಬಸವಯ್ನ
ಕೊಂಬೀನ್ಯಾಗೈತಿ ಕೈಲಾಸ ಕೋಲ                                                 ॥5 ॥
ಆಕಾಶ ಮೊದಲಾಗಿ ಧೂಪಾದ ಹೊಗಿ ಬಂದು
ಮತ್ತs ಬಸವಯ್ನs ಶಿವಪೂಜೆ ಕೋಲ
ಮತ್ತs ಬಸವಯ್ನs ಶಿವಪೂಜೆ ಯಾಳೇದಾಗ
ಆಕಾಶದ ಗಂಟೆ ಢಣಲೆಂದ ಕೋಲ                                                  ॥6 ॥
ಏರೀs ಮಣ್ಣಾ ತಂದು ಕುಟ್ಟಿ ಬಸವನಾ ಮಾಡ್ಯಾsರ
ಹಿತ್ತಲದ ಗಂಗವ್ವಾ ಹರs
ಗುತ್ತಿಯಾ ಸುಣ್ಣಾ ಗುಲಗಂಜೀ ಸುಣ್ಣಾ
ಸುತ್ತ ಸಮನಾಗಿ ಬರೆಯವ್ವಾ ॥ಸ್ವಾಮಿ ॥
ಗ್ಯಾಬೀಯ ಸುಣ್ಣಾ ಗುಲಗಂಜೀ ಸುಣ್ಣಾ
ಸುತ್ತ ಸಮನಾಗಿ ಬರೆಯವ್ವಾ ॥ಸ್ವಾಮಿ ॥
ಕಂಬಕೆ ಎದುರಾಗಿ ತುಂಬವ್ವ ಕಳಸನ
ಕಂಬದ ಮ್ಯಾಗ ಎರಡು ಅರಿಗೀಣಿ  ಸ್ವಾಮಿ
ಕಂಬದ ಮ್ಯಾಗ ಅರಗಿಣಿ  ಪುರಗಿಣಿ
ಸಂಭ್ರಮದ ನುಡಿಯಾ ನುಡಿಯವ್ವಾ
ಬುತ್ತಿಯಾ ಸುಣ್ಣಾ ಗುಲಗಂಜೀ ಸುಣ್ಣಾ
ಸುತ್ತ ಸಮನಾಗಿ ಬರೆಯವ್ವಾ  ಸ್ವಾಮಿ
ಸುತ್ತ ಸಮನಾಗಿ ಬರೆಯವ್ವಾ ಅರಗಿಣಿ
ಸುಕ್ಕಳಿಗಿ ಸಮನಾಗಿ ಬರೆಸವ್ವಾ
 * * *
2. ಗುಳ್ಳವ್ವನ ಹಾಡುಗಳು
1. ಗುಳ್ಳವ್ವನ ಹಾಡು
ಗುಳ್ಳವನ ಮಣ್ಣ ತರಲೇ ಇಲ್ಲ
ಗುಲಗಂಜಿ ಹಚ್ಚಿ ಆಡಲಿಲ್ಲ
ಈ ವರುಷ ನಾಗರಪಂಚಮಿ  ನಾರಿ  ಸುವ್ವನಾರಿ ॥
ಕರಿಯ ಸೀರೆಯನುಟ್ಟು ಕರಿಯ ಕುಪ್ಪಸ ತೊಟ್ಟು
ಕರನಾಟಕದವರು ನಮ್ಮವರು  ನಾರಿ ಗುಳ್ಳವ್ಗ
ಕರಕೀಯ ಮುಯ್ಯ ತಂದಾರ  ನಾರಿ  ಸುವ್ವನಾರಿ ॥
ಕೆಂಪ ಸೀರೆಯನುಟ್ಟು ಕೆಂಪು ಕುಪ್ಪಸ ತೊಟ್ಟು
ಮಲ್ಲಾಡದವರು ನಮ್ಮವರು  ನಾರಿ  ಗುಳ್ಳವ್ಗ
ಸಂಪಿಗಿ ಮುಯ್ಯ ತಂದಾರ  ನಾರಿ  ಸುವ್ವನಾರಿ ॥
ಬಿಳಿಯ ಸೀರೆಯನುಟ್ಟು ಬಿಳಿಯ ಕುಪ್ಪಸ ತೊಟ್ಟು
ಬೆಳವಲದವರು ನಮ್ಮವರು  ನಾರಿ  ಗುಳ್ಳವ್ಗ
ಬೆಳ್ಳನ್ನ ಮುಯ್ಯ ತಂದಾರ  ನಾರಿ  ಸುವ್ವನಾರಿ ॥
* * *

2. ಬಸವನ ಕೋಲು ಹಾಡು
ಒಂದು ಸುತ್ತಿನ ಕ್ವಾಟಿ
ಅದರೊಳು ಹೊಂದಿ ನಿಂತನು ಬಸವ
ಬಸವಕ್ಕ ಬಸವನ್ನಿರೆ
ಬಸವನ ಪಾದಕ ಶರಣನ್ನಿರೆ                                                           ॥1 ॥
ಎರಡು ಸುತ್ತಿನ ಕ್ವಾಟಿ
ಅದರೊಳು ಸೊಡರು ತೂಗುವ ಬಸವ
ಬಸವಕ್ಕ ಬಸವನ್ನಿರೆ
ಬಸವನ ಪಾದಕ ಶರಣನ್ನಿರೆ                                                           ॥2 ॥
ಮೂರು ಸುತ್ತಿನ ಕ್ವಾಟಿ
ಅದರೊಳು ಮೂರ್ತಗೊಂಡನ ಬಸವ
ಬಸವಕ್ಕ ಬಸವನ್ನಿರೆ
ಬಸವನ ಪಾದಕ ಶರಣನ್ನಿರೆ                                                           ॥3 ॥
ನಾಲ್ಕು ಸುತ್ತಿನ ಕ್ವಾಟಿ
ಅದರೊಳು ನ್ಯಾಯ ಮೂರ್ತಿಯು ಬಸವ
ಬಸವಕ್ಕ ಬಸವನ್ನಿರೆ
ಬಸವನ ಪಾದಕ ಶರಣನ್ನಿರೆ                                                           ॥4 ॥
ಐದು ಸುತ್ತಿನ ಕ್ವಾಟಿ
ಅದರೊಳು ಐಕ್ಯಮೂರ್ತಿಯು ಬಸವ
ಬಸವಕ್ಕ ಬಸವನ್ನಿರೆ
ಬಸವನ ಪಾದಕ ಶರಣನ್ನಿರೆ                                                           ॥5 ॥
ಆರು ಸುತ್ತಿನ ಕ್ವಾಟಿ
ಅದರೊಳು ಅರಳಿನಿಂತಾನ ಬಸವ
ಬಸವಕ್ಕ ಬಸವನ್ನಿರೆ
ಬಸವನ ಪಾದಕ ಶರಣನ್ನಿರೆ                                                           ॥6 ॥
ಏಳು ಸುತ್ತಿನ ಕ್ವಾಟಿ
ಅದರೊಳು ಜಗವನಾಳುವ ಬಸವ
ಬಸವಕ್ಕ ಬಸವನ್ನಿರೆ
ಬಸವನ ಪಾದಕ ಶರಣನ್ನಿರೆ                                                           ॥7 ॥
ಎಂಟು ಸುತ್ತಿನ ಕ್ವಾಟಿ
ಅದರೊಳು ಕಂಟಲೆತ್ತೇನೊ ಬಸವ
ಬಸವಕ್ಕ ಬಸವನ್ನಿರೆ
ಬಸವನ ಪಾದಕ ಶರಣನ್ನಿರೆ                                                           ॥8 ॥
ಒಂಬತ್ತು ಸುತ್ತಿನ ಕ್ವಾಟಿ
ಅದರೊಳು ತುಂಬಿ ಬಂದಾನೊ ಬಸವ
ಬಸವಕ್ಕ ಬಸವನ್ನಿರೆ
ಬಸವನ ಪಾದಕ ಶರಣನ್ನಿರೆ                                                           ॥9 ॥
ಹತ್ತು ಸುತ್ತಿನ ಕ್ವಾಟಿ
ಅದರೊಳು ಸುತ್ತ ನೋಡಲು ಬಸವ
ಬಸವಕ್ಕ ಬಸವನ್ನಿರೆ
ಬಸವನ ಪಾದಕ ಶರಣನ್ನಿರೆ                                                         ॥10 ॥
* * *
3. ಗೊಗ್ಗವ್ವನ ಹಾಡು
ಗೊಗ್ಗಿ ಕುಟ್ಟೀನವ್ವ ಗೊಗ್ಗಿ ಕುಟ್ಟೀನವ್ವ
ಬಣ್ಣದ ಒನಕೀಲೆ ಸುವ್ವಿ  ಸುವ್ವಿ  ಸುವ್ವಾಲೆ ॥
ಅವರು ಕುಟ್ಟ್ಯಾರವ್ವ ಅವರು ಕುಟ್ಟ್ಯಾರವ್ವ
ಮುರುಕ ಒನಕೀಲೆ ಸುವ್ವಿ  ಸುವ್ವಿ  ಸುವ್ವಾಲೆ ॥
ಅಕ್ಕಿ ಕುಟ್ಟೀನವ್ವ ಅಕ್ಕಿ ಕುಟ್ಟೀನವ್ವ
ಬಣ್ಣದ ಒನಕೀಲೆ ಸುವ್ವಿ  ಸುವ್ವಿ  ಸುವ್ವಾಲೆ ॥
ಅವರು ಕುಟ್ಟ್ಯಾರವ್ವ ಅವರು ಕುಟ್ಟ್ಯಾರವ್ವ
ಮುರುಕ ಒನಕೀಲೆ ಸುವ್ವಿ  ಸುವ್ವಿ  ಸುವ್ವಾಲೆ ॥
ಅಕ್ಕಿ ಕೇರೆನವ್ವ ಅಕ್ಕಿ ಕೇರೆನವ್ವ
ಬಣ್ಣದ ಮುತ್ತಲದಾಗ  ಸುವ್ವಿ  ಸುವ್ವಿ  ಸುವ್ವಾಲೆ ॥
ಅವರು ಕೇರ್ಯಾರವ್ವ ಅವರು ಕೇರ್ಯಾರವ್ವ
ಹರಕ ಮರದಾಗ  ಸುವ್ವಿ  ಸುವ್ವಿ  ಸುವ್ವಾಲೆ ॥
ಅನ್ನ ಮಾಡೇನವ್ವ ಅನ್ನ ಮಾಡೇನವ್ವ
ತಾಂಬರ ತಪ್ಪೇಲ್ಯಾಗ  ಸುವ್ವಿ  ಸುವ್ವಿ  ಸುವ್ವಾಲೆ ॥
ಅವರು ಮಾಡ್ಯಾರವ್ವ ಅವರು ಮಾಡ್ಯಾರವ್ವ
ಒಡಕ ಗಡಿಗ್ಯಾಗ  ಸುವ್ವಿ  ಸುವ್ವಿ  ಸುವ್ವಾಲೆ ॥
ಊಟಕ್ಕೆ ನೀಡೇನವ್ವ ಊಟಕ್ಕೆ ನೀಡೇನವ್ವ
ಬೆಳ್ಳಿಯ ಬಟ್ಟಲದಾಗ  ಸುವ್ವಿ  ಸುವ್ವಿ  ಸುವ್ವಾಲೆ ॥
ಅವರು ನೀಡ್ಯಾರವ್ವ ಅವರು ನೀಡ್ಯಾರವ್ವ
ಹರಕ ಪತ್ತರೊಳ್ಯಾಗ  ಸುವ್ವಿ  ಸುವ್ವಿ  ಸುವ್ವಾಲೆ ॥
ನೀರ ಕೊಟ್ಟೇನವ್ವ ನೀರ ಕೊಟ್ಟೇನವ್ವ
ಚಿನ್ನದ ಚರಿಗ್ಯಾಗ  ಸುವ್ವಿ  ಸುವ್ವಿ  ಸುವ್ವಾಲೆ ॥
ಅವರು ಕೊಟ್ಟಾರವ್ವ ಅವರು ಕೊಟ್ಟಾರವ್ವ
ಮಣ್ಣಿನ ಮಗಿಯಾಗ  ಸುವ್ವಿ  ಸುವ್ವಿ  ಸುವ್ವಾಲೆ ॥
ನಾವು ಮಲಗೇವವ್ವ ನಾವು ಮಲಗೇವವ್ವ
ಮಜಲಿನ ಮನಿಯಾಗ  ರತ್ನದ ಕಂಬಳಿಮಾಗ್ಯ
ಬಣ್ಣದ ಮಂಚದಮ್ಯಾಗ
ಅವರು ಮಲಗ್ಯಾರವ್ವ ಅವರು ಮಲಗ್ಯಾರವ್ವ
ಚಿಪ್ಪಾಡಿ ಚಪ್ಪರದಾಗ  ಹರಕ ದುಬಟ್ಯಾಗ
ಬೀಸುಕಲ್ಲ ಸಂದ್ಯಾಗ.
 * * *
4. ತವರೂರಿನ ಹಂಬಲದ ಹಾಡು
ಆಷಾಢಮಾಸ ಬಂದಿತವ್ವ
ಖಾಸ ಅಣ್ಣ ಬರಲಿಲ್ಲ
ಎಷ್ಟು ನೋಡಲೆ ಅಣ್ಣನ ದಾರಿ  ಸುವ್ವನಾರಿ ॥ಪ ॥
ಹೊತ್ತು ಮುಳುಗುವ್ಯಾಳೆದೊಳಗ
ದೀಪ ಹಚ್ಚುವ್ಯಾಳೆದೊಳಗ
ಅಣ್ಣ ಕರಿಯಾಕ ಬಂದಾನ ನಾರಿ ॥
ರೊಟ್ಟಿ ಬುತ್ತಿ ಮಾಡಿಕೊಂಡು
ಎತ್ತಿನ ಮ್ಯಾಲೆ ಹೇರಿಕೊಂಡು
ಎಂದು ಹೋದೆನ ತವರಿಗೆ ನಾರಿ ॥
ಹಿಂದಿನೆತ್ತ ಹಿಂದ ಇರಲಿ
ಮುಂದಿನೆತ್ತ ಮುಂದ ಇರಲಿ
ಎಂದ ಕಂಡೆನವ್ವ ತಾಯಿ ಮಾರಿ ॥
ತಾಯಿ ಬಂದು ನೀರು ಕೊಟ್ಲು
ತಾಯಿ ಮಾರಿ ಕಂಡೇನವ್ವ
ಹಸಿದ ಹೊಟ್ಟಿ ಉಂಡಂಗ್ಹಾತ ನಾರಿ ॥
* * *
2.2 ಒಂದೇ ನುಡಿಯ ಹಾಡುಗಳು
1. ಬಿತ್ತನೆ ಬಿತ್ತಿ ಬಂದ
ನಮ್ಮಣ್ಣ ಕಡ್ಡಿ ಬಿತ್ತು ಬಂದಾನೆ ಗವರವ
ಮಳ್ಯಾಗ ತೊಯಿದು ಬಂದಾನೆ ಗವರವ
ಮಳ್ಯಾಗ ತೊಯಿದು ಬಂದಾನೆ ಗವರವ
ಕಡ್ಡೆ ಮಳಕಿ ತಿರುಮಲಗಡ್ಡಿ
ಹಾರುರ ಚಿಮಣಿ ಕಯಕಟ ರಮಣಿ
ಬಾರಕ ಬೆಳಗಯಿತೆ ಗವರವ ತೇರಕ ಬೆಳಗಯಿತೆ
ನಮ್ಮಣ್ಣ ಚೆಣಗಿ ಬಿತ್ತು ಬಂದಾನೆ ಗವರವ
ಮಳ್ಯಾಗ ತೊಯಿದು ಬಂದಾನೆ ಗವರವ
ಮಳ್ಯಾಗ ತೊಯಿದು ಬಂದಾನೆ ಗವರವ
ಚೆಣಗೆ ಮಳಕಿ ತಿರುಮಲಗಡ್ಡಿ
ಹಾರುರ ಚಿಮಣಿ ಕಯಕಟ ರಮಣಿ
ಬಾರಕ ಬೆಳಗಯಿತೆ ಗವರವ ತೇರಕ ಬೆಳಗಯಿತೆ
ನಮ್ಮಣ್ಣ ವಟಣೆ ಬಿತ್ತು ಬಂದಾನೆ ಗವರವ
ಮಳ್ಯಾಗ ತೊಯಿದು ಬಂದಾನೆ ಗವರವ
ಮಳ್ಯಾಗ ತೊಯಿದು ಬಂದಾನೆ ಗವರವ
ವಟಣೆ ಮಳಕಿ ತಿರುಮಲಗಡ್ಡಿ
ಹಾರುರ ಚಿಮಣಿ ಕಯಕಟ ರಮಣಿ
ಬಾರಕ ಬೆಳಗಯಿತೆ ಗವರವ ತೇರಕ ಬೆಳಗಯಿತೆ
ನಮ್ಮಣ್ಣ ಕುಸಬಿ ಬಿತ್ತು ಬಂದಾನೆ ಗವರವ
ಮಳ್ಯಾಗ ತೊಯಿದು ಬಂದಾನೆ ಗವರವ
ಮಳ್ಯಾಗ ತೊಯಿದು ಬಂದಾನೆ ಗವರವ
ಘೋದೆ ಮಳಕಿ ತಿರುಮಲಗಡ್ಡಿ
ಹಾರುರ ಚಿಮಣಿ ಕಯಕಟ ರಮಣಿ
ಬಾರಕ ಬೆಳಗಯಿತೆ ಗವರವ ತೇರಕ ಬೆಳಗಯಿತೆ
2. ಧಾನ್ಯದ ಹೇರು
ಕಡ್ಡಿಯ ಹೇರು ಬಂದಾವಕ್ಕ
ಬಂದ ಬಂದಿ ಬಾಗಿಲಿಗಿ ಬಿದ್ದಾವಕ್ಕ
ಹಾರೂರ ಪಾರಾ ದಂಡಿಗೆ ಬಂತು
ದಂಡಿನ ಚೆಂಡು ಆಡೂತ ಬಂತು
ಊದಿನ ಖಡ್ಡಿ ಉರಿವುತ ಬಂತು
ಹಾಲೇಂದು ಹರುದಾವೆ
ನೀರೇಂದು ನಿಂತಾವೆ
ಚೆಣಗೆಯ ಹೇರು ಬಂದಾವಕ್ಕ
ಬಂದ ಬಂದಿ ಬಾಗಿಲಿಗಿ ಬಿದ್ದಾವಕ್ಕ
ಹಾರೂರ ಪಾರಾ ದಂಡಿಗೆ ಬಂತು
ದಂಡಿನ ಚೆಂಡು ಆಡೂತ ಬಂತು
ಊದಿನ ಖಡ್ಡಿ ಉರಿವುತ ಬಂತು
ಹಾಲೇಂದು ಹರುದಾವೆ
ನೀರೇಂದು ನಿಂತಾವೆ
ವಟಣೆಯ ಹೇರು ಬಂದಾವಕ್ಕ
ಬಂದ ಬಂದಿ ಬಾಗಿಲಿಗಿ ಬಿದ್ದಾವಕ್ಕ
ಹಾರೂರ ಪಾರಾ ದಂಡಿಗೆ ಬಂತು
ದಂಡಿನ ಚೆಂಡು ಆಡೂತ ಬಂತು
ಊದಿನ ಖಡ್ಡಿ ಉರಿವುತ ಬಂತು
ಹಾಲೇಂದು ಹರುದಾವೆ
ನೀರೇಂದು ನಿಂತಾವೆ
ಕುಸುಬೆಯ ಹೇರು ಬಂದಾವಕ್ಕ
ಬಂದ ಬಂದಿ ಬಾಗಿಲಿಗಿ ಬಿದ್ದಾವಕ್ಕ
ಹಾರೂರ ಪಾರಾ ದಂಡಿಗೆ ಬಂತು
ದಂಡಿನ ಚೆಂಡು ಆಡೂತ ಬಂತು
ಊದಿನ ಖಡ್ಡಿ ಉರಿವುತ ಬಂತು
ಹಾಲೇಂದು ಹರುದಾವೆ
ನೀರೇಂದು ನಿಂತಾವೆ
ಘೋದಿಯ ಹೇರು ಬಂದಾವಕ್ಕ
ಬಂದ ಬಂದಿ ಬಾಗಿಲಿಗಿ ಬಿದ್ದಾವಕ್ಕ
ಹಾರೂರ ಪಾರಾ ದಂಡಿಗೆ ಬಂತು
ದಂಡಿನ ಚೆಂಡು ಆಡೂತ ಬಂತು
ಊದಿನ ಖಡ್ಡಿ ಉರಿವುತ ಬಂತು
ಹಾಲೇಂದು ಹರುದಾವೆ
ನೀರೇಂದು ನಿಂತಾವೆ
3. ಬನ–ಬನಕ್ಕೆ
ಖಾರೀಕ ಬನಗೊಂಟ ನಡದಾವೋ ಗಿಳಿರಾಮ
ಕಾಲಶೆಣ್ಣ ಕಪ್ಪುರಿ ಬಣ್ಣ ನಡಿ ಹೋಗೋದಿಮುಳ್ಳ
ನಡಿ ಹೋಗೋದಿಮುಳ್ಳ
ಈಲಂಚೆ ಬನಗೊಂಟ ನಡದಾವೋ ಗಿಳಿರಾಮ
ಕಾಲಶೆಣ್ಣ ಕಪ್ಪುರಿ ಬಣ್ಣ ನಡಿ ಹೋಗೋದಿಮುಳ್ಳ
ನಡಿ ಹೋಗೋದಿಮುಳ್ಳ
ಬಾದಮ ಬನಗೊಂಟ ನಡದಾವೋ ಗಿಳಿರಾಮ
ಕಾಲಶೆಣ್ಣ ಕಪ್ಪುರಿ ಬಣ್ಣ ನಡಿ ಹೋಗೋದಿಗಮುಳ್ಳ
ನಡಿ ಹೋಗೋದಿಗಮುಳ್ಳ
ಲವಂಗ ಬನಗೊಂಡ ನಡದಾವೋ ಗಿಳಿರಾಮ
ಕಾಲಶೆಣ್ಣ ಕಪ್ಪುರಿ ಬಣ್ಣ ನಡಿ ಹೋಗೋದಿಮುಳ್ಳ
ನಡಿ ಹೋಗೋದಿಮುಳ್ಳ
ಅಡಕೀಯ ಬನಗೊಂಡ ನಡದಾವೋ ಗಿಳಿರಾಮ
ಕಾಲಶೆಣ್ಣ ಕಪ್ಪುರಿ ಬಣ್ಣ ನಡಿಹೋಗೋದಿಮುಳ್ಳ
ನಡಿ ಹೋಗೋದಿಗಮುಳ್ಳ
4. ರಾಜರ ಮನೆಯ ಮುಂದೆ
ನಮ್ಮ ರಾಜರ ಮನಿಮುಂದ ಖಾರಿಕ ಗಿಡ ಹುಟ್ಟಿ
ಖಾರಿಕಗೊಲ್ಲೆ ಕಡಿಲಕ ಹೋದರ ಮುಳ್ಳೆ ಮುರಿತಲ್ಲೆ
ಮುಳ್ಳ ಮುರಿಲಾಕ ರಾಜೇರು ಬರುಲಾಕ
ಮುಳ್ಳ ಮುರಿಲಾಕ ರಾಜೇರು ಬರಲಾಕ
ಕಳಸಲಿಂಬೆ ಕಳವೆ ಹೂವ ನಮ್ಮ ರಾಜೇರ ಗವರಿಗೆ
ಕಳಸಲಿಂಬೆ ಕಳವೆ ಹೂವ ನಮ್ಮ ರಾಜೇರ ಗವರಿಗೆ
ನಮ್ಮ ರಾಜರ ಮನಿಮುಂದ ಬಾದಮ ಗಿಡ ಹುಟ್ಟಿ
ಬಾದಮಗೊಲ್ಲೆ ಕಡಿಲಕ ಹೋದರ ಮುಳ್ಳೆ ಮುರಿತಲ್ಲೆ
ಮುಳ್ಳ ಮುರಿಲಾಕ ರಾಜೇರು ಬರುಲಾಕ
ಮುಳ್ಳ ಮುರಿಲಾಕ ರಾಜೇರು ಬರುಲಾಕ
ಕಳಸಲಿಂಬೆ ಕಳವೆ ಹೂವ ನಮ್ಮ ರಾಜೇರ ಗವರಿಗೆ
ಕಳಸಲಿಂಬೆ ಕಳವೆ ಹೂವ ನಮ್ಮ ರಾಜೇರ ಗವರಿಗೆ
ನಮ್ಮ ರಾಜರ ಮನಿಮುಂದ ಇಲಾಂಚೆ ಗಿಡಹುಟ್ಟಿ
ಇಲಾಂಚೆಗೊಲ್ಲೆ ಕಡಿಲಾಕ ಹೋದರ ಮುಳ್ಳೆ ಮುರಿತಲ್ಲೆ
ಮುಳ್ಳ ಮುರಿಲಾಕ ರಾಜೇರು ಬರುಲಾಕ
ಮುಳ್ಳ ಮುರಿಲಾಕ ರಾಜೇರು ಬರುಲಾಕ
ಕಳಸಲಿಂಬೆ ಕಳವೆ ಹೂವ ನಮ್ಮ ರಾಜೇರ ಗವರಿಗೆ
ಕಳಸಲಿಂಬೆ ಕಳವೆ ಹವ ನಮ್ಮ ರಾಜೇರ ಗವರಿಗೆ
ನಮ್ಮ ರಾಜರ ಮನಿಮುಂದ ಲಿಂಬೆ ಗಿಡಹುಟ್ಟಿ
ಲಿಂಬೆಗೊಲ್ಲೆ ಕಡಿಲಾಕ ಹೋದರ ಮುಳ್ಳೆ ಮುರಿತಲ್ಲೆ
ಮುಳ್ಳ ಮುರಿಲಾಕ ರಾಜೇರು ಬರುಲಾಕ
ಮುಳ್ಳ ಮುರಿಲಾಕ ರಾಜೇರು ಬರುಲಾಕ
ಕಳಸಲಿಂಬೆ ಕಳವೆ ಹೂವ ನಮ್ಮ ರಾಜೇರ ಗವರಿಗೆ
ಕಳಸಲಿಂಬೆ ಕಳವೆ ಹೂವ ನಮ್ಮ ರಾಜೇರ ಗವರಿಗೆ
ನಮ್ಮ ರಾಜೇರ ಮನಿಮುಂದ ಬಾಳೆಯ ಗಿಡ ಹುಟ್ಟಿ
ಬಾಳೆಗೊಲ್ಲೆ ಕಡಿಲಕ ಹೋದರ ಮುಳ್ಳೆ ಮುರಿತಲ್ಲೆ
ಮುಳ್ಳ ಮುರಿಲಾಕ ರಾಜೇರು ಬರುಲಾಕ
ಮುಳ್ಳ ಮುರಿಲಾಕ ರಾಜೇರು ಬರುಲಾಕ
ಕಳಸಲಿಂಬೆ ಕಳವೆ ಹೂವ ನಮ್ಮ ರಾಜೇರ ಗವರಿಗೆ
ಕಳಸಲಿಂಬೆ ಕಳವೆ ಹೂವ ನಮ್ಮ ರಾಜೇರ ಗವರಿಗೆ
5. ಹೊನ್ನಖೋಡಿನ ಎಮ್ಮೆ
 ॥        ಕೆಂಪ ಮಡ್ಡಿಯ ಮ್ಯಾಲ ಕೆಂಪೆತ್ತು ಕಾಯುವ
ಕೆಂಪ ಚಲ್ಲೋಣಿ ಅವರಂಗ ಕೋಲೆ
ಕೆಂಪಾನೆ ಚಲ್ಲೋಣಿ ಅವರಂಗ ಸಂಗಡ
ಸರಿ ಸರಿ ಬಳಿಯೇ ಒಡಕೊಂಡಿ ಕೋಲೆ
ನಿನ್ನ ಇಡಸೀದ ಬಳಿ ಹೊನ್ನ-ಹೂವಿನ ಬಳಿ
ಏನೇನು ಮಾಡಿ ಒಡಕೊಂಡಿ ಕೋಲೆ
ಅಣ್ಣನ ತೋಟಕ ಹೊಕಲ್ಯಾಡಿ ಹೋದರ
ಹೊನ್ನ ಖೋಡ್ಯಾಮ್ಮಿ ಹೊಡದಿತ್ತಕೋಲೆ
ಆ ಎಮ್ಮಿ ಹೊಡಿಯಲಿ ಆ ಎಮ್ಮಿ ಬಡಿಯಲಿ
ಆ ಎಮ್ಮಿ ಖೋಡ ಕೊಯಸಲಿ ಕೋಲೆ
ನನ್ನ್ಯಾಕ ಹೋಡಿತಿರಿ ನನ್ನ್ಯಾಕ ಬಡಿತಿರಿ
ನನ್ನ ಖೋಡ್ಯಾಕ ಕೊಯಸ್ತಿರಿ ? ಕೊಲೆ
ಹೊರಿ ಹುಲ್ಲು ತಿನ್ನುತ ಕೊಡ ನೀರು ಕುಡಿಯುತ
ಗಿಡದ ನೆರಳಿಗಿ ಒರಗುತ ಕೋಲೆ
॥        ಕರಿಯ ಮಡ್ಡಿಯ ಮ್ಯಾಲ ಕರಿಯೆತ್ತು ಕಾಯುವ
ಕರಿಯ ಚಲ್ಲೋಣಿ ಅವರಂಗ ಕೋಲೆ
ಕರಿಯ ಚಲ್ಲೋಣಿ ಅವರಂಗ ಸಂಗಡ
ಸರಿ ಸರಿ ಬಳಿಯೇ ಒಡಕೊಂಡಿ ಕೋಲೆ
ನಿನ್ನ ಇಡಸೀದ ಬಳಿ ಹೊನ್ನ-ಹೂವಿನ ಬಳಿ-
ಏನೇನು ಮಾಡಿ ಒಡಕೊಂಡಿ ಕೋಲೆ ?
ಅಣ್ಣನ ತೋಟಕ ಹೊಕಲ್ಯಾಡಿ ಹೋದರ
ಹೊನ್ನ ಖೋಡ್ಯಾಮ್ಮಿ ಹೊಡದಿತ್ತ ಕೋಲೆ
ಆ ಎಮ್ಮಿ ಹೊಡಿಯಲಿ ಆ ಎಮ್ಮಿ ಬಡಿಯಲಿ
ಆ ಎಮ್ಮಿ ಖೋಡ ಕೊಯಸಲಿ ಕೋಲೆ
ನನ್ನ್ಯಾಕ ಹೋಡಿತಿರಿ ನನ್ನ್ಯಾಕ ಬಡಿತಿರಿ
ನನ್ನ ಖೋಡ್ಯಾಕ ಕೊಯಸ್ತಿರಿ ? ಕೊಲೆ
ಹೊರಿ ಹುಲ್ಲು ತಿನ್ನುತ ಕೊಡ ನೀರು ಕುಡಿಯುತ
ಗಿಡದ ನೆರಳಿಗಿ ಒರಗುತ ಕೋಲೆ
॥        ಬಿಳಿಯ ಮಡ್ಡಿಯ ಮ್ಯಾಲ ಬಿಳಿಯೆತ್ತು ಕಾಯುವ
ಬಿಳಿಯ ಚಲ್ಲೋಣಿ ಅವರಂಗ ಕೊಲೆ
ಬಿಳಿಯ ಚಲ್ಲೋಣಿ ಅವರಂಗ ಸಂಗಡ
ಸರಿ ಸರಿ ಬಳಿಯೇ ಒಡಕೊಂಡಿ ಕೋಲೆ
ನಿನ್ನ ಇಡಸೀದ ಬಳಿ ಹೊನ್ನ-ಹೂವಿನ ಬಳಿ-
ಏನೇನು ಮಾಡಿ ಒಡಕೊಂಡಿ ಕೋಲೆ ?
ಅಣ್ಣನ ತೋಟಕ ಹೊಕಲ್ಯಾಡಿ ಹೋದರ
ಹೊನ್ನ ಖೋಡ್ಯಾಮ್ಮಿ ಹೊಡದಿತ್ತ ಕೋಲೆ
ಆ ಎಮ್ಮಿ ಹೊಡಿಯಲಿ ಆ ಎಮ್ಮಿ ಬಡಿಯಲಿ
ಆ ಎಮ್ಮಿ ಖೋಡ ಕೊಯಸಲಿ ಕೋಲೆ
ನನ್ನ್ಯಾಕ ಹೋಡಿತಿರಿ ನನ್ನ್ಯಾಕ ಬಡಿತಿರಿ
ನನ್ನ ಖೋಡ್ಯಾಕ ಕೊಯಸ್ತಿರಿ ? ಕೋಲೆ
ಹೊರಿ ಹುಲ್ಲು ತಿನ್ನುತ ಕೊಡ ನೀರು ಕುಡಿಯುತ
ಗಿಡದ ನೆರಳಿಗಿ ಒರಗುತ ಕೋಲೆ
6. ಗಿsಜಗ್ಯ
ಗಿಜಗ್ಯನ ಹುಲ್ಲ ತಂದು ನೂರೆಂಟು ಮನಿಕಟ್ಟಿ
ನೂರೆಂಟು ಮನಿಗಿ ಬಾಗಲೆಲ್ಯಾವೂ ಭಾಳ ಗೀಜಗ್ಯ
ಬ್ಯಾಟಿಕಾರನ ಮಗಳ ಬೆನ್ಹತ್ತಿ ಹೋಗುವಾಗ
ಅರಸೀಣ ಮಳುಗ್ಯಾಗಡಗಿದನೊ ಭಾಳ ಗೀಜಗ್ಯ
ಮಲ್ಲಿಗ್ಹೂವಾ ತಂದು ಚೆಲುವಾಗಿ ಮನಿಕಟ್ಟಿ
ಮಲ್ಲಿಗಿ ಹೂವಿನ ಬಾಗಲೆಲ್ಯಾದೊ ಭಾಳ ಗೀಜಗ್ಯ
ಬ್ಯಾಟಿಕಾರನ ಮಗಳ ಬೆನ್ಹತ್ತಿ ಹೋಗುವಾಗ
ಕುಕುಮ ಮಳುಗ್ಯಾಗಡಗಿದನೊ ಭಾಳ ಗೀಜಗ್ಯ
ಚೆಂಡೆನ ಹೂವ ತಂದು ದುಂಡಾಗಿ ಮನಿಕಟ್ಟಿ
ಚೆಂಡೆನ ಹೂವಿನ ಬಾಗಿಲೆಲ್ಯಾದೊ ಭಾಳ ಗೀಜಗ್ಯ
ಬ್ಯಾಟಿಕಾರನ ಮಗಳ ಬೆನ್ಹತ್ತಿ ಹೋಗುವಾಗ
ಘಂದದ ಮಳುಗ್ಯಾಗಡಗಿದನೊ ಭಾಳ ಗೀಜಗ್ಯ
ಮಲ್ಲಿಗಿ ಹೂವ ತಂದು ಚೆಲುವಾಗಿ ಮನಿಕಟ್ಟಿ
ಮಲ್ಲಿಗ್ಹೂವಿನ ಬಾಗಲೆಲ್ಯಾದೊ ಭಾಳ ಗೀಜಗ್ಯ
ಮಲ್ಲಿಗಿ ಹೂವಿನ ಮನಿಯಲ್ಲಿ ಹುಡುಕಳಗೆ
ಹೂವಿನ ಒಳಗೆ ಅಡಗಿದನೊ ಭಾಳ ಗೀಜಗ್ಯ
2.3 ಐದೈದು ನುಡಿಯ ಹಾಡುಗಳು ಒಂದೇ ನುಡಿ ಐದು ಸಂಖ್ಯೆಗಳಲ್ಲಿ
1. ಗೌರಿಯ ಕಂಡೆ
ಒಂದ ಸೌಟೆಣ್ಣಿ ತಂದು ಬತ್ತಿ ಮಾಡಿ
ಕರಣರ ಕ್ವಾಟ್ಯಾಗ ಮಂಗಳವಾರ ಪ್ಯಾಟ್ಯಾಗ
ರಾಯೇರಾಡಾರದ ಬೀದ್ಯಾಗ
ಚೆಟ್ಟೇರಾಡಾ ಪಟ್ಟಣದಾಗ
ಗೌರಿನೀ ಕಂಡೆನೇ ಹೂವಿನ ಬನದಾಗ
ಗೌರಿ ನೀ ಕಂಡೆನೇ ಹೂವಿನ ಬನದಾಗ
ಎಡ್ಡ ಸೌಟಿಣ್ಣಿ ತಂದು ಎಡ್ಡ ಬತ್ತಿ ಮಾಡಿ
ಕರಣರ ಕ್ವಾಟ್ಯಾಗ ಮಂಗಳಾರ ಪ್ಯಾಟ್ಯಾಗ
ರಾಯೇರಾಡಾರದ ಬೀದ್ಯಾಗ
ಚೆಟ್ಟೇರಾಡಾ ಪಟ್ಟಣುದಾಗ
ಗೌರಿ ನೀ ಕಂಡೆನೇ ಹೂವಿನ ಬನದಾಗ
ಗೌರಿ ನೀ ಕಂಡೆನೇ ಹೂವಿನ ಬನದಾಗ
ಮೂರ ಸೌಟೆಣ್ಣಿ ತಂದು ಮೂರ ಬತ್ತಿ ಮಾಡಿ
ಕರಣರ ಕ್ವಾಟ್ಯಾಗ ಮಂಗಳಾರ ಪ್ಯಾಟ್ಯಾಗ
ರಾಯೇರಾಡಾರದ ಬೀದ್ಯಾಗ
ಚೆಟ್ಟೇರಾಡಾ ಪಟ್ಟಣದಾಗ
ಗೌರಿ ನೀ ಕಂಡೆನೇ ಹೂವಿನ ಬನದಾಗ
ಗೌರಿ ನೀ ಕಂಡೆನೇ ಹೂವಿನ ಬನದಾಗ
ನಾಕ ಸೌಟೆಣ್ಣಿ ತಂದು ನಾಕ ಬತ್ತಿ ಮಾಡಿ
ಕರಣರ ಕ್ವಾಟ್ಯಾಗ ಮಂಗಳಾರ ಪ್ಯಾಟ್ಯಾಗ
ರಾಯೇರಾಡಾರದ ಬೀದ್ಯಾಗ
ಚೆಟ್ಟೇರಾಡಾ ಪಟ್ಟಣುದಾಗ
ಗೌರಿ ನೀ ಕಂಡೆನೇ ಹೂವಿನ ಬನದಾಗ
ಗೌರಿ ನೀ ಕಂಡೆನೇ ಹೂವಿನ ಬನದಾಗ
ಐದು ಸೌಟಿಣ್ಣಿ ತಂದು ಐದ ಬತ್ತಿ ಮಾಡಿ
ಕರಣರ ಕ್ವಾಟ್ಯಾಗ ಮಂಗಳಾರ ಪ್ಯಾಟ್ಯಾಗ
ರಾಯೇರಾಡಾರದ ಬೀದ್ಯಾಗ
ಚೆಟ್ಟೀರಾಡಾ ಪಟ್ಟಣುದಾಗ
ಗೌರಿ ನೀ ಕಂಡೆನೇ ಹೂವಿನ ಬನದಾಗ
ಗೌರಿ ನೀ ಕಂಡೆನೇ ಹೂವಿನ ಬನದಾಗ
2. ಕಂಡಿದೆ ಗೌರಮ್ಮ (ಶೀಗಮ್ಮ)ನಿಗೆ
ಒಂದ ಸೌಟ ಎಣ್ಣಿ ತಂದಿರೆ ಗೌರಮ್ಮಗೊಂದೆ ಮಂಡಾಲ ಬರದಿರೆ
ಗೌವರಮ್ಮಗೊಂದೆ ಮಂಡಾಲ ಬರದಿರೆ
ಘಲಂಗ್ಹೂಡೆದ ಘಲಂಗ್ಹೂಡೆದ
ರಾಯೇರಾಗ(ಡ)ರದಬೀದ್ಯಾಗ ಪಟ್ಟಣುದಾಗ ಸೆಟ್ಟಣುದಾಗ
ಹಾಂಹಾ ಕಂಡಿದ ಗವರಮ್ಮುನೆ  ಹಾಂಹಾ ಕಂಡಿದ ಶೀಗಮ್ಮುನೆ
ಎಡ ಸೌಟ ಎಣ್ಣಿ ತಂದಿರೆ ಎಡ್ಡ ಮಂಡಾಲ ಬರದಿರೆ
ಗವರಮ್ಮಗೆಡ್ಡೆ ಮಂಡಾಲ ಬರದಿರೆ
ಘಲಂಗ್ಹೂಡೆದ ಘಲಂಗ್ಹೂಡೆದ
ರಾಯೇರಾಗ(ಡ) ರದಬೀದ್ಯಾಗ ಪಟ್ಟಣುದಾಗ ಸೆಟ್ಟಣುದಾಗ
ಹಾಂಹಾ ಕಂಡಿದ ಗವರಮ್ಮುನೆ  ಹಾಂಹಾ ಕಂಡಿದ ಶೀಗಮ್ಮುನೆ
ಮೂರ ಸೌಟ ಎಣ್ಣಿ ತಂದಿರೆ ಮೂರೆ ಮಂಡಾಲ ಬರದಿರೆ
ಗವರಮ್ಮಗ್ಮೂರೆ ಮಂಡಾಲ ಬರದಿರೆ
ಘಲಂಗ್ಹೂಡೆದ ಘಲಂಗ್ಹೂಡೆದ
ರಾಯೇರಾಗ(ಡ) ರದಬೀದ್ಯಾಗ ಪಟ್ಟಣುದಾಗ ಸೆಟ್ಟಣುದಾಗ
ಹಾಂಹಾ ಕಂಡಿದ ಗವರಮ್ಮುನೆ  ಹಾಂಹಾ ಕಂಡಿದ ಶೀಗಮ್ಮುನೆ
ನಾಕ ಸೌಟ ಎಣ್ಣಿ ತಂದಿರೆ ನಾಕ ಮಂಡಾಲ ಬರದಿರೆ
ಗವರಮ್ಮಗ ನಾಕೆ ಮಂಡಾಲ ಬರದಿರೆ
ಘಲಂಗ್ಹೂಡೆದ ಘಲಂಗ್ಹೂಡೆದ
ರಾಯೇರಾಗ(ಡ) ರದಬೀದ್ಯಾಗ ಪಟ್ಟಣುದಾಗ ಸೆಟ್ಟಣುದಾಗ
ಹಾಂಹಾ ಕಂಡಿದ ಗವರಮ್ಮುನೆ  ಹಾಂಹಾ ಕಂಡಿದ ಶೀಗಮ್ಮುನೆ
ಐದ ಸೌಟು ಎಣ್ಣಿ ತಂದಿರೆ ಐದೆ ಮಂಡಾಲ ಬರದಿರೆ
ಗವರಮ್ಮಗೆ ಐದೆ ಮಂಡಾಲ ಬರದಿರೆ
ಘಲಂಗ್ಹೂಡೆದ ಘಲಂಗ್ಹೂಡೆದ
ರಾಯೇರಾಗ(ಡ) ರದಬೀದ್ಯಾಗ ಪಟ್ಟಣುದಾಗ ಸೆಟ್ಟಣುದಾಗ
ಹಾಂಹಾ ಕಂಡಿದ ಗವರಮ್ಮುನೆ  ಹಾಂಹಾ ಕಂಡಿದ ಶೀಗಮ್ಮುನೆ
3. ಗೌರಮ್ಮನ ಪೂಜೆಗೆ
ಒಂದಸೇರಕ್ಕಿಗೇ ನಮಗೌರನ ಪೂಜಿಗೇ
ಆಕಿನ ತೋಡಿ ಮ್ಯಾಲ ಬೆಳ್ಳಿ ಛತ್ತರಿ
ಭಂಗಾರ‌್ಹೇರಿಕೊಂಡು ಅಣ್ಣ ಮಾಲಿಂಗ
ದಂಡಿಗ್ಹೋದರ ಪಂಚ ಫಾತರಿ
ಸಂಕರಾತರಿ ಓ ಎಂಬss ಕೋಗಿಲೆ
ಯಡ್ಡಸೇರಕ್ಕಿಗೇ ನಮಗೌರನ ಪೂಜಿಗೇ
ಆಕಿನ ತೋಡಿ ಮ್ಯಾಲ ಬೆಳ್ಳಿ ಛತ್ತರಿ
ಭಂಗಾರ‌್ಹೇರಿಕೊಂಡು ಅಣ್ಣ ಮಾಲಿಂಗ
ದಂಡಿಗ್ಹೋದರ ಪಂಚ ಫಾತರಿ
ಸಂಕರಾತರಿ ಓ ಎಂಬss ಕೋಗಿಲೆ
ಮೂರಸೇರಕ್ಕಿಗೇ ನಮಗೌರನ ಪೂಜಿಗೇ
ಆಕಿನ ತೋಡಿ ಮ್ಯಾಲ ಬೆಳ್ಳಿ ಛತ್ತರಿ
ಭಂಗಾರ‌್ಹೇರಿಕೊಂಡು ಅಣ್ಣ ಮಾಲಿಂಗ
ದಂಡಿಗ್ಹೋದರ ಪಂಚ ಫಾತರಿ
ಸಂಕರಾತರಿ ಓ ಎಂಬss ಕೋಗಿಲೆ
ನಾಕಸೇರಕ್ಕಿಗೇ ನಮಗೌರನ ಪೂಜಿಗೇ
ಆಕಿನ ತೋಡಿ ಮ್ಯಾಲ ಬೆಳ್ಳಿ ಛತ್ತರಿ
ಭಂಗಾರ‌್ಹೇರಿಕೊಂಡು ಅಣ್ಣ ಮಾಲಿಂಗ
ದಂಡಿಗ್ಹೋದರ ಪಂಚ ಫಾತರಿ
ಸಂಕರಾತರಿ ಓ ಎಂಬss ಕೋಗಿಲೆ
ಐದಸೇರಕ್ಕಿಗೇ  ನಮಗೌರನ ಪೂಜಿಗೆ
ಆಕಿನ ತೋಡಿ ಮ್ಯಾಲ ಬೆಳ್ಳಿ ಛತ್ತರಿ
ಭಂಗಾರ‌್ಹೇರಿಕೊಂಡು ಅಣ್ಣ ಮಾಲಿಂಗ
ಸಂಕರಾತರಿ ಓ ಎಂಬss ಕೋಗಿಲೆ
* * *
4. ಒಂದೆಲೆಯ ಕೇದಗೆ
ಒಂದ್ಯಾಲೆಂಬ ಹೆಸರ ಕ್ಯಾದಗೇ
ಅದರ ಮ್ಯಾಲೊಂದಲಕಿಲಮಲಕಿಲ ಮಂಚವ ಹಾಕಿಲೆ (ದೆ)
ಓಂೆುಂಬ ರಾತ್ರಿ ಒಬ್ಬಳೆs ಶಿವನೇss
ಓಂೆುಂಬ ರಾತ್ರಿ ಒಬ್ಬಳೆs ಶಿವನೇss
ಸೋತ ಗಂಗಿಶಿವನ ಮ್ಯಾಲೊಂದ ಎಲಿಯೊ ಬಾಡಿವೆ
ಸೋತ ಗಂಗಿ ಶಿವನ ಮ್ಯಾಲೊಂದ ಎಲಿಯೊ ಬಾಡಿವೆ
ಎಡ್ಡ್ಯಾಲೆಂಬ ಹೆಸರ ಕ್ಯಾದಗೇ
ಅದರ ಮ್ಯಾಲೊಂದಲಕಿಲಮಲಕಿಲ ಮಂಚವ ಹಾಕಿಲೆ (ದೆ)
ಓಂೆುಂಬ ರಾತ್ರಿ ಒಬ್ಬಳೆs ಶಿವನೇss
ಓಂೆುಂಬ ರಾತ್ರಿ ಒಬ್ಬಳೆs ಶಿವನೇss
ಸೋತ ಗಂಗಿ ಶಿವನ ಮ್ಯಾಲೊಂದ ಎಲಿಯೊ ಬಾಡಿವೆ
ಸೋತ ಗಂಗಿ ಶಿವನ ಮ್ಯಾಲೊಂದ ಎಲಿಯೊ ಬಾಡಿವೆ
ಮೂರ್ಯಾಲೆಂಬ ಹೆಸರ ಕ್ಯಾದಗೇ
ಅದರ ಮ್ಯಾಲೊಂದಲಕಿಲಮಲಕಿಲ ಮಂಚವ ಹಾಕಿಲೆ (ದೆ)
ಓಂೆುಂಬ ರಾತ್ರಿ ಒಬ್ಬಳೆs ಶಿವನೇss
ಓಂೆುಂಬ ರಾತ್ರಿ ಒಬ್ಬಳೆs ಶಿವನೇss
ಸೋಗ ಗಂಗಿ ಶಿವನ ಮ್ಯಾಲೊಂದ ಎಲಿಯೊ ಬಾಡಿವೆ
ಸೋತ ಗಂಗಿ ಶಿವನ ಮ್ಯಾಲೊಂದ ಎಲಿಯೊ ಬಾಡಿವೆ
ನಾಕ್ಯಾಲೆಂಬ ಹೆಸರ ಕ್ಯಾದಗೇ
ಅದರ ಮ್ಯಾಲೊಂದಲಕಿಲಮಲಕಿಲ ಮಂಚವ ಹಾಕಿಲೆ (ದೆ)
ಓಂೆುಂಬ ರಾತ್ರಿ ಒಬ್ಬಳೆs ಶಿವನೇss
ಓಂೆುಂಬ ರಾತ್ರಿ ಒಬ್ಬಳೆs ಶಿವನೇss
ಸೋತ ಗಂಗಿ ಶಿವನ ಮ್ಯಾಲೊಂದ ಎಲಿಯೊ ಬಾಡಿವೆ
ಸೋತ ಗಂಗಿ ಶಿವನ ಮ್ಯಾಲೊಂದ ಎಲಿಯೊ ಬಾಡಿವೆ
ಐದ್ಯಾಲೆಂಬ ಹಸರ ಕ್ಯಾದಗೇ
ಅದರ ಮ್ಯಾಲೊಂದಲಕಿಲಮಲಕಿಲ ಮಂಚವ ಹಾಕಿಲೆ (ದೆ)
ಓಂೆುಂಬ ರಾತ್ರಿ ಒಬ್ಬಳೆs ಶಿವನೇss
ಓಂೆುಂಬ ರಾತ್ರಿ ಒಬ್ಬಳೆs ಶಿವನೇss
ಸೋತ ಗಂಗಿ ಶಿವನ ಮ್ಯಾಲೊಂದ ಎಲಿಯೊ ಬಾಡಿವೆ
ಸೋತ ಗಂಗಿ ಶಿವನ ಮ್ಯಾಲೊಂದ ಎಲಿಯೊ ಬಾಡಿವೆ
* * *
5. ಸಿತಾಳ ಕೊಡು ಏಳು
ಒಂದ ಪುಡಿ ಹಾಕುತಾ ರಂಬೇರಿಗಿ ಕರಿತಾ
ಒಂದ ಪುಡಿ ಹಾಕುತಾ ರಂಬೇರಿಗಿ ಕರಿತಾ
ಶ್ರೀ ಗುರು ಶಿವ ಬಂದನೇ ಗವರವ
ಸಿತಾಳ ಕುಡು ಏಳೆ ಗವರವ
ಸಿತಾಳ ಕುಡು ಏಳೆ
ಎಡ್ಡ ಪುಡಿ ಹಾಕುತಾ ರಂಬೇರಿಗಿ ಕರಿತಾ
ಎಡ್ಡ ಪುಡಿ ಹಾಕುತಾ ರಂಬೇರಿಗಿ ಕರಿತಾ
ಶ್ರೀ ಗುರು ಶಿವ ಬಂದನೇ ಗವರವ
ಸಿತಾಳ ಕುಡು ಏಳೆ ಗವರವ
ಸಿತಾಳ ಕುಡು ಏಳೆ
6. ಗಂಡನ ಮನೆಗೆ ನಡೆ
ಒಂದ ಸೇರಕ್ಕಿ ಥಳುಸಲೆ ಕೇರಲೆ ಬೀದರ ಮರುದಲೆ
ಕಂಚಿ ಕಳಿಸಲೆ ಕಂಚಿನೊಳಿಯಲೆ
ಬುತ್ತಿ ಕಟ್ಟಲೆ ಪಟ್ಟಣ ಸೇರಲೆ
ಆನಿ ಏರಿ ಶಿವ ಬಂದರ ನಡಿ ಗವರಮ್ಮ  ಗಂಡನ ಮನಿಗೆ
ನಂದಿ ಏರಿ ಶಿವ ಬಂದರ ನಡಿ ಗವರಮ್ಮ  ಗಂಡನ ಮನಿಗೆ
ಎರಡ ಸೇರಕ್ಕಿ ಥಳುಸಲೆ ಕೇರಲೆ ಬೀದರ ಮರುದಲೆ
ಕಂಚಿ ಕಳಿಸಲೆ ಕಂಚಿನೊಳಿಯಲೆ
ಬುತ್ತಿ ಕಟ್ಟಲೆ ಪಟ್ಟಣ ಸೇರಲೆ
ಆನಿ ಏರಿ ಶಿವ ಬಂದರ ನಡಿ ಗವರಮ್ಮ  ಗಂಡನ ಮನಿಗೆ
ನಂದಿ ಏರಿ ಶಿವ ಬಂದರ ನಡಿ ಗವರಮ್ಮ  ಗಂಡನ ಮನಿಗೆ
ಮೂರ ಸೇರಕ್ಕಿ ಥಳುಸಲೆ ಕೇರಲೆ ಬೀದರ ಮರುದಲೆ
ಕಂಚಿ ಕಳಿಸಲೆ ಕಂಚಿನೊಳಿಯಲೆ
ಬುತ್ತಿ ಕಟ್ಟಲೆ ಪಟ್ಟಣ ಸೇರಲೆ
ಆನಿ ಏರಿ ಶಿವ ಬಂದರ ನಡಿ ಗವರಮ್ಮ  ಗಂಡನ ಮನಿಗೆ
ನಂದಿ ಏರಿ ಶಿವ ಬಂದರ ನಡಿ ಗವರಮ್ಮ  ಗಂಡನ ಮನಿಗೆ
ನಾಕ ಸೇರಕ್ಕಿ ಥಳುಸಲೆ ಕೇರಲೆ ಬೀದರ ಮರುದಲೆ
ಕಂಚಿ ಕಳಿಸಲೆ ಕಂಚಿನೊಳಿಯಲೆ
ಬುತ್ತಿ ಕಟ್ಟಲೆ ಪಟ್ಟಣ ಸೇರಲೆ
ಆನಿ ಏರಿ ಶಿವ ಬಂದರ ನಡಿ ಗವರಮ್ಮ  ಗಂಡನ ಮನಿಗೆ
ನಂದಿ ಏರಿ ಶಿವ ಬಂದರ ನಡಿ ಗವರಮ್ಮ  ಗಂಡನ ಮನಿಗೆ
7. ಗಂಡನ ಮನೆಗೆ ನಡೆದಳು
ಒಂದ್ಸೇರಕ್ಕಿ ತಾ ನಮ್ಮ ಕೇರಿಗೆ
ಒಂದ್ಸೇರಕ್ಕಿ ತಾ ನಮ್ಮ ಕೇರಿಗೆ
ನಾವು ಕುಟ್ಟಲ್ಲಿ ಚೆಂದನ ಒಣಕಿಲ್ಲಿ
ನಾವು ಕೇರಲ್ಲಿ ಗಿಲಿ ಗಿಲಿ ಮರದಲ್ಲಿ
ನಾವು ಬೀಸಲ್ಲಿ ತ್ವಾರಣ ಕಲ್ಲಿಲ್ಲಿ
ನಾವು ರೊಟ್ಟಿ ಕಟ್ಟಲ್ಲಿ ಪಾತಳ ಸೀರೆಲ್ಲಿ
ನಾವು ಹಾದಿ ನಡಿಯಲ್ಲಿ ಸಮದುರ ಹೊಳಿಯಲ್ಲಿ
ಧಿರ ಧಿರ ಪಯಿನಾ ಧಿರಂಗ ಪಯಿನಾ
ನಡುದಳ ಗಂಡನ ಮನಿಗೆ
ಧಿರ ಧಿರ ಪಯಿನಾ ಧಿರಂಗ ಪಯಿನಾ
ನಡುದಳ ಗಂಡನ ಮನಿಗೆ
ಎಡ್ಸೇರಕ್ಕಿ ತಾ ನಮ್ಮ ಕೇರಿಗೆ
ಎಡ್ಸೇರಕ್ಕಿ ತಾ ನಮ್ಮ ಕೇರಿಗೆ
ನಾವು ಕುಟ್ಟಲ್ಲಿ ಚಂದನ ಒಣಕಿಲ್ಲಿ
ನಾವು ಕೇರಲ್ಲಿ ಗಿಲಿಗಿಲಿ ಮರದಲ್ಲಿ
ನಾವು ಬೀಸಲ್ಲಿ ತ್ವಾರಣ ಕಲ್ಲಿಲ್ಲಿ
ನಾವು ರೊಟ್ಟಿ ಕಟ್ಟಲ್ಲಿ ಪಾತಳ ಸೀರೆಲ್ಲಿ
ನಾವು ಹಾದಿ ನಡಿಯಲ್ಲಿ ಸಮದುರ ಹೊಳಿಯಲ್ಲಿ
ಧಿರ ಧಿರ ಪಯಿನಾ ಧಿರಂಗ ಪಯಿನಾ
ನಡುದಳ ಗಂಡನ ಮನಿಗೆ
ಧಿರ ಧಿರ ಪಯಿನಾ ಧಿರಂಗ ಪಯಿನಾ
ನಡುದಳ ಗಂಡನ ಮನಿಗೆ
(ಇದೇ ರೀತಿ ಐದ್ಸೇರಕ್ಕಿ ತಾ ನಮ್ಮ ಕೇರಿಗೆ ತನಕ ಹೇಳುತ್ತಾರೆ).
8. ವರಾಪೇಕ್ಷೆ
ಒಂದ ಖಂಬದ ಪಡಸಲಿ ಒಳಗ ತಾಯಿ ಭೌವನಿ
ಆಕಿನ ಶಾಯ ಮಾಡಲೇ ಶಾರದೊಡ್ಡಿ (ಗೊಡ್ಡಿ) ಬೇಡಲೇ
ಆಕಿನ ಶಾಯ ಮಾಡಲೇ ಶಾರ ದೊಡ್ಡಿ (ಗೊಡ್ಡಿ) ಬೇಡಲೇ
ಯಡ್ಡ ಖಂಬದ ಪಡಸಲಿ ಒಳಗ ತಾಯಿ ಭೌವನಿ
ಆಕಿನ ಶಾಯ ಮಾಡಲೇ ಶಾರದೊಡ್ಡಿ (ಗೊಡ್ಡಿ) ಬೇಡಲೇ
ಆಕಿನ ಶಾಯ ಮಾಡಲೇ ಶಾರದೊಡ್ಡಿ (ಗೊಡ್ಡಿ) ಬೇಡಲೇ
ಮೂರ ಖಂಬದ ಪಡಸಲಿ ಒಳಗ ತಾಯಿ ಭೌವನಿ
ಆಕಿನ ಶಾಯ ಮಾಡಲೇ ಶಾರದೊಡ್ಡಿ (ಗೊಡ್ಡಿ) ಬೇಡಲೇ
ಆಕಿನ ಶಾಯ ಮಾಡಲೇ ಶಾರದೊಡ್ಡಿ (ಗೊಡ್ಡಿ) ಬೇಡಲೇ
ನಾಕ ಖಂಬದ ಪಡಸಲಿ ಒಳಗ ತಾಯಿ ಭೌವನಿ
ಆಕಿನ ಶಾಯ ಮಾಡಲೇ ಶಾರದೊಡ್ಡ (ಗೊಡ್ಡಿ) ಬೇಡಲೇ
ಆಕಿನ ಶಾಯ ಮಾಡಲೇ ಶಾರದೊಡ್ಡಿ (ಗೊಡ್ಡಿ) ಬೇಡಲೇ
ಐದ ಖಂಬದ ಪಡಸಲಿ ಒಳಗ ತಾಯಿ ಭೌವನಿ
ಆಕಿನ ಶಾಯ ಮಾಡಲೇ ಶಾರದೊಡ್ಡಿ (ಗೊಡ್ಡಿ) ಬೇಡಲೇ
ಆಕಿನ ಶಾಯ ಮಾಡಲೇ ಶಾರದೊಡ್ಡಿ (ಗೊಡ್ಡಿ) ಬೇಡಲೇ
9. ಜೋಳದ ಬಿತ್ತನೆ
ಒಂದ ಮುಟ್ಟಿ ಬಿತ್ತುತಾ ಹಿಂದ ಮುಂದ ನೋಡುತಾ
ಒಂದ ಮುಟ್ಟಿ ಬಿತ್ತುತಾ ಹಿಂದ ಮುಂದ ನೋಡುತಾ
ಒಂದಡ್ಡಿ ಜ್ವಾಳಾ ಒಂದ ತಿಂಗುಳ ಬಿತ್ತುತಾ ಕ್ಷೆಳಕ್ಷಿ ಬೆಳದಿಂಗುಳೆ
ಒಂದಡ್ಡಿ ಜ್ವಾಳಾ ಒಂದ ತಿಂಗಳ ಬಿತ್ತುತಾ ಕ್ಷೆಳಕ್ಷಿ ಬೆಳದಿಂಗುಳೆ
ಎಡ್ಡ ಮುಟ್ಟಿ ಬಿತ್ತುತಾ ಹಿಂದ ಮುಂದ ನೋಡುತಾ
ಎಡ್ಡ ಮುಟ್ಟಿ ಬಿತ್ತುತಾ ಹಿಂದ ಮುಂದ ನೋಡುತಾ
ಎಡ್ಡಡ್ಡಿ ಜ್ವಾಳಾ ಎಡ್ಡ ತಿಂಗುಳ ಬಿತ್ತುತಾ ಕ್ಷೆಳಕ್ಷಿ ಬೆಳದಿಂಗುಳೆ
ಎಡ್ಡಡ್ಡಿ ಜ್ವಾಳಾ ಎಡ್ಡ ತಿಂಗುಳು ಬಿತ್ತುತಾ ಕ್ಷೆಳಕ್ಷಿ ಬೆಳದಿಂಗುಳೆ
ಮೂರ ಮುಟ್ಟಿ ಬಿತ್ತುತಾ ಹಿಂದ ಮುಂದ ನೋಡುತಾ
ಮೂರ ಮುಟ್ಟಿ ಬಿತ್ತುತಾ ಹಿಂದ ಮುಂದ ನೋಡುತಾ
ಮೂರಡ್ಡಿ ಜ್ವಾಳ ಮೂರ ತಿಂಗುಳ ಬಿತ್ತುತಾ ಕ್ಷೆಳಕ್ಷಿ ಬೆಳದಿಂಗುಳೆ
ಮೂರಡ್ಡಿ ಜ್ವಾಳ ಮೂರ ತಿಂಗುಳ ಬಿತ್ತುತಾ ಕ್ಷೆಳಕ್ಷಿ ಬೆಳದಿಂಗುಳೆ
ನಾಕ ಮುಟ್ಟಿ ಬಿತ್ತುತಾ ಹಿಂದ ಮುಂದ ನೋಡುತಾ
ನಾಕ ಮುಟ್ಟಿ ಬಿತ್ತುತಾ ಹಿಂದ ಮುಂದ ನೋಡುತಾ
ನಾಕಡ್ಡಿ ಜ್ವಾಳಾ ನಾಕ ತಿಂಗುಳ ಬಿತ್ತುತಾ ಕ್ಷೆಳಕ್ಷಿ ಬೆಳದಿಂಗುಳೆ
ನಾಕಡ್ಡಿ ಜ್ವಾಳಾ ನಾಕ ತಿಂಗುಳ ಬಿತ್ತುತಾ ಕ್ಷೆಳಕ್ಷಿ ಬೆಳದಿಂಗುಳೆ
ಐದ ಮುಟ್ಟಿ ಬಿತ್ತುತಾ ಹಿಂದ ಮುಂದ ನೋಡುತಾ
ಐದ ಮುಟ್ಟಿ ಬಿತ್ತುತಾ ಹಿಂದ ಮುಂದ ನೋಡುತಾ
ಐದಡ್ಡಿ ಜ್ವಾಳಾ ಐದ ತಿಂಗುಳ ಬಿತ್ತುತಾ ಕ್ಷೆಳಕ್ಷಿ ಬೆಳದಿಂಗುಳೆ
ಐದಡ್ಡಿ ಜ್ವಾಳಾ ಐದ ತಿಂಗುಳ ಬಿತ್ತುತಾ ಕ್ಷೆಳಕ್ಷಿ ಬೆಳದಿಂಗುಳೆ

3. ನಾಗರ ಪಂಚಮಿ ಹಾಡುಗಳು
1. ತವರಿನ ಬಯಕೆಯ ಹಾಡು
ಅಣ್ಣ ಬಂದಾನ ಕರಿಲಾಕ ಅಣ್ಣ ಬಂದಾನ ಕರಿಲಾಕ
ಅಡಗೀಯ ಮನಿಯ ಅತ್ತೆಮ್ಮ ॥ಅಣ್ಣ ॥
ನನಗೇನ ಕೇಳತಿ ಸೊಸಿಮುದ್ದ
ಕೇಳ್ಹೋಗ ನಿನ್ನ ಮಾವಯ್ಯಗ ॥
ಮಂಚದ ಮೇಲಿನ ಮಾವಯ್ಯ
ಅಣ್ಣ ಬಂದಾನ ಕರಿಲಾಕ ॥
ನನಗೇನ ಕೇಳತಿ ಸೊಸಿಮುದ್ದ
ಕೇಳ್ಹೋಗ ನಿನ್ನ ಭಾವಯ್ಯಗ ॥
ಹೊಲಮನಿ ಮಾಡೋ ಭಾವಯ್ಯ
ಅಣ್ಣ ಬಂದಾನ ಕರಿಲಾಕ ॥
ನನಗೇನ ಕೇಳತಿ ಸೊಸಿಮುದ್ದ
ಕೇಳ್ಹೋಗ ನಿನ್ನ ನೆಗೆಣ್ಣೀನ ॥
ಮಜ್ಜೀಗಿ ಮಾಡೋ ನೆಗೆಣ್ಣಿ
ಅಣ್ಣ ಬಂದಾನ ಕರಿಲಾಕ ॥
ನನಗೇನ ಕೇಳತಿ ತಂಗೆಮ್ಮ
ಕೇಳ್ಹೋಗ ನಿನ್ನ ಮೈದುನಗ ॥
ಚಿಣಿಕೋಲಾಡೋ ಮೈದುನ
ಅಣ್ಣ ಬಂದಾನ ಕರಿಲಾಕ ॥
ನನಗೇನ ಕೇಳತಿ ಅತ್ತಿಗೆಮ್ಮ
ಕೇಳ್ಹೋಗ ನಿನ್ನ ಮಾರಾಯಗ ॥
ತಾಳೀಯ ಕಟ್ಟೀದ ಮಹರಾಯ
ಅಣ್ಣ ಬಂದಾನ ಕರಿಲಾಕ ॥
ನನಗೇನ ಕೇಳತಿ ಅರಗಿಣಿಯೇ
ಹೋಗಿ ಬಾರೆ ನಿನ್ನ ತವರೂರಿಗೆ ॥
* * *
ಆಶಾಡ ಮಾಸ ಬಂದಿತವ್ವ ಯಾಕೆ ಅಣ್ಣ ಬರಲಿಲ್ಲ ಕರಿಲಾಕ
ಎಷ್ಟು ನೋಡಲಿ ಅಣ್ಣನ ದಾರಿ ॥
ರೊಟ್ಟಿ ಬುತ್ತಿ ಮಾಡಿಕೊಂಡು
ಎತ್ತಿನ ಮ್ಯಾಲ ಹೇರಿಕೊಂಡು  ಎಂದು ಹೋಗೇನ ನಾ ತವರಿಗೆ ॥
ಹಿಂದಿನ ಹೊತ್ತು ಹಿಂದೆ ಇರಲಿ ಮುಂದಿನ ಹೊತ್ತು ಇಂದೇ ಬರಲಿ
ಎಂದು ನೋಡೇನವ್ವ ತಾಯಿಯ ಮೋರೆ ॥
ಹೊತ್ತು ಮುಳುಗಿ ಕತ್ತಲಾಯಿತ್ರಿ ದೀಪ ಹಚ್ಚೋ ವೇಳೆ ಆಯ್ತು
ಅಣ್ಣ ಬರಲಿಲ್ಲ ಯಾಕ ಕರಿಲಾಕ ॥
ಹೊತ್ತು ಮುಳಗೊ ವ್ಯಾಳ್ಯಾದಾಗ ದೀಪ ಹಚ್ಚೋ ಮನಿಯೋಳಗ
ಅಣ್ಣ ಬಂದಾನರಿ ಕರಿಯಾಕ ॥
ರೊಟ್ಟಿಬುತ್ತಿ ಕಟ್ಟಿಕೊಂಡು ಕುಕ್ಕೆಯೊಳಗೆ ಇಟ್ಟುಕೊಂಡು
ಹೊಂಟೀನಿ ನಾನು ತವರಿಗೆ ಇಂದು ॥
ಅಪ್ಪ ಅಮ್ಮನ ನೋಡುವ ಆಸೆ ಪುಟ್ಟ ತಂಗೀನ ಬೆರೆಯೋ ಆಸೆ
ಎಲ್ಲ ಗೆಳತೆರ ಕೂಡುವ ಆಸೆ ॥
* * *
2. ತವರಿನ ಬಯಕೆಯ ಹಾಡು
ಹಡದವ್ವ ಎನಗೆ ಬರಬಾರದೆ ಕರೆಯಲು
ಹಡದವ್ವ ಎನಗೆ ಬರಬಾರದೆ ಕರಿಯಲು
ನಾಗರ ಪಂಚಮಿ ನಾಡಿಗೆ ದೊಡ್ಡದು
ಕೈ ಮಾಡಿ ಕರಿತೈತ್ರಿ ತವರೀನ ಹಂಬಲ
ಹಡದವ್ವ ಎನಗೆ ಬರಬಾರದೆ ಕರಿಯಲು
ಶ್ರಾವಣ ಜೋಕಾಲಿ ನಾವೆಲ್ಲ ಜೀಕಿದರ
ನೋವ ಉಂಡ ಮನವು ಅರಳಿ ಹೂವಾಗುವುದು
ಬರಬಾರದೆ ಕರಿಯಲು ಹಡೆದವ್ವ ಎನಗೆ ಬರಬಾರದೆ ಕರಿಯಲು
ಉಡಲಿಕ್ಕೆ ಉಣ್ಣಲಿಕ್ಕೆ ಕಡಿಮೇನು ಇಲ್ಲವ್ವ
ಕೂಡಿ ಮನಕ್ಕೆ ನಿನ್ನ ನೋಡುವ ಆತುರ
ಬರಬಾರದೆ ಕರಿಯಲು ಹಡದವ್ವ ಎನಗೆ ಬರಬಾರದೆ ಕರಿಯಲು
ಅತ್ತಿ ಅಣಕಿಸುವಳು ನಾದುನಿ ಮನಕೀಸುವಳು
ಹೆತ್ತಾಯಿ ಎಂಥಕಿ ಕರಿಯಲು ಬರಲಿಲ್ಲ ಹಡೆದವ್ವ ಎನಗೆ ಬರಬಾರದೆ ಕರಿಯಲು
ಕಾಯ್ದ ಹಂಚಿನಮ್ಯಾಲ ನೀರು ತೂರಿಧಂಗ
ಬರದಿರಲು ಕಳವಳವು ಎನಗೆ ಬರಬಾರದೆ ಕರಿಯಲು
ಅಣ್ಣಗ ಹೆಂಡತಿಧಾಕ, ಅಪ್ಪನಿಗೆ ಹೊಲದಾ ಕೆಲಸ
ಹೆತ್ತಾಯಿನಿನಮುಂದ ಹೆಚ್ಚಾಗಿ ಹೇಳುವುದಿಲ್ಲ ಬರಬಾರದೆ ಕರಿಯಲು
ಹಡದವ್ವ ಎನಗೆ ಬರಬಾರದೆ ಕರಿಯಲು
ನೆರಮನಿ ನೀಲಮ್ಮ ತನ್ನ ತವರಿಗಮ್ಮ
ನಿನ್ನೇನೇ ಹೋದಳು ಅಣ್ಣ ಬಸವಣ್ಣನ ಗೂಡ
ಬರಬಾರದೆ ಕರಿಯಲು ಹಡದವ್ವ
 * * *
3. ಪಂಚಮಿ ಹಾಡು
ಗೀ……ಗೀ……ಗೀ
ನಾಡಿಗ್ ಬಂತು ನಾಗರಪಂಚಮಿ
ಏನು ಹಬ್ಬ ಏನು ಹುಬ್ಬ ಏನು ಹಂಚಿಗಿ
ಮಾಡಾನವ್ವ ಹೆಜ್ಜಿಗ್ ತರ್ಲ್ಯಾಕ
ಈಗ ಕಾಂಚಾಣಿದ್ರೂ ಕಾರ್ಯಸುದ್ದ ಸಂತಿ ಮಾಡಾಕ
ಈಗ ಮುಂಚೀನಂತ ದಿನ ಮಾನಿಲ್ಲ ನಂಬಿಗಿಡ್ಲಿಕ್ಕ                       ॥ಗೀ…ಗೀ ॥
ಉಂಡ್ಯಾಡ್ಕೊಂಡ್ ಬಾಲರ್ ಕಂಡು – ಕಂಡಿದ್ದೆಲ್ಲ ಕೇಳ್ತಾರವ್ವ
ಸದ್ಯಕ್ಕಿಲ್ಲ ತಂಗಿ ಜ್ವಾಳ ಅಳ್ಳು ಹುರಿಯಾಕ
ನಾವು ಹತ್ತು ಮಂದಿ ಜೊತೆಲಿಂದ ಹೊತ್ತು ಮುರಿಯಾಕ               ॥ಗೀ…ಗೀ ॥
ಗಂಗವ್ ಗೌರವ್ ಬಾರೆ ಸತ್ಯವ್ ಸಂಗವ್ ಬಾರೆ
ನೀಲವ್ ಬಸವ್ ಬಾರೆ
ಹತ್ತು ಮಂದಿ ಪೂರ್ವದಿಂದ ಇದ್ದವರಾಗಬೇಕ
ನೀವು ಹತ್ತು ಮಂದಿ ಮುತ್ತೀನ್ ಸೀರಿ ಬಿಚ್ಚಿ ಉಡ್ಬೇಕ                   ॥ಗೀ…ಗೀ ॥
ಆ ಜೋಲಿ ಈ ಜೋಲಿ ಕಾಮನ ಜೋಲಿ
ನಿದ್ದಿ ಜೋಲಿ ಹತ್ತು ಮಂದಿ ಬಿದ್ದೀರ್‌ಗಿದ್ದೀರಿ
ಎಚ್ಚರಿರಬೇಕ                                                                    ॥ಗೀ…ಗೀ ॥
ಬೆಟ್ಯಾದ್ ತುದೀಗ್ ತಂಗಿ ಕಟ್ಟೀದ್ ಜೋಕಾಲಿ
ನೆಟ್ಯಾಗ್ ಹತ್ತಿ ನೀವು ಕಟ್ಟಬೇಕ
ಅಳ್ಳಿಟ್ಟ ತಂಬಿಟ್ಟ ತಂಗಿ ಇಬ್ಬರ್ ಉಡಿಯೋಲ್ ಕಟ್ಟಿ
ತುಟ್ಟಾಂತುದೀಗೆ ತಂಗಿ ಕಟ್ಟೀದ ಜೋಕಾಲಿ
ನೆಟ್ಟಾಗ್ ಹತ್ತಿ ನೀವು ಕಟ್ಟಬೇಕ                                              ॥ಗೀ…ಗೀ ॥
 
ಹೋದ ವರ್ಷ ಹೋಗಿದ್ನವ್ವ ಪಟ್ಟಸೀರಿ
ತಂಗಿ ಪಟ್ಟ ಕುಬುಸ ಕೇಳಿ ಉಟ್ಕೊಂಡ್ ಬಂದೆ ತವರೂರಗ
ಮೂರ‌್ದಿನ ಆತು ತಂಗಿ ದಾರಿ ನೋಡಿದೇನ
ನಮ್ಮಣ್ಣ ಬಂದಿಲ್ಲ ಕರಿss
ನನ್ನರ ಕರ್ಕೊಂಡ್ಹೋಗಿ ಮಾಡ್ತಿದ್ನವ್ವ ಹಬ್ಬದೈಶುರಿsss                 ॥ಗೀ…ಗೀ ॥
* * *
4. ಪಂಚಮಿ ಹಾಡು
ನಾಡೀಗಿ ಬರುವುದು ನಾಗರಪಂಚಮಿ
ನಾಡಿನ ಗೆಳದೇರ ಬರುತಾರೆ ರನ್ನದ                                        ॥ಕೋಲ ॥
ನಾಡಿನ ಗೆಳೆದೇರ ಬರುತಾರೆ ತಂಗೆಮ್ಮ
ನಾನು ನಮ ತಂಗಿ ಒಂದತ                                                    ॥ಕೋಲ ॥
ನಾನು ನಮ ತಂಗಿ ಒಂದತನಿದ್ದಾರ
ನಾಗಯ್ಯಗ್ಹಾಲೆ ಎರಿತೇವ                                                       ॥ಕೋಲ ॥
ತಂಗೆಮ್ಮ ತಂಗೆಮ್ಮ ಶ್ರೀಗಂಧದ ಸಿಂಪಿ ಮರೆತೇವ
ಓಡೊಡಿ ತಂಗೆಮ್ಮ ತರುಬಾರೆ                                                 ॥ಕೋಲ ॥
ಭಿರಿ ಭಿರಿ ಹೊಗ್ಯಾಳ ಬಾಕಲಾಗ ನಿಂತಾಳ
ಒಳಗ ಭಾವಯ್ಯನ ಸೆಳೆಮಂಚ                                               ॥ಕೋಲ ॥
ಬಿಡು ಬಿಡು ಭಾವಯ್ಯ ಬಿಳಿಮುತ್ತು ಉದುರ್ಯಾವ
ಜರದ ಸೆರಗ ಹರಿತಾವ                                                         ॥ಕೋಲ ॥
ಆಗಭೋಗವ ಮಾಡಿ ಶ್ರೀಗಂಧದ ಸಿಂಪಿ ತಗೊಂಡ
ಓಡೊಡಿ ಹುತ್ತಿಗಿ ಬಂದಾಳ                                                     ॥ಕೋಲ ॥
ಅಳ್ಳಿಗಳ್ಳವ ಕೊಟ್ಟೆ ಕೊಳ್ಳಿಗಿ ದಾರವ ಕೊಟ್ಟೆ
ಮತ್ತ್ಯಾಕ ನಾಗಯ್ಯ ಬುಸ್ಸೆಂದೆ                                                 ॥ಕೋಲ ॥
ಮತ್ತ್ಯಾಕ ನಾಗಯ್ಯ ಬುಸ್ಸೆಂದೆ
ಕೆಟ್ಟೆ ಬಂದಿದಿ ಬಾಲಿ ನನತಾನ ರನ್ನದ                                       ॥ಕೋಲ ॥
* * *
5. ಪಂಚಮಿ ಹಾಡು
ನಾಳಿಗಿ ಬರುವದು ನಾಗರ ಪಂಚಮಿ ತಂಗಿ
ಈರಮ್ಮಗ ಕರಿತರಿ ರನ್ನದೆ ॥ಕೋಲೆನ್ನ ಕೋ ॥                                  ॥1 ॥
ಝಟ್ಟಂತ ಎದ್ದಾನ ಝಳಕರ ಮಾಡ್ಯಾನ ದಢಿ
ಧೋತರ ಅಂವ ಉಟ್ಟಾನೆ ರನ್ನದೆ ಕೋಲೆನ್ನ ॥ಕೋಲೆ                         ॥2 ॥
ದಡಿಯನೆ ಧೋತರ ಉಟ್ಟಾನೆ ಸೂರಿಜಾ ಜಗನಾಥ
ಅಂಗಿ ತೊಟ್ಟಾನೆ ರನ್ನದೆ ಕೋಲೆನ್ನ ಕೋಲೆ ॥                                    ॥3 ॥
ಜಗನಾಥನ ಎಲೆ ಅಂಗಿ ತೊಟ್ಟಾನೆ ಸೂರಿಜ ಜರದ
ರುಮಾಲು ಕಟ್ಟ್ಯಾನೆ ರನ್ನದ ಕೋಲೆನ್ನ ಕೋಲೆ ॥                                ॥4 ॥
ಜರದಾನೆ ರುಮಾಲು ಕಟ್ಟಾನೆ ಸೂರಿಜ ಕೊರಳಲ್ಲಿ ಲ್ಯಾಕಿಟ್ಟ ಹಾಕ್ತಾನೆ
ರನ್ನದ ಕೋಲೆನ್ನ ಕೋಲೆ ॥                                                           ॥5 ॥
ಕೊರಳಲ್ಲಿ ಲ್ಯಾಕೀಟ ಹಾಕ್ಯಾನೆ ಸೂರಿಜ ಐದು ಬೆರಳಿಗಿ
ಉಂಗುರ ಇಟ್ಟ ರನ್ನದ ಕೋಲು ಕೋಲೆ ॥                                         ॥6 ॥
ಐದನೆ ಬೆರಳಿಗಿ ಉಂಗುರ ಇಟ್ಟ ಸೂರಿಜ ತಂಗಿ ಕರಿಲಾಕೆ
ನಡೆದಾನೆ ರನ್ನದ ಕೋಲು ಕೋಲೆ ॥                                               ॥7 ॥
ಎಂದಿಲ್ಲದ ನಮ್ಮಣ್ಣ ಇಂದ್ಯಾಕ ಬಂದನೆಂದು
ತೆಮಿಗಿ ನೀರ ಕೊಟ್ಟಾಳೆ ರನ್ನದ ಕೋಲೆನ್ನ ಕೋಲೆ ॥                           ॥8 ॥
ದುಡ್ಡರ ತೊಗೊಂಡಾಳೆ ದುಕನಕ ನಡುದಾಳೆ
ದುಡ್ಡಿನ ಇಸ ತಂದಾಳೆ ರನ್ನದಿ ಕೋಲು ಕೋಲೆ ॥                               ॥9 ॥
ದುಡ್ಡಿನ ಎಲೆ ಇಸ ತಂದಾಳೆ ಈರಮ್ಮ ಪಂಚಾಮೃತ
ಎಲೆ ಅಡಗಿ ಮಾಡ್ಯಾಳೆ ರನ್ನದ ಕೋಲು ಕೋಲ ॥                            ॥10 ॥
ಪಂಚಾಮೃತ ಎಲೆ ಅಡಗಿ ಮಾಡ್ಯಾಳೆ ಈರಮ್ಮ
ಉಣ ಏಳೋ ಅಣ್ಣ ಅನುತಾಳೆ ರನ್ನದ ಕೋಲು ಕೋಲೆ ॥                   ॥11 ॥
ಒಂದ ತುತ್ತು ಉಂಡಾನೆ ಎಡ್ಡ ತುತ್ತು ಉಂಡಾನೆ
ಮೂರೆಂಬ ತುತ್ತಿಗೆ ಧಗಿ ಬಿತ್ತು ರನ್ನದ ಕೋಲು ಕೋಲೆ ॥                     ॥12 ॥
ಮೂರೆಂಬ ತುತ್ತಿಗೆ ಧಗಿ ಬಿತ್ತೆ ಈರಮ್ಮ
ನೀರಾರ ಕುಡುರೆ ಅನುತಾನ ರನ್ನದ ಕೋಲೆನ್ನ ಕೋಲೆ ॥                   ॥13 ॥
ಘಾತುಕ ಈರಮ್ಮ ನೀರರ ಕೊಟ್ಟಿಲ್ಲ ನಾಕೆಂಬ
ತುತ್ತಿಗೆ ಜೀವ ಬಿಟ್ಟ ರನ್ನದ ಕೋಲೆನ್ನ ಕೋಲೆ ॥                                ॥14 ॥
ನಾಕೆಂಬ ಎಲೆ ತುತ್ತಿಗಿ ಜೀವ ಬಿಟ್ಟ ಸೂರಿಜ ಕರಿ
ಕಂಬಳಿ ಹಾಸಿ ಮಲಗಸ್ಯಾಳೆ ರನ್ನದ ಕೋಲೆನ್ನ ಕೋಲೆ ॥                   ॥15 ॥
ಗೋಡಿಗಿ ತಲೆಹೊಡಿದು ಕುಡಸ್ಯಾಳೆ ಈರಮ್ಮ
ಜರದ ರೂಮಾಲ ತೆಗುದಾಳೆ ರನ್ನದ ಕೋಲೆನ್ನ ಕೋಲೆ ॥                  ॥16 ॥
ಜರದನೆ ರೂಮಾಲ ತೆಗುದಾಳೆ ಈರಮ್ಮ ಜಗನಾಥನ
ಅಂಗಿ ಕಳುದಾಳೆ ರನ್ನದ ಕೋಲೆನ್ನ ಕೋಲೆ ॥                                  ॥17 ॥
ಜಗನಾಥದ ಎಲೆ ಅಂಗಿ ಕಳುದಾಳೆ ಈರಮ್ಮ ಕೊರಳಿಂದ
ಲ್ಯಾಕೆಟ ತಗದಾಳೆ ರನ್ನದ ಕೋಲೆನ್ನ ಕೋಲೆ ॥                                ॥18 ॥
ಎಲೆ ಎಲೆ ಪುರುಷರು ಒಳಗಿದ್ರಿ ಹೊರಗಿದ್ರಿ
ನಮ್ಮಣ್ಣನ ಜೀವ ತೊಗೊಂಡಿರಿ ರನ್ನದ ಕೋಲೆನ್ನ ಕೋಲೆ ॥                ॥19 ॥
ಅಷ್ಟರ ಕೇಳ್ಯಾಳೆ ಮನಿಗಾರೆ ಬಂದಾಳೆ
ಮನಿದಾಗಿನ ಕೊಡ್ಲಿ ಹುಡುಕ್ತಾಳೆ ರನ್ನದೆ ಕೋಲೆನ್ನ ಕೋಲೆ ॥               ॥20 ॥
ಎಲೆ ಎಲೆ ಘಾತುಕಿ ಎಂಥ ಮಾತು ಮಾಡೀದಿ
ಇಂತಹ ಭಾವ ಎಲ್ಲಿ ಸಿಗಬೇಕು ರನ್ನದ ಕೋಲು ಕೋಲೆ ॥                   ॥21 ॥
ಮನಿದಾಗಿನ ಎಲೆ ಕೊಡ್ಲಿ ಹಿಡಿದಾಳೆ ಈರಮ್ಮ
ಕಚ ಕಚ ಕಡಿದು ಬುಟ್ಟಿ ತುಂಬ್ಯಾಳ ರನ್ನದೆ ಕೋಲೆನ್ನ ಕೋಲೆ ॥           ॥22 ॥
ಕಚ ಕಚ ಕಡಿದು ಬುಟ್ಟಿ ತುಂಬ್ಯಾಳ ಈರಮ್ಮಾ
ಹರಿ ನೀರಾಗ ಒಯ್ದು ಬಿಟ್ಟಾಳ ರನ್ನದ ಕೋಲೆನ್ನ ಕೋಲೆ ॥                  ॥23 ॥
ಹಳ್ಳದಾಗಿನ ಸೂರಿಜಾ ದೇವರ ಕೃಪೆಯಿಂದ
ಹೂವಿನ ರೂಪ ಆಗ್ಯಾನೆ ರನ್ನದ ಕೋಲೆನ್ನ ಕೋಲೆ                            ॥24 ॥
 * * *

6. ಜೋಕಾಲಿ ಹಾಡು
ನಾಗಪ್ಪಗ್ಹಾಲ ಹೊಯ್ಯೋಣ
ನಾಗರ ಹೆಡಿಯ್ಹಂಗ ಆಡೋಣ ॥ಪ ॥
ನಾಗರಪಂಚಮಿ, ನಾಡ ಹೆಣ್ಣಿಗೆ ಹಬ್ಬ
ನಾಗಪ್ಪಗ್ಹಾಲ ಎರಿಯೋಣ  ನನ ಗೆಣತಿ
ನಾಗರ ಹೆಡಿಯ್ಹಂಗ ಆಡೋಣ ॥
ಗುರುದೇವ ನಿಮ ಪಾಲ, ಹರಹರನೆ ನಿಮ ಪಾಲ
ಶರಣರಿಗೆ ಹಾಲು ಹಿರಿಯರಿಗೆ  ಎರಿಯೋಣ
ಕಿರಿಯರಿಗೆ ಹಾಡಿ ಹರಸೋಣ ॥
ಅಳ್ಳಿಟ್ಟು ತಂಬಿಟ್ಟು, ಮಾಡಿಟ್ಟ ಎಳ್ಳುಂಡಿ
ದಳ್ಳುರಿ ಕಣ್ಣಿ ಹಣೆಯವನ  ಕೊರಳಾನ
ನಾಗ ನಿನಗೆಡೆಯೊ ಕೈಮುಗಿದೊ ॥
ವಾರೀಗಿ ಗೆಳತೇರ, ಕೇರಿಯ ಕೆಳದೇರ
ಸೇರಿ ಒಂದೆಡೆ ಕೂಡೋಣ  ಜೋಕಾಲಿ
ತೂರಿ ಜೀಕವ ಆಡೋಣ ॥
ಚಂದ್ರಕಾಳೀಯ ಸೀರಿ ಚಂದ್ರ ಕುಪ್ಪುಸ ತೊಟ್ಟು
ಬಂದ ಹಬ್ಬದಾಗ ನಲಿಯೋಣ  ನಕ್ಕಾಡಿ
ಒಂದಾಗಿ ಇದ್ದು ಅಗಲೋಣ ॥
ಸಾಕಾಗುತನ ಕೂಡಿ ಜೋಕಾಲಿ ಜೀಕೋಣ
ನಾಗರಮಿಡಿಯಾಗಿ ಆಡೋಣ  ವರುವರುಷ
ನಾಗರಪಂಚಮಿಗೆ ಕೂಡೋಣ ॥
ಗಂಡನ ಮನಿಯಾನ ಕಂಡ ಬಾಳುವೆ ಹಾಡಿ
ಉಂಡು ಓಡ್ಯಾಡಿ ಆಡೋಣ  ಮನೆಮಾತ
ಹಿಂಡಿನಾಗಾಡಿ ಮರೆಯೋಣ ॥
ಪಂಚಮಿ ಬರಲೆವ್ವ ಮಂಚಕಟ್ಟಲಿ ಮನಿಗೆ
ಕೆಂಚಿಗೆಳತೇರು ಕೂಡಾಲಿ  ನಮಜೀಕ
ಮಿಂಚಿ ಮುಗಿಲೀಗೆ ಏರಾಲೆ ॥
ಗಂಡನ ಮನಿಯಾನ ಕಂಡ ಬಾಳುವೆ ಹಾಡಿ
ಉಂಡು ಓಡಾಡಿ ಆಡೋಣ  ಮನೆಮಾತ
ಹಿಂಡಿನಾಗಾಡಿ ಮರೆಯೋಣ ॥
* * *
7. ನಾಗರ ಪಂಚಮಿ ಹಾಡು
1ನೇ ಚೌಕ–
ಪಂಚಮಿ ಮುಂದ ಇರಟ್ಟೆಗಾಗಿ  ಹಂಚೀಕಿ ಹಾಕತಾಳ
ಸಂಜೀಗಿ ನಮ್ಮವರು ಬರತಾರೋ  ಏನು ಮಾಡತಾರೋ
ಗೊಂಡ್ಯಾದ ಹಣೆಪಟ್ಟಿನ  ಹಂಡಹೋರಿ ನನಗಾಗಿ
ಕೊಂಡಾರ ನಮ್ಮವರು ತರತಾರೋ  ಇಂದ ಬರತಾರೋ ॥
ನಾಗರಪಂಚಮಿ  ನಾಡೀಗಿ ದೊಡ್ಡದು
ನಾಗೇಶಿಗ್ಹಾಲಾ ಎರೆಯುವುದು  ಒಂದ್ಹೋತ್ತಿರುವುದು
ಎಂದಿದ್ದರೂ ನಮ್ಮವರು  ಮುಂದಾಗಿ ಬರೂದಿಲ್ಲ
ಸಂಜೀಗಿ ನನ್ನ ಎರೆಯುವುದು  ಅಳ್ಳ ಹುರಿಯುವುದು ॥
ಹಬ್ಬದ ದಿನ ಹರೆಹೊತ್ತಿಲೆ  ಜತ್ತಾಗಿ ಗೆಳತೇರು
ಹೊತ್ತೇರಿ ನೀರಾ ತರುವದು  ಭಾಳ ಮೆರೆಯುವದು
ಇಳಿಹೊತ್ತಿನ ಕಡದಿಂದ  ಗೆಳತೇರ ಕೂಡಿ ಹೋಗಿ
ಜೋಕಾಲಿ ಆಡಿ ಬಂದು ದಣಿಯುವದು  ಭಾಳ ಉಣ್ಣುವದು ॥
(ಇಳುವು) ಹಸರ ಡಪಳಾ  ಸೀರಿ ಪಪ್ಪಳಾ ಜರಕಾಟೀ
ನಿತ್ತ ನಿಲಗಿ ತೀಡಕ್ತಿ ತುದಿಗಟ್ಟಿ ॥
ಮಗ್ಗಿ ತಗಿಸಿ  ಒಗಸಿದ ಕುಬಸ ಕರವತಕಾಟೀ
ಹಂಗೇ ಇಟ್ಟಿದಿನವ್ವ ಗಂಟಿನಾಗ ಕಟ್ಟಿ ॥
ಚಂದ ಚಂದ ಒಂದೇ ವಾರೀಗಿ ಗೆಳತೇರು ಹೊಸ ಧಾಟಿ
ಅದರಾಗೊಬ್ಬಾಕಿ ನನ್ನ ಸವತಿ ಖೊಟ್ಟಿ ॥
(ಏರು) ಜೋಡಿಯವರು ಗೆಳತೇರು  ನೋಡುವರು ನನ್ನ ದಾರಿ
ನಾನಾ ತರದ ಸೀರಿ ಉಡುವವರು  ನನ್ನ ಕರೆವವರು ॥
ಗೊಂಡ್ಯಾದ ಹಣೆಪಟ್ಟಿನ  ಹಂಡ ಹೋರಿ ನನಗಾಗಿ
ಕೊಂಡಾರ ನಮ್ಮವರು ತರತಾರೋ  ಇಂದ ಬರತಾರೋ ॥
2ನೇ ಚೌಕ–
ಆಯಗಾರ‌್ರಿಗಿ ಅಳ್ಳಿಟ್ಟ  ಅವು ಬ್ಯಾರಿ ಮಾಡಿಟ್ಟ
ಹೋದ ಬಾರಿ ಇತ್ತು ನನ್ನ ಕಾರ್ಭಾರಾ  ಮಾಡಿದ ಪರಭಾರ ॥
ತಂಬಿಟ್ಟಿನ ಉಂಡೀ ಒಳಗ  ಕಡಿಮಿ ಹಾಕಿ ಬೆಲ್ಲ ನಾ
ತಿನ್ನಾಕಿ ನೋಡಿ ಅದರ ಆಕಾರ  ಬೆಲ್ಲದ ಮಜಕೂರಾ ॥
ಭಾಳ ಭಾಳ ಬೆಲ್ಲ ಹಾಕಿ  ಹಾಳ ಮಾಡ್ತಾರ ಮನಿಯಾಗ
ಹೇಳಕೇಳವರು ಯಾರಿಲ್ಲ, ಹಿರಿಯರಾ  ತಮ್ಮ ಕಾರಭಾರ ॥
ಅಣ್ಣನ ಹೇಣತಿ  ಆಕಿ ಭಾಳ ಘಾಲಡಗಕಿ
ಆಣಿ ಹಾಕಿ ತರಬಿಕೇರ ಕಲಿಸವರಾ  ಮನಸಾ ಒಡಸವರ ॥
(ಇಳುವು) ಸಂಶಾ ಹೋಗಲಿಲ್ಲ ಮನಸಿನಂದು ತೀರಿ
ನೆನಸಿ ನೆನಸಿ ತವರ ಮನಿ ದಾರಿ ॥
ತವರಮನಿಯಾಗ ನನ್ನ ಐಸಿರಿ
ನೆಪ್ಪಾಗಿ ಭುಗಿಲೆಂದು ಎದಿ ಹಾರಿ ॥
ನನ್ನ ಹೊಟ್ಟ್ಯಾಗ ಬಿದ್ದಂಗ ಕಿಚ್ಚ ಉರಿ
ದೆವ್ವ ಬಡಿದಂಗ ಬಿದ್ದೇನ್ರೆ ಖಬರ್ಹಾರಿ ॥
(ಏರು) ಹೊತ್ತರೆ ಎಲ್ಲೈತಿ  ನಿತ್ತರ ಬರಲಿಲ್ಲ
ಎತ್ತರೆ ಆಗಿ ಹಾರಿತ ಖಬರು  ಉಳಿಲಿಲ್ಲ ಅಬರು
ಗೊಂಡ್ಯಾದ ಹಣೆಪಟ್ಟಿನ ಹಂಡ ಹೋರಿ ನನಗಾಗಿ
ಕೊಂಡಾರ ನಮ್ಮವರು ತರತಾರೋ  ಇಂದ ಬರತಾರೋ ॥
3ನೇ ಚೌಕ–
ಸೋದರತ್ತಿ ಮಗಳೊಬ್ಬಾಕಿ  ಹಾದರಗಿತ್ತಿ ಇದ್ದಾಳ್ರೆವ್ವ
ಬಂದವರೀಗಿ ಸೇರೊದಿಲ್ಲ ಫಾಲ್ಗಡಿಕಿ  ಇಂಥ ಕಾಲಗಡಕಿ ॥
ಚಿಗವ್ವ ನಮ್ಮ ಕಾಕಾನ ಹೇಣತಿ
ಬ್ಯಾsಡಂತ ಅಂದಿದ್ದಾಳು ಬೆರಕಿ  ಮಾರಿ ಗಂಟ ಹಾಕಿ ॥
ಮತ್ತೊಬ್ಬಾಕಿ ಸ್ವಾದರತ್ತಿ  ಹೋದರಕೀಗಿ ಹತ್ತೂದು ಬಿಸಿ
ಎಲ್ಲಾರೊಳಗ ರಸಿ ಉಂಟು ತಿರಗಕ್ಕಿ  ಇದೆ ಕೆಲಸದಾಗಿ ॥
ಹೀನ ರಂಡಿ ಆಕಿ ಪುನಾ ಸೇವುದಿಲ್ಲ
ದಿನಾ ನಾಕು ಮನಿ ತಿರಗಾಕಿ  ಇಂಥ ಬಾಯ್ಬಡಕೀ ॥
(ಇಳುವು) ಮಾಳಿಗಿ ಏರಿ ದಾರಿ ನೋಡಿದ ಹಗಲೆಲ್ಲಾ
ನುಸಿ ಹರುವತಾವರೆ ನನ್ನ ಕಾಲ ॥
ಮೂರುಸಂಜಿಲೆ ಎತ್ತೊಂದು ಕಂಡೇನ ದಾರಿ ಮ್ಯಾಲ
ನೋಡಿ ಮನಸೀಗಾದೆನ್ರೇ ಖುಸಿಯಾಲ ॥
ಸನಿಯಾಕ ಬಂದಾಂಗ ಖೂನ ಹತ್ತಿತ್ರೇ ನಮ್ಮದಲ್ಲ
ಎದಿ ಬಡಿದು ಬಡಿದಂಗ ದೊಡ್ಡ ಕಲ್ಲ ॥
(ಏರು) ಅವ್ವ ಅಕ್ಕಗಳ ಮುಂದ  ಏನು ಹೇಳಲಿ ಸುಖದುಃಖ
ಇಷ್ಟು ಕೇಳಿ ಮನಸಿನಾಗ ಮರಗುವರು  ದುಃಖ ಮಾಡುವರು ॥
ಗೊಂಡೇದ ಹಣೆಪಟ್ಟಿನ  ಹಂಡ ಹೋರಿ ನನಗಾಗಿ
ಕೊಂಡಾರ ನಮ್ಮವರು ತರತಾರೋ  ಇಂದ ಬರತಾರೋ ॥
4ನೇ ಚೌಕ–
ಹೋದ ಬಾರಿ ಪಂಚಮ್ಯಾಗ  ಬೇಕಾದ್ದು ಮಾಡಿದೆನವ್ವ
ನೆನಪಾಗಿ ಕಡುತೈತಿ ನನ್ ಹೊಟ್ಟಿ  ಅದು ಏನು ಸುಟ್ಟಿ
ಅಣ್ಣತಮ್ಮರ ಒಳಗ ನಮ್ಮ  ಸಣ್ಣ ತಮ್ಮನ ಹೇಣತಿ
ಪಣತೀ ಮಾರಿಯಾಕಿ ಬಲುಖೊಟ್ಟಿ  ನಿಂದ್ರಸ್ಯಾಳ ಗಟ್ಟಿ ॥
ತಾಯಿ ತಂದಿ ಇವರು  ನಾಯೀ ಮಾರಿಯವರು
ಮಾಯಾಯಿಲ್ಲದೆ ಮರತಾರ ಬಿಟ್ಟಿ  ಹೊಡಿಸಬೇಕು ಕಟ್ಟಿ
ಆಯಿ ಒಬ್ಬಾಕಿ ಇದಿ  ಮಾಯಿ ಕಾಡತಾಳ
ಎಂದ ಹರಿದೀತು ಇವಳ ರಗಟಿ  ಥಡಗಿಯ ಕಟ್ಟಿ ॥
(ಇಳುವು) ಕೊಬ್ಬರಿ ಸರಾ ಗಲ್ಲಕ ಬಡಿವ ಜೋಕಾಲಿ
ಭಾಳ ಸನೀ ನಮ್ಮ ಮನಿ ಬಲ್ಲಿ ॥
ನೆಗವಿ ಕುಂಡರಸಾಗ ಸರದ ಬಿದ್ದಿತ್ರೇ ಜರದ ಶಾಲಿ
ಮ್ಯಾಲ ಹೊಚ್ಚಾಕಿ ಕರವತಕಾಟಿ ಒಲ್ಲಿ ॥
ಭಾಳ ಜಗ್ಗಿ ತೂಗಾಕೆಲ್ಲವ್ವ ಜೋಕಾಲಿ
ಸರ್ತಿಗೊಮ್ಮೆ ಕೈಯಿಡಾಕಿ ಜ್ವಾಕೀಲಿ ॥
(ಏರು) ಸುಂದರ ಸಖಿಯರ ಮುಖ  ಎಂದರೆ ಕಂಡೇನೇನ
ಬಂದಾರೆ ಹೋಗಿರಬೇಕು ಎಲ್ಲಾರು  ನನ್ನ ಗೆಳತೇರು
ಗೊಂಡೇದ ಹಣಿಪಟ್ಟಿನ  ಹಂಡ ಹೋರಿ ನನಗಾಗಿ
ಕೊಂಡಾರ ನಮ್ಮವರು ತರತಾರೋ  ಇಂದ ಬರತಾರೋ ॥
 
5ನೇ ಚೌಕ–
ಚಂದರ ಗೊಂಬಿ ನಿನ್ನ  ಎಂದಾರೆ ಕಂಡೇನೇನ
ಬಂದ ಬಂದು ಹೋಗಿರಬೇಕು ಬಸಲಿಂಗಿ  ಜಾಡರ ಶಿವಲಿಂಗಿ ॥
ಬೆಳದಿಂಗಳ ಆಡಲಾಕ  ಬ್ಯಾಸರೀಕಿ ಇಲ್ಲದಾಕಿ
ಬಂದ ಬಂದು ಕರಯಾಕಿ ನಮ್ಮ ರಂಗಿ  ಅರೇರ ಗಂಗಿ ॥
ಗುಳ್ಳವ್ವನ ಇಡುವಾಗ  ಅರ್ತಿಲೆ ಗೆಳೆತೇರು
ಬರತಿದ್ದರು ಬಟ್ಟಗುಲಗಂಜೀಗಿ  ಕೊಡುತಿದ್ದೇನ ಹೋಗಿ ॥
ಮೂರೂsಸಂಜಿಲೆ  ಗುಳ್ಳವ್ವನ ಬೆಳಗಲಾಕ
ಮನಿ ಮನಿ ಕರೆಯಾಕಿ ನಮ್ಮ ಸಂಗಿ  ಮಾಲಗಾರ ನಿಂಗಿ ॥
(ಇಳುವು) ಎಲ್ಲಾಗ್ವಾಳಿ ಆಗವರ ಬಾಳಿ ಬಸಿ
ಪಂಚಮಿಗೊಮ್ಮೆ ಕೂಡವರ ಪುರಮಾನಸಿ ॥
ಮೇಲ ಮಾಳಿಗೇರಾಕಿ ನನ್ನ ಕಾಸಿ
ಕೈಯ ಬೀಸಿ ಕರಿಯಾಕಿ ಹುಬ್ಬ ಹಾರ್ಸಿ ॥
ನನ್ನ ಮಾತ ಮೀರವಳಲ್ಲವ್ವ ಕುಂಬಾರ ಶೇಷಿ
ಇಬ್ಬರು ಮುಂದ ಇರುವವರ ನೇಮsಸಿ ॥
(ಏರು) ಆಡಲಿಲ್ಲ ಗೆಳತೇರ ಬಳಗ  ನೋಡಲಿಲ್ಲ ಒಂದಿನ
ಮಾಡಲಿಲ್ಲ ದಾದ ನನಗ ತವರವರು  ಯಾಕ ಮರೆತಿದಾರು ॥
ಗೊಂಡೇದ ಹಣಿಪಟ್ಟಿನ  ಹಂಡ ಹೋರಿ ನನಗಾಗಿ
ಕೊಂಡಾರ ನಮ್ಮವರು ತರತಾರೋ  ಇಂದ ಬರತಾರೋ ॥
* * *
8. ಮಾಯಮಕ್ಕಳ ಹಾಡು
ಗೋದಿಯ ಉಡಿತುಂಬಿ ಗೋದಿಯ ಮುಡಿತುಂಬಿ
ಓದು ಮಕ್ಕಳ ಮನಿತುಂಬಿ  ಓದುವ ಮಕ್ಕಳ ಮನಿತುಂಬಿ
ನಾಗಮ್ಮ ಪುತ್ರಮ್ಮನ್ನ ಹೊತ್ತ ಫಲಗೋಳ                                         ॥1 ॥
ಅಕ್ಕಿಯ ಉಡಿತುಂಬಿ ಅಕ್ಕಿಯ ಮುಡಿತುಂಬಿ
ಒಪ್ಪುವ ಮಕ್ಕಳ ಮನಿತುಂಬಿ  ಒಪ್ಪುವ ಮಕ್ಕಳ
ಮನಿತುಂಬಿ ನಾಗಮ್ಮ  ಪುತ್ರಮ್ಮನ್ನ ಹೊತ್ತ ಫಲಗೋಳ                        ॥2 ॥
ಸೀರಿಯನುಡಿಸಿರಿ ನಾಡಗನ್ನಿಕೆಗೆ
ನಾಡನಾಳುವನ ಮಡದಿಗೆ  ನಾಡನಾಳುವನ ಮಡದಿ
ನಾಗಮ್ಮಗ ಸೀರಿ ಉಡಸಿರಿ ಶುಭದಿಂದ                                            ॥3 ॥
ಕುಪ್ಪಸ ತೊಡಸಿರಿ ಇಂದ್ರಗನ್ನಿಕೆಗೆ
ಚಂದ್ರನಾಳಣ್ಣನ ಮಡದಿಗೆ  ಚಂದ್ರನಾಳಣ್ಣನ ಮಡದಿ
ನಾಗಮ್ಮಗ ಕುಪ್ಪಸ ತೊಡಸಿರಿ ಶುಭದಿಂದ                                        ॥4 ॥
ಅರಿಸಿನ ಹಚ್ಚಿರಿ ಸರಸಗನ್ನಿಕೆಗೆ
ಅರಸನಾಳಣ್ಣನ ಮಡದಿಗೆ  ಅರಸನಾಳಣ್ಣನ ಮಡದಿ ನಾಗಮ್ಮಗ
ಅರಿಸಿನ ಹಚ್ಚಿರಿ ಶುಭದಿಂದ                                                            ॥5 ॥
ಕುಂಕುಮ ಹಚ್ಚಿರಿ ಕಮಲಗನ್ನಿಕೆಗೆ
ಊರನಾಳಣ್ಣನ ಮಡದೀಗೆ  ಊರನಾಳಣ್ಣನ ಮಡದಿ ನಾಗಮ್ಮಗೆ
ಕುಂಕುಮ ಹಚ್ಚಿರಿ ಶುಭದಿಂದ                                                         ॥6 ॥
ದಂಡಿಯ ಕಟ್ಟಿರಿ ದೇವಗನ್ನಿಕೆಗೆ
ದಂಡನಾಳಣ್ಣನ ಮಡದಿಗೆ  ದಂಡನಾಳಣ್ಣನ ಮಡದಿ ನಾಗಮ್ಮಗ
ದಂಡಿ ಕಟ್ಟಿರಿ ಶುಭದಿಂದ                                                               ॥7 ॥
ಹಾಲೂನ ಮೆಲಿವುದು ಹನ್ನೆರಡ ಗಿಳಲ
ಅಂದದ ಅಡ್ಡಣಗಿ ಇಟಗೊಂಡ  ಕಂದವ್ವ
ಹಾಲ ಮೆಲುವುದು ಸಡಗರ                                                            ॥8 ॥
ಬೆಣ್ಣಿಯ ಮೆಲಿವೂದ ಹನ್ನೆರಡ ಗಿಳಲ
ಬಣ್ಣದ ಅಡ್ಡಣಗಿ ಇಟಗೊಂಡ  ಕಂದವ್ವ
ಬೆಣ್ಣಿ ಮೆಲಿವೂದ ಸಡಗರ                                                              ॥9 ॥
* * *
9. ಸುರಪುರ ದೊರಿಯ ಹಾಡು
ಸುರಪುರನಾರಿ ಒಳ್ಳೆ ಸುರತ ಹೇಳತಾಳ
ಸುಕ್ಲ ಬಿದಿಗಿ ಚಂದಿರನಂಗ  ಧರಿಮ್ಯಾಲ ಧರಿಗೋಳು
ಬರಕೊಡು ಅಂತಾಳ ಸರಿಗರ್ಧ ರಾಜ್ಯವು ತನಗ                                ॥ಪ ॥
ಹಳ್ಳಿ ಹೆಸರಹೇಳ ನಾರಿ ಹೊಳ್ಳಿ ನೋಡದೆ ಬರಕೊಡುವೆ
ಸುಳ್ಳನಲ್ಲ ನಾ ಸುರಪುರ ದೊರೆ ಸುಳ್ಳನಲ್ಲ ನಾ ಸುರಪುರ ದೊರೆ
ಚಲುವೆ ನೀನು ಹೇಳಿದರೆ ಚಂದವಾಗಿ ಬರಕೊಡುವೆ
ಹೊಂದಿಸಿ ಹೇಳ ಮಜಕೂರ ನನಗs                                                ॥1 ॥
ಸೀರಿಗಂತ ಬೇಡತಾಳ ಸಿರಸಂಗಿ ಬೇವನೂರ
ಜಾಲಹಳ್ಳಿ ಬರಕೊಡ ಜಾಡರಿಗೆ
ಕುಬಸಕ್ಕಂತ ಬೇಡತಾಳ ಕೌಂಜ ಕುಂದಗೋಳ
ಚಂದ್ರಮತಿ ಕೌಂಜಗೇರಿ ಸಿಂಪಿಗ್ಯಾಗ                                               ॥2 ॥
ಕಾಲುಂಗರ‌್ಕ ಕಾಗದಮ್ಯಾಲ ಬರಕೊಡು ಅಂತಾಳ
ಕಡಿಹಳ್ಳಿ ಮಗಗ್ಹಳ್ಳಿ ಪತ್ತಾರಗ
ಟಿಕ್ಕೆಕ್ಕಂತ ಬೇಡತಾಳ ಲೊಕಂಡಿ ಲೋಕಾಪುರ
ಸನಿಹಳ್ಳಿಯಿರಲಿ ಸಾಲಕ ನನಗ                                                      ॥3 ॥
ಬುಗಡಿಗಂತ ಬೇಡತಾಳ ಅಗಡಿ ಹಾವೇರಿ
ಮ್ಯಾಲೆ ಬೇನೂರ ಸಾಲ್ಯಾಗ
ನತ್ತಿಗಂತ ಬೇಡತಾಳ ಚಿತ್ರ ಚಿನ್ನಮಯ
ಮುತ್ತಿಗಿರಲಿ ಮುಂಬಯಿ ನನಗ                                                       ॥4 ॥
ಅಕಡಿಹಳ್ಳಿ ಹಿರಿಹಳ್ಳಿ ಬಾಳಿಹಳ್ಳಿ ಸೂಳಹಳ್ಳಿ
ಸುರುಳಿ ಪಿಲ್ಲೇಕಿರಲಿ ನಾಕ್ಹಳ್ಳಿ ನನಗ
ನಡುವೀನ ಡಾಬಕ ದಾವಣಗೇರಿ, ಚೊಕ್ಕಬೆಳ್ಳಿ
ಕ್ಹುರೆಬೆಳ್ಳಿ ಕಾಜಿನ ಬಳೆಗಿರಲಿ ಕಾರನೀಲಿ ನನಗ                                  ॥5 ॥
ಹರಿವ ಹವಳದ ಸರ ಇಂದು ಚಂದಿರ ಸರ
ಪುತಳಿ ಸರಕ್ಕಿರಲಿ ಕಿತ್ತೂರ ನನಗ
ಏಕಾವಳಿ ಸರದಾಳಿ ಸುರಗಿ ಸರಪಳಿ ಬಂಗಾರ
ಬಳಿಗೆ ಧಾರವಾಡ ಹುಬ್ಬಳ್ಳಿ ಬರಕೊಡ ನನಗ                                     ॥6 ॥
ಹರಡಿ ಕಂಕಣ ಮುರಗಿ ಬಳಿ ಶೀರಬಳಿ
ಮುಂಬಳಿಗಿ ಮೂರ‌್ಹಳ್ಳಿ ಬರಕೊಡ ನನಗ
…………………………………………………………
………………………………………………….                                     ॥7 ॥
ಭಾಳ ಏನು ಬೇಡುದಿಲ್ಲ ಹಬ್ಬ ಹುಣಿವಿ ನಡುಸುವಂತ
ಅನ್ನ ಖರ್ಚಿಗಿರಲಿ ಆಲೂರ ನನಗ
ತಾಮ್ರಹಂಡೆ ಕೊಡಪಾನ ಗಂಗಾಳ ತೆಂಬಿಗಿ ತರಸಿ ಕೊಡು
ಮೊರ ಬುಟ್ಟಿಗಿರಲಿ ಮಾಳೂರ ನನಗ                                              ॥8 ॥
ಕರೇಕಾಚ ಬಿಳಿಕಾಚ ಲಾವಂಗ ಪತ್ರಿ ಜಾಜಿಕಾಯಿ
ಎಲಿ ಅಡಕಿಗಿರಲಿ ಎರಗೊಳ ನನಗ
ಕೊರದಡಕಿ ಲಾವಂಗ ಜೂಳೆ ಹಿಪ್ಪಳಿ ಮೋಡಿ
ತರಿಸಿಕೊಡ ಹಲ್ಹಿಟ್ಟಿಗಿರಲಿ ಕಲ್ಲೂರ ನನಗ                                          ॥9 ॥
ಕುಂಕುಮ ಚಂದ್ರ ಊದಿನಕಡ್ಡಿ ಹಾಜಿರ ಬುಕ್ಕಿಟ್ಟಗಿ
ಬಾದಾಮಿ ಬಾಗಲಕೋಟೆ ಬರಕೊಡು ನನಗ
ಸಾಕು ನನಗ ಸಾಮಾನೆಲ್ಲ ಸಸ್ತಾಗಾಡಿ ತರಸಿಕೊಡು
ಕುರ್ಚಿ ಮ್ಯಾಣ್ಯಾಕಿರಲಿ ಕೂಚನೂರ ನನಗ                                       ॥10 ॥
* * *
3.2 ಕಥನ ಗೀತೆಗಳು ಮತ್ತು ಬೂಲಾಯಿ ಹಾಡುಗಳು
1. ಶ್ರೀಗೌರಿಯ ಹಾಡು
ಶಿವನು ಶ್ರೀಗೌರಿ ಕೂಡಿ ಜೋಡು ನಂದೆವ ಎರಿ
ಮ್ಯಾಗೀನ ಗಿರಿಯ ಇಳುದಾರ ಕೋಲೆಣ್ಣ ಕೋಲ.
ಮ್ಯಾಗೀನ ಗಿರಿಯ ಇಳಿಯುವಂಥ ವೇಳೆಯಲಿ
ಹಾದಾರ ಹೆಣ್ಣಾ ಎದುರಾಗಿ ಕೋಲೆಣ್ಣಾ ಕೋಲ.
ಹಾದಾರ ಎಂಬುದು ಅದು ಎಂತಹುದು ಇರುಲಾದ
ಅದಿಷ್ಟು ನಮಗೆ ತೋರಿಸಲಿ ಕೋಲೆಣ್ಣಾ ಕೋಲ.
ಹಾದರ ಎಂಬುದು ಹಾಲ ಮೇಲಿನ ಕೆನಿಯ ಸಕ್ಕರಿಕಿನ
ಬಹು ರುಚಿಯೆ ಕೋಲೆಣ್ಣಾ ಕೋಲ.
ದೇಶ್ಯಾ ದೇಶಂತ್ರಿಗೊಂಟಾ ನಾ ಹೊಯ್ತ ಶ್ರೀಗೌರಿ ಶಿವನ
ಹೊತ್ತೀಗಿ ಬಹು ಜ್ವಾಕಿ ಕೋಲೆಣ್ಣಾ ಕೋಲ.
ದೇಶ್ಯಾ ದೇಶಂತ್ರಿಗೊಂಟಾ ನಾಹೊಯ್ತ ಶ್ರೀಗೌರಿ
ಮ್ಯಾಣ್ಯಾದ ಸೀರಿ ಬಹು ಜ್ವಾಕಿ ಕೋಲೆಣ್ಣ ಕೋಲ.
ಬಾಳಿಯ ಬನಗೊಂಟಾ ಹೋಗ್ಯಾರೆ ಶಿವರಾಯ ಬ್ಯಾಳ್ಯಾಲಿ
ಸೀಳಿ ಇಲಿ ಮಾಡಿ ಕೋಲೆಣ್ಣ ಕೋಲ.
ಬಾಳೀನೆ ಎಲಿ ಸೀಳಿ ಇಲಿ ಮಾಡಿ ಹೇಳಿದಾರೆ
ಹೋಗರಿ ಗೌರಮ್ಮನ ದೇವ ಮನಿಗೆ ಕೋಲೆಣ್ಣ ಕೋಲ.
ಹೋಗರಿ ಗೌರಮ್ಮನ ದೇವರ ಮನಿದಾಗ ಶಿವನ
ಹೊತ್ತೀಗಿ ಕಡಿ ಹೋಗರಿ ಕೋಲೆಣ್ಣ ಕೋಲ.
ನಿಂಬೀಯ ಬನಗೊಂಟಾ ಹೋಗ್ಯಾರೆ ಶಿವರಾಯ
ನಿಂಬೆಲಿ ಸೀಳಿ ಇಲಿ ಮಾಡಿ ಕೋಲೆಣ್ಣ ಕೋಲ.
ನಿಂಬೀನೆ ಎಲಿ ಸೀಳಿ ಇಲಿ ಮಾಡಿ ಹೇಳಿದಾರ
ಹೋಗರಿ ಗೌರಮ್ಮನ ಅರಮನಿಗೆ ಕೋಲೆಣ್ಣ ಕೋಲ.
ಹೋಗರಿ ಗೌರಮ್ಮನ ಅರಮನಿ ಒಳಗಿರುವ ಮ್ಯಾಣ್ಯಾದ
ಸೀರಿ ಕಡಿ ಹೋಗರಿ ಕೋಲೆಣ್ಣಾ ಕೋಲ.
ಭಿರಿ ಭಿರಿ ಶ್ರೀಗೌರಿ ದೇವರ ಮನಿದಾಗ
ಹೋಗಿದಾಳ ಶಿವನ ಹೋತ್ತೀಗಿ ತೆಗೆದಾಳ ಕೋಲೆಣ್ಣಾ ಕೋಲ.
ಶಿವನ ಹೊತ್ತೀಗಿ ತೆಗೆದುನೆ ನೋಡಟಿಗೆ ಶಿವನ
ಹೋತ್ತೀಗಿ ನಮನುಚ್ಚ ಕೋಲೆಣ್ಣಾ ಕೋಲ.
ಭೀರಿ ಭೀರಿ ಶ್ರೀಗೌರಿ ಅರಮನಿದಾಗ ಹೋಗಿದಾಳೆ
ಮ್ಯಾಣ್ಯಾದ ಸೀರಿ ತೆಗೆದಾಳೆ ಕೋಲೆಣ್ಣಾ ಕೋಲ.
ಮ್ಯಾಣ್ಯಾದ ಸೀರಿ ತೆಗೆದೂನೆ ನೋಡಟಿಗೆ ಮ್ಯಾಣ್ಯಾದ
ಸೀರಿ ನವ ನುಚ್ಚು ಕೋಲೆಣ್ಣಾ ಕೋಲ.
ಎಡಗೈಯ ಗಜ ಕಟ್ಟಿಗೆ ಬಲಗೈಯ ದವೂತಿ
ಹೊಂಟಾನ ಸಿಂಪೀಕ್ಯಾ ನಡಗೇರಿ ಕೋಲೆಣ್ಣಾ ಕೋಲ.
ಕೂಸಿನ ಕೂಲಾಯಿ ಹೊಲಿಸ್ತ್ರೇನ ಕೋಲೆಣ್ಣಾ ಕೋಲ.
ಹತ್ತು ಕಾಲಿನ ನಿಚ್ಚಣೀಗ ಹಚ್ಯಾಳ ಶ್ರೀಗೌರಿ
ಎರಿ ನೋಡ್ಯಾಳೆ ಸಿಂಪಿಕ್ಯಾನ ಕೋಲೆಣ್ಣಾ ಕೋಲ.
ಸಿಂಪಿಕ್ಯಾರ ಅಣ್ಣಾ ಬಾರೋ ಸಿಂಪಿಕ್ಯಾರ ತಮ್ಮ ಬಾರೊ
ಬಾರಪ್ಪ ನನ್ನ ಅರಮನಿಗೆ ಕೋಲೆಣ್ಣಾ ಕೋಲ.
ಭಿರಿ ಭಿರಿ ಶ್ರೀಗೌರಿ ದೇವರ ಮನಿದಾಗ ಹೋಗಿದಾಳ
ಶಿವನ ಹೋತ್ತೀಗಿ ತಂದಿದಾಳೆ ಕೋಲೆಣ್ಣಾ ಕೋಲ.
ಶಿವನಾನೆ ಹೋತ್ತೀಗಿ ಇದ್ದಂತೆ ಮಾಡಿದಾರ
ಬಿದ್ದೀದ ಕೂಲಿ ಕೊಡುವೇನು ಕೋಲೆಣ್ಣಾ ಕೋಲ.
ಭಿರಿ ಭಿರಿ ಶ್ರೀಗೌರಿ ಅರಮನಿದಾಗ ಹೋಗಿದಾಳ
ಮ್ಯಾಣ್ಯಾದ ಸೀರಿ ತಂದಿದ್ದಾಳೆ ಕೋಲೆಣ್ಣಾ ಕೋಲ.
ಮ್ಯಾಣ್ಯಾದ ಸೀರಿ ಇದ್ದಂತೆ ಮಾಡಿದಾರ ಬಿದ್ದೀದ ಕೂಲಿ
ಕೊಡುಹುವೇನು ಕೋಲೆಣ್ಣಾ ಕೋಲ.
ಶಿವನನೆ ಹೊತ್ತೀಗಿ ಇದ್ದಂತೆ ಮಾಡಿದ ಕೂಡು ನನ್ನ
ಕೂಲಿ ಭವ ದಿಗಡ ಕೋಲೆಣ್ಣ ಕೋಲ.
ಭೀರಿ ಭೀರಿ ಶ್ರೀಗೌರಿ ದೇವರ ಮನಿದಾಗ ಹೋಗಿದಾಳ
ಮುತ್ತ ತಂದಾಳ ಮರದ ತುಂಬಾ ಕೋಲೆಣ್ಣಾ ಕೋಲ.
ಮುತ್ತ ನಮ್ಮಲ್ಲಿ ಜ್ವಾಳದ ರಾಶಿ ಕೋಲೆಣ್ಣಾ ಕೋಲ.
ಭಿರಿ ಭಿರಿ ಶ್ರೀಗೌರಿ ದೇವರ‌್ಮನಿದಾಗ ಹೋಗಿದಾಳ  ಹವಳ ತಂದಾಳ
ಹರಿಯಾಣ ಕೋಲೆಣ್ಣಾ ಕೋಲ.
ತೊಗೂ ನಿನ್ನ ಕೂಲಿ ಭವದಿಗಡ ಕೋಲೆಣ್ಣಾ ಕೋಲ.
ಹವಳ ನಮ್ಮಲ್ಲಿ ತೊಗರಿ ರಾಶಿ ಕೋಲೆಣ್ಣಾ ಕೋಲ.
ಛಪ್ಪರ ಮ್ಯಾಲಿವಿನ ತುಪ್ಪದ ಹಿರೇಕಾಯಿ ನಾರಿ
ನಲ್ಯಾಡಿ ಕಡದಾಳ ಕೋಲೆಣ್ಣಾ ಕೋಲ.
ನಾರೀನೆ ನಲ್ಯಾಡಿ ಕಡದೂನೆ ಮಾಡಿದಾಳ ಜಾಣ
ಸಿಂಪಿಕ್ಯಾನ ಹಗಲೂಟ ಕೋಲೆಣ್ಣಾ ಕೋಲ.
ಜಾಣಾ ಸಿಂಪಿಕ್ಯಾ ಉಣು ಎಳೋ ಕೋಲೆಣ್ಣಾ ಕೋಲ.
ಮುತ್ತಲ ಎಲಿದಾಗ ಎಡಿಯಾರ ಮಾಡೀದಾ ಜಾಣ
ಸಿಂಪಿಕ್ಯಾ ಉಣ ಏಳೋ ಕೋಲೆಣ್ಣಾ ಕೋಲ.
ಮುತ್ತಲ ಎಲಿದಾಗ ಉಣಲಿಕ್ಕಿ ಹೂಗಾರ ಮಗನೇನ
ತಂದ್ಹಾಕ ಶಿವನ ಹರಿಯಾಣಾ ಕೋಲೆಣ್ಣಾ ಕೋಲ.
ಭಿರಿ ಭಿರಿ ಶ್ರೀಗೌರಿ ದೇವರ ಮನಿಯಾಗ ಹೋಗಿದಾಳ
ತಂದಾಳ ಶಿವನ ಹರಿಯಾಣ ಕೋಲೆಣ್ಣಾ ಕೋಲ.
ಜಾಣಾ ಸಿಂಪಿಕ್ಯಾ ಉಣ ಏಳು ಕೋಲೆಣ್ಣಾ ಕೋಲ.
ಒಬ್ಬನೇ ಉಂಡಿದಾರ ಛಂದಲ್ಲ ಛರಲ್ಲ ಇಬ್ಬರೊಂದಾಗಿ
ಉಂಬರಿ ಬಾರೇ ಕೋಲೆಣ್ಣಾ ಕೋಲ.
ನೀ ಇದ್ದಿ ಸಿಂಪಿಗ್ಯಾ ನಾನಿದ್ದ ಶ್ರೀಗೌರಿ ಇಬ್ಬರೆಂಬುದೂ
ಧರ್ಮ ಎನೋ ಕೋಲೆಣ್ಣಾ ಕೋಲ.
ಮ್ಯಾಣ್ಯದ ಸೀರಿ ಇದ್ದಂತೆ ಮಾಡೀದ ಕುಡು ನನ್ನ ಕೂಲಿ ಭವದಿಗಡ
ಕೋಲೆಣ್ಣಾ ಕೋಲ.
ದೇವರ ಮನಿದಾಗ ಚ್ಯಾಪ್ಯಾರ ಹಾಸೀದ ಜಾಣ
ಸಿಂಪೀಕ್ಯಾ ಮನಿಗೋದ ಕೋಲೆಣ್ಣಾ ಕೋಲ.
ಚ್ಯಾಪಿ ಮ್ಯಾಗ ಮನಗಲಿಕೆ ಹೇಳೇನ ಮಗನಿಗ
ತಂದ್ಹಾಕ ಶಿವನ ಸಳಮಂಚ ಕೋಲೆಣ್ಣಾ ಕೋಲ.
ಭಿರಿ ಭಿರಿ ಶ್ರೀಗೌರಿ ದೇವರ ಮನಿಗ್ಹೋಗಿ ತಂದಾಳ
ಶಿವನ ಸಳ ಮಂಚ ಕೋಲೆಣ್ಣಾ ಕೋಲ ಹಾಕ್ಯಾಳ
ಶಿವನ ಸಳ ಮಂಚ ಕೋಲೆಣ್ಣಾ ಕೋಲ.
ಜಾಣಾ ಸಿಂಪಿಕ್ಯಾ ಮನಗ್ಹೋಗೋ ಕೋಲೆಣ್ಣಾ ಕೋಲ.
ಒಬ್ಬನೇ ಮಲಗಿದರ ಛಂದೇನ ಛಾಕೀನ ಇಬ್ಬರೊಂದಾಗಿ
ಮನಗಿರಿ ಬಾರೆ ಕೋಲೆಣ್ಣಾ ಕೋಲ.
ನೀ ಇದ್ದಿ ಸಿಂಪಿಕ್ಯಾ ನಾ ಇದ್ದ ಶ್ರೀಗೌರಿ, ಇಬ್ಬರು
ಮನಗುವದು ಧರ್ಮ ಎನೋ ಕೋಲೆಣ್ಣಾ ಕೋಲ.
ಶಿವನನ್ನೆ ಹೊತ್ತೀಗಿ ಇದ್ದಂತೆ ಮಾಡಿದಾರಾ ಕುಡು ನನ್ನ ಕೂಲಿ
ಭವ ದಿಗಡ ಕೋಲೆಣ್ಣಾ ಕೋಲ.
ಖಂಬೂವಾದ ಒಂದೆರಡು ಗಿಳಿ ಕುಂತ, ಶಿವ ಬಂದಾರ
ವಾಕ್ಯ ನುಡಿಬೇಡರಿ ಕೋಲೆಣ್ಣಾ ಕೋಲ.
ಹಾದಾರ ಎಂಬುವದು ಅದು ಎಂಥಹುದೆನುತಿದ್ದಿ,
ಇದು ಎಲ್ಲಿ ಕಲಿತ್ಯಾ ಪಟ ಪಾರಿ ಕೋಲೆಣ್ಣಾ ಕೋಲ.
* * *
2. ಗೌರಿಯ ಹಾಡು
ಕೋಲು ಕೊಲೆಣ ಕೋಲ, ಕೋಲು ಕೋಲೆಣ
ಕೋಲ ಕೋಲು ಕಲ್ಯಾಣದ ಬಸವಣ್ಣ ಕೋಲ.
ಕೋಲುನೆ ಕಲ್ಯಾಣದ ಬಸವಣಗ್ಹಾಡಿದರೆ ಬರವಲ್ಲದ
ನುಡಿಯೆ ಬರುತಾದ ಕೋಲ.
ಈವಾನೆ ಹಾಡಗೋಳು ನಾಮ ನಾರೆರು ಬಲ್ಲೇವೆಂದು
ಬಾಲ ಆಳುತಾನೆಂದು ಮನಿಗ್ಹೊದಳ ಕೋಲ.
ಬಾಲಾ ಆಳತಾನೆಂದು ಮನಿಗೆ ಹೋದವ್ವಾಗ ಬಾವಲಿ ಜನ್ಮಕ
ಎಳಿರಂದ ಕೋಲ.
ಕೋಲು ಕೋಲೆಣ ಕೋಲ, ಕೋಲು ಕೊಲೇಣ ಕೋಲ
ಕೋಲು ಕಲ್ಯಾಣದ ಬಸವಣ್ಣ ಕೋಲ.
ಕೋಲುನೆ ಕಲ್ಯಾಣದ ಬಸವಣ್ಣಗ್ಹಾಡಿದರ ಬರವಲ್ಲದ
ಹಾಡ ಬರುತಾವ ಕೋಲ.
ಈವೇ ಹಾಡುಗಳು ನಮನಾರ್ಯಾರು ಬಲ್ಲೆವೆಂದು
ಕಂದ ಅಳುತಾನಂದು ಮನಿಗ್ಹೋದಳ ಕೋಲ.
ಕಂದ ಅಳುತಾನೆಂದು ಮನಿಗ್ಹೋಗಿದವ್ವಗ
ಕತ್ತಿಯ ಜನ್ಮಕ ಎಳಿರಂದ ಕೋಲ.
ಹತ್ತಕಾಲಿನ ನಿಚ್ಚಣಿಕೆ ಹಚ್ಯಾಳೆ ಶ್ರೀ ಗೌರಿ ಏರಿ ನೋಡ್ಯಾಳೆ
ತವರ್ಹಾದಿ ಕೋಲ.
ಏರಿನೇ ನೋಡ್ಯಾಳೆ ತವರೆಂಬ ಹಾದಿಗೆ
ಐವರಣ್ಣದೇರು ಬರುತಾರೆ ಕೋಲ.
ಕರಿ ಬಂದ ಅಣ್ಣಗ ಗಿಂಡೀಲಿ ನೀರ ಕೊಟ್ಟು
ಕುಂಡ್ರಲ್ಹಾಕ್ಯಾಳೆ ಮಣಿ ಚೌಕಿ ಕೋಲ.
ಅಂಜುವಲ್ಲದ ಪಾದ ಹಿಡಿದುನೇ ಕೇಳ್ಯಾರೆ
ಖಳರಯ್ಯ ನಿಮ್ಮ ಮಡದೀನ ಕೋಲ.
ಕೆಂಪಕ್ಕಿ ರಂಗೋಲಿ ಇವ್ಯಾರುತ್ತಿದ್ದ್ಯಾರ
ಅರವತ್ತು ಛಾಯಾದ ಖಡ್ಡಿ ಬತ್ತಿ ಕೋಲ.
ಅರವತ್ತು ಛಾಯದ ಖಡಿಬತ್ತಿ ಪಂಚಾರುತಿ
ಹರದಿ ನಮಗ್ಯಾರು ಬೆಳಗ್ಯಾರು ಕೋಲ.
ನಿಮ್ಮಗ ಬೆಳಗಲಾಕ ಎಸುಮಂದಿ ಹಾರೈಯ್ಯ
ಗಂಗ್ಹ್ಯಾಳ ನಿಮ್ಮ ಜಡಿದಾಗ ಕೋಲ.
ಕರಿಯಕ್ಕಿ ರಂಗೋಲಿ ಇವ್ಯಾರು ತಿದ್ದ್ಯಾರ
ಅರವತ್ತು ಛಾಯಾದ ಖಡ್ಡಿ ಬಿತ್ತಿ ಕೋಲ.
ಅರವತ್ತು ಛಾಯಾದ ಖಡಿಬತ್ತಿ ಪಂಚಾರುತಗಿ
ಮಿತ್ರಿ ನಮಗ್ಯಾರು ಬೆಳಗ್ಯಾರ ಕೋಲ.
ನಿಮ್ಮಗ ಬೆಳಗಲಾಕ ಎಸುಮಂದಿ ಹಾರೈಯ್ಯ
ಗಂಗ್ಹ್ಯಾಳ ನಿಮ್ಮ ಜಡಿದಾಗ ಕೋಲ.
ಜಂಬು ದರುಶಿದ ಪಾದ ಉಳಿಯ ಮುಟ್ಟದ
ಲಿಂಗ ಅಂಜಲ್ಲದ ಪಾದ ಹಿಡಿದಾರ ಕೋಲ.
ಅಂಜುವಲ್ಲದ ಪಾದ ಹಿಡಿದೂನೆ ಕೇಳ್ಯಾರೆ ಖಳರಯ್ಯ
ನಿಮ್ಮ ಮಡದೀನ ಕೋಲ.
ಮಡದೀನ ಖಳುಲಾಕ ನಾವೇನು ದೊಡ್ಡವರು
ನಮ್ಮಕೀನ ಹಿರಿಯ ಬಸವಣ್ಣ ಕೋಲ.
ಸಿಟ್ಟಿಲಿ ಗೌರಮ್ಮ ಪಡಸಲಿದೊಳಗೆ ನಿಂತು
ಖಂಬಕ ಹಿಡಿದು ದುಃಖ ಮಾಡಿ ಕೋಲ.
ಸಾಳೀದು ಗಣಪಣ್ಣ ಓಡಿ ಮನೀಗಿ ಬಂದು
ಯಾಕೆನ್ನ ತಾಯಿ ದುಃಖ ಭಾರಿ ಕೋಲ.
ಗಿರಿಯ ರಾಜದವರು ಕರಿಯಲು ಬಂದಾರ
ಕಿಡಿಗೇಡಿ ನಿಮ್ಮಪ್ಪ ಖಳವಲರು ಕೋಲ.
ಕಿಡಿಗೇಡಿ ನಿಮ್ಮಪ್ಪ ಖಳವಲರು ಗಣಪಣ್ಣ ಹೋಗಿ
ಬಸವಣ್ಣಗ ಹಯಲಾಗೊ (ಕೇಳು) ಕೋಲ.
ಪಟ್ಟಾ ಗದ್ದಿಗಿ ಮ್ಯಾಲೆ ಕುಂತಾರ ಬಸವಣ್ಣ
ಕಂಡಾರೆ ಗಣಪಣ್ಣನ ಕಡೆಗಣ್ಣ ಕೋಲ.
ಕಡಗಣ್ಣಲಿ ಕಾಣುಸ್ತಾ ಮುಳ್ಳಾಗಿ ನಕ್ಕಾರೆ ಯಾತ್ತಿನ
ಸುದ್ದಿ ಎರವಾಗಿ ಕೋಲ.
ಗಿರಿಯ ರಾಜದವರು ಕರಿಯಲು ಬಂದಿದರು
ಕಿಡಿಗೇಡಿ ನಮ್ಮಪ್ಪ ಖಳವಲರು ಕೋಲ.
ಕಿಡಿಗೇಡಿ ನಮ್ಮಪ್ಪ ಖಳವಲರು ಬಸವಣ್ಣ
ನಮಗೀಟು ನೀವು ಖಳರಯ್ಯ ಕೋಲ.
ಶಿಸವು ಗದ್ದಿಗಿ ಮೇಲೆ ಕುಂತಾರ ಮುಕ್ಕಣ್ಣ
ಕಂಡರ ಬಸವಣ್ಣನ ಕಡೆಗಣ್ಣ ಕೋಲ.
ಕಡೆಗಣ್ಣಲಿ ಕಾಣುಸ್ತಾ ಮುಳ್ಳಾಗಿ ನಕ್ಕಾರೆ
ಎತ್ತೀನ ಸುದ್ದಿ ಎರವಾಗಿ ಕೋಲ.
ಗಿರಿಯ ರಾಜದವರು ಕರಿಯಲು ಬಂದಾರ
ಖಳರಯ್ಯ ನಿಮ್ಮ ಮಡದೀನ ಕೋಲ.
ಗೋದಿ ಮಡಿ ಸೀರಿ ಉಡಕುಡರಿ ಗೌರಮ್ಮಗ
ಗೋದಿ ಉಡಿಯಕ್ಕಿ ಹೊಯಸರಿ ಕೋಲ.
ಚುಕ್ಕಿ ಮಡಿ ಸೀರಿ ಉಡಕುಡರಿ ಗೌರಮ್ಮಗ
ಅಕ್ಕಿ ಉಡಿಯಕ್ಕಿ ಹೊಯಸರಿ ಕೋಲ.
ಕಟ್ಟಿ ಮ್ಯಾಲಿನ ನಂದಿ ಬಿಟ್ಟುತಾರೋ ಗಣಪಣ್ಣ
ಖಳವಿ ಬಾರೊ ಅವಳ ತವರಲ್ಲಿ ಕೋಲ.
ಖಳವಿ ಬಾರೊ ಅವಳ ತವರಲ್ಲಿ ಗಣಪಣ್ಣ
ತೂರಿಬಾರೊ ಅವರ ತವರಲ್ಲಿ ಕೋಲ.
ಖಂಡಾಗ ಗೋದಿ ಒಡೆದು ಉಂಡಿ ಚಕ್ರವ ಮಾಡಿ
ಕಂದ ಗಣಪಣ್ಣನ ಉಡಿಯಲ್ಲಿ ಕೋಲ.
ಕಂದ ಗಣಪಣ್ಣನ ಉಡಿಯಲ್ಲಿ ಕಟ್ಟಿದರ
ತುಂಬಿಲ್ಲನೆಂದು ಅಳುತಾನ ಕೋಲ.
ರಾಜಗಿರಿಯ ರೊಟ್ಟಿ ರಾಜಗಿರಿಯ ಪಲ್ಯಾ ರಾಜಕ
ತವರವರು ಬಡವ್ಹಾರ ಕೋಲ.
ಬಡವರು ಇದ್ದಾರ ದೃಢದಿಂದ ಇರಣಿತ್ತ
ನಮ್ಮಗ ನಿಮ್ಮಗ್ಯಾಕ ಕರಸ್ಯಾರ ಕೋಲ.
ಖಂಡಗ ಬ್ಯಾಳಿ ಬೀಸಿ ದುಂಡ ಚಕ್ರಮ ಮಾಡಿ
ಕಂದ ಗಣಪಣನ ಉಡಿಯಲಿ ಕೋಲ.
ಕಂದ ಗಣಪಣ ಉಡಿಯಲ್ಲಿ ಕಟ್ಟಿದರೆ
ತುಂಬಿಲ್ಲನಂತ ಅಳುತಾನ ಕೋಲ.
ರಾಜಗಿರಿಯ ರೊಟ್ಟಿ ರಾಜಗಿರಿಯ ಪಲ್ಯಾಣ ರಜಕ
ತವರವರು ಬಡವ್ಹಾರ ಕೋಲ.
ಬಡವರು ಇದ್ದಾರ ದೃಢದಿಂದ ಇರದಿತ್ತ
ನಮ್ಮಗೆ ನಿಮ್ಮಗ್ಯಾಕ ಕರುಸ್ಯಾರೆ ಕೋಲ.
ಮ್ಯಾಳಿಗಿ ಮ್ಯಾಲಿರುವ ಸಾಲ ಗುಂಬಳ ಕಾಯಿ
ಮಗಳ ಗೌರಮ್ಮನ ಹಗಲೂಟ ಕೋಲ.
ಛಪ್ಪರ ಮೇಲಿರುವ ತುಪ್ಪದ ಹಿರಿಕಾಯಿ
ಮಗಳ ಗೌರಮ್ಮನ ಛೆಂಜಿ ಊಟ ಕೋಲ.
ತಾಯಿ – ಮಕ್ಕಳು ಕೂಡಿ ಒಡಲೂಟ ಉಂಬಟಿಗೆ
ಆಕಾಶದ ಫಂಟಿ ಫಡಲಂದ ಕೋಲ.
ಆಕಾಶದ ಘಟಿ ಫಡಲಂದ ಗೌರಮ್ಮ ಕಿಡಿಗೇಡಿ
ಜಂಗಮ ಕರಿ ಬಂದ್ರು ಕೋಲ.
ಕಿಡಿಗೇಡಿ ಜಂಗಮ ಕರಿಬಂದು ಕೇಳ್ಯಾರೆ
ಖಳರೆವ್ವ ನಮ್ಮ ಮಡದೀನ ಕೋಲ.
ಸೀರಿಲ್ಲ ಗೌರಮ್ಮಗ ಕುಬಸಿಲ್ಲ ಗೌರಮ್ಮಗ ಅಂಗಡಿ
ಮಾಡಿ ಖಳುತೆವರಿ ಕೋಲ.
ಬಾಳೀಯ ಬಾನಕ ಗಜಕಟ್ಟಿ ನೇಯ್ದರ ಬಾಲಿ
ಗೌರಮ್ಮನ ಮಡಿ ಸೀರಿ ಕೋಲ.
ನಿಂಬೀಯ ಬನಕ ಗಜಕಟ್ಟಿ ನೇಯ್ದರ
ರಂಬಿ ಗೌರಮ್ಮನ ಮಡಿ ಕುಬಸ ಕೋಲ.
ಮನಿಯ ಸಾರಿಸುವದ ಬಿಟ್ಟು, ಮಜ್ಜಿಗಿ
ಮಾಡುವದು ಬಿಟ್ಟು ಒಡದು ಒಡದು ನುಡಿಯ
ಕಲಸ್ಯಾಳ ಕೋಲ.
ಒಡದ ಒಡದ ನುಡಿಯ ಕಲುಸ್ಯಾಳೆ
ಮಹಾದೇವಿ ಪುತ್ರಾನ ಸಂತಾನ ಜಯ ಜಯ ಕೋಲ.
ಕಲಸಿದವ್ವನಗಿಂತ ಹಾಡಿದವ್ವಗಿಂತ ಧ್ವನಿ
ಕೊಟ್ಟವ್ವ ಬಳದಾಳ ಕೋಲ.
ಧ್ವನಿ ಕೊಟ್ಟಿದವ್ವ ಬಳದಾಳ ಸುಜ್ಞಾನಿ
ಪುತ್ರನ ಸಂತಾನ ಜಯ ಜಯ ಕೋಲ.
ಹಾಡಿದವ್ವನ ಕೀನ ಧ್ವನಿ ಕೊಟ್ಟವ್ವನ ಕೀನ
ಈಬತ್ತಿ ತಂದವ್ವ ಬಳುದಾಳ ಕೋಲ.
ಈಬತ್ತಿ ತಂದವ್ವ ಬಳದಾಳ ಸಾವಿತ್ರಿ (ನೀಲಗಂಗಾ)
ಮುತ್ತೈದಿ ತನ ಜಯ ಜಯ ಕೋಲ.
* * *
3. ರಾಮದೇವರ ಹಾಡು
ಗೌರಿಯ ಸುತ ನಿನ್ನ ಭಜಿಸಿ ಮಾಡುವೆ ಸ್ತೋತ್ರ
ಮಲೆಕೊಡೋ ಎನ್ನ ಗಜ ಮುಖ ಕೋಲೆಣ್ಣಾ ಕೋಲ.
ಛಪ್ಪನ್ನ ದೇಶದೊಳು, ಒಪ್ಪುವ ಅಯೋಧ್ಯ
ಪುರದೊಳು ಸೌರಾಜ್ಯ ದಶರಥ ಕೋಲೆಣ್ಣಾ ಕೋಲ.
ಪುರನೆದರಸ ರಾಜ ದಶರಥನ ಹೊಟ್ಟೀಲಿ ಪುತ್ರರ‌್ಹುಟ್ಯಾರ
ಫಲಗೋಳ ಕೋಲೆಣ್ಣಾ ಕೋಲ.
ರಾಮ-ಲಕ್ಷ್ಮಣ, ಭರತ ಶತ್ರುಘ್ನ ನಾಲ್ಕು ಮಂದಿ
ವೀರ-ಶೂರರು ಕೋಲೆಣ್ಣಾ ಕೋಲ.
ದಶರಥ ರಾಜನೆ ಎದ್ದು ಮಂತ್ರೀನೆ ಕರಿಕೊಂಡು
ರಾಮಚಂದ್ರನ ಪಟ್ಟ ಕಟ್ಟುಬೇಕೆ ಕೋಲೆಣ್ಣಾ ಕೋಲ.
ದಶರಥ ರಾಜನ ಮಡದಿ ಕೈಕೈಯ ಕೇಳ್ಯಾಳೆ ಕೈಲಾಸದ
ವಚನ ಕೊಡರಿ ಸ್ವಾಮಿ ಕೋಲೆಣ್ಣಾ ಕೋಲ.
ಮಡದಿ ಮವ್ವಾಳೆ ಕೇಳೆ ಕುಡುವೇ ರಾಮಗ ರಾಜ್ಯ
ಹರುಷಾದಿ ಹೇಳೆ ಶ್ರೀಯಳ ಕೋಲ ಕೋಲ.
ಕೊಟ್ಟೀದ ವಚನಕ ಧಿಟ್ಟಾಗಿ ಬೇಡುವೆ ಭರತಗೆ
ರಾಜ್ಯ ಕೊಡರಿ ಸ್ವಾಮಿ ಕೋಲೆಣ್ಣಾ ಕೋಲ.
ರಾಮ-ಲಕ್ಷ್ಮಣ ಜಾನಕಿ ಸೀತಾದೇವಿ ಮೂಗರಿಗಿ
ವನಕ ಖಳಿಸಬೇಕೆ ಕೋಲೆಣ್ಣಾ ಕೋಲ.
ಮಡದಿ ಮವ್ವಾಳೆ ಕೇಳೆ ಕುಡುವೆ ಭರತಾಗೆ
ರಾಜ್ಯ ರಾಮಚಂದ್ರಗ ವನಕ ಖಳಸು ಬ್ಯಾಡೆ ಕೋಲ ಕೋಲ.
ಕೊಟ್ಟೀರ ವಚನಾಗ ತಪ್ಪುಲಾರದೆ ತಂದಿ ಹದಿನಾಲ್ಕು ವರ್ಷ
ವನದೇಶ ಕೋಲೆಣ್ಣಾ ಕೋಲ.
ರಾಮಚಂದ್ರಸ್ವಾಮಿ ಎಲ್ಲರನ ಕೈಯ ಮುಗಿದು
ಪೋಗುವೆ ನಾವು ನಿಲ್ಲರಿ ಕೋಲ ಕೋಲ.
ಇಷ್ಟು ವಚನವ ಕೇಳಿ ದಶರಥ ಎದಿ ಒಡೆದು
ಭೂಮಿಗೆ ಬಿದ್ದು ಹೊರಳ್ಯಾಡಿ ಕೋಲ ಕೋಲ.
ಮುನಿಯ ಜನರೆಲ್ಲಾ ಖಳುವಂತಹ ವ್ಯಾಳದಲ್ಲಿ
ನೇತ್ರದ ಜಲ ಹರಿಯುತ ಕೋಲ ಕೋಲ.
ರಾಮ ಲಕ್ಷ್ಮಣ, ಜಾನಕಿ ಸೀತಾದೇವಿ ಹೋಗ್ಯಾರ
ಪಂಚವಟಿ ತಳದಲ್ಲಿ ಕೋಲಣ್ಣಾ ಕೋಲ.
ಪಂಚವಟಿ ತಳದಲ್ಲಿ ಶಾಮ್ರ ದೈತ್ಯಾನ ಕೊಂದು
ಶೂರ್ಪಣಖಿನ ಮೂಗ ಕೊಯ್ದರೆ ಕೋಲ ಕೋಲ.
ಸೂರ್ಪಣಖಿ ಒಳಗ್ಹೋಳುತ ಅಣರಾವ ಹೊರಗೋಡುತ್ತ
ಮಾನಾವ ಕಳದ ಮಾನಾವ ಕೋಲ ಕೋಲ.
ಹೊಡಸ್ಯಾರ ತಮ್ಮಾಟ ಭೈರಿ ನಡಸ್ಯಾರ ಕಾರಂಕರಣಿ ರಾಜ
ರಾಜರಿಗೆ ನರಸ್ಯಾರ ಕೋಲ ಕೋಲ.
ಭರತ ಶತ್ರುಘ್ನ ಎದ್ದು ಮಂತ್ರೀನ ಕರಿಕೊಂಡು
ರಾಮಚಂದ್ರನ ಪಟ್ಟ ಕಟ್ಟ್ಯಾರೆ ಕೋಲ ಕೋಲ.
ರಾಮ, ಲಕ್ಷ್ಮಣ, ಭರತ, ಶತ್ರುಘ್ನ ಯಜ್ಞವ
ಮುಗಿಸಿ ಋಷಿಯಾಗೆ ಕೋಲ ಕೋಲ.
* * *
4. ನಾರದನ ಹಾಡು
ಸರಸ್ವತಿ ಪಾರ್ವತಿ ಲಕ್ಷ್ಮೀ ಮೂಗರು ದೇವಲೋಕದವರು
ಅವರ ಹಾರ ಕೋಲೆಣ್ಣ ಕೋಲ.
ಮರ್ತ್ಯಲೋಕದಿಂದ ನಾರದ ಸ್ವಾಮಿ ಬಂದ,
ದೇವಲೋಕಕ್ಕೆ ಬಂದರು ಕೋಲೆಣ್ಣ ಕೋಲ.
ಸರಸ್ವತಿ ಪಾರ್ವತಿ ಲಕ್ಷ್ಮೀ ಮೂಗರು ಉಕ್ಕಿನ ಕಡ್ಡಿ ಉಸಳಿ
ಮಾಡಿ ಕೂಡಲೆ ಕೋಲೆಣ್ಣ ಕೋಲ.
ಸರಸ್ವತಿ ಪಾರ್ವತಿ ಲಕ್ಷ್ಮೀ ಮೂಗರು ಉಕ್ಕಿನ ಕಡ್ಡಿ ಉಸಳಿ
ಹ್ಯಾಂಗಯತವರಿ ಕೋಲೆಣ್ಣ ಕೋಲ.
ಅಲ್ಲಿಂದ ನಾರಂದಸ್ವಾಮಿ, ಅನುಸಾಯನ ಮನಿಗಿ ಬಂದರು
ಕೋಲೆಣ್ಣ ಕೋಲ.
ಅನುಸಾಯನ ಮನಿಗಿ ಬಂದಾರೆ ನಾರಂದಸ್ವಾಮಿ ಉಕ್ಕಿನ ಕಡ್ಡಿ ಉಸಳಿ
ಮಾಡಿ ಕೂಡಲೆ ಕೋಲೆಣ್ಣ ಕೋಲ.
ಪುರುಷನ ತೀರ್ಥ ಮ್ಯಾಲ ಹಾಕಿ, ಉಕ್ಕಿನ ಕಡ್ಡಿ
ಉಸಳಿ ಮಾಡಿಕೊಡೆ ಕೋಲೆಣ್ಣ ಕೋಲ.
ಸತ್ಯದ ಅನುಸಾಯ ಒಲಿಮ್ಯಾಲ ಹಂಚು ಇಟ್ಟು
ಹುರುದಾಳೆ ಕೋಲೆಣ್ಣ ಕೋಲ.
ಒಲಿಮ್ಯಾಲ ಹಂಚು ಇಟ್ಟು ಹುರುದಾಳೆ ಅನುಸಾಯ ಪುರುಷನ ತೀರ್ಥ
ಮ್ಯಾಲ ಹಾಕ್ಯಾಳ ಕೋಲೆಣ್ಣ ಕೋಲ.
ಪುರುಷನ ತೀರ್ಥ ಮಾಲ್ಯಾದರ ಹಾಕ್ಯಾಳೆ ಉಕ್ಕಿನ ಕಡ್ಡಿ
ಉಸಳಿ ಮಾಡಿ ಕೋಟ್ಯಾಳೆ ಕೋಲೆಣ್ಣ ಕೋಲ.
ಮರ್ತ್ಯಲೋಕದಿಂದ ನಾರಂದಸ್ವಾಮಿ ಬಂದ ದೇವಲೋಕಕ್ಕೆ
ಹೋಗ್ಯಾನ ಕೋಲೆಣ್ಣ ಕೋಲ.
ಸರಸ್ವತಿ ಪಾರ್ವತಿ ಲಕ್ಷ್ಮೀ ಮೂಗರು, ದೇವಲೋಕದವರು
ನೀವು ಇದ್ದಿರಿ, ಮರ್ತ್ಯಲೋಕದಾಕಿ ಅನುಸಾಯಿ ಕೋಲೆಣ್ಣ ಕೋಲ.
ನಿಮ್ಮ ಬಲ್ಲ ಸತ್ಯ ಇಲ್ಲಂದಾರೆ ಕೋಲ
ಅನುಸಾಯನ ಬಲ್ಲ ಅದಂದಾರೆ ಕೋಲೆಣ್ಣ ಕೋಲ.
ಸರಸ್ವತಿ ಪಾರ್ವತಿ ಲಕ್ಷ್ಮೀ ಮೂಗರು ಬಹಳ ಕೋಪಲಿಂದೆ
ಕುಂತುರೆ ಕೋಲ,
ಬಹಳ ಚಿಂತಿಯಿಂದ ಕುಂತಾರೆ ಕೋಲೆಣ್ಣ ಕೋಲ.
ವಿಷ್ಣುದೇವ ರುದ್ರದೇವ ಕೃಷ್ಣದೇವ ಮೂಗರು ಬಂದಾರೆ
ಕೋಲೆಣ್ಣ ಕೋಲ.
ಸರಸ್ವತಿ ಪಾರ್ವತಿ ಲಕ್ಷ್ಮೀ ಮೂಗರು ಬಹಳ ಕೋಪನಾಗಿ ಕುಂತಿರಿ ಕೋಲ
ಯಾರೆನು ನಿಮ್ಮಗೆ ಅಂದರ ಹೇಳರಿ, ಕೋಲೆಣ್ಣ ಕೋಲ.
ಮರ್ತ್ಯಲೋಕದಿಂದ ನಾರಂದಸ್ವಾಮಿ ಬಂದ ನಮ್ಮ ಬಲ್ಲಿ ಸತ್ಯ
ಇಲ್ಲಂದುರೆ ಕೋಲೆಣ್ಣ ಕೋಲ.
ವಿಷ್ಣುದೇವ ರುದ್ರದೇವ ಕೃಷ್ಣದೇವ ಮೂಗರು ಅನುಸಾಯನ
ಹತ್ಯ ಮಾಡಿ ಬರಿ, ಕೋಲ
ಅನುಸಾಯನ ಸತ್ಯ ಕಳೆದ ಬರಿ ಕೋಲೆಣ್ಣ ಕೋಲ.
ವಿಷ್ಣುದೇವ ರುದ್ರದೇವ ಕೃಷ್ಣದೇವ ಮೂಗರು
ಅನುಸಾಯನವರ ಮನಿಗಿ ನಡೆದಾರೆ ಕೋಲೆಣ್ಣ ಕೋಲ.
ಬಾರಪ್ಪ ಇಚ್ಯಾಕ ಕೂಡಿರಿ ಮ್ಯಾಲಕ ಎನು ಕಾರಣೆಕ
ಬರುವುದಕ್ಕೆ ಕೋಲೆಣ್ಣ ಕೋಲ.
ಆಚ್ಯಾಕ ಬರುವುದಿಲ್ಲ ಮ್ಯಾಲಕ ಕೂಡುವುದಿಲ್ಲ ಪಂಚಾಮೃತ
ಅಡಗಿ ಎಡೆಯುವ ಮಾಡಿ ಮೈಮೇಲಿನ ಅರಬಿ ತೇಗಿಬೇಕೆ,
ಕೋಲೆಣ್ಣ ಕೋಲ.
ಆಗ ಕಳವೆಯ ಬತ್ತಿ ಆಗೆ ರಾಶಿಯ ಮಾಡಿ ಆಗೆ ಕಟ್ಟಿ ಅನ್ನ
ಮಾಡಂದಾರೆ ಕೋಲೆಣ್ಣ ಕೋಲ.
ಕಳೆವದ ಅನ್ನುವ ಮಾಡಿ ಉಸಬಿನ ಹುಗ್ಗಿಯ ಮಾಡಿ ಪಂಚಾಮೃತ
ಅಡಗಿ ಎಡೆಯವ ಮಾಡಿ ಕೋಲೆಣ್ಣ ಕೋಲ.
ಸತ್ಯದ ಅನುಸಾಯ ಮುಖ ಸಣ್ಣಿದ ಮಾಡಿ ಬಹಳ ಚಿಂತಿನಿಂದ
ಕುಂತಾಳೆ ಕೋಲ,
ಬಹಳ ಕೋಪನಾಗಿ ಕುಂತಾಳೆ ಕೋಲೆಣ್ಣ ಕೋಲ.
ಮರ್ತ್ಯಲೋಕದಿಂದ ನಾರಂದಸ್ವಾಮಿ ಬಂದ ಯಾಕೆ
ಅನುಸಾಯ ಚಿಂತೆಯ ಮಾಡಿ ಕೋಲ,
ಯಾಕೆ ಅನುಸಾಯ ಮುಖವ ಬಾಡ್ಯಾದ ಕೋಲೆಣ್ಣ ಕೋಲ.
ವಿಷ್ಣುದೇವ ರುದ್ರದೇವ ಕೃಷ್ಣದೇವ ಮೂಗರ ಕೂಡಿ
ಮಾಡಲಾರದ ಅಡಗಿ ಮಾಡಂದಾರೆ, ಕೋಲ,
ನೀಡಲಾರದ ಅಡಗಿ ನಿಡಂದಾರೆ ಕೋಲೆಣ್ಣ ಕೋಲ.
ಆಗ ಕಳವೆಯ ಬತ್ತಿ ಆಗೆ ರಾಶಿಯ ಮಾಡಿ
ಆಗೆ ಕುಟ್ಟಿ ಅನ್ನು ಮಾಡಂದಾರೆ ಕೋಲೆಣ್ಣ ಕೋಲ.
ಕಳವೆಯ ಅನ್ನ ಮಾಡಿ, ಉಸವಿನ ಹುಗ್ಗಿಯ ಮಾಡಿ
ಪಂಚಾಮೃತ ಅಡಗಿ ಎಡೆ ಮಾಡಂದಾರೆ, ಕೋಲ,
ಮೈ ಮೇಲಿನ ಅರಬಿ ತೇಗಿ ಅಂದರ, ಕೋಲೆಣ್ಣ ಕೋಲ.
ವಿಷ್ಣುದೇವ ರುದ್ರದೇವ ಕೃಷ್ಣದೇವ ಮೂಗರಿಗಿ
ಜಳಕವ ಮಾಡಿ ಅವರಿಗಿ ಬಾ ಅಂತ ಹೇಳಿ, ಕೋಲೆಣ್ಣ ಕೋಲ.
ಜಳಕನ ಮಾಡಿ ಅವರಿಗಿ ಬಾ ಅಂತ ಹೇಳಬೇಕೆ
ಪುರುಷನ ತೀರ್ಥ ಮ್ಯಾಲ ಹಾಕಿ, ಕೋಲೆಣ್ಣ ಕೋಲ.
ಪುರುಷನ ತೀರ್ಥ ಮ್ಯಾಲಾದರ ಹಾಕಿದರೆ ಅವರ ಮೂವರು
ಕೂಸು ಆಗುತ್ತಾರೆ, ಕೋಲೆಣ್ಣ ಕೋಲ.
ವಿಷ್ಣುದೇವ ರುದ್ರದೇವ ಕೃಷ್ಣದೇವ ಮೂಗರು ಜಳಕ
ಮಾಡಿ ಬರ ಹೋಗಲಿ, ಕೋಲೆಣ್ಣ ಕೋಲ.
ವಿಷ್ಣುದೇವ ರುದ್ರದೇವ ಕೃಷ್ಣದೇವ ಮೂಗರು ಜಳಕ ಮಾಡಿ
ಅವರು ಬಂದಾರೆ ಕೋಲೆಣ್ಣ ಕೋಲ.
ಜಳಕನೆ ಮಾಡಿ ಅವರು ಬಂದಾರೆ ಅನುಸಾಯ
ಪುರುಷನ ತೀರ್ಥ ಮ್ಯಾಲ ಹಾಕ್ಯಾಳೆ ಕೋಲೆಣ್ಣ ಕೋಲ.
ಪುರುಷನ ತೀರ್ಥ ಮ್ಯಾಲರ ಹಾಕ್ಯಾಳೆ ಅವರು
ಮೂವರು ಕೂಸು ಅಗ್ಯಾರೆ, ಕೋಲೆಣ್ಣ ಕೋಲ.
ಸತ್ಯದ ಅನುಸಾಯ ತಟ್ಟಿ ಬಂದರ ಮಾಡಿ
ಮೈಮೇಲಿನ ಅರವಿ ತೇಗೆದಾಳೆ, ಕೋಲೆಣ್ಣ ಕೋಲ.
ಮೈಮೇಲಿನ ಅರವಿ ತೇಗೆದಾಳೆ ಅನುಸಾಯ
ಒಂಬತ್ತು ಗೇರಿ ಹೋಡೆದಾಳೆ, ಕೋಲೆಣ್ಣ ಕೋಲ.
ಒಂಬತ್ತು ಗೇರಿ ಹೋಡೆದು ಒಳ ಕಳವೆಯ ಒತ್ತಿ
ಮ್ಯಾಲಿಂದ ಮಣ್ಣು ಮುಚ್ಚಾಳೆ, ಕೋಲೆಣ್ಣ ಕೋಲ.
ಮ್ಯಾಲಿಂದ ಮಣ್ಣು ಮುಚ್ಯಾಳೆ, ಅನುಸಾಯ ಪುರುಷನ
ತೀರ್ಥ ಚಿಂಪಡಿಸ್ಯಾಳೆ, ಕೋಲೆಣ್ಣ ಕೋಲ.
ಆಗ ಮಾಳೆಕೆವ ಸಾಟಿ ಆಗ ಕಳವೆಯ ಆಗಿ
ಆಗ ಕಳವೆಯ ರಾಶಿ ಮಾಡ್ಯಾಳೆ, ಕೋಲೆಣ್ಣ ಕೋಲ.
ಆಗ ರಾಶಿಯ ಮಾಡಿ, ಆಗೆ ಕಳವೆಯ ಕುಟ್ಟಿ
ಆಗ ಕುಟ್ಟಿ ಅನ್ನವ ಮಾಡ್ಯಾಳೆ, ಕೋಲೆಣ್ಣ ಕೋಲ.
ಕಳವೆಯ ಅನ್ನವ ಮಾಡಿ ಉಸಕಿನ ಹುಗ್ಗಿಯ ಮಾಡಿ
ಪಂಚಾಮೃತ ಅಡಗಿ ಎಡೆ ಮಾಡ್ಯಾಳೆ, ಕೋಲೆಣ್ಣ ಕೋಲ.
ಪಿಟ್ಟಲವ ಮಾಡಿ ಬಂಗಾರದ ಚಮಚಮ ಮಾಡಿ
ಅವರ ಮೂಗರಗಿ ಉಣ್ಣುಸ್ಯಾಳೆ, ಕೋಲೆಣ್ಣ ಕೋಲ.
ಅವರ ಮೂಗರಿಗಿ ಉಣ್ಣುಸ್ಯಾಳೆ ಅನುಸಾಯ ಮೈಮೇಲಿನ
ಅರವಿ ತಕೊಂಡಾಳೆ ಕೋಲೆಣ್ಣ ಕೋಲ.
ಕೆಂಪನ ಅಂಗಿ ಉಡಿಸಿ ಕೆಂಪಾನ ಕೊಲಾಯಿ ಕಟ್ಟಿ
ವಿಷ್ಣುದೇವರಿಗಿ ಮಲಗಿಸಿದಾಳೆ, ಕೋಲೆಣ್ಣ ಕೋಲ.
ಹೆಸರಂಗಿ ಉಡಿಸ್ಯಾಳ ಹಾಲ್ಗಡಗ ಇಟ್ಟಾಳ
ರುದ್ರದೇವಂಗಿ ಮಲಗಿಸಿದಾಳೆ, ಕೋಲೆಣ್ಣ ಕೋಲ.
ಬಿಳಿಯ ಅಂಗಿ ಉಡುಸ್ಯಾಳ ಒಂದಲಿ ಇಟ್ಟಾಳ
ಕೃಷ್ಣದೇವರಿಗೆ ಮಲಗಿಸಿದ್ದಾಳೆ, ಕೋಲೆಣ್ಣ ಕೋಲ.
ಗಂಡಲ ತೋಟ್ಟಲಾಗಿ ವೆಸೊಂದು ಮಿಳಿ ಹಗ್ಗ
ಅವರ ಮೂಗರಿಗೆ ತೂಗುತ್ತಾಳೆ, ಕೋಲೆಣ್ಣ ಕೋಲ.
ಮರ್ತ್ಯ ಲೋಕದಿಂದ ನಾರಂದಸ್ವಾಮಿ ಬಂದ
ದೇವಲೋಕಕ್ಕೆ ಹೋಗ್ಯಾರೋ, ಕೋಲೆಣ್ಣ ಕೋಲ.
ಸರಸ್ವತಿ ಪಾರ್ವತಿ ಲಕ್ಷ್ಮೀ ಮೂಗರು ನಿಮ್ಮ ಪುರುಷರ ಎಲ್ಲಿಗೆ
ಹೋಗ್ಯಾರ ಹೇಳಿರಿ; ನಿಮ್ಮ ಪುರುಷರ ಎಲ್ಲಿ ಹಾರ ಹೇಳರಿ ಕೋಲೆಣ್ಣ ಕೋಲ.
ನಮ್ಮ ಪುರುಷರು ಹೋಗಿ ಇಂದಿಗ ನಾಲ್ಕು ದಿವಸ ನಮ್ಮ
ಪುರುಷರ ಎಲ್ಲಿ ಹಾರ ಹೇಳರಿ, ಕೋಲೆಣ್ಣ ಕೋಲ.
ಸರಸ್ವತಿ ಪಾರ್ವತಿ ಲಕ್ಷ್ಮೀ ಮೂಗರು,
ಅನುಸಾಯವನರ ಮನಿಗೆ ನಡೆದಾರೆ ಕೋಲ ಕೋಲ.
ಅನುಸಾಯನ ಮನಿದಾಗೆ ತೊಟ್ಟಿಲದೊಳಗ
ಅವರ ಮೂಗರು ಕೂಸು ಆಗ್ಯಾರೆ, ಕೋಲೆಣ್ಣ ಕೋಲ.
ಅನುಸಾಯನವರ ಮನಿಗಾರ ಹೋಗ್ಯಾರೆ,
ಹೋಗಿ ಅಂಗಳದಾಗ ನಿಂತಾರೆ ಕೋಲೆಣ್ಣ ಕೋಲ.
ಬರೆವ್ವ ಇಚ್ಯಾಕ ಕೂಡಲಿ ಮ್ಯಾಲಕ
ಏನು ಕಾರಣಕ ಬರುವುದಕ್ಕೆ, ಕೋಲೆಣ್ಣ ಕೋಲ.
ಆಚ್ಯಾಕ ಬರುವುದಿಲ್ಲ ಮ್ಯಾಲಕ ಕೂಡುವುದಿಲ್ಲ;
ಅನುಸಾಯನ ಸರಿ ಜಗಳ ಕದನ ಮಾಡಿ, ಕೋಲೆಣ್ಣ ಕೋಲ.
ನನ ಸರಿ ಜಗಳ ಯಾಕೆ ನನ ಸರಿ ಕದನ ಯಾಕೆ
ನಿಮ್ಮ ಪುರುಷರಿಗೆ ನೀವು ಖುನ ಹಿಡಿಕೊಳು, ಕೋಲೆಣ್ಣ ಕೋಲ.
ಮೂಗರ ಧಡ ಒಂದೆ ಮುಖ ಒಂದೆ ನಿನೆ ಖುನ ಹಿಡಿದು ಕೊಡೆ
ತಾಯಿ ಕೋಲೆಣ್ಣ ಕೋಲ.
ಅಷ್ಟರೊಳಗೊಬ್ಬ ಅತಿ ಖುಸಿ ಬಂದಾನ
ಪುರುಷರ ಜಳಕ ಮಾಡತಾಳೆ, ಕೋಲೆಣ್ಣ ಕೋಲ.
ಪುರುಷನ ಜಳಕಕ ಮಾಡ್ಯಾಳ ಅನುಸಾಯ
ಮಣಿಮ್ಯಾಲ ಪುರುಷ್ಯಾಗ ಕೂಡಿಸ್ಯಾಳೆ.
ಮಣಿ ಮೇಲೆ ಪುರುಷ್ಯಾಗ ಕೂಡಿಸ್ಯಾಳೆ ಅನುಸಾಯ
ಹಣೆ ಮೇಲೆ ಮೂರು ಬಟ್ಟು ವಿಭೂತಿ ಧರಿಸ್ಯಾಳ
ಹಣೆ ಮ್ಯಾಲೆ ವಿಭೂತಿ ಧರಿಸ್ಯಾಳೆ ಅನುಸಾಯ
ಬೆರಳಲ್ಲಿ ಮಾಡ್ಯಾಳೆ ಕುಂಕುಮ ಪೂಜಿ, ಕೋಲೆಣ್ಣ ಕೋಲ.
ಬೆರಳಿಲಿ ಮಾಡ್ಯಾಳೆ ಕುಂಕುಮ ಪೂಜೆ ಅನುಸಾಯ,
ಕೊರಳೆಲ್ಲಿ ಹಾಕ್ಯಾಳೆ ಹೂವಿನ ಹಾರ, ಕೋಲೆಣ್ಣ ಕೋಲ.
ಕೊರಳಲ್ಲಿ ಹಾಕ್ಯಾಳೆ ಹೂವಿನ ಹಾರ ಅನುಸಾಯ
ಪುರುಷನ ತೀರ್ಥ ತಕೊಂಡಾಳೆ, ಕೋಲೆಣ್ಣ ಕೋಲ.
ಪುರುಷನ ತೀರ್ಥ ತಕೊಂಡಾಳೆ ಅನುಸಾಯ
ಅವರ ಮೂಗರ ಮುಖ ತೋಳೆದಾಳ, ಕೋಲೆಣ್ಣ ಕೋಲ.
ಅವರ ಮೂಗರ ಮೂಖವ ತೋಳೆಯಟ್ಟಿಗೆ ಯಾರ ಧಡ
ಅವರಿಗಿ ಗಾದೆ, ಕೋಲೆಣ್ಣ ಕೋಲ.
ಧನ ಬೇಡತ್ತೆ ತಾಯ ಧ್ರುವ ಬೇಡತ್ತೆ ತಾಯಿ ಎನ
ಬೇಡತೆ ಬೇಡ ತಾಯಿ ಕೋಲೆಣ್ಣ ಕೋಲ.
ಧನನೆ ನಾವಲ್ಲ ದ್ರವನೆ ನಾವೆಲ್ಲ ನಿ ತೂಗಿದ ತೋಟ್ಟಿಲ
ಖಾಲಿ ಹ್ಯಾಂಗ ಇಡಿತಿರಿ, ಕೋಲೆಣ್ಣ ಕೋಲ.
ಒಂದೆ ಧಡಕ್ಕೆ ಮೂರು ಮುಖವ ಮಾಡಿ ಅದರೊಳಗೆ ಸಂಜೀವ
ತುಂಬ್ಯಾರೆ, ಕೋಲೆಣ್ಣ ಕೋಲ.
ಅದರೊಳಗೆ ಸಂಜೀವ ತುಂಬಿ ತೊಟ್ಟಿಲದೊಳಗೆ
ಮಲಗಿಸಿ ಮೂಗರು ತೋಟ್ಟಿಲು ತುಗುತಾರೆ, ಕೋಲೆಣ್ಣ ಕೋಲ.
ಸರಸ್ವತಿ ಪಾರ್ವತಿ ಲಕ್ಷ್ಮೀ ಮೂಗರು
ಆರ ಮಂದಿ ತೊಟ್ಟಿಲು ತೂಗ್ಯಾರ, ಕೋಲೆಣ್ಣ ಕೋಲ.
ಆರನೆ ಮಂದಿಯಾಗಿ ತೊಟ್ಟಿಲ ತೂಗ್ಯಾರೆ
ದತ್ತಾತ್ರಿ ಅಂತ ಹೆಸರು ಇಟ್ಟಾರೆ, ಕೋಲೆಣ್ಣ ಕೋಲ.
* * *
5. ಸೀತಾಪಹರಣದ ಹಾಡು
ಜನಕ ರಾಜನ ಹೊಟ್ಟೀಲಿ ಹುಟ್ಟ್ಯಾಳೆ ಸೀತಾದೇವೀ
ಬಾಣೆತ್ತರ ಮಗಳs ಕುಡತೇವ್ರಿ ಕೋಲೆ ॥ಬಾಣೆತ್ತರ ಮಗಳ ॥
ಮುತ್ತಲ ಎಲಿ ಮ್ಯಾಲೆ ಪತ್ತರ ಬರದಾರೆ
ಸುತ್ತ ರಾಜರಿಗೆs ಕಳುವ್ಯಾರ ಕೋಲೆ ॥ಸುತ್ತ ರಾಜರಿಗೆs ॥
ಸುತ್ತಿನ ರಾಜರು ಪತ್ತರ ನೋಡ್ಯಾರೆ ॥
ಬಂದು ಸಬಿದಾಗs ನಿಂತಾರೆ ಕೋಲಿ ॥ಬಂದು ಸಭಿದಾಗs ॥
ಲಂಕಾದ ರಾವಳ ಸಭಿದಾಗ ಬಂದಾರೆ
ಬಂದು ಸಭಿದಾಗs ನಿಂತಾರೆ ಕೋಲೆ ॥ಬಂದು ಸಭಿದಾಗs ॥
ರಾಮಾಸ್ವಾಮಿ ಲಕ್ಷಿಮಣ ಸಭಿದಾಗs ಬಂದಾರೆ
ಬಂದು ಸಭಿದಾಗs ನಿಂತಾರೆ ಕೋಲೆ ॥ಬಂದು ಸಭಿದಾಗs ॥
ಲಂಕಾದ ರಾವಳ ಬಾಣರ ಎತ್ತ್ಯಾರೆ
ಎದಿಮ್ಯಾಲ ಹಾಯಿಕೊಂಡುs ಬಿದ್ದಾರೆ ಕೋಲೆ ॥ಎದಿಮ್ಯಾಲ ॥
ಆವಾಗ ರಾಮಸ್ವಾಮಿ ಸಭಿದಾಗ ಹೋಗ್ಯಾರೆ
ಕಿರಿ ಬಳ್ಳಿಲಿ ಬಾಣs ಚಿಮ್ಯಾರೆ ಕೋಲೆ ॥ಬಳ್ಳಿಲಿ ॥
ಸಿಟ್ಟಿಲಿ ರಾವಳ ಸಭಿದಾಗ ನಿಂತಾರೆ
ಎದಿ ಮ್ಯಾಲ ಕೈಯs ಹೊಡದಾರೆ ಕೋಲೆ ॥ಎದಿಮ್ಯಾಲ ॥
ಎದಿ ಮ್ಯಾಲ ಕೈಯ ಹೊಡುದುನೆ ಅನುತಾರ
ಐದಿನಾ ಸೀsತಾಗ ಆಳುತೆನೆ ಕೋಲೆ ॥ಐದಿನಾ ಸೀsತಾಗ ॥
ಹಾದಿಗಿ ಹಂದರ ಹಾಕಿ ಬಿದಿಗಿ ಚಳಿ ಕೊಟ್ಟು
ಸೀತಾ ರಾಮಂದೆs ಲಗ್ಗಣ ಕೋಲೆ  ಸೀತಾ ರಾಮಂದೆs ॥
ಅಲ್ಲಿಂದ ಜನಕರಾಜ ಆನಿಯ ಖೊಲ್ಯ್‌ಗೋಗಿ
ಆನಿ ಬಿಟ್ಟ ಕೈಲಿs ಕುಡುತಾರೆ ಕೋಲೆ ॥ಆನಿ ಬಿಟ್ಟ ಕೈಲಿs ॥
ಆನಿನ ಬಿಟ್ಟು ಕೈಲಿ ಕುಡುತಾರೆ ಜನಕರಾಜ
ಸೀತಾ ರಾಮಂದೆs ಅಂದಣ ಕೋಲೆ  ಸೀತಾ ರಾಮಂದೆs ॥
ಅಲ್ಲಿಂದ ಜನಕರಾಜಾ ಕುದರಿಯ ಖೊಲ್ಯಾಗೋಗಿ ಕುದರಿ
ಬಿಟ್ಟ ಕೈಲಿ ಕುಡುತಾರೆ ಕೋಲೆ  ಕುದರಿ ಬಿಟ್ಟ ॥
ಕುದುರಿನೆ ಬಿಟ್ಟು ಕೈಲಿs ಕುಡುತಾರೆ ಜನಕರಾಜಾ
ಸೀತಾ ರಾಮಂದೆs ಅಂದಣ ಕೋಲೆ  ಸೀತಾ ರಾಮಂದೆ ॥
ರಾಮಸ್ವಾಮಿ ಲಕ್ಷಿಮಣ ಸೀತಾಗ ಕರಕೊಂಡ
ಐರಾಣದ ಹಾದಿs ಹಿಡುದಾರೆ ಕೋಲೆ  ಐರಾಣದ ಹಾದಿ ॥
ಅಟ್ಟನೆ ಆರಣ್ಯದಾಗ ಗುಂಪಾರ ಕಟ್ಟ್ಯಾರೆ
ಗುಂಪದಾಗ ಸೀತಾಗs ಇಟ್ಟಾರೆ ಕೋಲೆ  ಗುಂಪದಾಗ ಸೀತಾಗs ॥
ಲಂಕಾದ ರಾವಳ ಬಂಗಾರ ಎಳ್ಳಿನಾಗಿ
ಗುಂಪದ ಮುಂದ ಹರದಾಡಿ ಕೋಲ  ಗುಂಪದ ಮುಂದs ॥
ಆವಾಗ ಸೀತಾದೇವಿ ರಾಮಸ್ವಾಮಿಗಿ ಹೇಳುತಾಳ ಆ
ನಮುನದ ಕುಬಸs ನಮಗಬೇಕರಿ ಕೋಲೆ  ಆ ನಮುನದ ಕುಬಸs ॥
ಅಲ್ಲಲೆ ಸೀತಾದೇವಿ ಆ ಕುಬಸ ಉಡಬ್ಯಾಡದೆ ಪ್ರಾಣಿಯ
ಕುಬಸs ಉಡಬಾರದೇ ಕೋಲೆ  ಪ್ರಾಣಿಯ ಕುಬಸs ॥
ಎಷ್ಟುನೆ ಹೇಳಿದರ ಕೇಳಳ್ಳೆ ಸೀತಾದೇವಿ
ಹಟ ಮಾಡಿ ಆಕಿs ಅಳುತಾಳೆ ಕೋಲೆ  ಹಟಮಾಡಿ ಆಕಿs ॥
ಆವಾಗ ರಾಮಸ್ವಾಮಿ ಲಕ್ಷಿಮಣಗ ಹೇಳ್ಯಾರೆ
ಬಾಣಾರ ಬಗಲಿಗಿs ಹಾಯಿಕೊಂಡು ಕೋಲೆ  ಬಾಣಾರ ಬಗಲಿಗಿs ॥
ಬಾಣಾರ ಬಗಲಿಗಿ ಹಾಯಿಕೊಂಡು ಅನುತಾರೆ
ಮನಿಕಡಿ ಜ್ವಾಕಿs ಲಕ್ಷಿಮಣ ಕೋಲೆ  ಸೀತಾಗ ಜ್ವಾಕಿs ॥
ಬಂಗಾರ ಎಳ್ಳಿಗಿ ಬೆನ್ನರಾ ಹತ್ತ್ಯಾರ
ಆ ಎಳ್ಳಿ ಅವರಿಗಿ ಸಿಗವಲ್ಲದ ಕೋಲೆ  ಆ ಎಳ್ಳಿ ಅವರಿಗಿ ॥
ರಾಮಸ್ವಾಮಿ ದನಿ ಎತ್ತಿ ಎನಂತ ಒಳುತಾನ
ತಮ್ಮ ಲಕ್ಷಿಮಣs ಬರಬೇಕು ಕೋಲ  ತಮ್ಮ ಲಕ್ಷಿಮಣs ॥
ಆವಾಗ ಸೀತಾದೇವಿ ಲಕ್ಷಿಮಣಗ ಅನುತಾಳ
ನಿಮ್ಮಣ್ಣಗ ಯಾರೋs ಹೊಡೆದಾರೋ ಕೋಲೆ  ನಿಮ್ಮಣಗ ಯಾರೊs ॥
ಇಲ್ಲಿಲ್ಲ ಸೀತಾದೇವಿ ನಮ್ಮಣ್ಣಗ ಹೊಡಿಯೊರು ಈ
ಜಗದಾಗs ಇಲ್ಲಮ್ಮ ಕೋಲೆ  ಈ ಜಗದಾಗs ॥
ನಿಮ್ಮಣ್ಣ ಹೋಗಬೇಕಂತ ನೀವ ಇರಬೇಕಂತ
ಉಸರಿನ ಹರಕಿs ಮಾಡಿರಿ ಕೋಲೆ  ಉಸರಿನ ಹರಕಿs ॥
ಆವಾಗ ಲಕ್ಷಿಮಣ ಮಂಡಲ ಬರದಾರ
ಮಂಡಲ ಹೊರಗs ಹೋಗುಬ್ಯಾಡೆ ಕೋಲೆ  ಮಂಡಲ ಹೊರಗs ॥
ಹೇಳ್ಯಾರ ಕೇಳ್ಯಾರ ತಯಾರ ಆಗ್ಯಾರ
ಬಗಲಿಗಿ ಬಾಣೆs ಹಾಯಿ ಕೊಂಡು ಕೋಲೆ  ಬಗಲಿಗಿ ಬಾಣೆs ॥
ಅಣ್ಣನೆ ರಾಮಸ್ವಾಮಿಗಿ ಹುಡುಕುತ
ಆರ್ಯಾಣ ಗುಂಟs ನಡದಾರೆ ಕೋಲೆ  ಆರ್ಯಾಣ ಗುಂಟs ॥
ಲಂಕಾದ ರಾವಳ ಗೋಸ್ವಾಮಿ ಆಗ್ಯಾನ
ಗುಂಪದ ಮುಂದs ಬಂದಾನೆ ಕೋಲೆ  ಗುಂಪದ ಮುಂದs ॥
ಗುಂಪದ ಎಲೆ ಮುಂದು ಬಂದುನೆ ಅನುತಾನೆ
ದಾನ ನೀಡಮ್ಮs ನನಗ ಕೋಲೆ  ದಾನ ನೀಡಮ್ಮs ॥
ನಮ್ಮನೆ ಗುಂಪುದಾಗ ದಾನ ಇಲ್ಲ ಧರ್ಮ ಇಲ್ಲ
ಮಂಡಲ ದಾಟಿs ಬರುದಿಲ್ಲ ಕೋಲೆ  ಮಂಡಲ ದಾಟಿs ॥
ಲಂಕಾದ ರಾವಳ ಎನಂತ ಅನುತಾನೆ
ನೀರಾರ ಹೊಯ್ಯೇ ನನಗ ಕೋಲೆ  ನಿರಾರ ಹೊಯ್ಯೇs ॥
ರಾಮಸ್ವಾಮಿ ಲಕ್ಷಿಮಣ ಮಂಡಲ ಬರದಾರೋ
ಮಂಡಲ ದಾಟಿs ಬರೋದಿಲ್ಲ ಕೋಲೆ  ಮಂಡಲ ದಾಟಿs ॥
ಅಚ್ಯಾಕ ಒಂದ ಝಾವ ಇಚ್ಯಾಕ ಒಂದ ಝಾವ
ಒಂದ ಥಮಗಿ ನೀರs ಹೊಯ್ಯ ನೀನು ಕೋಲೆ  ಒಂದು ಥಮಗಿ ॥
ಎಡಗೈಲಿ ಸೀರಿ ಹಿಡಿದು ಬಲಗೈಲಿ ಥಮಗಿ ಹಿಡಿದು
ಝಾವ ಹಾಕಿ ನೀರs ಹೊಯಿದಾಳ ಕೋಲ  ಝಾವ ಹಾಕಿ ॥
ಝಾವ ಹಾಕಿ ಎಲೇ ನೀರ ಹೊಯಿವಂತ ಎಳ್ಯಾದಲ್ಲಿ
ಹೆಗಲ ಮ್ಯಾಲ ಕೂಡಿಸಿಕೊಂಡೆ ಓಡ್ಹೋದ ಕೋಲೆ
ಹೆಗಲ ಮ್ಯಾಲ ಕೂಡಿಸಿಕೊಂಡೆs ॥
ರಾಮುನೆ ಲಕ್ಷಿಮಣ ಮನಿಗಾರ ಬಂದಾರೆ
ಮನಿದಾಗ ಸೀತಾs ಇಲ್ಲಲ್ಲೆ ಕೋಲೆ  ಮನಿದಾಗ ಸೀತಾs ॥
ನೀರಡಕಿ ಆಗ್ಯಾವೇನೊ ಭಾಂಇಗಿ ಹೋಗ್ಯಾಳೇನೊ
ಭಾಂಇ ಭಾಂಇ ಎಲ್ಲs ಹುಡಕ್ಯಾರೆ ಕೋಲೆ  ಭಾಂಇ ಭಾಂಇ ಎಲ್ಲs ॥
ಹಸುನರಾ ಆಗ್ಯಾವೇನೊ ಬನಕ್ಕರ ಹೋಗ್ಯಾಳೇನೊ
ಬನ ಬನವೆಲ್ಲs ಹುಡಕ್ಯಾರೆ ಕೋಲೆ  ಬನಬನವಲ್ಲ ॥
6. ಉದಕ ಲೋಕ ಮುನಿಯ ಹಾಡು
ಸತ್ಯ ಲೋಕ ಅಧಿಕಾರ ಇದ್ದ ಬ್ರಹ್ಮವರ ದೇವರ, ಉದಕ ಲೋಕ
ಆತನ ಹೆಸರ ಕೋಲೆಣ್ಣಾ ಕೋಲ.
80 ಸಾವಿರ ವರ್ಷ ತಪಮಾಡಿ ರಾಜವಂಶ ಇರದಿಲ್ಲ
ಉಪವಾಸ ಕೋಲೆಣ್ಣಾ ಕೋಲ.
ದೊಡ್ಡ ದೊಡ್ಡ ಮುನೀಶ್ವರ ಸಭ ಮಾಡಿ ಕುಂತಾರ,
ಉದರ ಲೋಕ ಬಾಹಾದ್ದೂರ ಕೋಲೆಣ್ಣಾ ಕೋಲ.
ಕೇಳುತಾನ ತಂದೀಗ ಮೋಕ್ಷದ ಮಾರ್ಗ,
ತೋರಿಸಿ ನನ್ನಗ ಕೋಲೆಣ್ಣಾ ಕೋಲ.
ಪ್ರಪಂಚ ಪರಮಾತ್ಮ ಮಾಡಿದರ ತೋರಿಸು,
ಮೋಕ್ಷವು ದೊರದತ್ತು ಕೋಲೆಣ್ಣಾ ಕೋಲ.
ಬ್ರಹ್ಮನ ಶಾಪದಿಂದ ಮಗ ಮರುತ್ಯಾಕೆ ಬಂದ,
ಕೀರ್ತಿಯು ಮಾಡಿದ ಕೋಲೆಣ್ಣಾ ಕೋಲ.
ಗಂಗಾ ಸ್ನಾನಕ್ಕೆ ಹೋದ, ಸ್ತ್ರೀಯರ ನೋಡಿದ
ಮೋಹಿತನಾಗಿದ ಕೋಲೆಣ್ಣಾ ಕೋಲ.
ಅತ್ತೆ ಕಾಮನ ಬಾಣ, ಎರಿ ಹೋಯಿತು ಪಥನ,
ಉದಕ ಲೋಕ ಪ್ರದರ್ಶನ ಕೋಲೆಣ್ಣಾ ಕೋಲ.
ಕಮಲದ ಹೂದಾಗ ಕಟ್ಟಿ ಬಿಟ್ಟ ನೀರಾಗ,
ಹೋಯಿತು ಪರ ರಾಷ್ಟ್ರದಾಗ ಕೋಲೆಣ್ಣಾ ಕೋಲ.
ರಘು ರಾಜನ ಪುತ್ರಿ, ಚಂದ್ರ ಪ್ರಭಾವತಿ,
ರಾಣಿಯು ಸುಮತಿ ಕೋಲೆಣ್ಣಾ ಕೋಲ.
ಆಡುತ್ತಾ ಜಲಕ್ರೀಡಾ ಅಂತಾರ ಅದು ನೋಡು ಹೂವಕ
ಬಿಡಿಬ್ಯಾಡ ಕೋಲೆಣ್ಣಾ ಕೋಲ.
ಹೂವ ನೋಡಿದ ಸರತಿ, ಚಂದ್ರ ಪ್ರಭಾವತಿ ಗೆಳದೆರ
ಸಂಗಾತಿ ಕೋಲೆಣ್ಣಾ ಕೋಲ.
ಹೂವಾದ ವಾಸನಾ ಸತ್ಪುರುಷ ಅಗ್ಯಾನ, ಬಂದಾರೆ
ಮನಿತಾನ ಕೋಲೆಣ್ಣಾ ಕೋಲ.
ಚಂದ್ರಪ್ರಭಾ ಹೆಣ್ಣ ಅಗ್ಯಾಳ ಗರ್ಭಿಣಿ, ಚಮತ್ಕಾರ
ಇದು ಎನು ಕೋಲೆಣ್ಣಾ ಕೋಲ.
ಐದು ತಿಂಗಳ ದಿನ ಯಾರಿಗೂ ಇಲ್ಲ ಖೂನ ತಾಯಿ
ನೋಡಿ ಒಂದು ದಿನ ಕೋಲೆಣ್ಣಾ ಕೋಲ.
ಇದು ಎನು ಚಮತ್ಕಾರ ಓಣ್ಯಾಗಿನ ಸ್ತ್ರೀಯರು
ಜನರು ಅಂತಾರ ಕೋಲೆಣ್ಣಾ ಕೋಲ.
ರಘುವೀರ ಅರ್ಕಟ ತಿಳಿದು ಮಗಳ ಆಟ ಯಾರ ಸರಿ
ಅಂದ ಕಂಠ ಕೋಲೆಣ್ಣಾ ಕೋಲ.
ಸೂರ್ಯವಂಶದ ನಮ್ಮ ಇರುವದು ಅಂಶ
ಧರ್ಮ ಇದು ಎಂಥ ಅಧರ್ಮ ಕೋಲೆಣ್ಣಾ ಕೋಲ.
ಚಂದ್ರ ಪ್ರಭಾವತಿ ಮಾಡಿದಳು ಚಿಂತಿ ಇದು ಎನು
ಅಪಕೀರ್ತಿ ಕೋಲೆಣ್ಣಾ ಕೋಲ.
ತಪ್ಪು ಇಲ್ಲದ ನನ್ನ ಬಂತು ಜಾರತನಾ, ಇರಬಾರದು
ಅವ್ವ ಇನ್ನ ಕೋಲೆಣ್ಣಾ ಕೋಲ.
ಕರಣಿ ಚಾಂಡಲನ ರಘುವೀರ ಅನ್ನುತಾನ ಕಡಿಯಿರಿ
ಈಕಿನ ಕೋಲೆಣ್ಣಾ ಕೋಲ.
ರಟ್ಟಿಗಿ ಹಗ್ಗ ಕಟ್ಟಿ ಎಳೆದು ಕಟ್ಯಾರ ಘಟ್ಟಿ
ಜನರು ಅಂತರ ಛಿ, ಛಿ, ಕೋಲೆಣ್ಣಾ ಕೋಲ.
ಸತ್ಯ ಗಾಯಂತ್ರಿಗ ಹೊಲೆಯರು ಎಳೆದಾಂಗ
ಹಿಡಿದು ನಡೆದಾರೊ ಮಾರ್ಗ ಕೋಲೆಣ್ಣಾ ಕೋಲ.
ಚಂದ್ರ ಪ್ರಭಾವತಿ ಮಾಡಿದವರ ಸ್ತುತಿ ಇದು ಏನು
ಫಜಿತಿ ಕೋಲೆಣ್ಣಾ ಕೋಲ.
ವಾರಿಗಿ ಗೆಳೆದ್ಯಾರೆ ನೀವಾರ ಹೇಳರಿ, ನನ್ನ ಸೀರಿ
ಬಿಡಿಸಿರಿ ಕೋಲೆಣ್ಣಾ ಕೋಲ.
ಪಶು ಪಕ್ಷಿಗಳಲ್ಲ, ಕೂಗುವ ಕೋಗಿಲಗಳೆಲ್ಲ ಇದು ಎನು
ನಿಮ್ಮ ಫಲ ಕೋಲೆಣ್ಣಾ ಕೋಲ.
ಎಲ್ಲರಿಗೂ ನಮಸ್ಕಾರ, ಸೇರುವೆ ಕಾಂತಾರ ಉದರೀಸಿ
ಕಣ್ಣನೀರ ಕೋಲೆಣ್ಣಾ ಕೋಲ.
ಚಾಂಡಾಲರೆ ನೀವು ಲಗು ಹೊಡಿಯಿರಿ ಜೀವ ಒದಗಿ
ಬರಲಿ ಸಾವಾ ಕೋಲೆಣ್ಣಾ ಕೋಲ.
ಚಾಂಡಾಲರು ಮೂವರು ಮಾಡುತಾರ ವಿಚಾರ ಹೊಡೆಯದು
ಬೇಕಾರ ಕೋಲೆಣ್ಣಾ ಕೋಲ.
ಒಂದು ಜೀವದ ಸಲ್ಯಾಕ ಎರಡು ಹೊಡೆಯದು ಯಾಕಾ
ಗುರಿಯಾಗುತೆವು ಪಾಪಕ ಕೋಲೆಣ್ಣಾ ಕೋಲ.
ಮುಕ್ತಾದ ಬಳಿಕ ಪ್ರಾಪ್ತ ಆಯಿತೊ ನರಕ ಅದು
ನಮ್ಮ ಪಾದಕ ಕೋಲೆಣ್ಣಾ ಕೋಲ.
ಸ್ತ್ರೀ ಹತ್ಯ, ಶಿಶು ಹತ್ಯ, ಜೀವಹತ್ಯ ಇವು ಮೂರು
ಮಾಡುವರು ಮೂರ್ಖರು ಕೋಲೆಣ್ಣಾ ಕೋಲ.
ಕೊಟ್ಟಾರೆ ಜೀವಧಾನ ಹೋಗಮ್ಮ ನೀನು
ಮಾಡುತ್ತಾ ಶಿವಧ್ಯಾನ ಕೋಲೆಣ್ಣಾ ಕೋಲ.
ಇಷ್ಟು ಆಯಿತು ಸ್ಥಿತಿ, ಚಂದ್ರ ಪ್ರಭಾವತಿ
ಒಂಬತ್ತು ತಿಂಗಳು ಭರ್ತಿ ಕೋಲೆಣ್ಣಾ ಕೋಲ.
ಕಪಿಲೋಕ ಅಂತಾನ, ಇಲ್ಲೇ ಇರು ಅಮ್ಮ ನೀನು
ತಿಳಿದು ಮಗಳ ಸಮನ ಕೋಲೆಣ್ಣಾ ಕೋಲ.
ಪ್ರಭಾವತಿ ಹುಡುಗಿ ಅಲ್ಲೇ ಇರುವಳು ಅಡಗಿ
ಮುಗಿಲಿಂದೆ ಆಯಿತು ಕಡಗಿ ಕೋಲೆಣ್ಣಾ ಕೋಲ.
ಶುಭ್ರ ಬೆಳದಿಂಗಳಂತ ಶಿಸುಬಾಳ ಹುಟ್ಟಿತಕಿಗ
ಐದು ದಿವಸೀನ ಮ್ಯಾಲ ಕೋಲೆಣ್ಣಾ ಕೋಲ.
ಕಪಿಲೋಕ ಮಹಾರುಷಿ ಜನ್ಮ ಪತ್ರಿಕಾ ತೆಗಸಿ,
ನಾಸಿಕೇತ ಹೆಸರಿಡಸಿ ಕೋಲೆಣ್ಣಾ ಕೋಲ.
ನಾಸಿಕೇತ ಅವಚಾರಿ ತೆಗದಾನೊ ಕಿರಕಿರಿ ಸಿಟ್ಟಿಗಿ
ಬಂದಾಳೊ ನಾರಿ ಕೋಲೆಣ್ಣಾ ಕೋಲ.
ಬ್ರಹ್ಮ ಬರೆದಿದ ಲಿಖಿತ ಅದು ಹ್ಯಾಂಗ ತಪ್ಪಿತ್ತು
ಮೂಲ ನಕ್ಷತ್ರವಿತ್ತು ಕೋಲೆಣ್ಣಾ ಕೋಲ.
ಮನಸ್ಸು ಮಾಡ್ಯಾಳ ಘಟ್ಟಿ, ಹುಲ್ಲಿನಾಗ ಬಾಲಕಟ್ಟಿ
ಸಮುದ್ರ ನೀರಾಗ ಬಿಟ್ಟು ಕೋಲೆಣ್ಣಾ ಕೋಲ.
ಬಿಗಿದು ಕಟ್ಯಾಳ ಘಟ್ಟಿ ಲೋಟಿನ ಮ್ಯಾಲ
ಲೋಟ ಹೋಗಿ ಲೋಟು ಹೋಯಿತು ದಡಕ ಕೋಲೆಣ್ಣಾ ಕೋಲ.
ಸಮುದುರ ಕೊನೆಗಿ ಝಳಕ ಮಾಡುವ ಯೋಗಿ
ಬಿದ್ದಿತೋ ನದರಗಿ ಕೋಲೆಣ್ಣಾ ಕೋಲ.
ಸಮೀಪ ಯಾರು ಇದ್ದಿಲ್ಲ ಸಾಟಿ ಯೋಜನಿಯ
ಮ್ಯಾಲ ಇದ್ದ ಬ್ರಹ್ಮನ ಬಾಲ ಕೋಲೆಣ್ಣಾ ಕೋಲ.
ಇದ್ದ ಉದಕ ಲೋಕ ಎತ್ತುಕೊಂಡ ಬಾಲಕ ಹೋದ
ತನ್ನ ಆಶ್ರಮಕ ಕೋಲೆಣ್ಣಾ ಕೋಲ.
ನಾಸಿಕೇತನ ಸೌರಕ್ಷಣ ಹನ್ನೆರಡು ವರ್ಷ ದಿನ ಆಯಿತು
ಆಶ್ರಮದಾಗ ಕೋಲೆಣ್ಣಾ ಕೋಲ.
ಲಿಂಗದ ಪೂಜಕ ಪುಷ್ಪ ತರುವದಕ್ಕೆ ಹೋಗುತ್ತಿದ್ದ
ಬಾಲಕ ಕಪಿಲೋಕನ ಆಶ್ರಮಕ ಕೋಲೆಣ್ಣಾ ಕೋಲ.
ಕಪಿಲೋಕ ಖುಷಿವನಾ ಬಗಿ ಚೌಕ ಹೂವಿನ ನಾಸಿಕೇತ
ಹೋಗ್ಯಾನ ಕೋಲೆಣ್ಣಾ ಕೋಲ.
ನಿತ್ಯಕಾಲ ಬಂದಾನ ಹೂವಾ ಕಡಿಕೊಂಡು ನಡುದಾನ
ಉದಕ ಲೋಕನ ಕಂದಾ ಕೋಲೆಣ್ಣಾ ಕೋಲ.
ಒಂದಾನ ಒಂದು ದೀನ, ತಾಯಿ ಹಿಡಿದಾಳೊ
ಖೂನಾ ಯ್ಯರು ಬಾಲಕ ನೀನ ಕೋಲೆಣ್ಣಾ ಕೋಲ.
ತಾಯಿ-ತಂದಿಯ ಹೆಸರು ಹೇಳುಬೇಕು ಸುಕುಮಾರ
ಯಾವ ಸ್ಥಳ ಯಾವೂರ ಕೋಲೆಣ್ಣಾ ಕೋಲ.
ಹೇಳುತಾನ ನಾಸಿಕೇತ ನನಗಿಲ್ಲ ಮಾತಾ-ಪಿತಾ
ಹೆಸರು ಹೇಳಲಿ ಯಾರದು ಕೋಲೆಣ್ಣಾ ಕೋಲ.
ಇದ್ದ ಆತಾ ಜ್ಞಾನಿ ಕಪಿಲೋಕ ಮಹಾ ಮುನಿ
ಇಬ್ಬರಿಗೆ ಕರೆದು ಕೂಡುಸ್ಯಾನ ಕೋಲೆಣ್ಣಾ ಕೋಲ.
ಉದಕ ಲೋಕನ ಕರೆದು ಹೇಳುತಾನ ಆಗಿದು ಖರೆ
ಪುತ್ರ ಇದು ನಿಂದು ಕೋಲೆಣ್ಣಾ ಕೋಲ.
ಪುತ್ರ ಆದ ಮ್ಯಾಲ ಮದಿ ಆಗಾದಿತ್ತು ಆ ಇದಿ
ಹೇಳುತಾನ ಮರಿಯಾದಿ ಕೋಲೆಣ್ಣಾ ಕೋಲ.
ಸತ್ಯ ಲೋಕದಾಗಿನ ಮಾತು ಅವನಿಗಿತ್ತು ಗುರುತು
ಬ್ರಹ್ಮನ ಶಾಪ ಸರಿಯಿತು ಕೋಲೆಣ್ಣಾ ಕೋಲ.
ಛತ್ತಿಸ ಕೋಟಿ ದೇವರು, ಅಷ್ಟ ದಿಕ್ಪಾಲಕರು
ಮದವೀಗಿ ಬಂದಾರು ಕೋಲೆಣ್ಣಾ ಕೋಲ.
ರಘವೀರ ರಾಜನ ಕಪಿಲೋಕ ಕರಶ್ಯಾನ
ಸರ್ವರಿಗೂ ಹೇಳುತಾನ ಕೋಲೆಣ್ಣಾ ಕೋಲ.
ತಪ್ಪು ಇಲ್ಲ ಯಾರದೇನ ಆಯಿತು ಅಂಧಕಾರ
ಮುಗಿಯಿತು ಮೋಕ್ಷನ ಕೋಲೆಣ್ಣಾ ಕೋಲ.
ಶ್ರೀ ವೀರಭದ್ರ ಮಹಮ್ಮದ ಶಿಲಾರ, ಆರತಿ
ಬೆಳಗ್ಯಾರ ಕೋಲೆಣ್ಣಾ ಕೋಲ.
* * *
7. ಹರಿಚಂದ್ರನ ಹಾಡು
ಛತ್ತಿಸ್ ಕೋಟಿ ದೇವರು ಸನಿ ಮಾಡಿ ಬರುವರು
ಹರಿಚಂದ್ರನ ಕಥಿ ಸಾರುವೆ ಕೋಲ ॥ಹರಿಚಂದ್ರನ ಕಥಿ ॥
ಅನುಲಾಯ ತಾರಾವತಿ ನೀ ಇದ್ದಿ ಸತಿವಂತೀ
ಬ್ಯಾಟಿ ಆಡಲ್ಲಿs ಹೊಯಿತೆವೆ ಕೋಲೆ ॥ಬ್ಯಾಟಿ ಆಡಲ್ಲಿ ॥
ಬ್ಯಾಟಿ ಆಡೊ ಮಂದಿ ಸೋತಾವೆ ರಾಜೇರೆ ಹೋದರ
ಆಯಿತೆ ಅವರಿಗಿs ಜೀವ ಘಾತ ಕೋಲೆ ॥ಆಯಿತೆ ಅವರಿಗಿs ಜೀವ ॥
ಹೋಗಂದ್ರ ಹೋಯಿತೆವೆ ಬ್ಯಾಡಂದ್ರ ಹೋಯಿತೆವೆ
ವಚನವ ಕುಡೇ ಬೇಗ ನಮಗ ಕೋಲೆ ॥ವಚನವ ಕುಡೆ ॥
ಹೋಗರಂತೆ ವಚನs ಕೊಟ್ಯಾಳೆ ಕೋಲೆ
ಹೋಗರಂತ ವಚನs ಕೊಟ್ಟಾಳೆ ಕೋಲೆ
ಎಳೇಳೊ ಪರಧಾನಿ ಎಡ್ಡ ಕುದರಿಗಿ ಜಿನ ಬಿಗಿಯೋ
ಬ್ಯಾಟಿs ಆಡಲ್ಲಿ ಹೋಗಾರಿ ಕೋಲೆ  ಬ್ಯಾಟಿ ಆಡಲ್ಲಿs ॥
ಹರಿಚಂದ್ರ ಹಾಜರುs ಪರಧಾನಿ ಕೂಡಿಕೊಂಡು
ಬ್ಯಾಟಿ ಆಡಲ್ಲಿs ಹೋಗ್ಯಾರೆ ಕೋಲೆ  ಬ್ಯಾಟಿ ಆಡಲ್ಲಿs ॥
ಆಟೋದೂರೆ ಇಟೋದೂರs ಬಾರ ಹರದಾರಿ ಹೋದರೆ
ಅಲ್ಲಿ ಇಸ್ರಂತಿs ಗಳಿತಾರೆ ಕೋಲೆ ॥ಅಲ್ಲಿ ಇಸ್ರಂತಿs ॥
ಅಟ್ವೆಂಬ ಐರಣದಾಗ ಬಟ್ವೆಂಬ ಭಾರಂಭಾಂಇ ಅಲ್ಲಿ
ಇಸ್ರಂತಿs ಗಳಿತಾರೆ ಕೋಲೆ  ಅಲ್ಲಿ ಇಸ್ರಂತಿs ॥
ಸಣ್ಣ ಸಳಮಂಚ ಹಾಕಿ ಪೂವಿನ ಹಾಸಕಿ ಹಾಕಿs
ಅಲ್ಲಿ ವಿಸ್ರಂತಿs ಗಳಿತಾರೆ ಕೋಲೆ  ಅಲ್ಲಿ ಇಸ್ರಂತಿ ॥
ಇಠಲದಾಸ ಗುರುs ವಿಶ್ವಾಮಿತ್ರಮುನಿ ಬಂದುs
ಮೂರ ತೂಕ ಬಂಗಾರs ಬೇಡ್ಯಾರೆ ಕೋಲೆ  ಮೂರ ತೂಕ ಬಂಗಾರs ॥
ಗಡಬಡಸಿ ಹರಿಚಂದ್ರ, ಲಟ್ಟಂತ ಎದ್ದಾರೆ
ಪರದಾನಿಗವರುs ಎಬಸ್ಯಾರೆ ಕೋಲೆ  ಪರದಾನಿಗವರುs ॥
ಎಳೇಳೋ ಪರಧಾನಿs ಎಷ್ಟೊತ್ತ ಮಲಗತ್ತಿ
ನಾವೊಂದೆ ಕನಸs ಕಂಡೆನೋ ಕೋಲೆ  ನಾವೊಂದೆ ಕನಸs ॥
ಅದು ಎನ ಕನಸs ಕಂಡಿರಿ ರಾಜ ಕೋಲ
ಅದು ಎನ ಕನಸs ಕಂಡಿರಿ ರಾಜಾ ಕೋಲ
ಇಠಲದಾಸ ಗುರು ವಿಶ್ವಾಮಿತ್ರಮುನಿ ಬಂದುs
ಮೂರ ತೂಕ ಬಂಗಾರs ಬೇಡ್ಯಾರೆ ಕೋಲೆ  ಮೂರ ತೂಕs ॥
ಮೂರ ತೂಕ ಬಂಗಾರs ಕನಸಿನಾಗ ಬೇಡಿದರ
ಕುಡತಂತೆ ವಚನs ಕೊಟ್ಟಿದ ಕೋಲೆ  ಕುಡತಂತೆ ವಚನs ॥
ಎಳೇಳೋ ಪರದಾನಿs ಎಡ್ಡ ಕುದರಿಗಿ ಜಿನ ಬಿಗಿಯೋs
ಹಿಂದಕ ನಾವುs ಹೋಗಾರಿ ಕೋಲೆ  ಹಿಂದಕ ನಾವುs ॥
ಅನುಲಾಯ ತಾರವತೀ ಒಳಗಿದ್ದೀ ಹೋರಗಿದ್ದೀ
ಅಪಮಾನ್ಯವಾಗಿs ಬಂದೆವೇ ಕೋಲೆ  ಅಪಮಾನ್ಯಾವಾಗಿs ॥
ಅನುಲಾಯ ತಾರವತಿs ನೀ ಇದ್ದಿ ಸತ್ಯವಂತೀs
ಹೇಳಿದ ಮಾತು ಕೇಳಲದ್ಹೋದ ಕೋಲ  ಹೇಳಿದ ಮಾತು ॥
ಅಂಜಬ್ಯಾಡರಿ ರಾಜಾs ಅಳಕ ಬ್ಯಾಡರಿ ರಾಜಾs
ಅಪಮಾನ್ಯಾs ಆಗ್ಯಾದ್ರಿ ಕೋಲ  ಅದು ಎನ ಅಪಮಾನ್ಯಾs ॥
ಇಠಲದಾಸ ಗುರು ವಿಶ್ವಾಮಿತ್ರಮುನಿ ಬಂದುs
ಮೂರ ತೂಕ ಬಂಗಾರs ಬೇಡ್ಯಾರೆ ಕೋಲೆ  ಮೂರ ತೂಕ ಬಂಗಾರs ॥
ಮೂರ ತೂಕ ಬಂಗಾರs ಕನಸಿನಾಗ ಬೇಡಿದರs
ಕುಡತಂತೆ ವಚನs ಕೊಟ್ಟಿದ ಕೋಲ  ಕುಡತಂತೆ ವಚನs ॥
ಅಲ್ಲಿಂದ ತಾರಾವತೀ ಹಾರೂರ ಮನಿಗ್ಹೋಗಿ
ನನಗಂಡಗ ಚಾಕರಿs ಇಟ್ಟುಕೋರಿ ಕೋಲೆ  ನನಗಂಡಗ ಚಾಕರಿs ॥
ಅವರ್ಹಾರ ಹರಿಚಂದ್ರ ಹರಿಚಂದ್ರ ರಾಜೇರು
ಎನ ಮಾಡಿ ಚಾಕರಿs ಗಳಿತಾರೆ ಕೋಲೆ  ಎನ ಮಾಡಿ ಚಾಕರಿs ॥
ಅಲ್ಲಿಂದ ತಾರಾವತಿs ಒಕ್ಕಲಗೇರಿಗೋಗಿ
ಒಕ್ಕಲಗೇರಣ್ಣಗs ಕೇಳುತಾಳೆ ಕೋಲೆ  ಒಕ್ಕಲಗೇರಣ್ಣಗs ಕೇಳುತಾಳೆ ॥
ಒಕ್ಕಲಗೇರಣ್ಣದೇರೆs ಒಕ್ಕಲಗೇರ ತಮ್ಮದೇರೆ
ನನಗಂಡಗ ಚಾಕರಿs ಇಟ್ಟುಕೋರಿ ಕೋಲೆ  ನನಗಂಡಗ ಚಾಕರಿs ॥
ಅವರಾರ ಹರಿಚಂದ್ರs ಹರಿಚಂದ್ರ ರಾಜೇರು
ಎನ ಮಾಡಿ ಚಾಕರಿs ಗಳಿತಾರೆ ಕೋಲೆ  ಎನ ಮಾಡಿ ಚಾಕರಿ ॥
ಅನುಲಾಯ ತಾರಾವತೀs ಉರತುಂಬ ತಿರುಗ್ಯಾಳೆ
ಒಬ್ಬರು ಚಾಕರಿs ಇಟ್ಟುಕೋಮಲರೆ ಕೋಲೆ  ಒಬ್ಬರು ಚಾಕರಿs ॥
ಅಲ್ಲಿಂದ ತಾರಾವತೀs ಹೊಲಗೇರಿಗೋಗ್ಯಾಳ
ಡೊಂಬಿ ಹೊಲಿಯಾಗs ಕೇಳ್ಯಾಳೆ ಕೋಲೆ  ಡೊಂಬಿ ಹೋಲಿಯಾಗೆs ॥
ಎಲೋ ಎಲೋ ಡೊಂಬಿ ಹೊಲಿಯಾs ಒಳಿಗಿದ್ದೀ
ಹೊರಗಿದ್ದೀ ನನಗಂಡಗ ಚಾಕರೀs ಇಟ್ಟಕೋನೋ ಕೋಲೆ  ನನಗಂಡಗ ಚಾಕರಿs ॥
ಅವರ್ಯಾರ ಹರಿಚಂದ್ರs ಹರಿಚಂದ್ರ ರಾಜೇರ
ಎನ ಮಾಡಿ ಚಾಕರಿs ಗಳಿತಾರೆ ಕೋಲೆ  ಎನ ಮಾಡಿ ಚಾಕರಿs ॥
ಹೇಳಿಂದು ಕೇಳತಾರs ಕೊಟ್ಟ ರೊಟ್ಟಿ ಉಣುತಾರ
ಹೇಳಿಂದೆ ಕೇಳಿs ಗಳಿತಾರೋ ಕೋಲೆ  ಹೇಳಿಂದೆ ಕೇಳಿs ॥
ಆದರಾಯಿತಂದುs ಇಟ್ಟುಕೊಂಡ ಕೋಲೆ
ಆದರಾಯಿತಂದುs ಇಟ್ಟುಕೊಂಡ ಕೋಲೆ
ಮುಂಜೆಳೆದ್ದು ಹರಿಚಂದ್ರs ಕೈಯಲ್ಲಿಕೊಡ ಹಿಡಿದು
ಬೇಗನ ನೀರs ತರುತಾರ ಕೋಲೆ ॥ಬೇಗನ ನೀರುs ॥
ವಿಠಲದಾಸ ಗುರು ವಿಶ್ವಾಮಿತ್ರಮುನಿ ಬಂದು ರಂಜುಣಗಿಗಿ
ತೂತs ಹೊಡದಾರೆ ಕೋಲೆ ॥ರಂಜಣಗಿಗಿ ತೂತs ॥
ಡೊಂಬಿ ಹೊಲಿಯನ ಹೆಣ್ತಿs ಅಡಗಿ ಮನಿದಾಗೆ
ಬಂದು ನೀರಿಲ್ಲೆನಂತs ಗೋಳಚ್ಚಿ ಕೋಲೆ
॥ನೀರಿಲ್ಲೆನಂತs ಗೋಳಚ್ಚಿ ಕೋಲೆ ॥
ಒಳಿಗಿಂತ ಡೊಂಬಿ ಹೊಲಿಯs ಹೊರಕರ ಬಂದಾನ
ಜೊಡ್ಹಚ್ಚಿಹರಿಚಂದ್ರsಗ ಹೊಡದಾನ ಕೋಲೆ ॥ಜೊಡ್ಹಚ್ಚಿಹರಿಚಂದ್ರ ॥
ಎಲೋ ಎಲೋ ಹರಿಚಂದ್ರs ನೀನರ ಎನ ಮಾಡುತಿ
ಕಾಡ ಕಾಯಲಿs ಹೋಗೊ ನೀನು ಕೋಲೆ ॥ಕಾಡ ಕಾಯಲಿs ॥
ಘುಸಿ ಫಾವಡಿ ತಕ್ಕೊಂಡಾರs ಕಾಡ ಕಾಯಲಿs ನಡುದಾರ ಕೋಲೆ ॥
ಕಾಡs ಕಾಯಲಿs ನಡದಾರ ಕೋಲೆ
ಪುನ್ಯದ ಹರಿಚಂದ್ರs ಕಾಡ ಕಾಯಲಿ ಹೋದರ
ಊರಾಗೊಬ್ಬರುs ಸಾಯಿವಲ್ಲುರೆ ಕೋಲೆ  ಊರಾಗೊಬ್ಬರುs ॥
ಅನುಲಾಯ ತಾರಾವತೀs ಹಾರೂರಗೇರಿಗೋಗಿ
ನನಮಗನಿಗಿ ಚಾಕರಿs ಇಟ್ಟಕೋರಿ ಕೋಲೆ  ನನ ಮಗನಿಗಿ ಚಾಕರಿs ॥
ನಿನ್ನ ಬಾಲಾ ರೋಹಿದಾಸs ಸಣ್ಣ ಬಾಲಾ ಅವಹಾನೆ
ಎನ ಮಾಡಿ ಚಾಕರಿs ಗಳಿತಾನೆ ಕೋಲೆ  ಎನ ಮಾಡಿ ಚಾಕರಿs ॥
ಕಾಮಣ್ಣ ಭೀಮಣ್ಣs ಜೋಡಿಲೆ ಗೆಳೆಯರೆ
ಪೂಜಾಕ ಹೂವಾs ತರುತಾರೆ ಕೋಲೆ  ಪೂಜಾಕ ಹೂವs ॥
ಅವರ ಸರಿ ನನ್ನ ಬಾಲಾs ತರುತಾನರಿ ಕೋಲೆ
ಅವರ ಸರಿ ನನ್ನ ಬಾಲಾs ತರುತಾನರಿ ಕೋಲೆ
ಅದರಯಿತಂದs ಇಟ್ಟುಕೊಂಡುರೆ ಕೋಲೆ
ಅದರಾಯಿತೆಂದುs ಇಟ್ಟುಕೋಂಡುರೆ ಕೋಲೆ
ಹಾರೂರ ಅವದೆರೆs ಹಾರೂರ ಅಕ್ಕದೇರs
ನನ್ನಗ ಚಾಕರಿs ಇಟ್ಟುಕೋರಿ ಕೋಲೆ  ನನ್ನಗ ಚಾಕರಿs ॥
ಅನುಲಾಯ ತಾರವತಿs ನೀ ಇದ್ದಿ ಸತಿವಂತಿ
ಎನ ಮಾಡಿ ಚಾಕರಿs ಗಳಿತೆವ್ವ ಕೋಲೆ  ಎನ ಮಾಡಿ ಚಾಕರಿs ॥
ಹೇಳಿಂದು ಕೇಳತೆನರೀs ಮಾಡಂದಿದ ಮಾಡತೇನರಿ
ಗಂಗಾಳs ಥೆಮಗಿ ಬೆಳುಗುತೇನರಿ ಕೋಲೆ  ಗಂಗಾಳs ಥೆಮಗಿ ॥
ಆದರಾಯಿತೆಂದುs ಇಟ್ಟುಕೊಂಡರು ಕೋಲೆ
ಆದರಾಯಿತೆಂದುs ಇಟ್ಟುಕೊಂಡರು ಕೋಲೆ
ಕಾಮಣ್ಣ ಭೀಮಣ್ಣs ಜೋಡಿಲೆ ಗೆಳೆಯರೆ
ಹೂವಾ ತರಲಾಕೆs ಹೋಗ್ಯಾರೆ ಕೋಲೆ  ಹೂವಾ ತರಲಾಕೆs ॥
ಅವರ ಸರಿ ರೋಹಿದಾಸs ಹೋಗ್ಯಾರೆ ಕೋಲೆ
ಅವರ ಸರಿ ರೋಹಿದಾಸs ಹೋಗ್ಯಾರೆ ಕೋಲೆ
ಬಿಳಿಯಾನೆ ಹೂವುದಾಗs ಕೆಂಪುವನಾಗ್ಯಾದೆ
ಮಿಡಿ ನಾಗಣ್ಣಾಗಿs ಸವರ್ಯಾದೆ ಕೋಲೆ  ಮಿಡಿ ನಾಗಣ್ಣಾಗಿs ॥
ಅನುಲಾಯ ತಾರವತೀs ಎದಿ ಬಾಯಿ ಗುದ್ದಿಕೋತೆ
ಭೂಮಿ ಸಾಲಲ್ದೇs ಹೊರುಳುತ ಕೋಲೆ  ಭೂಮಿ ಸಾಲದ್ದೇ ॥
ಅತ್ತಾಳ ಕರದಾಳs ಝಟ್ಟಂತೆ ಎದ್ದಾಳ ಹೂವಿನ
ಬಾಗ ಸೈಯಿಗಿs ಹೋಗ್ಯಾಳೆ ಕೋಲೆ  ಹೂವಿನ ಬಾಗ ಸೈಯಿಗಿs ॥
ರೊಹಿದಾಸಗ ತಕ್ಕೊಂಡುs ಕೊರಳಿಗಿ ಹಾಯಿಕೊಂಡು
ಅನುಗಾಲ ದುಃಖs ಮಾಡ್ಯಾಳೆ ಕೋಲೆ  ಅನುಗಾಲ ದುಃಖs ॥
ಅತ್ತಾಳ ಕರದಾಳs ಝಟ್ಟಂತೆ ಎದ್ದಾಳ ಕಿಚ್ಚು ಕಟ್ಟಗಿ
ಅಕಿs ಗೊಳೆ ಮಾಡಿ ಕೋಲೆ  ಕಿಚ್ಚು ಕಟ್ಟಗಿ ಅಕಿs ॥
ಕಿಚ್ಚ ಕಟ್ಟಿಗಿ ಗೊಳೆ ಮಾಡಿs ಎನಂತ ಕೇಳತಾಳ
ನನ್ನ ಬಾಲಾಗ ಕಿಚ್ಚುs ಕುಡತೇನ್ರಿ ಕೋಲೆ ॥ನನ್ನ ಬಾಲಾಗ ॥
ಕಿಚ್ಚರ ಕುಡಲಾಕs ರೊಕ್ಕ ಬೇಕಮ್ಮ ಮೂರ ಬಣ್ಣಿ ಕೊಕ್ಕs
ಕುಡೆ ಮೊದಲ ಕೋಲೆ ॥ಮೂರ ಬಣ್ಣಿ ರೊಕ್ಕ ॥
ರೊಕ್ಕಾರ ನಂಬಲ್ಲಿಲ್ಲs ರೂಪಾಯಿ ನಂಬಲ್ಲಿಲ್ಲ
ಹರಿಚಂದ್ರನ ತಾಳಿs ಹಿಡಿರೆಂದ ಕೋಲೆ  ಹರಿಚಂದ್ರನ ತಾಳೀs ॥
ಹರಿಚಂದ್ರ ರಾಜೇರುs ಖೂನಾರ ಹಿಡುದಾರ ಕೊರಳಿಗೆ
ಹಾಯಿಕೊಂಡೆs ಅಳುತಾರ ಕೋಲೆ  ಕೊರಳಿಗೆ ಹಾಯಿಕೊಂಡೆs ॥
ಅತ್ತಾರ ಕರದಾರs ಕಿಚ್ಚು ಕಟ್ಟಿಗಿ, ಗ್ವಾಳೆ ಮಾಡಿಹ್ವಾಮರ
ಬೆಂಕಿ ಹಚ್ಚ್ಯಾರ ಕೋಲೆ  ಹ್ವಾಮಾರ ಬೆಂಕಿs ॥
ಹ್ವಾಮರ ಎಲೆ ಬೆಂಕಿs ಹಚ್ಚಿನೆ ಅನುತಾರ ಇದರಾಗ
ನಾವುs ಛಿಡಿಯಾರ ಕೋಲೆ  ಇದರಾಗ ನಾವುs ॥
ವಿಠಲದಾಸ ಗುರುs ವಿಶ್ವಾಮಿತ್ರಮುನಿ ಬಂದುs ಎನಬೇಡತಿ
ಬೇಡೊ ಭಗತ ಕೋಲೆ  ಎನ ಬೇಡತಿs ಬೇಡೋ ॥
ನಿಮ್ಮಂತಹ ಗುರು ಇರಲಿs ನನ್ನಂತ ಶಿಷ್ಯ ಇರಲಿs
ಕಾಡಸಾ ಗುರುs ಕಡೆಗಿರಲಿ ಕೋಲೆ  ಕಾಡಸಾ ಗುರುs ॥
ರೋಹಿದಾಸ ಬಾಲಾಗs ಅಮರುತ ಹಾಕ್ಯಾರೆ
ಶಿವ ಶಿವನಂತೆs ಎದ್ದಾನ ಕೋಲೆ  ಶಿವ ಶಿವನಂತೆs ॥
ಹರಿಚಂದ್ರ ರಾಜೇರುs ಅನುಲಾಯ ತಾರಾವತೀ ರೋಹಿದಾಸ
ಬಾಲಾಗs ಕರಕೊಂಡು ಕೋಲೆ  ರೋಹಿದಾಸ ಬಾಲಾಗs ॥
ರೋಹಿದಾಸ ಬಾಲಾಗ ಕರಕೊಂಡು ಹೋಗ್ಯಾರೇ
ತಮ್ಮ ಮಹಲಿಗಿs ನಡದಾರೆ ಕೋಲೆ  ತಮ್ಮ ಮಹಲಿಗಿs ॥
ರಾಜ ಮಹಲಿಗೀs ರಾಜರು ಹೋಗ್ಯಾರ
ಇಲ್ಲಿಗೀs ಸರಿತs ಅವರ ಕಥಿ ಕೋಲೆ  ಇಲ್ಲಿಗೀ ಸರಿತs ॥
* * *
8. ಸರಾವಣ ಕುಮಾರನ ಹಾಡು
ಸರಾವಣನ ತಾಯಿ ತಂದಿs ಕಣ್ಣಿಲ್ಲ ಕುರುಡಾರೆ ಕೋsಲು ಕೋsಲೆ
ಮಗಾ ನನ್ನ ಸರಾವಣ ಕಾಶಿಯ ಜಾತ್ರಿಗೊಯ್ಯೋ ಕೋsಲು ಕೋsಲೆ
ತಾಯಿ ತಂದೆ ಮಾತ ಕೇಳಿs ಕಾವಡಿ ಕಟ್ಟ್ಯಾರೆs
ಹೆಗಲ ಮ್ಯಾಲ ಇಟ್ಟ ಕೊಂಡಾರೆs ಕೋsಲು ಕೋsಲೆ
ಆಟೋದುರೆ ಇsಟೋದುರೆ ಬಾರಾ ಹರದಾರಿ ಹೋದುರೆs ಕೋsಲು ಕೋsಲೆ
ಅಟ್ಟಾನೆ ಅರಣ್ಯದಾಗೆs ಘಟ್ಟನೆ ಗಂವ್ವರದಾಗೆs ಕೋsಲು ಕೋsಲೆ
ಮಗಾ ನನ್ನ ಸರವಣಾ ನೀರಡಕಿ ಆಗ್ಯಾವಲ್ಲೊ ಕೋsಲು ಕೋsಲೆ
ಒಂದನೆ ಗಿಡ ಕೆಳಗs ಕಾವಡಿ ಇಳಸ್ಯಾರೆ ಕೋsಲು ಕೋsಲೆ
ಕಾವಡಿ ಇಳಸ್ಯಾರೆs ಝರಿ ಥಮಗಿ
ತಗೊಂಡಾರೆs ಕೋಲು ಕೋಲೆ
ಅಟ್ಟಾನೆ ಅರಣ್ಯದಾಗs ದಸರತ ರಾಜ
ಕಟ್ಟ್ಯಾರ ಕೆರಿಯೆs ಕೋಲು ಕೋಲೆ
ಕೆರಿಯಾರ ಕಟ್ಟ್ಯಾರೆs ಕಾವಲಿಗಿ ಕುಂತಾರೆs
ಕೋಲು ಕೋಲೆ
ಹುಲ್ಲಿಗಿ ಗಂಟ್ಹಾಕೋತೆs ಕಲ್ಲಿಗಿ
ಖೂನಿಟ ಕೊತೆs ಕೋಲು ಕೋಲೆ
ಕಲ್ಲಿಗಿ ಖೂನಿಟಕೋತೆs ಕೆರಿಗಾರ ಹೋಗ್ಯಾರೆs
ಕೋಲು ಕೋಲೆ
ಕೆರಿಗಾರ ಹೋಗ್ಯಾರೆs ಝರಿ ಥಮಗಿ ಮುಣು
ಗಸ್ಯಾsರೆ ಕೋಲೆ ಕೋಲೆ
ಝರಿ ಥಮಗಿ ಮುಣಗಸಳಗೆs ಬುಡು ಬುಡು ಸಪ್ಪಳಾಗಿs
ಕೋಲು ಕೋಲೆ
ಬುಡು ಬುಡು ಸಪ್ಪಳ ಕೇಳಿs ಬಾಣರ
ಬಿಟ್ಟಾರೆs ಕೋಲು ಕೋಲೆ
ಆದೆ ಬಾಣ ಬಂದಾsದ ಸರಾವಣನ
ಎದ್ಯಾಗತ್ತಿ ಕೋಲು ಕೋಲೆ
ಬಾಣರ ಹsತ್ತ್ಯಾsದ ರಾಮಂತ ಬಿದ್ದಾರ
ನೆಲಕs ಕೋಲು ಕೋಲೆ
ರಾಮಾನೆ ಅಂsಬವರುs ನಮ್ಮಾನ
ವಂಶದವರೆs ಕೋಲು ಕೋಲೆ
ಅಲ್ಲಿಂದ ದಸರಥ ರಾಜಾs ಸರಾವಣನ
ಬಲಿಕಿ ಬಂದುಲೆs ಕೋಲು ಕೋಲೆ
ತಾಯಿ ಹೆಸರು ಎನೋs ಬಾಲ ತಂದಿ ಹೆಸರು
ಎನೋs ಬಾಲ ಕೋಲು ಕೋಲೆ
ತಂದಿ ಹೆಸರು ಎನೋs ಬಾಲ ನಿನ್ನ ಹೆಸರು ಎನೋs
ಬಾಲ ಕೋಲು ಕೋಲೆ
ತಾಯಿ ಹೆಸರು ರುಕಮಿಣಿs ತಂದೆ ಹೆಸರು
ಶೇಷರಾವs ಕೋಲು ಕೋಲೆ
ತಂದೆ ಹೆಸರು ಶೇಷರಾವs ನನ್ನ ಹೆಸರು
ಸರಾವಣಾs ಕೋಲು ಕೋಲೆ
ರುಕಮಿಣಿ ನಮ್ಮಕ್ಕs ಶೇಷರಾವ ನಮ್ಭಾವs
ಕೋಲು ಕೋಲೆ
ಶೇಷರಾವs ನಮ್ಭಾವs ಸರಾವಣ ಸಹೋದರಳಿಯs
ಕೋಲು ಕೋಲೆ
ನಿನ್ನಾನೆ ತಾಯಿ ತಂದಿs ಎಲ್ಯ್‌ರ ನನಗ್ಹೇಳೋs
ಕೋಲು ಕೋಲೆ
ಹುಲ್ಲಿಗಿ ಗಂಟ್ಹಾಕೋತೆs ಕಲ್ಲಿಗಿ
ಖೂನಿಟಕೋತೆs ಕೋಲು ಕೋಲೆ
ಕಲ್ಲಿಗಿ ಖೂನಿಟಕೋತೆ ಇಲ್ಲಿಗರ
ಬಂದಿದ ನಾನುs ಕೋಲು ಕೋಲೆ
ಝರಿ ತಮಗಿ ತಕ್ಕೊಂಡಾರs ನೀರರ
ತುಂಬಕೊಂಡಾರೆs ಕೋಲು ಕೋಲೆ
ಆವ ನೀರ ಒಯ್ದರs ಭಾವನ ಬಾಯಿಗಿ
ಹಚ್ಚಿs ಕೋಲು ಕೋಲೆ
ಮಗಾ ನನ್ನ ಸರಾವಣಾs ಬ್ಯಾಜರ ಅದೆವೇನೋs
ಕೋಲು ಕೋಲೆ
ಅವೆ ನೀರ ಒಯ್ದರ ಅಕ್ಕನ ಬಾಯಿಗಿ
ಹಚ್ಚಿs ಕೋಲು ಕೋಲೆ
ಮಗಾ ನನ್ನ ಸರಾವಣಾ ಬ್ಯಾಜರ ಆದೆವೇನೋs
ಕೋಲು ಕೋಲೆ
ಸರಾವಣಾ ಇಲ್ಲಕ್ಕs ದಸರಥ ರಾಜಾ
ಇದ್ದ ನಾನುs ಕೋಲು ಕೋಲೆ
ದಶರಥ ರಾಜಾ ಇದ್ದೀ ನೀನುs ಸರಾವಣ
ಎಲ್ಲಾನೊs ಕೋಲು ಕೋಲೆ
ಅಟ್ಟಾನೆ ಆರಣ್ಯದಾಗs ಕೆರಿಯಾರ ಕಟ್ಟಿಸಿದಾ
ನಾನುs ಕೋಲು ಕೋಲೆ
ರಿಯರಾ ಕಟ್ಟಿಸಿದಾs ಕಾವಲಿಗಿ ಕುಂತಿದಾs
ಕೋಲು ಕೋಲೆ
ಸರಾವಣ ಬಂದಾನs ಬುಡು ಬುಡು ಮುಣಗ
ಸ್ಯಾನs ಕೋಲು ಕೋಲೆ
ಬುಡು ಬುಡು ಸಪ್ಪಳ ಕೇಳಿ ಬಾಣಾರs ಬಿಟ್ಟಿದಾ
ನಾನುs ಕೋಲು ಕೋಲೆ
ಆ ಬಾಣ ಬಂದಾದs ಸರಾವಣನ ಎದಿಗತ್ತಿs
ಕೋಲು ಕೋಲೆ
ಎಲೋ ಎಲೋ ದುಸಮಾನs ಸರಾವಣನ
ಬಲಿಕೊಯ್ಯೋs ಕೋಲು ಕೋಲೆ
ಕಾವಡಿ ತಕ್ಕೊಂಡಾರೆs ಹೆಗಲ ಮ್ಯಾಲ ಇಟ್ಟೆ
ಕೊಂಡಾರೆ ಕೋಲು ಕೋಲೆ
ಸರಾವಣನ ಬಲಿಕೊಯ್ದು ಕಾವಡಿ ಇಳು
ಸ್ಯಾರೆs ಕೋಲು ಕೋಲೆ
ಸರಾವಣ ಸತ್ತ ಮ್ಯಾಲs ತಾಯಿ ತಂದಿಗಿ
ಕಣ್ಣ ಬಂದು ಕೋಲು ಕೋಲೆ
ಎಲೋ ಎಲೋ ದಸರತ ರಾಜಾs ಸರಾಪರ
ಕುಡುತಾs ನಿನಗ ಕೋಲು ಕೋಲೆ
ರಾಮನೆ ಲಕ್ಷಮಣs ಇಬ್ಬರು ಮಕ್ಕಳ
ಹುಟ್ಟಲ್ಯೋs ಕೋಲು ಕೋಲೆ
ಇಬ್ಬರು ಮಕ್ಕಳ ಹುಟ್ಟಲ್ಯೋ ಬಾರ ವರ್ಷ
ವನವಾಸಕ್ಕೋಗಲ್ಯೋs ಕೋಲು ಕೋಲೆ
 * * *
9. ಮೇಘರಾಜನ ಹಾಡು
ಊರಾನೆ ಹೊರಗೊಂದು ನಾಟಿವಾರನ ಆಟ ಹೂಡಿ
ನಾಟಿವಾರನ ಆಟಹೂಡಿ ಕೋಲೆಣ್ಣ ಕೋಲ.
ನಾಟಿವಾರನ ನಾಟಿ ಹೂಡಿ ಝಡಿ ಝಡಿ ಮಳೆಯವ ಬಂತ
ಝಡಿ ಝಡಿ ಮಳೆಯವ ಬಂತ ಕೋಲೆಣ್ಣ ಕೋಲ.
ಝಡಿ ಝಡಿ ಮಳೆಯವ ಬಂತ ರಾಜನ ಮಗಳು
ಮಾಡ್ಯಾದ ಮ್ಯಾಲ ಕೋಲೆಣ್ಣಾ ಕೋಲ.
ಆಗ ಬರುವದು ಮಳೆಯೇ ಈಗ ಬರುವದು ಮಳಿಯೇ
ಛಂಜಿಗಾದರ ಬರುಬಾರದೇನ ಕೋಲೆಣ್ಣಾ ಕೋಲ.
ರಾಜನ ಮಗಳು ಅನ್ನುವದು ಮೇಘರಾಜ ಕೇಳಿದಾರೆ
ಹಿಂದಿಕ ತಿರುಗ್ಯಾರ ಕೋಲೆಣ್ಣಾ ಕೋಲ.
ಹಿಂದಾಕ ದಿರುಗ್ಯಾರ ಮನಿಗಾದರ ಹೋಗಿದಾರ
ಮನಿಗಾದರ ಹೋಗಿದಾರ ಕೋಲೆಣ್ಣಾ ಕೋಲ.
ಹಿಂದಾಗ ತಿರುಗ್ಯಾರ ಮನಿಗಾದರ ಹೋಗಿದಾರ
ಮುಖ ಮಜ್ಜನ ಮಾಡಿದಾರೆ ಕೋಲೆಣ್ಣಾ ಕೋಲ.
ಮುಖ ಮಜ್ಜನ ಮಾಡಿದಾರ ಧಡಿ ದೋತರುಟ್ಟಿದಾರ
ಧಡಿ ಧೋತರುಟ್ಟಿದಾರ ಕೋಲೆಣ್ಣಾ ಕೋಲ.
ಧಡಿ ಧೋತರುಟ್ಟಿದಾರ ಜರ್ದ ರುಮಾಲ ತೊಟ್ಟಿದಾರ
ಜರ್ದ ರುಮಾಲ ತೊಟ್ಟಿದಾರ ಕೋಲೆಣ್ಣಾ ಕೋಲ.
ಜರ್ದ ರುಮಾಲ ಕಟ್ಟಿದಾರ ಅಬಿರ ಗುಲಾಲ
ತೊಗೊಂಡಾರ ಕರಿ ಕಾಚ ಬಿಳಿಯಲಿ ಕೋಲೆಣ್ಣಾ ಕೋಲ.
ಕರಿ ಕಾಚ ಬಿಳಿಯಲಿ ತೊಗೊಂಡಾರ ಮೇಘರಾಜ
ಆಕೆಯ ಮನಿಗೆ ಬಂದಿದಾರೆ ಕೋಲೆಣ್ಣಾ ಕೋಲ.
ಆಕೆಯ ಮನಿಗೆ ಬಂದಿದ್ದಾರೆ ಆಲಕ ಅಂತ ನಿಂತಿದಾರೆ
ಆಲಕ್ಕೆಂತ ನಿಂತಿದಾರೆ ಕೋಲೆಣ್ಣಾ ಕೋಲ.
ಗಂಡಸರಿಲ್ಲದ ಮನಿಗೆ ಕಳ್ಳರು ಬಂದಾರ ಶಿವನೇ
ಕಳ್ಳರು ಬಂದಾರ ಶಿವನೇ ಕೋಲೆಣ್ಣಾ ಕೋಲ.
ಕಳ್ಳನಲ್ಲ ಸುಳ್ಳನಲ್ಲ ಮಾಲೋಕದ ಮಂದಿನಲ್ಲ
ನಾನಿದ್ದ ಮೇಘರಾಜ ಕೋಲೆಣ್ಣಾ ಕೋಲ.
ತಟ್ಯಾರ ತೆರೆದಾಳ ಸಳಮಂಚ ಹಾಕಿದಾಳ, ಸಳಮಂಚ
ಹಾಕಿದಾಳೆ ಕೋಲೆಣ್ಣಾ ಕೋಲ.
ಸಳಮಂಚ ಹಾಕಿದಾಳ ಮಲ್ಲಿಗೆ ಹರವ್ಯಾಳ
ಮಲ್ಲಿಗೆ ಹರವ್ಯಾಳ ಕೋಲೆಣ್ಣಾ ಕೋಲ.
ಮಲ್ಲಿಗೆ ಹರವ್ಯಾಳೆ ಜೋಡ ಸಮಯಾ ಹಚ್ಚಿಟ್ಟಾಳ,
ಜೋಡ ಸಮಯಾ ಹಚ್ಚಿಟ್ಟಾಳ ಕೋಲೆಣ್ಣಾ ಕೋಲ.
ಜೋಡಿ ಸಮಯ ಹಚ್ಚಿಟ್ಟಾಳ ಅಬಿರ್ಗುಲ್ಲಾಲ ಛಲ್ಲಿದಾರ
ಇಳ್ಯಾ ಅಡಿಕೆ ಮೇಲ್ಲತಾರ ಕೋಲೆಣ್ಣಾ ಕೋಲ.
ಅಡಿವಿದಾಗಿನ ದನ-ಕರು ನೀರಿಲ್ಲದ ಒಳ್ಳುತಾವ
ನಾ ಹೋಯಿತಾ ಮರುತ್ಯಾಕ, ಕೋಲೆಣ್ಣಾ ಕೋಲ.
ನಾನು ಹೋಗದು ಹೋಯ್ತ ನೀ ಏನು ಬೇಡುತಿ ಬೇಡ
ನೀನೇನು ಬೇಡುತಿ ಬೇಡ ಕೋಲೆಣ್ಣಾ ಕೋಲ.
ನಮ್ಮಾನೆ ತೌರ‌್ಮಾನೆಗ ಬಂಗಾರದ ಮಾಲಾಗೊಳು
ನಮಗೇನು ಬೇಕಾಗಿಲ್ಲ ಸ್ವಾಮಿ ಕೋಲೆಣ್ಣಾ ಕೋಲ.
ಸ್ವಾತಿ ಮಳಿ ಬಂದಿದಾವ ಬಂಗಾರ-ಮಾಲಾ
ಹವರಾಗ್ಯಾವ ನೀನೇನು ಬೇಡುತಿ ಬೇಡ ಕೋಲೆಣ್ಣಾ ಕೋಲ.
ಊರಾಗಿನ ಮಂದಿಯರು ನೀರಿಲ್ಲದೆ ಒಳ್ಳುತಾವ
ನಾ ಹೊಯ್ತ ಮರುತ್ಯಾಕ ಕೋಲೆಣ್ಣಾ ಕೋಲ.
ನಾನು ಹೋಗುವದು ಹೋಯ್ತ ನೀ ಏನು ಬೇಡುತಿ ಬೇಡ
ನೀ ಏನು ಬೇಡುತಿ ಬೇಡ ಕೋಲೆಣ್ಣಾ ಕೋಲ.
ನಮ್ಮನೆ ತೌರ‌್ಮನೇಗಾ ಬೆಳ್ಳಿಯ ಮಾಲಾಗೋಳು
ನಮಗೇನು ಬೇಕಾಗಿಲ್ಲ ಸ್ವಾಮಿ ಕೋಲೆಣ್ಣಾ ಕೋಲ.
ಉತ್ರಿ ಮಳಿ ಬಂದಿದಾವ ಬೆಳ್ಳಿ ಮಾಲಾ ಹವರಾಗ್ಯಾವ
ನೀ ಏನು ಬೇಡುತಿ ಬೇಡ ಕೋಲೆಣ್ಣಾ ಕೋಲ.
ಮುತ್ತಿನ ಕುಬಸಾ ನೇಯ್ದೇ ಖಳಿರಿ ಕೋಲೆಣ್ಣಾ ಕೋಲ.
ಅಲ್ಲಂದ ಮೇಘರಾಜ ಮನಿಗಾದರ ಹೋಗಿದಾರ
ಮುಖ ಮಜ್ಜನ-ಮಡಿದಾರ ಕೋಲೆಣ್ಣಾ ಕೋಲ.
ಮುಖ-ಮಜ್ಜನ ಮಾಡಿದಾರ ಧಡಿ ಧೋತರ
ಉಟ್ಟಿದಾರ  ನೀಲದಂಗಿ ತೊಟ್ಟಿದಾರ ಕೋಲೆಣ್ಣಾ ಕೋಲ.
ನೀಲದಂಗಿ ತೊಟ್ಟಿದಾರ ಗುಂಡ ರೂಮಾಲ ಕಟ್ಟಿದಾರ
ಗುಂಡ ರೂಮಾಲ ಕಟ್ಟಿದಾರ ಕೋಲೆಣ್ಣಾ ಕೋಲ.
ಗುಂಡ ರೂಮಾಲ ಕಟ್ಟಿದಾರ ಬಿದುರ ಬೆತ್ತ ಹಿಡಿದಾರ
ಕುದುರ್ಯಾರ ಏರಿದಾರ ಕೋಲೆಣ್ಣಾ ಕೋಲ.
ಕುದೂರ್ಯಾರ ಎರಿದಾರ ಸಮುದ್ರಕ ಹೋಗಿದಾರ
ಸಮುದ್ರಕ ಹೋಗಿದಾರ ಕೋಲೆಣ್ಣಾ ಕೋಲ.
ಎಂದಿಲ್ಲದ ಮೇಘರಾಜ ಇಂದ್ಯಾಕೆ ಬಂದಾರೆಂದು
ಕುಂಡ್ರಲ್ಹಾಕೆರೆ ಮಣಿಚೌಕಿ ಕೋಲೆಣ್ಣಾ ಕೋಲ.
ಕುಂಡ್ರಲಿ ಬಂದಿಲ್ಲ, ನಿಂದ್ರಲಿ ಬಂದಿಲ್ಲ ಒಮ್ಮುನ
ಮುತ್ತ ಅಳದೇ ಕೊಡರಿ ಕೋಲೆಣ್ಣಾ ಕೋಲ.
ಆ ಮುತ್ತ ತೊಗೊಂಡಾರ ಚಟ್ಟರ ಓಣಿಗೆ
ಹೋಗಿದಾರ ಕೋಲೆಣ್ಣಾ ಕೋಲ.
ಎಂದಿಲ್ಲದ ಮೇಘರಾಜ ಇಂದ್ಯಾಕೆ ಬಂದಾರೆಂದು ಕುಂಡ್ರಲ್ಹಾಕ್ಯಾರೆ
ಮಣಿ ಚೌಕಿ ಕೋಲೆಣ್ಣಾ ಕೋಲ.
ಕುಂಡ್ರಲಿ ಬಂದಿಲ್ಲ ನಿಂದ್ರಲಿ ಬಂದಿಲ್ಲ ಜರ್ದ ಖಣಾ
ಹರದೇ ಕೊಡರಿ ಕೋಲೆಣ್ಣಾ ಕೋಲ.
ಆ ಕುಬಸ ತೊಗೊಂಡಾರ ಸಿಂಪಿಗೇರ ಓಣಿಗೆ ಹೋಗಿದಾರ
ಕೋಲೆಣ್ಣಾ ಕೋಲ.
ಎಂದಿಲ್ಲದೆ ಮೇಘರಾಜ ಇಂದ್ಯಾಕೆ ಬಂದಾರೆಂದು
ಕುಂಡ್ರಲ್ಹಾಕ್ಯಾರೆ ಮಣಿ ಚೌಕಿ ಕೋಲೆಣ್ಣಾ ಕೋಲ.
ಕುಂಡ್ರಲಿ ಆನ ಬಂದಿಲ್ಲ ನಿಂದ್ರಲಿ ನಾಬಂದಿಲ್ಲ
ಮುತ್ತಿನ ಕುಬಸ ನೇಯ್ದೇ ಕೊಡದಿ ಕೋಲೆಣ್ಣಾ ಕೋಲ.
ಆ ಕುಬಸ ತೊಗೊಂಡಾರ ಮನಿಗಾರ ಬಂದಿದಾರ
ಸರದಾರ ಕುಬಸ ತುರುಕ್ಯಾರ (ಇಟ್ಟಾರು) ಕೋಲೆಣ್ಣಾ ಕೋಲ.
ಮೇಘರಾಜನ ಹೆಂಡರು ಏಳು ಮಂದಿ ಇದ್ದಿದಾರು
ಮನಿ ಮಾರಾ ಸಾರುಸ್ತಾರ ಕೋಲೆಣ್ಣಾ ಕೋಲ.
ಮನಿ ಮಾರಾ ಸಾರುಸ್ತಾರ ಖಂಬ ಭೋದ ತೂಳಿತಾರ
ಸರದಾನ ಕುಬಸ ತೆಗೆದಾರ ಕೋಲೆಣ್ಣಾ ಕೋಲ.
ಸರದಾನ ಕುಬಸ ತೆಗೆದಾರ ತೊಟ್ಟು ತೊಟ್ಟು
ನೋಡುತಾರ, ತೊಟ್ಟು ತೊಟ್ಟು ನೋಡುತಾರ ಕೋಲೆಣ್ಣಾ ಕೋಲ.
ಯಾರಂಡಿಗಿ ಹೊಲಸ್ಯಾರ ಶಿವನೆ, ಯಾ ಸೂಳಿಗೆ ಹೊಲಸ್ಯಾರ ಶಿವನೆ
ಸರದಾಗ ಕುಬಸ ತುರುಕ್ಯಾರ ಕೋಲೆಣ್ಣಾ ಕೋಲ.
ಮಾಯಾವಿಷಒರಸ್ಯಾರ ಕೋಲ.
ಮೇಘರಾಜನ ಮನಿದಾಗ ಮಾತಿಂದೊಂದು ಗಿಳಿಯಾದ
ಕೋಲೆಣ್ಣಾ ಕೋಲ.
ಎಲೆ ಎಲೆ ಗಿಳಿರಾಮ ಕುಬಸ ಒಯ್ದು ಕೊಟ್ಟೇ ಬಾರೋ
ಕೋಲೆಣ್ಣಾ ಕೋಲ.
ಆ ಕುಬಸ ತೊಗೊಂಡಾದ ಆಕೆಯ ಮನಿಗೆ
ಹೋಗಿದಾತ್ತು ಕೋಲೆಣ್ಣಾ ಕೋಲ.
ಎಂದಿಲ್ಲದ ಗಿಳಿರಾಮ ಇಂದ್ಯಾಕ ಬಂದಾರೆಂದು ಕುಂದ್ರಲ್ಹಾಕ್ಯಾರೆ
ಮಣಿ ಚೌಕಿ ಕೋಲೆಣ್ಣಾ ಕೋಲ.
ಕುಂಡ್ರಲಿ ಬಂದಿಲ್ಲ ನಿಂದ್ರಲಿ ನಾ ಬಂದಿಲ್ಲ ಕುಬಸ ಹೊಲಿದು
ಖಳವ್ಯಾರ ಕೋಲೆಣ್ಣಾ ಕೋಲ.
ಆ ಕುಬಸ ತೊಗೊಂಡಾಳ ತೊಟ್ಟು ತೊಟ್ಟು
ನೋಡುತಾಳ ಮೈಯ ಉರುಪ, ಕೈಯ ಉರುಪ ಕೋಲೆಣ್ಣಾ ಕೋಲ.
ಇಂತಹ ಕುಬಸ ಖಳಸಲಿಕ್ಕೆ ಅಂತಹುದೇನು ಮಾಡಿದ ನಾನು ಕುಬಸ ವಾಪೀಸು
ಖಳವ್ಯಾಳ ಕೋಲೆಣ್ಣಾ ಕೋಲ.
ಅಲ್ಲಿಂದ ಗಿಳಿರಾಮ ಮನಿಗಾದರ ಹೋಗಿದಾರೆ ಈ
ಕುಬಸ ತೊಟ್ಟನಂತರ ಮೈಯ ಉರುಪ ಕೈಯ ಉರುಪ
ವಾಪೀಸು ಖಳವ್ಯಾರೆ ಕೋಲೆಣ್ಣಾ ಕೋಲ.
ಮೇಘರಾಜನ ಹೆಂಡರು ಏಳುಮಂದಿ ಇದ್ದೀದಾರು
ಏಳುಮಂದಿ ಇದ್ದೀದಾರು ಕೋಲೆಣ್ಣಾ ಕೋಲ.
ಏಳುಮಂದಿ ಹೆಂಡರೀಗ ಏಳುಮಂದಿ ಅರಬ್ಬರು
ಮಳದಾಗ ಕಿಚ್ಚು ನೆರನಡಿರಿ, ಕೋಲೆಣ್ಣಾ ಕೋಲ.
ಏಳು ಮಂದಿ ಹೆಂಡರೀಗಿ ಏಳು ಮಂದಿ ಅರಬ್ಬರು
ಮಳದಾಗ ಒಯ್ದಿದಾರು ಕೋಲೆಣ್ಣಾ ಕೋಲ.
ಮಳದಾಗ ಒಯ್ದಿದಾರ ಕಿಚ್ಚಿನಾಗ ಹಾಕಿದಾರ
ಉರಿಯಾದರ ಹಚ್ಚಿದಾರ ಕೋಲೆಣ್ಣಾ ಕೋಲ.
ಊರನೇ ಹೊರಗೊಂದು ಹಾಳ ಹಣಮನ ಗುಡಿಯೆ
ಹಾಳ ಹಣುಮನ ಗುಡಿಯೇ ಕೋಲೆಣ್ಣಾ ಕೋಲ.
ಉಟ್ಟ ಧೋತರ ಕಳದಾರ ಸುಟ್ಟು ಬೂದಿ ಮಾಡಿದಾರ
ಮೈಯ ಬೂದಿ ಒರಸ್ಯಾರ ಕೋಲೆಣ್ಣಾ ಕೋಲ.
ಕೈಯ ಬೂದಿ ಒರಸ್ಯಾರ ಕೋಲೆಣ್ಣಾ ಕೋಲ.
ಬಲಗೈಯಲ್ಲಿ ಗುಡಗುಡಿ ಎಡಗೈಯಲ್ಲಿ ಹುಲಿ ಚರ್ಮ
ಬಾವನ ಸೊರಿಗೆ ಹಾಕಿದಾರೆ ಕೋಲೆಣ್ಣಾ ಕೋಲ.
ಬಾವನ ಸೋರಿಗೆ ಹಾಕಿದಾರ ಅಕಿನ ಮನಿಗ ಹೋಗಿದಾರ
ಅಲಕ್ಕಂತ ನಿಂತೀದಾರ ಕೋಲೆಣ್ಣಾ ಕೋಲ.
ದಾನರ ಹಿಡಿರಿ, ಜೋಗಿ ಧರ್ಮ ನಾದರ ಹಿಡಿರಿ
ಜೋಗಿ ಧರ್ಮ ನಾದರ ಹಿಡಿರಿ, ಜೋಗಿ ಕೋಲೆಣ್ಣಾ ಕೋಲ.
ದಾನರ ತೊಗೊಮ್ಮಲರು ನೆಲಕರ ನೋಡೆವಲ್ಲರು
ನೀ ನಡಿಯೆ ನಮ್ಮ ಸರಿ ಕೋಲೆಣ್ಣಾ ಕೋಲ.
ಸಣ್ಣ ತಮ್ಮನ ಬಿಟ್ಟು, ಮುದಕಿ ತಾಯಿನ
ಬಿಟ್ಟು ನಾ ಹ್ಯಾಂಗ ಬರಲಿ ಸ್ವಾಮಿ ಕೋಲೆಣ್ಣಾ ಕೋಲ.
ಸಣ್ಣ ತಮ್ಮನ ತೊಗೋ ಮುದುಕಿ ತಾಯಿನ ತೊಗೋ
ನೀ ನಡೆಯೆ ನನ್ನ ಸರಿ ಕೋಲೆಣ್ಣಾ ಕೋಲ.
ಅಲ್ಲಿಂದ ರಾಜನ ಮಗಳು ಮೇಘರಾಜನ ಮಾತಿಗೆ ಒಪ್ಪಿದಾಳು
ಹೂವಿನ ಥೇರು ಬಂದಿದಾತು ಕೋಲೆಣ್ಣಾ ಕೋಲ.
ಸಣ್ಣ ತಮ್ಮನು ಕುಂತ ಮುದಕಿ ತಾಯಿಯೂ
ಕುಂತಳು, ತಾನು ಮೇಘರಾಜ ಕುಂತೀದಾರ ಕೋಲೆಣ್ಣಾ ಕೋಲ.
ತಾನು ಮೇಘರಾಜ ಕುಂತಿದಾರು ಕೈಲಾಸಕ್ಕೆ
ಹೋಗಿದಾರು, ಕೈಲಾಸಕ್ಕೆ ಹೋಗಿದಾರು ಕೋಲೆಣ್ಣಾ ಕೋಲ.
* * *
ಕಾಮಣ್ಣ ಭೀಮಣ್ಣs ಜೋಡಿಲೆ ಗೆಳೆಯರೆ
ಪೂಜಾಕ ಹೂವಾs ತರುತಾರೆ ಕೋಲೆ  ಪೂಜಾಕ ಹೂವs ॥
ಅವರ ಸರಿ ನನ್ನ ಬಾಲಾs ತರುತಾನರಿ ಕೋಲೆ
ಅವರ ಸರಿ ನನ್ನ ಬಾಲಾs ತರುತಾನರಿ ಕೋಲೆ
ಅದರಯಿತಂದs ಇಟ್ಟುಕೊಂಡುರೆ ಕೋಲೆ
ಅದರಾಯಿತೆಂದುs ಇಟ್ಟುಕೋಂಡುರೆ ಕೋಲೆ
ಹಾರೂರ ಅವದೆರೆs ಹಾರೂರ ಅಕ್ಕದೇರs
ನನ್ನಗ ಚಾಕರಿs ಇಟ್ಟುಕೋರಿ ಕೋಲೆ  ನನ್ನಗ ಚಾಕರಿs ॥
ಅನುಲಾಯ ತಾರವತಿs ನೀ ಇದ್ದಿ ಸತಿವಂತಿ
ಎನ ಮಾಡಿ ಚಾಕರಿs ಗಳಿತೆವ್ವ ಕೋಲೆ  ಎನ ಮಾಡಿ ಚಾಕರಿs ॥
ಹೇಳಿಂದು ಕೇಳತೆನರೀs ಮಾಡಂದಿದ ಮಾಡತೇನರಿ
ಗಂಗಾಳs ಥೆಮಗಿ ಬೆಳುಗುತೇನರಿ ಕೋಲೆ  ಗಂಗಾಳs ಥೆಮಗಿ ॥
ಆದರಾಯಿತೆಂದುs ಇಟ್ಟುಕೊಂಡರು ಕೋಲೆ
ಆದರಾಯಿತೆಂದುs ಇಟ್ಟುಕೊಂಡರು ಕೋಲೆ
ಕಾಮಣ್ಣ ಭೀಮಣ್ಣs ಜೋಡಿಲೆ ಗೆಳೆಯರೆ
ಹೂವಾ ತರಲಾಕೆs ಹೋಗ್ಯಾರೆ ಕೋಲೆ  ಹೂವಾ ತರಲಾಕೆs ॥
ಅವರ ಸರಿ ರೋಹಿದಾಸs ಹೋಗ್ಯಾರೆ ಕೋಲೆ
ಅವರ ಸರಿ ರೋಹಿದಾಸs ಹೋಗ್ಯಾರೆ ಕೋಲೆ
ಬಿಳಿಯಾನೆ ಹೂವುದಾಗs ಕೆಂಪುವನಾಗ್ಯಾದೆ
ಮಿಡಿ ನಾಗಣ್ಣಾಗಿs ಸವರ್ಯಾದೆ ಕೋಲೆ  ಮಿಡಿ ನಾಗಣ್ಣಾಗಿs ॥
ಅನುಲಾಯ ತಾರವತೀs ಎದಿ ಬಾಯಿ ಗುದ್ದಿಕೋತೆ
ಭೂಮಿ ಸಾಲಲ್ದೇs ಹೊರುಳುತ ಕೋಲೆ  ಭೂಮಿ ಸಾಲದ್ದೇ ॥
ಅತ್ತಾಳ ಕರದಾಳs ಝಟ್ಟಂತೆ ಎದ್ದಾಳ ಹೂವಿನ
ಬಾಗ ಸೈಯಿಗಿs ಹೋಗ್ಯಾಳೆ ಕೋಲೆ  ಹೂವಿನ ಬಾಗ ಸೈಯಿಗಿs ॥
ರೊಹಿದಾಸಗ ತಕ್ಕೊಂಡುs ಕೊರಳಿಗಿ ಹಾಯಿಕೊಂಡು
ಅನುಗಾಲ ದುಃಖs ಮಾಡ್ಯಾಳೆ ಕೋಲೆ  ಅನುಗಾಲ ದುಃಖs ॥
ಅತ್ತಾಳ ಕರದಾಳs ಝಟ್ಟಂತೆ ಎದ್ದಾಳ ಕಿಚ್ಚು ಕಟ್ಟಗಿ
ಅಕಿs ಗೊಳೆ ಮಾಡಿ ಕೋಲೆ  ಕಿಚ್ಚು ಕಟ್ಟಗಿ ಅಕಿs ॥
ಕಿಚ್ಚ ಕಟ್ಟಿಗಿ ಗೊಳೆ ಮಾಡಿs ಎನಂತ ಕೇಳತಾಳ
ನನ್ನ ಬಾಲಾಗ ಕಿಚ್ಚುs ಕುಡತೇನ್ರಿ ಕೋಲೆ ॥ನನ್ನ ಬಾಲಾಗ ॥
ಕಿಚ್ಚರ ಕುಡಲಾಕs ರೊಕ್ಕ ಬೇಕಮ್ಮ ಮೂರ ಬಣ್ಣಿ ಕೊಕ್ಕs
ಕುಡೆ ಮೊದಲ ಕೋಲೆ ॥ಮೂರ ಬಣ್ಣಿ ರೊಕ್ಕ ॥
ರೊಕ್ಕಾರ ನಂಬಲ್ಲಿಲ್ಲs ರೂಪಾಯಿ ನಂಬಲ್ಲಿಲ್ಲ
ಹರಿಚಂದ್ರನ ತಾಳಿs ಹಿಡಿರೆಂದ ಕೋಲೆ  ಹರಿಚಂದ್ರನ ತಾಳೀs ॥
ಹರಿಚಂದ್ರ ರಾಜೇರುs ಖೂನಾರ ಹಿಡುದಾರ ಕೊರಳಿಗೆ
ಹಾಯಿಕೊಂಡೆs ಅಳುತಾರ ಕೋಲೆ  ಕೊರಳಿಗೆ ಹಾಯಿಕೊಂಡೆs ॥
ಅತ್ತಾರ ಕರದಾರs ಕಿಚ್ಚು ಕಟ್ಟಿಗಿ, ಗ್ವಾಳೆ ಮಾಡಿಹ್ವಾಮರ
ಬೆಂಕಿ ಹಚ್ಚ್ಯಾರ ಕೋಲೆ  ಹ್ವಾಮಾರ ಬೆಂಕಿs ॥
ಹ್ವಾಮರ ಎಲೆ ಬೆಂಕಿs ಹಚ್ಚಿನೆ ಅನುತಾರ ಇದರಾಗ
ನಾವುs ಛಿಡಿಯಾರ ಕೋಲೆ  ಇದರಾಗ ನಾವುs ॥
ವಿಠಲದಾಸ ಗುರುs ವಿಶ್ವಾಮಿತ್ರಮುನಿ ಬಂದುs ಎನಬೇಡತಿ
ಬೇಡೊ ಭಗತ ಕೋಲೆ  ಎನ ಬೇಡತಿs ಬೇಡೋ ॥
ನಿಮ್ಮಂತಹ ಗುರು ಇರಲಿs ನನ್ನಂತ ಶಿಷ್ಯ ಇರಲಿs
ಕಾಡಸಾ ಗುರುs ಕಡೆಗಿರಲಿ ಕೋಲೆ  ಕಾಡಸಾ ಗುರುs ॥
ರೋಹಿದಾಸ ಬಾಲಾಗs ಅಮರುತ ಹಾಕ್ಯಾರೆ
ಶಿವ ಶಿವನಂತೆs ಎದ್ದಾನ ಕೋಲೆ  ಶಿವ ಶಿವನಂತೆs ॥
ಹರಿಚಂದ್ರ ರಾಜೇರುs ಅನುಲಾಯ ತಾರಾವತೀ ರೋಹಿದಾಸ
ಬಾಲಾಗs ಕರಕೊಂಡು ಕೋಲೆ  ರೋಹಿದಾಸ ಬಾಲಾಗs ॥
ರೋಹಿದಾಸ ಬಾಲಾಗ ಕರಕೊಂಡು ಹೋಗ್ಯಾರೇ
ತಮ್ಮ ಮಹಲಿಗಿs ನಡದಾರೆ ಕೋಲೆ  ತಮ್ಮ ಮಹಲಿಗಿs ॥
ರಾಜ ಮಹಲಿಗೀs ರಾಜರು ಹೋಗ್ಯಾರ
ಇಲ್ಲಿಗೀs ಸರಿತs ಅವರ ಕಥಿ ಕೋಲೆ  ಇಲ್ಲಿಗೀ ಸರಿತs ॥
* * *
10. ದ್ರೌಪದಿಯ ಹಾಡು
ಹಾಡಂದರ ಪಾಪ ಹಾಡದಿದ್ದರ ಪಾಪ
ಹಾಡ ಕೇಳಿದುರ ಪರಚಿತ್ತ ಕೋಲೆ                                                ॥ಪಲ್ಲ ॥
ಹಾಡನ್ನೇ ಕೇಳವರ ಪರಚಿತ್ತ ಪರಧ್ಯಾನ
ಬಾಲಳತಾನಂತ ಮನಿಗ್ಹೋದ ಕೋಲೆ
ಅವ್ವದೇರ್ಯಾ ಬಾಗಿಲ ಮುಂದ ಯಮಗಂಡ ಕೋಲೆ
ಕಳ್ಳನೆ ದುರ‌್ಯೋಧನ ಎನ ಮನಸುಪ
ಮಾಡಿದಾನೆ ಸಾಧುನ ಸೊಂಗ ಹಾಕಿದಾನೆ ಕೋಲೆ
ದುರಪತಿ ಮನಿಗಿ ಹೋಗಿದಾನೆ ಕೋಲೆ
ಭಿಕ್ಷಾ ನೀಡಂತ ನಿಂತಿದಾನೆ ಕೋಲೆ
ಒಳಗಿಂದೇ ದುರಪತಿ ಹೊರಿಯಾಕ
ಬಂದಿದಾಳೆ ಹಿಡಿರಯ್ಯ ನಿಮ್ಮದಾನಗೊಳ ಕೋಲೆ
ಧಾನಬಿ ತಕೋಮಾಲ ಮಾನಾಬಿ ತಕೋತಿನಿ
ನಕ್ಕೊತ ಅಯ್ಯತಿರಗ್ಯಾನ ಕೋಲೆ
ಕಳ್ಳನೆ ದುರೋಧನ ಮನಿಗಿ ಹೋಗಿದಾನ
ಖಡವಿದ್ದಿನ ಮಂಚ ಖೆಡವ್ಯಾನ ಕೋಲೆ
ಕಾಲಿಗಿ ಶಾಲ್ಹಾಕಿ ಮನಗ್ಯಾನ ಕೋಲಾ
ತಾಯಾರ ಬಂದಿದಾಳೆ ಮಂಚದ ಬಲ್ಲಿ
ನಿಂತಿದಾಳೆ ಏನಬ್ಯಾನಿ ನನ್ನ ಸಣ್ಣ ಮಗನ ಕೋಲೆ
ಹಲಿಬ್ಯಾನಿ ತಲಿಬ್ಯಾಲಿ ಹಗಲ ಚಿತ್ತಾರದ ಬ್ಯಾನಿ
ಸಾಯಿತಿನಿ ತಾಯಿ ಭವದಾಕಿ ಕೋಲೆ
ತಂದ್ಯಾರ ಬಂದಿದಾನೆ ಮಂಚದ ಬಲಿ
ನಿಂತಿದ್ದಾನೆ ಏನಬ್ಯಾನಿ ನನ್ನ ಸಣ್ಣ ಮಗನೆ ಕೋಲಾ
ಹಲಬ್ಯಾನಿ ತೆಲಿಬ್ಯಾನಿ ಹಗಲ ಚಿತ್ತಾರದ ಬ್ಯಾನಿ
ಸಾಯಿತೀನಿ ತಂದಿ ಭವದಾಕಿ ಕೋಲಾ
ಕಾರಣ ನಾವು ಮಾಡಬೇಕೆ ಕೋಲೆ
ಉಟ್ಟೆನಂದರ ಅರಬಿಯಿಲ್ಲ
ಉಂಡೆನಂದರ ಅನ್ನವಿಲ್ಲ ನೀ ಮನಿದಾಗ
ಏನ ಕಾರಣ ಕೋಲಾ
ಕಾರಣ ನಾವು ಮಾಡಬೇಕು ಕೋಲಾ
ಕಾರಣ ಮಾಡಬೇಕು ಧರ್ಮನ ಕರಸಬೇಕು
ಕಾರಣ ದರಮಾನ ಕರಿಸಬೇಕು ಕೋಲೆ
ಮಡಪತಿ ಕರಸ್ಯಾರೆ ಕಾಗದ ಬರಸ್ಯಾರೆ
ಧರ್ಮನ ಮನಿಗಿ ಕಳಸ್ಯಾರೆ ಕೋಲೆ
ದೇವ ಮನಿದಾಗ ಉದುರ ಪಡುಸಾಲಿದಾಗ
ಧರಮರಾಜ ಕುಂತಿದಾರ ಕೋಲೆ
ಮಡಪತಿ ಹೋಗಿದ್ದಾನೆ ಬಾಗಿಲ ಹಿಡಿದೋ
ನಿಂತಿದಾನೆ ಬಾರೋ ಮಠಪತಿ ಬಾಗಿಲದಾಗ ಕೋಲ
ಬರಬೇಕೋ ಧರ್ಮರಾಜ ಕಾರಣಕ ಕೋಲ
ಒಳಗಿಂದೆ ಹಡದವ್ವ ಹೊರಯಾಕೆ ಬಂದಿದಾಳೆ
ಆ ನಾಯಿ ಮನಿಯಾಗೇನ ಕಾರಣ ಕೋಲೆ
ಹೋಗಬ್ಯಾಡ ಧರಮ ಕಾರಣಕ ಕೋಲೆ
ಹೋಗಬೇಕು ಹಡದವ್ವ ಕಾರಣಕ ಕೋಲೆ
ಧರಮರಾಜ ಹೊಂಟಾರಂದು ಊರೆಲ್ಲ
ಡಂಗುರ ಹೊಡೆದು ಗಿಲ್ಲಂತ ಮಂಚ ಇಳದಾರ ಕೋಲೆ
ತಂದಿಟ್ಟನ ಪಗಡಿ ಪತ್ತಿ ಜೂಜ ಕೋಲ
ಒಂದಾಟ ಆಡಿದಾನೆ ಎಡ್ಡಾಟ ಅಡಿದಾನೆ
ಮೂರೆಂಬಾಟಾಕ ಬದಲಾಟ ಕೋಲೆ
ಮುಂದೇ ಏಳುವುದು ಅಂಗಲಬಾಕಲುದುಗಾದು
ಗಂಗಾಳ ಬೆಳಗಾದು ಮುದುಕಿಯ ಕೋಲೆ
ಗಂಗಾಳ ಬೆಳಗಾದು ಮುದುಕಿಯ ಕೊಳ್ಳಗಿರುವ
ಸರಗುಂಡ ಸೋತ ಧರಮರಾಯ ಕೋಲೆ
ಮುಂಜೇಳಿ ಏಳುವುದು ಬೌ ಅಂತ ಬೊಗಳುವ
ಹಾಲ ಬಾನರ ಉಣವದು ಕೋಲೆ
ಜಾಲೆರ ನಾಯಿ ಉಡಬಲ ಕೋಲೆ
ನಾಯಿ ಕೊಳ್ಳಾಗ ಹುಂಗೆಜ್ಜೆ ಕೋಲೆ
ನಾಯಿನೇ ಕೊಳ್ಳಾನ ಹುಂಗೆಜ್ಜೆ ಸೋತಾನೆ
ಹುರಗೆಜ್ಜೆ ಸೋತ ಧರಮರಾಜ ಕೋಲೆ
ಮುಂಜಾಳಿ ಏಳುವದು ನಡುಮನ್ಯಾಗ ಕುಣಿದಾಡು
ನವಲ್ಹಿಂಡೇ ಸೋತ ಧರಮರಾಯ ಕೋಲೆ
ಮುಂಜಾಳೆ ಏಳುವದು ಪುರಾಣ ಬುಕ್ಕದು
ಗಾಜಿನಗಂಬಕ ಇರುವವು ಗಿಳಿಹಿಂಡ
ಗಿಳಿಹಿಂಡ ಸೋತ ಧರಮರಾಜ ಕೋಲೆ
ಭೂಮಿನೇ ಸೋತ ಧರಮರಾಜ ಕೋಲೆ
ಸೀಮಿನೇ ಸೋತ ಧರಮರಾಜ ಕೋಲೆ
ಸುತ್ತ ಗುಗ್ಗರಿ ಘಟ್ಟಿ ಹೊತ್ತಿಗಿ ಮೈಯವು
ಹೊರಿ ಹುಲ್ಲು ತಿಂಬಾವು ಎತ್ತಿನ ಹಿಂಡ ಕೋಲ
ಎತ್ಹಿಂಡೆ ಸೋತ ಧರಮರಾಜ ಕೋಲೆ
ಹೊತ್ತಿಗೆ ಮೈಯವು ಸುತ್ತ ಗೊಗ್ಗರಿ ಘುಟ್ಟಿ
ಆಕಳ ಹಿಂಡೆ ಸೋತ ಧರಮರಾಜ ಕೋಲೆ
ಕೂಡಕುದರಿ ಪ್ಯಾಟಿ ಮಂಗ ಪಲಾಂಗ ಸೋತ
ಸಾರಂಗದ ಪ್ಯಾಟಿ ಮಾಳಗಿಯೇ ಕೋಲೆ
ಸಾರಂಗದಲಿ ಪ್ಯಾಟಿ ಮಾಳಗಿಯ ಮಲಗಿರುವ
ದುರಪತಿನ ಸೋತ ಧರಮರಾಜ ಕೋಲೆ
ಆಟರ ಮುಗಿಸ್ಯಾನೆ ಅರಮನಿಗಿ ಹೋಗಿದಾರ
ಹೋಗಿ ಧರಮರಾಜ ಕುಂತಿದಾರ ಕೋಲೆ
ಒಳಗಿಂದೆ ಹಡದವ್ವ ಹೊರಿಯಾಗ ಬಂದಿದ್ದಾರೆ
ಯಾಕೋ ಧರಮರಾಯ ಚಿಂತಿದಾಗ ಕೋಲೆ
ದುರಪತಿನ ಸೋತೆ ಹಡದವ್ವ ಕೋಲೆ
ಸೀಮಿಭೂಮಿ ಸೋಲದಿತ್ತೋ ದನಕರು ಸೋಲದಿತ್ತೋ
ನನ್ನಗ ಸೋಲದಿತ್ತೋ ಧರಮರಾಯ ಕೋಲೆ
ಮಡಪತಿ ಹಿಂದೆ ಬಂದಿದಾನೆ ಕೋಲೆ
ದುರಪತಿಗಿ ಕಳುರಿ ಮನಿಶ್ಯಾನ ಕೋಲೆ
ಹೋಗೆ ದುರಪತಿ ದುಸವಾಸನ ಮನಿಗಿ ಕೋಲ
ಮಡಪತಿ ಬಂದಿದ್ದಾನೆ ನಡಿನಡಿ ಅಂದಿದಾನೆ
ಮುಂದಾಕೊಂಡವನು ಒಯ್ದಿದಾನೆ ಕೋಲೆ
ದುರಪತಿ ಹೊಂಟಾಳಂತ ಡಂಗರ ಸಾರಿದಾರೆ
ಗಿಲ್ಲಂತೆ ಮಂಚ ಇಳಾದನ ಕೋಲೆ
ನವಣಿ ಬಡಿಬಾರೆ ದುರಪತಿ ಕೋಲೆ
ನವಣಿಯ ಒಡಿಲಾಕ ನಿನ್ನ ಮಡದಿಯೇನು
ತಾರೋ ನಿನ್ನ ಪಗಡಿ ಪತಿ ಜೂಜ ಕೋಲೆ
ಅಂಗಳ ಉಡಗಬಾರ ಗಂಗಾಳ ಬೆಳಗಬಾರೆ
ಮಂಚ ಹಾಕ ಬಾರೇ ದುರಪತಿ ಕೋಲೆ
ಮಂಚನೆ ಹಾಕಲಕ ನಿನ್ನ ಮಡದಿಯೇನು
ತಾರೋ ನಿನ್ನ ಪಗಡಿ ಪತಿ ಜೂಜ ಕೋಲೆ
ತಂದಿಟ್ಟಿದ ಪಗಡಿ ಪತಿ ಜೂಜ ಕೋಲೆ
ಒಂದಾಟ ಆಡಿದಾರ ಎಡ್ಡಾಟ ಆಡಿದಾರ
ಮೂರೆಂಬಾಟಕ ಬದಲಾಟ ಕೋಲೆ
ಮುಂಜೋಳಿ ಏಳುವುದು ಅಂಗಳ ಬಾಗಲುದಾಗ
ಮುದುಕಿ ಕೊಳ್ಳಾಂದು ಸರಗುಂಡ ಕೋಲ
ಸರಗುಂಡ ಗೆದ್ದಾಳ ದುರಪತಿ ಕೋಲ
ಮುಂಜಾನೆ ಉಳವದು ಹಾಲು ಬಾನ ಉಣವದು
ಬೌ ಅಂತ ಬೋಗಳ ಜಾಲರ ನಾಯಿ ಕೋಲೆ
ನಾಯಿ ಕೊಳ್ಳಾಗ ಸಂಗೆಜ್ಜಿ ಕೋಲೆ
ನಾಯಿನಾ ಕೊಳ್ಳಾಗ ಸಂಗೆಜ್ಜೆ ಗೆದ್ದಿದ್ದಾಳೆ
ಸಂಗೆಜ್ಜೆ ಗೆದ್ದಾಳ ದುರಪತಿ ಕೋಲೆ
ಸೀಮೇನೆ ಗೆದ್ದಾಳೇ ದುರಪತಿ ಕೋಲೆ
ಭೂಮಿನ ಗೆದ್ದಾಳೇ ದುರಪತಿ ಕೋಲೆ
ಮುಂಜಾಳಿ ಎಳುವುದು ನಡುಮನ್ಯಾಗ ಕುಣಿಯಾವು
ನವಿಲ್ಹಿಂಡೆ ಗೆದ್ದಾಳೇ ದುರಪತಿ ಕೋಲೆ
ಮುಂಜಾನೆ ಏಳುವವು ಪುಟಾಣಿ ಬುಕ್ಕುವುದು
ಗಾಜಿನ ಗಂಬಕ ಇರುವವು ಗಿಳಿಹಿಂಡ ಗೆದ್ದಾಳೆ ಕೋಲೆ
ಸುತ್ತ ಗುಗ್ಗಿರಿ ಗಟ್ಟಿ ಹೊತ್ತಿಗೆ ಮೈಯವು
ಆಕಳ್ಹಿಂಡೇ ಗೆದ್ದಳೇ ಕೋಲೆ
ಸಾರಂಗದ ಪ್ಯಾಟಿ ಮಾಳಗಿಯ ಕೋಲೆ
ದುರಪತಿನ ಗೆದ್ದಾಳೇ ದುರಪತಿ ಕೋಲೆ
ಕೂಡ ಕುದರಿ ಗೆದ್ದಾಳೆ ಮುಂದ ಪಲಂಗ ಗೆದ್ದಾಳೆ
ಆಟಾರ ಅವರು ಮುರದಾರೆ ಕೋಲೆ
ಗಳಿಗಳದು ಸಮಾನ ಅಳತಾನ ಕೋಲೆ
ಅಟೆಲ್ಲ ಗೆದ್ದಿದಾಳೆ ಆಟೆಲ್ಲ ತಕ್ಕೊಂಡು
ತನ್ನ ಮಹಲಿಗೆ ಬಂದಿದ್ದಾಳ ಕೋಲೆ
ಶೆಟ್ಟಿ ಸಾವಕಾರನ ಮಗ ತಟ್ಟಿಯರ ತೆರೆಬರ‌್ರಿ
ತಟ್ಟಿ ತೆರೆಬರ‌್ರಿ ಅರಸರೆ ಕೋಲೆ
ಊರನೇ ಒಳಗೊಂಡು ಕರಿನಾಯಿ ಬಡದಾಂವ
ನಿನಗ್ಯಾಂಗ ಬಿಟ್ಟಾವೆ ಕಳದು ಕೋಲೆ
ದೂರೇ ನಿಂದಾರ ದುರಪತಿ ಕೋಲೆ
ಊರನೇ ಹೊರಗೊಂದು ಕಲ್ಲಬಸವ ಕುಂತಿದಾನೆ
ಕಲ್ಲ ಬಸವಗ ನೀರ ಕುಡಿಸಬಾರೆ ಕೋಲೆ
ಪತಿವರತಿದ್ದೆಂತ ತಿಳಿತಿನಿ ಕೋಲಾ
ಜಟ್ಟಂಥ ದುರಪತಿ ಚರಗಿ ತುಂಬ ನೀರ ಒಯ್ದು
ಉಳ್ಳಯ್ಯ ನೀರ ಮುಗಿಯೇಳು ಕೋಲ
ಜಟ್ಟಂಥ ಎದ್ದು ಮುಗದಾದ ಕೋಲೆ
ಊರಾನೇ ಹೋರಗೊಂದು ಸುಣ್ಣದ ಭಟ್ಟಿ ಉರಿತಾದ
ಅದರಾಗಿನ ಹಳ್ಳ ಆಯಿದ ಬಾರ ಕೋಲೆ
ದಗದಗ ಆಗಿ ಉರಿವಂತ ಬೆಂಕಿಯದ
ಅದರೊಳಗ ಆಕಿ ಜಿಗಿದಾಳ ಕೋಲೆ
ಕೊನಿಸೆರಗಿ ಧಕ್ಕಿ ಹತ್ತಿಲ್ಲ ಕೋಲೆ
ಪತಿವಂತ ಇದ್ದೇ ದುರಪತಿ ಕೋಲೆ ॥ಪತಿವಂತ ಇದ್ದೇ ॥
ಹಾಡಾ ಹಾಡಂದರ ಪಾಪ ಹಾಡದ್ದಿದ್ದರ ಪಾಪ
ಹಾಡಾ ಕೇಳವರ ಪರ ಚಿತ್ತ ಕೋಲ.
ಹಾಡಾನೆ ಕೇಳುವರ ಪರ ಚಿತ್ತ ಪರಧ್ಯಾನ
ಕಂದಳುತಾನೆಂದು ಮನಿಗ್ಹೋದಳು ಕೋಲ.
ಕಂದಾನೆ ಅಳುತಾನೆಂದು ಮನಿಗ್ಹೋದವ್ವಗ ಕತ್ತಿಯ
ಜನ್ಮಕ ಎಳಿರಂದ ಕೋಲ.
ಹಾಡಾ ಹಾಡಂದರ ಪಾಪ ಹಾಡದ್ದಿದ್ದರ ಪಾಪ
ಹಾಡಾ ಕೇಳುವವರ ಪರಚಿತ್ತ ಕೋಲ.
ಹಾಡಾನೇ ಕೇಳುವವರ ಪರ ಚಿತ್ತ ಪರಧ್ಯಾನ
ಬಾಲಳುತಾನೆಂದು ಮನಿಗೋದಳು ಕೋಲ.
ಬಾಲಳುತಾನೆಂದು ಮನಿಗ್ಹೋಗಿದವ್ವಗ ಬಾವುಲಿ
ಜನ್ಮಕ ಎಳಿರೆಂದ ಕೋಲ.
ಸಟ್ಟಾನ ಸರಾತ್ರಿ ಕೆಟ್ಟದೊಂದು ಕನಸು ಬಿದ್ದು
ಗಡ  ಬಡಿಸಿ ಎದ್ದು ನಿಲವ್ಯಾಳ ಕೋಲ.
ಗಡ ಬಡಿಸಿ ಎದ್ದು ನಿಲವ್ಯಾಳ ದ್ರೌಪದಿ ತಿಳಿ ನೀರಿಲಿ
ಮುಖವ ತೊಳೆದಾಳ ಕೋಲ.
ತಿಳಿ ನೀರಿಲಿ ಮುಖವ ತೊಳೆದಾಳ ದ್ರೌಪದಿ
ಹಿಡಿದಾಳ ಹಿಡಿ ಅಡಕಿ ಬಿಳಿಯಲಿ ಕೋಲ.
ಹಿಡಿದಾಳ ಹಿಡಿಯಡಿಕಿ ಬಿಳಿಯಲಿ ದ್ರೌಪದಿ ಹೋಗ್ಯಾಳೆ
ತನ್ನ ಅತ್ತಿ ಮನಿಗೆ ಕೋಲ.
ಎಂದಿಲ್ಲದ ದ್ರೌಪದಿ ಇಂದ್ಯಾಕೆ ಬಂದಾಳೆಂದು ಕುಂಡ್ರ
ಲಾಕ್ಯಾಳೆ ಮಣಿ ಚೌಕಿ ಕೋಲ.
ಕುಂಡ್ರಲಿ ನಾ ಬಂದಿಲ್ಲ ನಿಂದ್ರಲಿ ನಾ ಬಂದಿಲ್ಲ
ನಾ ವೊಂದೇ ಸ್ವಪ್ನ ಹೇಳಲಿ ಬಂದ ಕೋಲ.
ಆನಿ ಸಾಯುವುದು ಕಂಡು ಭಾನಾ ಉರಿಯದು
ಕಂಡ ನಾ ಹೋಗದು ಕಂಡ ಕೈಯ ಸೇರಿ ಕೋಲ.
ಅನಿ ಅಂದರ ಧರ್ಮ ಧಾನಾ ಅಂದರ ದ್ರೌಪದಿ ಇದು ಯಾವ
ದೊಡ್ಡ ಸ್ವಪ್ನವ ಕೋಲ.
ಸಟ್ಟಾನ ಸರಾತ್ರಿ ಕೆಟ್ಟದೊಂದು ಕನಸು ಬಿದ್ದು
ಗಡಬಡಿಸಿ ಎದ್ದು ನಿಲವ್ಯಾಳೆ ಕೋಲ.
ಗಡಬಡಿಸಿ ಎದ್ದು ನಿಲವ್ಯಾಳೆ ದ್ರೌಪದಿ ತಿಳಿ ನೀರಿಲಿ
ಮುಖವ ತೊಳೆದಾಳ ಕೋಲ.
ತಿಳಿ ನೀರಿಲಿ ಮುಖವ ತೊಳೆದಾಳ ದ್ರೌಪದಿ
ಹಿಡಿದಾಳ ಹಿಡಿಯಡಕಿ ಬಿಳಿಯಲಿ ಕೋಲ.
ಹಿಡಿದಾಳ ಹಿಡಿಯಡಕಿ ಬಿಳಿಯದಿ ದ್ರೌಪದಿ
ಹೋಗ್ಯಾಳೆ ತನ್ನ ಗುರುವಿನ ಮಠಕ ಕೋಲ.
ಎಂದಿಲ್ಲದ ದ್ರೌಪದಿ ಇಂದ್ಯಾಕೆ ಒಂದಾಳೆಂದು
ಕುಂಡ್ರಲಾಕ್ಯಾರ ಮಣಿ ಚೌಕಿ ಕೋಲ.
ಕುಂಡಲಿ ನಾ ಒಂದಿಲ್ಲ ನಿಂದ್ರಲಿ ನಾ ಬಂದಿಲ್ಲ
ನಾ ಒಂದೇ ಸ್ವಪ್ನ ಹೇಳಲಿ ಬಂದ ಕೋಲ.
ಅನಿ ಸಾಯುವದು ಕಂಡು ಭಾನಾ ಉರಿಯದು
ಕಂಡ ನಾ ಹೋಗುವದು ಕಂಡ ಕೈಯ ಸೇರಿ ಕೋಲ.
ಅನಿ ಅಂದರ ಧರ್ಮ ಭಾನಾ ಅಂದರ ದಾನ ಇದು
ಯಾವ ದೊಡ್ಡ ಸ್ವಪ್ನವ ಕೋಲ.
ಹಳ್ಳಿಯ ಬರುತಾವ ಒಳ್ಳೆ ಗೋಕುಳಿ ಮುತ್ತ
ಅಲ್ಲಿಂದೇ ದಾನ ಮಾಡು ಹೋಗರಿ ಕೋಲ.
ಪಟ್ಟಣದು ಬರುತಾವ ಶಟ್ಟಿ ಗೋಕುಳಿ
ಮುತ್ತ ನಿಂತಲ್ಲೇ ದಾನಾ ಮಾಡು ಹೋಗರಿ ಕೋಲ
ಹಳ್ಳೀದು ಬರುತಾವ ಒಳ್ಳೇ ಗೋಕುಳಿ ಮುತ್ತ
ನಿಂತಲ್ಲೇ ದಾನಾ ಮಾಡ್ಯಾರೆ ಕೋಲ.
ಪಟ್ಟಣದು ಬಂದಿದಾವ ಶೆಟ್ಟಿ ಗೋಕುಳಿ
ಮುತ್ತ ನಿಂತಲ್ಲೇ ದಾನಾ ಮಾಡುತಾರ ಕೋಲ.
ಗಂಡ-ಹೆಂಡರ ಕೂಡಿ ಸೂರ್ಯ ಚಂದ್ರ ಮಗ ನೋಡಿ
ನಿಂತಲ್ಲೇ ದಾನಾ ಮಾಡ್ತಾರ ಕೋಲ.
ದಾನಾ ತೊಗೊಮದೇ ಬಿಟ್ಟ, ಧರ್ಮ ತೊಗೊಮದೇ
ಬಿಟ್ಟ ಧರ್ಮನ ಹೆಂಡತೀಗಿ ನದರಿಟ್ಟ ಕೋಲ.
ಅಲ್ಲಿಂದು ದುರ್ಯೋಧನ (ದುಸೆದಾರ) ಮನಿಗಾದರ
ಹೋಗಿದಾನ ಕಾಲಿಗಿ ಶ್ಯಾಲಾಕಿ ಮನಗ್ಯಾನ ಕೋಲ.
ಚರುಗ್ಯಾಗಿನ ನೀರ ಉಕ್ಕೇರಿ ಬರುತಾವ ಮಗಾ
ದುರ್ಯೋಧನ ಝಳಕಕ್ಕೇಳೊ ಕೋಲ.
ಕೂದಲ ಎಳಿಯಂಗ ಶಾವಿಗೆ ಬೆಸದೀದ ಮಗಾ
ದುರ್ಯೋಧನ ಉಣ ಎಳೋ ಕೋಲ.
ಹುಗ್ಗಿ ಹುಳ್ಳಗನಂದ ತುಪ್ಪ ಸಪ್ಪಗನಂದ
ಖಮ್ಮಗಿಲ್ಲೇನೆಂದು ಕೈಯ ತೊಳೆದ ಕೋಲ.
ಖಮ್ಮಗ ಇಲ್ಲೇನೆಂದು ಕೈಯ ತೊಳೆದು ಅನುತಾನ
ದ್ರೌಪದಿ ಬರದಿರೆ ನಾ ಇರಣಿಲ್ಲ ಕೋಲ.
ನಾವಿದ್ದೇವು ಬಡವರು ಅವರ್ಹಾರ ಶ್ರೀಮಂತರು
ಅವರ‌್ಹಾಂಗ ಬರುತಾರೋ ನಮ್ಮ ಮನಿಗಿ ಕೋಲ.
ದುರ್ಯೋಧನ ಮನಿದಾಗ ಕಾರಣ ಅವನೆಂದು
ಕಾಗದ ಬರೆದು ಖಳವರೆ ಕೋಲ.
ಮಠಪತಿನ ಕರಸ್ಯಾರೆ ಕಾಗದ ಬರಸ್ಯಾರೆ ಧರ್ಮ ರಾಜನ
ಮನಿಗೆ ಖಳವ್ಯಾರೆ ಕೋಲ.
ಪತ್ರವ ಹೋಗ್ಯಾದ ಕಾಗದ ಮುಟ್ಯಾದ ಹೋಗಿ
ಬರಣಿಂದು ನಡದಾರೆ ಕೋಲ.
ಊರಾಗಿನವಗೊಳಿರಾ ಊರಾಗಿನಕ್ಕಗೊಳಿರಾ ದುರ್ಯೋಧನ
ಮನಿ ಎಲ್ಲಿದೆ ಕೋಲ.
ದುರ್ಯೋಧನನ ಮನಿದಾಗ ಕಾರಣ ಅವಾನೆಂದು
ಕಾಗದ ಬರೆದು ಖಳವ್ಯಾರ ಕೋಲ.
ಆ ನಾಯಿ ಮನಿದಾಗ ಅಲ್ಲಿಯಾತರ ಕಾರಣ ಅನ್ನಿಲೇನೆಂದು
ಬಡದಾಡಿ ಕೋಲ.
ಅಲ್ಲಿಂದು ಧರ್ಮರಾಜ ಇಲಿತಾನ ಬಂದಿದಾ ಅಲಿತಾನ
ಹೋಗಿ ಬರುವೆನು ಕೋಲ.
ಧರ್ಮ ಬರುವದು ಕಂಡು ದುರ್ಯೋಧನ ನೋಡಿದಾನ
ಝಗ್ಗಂತ ಮಂಚ ಇಳಿದಾನ ಕೋಲ.
ಝಗ್ಗನೆ ಅಂತ ಮಂಚ ಇಳಿದಾನ ದುರ್ಯೋಧನ
ತಂದಿಟ್ಟನ ಪಗಡಿ ಪತಿಜೂಜ ಕೋಲ.
ಒಂದಾಟ ಅಡಿದಾರ ಎರಡಾಟ ಅಡಿದಾರ ಮೂರಂಬಾಟಾಕ
ಬದಲಾಟ ಕೋಲ.
ಸೀಮಿ ಭೂಮ್ಯಾವ ಸೋತ ಆಳ ಅರಸೊತ್ತಿಗೆ
ಸೊತ ಹಿಂಡೆತ್ತ ಸೋತ ಧರ್ಮರಾಜ ಕೋಲ.
ಸೈನೀರ ಭಾಯಿಸುತ್ತ ಸುತ್ತ ಘಗ್ಗರಿಗಟ್ಟ ಹೊತ್ತೇರಿ
ಬೆಳ್ಳಿಯ ಎಳಿಪುಂಗ ಕೋಲ.
ಹೊತ್ತ ಎರಿ ಬೆಳ್ಳಿಯ ಎಳಿಪುಂಗ ತಿನ್ನುವಂತ
ಹಿಂಡಿಮ್ಮಿನ ಸೋತ ಧರ್ಮರಾಜ ಕೋಲ.
ಮುಂಜಾಳಿ ಎಳದು ಅಂಗಾಳ ತಿರುಗುವದು
ಜಾಲದ ಕಿವಿಯ ಎಲೆ ನಾಯಿ ಕೋಲ.
ಜಾಲದಾಗಿನ ಕಿವಿಯ ಎಲೆ ನಾಯಿ ಕೊರಳಾಗಿರುವ
ಹುರಗೆಜ್ಜಿನ ಸೋತ ಧರ್ಮರಾಜ ಕೋಲ.
ಜಾಲದಾಗಿನ ಕಿವಿಯ ಎಲೆ ನಾಯಿ ಕೊರಳಾಗಿರುವ
ಹುರಗಜ್ಜಿನ ಸೋತ ಧರ್ಮರಾಜ ಕೋಲ.
ಮುಂಜಾಳಿ ಎಳುವದು ಮಲ್ಲೊದಿ ಬುಕ್ಕದು ಕಾಜಿನ
ಕಂಬ ತಿರುಗವದು ಕೋಲ.
ಕಾಂಜಿನ ಎಲೆ ಖಂಬ ತಿರುಗಂಥ ತೇಜಿಮರಿ
ತೇಜಿಮರೀನ ಸೋತ ಧರ್ಮರಾಜ ಕೋಲ.
ಮುಂಜಾಳಿ ಎಳುವದು ಅಂಗಾಳ ಉಡಗುವದು
ಬಾಗಿಲ ಕಾಯುವ ಮುದಕೀಯ ಕೋಲ.
ಬಾಗಿಲ ಎಲೆ ಕಾಯುವ ಮುದಕೀಯ ಕೊರಳಾಗಿರುವ
ಸರಗುಂಡಾ ಸೋತ ಧರ್ಮರಾಜ ಕೋಲ.
ಆಳ್ಯಾ ಅರಸೊತ್ತ ಸೋತ, ಸೀಮಿ, ಭೂಮ್ಯಾವ ಸೋತ
ಸಾರಂಗದ ಪ್ಯಾಟಿ ಮಳಗೀಯ ಕೋಲ.
ಸಾರಂಗದ ಎಲೆ ಪ್ಯಾಟಿ ಮಳಗೀಯ ಒಳಗಿರುವ
ದ್ರೌಪದಿ ಸೋತ ಧರ್ಮರಾಜ ಕೋಲ.
ಅಲ್ಲಿಂದು ದುರ್ಯೋದನ ಎನಂತ ಅನುತಾನ
ಸಾಕಂದನ ಪಗಡಿ ಪತಿ ಜೂಜ ಕೋಲ.
ಅಲ್ಲಿಂದು ಧರ್ಮರಾಜಾ ಮನಿಗಾದರ ಹೋಗಿದಾರ ಕಾಲಿಗಿ ಶ್ಯಾಲಾಗಿ
ಮನಗೇರು ಕೋಲ.
ಆಳ ಅರಸೊತ್ತೀಗಿ ಸೋತ, ಸೀಮಿ ಭೂಮ್ಯಾವ
ಶೋತ ನಿನ್ನಗ ಸೋತ ದ್ರೌಪದಿ ಕೋಲ.
ಧರ್ಮ ರಾಜನ ವಚನಾಕಾ ದ್ರೌಪದಿ ತೈಯ್ಯರಾಗಿ
ಪುರುಷರ ಪಾದಾಕಾ ಶರಣಂದಳು ಕೋಲ.
ಈಸು ದಿನ ನನ್ನ ತೊತ್ತ ಇನ್ನು ಇನ್ನೊಬ್ಬರ ತೊತ್ತ
ಝಾಡುಸಿ ಒದ್ದು ನಡಬೆನ್ನ ಕೋಲ.
ಸೊಕ್ಕಿನ ನಡೆದಿಲ್ಲ ನಾನು ಉಕ್ಕಿ ನಡೆದಿಲ್ಲ ನಾನು
ನಿಮ್ಮೊಚನಕ ನಾನು ನಡದೀದ ಕೋಲ.
ದ್ರೌಪದಿ ಬರುವದು ದುರ್ಯೋಧನ ನೋಡ್ಯಾನ
ಝಗ್ಗಂತ ಮಂಚಾ ಇಳುದಾನ ಕೋಲ.
ಝಗ್ಗಂಗ ಎಲೆ ಮಂಚಾ ಇಳಿದಾನ ದುರ್ಯೋಧನ
ಹಿಗ್ಗ್ಯಾನ ತನ್ನ ಮನದಾಗ ಕೋಲ.
ಅಲ್ಲಿಂದು ದ್ರೌಪದಿ ಎನಂತ ಅನುತಾಳ
ತಾ ಅಂದಳ ಪಗಡಿ ಪತಿ ಜೂಜ ಕೋಲ.
ಒಂದಾಟಾ ಅಡಿದಾಳ ಎರಡಾಟಾ ಅಡಿದಾಳ ಮೂರಂಬಾಟಾಕ
ಬದಲಾಟ ಕೋಲ.
ಸೀಮಿ ಭೂಮ್ಯಾವ ಗೆದ್ದುಳು, ಆಳ ಅರಸೊತ್ತಿಗೆ
ಗೆದ್ದುಳು ಎತ್ತಿಂಡ ಗೆದ್ಳು ದ್ರೌಪದಿ ಕೋಲ.
ಸೈನಿರ ಬಾವಿಸುತ್ತ ಸುತ್ತಫಗ್ಗರಿಗಟ್ಟಿ ಹೊತ್ತೇರಿ
ಬೆಳೆಯಾ ಎಳಿಪುಂಗ ಕೋಲ.
ಹೊತ್ತಾನೆ ಎರಿ ಬೆಳಿಯ ಎಳಿಪುಂಗ ತಿಂಬಂತಹ
ಹಿಂಡೆವ್ಮಿನ ಗೆದ್ದು ದ್ರೌಪದಿ ಕೋಲ.
ಮುಂಜ್ಯಾಳಿ ಎಳುವದು ಅಂಗಾಳ ತಿರುಗುವುದು
ಜಾಲಾದ ಕಿವಿಯ ಎಲೆ ನಾಯಿ ಕೋಲ.
ಜಾಲಾದ ಎಲೆ ಕಿವಿಯ ನಾಯಿ ಕೊರಳಾಗಿರುವ ಹುರ
ಗೆಜ್ಜಿನ ಗೆದ್ದು ದ್ರೌಪದಿ ಕೋಲ.
ಮುಂಜಾಳಿ ಎಳುವುದು ಮಲ್ಲೊದಿ ಬುಕ್ಕುವದು ಕಾಜಿನ
ಖಂಬ ತಿರುಗುವದು ಕೋಲ.
ಕಾಂಜಿನ ಎಲೆ ಖಂಬ ತಿರುಗುವ ತೇಜಮರಿ
ತೇಜಿಮರಿನ ಗೆದ್ಳು ದ್ರೌಪದಿ ಕೋಲ.
ಮುಂಜಾಳಿ ಎಳುವದು ಅಂಗಾಳ ಉಡಗುವದು
ಬಾಗೀಲಾ ಕಾಯ ಮುದಕೀನ ಕೋಲ.
ಬಾಗೀಲಾ ಎಲೆ ಕಾಯಾ ಮುದಕೀಯ ಕೊರಳಾಗಿರುವ
ಸರಗುಂಡಾ ಗೆದ್ಳು ದ್ರೌಪದಿ ಕೋಲ.
ಆಳಾ ಅರಸೊತ್ತಿಗೆ ಗೆದ್ಳು ಸೀಮಿ ಭೂಮ್ಯಾವ ಗೆದ್ಳು
ಸಾರಂಗದ ಪ್ಯಾಟಿ ಮಳಗೀಯ ಒಳಗಿರುವ ಕೋಲ.
ಸಾರಂಗದೆಲೆ ಪ್ಯಾಟಿ ಮಳಗೀಯ ದ್ರೌಪದಿನ
ಗೆದ್ಳು ದ್ರೌಪದಿ ಕೋಲ.
ಸಾಕಂದಳ ಪಗಡಿ ಪತಿ ಜೂಜ ಕೋಲ.
ಸಾಕನೆ ಅಂದಳ ಪಗಡಿ ಪತಿ ಜೂಜ ದ್ರೌಪದಿ ಬಾಗಿಲ
ಇಳಿದು ಬರುತಾಳ ಕೋಲ.
ಬಾಗೀಲ ಎಲೆ ಇಳಿದು ಬರುತಾಳ ದುರ್ಯೋಧನ ಬಾಗೀಲ
ಹಿಡಿದು ಅಳುತಾನ ಕೋಲ.
ಒಂದು ಛಿಡಿ ಎರಡು ಛಿಡಿ ಇಳಿದಾಳ ಹೊರ ಬಾಗಿಲ
ಹೊರಗ ನಡುದಾಳ ಕೋಲ.
ಹೊರನೆ ಬಾಗಿಲ ಇಳಿದು ನಡುದಾಳೆ ದ್ರೌಪದಿ
ಹೊರಬಾಗಿಲು ಹಿಡಿದು ಅಳುತಾನ ಕೋಲ.
ಊರಾಗಿನವ್ವದೇರ್ಯಾ ಊರಾಗಿನಕ್ಕದೇರ್ಯಾ ಇದು ಒಂದು
ರಾತ್ರಿ ಇರು ಅನ್ನರಿ ಕೋಲ.
ಕೇರ್ಯಾಗಿನವ್ವಗೊಳಿರಾ ಕೇರ್ಯಾಗಿನಕ್ಕಗಳಿರಾ ಇದೊಂದು
ರಾತ್ರಿ ಇರು ಅನ್ನರಿ ಕೋಲ.
ಅಲ್ಲಿಂದು ದ್ರೌಪದಿ ಮನಿಗಾದರ ಹೋಗಿದಾಳ ಪುರುಷರ
ಪಾದಾಕ ಶರಣಂದ್ಳು ಕೋಲ.
ತಿಪ್ಪಿಮ್ಯಾಲ ತಿರುಗಾದು ಕರಿ ನಾಯಿಗಿ ಬಿಟ್ಟಿಲ್ಲ ನಿನಗ್ಯಾಂಗ
ಬಿಟ್ಟನು ಕಳ್ಳ ದುರ್ಯೋಧನ ಕೋಲ.
ಪಗಡಿಯ ಆಡಿದ ದುರ್ಯೋಧನಗ ಸೋಲಿಸಿದ ಗೆದ್ದು
ಪುರುಷರ ಕೋಲ.
ಊರಾನೆ ಹೊರಗ ಸುಣ್ಣದ್ದಳ್ಳ ಸುಡತಾರ ಅದರಂದು
ಹಾಗಿ (ಗುಸಿ) ತೆಗೆತಾರ ಕೋಲ.
ಊರನೆ ಹೊರಗ ಸುಣ್ಣದ್ದಳ್ಳ ಸುಡತಾರ ಅದರಗಿಂದು
ಹಾರಿ ತೆಗೆದು ತಂದಾಳ ಕೋಲ.
* * *
11. ಅಭಿಮನ್ಯುವಿನ ಹಾಡು
ಸರಸ್ವತಿ ಪಿಡಿದೆನು ಚರಣ
ಇರಲಿ ನಿಮ್ಮ ಅಂತರರಣ
ಪಾಂಡೋರದು ಕೇಳಿರಿ ಕದನ                                                 ॥ಕೋಲೆಣ್ಣ ಕೋಲೆ ॥
ಪಾಂಡೋರದಲ್ಲಿ ಅರಜುನ
ವಿದ್ಯಾದಲ್ಲಿ ಚಾತುರತನ
ಸುರತದಲ್ಲಿ ಸೂರ್ಯನ ಕಿರಣ                                                 ॥ಕೋಲೆಣ್ಣ ಕೋಲೆ ॥
ಈವರವರು ಕಾಪಾರ
ಕಾಲಕೆದರಿ ಬರುತಾರ
ಮಣಿವಲ್ಲ ಅರಜುಣ ವೀರ                                                                      ॥ಕೋಲೆಣ್ಣ ॥
ಚಕ್ರವ್ಯೆ ಗುರುವಿನ ಶೀಲ
ದುರುಣಚಾರಿ ಗುರು ಅವರ
ಪಾಂಡವರಿಗೆ ಪತ್ರ ಬರೆದು ಕಳವ್ಯಾರಲ್ಲ                                              ॥ಕೋಲೆಣ್ಣ ॥
ಪತ್ರ ಓದಿದನೋ ಧರ್ಮ
ಆಗಿದ್ದಾರೋ ಭಾಳ ಖಿನ್ನ
ಚಿಂತಿದೊಳಗ ಕುಂತಾರೋ ಸುಮನ                                                  ॥ಕೋಲೆಣ್ಣ ॥
ಆಡುತ್ತೆ ಬಂದರ ಹೊರಗ
ಧರ್ಮರಾಜ ಕೇಳ್ಯಾರ
ಚಿಂತಿದೊಳಗೆ ಕುಂತರ ಸುಮನ                                                          ॥ಕೋಲೆಣ್ಣ ॥
ಏನ ಹೇಳಲೋ ಬಾಲ
ಈವರವರು ಮಾಡ್ಯಾರೊ ಫೈಲಾ
ಪತ್ರ ಬರೆದು ಖಳವ್ಯಾರಲ್ಲ                                                                     ॥ಕೋಲೆಣ್ಣ ॥
ನಿಮ್ಮ ತಂದಿ ಅರುಜುಣವಿಲ್ಲ
ಲಡಾಯಿ ಯಾರಲಿಂದ ಆಗೋದಿಲ್ಲ
ನೀ ಇದ್ದಿ ಸಣ್ಣ ಬಾಲ                                                                                ॥ಕೋಲೆಣ್ಣ ॥
ಈಟೇ ವಚನ ಕೇಳಿ ಬಾಲ
ಬೆದರಿನಿಂತ ತಂದೆಯ ಎದುರ
ಅಪ್ಪಣೆ ಕೊಡಿರಿ ಜರೂರ                                                                         ॥ಕೋಲೆಣ್ಣ ॥
ಧರ್ಮರಾಜ ಅಂತಾರಲ್ಲ
ನೀ ಇದ್ದಿ ಸಣ್ಣ ಬಾಲ ಕುಂದ
ಲಡಾಯಿ ನಿನಗೆ ಬರುವುದಿಲ್ಲ                                                                ॥ಕೋಲೆಣ್ಣ ॥
ದ್ರೋಪತಿ ಬಂದಾಳಲ್ಲ
ಕೇಳೋ ನನ್ನ ಕೋಮಲ ಬಾಲ
ಲಡಾಯಿ ಮಾಡೋ ಶೂರನಿಲ್ಲ                                                             ॥ಕೋಲೆಣ್ಣ ॥
ಸುಬದ್ರಾ ಬಂದಾಳಲ್ಲ
ಕೇಳೋ ನನ್ನ ಕೋಮಲದಿಂದ
ಲಡಾಯಿ ಮಾಡೋ ಶೂರನಿಲ್ಲ                                                             ॥ಕೋಲೆಣ್ಣ ॥
ಉತ್ತರೆ ಸತಿಯಾಳು ಬಂದು
ಪತಿಯಾ ಪಾದವ ಪಿಡಿದು
ಹೋಗುಬ್ಯಾಡರಿ ಲಡಾಯಿಗೆಂದು                                                        ॥ಕೋಲೆಣ್ಣ ॥
ಅಭಿಮಾನ್ಯ ಅಂತಾನಲ್ಲ
ನಿಮಗೆಲ್ಲೋ ಅಕ್ಲಿಲ್ಲ
ಕ್ಷೇತ್ರಿಗಿ ಹುಟ್ಟಿ ಆಯ್ತೆನೋ ಫಲ                                                              ॥ಕೋಲೆಣ್ಣ ॥
ಯಾರು ಹೇಳಿದರು ಕೇಳವಲ್ಲ
ತಾ ಇದ್ದಿ ಸಣ್ಣ ಬಾಲ
ರಥ ಏರಿ ಹಿಡಿದಾನೆ ಬಿಲ್ಲ                                                                        ॥ಕೋಲೆಣ್ಣ ॥
ನೂರಾರು ಎತ್ತೋ ಸೂರ್ಯನ
ಎರಣ ಸುದ್ದ ಬೆಂಕಿಯ ಕಿರಣ
ರಥ ಬಿಟ್ಟ ಗಾಳಿಯ ಸಮನ                                                                    ॥ಕೋಲೆಣ್ಣ ॥
ಕ್ಷಣ ಹತ್ತಲಿಲ್ಲ ಅವನ
ರಣಕ್ಹೋಗಿ ಮುಟ್ಟಿದಾನ
ನೆರದಿತ್ತೋ ಕವರವಜನ                                                                       ॥ಕೋಲೆಣ್ಣ ॥
ಕವರವರು ಆಗಿ ದಿಗಿಲರ
ಇವಯಾವ ಇರವನು ವೀರ
ಪಾರ್ಥಂಗೆ ರಾಣಿ ಸೂರ                                                                         ॥ಕೋಲೆಣ್ಣ ॥
ಸುತ್ತ ಮುತ್ತ ಹಾಕ್ಯಾರೋ ಘೇರಾ
ಲಡಾಯಿ ನಡಿತೋ ಜೋರದಾರ
ಮಣಿವಲ್ಲ ಅಭಿಮನ್ಯು ವೀರ                                                                   ॥ಕೋಲೆಣ್ಣ ॥
ಕೈಯಲ್ಲಿ ಹಿಡಿದಿದ ಬಾಣ
ಕಡಿತ್ತಿದ್ದ ಕವರವರ ಗೋಣ
ಲೆಕ್ಕಿಲ್ಲದ ಮಡಿತಾವ ಜನ                                                                      ॥ಕೋಲೆಣ್ಣ ॥
ಚಕ್ರವ್ಯೆಹಿನೊಳಗ
ಸಿಕ್ಕಿ ಬಿದ್ದು ಅಭಿಮನ್ಯು
ದಾರಿ ಸಿಗುವಲ್ಲದೋ ಅವಗ                                                                  ॥ಕೋಲೆಣ್ಣ ॥
ಕರುಣಾ ದುರುಣಾ
ಕೃಪಾ ಜೆಯಿದ್ರತ
ನಾಲ್ಕು ಮಂದಿ ಬಂದಾರೋ ಶರಣ                                                      ॥ಕೋಲೆಣ್ಣ ॥
ಅಭಿಮನ್ಯುಗ ಅಂತಾರಲ್ಲ
ಕೊಡೊ ನಿನ್ನ ಕೈಯನ ಬಿಲ್ಲ
ದಾರಿ ತೋರಿಸುವೆವೂ ಖುಲ್ಲಾ                                                             ॥ಕೋಲೆಣ್ಣ ॥
ಇಸವಾಸದಿಂದೆ ತಾನ
ತಿಳಿದಲ್ಲೆ ಅವರ ಗುಣ
ಕೊಟ್ಟಾನೋ ಕೈಯಾನ ಬಾಣ                                                              ॥ಕೋಲೆಣ್ಣ ॥
ಗಪಲರಾತ್ರಿ ಅಂದೆ ತಾನ
ಕಪರಥ ಕೆಳಕಿವನ
ಜಯದ್ರತ ಬಿಟ್ಟಾನೋ ಬಾಣ                                                                ॥ಕೋಲೆಣ್ಣ ॥
ಭೂಮಿಗಿ ಬಿದ್ದ ತಾನ
ಬೆನ್ನಿಗಿ ಯಾರಿಲ್ಲವನ
ಕಸಿವಿಸಿ ಮಾಡುತಾನ                                                                           ॥ಕೋಲೆಣ್ಣ ॥
ಅಭಿಮನ್ಯು ಮಡದಾನಂತ
ಪಾಂಡವರು ಕೇಳ್ಯಾರೋ ಮಾತ
ಬಂದಾರೋ ಹೊರಳುತ                                                                       ॥ಕೋಲೆಣ್ಣ ॥
ಸುಬಿದ್ರ ಅವರ ತಾಯಿ
ಅಳುತಾಳೋ ಧಾಯಿ ಧಾಯಿ
ಹಕ್ಕಿ ಹಂಗೆ ಬಿಡುತಾಳೋ ಬಾಯಿ                                                        ॥ಕೋಲೆಣ್ಣ ॥
* * *
3.3 ಐತಿಹಾಸಿಕ ಹಾಡುಗಳು
1. ರಜಾಕಾರರ ಹಾಡು
ಶ್ರೀ ಗುರು ಗೋರಖನಾಥ
ವೈರಾಗ್ಯಶಾಲಿವಂತ, ಭಕ್ತರಿಗೆ ಒಲಿಯೋ ಸನ್ಯಸ್ಥ         ॥ಕೋಲೆಣ್ಣಾ ಕೋಲ ॥
ಹೈದರಾಬಾದಿನ ಬೀದರ ಜಿಲ್ಲಾ, ರಝಾಕಾರ ಪುಂಡರೆಲ್ಲ,
ದಂಡೆತ್ತಿ ಬಂದಾರೋ ಗೋರಟಿಮ್ಯಾಲಾ                                        ॥ಕೊ ॥
ಗೊರಟಿ ಸುದ್ದಿಯನ್ನು, ಕೇಳಿರಿ ನೀವಿನ್ನು
ತಿಳಿದಮಟ್ಟಿಗೆ ಹೇಳುವೆ ನಾನು                                                    ॥ಕೊ ॥
ಗೊರಟಿ ಗ್ರಾಮಖಾಸ, ಧನಲಕ್ಷ್ಮಿಯವಾಸ,
ಇದರ ಮೇಲೆ ತುರಕರ ಮನಸ                                                    ॥ಕೊ ॥
ಹದಿನೆಂಟು ನೂರಾ ಎಪ್ಪತ್ತು
ಶಾಲಿವಾಹನ ಶತಾಬ್ದಿಯ ಕ್ರಾಂತಿಯಾಯಿತ್ತೋ ಗೋರಟಿಯಲ್ಲಿ           ॥ಕೊ ॥
ಮಿತಿಚೈತ್ರ ಅಮವಾಸಿ ದಿನ, ಮುಂಜಾನೆ
ಸೂರ್ಯಗ್ರಹಣ ನೇಮಸ್ತ ಮಾಡಿರೋ ಆ ದಿನ                                 ॥ಕೊ ॥
ಹುಮನಾಬಾದಿ ರಾಜೇಶ್ವರ, ಕಲ್ಯಾಣ
ಜಹಗೀರ, ನೆರದಾರೋ ರಝಾಕಾರ                                             ॥ಕೊ ॥
ಕಂಬಾರ ಚಿಂಚೋಳ್ಳಿ, ನಾವದಗಿ ಬೆಲ್ಲಳ್ಳಿ,
ಹೊಂಟಾರೋ ಎಲ್ಲಾರು ಗೋಳಿ                                                   ॥ಕೊ ॥
ಹುಣಸನಾಳ, ವರವಟ್ಟಿ ತುರುಕರಿಗಿಲ್ಲ
ಚಿಂದೋಟ್ಟಿ ಗೋರಟಿ ಹೋಗುದು ಮುಂಜಾನೆ ಘಟ್ಟಿ                         ॥ಕೊ ॥
ಘೋರವಾಡಿ ಮುಖ್ಯ ಕೇಂದ್ರ, ಲಂಗ್ಯ
ತುರುಕರ ಜೋರ, ಮಾಡ್ಯಾರೋ ಅಲ್ಲಿ ಕರಾರ                                 ॥ಕೊ ॥
ತೊಗಲೂರ, ಮುಚಳಂಬಿ,
ಬೋರೋಳ ಮೊರಂಬಿ, ಏನಿಲ್ಲದೆ ಉರದರೋ ಮೈತುಂಬಿ               ॥ಕೊ ॥
ಖಾಸಿಮ ರಜವಿಯನ್ನು,
ಬೋಧಾಮಾಡಿದಿವರನ್ನು, ಎಲ್ಲಾರು ಕೂಡಿ ಮುಕ್‌ತಾರ ಮಣ್ಣು            ॥ಕೊ ॥
ಮುಂಜಾನೆಂಟು ತಾಸಿಗೆ, ದನಕರು
ಬಿಡುವದರೊಳಗೆ, ಸುರುಮಾಡ್ಯಾರ ಗೋಲಿ ಬರುವಾಗೆ                     ॥ಕೊ ॥
ಊರೊಳಗಿನ ಜನರೆಲ್ಲ, ಏರ್ಯಾರೋ ಮಾಳಿಗಿ
ಮ್ಯಾಲಾ, ಮುಂದಿನ ಆಶೆ, ಒಬ್ಬರಿಗಿಲ್ಲ                                           ॥ಕೊ ॥
ಜೀವ ಹೋದರ ಪರವಿಲ್ಲ, ಓಡಿ
ಹೋಗುವರಲ್ಲಾ, ಹೀಗೆಂದು ನುಡಿದಾರೋ ಹಿಂದುರೆಲ್ಲ                      ॥ಕೊ ॥
ಈ ಶಬ್ದ ತುರುಕರು ಕೇಳಿ, ಹಾಕ್ಯಾರೋ
ಮತ್ತಿಷ್ಟು ಗೋಲಿ, ಮಳಿಸುರದಂಗ ಬಂದೂಕ ಗೋಲಿ                        ॥ಕೊ ॥
ಡುಮಣೆ ಸಾಹುಕಾರರ, ಮಾಳಿಗಿಮ್ಯಾಲ
ಬಿಜಲೊಟಬಾರ ಕಲ್ಲು ಕವಣಿಯಜೋರ                                         ॥ಕೊ ॥
ಈ ಕ್ರಾಂತಿ ಕಾರ್ಯದೊಳಗೆ,
ಹೆಣ್ಣುಮಕ್ಕಳು ಆವಾಗ, ಟೊಂಕ ಕಟ್ಟಿನಿಂತರು ಮೇಲೆ                        ॥ಕೊ ॥
ಹೆಣ್ಣು ಮಕ್ಕಳು ಕಲ್ಲು ಕೊಡುವರು
ಗಂಡಸರು ಹೊಡಿಯುವರು, ಮೂರು ತಾಸು ಹಟಾಸಿದರು                  ॥ಕೊ ॥
ಹಿರೇಮಠದ ಮಾಳಿಗಿಮ್ಯಾಲೆ ತರುಣ ಜನರು
ಅಲ್ಲೆ, ಕವಣಿಯ ಕಲ್ಲು ಜೋರು ಮ್ಯಾಲೆ                                          ॥ಕೊ ॥
ಹತಿಯಾರಿದ್ದಿಲ್ಲಿವರಲ್ಲಿ ಬರೆ ಕಾವಣಿ
ಜೋರಿಲಿ, ಬರಗುಡದಿಲ್ಲ ಒಬ್ಬರಿಗಿಬದಲಿ                                        ॥ಕೊ ॥
ಏಳೆಂಟು ಮಂದಿಜೆತ್ತ ಮಾತಾಡೆರ
ಏಕಾಂತ, ಒಡಿಹೋಗುವದು ವ್ಯರ್ಥ                                              ॥ಕೊ ॥
ಇದೆ ಅಭಿಮಾನಕ್ಕೆ ಬಿದ್ದು, ಜೀವ
ಹೋದರು ಹೋಯಿತೆಂದು ರಾಚಯ್ಯಸ್ವಾಮಿ ಮುಂದೆ ಬಂದು             ॥ಕೊ ॥
ರಾಚೋಟಿಸ್ವಾಮಿ ಇವರು, ಗೋರಟಿ
ಮಠಪತಿಯವರು ತುರುಕನಿಗೆ ಒಂದೇಟು ಕೊಟ್ಟಿದ್ದರು                       ॥ಕೊ ॥
ಪೆಟ್ಟ ತಿಂದ ತುರುಕನ ಹೆಸರು ಎಮ್ಮಿ
ಮಸ್ತಾನ, ಹೆಚ್ಚಿನಸಿಟ್ಟು ತೆಗೆದಿದಾನ                                              ॥ಕೊ ॥
ಕೂತ ಜಾಗ ಬಿಟ್ಟು ಎದ್ದು ಮಠದ ಸಮಾಪ
ಬಂದು ಬೇಲಿಗೆ ಹಚ್ಚಿದ ಬೆಂಕಿ, ತಂದು                                           ॥ಕೊ ॥
ಉರಿಯು ಬಹಳ ಎದ್ದಿತ್ತು ದಗದಗ
ಉರಿಯುತ್ತ, ಊರುಸುತ್ತ ಹರಿದಾಡಿತ್ತು                                          ॥ಕೊ ॥
ಉರಿಯನ್ನು ನೋಡಿದವರು, ಗಾಬರಿಗೊಂಡಿದರು,
ಡುಮಣೇನ ದೊಡ್ಡ ಸೇರಿದರು                                                      ॥ಕೊ ॥
ದೊಡ್ಡಿ ಮೇಲಿದ್ದವರು, ಎಂಟು ಹತ್ತು
ಶೂರ ಜನರು; ಬಿಜಲೋಟ ಹತಿಯಾರದವರು                                 ॥ಕೊ ॥
ನಾಗಪ್ಪ, ಹಳೆಂಬರ ಈತನು ಬಹದ್ದೂರ,
ಮಹಡಿಮೇಲಿನವನ ಜೋರ                                                        ॥ಕೊ ॥
ತುರುಕರು ಸೇರಿ ಊರೊಳಗ ಮನಸಿಗೆ
ಬಂದಹಾಗ, ನಡೆಸಿದರೋ ಹೆಚ್ಚಿನ ದಂಗ                                       ॥ಕೊ ॥
ಸಿಕ್ಕಷ್ಟು ಜನರಿಗೆ, ಹೊಡದಾರೋ ಜಗಿಜಗಿ,
ಒಬ್ಬರ ಸುದ್ದಿ ಇಲ್ಲದಂಗಾಗಿ                                                          ॥ಕೊ ॥
ಆವಾಗ್ಗೆ ರಝಾಕಾರರು, ಹಿರೇಮಠಕ್ಕೆ
ಬಂದಿದ್ದರು ಬಾಗಿಲ ತೆರೆಯರೆಂದಿದರು                                          ॥ಕೊ ॥
ತೆರೆಯಿರೆಪ್ಪ ಬಾಗಿಲ, ನಿಮಗೇನು ಮಾಡುವದಿಲ್ಲ,
ಹೀಗಂತರ ರಝಾಕಾರರೆಲ್ಲ                                                        ॥ಕೊ ॥
ಮಾಡುವರೇನು ಇಲ್ಲಿ, ಮನಸಿಗೆ ತಿಳಿದಾನಲ್ಲಿ,
ರಾಚಯ್ಯಸ್ವಾಮಿ ಬಂದಾನಲ್ಲಿ                                                      ॥ಕೊ ॥
ಬಾಗಿಲ ತೆರೆಯುವಷ್ಟರಲ್ಲಿ ಹೊಡೆದಾರೋ
ಬರ್ಚಿಲಿ, ನಟ್ಟಿತೋ ಹೊಟ್ಟೆಯಲ್ಲಿ                                                  ॥ಕೊ ॥
ಅಯ್ಯೋ ಶಿವ ಭಗವಂತ, ವ್ಯಾಳೆ ಹೆಂತಾದು
ಬಂತ, ಆಯಿತೋ ಈದಿನ ಘಾತ                                                  ॥ಕೊ ॥
ಎಮ್ಮಿಯ ಮಸ್ತಾನನು, ಅಂಗಳಾಗ ಹಾಕಿದನು,
ಮೈಯೆಲ್ಲ ಗಾಯ ಮಾಡಿದರು                                                      ॥ಕೊ ॥
ಏ ಅಯ್ಯಮಗನ, ಕಲ್ಲು ಹೊಡೆದವನೀನ,
ಹೊಡೆಯುವೆನು ಜೀವ ಹೋಗೋತನ                                           ॥ಕೊ ॥
ರಾಚಯ್ಯ ನೆಲಕ್ಕೆ ಬಿದ್ದು, ತುರುಕನಿಗೆ
ಸಿಟ್ಟಿಗೆದ್ದು, ಬೈದಾನೋ ಮನಸ್ಸಿಗ ಬಂದು                                      ॥ಕೊ ॥
ಈ ಶಬ್ದ ತುರುಕ ಕೇಳಿ, ಎದ್ದಾನೋ ಜೋರಿಲಿ,
ಮತ್ತೊಂದು ಹೊಡೆದಾನೋ ಬೆನ್ನಿನಲ್ಲಿ                                           ॥ಕೊ ॥
ಹೊಟ್ಯಾಗಾಗ್ಯಾದೋಬೆಂಕಿ ಬುಕ್ಕುತಾನೋ
ಮಣ್ಣು ಫಕ್ಕಿ, ಒಡಕೊಂಡನ ಕೈ ಕಾಲು ತಿಕ್ಕಿ                                     ॥ಕೊ ॥
ವಂದೇ ಮಾತರಮ್ಮೆಂದು, ಘೋಷಣೆ
ಮಾಡ್ಯಾನೋ ಬಿದ್ದು, ಜೀವ ಹೋಯಿತು ಆಗ ಅವಂದು                     ॥ಕೊ ॥
ದೇಶಸೇವೆಯ ಋಣಿ, ಮಾತೃ ಭೂಮಿಗೆ
ಧಣಿ, ಸುಜ್ಞೇರು ಹೇಳಿದೀವಾಣಿ                                                     ॥ಕೊ ॥
ಶಂಕರಪ್ಪ ಪತಂಗೆ, ಇವನಿಗೆ ಹೊಡದಾರಾರೆ,
ಇವನ ಸುದ್ಧಿ ಕೇಳಿರೀಗೆ                                                              ॥ಕೊ ॥
ಗುಂಡಮಂದಿ ಬಂದಾವೆಂದು, ತುರುಕರ
ಮನಿಗೆ ಬಂದು, ಹೆಣ್ಣು ಮಕ್ಕಳಿಗೆ ಕೈಕಾಲು ಬಿದ್ದು                              ॥ಕೊ ॥
ಏ ಏವ್ವಾ ನಮ್ಮವ್ವಾ, ಮಗನಂತೇ ನಾನವ್ವ,
ಉಳಿಸಿಕೊಳ್ಳರೇ ನನ್ನ ಜೀವ                                                        ॥ಕೊ ॥
ಮುಸುಲರ ಹೆಂಗಸರು, ಅವನನ್ನು
ಕರೆದೊಯಿದಿದರು, ಮನೆಯೊಳಗೆ ಅಡಗಿಸಿದರು                             ॥ಕೊ ॥
ತುರುಕರು ಅಲ್ಲಿಗೆ ಬಂದು ಕೇಳುತಾರೋ
ಜೆಬ್ರಿಲಿಂದು, ಹಿಂದೂಗ ಇಟ್ಟರೇನು ತಂದು                                     ॥ಕೊ ॥
ಅದರೊಳಗೆ ಒಂದು ಹೆಂಗಸ, ಹೇಳ್ಯಾಳೋ
ಬಹು ಸೊಗಸ, ಮನೆಯೊಳಗಹನ ಒಬ್ಬ ಗಂಡಸ                             ॥ಕೊ ॥
ಎಲ್ಲಿಟ್ಟಿರಿ ತೋರಿಸೆಂದು ಮನೆಯೊಳಗೆ
ಬಂದು ಬಚ್ಚಿದವನಿಗೆ ಹೊಡದಾರೊಂದು                                        ॥ಕೊ ॥
ಎಳಕೊಂಡು ತಂದಾರೋ ಹೊರಗ
ಕಡಕೊಂಡು ಬಿದ್ದಾನೋ ನೆಲಕ,
ಎದಿಮ್ಯಾಲೇ ಕೂತಾನೋ ತುರುಕ                                               ॥ಕೊ ॥
ಅಯ್ಯೋ ಶಿವ ಮಹಾದೇವ ಗತಿ ಏನೋ
ಗುರುದೇವ, ಎನಗೇ ತೋರಿಸೋ ಭಕ್ತ ಬಾಂಧವ                             ॥ಕೊ ॥
ಶಂಕರಪ್ಪನಿಗೆ ಪೆಟ್ಟಾ ಹಾಕ್ಯಾರೋ
ತಲವಾರಾ ಏಟಾ, ಕಡದಾವೋ ಕೈಕಾಲು ಬಟ್ಟಾ                             ॥ಕೊ ॥
ಮತ್ತೊಬ್ಬ ಹಿಂದೆ ಬಂದು, ಹೊಡದಾನೋ
ಬರ್ಚಿಲಿಂದು ಬಿದ್ದಾದೋ ಕೊರಳಲ್ಲಿ ಒಂದು                                     ॥ಕೊ ॥
ಅಲ್ಲಿಂದವನಿಗೆ ಪೆಟ್ಟು, ಹಾಕ್ಯಾರೋ
ಬೇಕಾದಷ್ಟು, ಜೀವ ಹೋಯಿತೆಂದು
ಹೋಗ್ಯಾರೋ ಹೊಂಟು                                                             ॥ಕೊ ॥
ತಾಸ ಹೊತ್ತಿನಾ ಮ್ಯಾಲೆ, ಸ್ಮತಿ ಬಂತೋ
ದೇಹದಮ್ಯಾಲೆ, ಮನಿಗೆ ಹೋಗ್ಯಾನೋ ಆಮ್ಯಾಲೆ                           ॥ಕೊ ॥
ದೇವರ ಮನಿಯೊಳಗೆ ಅಡಗಿ ಕೂತಾನೋ
ಆಗೆ, ದೇವರ ಧ್ಯಾನ ಮನದೊಳಗೆ                                               ॥ಕೊ ॥
ತುರುಕರು ಬಂದಿದ್ದರು, ಮನೆಯೊಳಗೆ
ಸೇರಿದ್ದರು, ಪ್ರತ್ಯಕ್ಷ ಅವನಿಗೆ ನೋಡಿದರು                                       ॥ಕೊ ॥
ಎಳತಂದಾರೋ ಅಂಗಳಾಗ, ಹಾಕ್ಯಾರೋ
ಕಣಕಿಯೊಳಗ, ಹಚ್ಚ್ಯಾರೋ ಬೆಂಕಿ ಆಗ                                        ॥ಕೊ ॥
ಅಮೇಲೆ ರಝಾಕಾರರು, ಜೀವ
ಹೋಯಿತೆಂದಿದರು, ಮನೆ ಹೊರಗೆ ಒಗಿದರು                                 ॥ಕೊ ॥
ಗುರುವಿನ ಕೃಪೆಯಿಂದ, ಉರಿಯೊಳಗಿಂದ,
ಶಂಕರೆಪ್ಪ ಬದುಕಿ ಬಂದ                                                             ॥ಕೊ ॥
ಬಸಪ್ಪ ಇವರು, ಮಾಲಿಯ ಗೌಡರು
ಸೀರಿಯ ಉಟ್ಟು ಕೂತಿದ್ದರು                                                        ॥ಕೊ ॥
ತುರುಕರು ಬಂದಿದ್ದರು, ಎಳಕೊಂಡು
ತಂದಿದಾರು ಲಕ್ಷ್ಮಿಗುಡಿ ಮುಂದೆ ಕೊಂದಿದರು                                 ॥ಕೊ ॥
ಬಸಪ್ಪ ಪೋಲಿಸಗೌಡ, ಅಣ್ಣ ತಮ್ಮಂದಿರು
ಜೋಡ, ತುರುಕರು ಇಲ್ಲಿಗೆ ಬಂದಾರೋ ದೌಡ                                ॥ಕೊ ॥
ಗೌಡ ಹಿರಿಯಣ್ಣನು, ಸೀರಿ ಉಟ್ಟು-
ಕೊಂಡಿದನು, ತಾಯಿಯ ಬಳಿಯಲ್ಲಿ ಕೂತಿದ್ದನು                               ॥ಕೊ ॥
ಮೋಸ ಮಾಡಿ ತುರುಕರು ಗೌಡನ ಬಳಿ
ಬಂದಿದ್ದರು, ಕೈಹಿಡಿದು ಎಳದಿದರು                                               ॥ಕೊ ॥
ಗೌಡನ ತಾಯಿಯೋಲು ಬೇಡಿದ ದ್ರವ್ಯ
ಕೊಟ್ಟಿದಳು, ಜೀವದಾನ ಬೇಡಿದಳು                                              ॥ಕೊ ॥
ನಿನ್ನ ಮಗನಿಗೆ ಹೊಡೆಯುವುದಿಲ್ಲ
ಮಗನಂತೆ ನಾವೆಲ್ಲ, ಹೀಗಂತರ ತುರುಕರೆಲ್ಲ                                  ॥ಕೊ ॥
ಗೌಡನ ಕೈಹಿಡಿದು, ಎಳಕೊಂಡು ಹೊರಗೆ
ತಂದು ಹೊಡದಾರೋ ಬಂದೂಕಿಲಿಂದು                                        ॥ಕೊ ॥
ತಾಯಿ ಎದ್ದಾಳಲ್ಲಿಂದು ಧಾವಿಸಿ ಮುಂದೆ
ಬಂದು ಶವ ನೋಡಿ ಕಡಕೊಂಡು ಬಿದ್ದು                                          ॥ಕೊ ॥
ಇವನಿಗೆ ನೋಡುವಷ್ಟರಲ್ಲಿ ಸಣ್ಣವನಿಗೂ
ಹೊಡೆದಾರಲ್ಲಿ, ತಾಯಿ ನೋಡ್ಯಾಳೊ ಕಣ್ಣಿಲಿ                                   ॥ಕೊ ॥
ದುಃಖಿಸುತ್ತ ಬಿದ್ದಿದ್ದಳು ಶವದಮೇಲೆ
ಉರುಳಿದಳು ಮಗನಧ್ಯಾನ ಮನದೊಳು                                       ॥ಕೊ ॥
ಗುರುಪಾದಪ್ಪ ಪೋಲೀಸಗೌಡ, ಗಾಬರಿಯಾಗಿ
ಓಡ್ಯಾನೊ ದೌಡ, ಕಡದಾರೋ ಇವನಿಗೆ ತುಂಡ                              ॥ಕೊ ॥
ರಾಮರಾವ ಕುಲಕರ್ಣಿ ದೇಶಸೇವೆಯ
ಋಣಿ ಮಾತೃಭೂಮಿಗೆ ಧಣಿ                                                        ॥ಕೊ ॥
ನಾರಾಯಣ ಮೊಕ್ತೇದಾರ ಚನ್ನಪ್ಪ
ಬಿರಾದಾರ, ಇವರಿಗೆ ಹೊಡದಾರೋ ಠಾರ                                     ॥ಕೊ ॥
ಗೋರಟಿ ಊರೊಳಗ ಹೊಡದಿದ
ಜನರಿಗ ಲೆಕ್ಕ ಹತ್ತಿಲ್ಲೊ ಆವಾಗ                                                    ॥ಕೊ ॥
ನಡೆದಾದೋದಂಗೆ ಚೋರ ರಾತ್ರಿ
ಮೂರನೇ ಪ್ರಹರ ಆಗ್ಯಾರೋ ಎಲ್ಲರು ಫರಾರ                                  ॥ಕೊ ॥
ಗೋರಟಿ ಉರಿಯುವದೆಲ್ಲ, ಹನ್ನೆರಡು
ಮೈಲಿನ ಮ್ಯಾಲ, ಕಾಣ್ಯಾದೋ ಅವರಿಗೆಲ್ಲ                                      ॥ಕೊ ॥
ನೋಡಿದ ಜನರೆಲ್ಲ, ನುಡಿತಾರೋ ಹೀಗೆಲ್ಲ,
ಹೀಗೆಂದು ಅಗ್ನಿ ನೋಡಿಲ್ಲ                                                           ॥ಕೊ ॥
ಗೋರಟಿ ಸುದ್ದಿ ತಾರ, ದೆಹಲಿಗೆ
ಹೋಗ್ಯಾವೋ ನೂರ ನೆಹರು ತಗೆದಾರ ಕಣ್ಣನೀರ                            ॥ಕೊ ॥
ಈ ಮಂದಿ ಅಡವಿ ಬಿದ್ದು, ಹೋಗ್ಯಾರೋ
ಮುಂಬಯಿ ಹಿಡಿದು, ಆರು ತಿಂಗಳ ಅಲ್ಲೇಯಿದ್ದು                               ॥ಕೊ ॥
ಪುಣೆ, ಸೋಲಾಪುರ, ಹುಟಗಿ, ವಿಜಾಪೂರ,
ಗೋರಟಿ ಮಂದಿ ಭರಪೂರ                                                         ॥ಕೊ ॥
ಟಿಕ್ಕೆ ಕರವಾಡಿಯಲ್ಲಿ ಸದ್ಧರ್ಮ
ಗುರುಕುಲದಲ್ಲಿ, ಓಡಿ ಹೋದವರ ವ್ಯವಸ್ಥಾ ಅಲ್ಲಿ                               ॥ಕೊ ॥
ಗುರುಕುಲಸ್ಥಾಪಕರು, ಸಿದ್ಧವೀರಸ್ವಾಮಿ
ಬನಹಟ್ಟಿಯವರು, ಅನ್ನ ಛತ್ರ ಇಟ್ಟಿದ್ದರು                                         ॥ಕೊ ॥
ಸಂಸ್ಥೆ ಸಂಚಾಲಕರು, ಸುರೇಶ
ಸ್ವಾಮಿಯವರು, ಜನತಾ ಸೇವೆ ಮಾಡಿದರು                                   ॥ಕೊ ॥
ಮೇಹಕರ ಪಟ್ಟದ್ದೇವರು, ಗುರು
ರಾಚೋಟೇಶ್ವರರು, ಬಹು ಸಹಾಸ ನೀಡಿದರು                                 ॥ಕೊ ॥
ಗುರುಕುಲ ಕಾರ್ಯಕರ್ತರು,
ಕಾಶೀನಾಥಸ್ವಾಮಿಗಳು, ಇವರು ಶ್ರಮಪಟ್ಟಿದ್ದರು                             ॥ಕೊ ॥
ವರಹಾಡ ಪ್ರಾಂತದೊಳಗೆ, ಕವಠಗ್ರಾಮ-
ದೊಳಗೆ, ಈ ಜನರು ಹೋಗ್ಯಾರಲ್ಲಿಗೆ                                             ॥ಕೊ ॥
ಕವಠಳ ಭಗವಂತಪ್ಪ, ಅಣ್ಣನಾದ
ಯಶವಂತಪ್ಪ, ಈರ್ವರು ಸಹಾಯ ನೀಡಿದುರ                                ॥ಕೊ ॥
ಲಾತೂರ ಖಾಸಿಮನು, ಜೋಕುಮಾರ
ನಂತಿವನು, ರಝಾಕಾರಾಗಿ ಉರಿದಿದ್ದನು                                       ॥ಕೊ ॥
ನಿಜಾಮ ರಾಜ್ಯದೊಳಗೆ ಹೆಣ್ಣು ಮಕ್ಕಳಿಗೆ,
ಅತ್ಯಾಚಾರ ಮಾಡಿದರಾಗೇ                                                        ॥ಕೊ ॥
ಭಾರತಾಂಬೆ ನೋಡಿದಳಾಗ ವನಿತೇಯರ ಮಾನಭಂಗ,
ಸುರುಮಾಡ್ಯಾಳೋ ಸೇಡು ಮುಸಲರ ಮ್ಯಾಲ                               ॥ಕೊ ॥
ರಾಜಸ ರಾಕ್ಷಸ ರಾವಣನಂತೆ ಈ ಅರಸ,
ಅವನಂತೆ ಆಗುವದು ಸತ್ಯನಾಶ                                                  ॥ಕೊ ॥
ನೆಹರು, ರಾಜಾಜಿಯವರು, ವಲ್ಲಭಾಯಿ
ಪಟೇಲರು, ಮೂವರು ರಾಯ ಮಾಡಿದರು                                       ॥ಕೊ ॥
ಈ ಕೊಲೆಯ ಸುದ್ದಿ ಹೋಗಿ, ನೆಹರು ಮನದೊಳಗೆ ಮರುಗಿ,
ಹಿಂದೂಸ್ಥಾನ ಸೈನ್ಯ ತಯಾರಾಗಿ                                                ॥ಕೊ ॥
ಹದಿಮೂರ ಸಪ್‌ಟೆಂಬರ್, ಮಿಲಿಟ್ರಿಯು
ತಯ್ಯರ, ನಿಜಾಮ ಸುತ್ತ ಹಾಕ್ಯಾರೋ ಘೇರ                                   ॥ಕೊ ॥
ಉಸ್ಮಾನಾಬಾದಿಯಲ್ಲಿ, ರಝಾಕಾರ ಮಂದಿ
ಅಲ್ಲಿ, ಬಂದಾದೋ ಮಿಲ್ಟ್ರೀ ಜೋರಿಲಿ                                            ॥ಕೊ ॥
ಐದು ನಿಮಿಷದೊಳಗೆ, ಈ ರಝಾಕಾರರಿಗೆ,
ಹಾಕ್ಯಾರೋ ಕಳಕಿ ಸುಡೀನ ಹಾಗೆ                                                ॥ಕೊ ॥
ಅಲ್ಲಿಂದ ವಿಜಯ ಗೆದ್ದು, ನಳದುರ್ಗಕ್ಕೆ
ಬಂದು, ಬಿಟ್ಟಾರೋ ಬಾಂಬ ಒಂದು                                              ॥ಕೊ ॥
ಅಲ್ಲಿದ್ದ ತುರುಕರೆಲ್ಲ, ಅಂತಾರೋ ಅಲ್ಲಾ !
ಅಲ್ಲಾ  ಖಾಸಿಮ ರಜವಿ ಮ್ಯಾಲಕಲ್ಲ                                               ॥ಕೊ ॥
ಕಲ್ಯಾಣ, ಜಹಗೀರ, ಅಲ್ಲಿದ್ದ
ರಝಾಕಾರ, ಘನ್ನ ಟೋಪಿ ಹಾರ್ಯಾವೋ ಫರಾರ                         ॥ಕೊ ॥
ರಾಸೂರ ಹುಮನಾಬಾದಿ, ಬೀದರ,
ಜಹರಾಬಾದಿ, ಹೋಗ್ಯಾರೋ ಹೈದರಾಬಾದಿ                                  ॥ಕೊ ॥
ಮೂರು ದಿವಸದೊಳಗೆ, ನಿಜಾಮ….
ರಾಜ್ಯದೊಳಗೆ, ತ್ರಿರಂಗಿ ಧ್ವಜ ಮೆರದಿತಾಗೆ                                     ॥ಕೊ ॥
ರಾಮಚಂದ್ರನಂತೆ ಇವರು ರಝಾಕಾರರಿಗೆ
ನೆಹರು, ನಿರ್ಮೂಲ ಮಾಡಿದರು                                                    ॥ಕೊ ॥
ಗೋರಟಿ ಜನರಿಗೆ, ನೆಹರಂಜೀ ಆವಾಗೆ,
ಆಜ್ಞೆ ಮಾಡಿದರಾವಾಗೆ                                                               ॥ಕೊ ॥
ಹೈದರಾಬಾದ ವಿಜಯವಾಯಿತ್ತು, ವಿಜಯ
ದಶಮಿಯು ಬಂತು, ಧ್ವಜಏರಿತ್ತು                                                  ॥ಕೊ ॥
ಸರ್ವಧಾರಿ ಸಂವತ್ಸರ, ಪದ ಮುಗಿಯಿತು
ಗುರುವಾರ ಕವಿಕೃತ ವಿರೂಪಾಕ್ಷ ವೀರ*
[1]                                       ॥ಕೊ ॥
 * * *
2. ರಜಾಕಾರರ ಹಾಡು
ಭಾರತ ಮಾತಾ ನಿಮ್ಮ ಸ್ಮರಣ, ಚರಣಕ್ಕೆ ಹಚ್ಚಾರ ಹಣಿ,
ಆಗಲಿ ಕೊಟ್ಟಾರೆ ವರುಷದ ಖಣಿ, ಕೋಲೆಣ್ಣ ಕೋಲ.
ತಿಳಿಲ್ಲಿಲ್ಲಾ ನಿನ್ನ ಮಹಿಮೆ, ಶಿವ ಮಾಡಿ ಗಾಂಧೀ ಮಹಾತ್ಮಾ
ಹಂಗ ತಿಳಿದಾರೊ ಪರಧರ್ಮ, ಕೋಲೆಣ್ಣಾ ಕೋಲ.
ಸತ್ಯಲಿಂದು ಸ್ವರಾಜ್ಯ ಗೆದ್ದು, ಹಿಂದುಸ್ಥಾನ ಕುಂತಿತು ಎದ್ದು,
ಜಾತಿ ಧರ್ಮ ಎಂದು ಇಟ್ಟಿಲ್ಲ ಭೇದು, ಕೋಲೆಣ್ಣಾ ಕೋಲ.
ಕಾಲಜ್ಞಾನಿ ಅಂದಿದ ಮಾತು ಕಣ್ಣಲಿ ಕಂಡಾಗಾತು,
ಮಹಾದೇವ ತಂದಾ ಹೆಂತ ಹೊತ್ತು, ಕೋಲೆಣ್ಣಾ ಕೋಲ.
ಪೋಲಿಸ ಬಂತಪ್ಪಾ ದೌಡಾ, ಊರಿನ ಕುಲಕರ್ಣಿ ಗೌಡಾ
ಹತಿಯಾರ ಕೂಡುತೇವರಿ ಇಲ್ದರ ಪೀಡಾ, ಕೋಲೆಣ್ಣಾ ಕೋಲ.
ಬಂದುಕು ಬಾರುದಗೂಲಿ, ಭೂಮಿಯೊಳು ಇಟ್ಟಾರೋ ಹೇಳಿ,
ಸಜಾ ಮಾಡುತೇವಂತ ಅವರಿಗೆ ಹೇಳಿ ಕೋಲೆಣ್ಣಾ ಕೋಲ.
ಹಿಂದು ಹೊಲ್ಯಾರ ಹೊಯ್ದರ ಉಚ್ಚಿ, ರಜಾಕಾರಲಿಗ ಕೊಟ್ಟಾರ ಮಚ್ಚಿ,
ಜಂಗಿನ ಸಲುವಾಗಿ ಹಾಕ್ಯಾರ ಕಚ್ಚಿ, ಕೋಲೆಣ್ಣಾ ಕೋಲ.
ತಯ್ಯರಾಗಿ ರಜಾಕಾರ, ನಡಸ್ಯಾರೋ ಅತ್ಯಾಚಾರಾ,
ಕೇಳಿ ಬರತಾವರೀ ಕಣ್ಣಿಗೆ, ನೀರಾ, ಕೋಲೆಣ್ಣಾ ಕೋಲ.
ಹೊತ್ತ ಮುಣಗಿ ಆಗ್ಯಾದೊ ಜೊತ್ತ, ಹೊಗ್ಯಾರೊ ಮನಿಸುತ್ತಾ,
ಹೊರಗಿಂದು ಹೇಳತಾರೊ ಕೊಯ್ಯುತೆವಂತ, ಕೋಲೆಣ್ಣಾ ಕೋಲ.
ಗುಸಿ ಹೆಚ್ಚಿ ತೆಗೆದಾರೋ ತಟ್ಟಿ, ಮಲಕಂದ ಹಿಡಿತಾರೊ ರೊಟ್ಟಿ,
ತೋರಿಸಿ ಕೋಡು ಬೆಳ್ಳಿ ಬಂಗಾರ ಥೈಲಿಯತ್ತ ಕೋಲೆಣ್ಣಾ ಕೋಲ.
ಅಷ್ಟೆಲ್ಲಾ ತೊಗೊಂಡರ ಗಂಟಾ, ಮನಿಮಂದಿಗಿ ಹಾಕ್ಯಾರ ಸುಟ್ಟ,
ಪಂಚನಾಮ ಮಾಡತಾರೋ ಮುಕದಮ ಝಟಾ, ಕೋಲೆಣ್ಣಾ ಕೋಲ.
ಏನು ಹೇಳಲಿ, ತುರ್ಕರ ಹಿರ್ಸ, ತೊಟಲಾಗಿಂದ ಮಲಗಿದ ಕೂಸ,
ಖರ್ಚಿಗಿ ಸಿಗಸ್ಯಾರ ಎಂಥ ಮನಸ, ಕೋಲೆಣ್ಣಾ ಕೋಲ.
ಕೂಸೆದು ಚಿಟ್ಟಂತ ಚೀರುತಾವಣ್ಣಾ, ತೆರದು ನೋಡಿ ಮಾಡಿಲ್ಲ ಕರುಣ,
ಹೊಡೆದು ಹಾಕ್ಯಾರೊ ಪ್ರಾಣ, ಕೋಲೆಣ್ಣಾ ಕೋಲ.
ತುರಕರು ಮುದ್ದತ ಕೊಟ್ಟು, ಕೈದಾಗ ಹಿಡಿದಾರೊ ಲಟ್ಟು,
ಹಿಂದು ಮಂದಿಗಿ ಹಾಕ್ಯಾರೊ ಸುಟ್ಟು, ಕೋಲೆಣ್ಣಾ ಕೋಲ.
ಹೊಲಕಂತ ಒಯಾದಾರ ರೊಟ್ಟಿ, ತಲೆಮ್ಯಾಲಿಂದ
ಇಳಿಸ್ಯಾರು ಬುಟ್ಟಿ ಕಳಕೊಂಡು ಬಿಟ್ಟಾರೋ ಮೈ ಮೇಲಿಂದ ಬಟ್ಟಿ, ಕೋಲೆಣ್ಣಾ ಕೋಲ.
ಪೋಲಿಸ ಬಂತಪ್ಪಾ ದೌಡಾ, ಕಾಂಗ್ರೇಸ್ ಜೇಲಿಗೆ ಕಳಸ್ಯಾರೋ
ಇಲ್ದರು ಪೀಡಾ ಕೋಲೆಣ್ಣಾ ಕೋಲ.
ಗಾಂಧಿ ಟೋಪಿ ಇಟ್ಟಿದ ನೋಡಿ, ರಜಾಕಾರ ಬರತಾರ ಬಿಡಿ,
ಅವರಿಗಿ ಮಾಡ್ಯಾರೋ ಹೊಡಿ ಬಡಿ ಕೋಲೆಣ್ಣಾ ಕೋಲ.
ದೊಡ್ಡ ದೊಡ್ಡ ಸಾವುಕಾರ, ಬಿಟ್ಟಾರ ಮನಿ ಮಾರ,
ಹೋಗಿ ಸೇರ್ಯಾರೋ ಸೊಲ್ಲಾಪೂರಾ, ಕೋಲೆಣ್ಣಾ ಕೋಲ.
ಎಷ್ಟಂತ ನಡಿಯಾರಿ ಬಾಗಿ, ಹಿಂದುಸ್ತಾನ ಸೇರ್ಯಾರೋ ಹೋಗಿ,
ನೆಹರು ಸರಕಾರಗೆ ಹೊಗ್ಯಾರೋ ಕೂಗಿ ಕೋಲೆಣ್ಣಾ ಕೋಲ.
ದುಃಖ ಮಾಡ್ಯಾರ ಅಗರೀ ಶಾಂತಿ, ಯಾತ್ರಕ ಮಾಡತೀರಿ ಚಿಂತಿ,
ಏನೇನು ಆಗದು ಮುಂದಿನ ಗತಿ, ಕೋಲೆಣ್ಣಾ ಕೋಲ.
ಹಿಂದು ಸರಕಾರ ನೇಕಿ, ಅನ್ನ ಅರಬಿಯ ಹಾಕಿ
ಕೊನೇಗಿ ಇವರಿಗೆ ಮಾಡ್ಯಾರೋ ಜ್ವಾಕಿ ಕೋಲೆಣ್ಣಾ ಕೋಲ.
ವಲ್ಲಭಾಯಿ ಪಟೇಲಂದರ, ನಿಜಾಮನ ಇದರ ತಂದರ,
ವಿನಾಶ ಮಾಡೊದಕೆ ಹಾಕ್ಯಾರ ಹಂದರ, ಕೋಲೆಣ್ಣಾ ಕೋಲ.
ನಿಜಾಮಗ ಕಳಸ್ಯಾರ ಸುದ್ದಿ, ರಜಾಕಾರಗ ಉಳಿದಿಲ್ಲ ಬುದ್ದಿ,
ಎತ್ತು ಹೊಡುವಾಗ ಚಿಂತ್ಯಾಗ ಬಿದ್ದಿ, ಕೋಲೆಣ್ಣಾ ಕೋಲ.
ಖಾಸಿಮ ರಜನಿ ಅಂತಾನೂ ನಕ್ಕು,
ತೆಗೆದು ನೋಡ್ಯಾರೊ ಕಾನೂನ ಬುಕ್ಕ, ಕೋಲೆಣ್ಣಾ ಕೋಲ.
ಖಾಸಿಮ ರಜವಿ ಅಂದಿದ ಕೇಳಿ, ನಿಜಾಮಗ ಕಳಸ್ಯಾರೋ ಹೇಳಿ,
ನಿನ್ನ ಮ್ಯಾಲ ಬರತಾದೋ, ಜಂಗಿನ ಪಾಳಿ, ಕೋಲೆಣ್ಣಾ ಕೋಲ.
ಖಾಸಿಮ ರಜವಿ ಅಂತಾನ ಖುಲ್ಲಾ, ಈ ಧಮಕಿಗಿ ಅಂಜೋಣಿಲ್ಲಾ
ಮಾಡಕೋರಿ ನಿಮ್ಮ ಖೇಲಾ, ಕೋಲೆಣ್ಣಾ ಕೋಲ.
ನಡಿತಪ್ಪಾ ಅಂದಾ ದಂದಾ, ವಾಟಾ ಘಾಟಿ ಆಯಿತೋ ಬಂದಾ,
ಇನ್ನೇನು ಅಗದು ಮುಂದಾ ಮುಂದಾ, ಕೋಲೆಣ್ಣಾ ಕೋಲ.
ಖಾಸೀಮ ರಜವಿ ಹುಕುಂ ಬರೆದು, ರಜಾಕಾರಗ ಕೊಟ್ಟಾನ್ಯೊ ಕರೆದು,
ಹಿಂದು ಮಂದಿಗಿ ಹಾಕಿರಿ ಸುಟ್ಟು ಹುರಿದು, ಕೋಲೆಣ್ಣಾ ಕೋಲ.
ಈ ಸುದ್ದಿ ದೇಹಲಿಗಿ ಹತ್ತಿ, ಪಂಡಿತ ನೆಹರು ಮಾಡತಾರೋ ಚಿಂತಿ,
ಇನ್ನೇನು ಆಗುವುದು ಯುಕ್ತಿ ಕೋಲೆಣ್ಣಾ ಕೋಲ.
ಫೋಜು ಅವಸರ ಕರಮ, ಘಾರನ ಹುಕುಂ, ಕೊಟ್ಟಾರ ಬರೆದು,
ಕಬ್ಜಾ ಮಾಡ್ಯೂರೋ ಹೈದ್ರಾಬಾದು, ಕೋಲೆಣ್ಣಾ ಕೋಲ.
ಜೈದಾ ಜಿಲ್ಲೆಕೆ ಒಮ್ಮೆ ಹೊಕ್ಕು, ರಜಾಕಾರದ ಇಳಿಸ್ಯಾರೊ ಸೊಕ್ಕು,
ಕೋಲೆಣ್ಣಾ ಕೋಲ.
ಹಿಂದು ಮಂದಿ ಬಂತೋ ಮ್ಯಾಗ ನಿಜಾಮಗ ಕೇಳರಿ ಈಗ
ತಕತಾ ಬಿಟ್ಟ ಬಂದನ ಕೆಳಗಾ ಕೋಲೆಣ್ಣಾ ಕೋಲ.
ಇಳಿದು ಒಂದು ತನ್ನ ತಕತಾ, ಕೇಳಿ ಕಸರ ಜವಿಮಾತಾ,
ತಿಳಬಂದಾ ಹಿಡಿದು ಕಳಿಕೊಂಡು ಕುಂತಾ ಕೋಲೆಣ್ಣಾ ಕೋಲ.
ಹೈದ್ರಾಬಾದ ಕಬ್ಜಾ ಮಾಡಿ, ರೇಡೋ ಹೋಯಿತು ದೇಹಲಿಗೆ ಓಡಿ,
ಸ್ವತಂತ್ರ ಹಿಂದುಸ್ಥಾನ ಕಿಡಿ ಕೋಲೆಣ್ಣಾ ಕೋಲ.
ಪಂಡಿತ ನೆಹರು ಅಂತಾರೊ ಈಗ, ನಿಜಾಮಗ ತರಬೇಕೊ ಬೇಗ
ಮರಣಂದವರಿಗೆ ಶರಣಂದಿ ಕೋಲೆಣ್ಣಾ ಕೋಲ.
ಕಣ ಗಾಡಿ ತಯ್ಯರ ಮಾಡಿ, ನಿಜಾಮಗ ರಜವಿ ಹಾಕ್ಯಾರ ಒಳಗೆ,
ಒಯ್ದು ಬಿಟ್ಟಾರ ಖಿಲ್ಲೆದೊಳಗ, ಕೋಲೆಣ್ಣಾ ಕೋಲ.
ಎಲಿಗಾರ ಹೆಚ್ಚಿಲ್ಲಾ ಸುಣ್ಣ, ಆತ ಹೊಯತರಿ ತುರಕರ ಮರಣ
ಕಬ್ಜಾ ಮಾಡುವರು ಬಿಟ್ಟಿಲ್ಲ ಪಣ ಕೋಲೆಣ್ಣಾ ಕೋಲ.
ತೀನ ಕೋಟಿ ತೀರಂಗಿ ಝಂಡಾ, ಹುಟ್ಟಿ ಬಂದ ವೈರಿಗಂಡಾ ಕೆಂಪು
ಅಂದವರಿಗೆ ಹಾರಿಸಿ ಬಿಟ್ಟಾರ ರುಂಡಾ, ಕೋಲೆಣ್ಣಾ ಕೋಲ.
ಮೇಲಿಂದ ಬಿಟ್ಟಾರೊ ಬಾಮಗೋಲಾ, ಖುದಾಭೀಜಾನೆವಾಲ,
ತುರಕರು ಅಂತಾರೋ ಅಲ್ಲಾ ಅಲ್ಲಾ, ಕೋಲೆಣ್ಣಾ ಕೋಲ.
ಹಾವಿನಂಗಾ ಹುಡಕ್ಯಾರ ಬಂದಿ, ಸಿಗಲಿಲ್ಲ ಸಂದಿ,
ಅವಾಗ ಅಂತಾರೋ, ಕಾಂಗ್ರೇಸ್ ತಂದಿ, ಕೋಲೆಣ್ಣಾ ಕೋಲ.
ಮಹಾತ್ಮಾಗಾಂಧಿ ಇದ್ದಾರೋ ಯೋಗಿ, ಮರಣ ಬಿಟ್ಟಿಲ್ಲ ಅವರಿಗಿ,
ಹೂಗ್ಯಾರೋ ಭವದೊಳಗನೀಗಿ ಕೋಲೆಣ್ಣಾ ಕೋಲ.
ಕಮ್ಮ ಆಗಿಲ್ಲ ಅವರ ಆಶಿ, ಮಾಡತಾರೋ ಮಂದಿದಕ ಪಾಸಿ
ಕಮಿನಿಷ್ಟ ಪಾರ್ಟಿನಿ ಕುಡುತಾರೋ ಆಸಿ ಆಸಿ ಕೋಲೆಣ್ಣಾ ಕೋಲ.
ಎಡಗೈಲಿ ಮಾಡಾರೊ ರೊಟ್ಟಿ, ಬಲಗೈಲಿ ಉಂಡಾರೋ ರೊಟ್ಟಿ,
ತಲೆ ಮೇಲೆ ಬರತಾದ ಪಾಪಾದ ಬುಟ್ಟಿ ಕೋಲೆಣ್ಣಾ ಕೋಲ.
ವೆಂಕಟ ಶ್ಯಾಮ ಸುಂದರ ಜೋಡಿ, ಇಬ್ಬರು ಬಂದಾರೊ ಕೂಡಿ,
ಅವರಿಗೆ ಇಟ್ಟಾರೊ ಲೀಡರ ಮಾಡಿ, ಕೋಲೆಣ್ಣಾ ಕೋಲ.
ವಿಜಯಾ ಬೀರಿದ ಸಾರಿ, ಚನ್ನಬಸವಣ್ಣ ಬರತಾನ ಹುಟ್ಟಿ,
ಸುಳ್ಳು ಆಡಿದ ಜನರು ಹರಿದು ಹೋಗದು ಫಟ್ಟಿ ಕೋಲೆಣ್ಣಾ ಕೋಲ.
* * *

3. ರಜಾಕಾರರ ಹಾಡು
ಪಂದ್ರಾ ಅಗಸ್ಪವ ಬಿಟ್ಟು ಇಂಗ್ರೇಜ ಹೋಗ್ಯಾರ ಹೊಂಟು
ಈ ಜನತಾಕರಗೆ ಕಾರಭಾರ ಕೊಟ್ಟು ಕೋಲು ಕೋಲ
॥ಈ ಜನತಾಕರಗೆ ॥
ಮೋಸಿಂಗಗ ಏರಿತ ಸಿಟ್ಟ ಕೈದಾಗೆ ಬೀಜದ ನೋಟ
ತಾಲೂಕದಾರಾಗಿ ಹೊಡಿಸಿ ಬಿಟ್ಟು ಕೋಲು ಕೋಲ
॥ತಾಲೂಕದಾರಾಗಿ ಹೊಡಿಸಿ ॥
ಪೋಲಿಸಿಗಿ ಬಂದ್ರಿ ದೌಡ ಊರೆಲ್ಲ ಕುಲಕಣ್ಣಿ
ತೆರಪ್ಯಾ ಕೊಡರಿ ಹೋಗಲಿ ಪೀಡಾ ಕೋಲು ಕೋಲ
॥ತೆರಪ್ಯಾ ಕೊಡರಿ ॥
ರುಚಿ-ಹತ್ತಿ ತಿಂದಾರ ಕತ್ತಿ ಹಿಡಿದಾರ ಮನಿಮಾಲಿನಕಟ್ಟಿ
ಬೆಳ್ಳಿ ಬಂಗಾರ ಎಲ್ಲೆಲ್ಲ ಇಟ್ಟಿಕೋಲು ಕೋಲ
॥ಬೆಳ್ಳಿಬಂಗಾರ ಎಲ್ಲೆಲ್ಲ ಇಟ್ಟಿ ॥
ಏನ ಹೇಳಲಿ ಹುಡುಗಿ ಕಯಿದಾಗ ಹಿಡಿದಾರ ಬಡಗಿ
ಒಬ್ಬರ ಮನೀದಾಗ ಇಟ್ಟಿಲ್ಲ ಗಡಗಿ ಕೋಲು ಕೋಲ
॥ಒಬ್ಬರ ಮನೀದಾಗ ಇಟ್ಟಿಲ್ಲ ॥
ಹೊಲಕರೆ ಹೊಯಿದಾರ ಎಳದು ಕಳದಾರ ಮೈಯಾಗಿಂದ ಬಟ್ಟಿ
ಅಂತಕರಣಿ ಇಲ್ಲದ ಹಿಡಿದಾರ ರಟ್ಟಿ ಕೋಲು ಕೋಲ ॥
॥ಅಂತಕರಣಿ ಇಲ್ಲದ ಹಿಡಿದಾರ ॥
ತೊಟ್ಟಲದಾಗ ಮಲಗ್ಯಾದಕೂಸ
ಅಂತಕರಣ ಇಲ್ಲದ ಹೊಡದಾರ ಕೋಲು ಕೋಲ
॥ಅಂತಕರಣ ಇಲ್ಲದ ಹೊಡದಾರ ॥
 * * *

[1] ಈ ಹಾಡು ಶ್ರೀ ವಿರೂಪಾಕ್ಷ ಸಿದ್ಧರಾಮಯ್ಯ ಮಠಪತಿ, ಶ್ರೀ ವಿರೂಪಾಕ್ಷಯ್ಯ ಶಿವಲಿಂಗಯ್ಯ ಮಠಪತಿ ಗೋರಟಾ (ಲೇ) ಇವರ ಬುಲಾಯಿ ಪದ ಎಂಬ ಕಿರು ಗ್ರಂಥದ ಸಹಾಯ ಪಡೆಯಲಾಗಿದೆ. ಈ ಪುಸ್ತಕದಲ್ಲಿ (ಮೇಲಿನ ಪದ) ಸೇರಿಸಿಕೊಳ್ಳಲು ಅನುಮತಿ ನೀಡಿದ ಲೇಖಕರಿಗೆ ಹಾಗೂ ಪ್ರೊ. ಸಿದ್ಧರಾಮಯ್ಯ ಮಠಪತಿ ಮತ್ತು ಶ್ರೀ ರಾಜಶೇಖರಸ್ವಾಮಿ ಅವರಿಗೆ ಕೃತಜ್ಞನಾಗಿದ್ದೇನೆ.

3.4 ಧಾರ್ಮಿಕ ಹಾಡುಗಳು
1. ಕಲಬುರಗಿ ಶರಣ ಬಸವೇಶ್ವರನ ಹಾಡು
ಶ್ರೀ ಗುರು ಬಸವ ನಂದಿs ಹರಣ ಪಾದಕ್ಕೆ ಹೊಂದಿ
ಶರಣ ಬಸಪ್ಪ ಹುಟ್ಟೆ ಬಂದಿs ಕೋಲೆಣ್ಣ ಕೋಲೆ ॥
॥ಶರಣ ಬಸಪ್ಪ ॥
ತಾಯಿ ತಂದೆ ಹೊsಟ್ಟೇಲಿ ಹುಟ್ಟ್ಯಾರೆ ನಾಕೆ ಮಂದಿs
ಶರಣ ಬಸಪ್ಪ ಎಕ ನಿಷ್ಠೀs ಕೋಲೆಣ್ಣ ಕೋಲೆ ॥
॥ಶರಣ ಬಸಪ್ಪ ॥
ಒಬ್ಬಣ್ಣ ಹೊಡಿಯೋದು ಆರs ಒಬ್ಬಣ್ಣ ತರುವುದು ನೀರ
ಒಬ್ಬಣ್ಣ ಕಾಯುವುದು ದನಕರುs ಕೋಲೆಣ್ಣ ಕೋಲೆ ॥
॥ಒಬ್ಬಣ್ಣ ಕಾಯುವುದು ॥
ಶರಣಪ್ಪ ಎನ ಮಾಡುತಾರs ಮನಿದಾಗಿಂದೆ
ದಾನ ಮಾಡುತಾರs ಕೋಲೆಣ್ಣ ಕೋಲೆ ॥ದಾನ ಮಾಡುತಾರs ॥
ಶರಣಪ್ಪ ದಾನ ಮಾಡsದೆಲ್ಲರು ನೋಡ್ಯಾರೆ ಶರಣಪ್ಪಗ
ಬ್ಯಾರೆ ಇಡುವರೆಂದಾರs ಕೋಲೆಣ್ಣ ಕೋಲೆ ॥ಶರಣಪ್ಪಗ ಬ್ಯಾರೆ ॥
ಅಣ್ಣ ತಮ್ಮರು ಕೂಡಿs ಮನುಸುಪ ಮಾಡ್ಯಾರೆ
ಶರಣಪ್ಪಗ ಕುಡರಿ ಹಳ್ಳದ ಝಿಲಾs ಕೋಲೆಣ್ಣ ಕೋಲೆ ॥
॥ಶರಣಪ್ಪಗ ಕುಡರಿ ॥
ನಾಳಿಗಿ ಸ್ವಾಮಾರs ಸಾರ‌್ಸಬೇಕೆ ಮನಿಮಾರ
ಮಹಾದೇವಿ ತರುಬೇಕೆ ನೀನೆ ನೀರs ಕೋಲೆಣ್ಣ ಕೋಲೆ ॥
॥ಮಹಾದೇವಿ ತರಬೇಕೆ ॥
ಚರಗಿ ತಾಂಬರ ಕೊಡs ಹಂಚಕಿ ಹಾಕ್ಯಾರೆs
ಶರಣಪ್ಪಗ ಕೊಟ್ಟಾರ ಹಳ್ಳದ ಝಿಲಾs ಕೋಲೆಣ್ಣ ಕೋಲೆ ॥
॥ಶರಣಪ್ಪಗ ಕೊಟ್ಟಾರs ॥
ಪಾಲಕಾರಗೆ ಕರಸಿ ಶರಣಪ್ಪ ಎನ್ಹೇಳತಾರೆs
ಹಳ್ಳದ ಝಿಲಾ ಪಾಲ ಮಾಡರಿs ಕೋಲೆಣ್ಣ ಕೋಲೆ ॥
॥ಹಳ್ಳದ ಝಿಲಾs ॥
ಕೂರಿಗಿ ಬಿಗಸ್ಯಾರೆ ಕುಂದಾಣ ಜಡಸ್ಯಾರೆ
ತಮ್ಮ ಹೊಲದಾಗ ಬಿತ್ತಸ್ಯಾರೆs ಕೋಲೆಣ್ಣ ಕೋಲೆ ॥
ಬಿಳಿ ಜ್ವಾಳ ಅವರು ಬಿತ್ತಸ್ಯಾರೆs ಕೋಲೆಣ್ಣ ಕೋಲೆ ॥
ಬಿತ್ತಿ ಮೂರ ತಿಂಗಳಾಯಿತು ಹೊಲಕರ ಹೋಗಿಲ್ಲ
ಹೊಲಕ ಹೋಗಾsರೆಂಬ ಮನಸಾಗಿs ಕೋಲೆಣ್ಣ ಕೋಲೆ ॥
॥ಹೊಲಕ ಹೋಗಾsರೆಂಬ ॥
ಪಾಗದಾಗಿನ ಕುದರಿs ಬಿಟ್ಟಾರೆ ಶರಣಪ್ಪ
ಪರಿಪರಿ ಜಿನ ಬಿಗದಾರs ಕೋಲೆಣ್ಣ ಕೋಲೆ ॥
॥ಪರಿ ಪರಿ ಜಿನ ॥
ಕುದರಿಯ ಬಿsಟ್ಟಾರ ಸೈಲಿಗಿ ತಂದಾರs
ಕುಂತ ಮ್ಯಾಲ ನಡದಾರೆs ಕೋಲೆಣ್ಣ ಕೋಲೆ ॥
॥ಕುಂತಮ್ಯಾಲ ॥
ಹೊಲಕರ ಹೋಗ್ಯಾರs ಕಟ್ಟಿಗಿ ನಿಂತಾರ
ಅಸು ತೆನಿಯಲ್ಲ ಮೆಯ್ದಿ ಹೋಗ್ಯಾವs ಕೋಲೆಣ್ಣ ಕೋಲೆ ॥
॥ಅಸು ತೆನಿಯಲ್ಲ ॥
ಕಟ್ಟಿಗಿ ನಿಂತಾರs ಕಲ ಕಲ ನಗುತಾರ
ಮೋಜಿನ್ಹಕ್ಕಿ ಬಂದು ಮೆಯಿದ್ಹೋಗ್ಯಾವs ಕೋಲೆಣ್ಣ ಕೋಲೆ ॥
॥ಮೋಜಿನಕ್ಕಿ ಬಂದು ॥
ಮನಿಗಾರ ಬಂದಾರs ಪಾಲಕಾರಗೆ ಕರಸ್ಯಾರ
ಪಾಲಕಾರಗವರು ಹೇಳುತಾರs ಕೋಲೆಣ್ಣ ಕೋಲೆ ॥
॥ಪಾಲಕಾರಗವರು ಹೇಳುತಾರ ॥
ಪಾಲಕಾರಗ ಕರಸ್ಯಾರೆs ಮುಚ್ಚಳ ಮಗಿ ತರಸ್ಯಾರೆs
ಧಂಟ ಧಂಟಿಗಿ ನೀರ ಕಟ್ಟಿಸ್ಯಾರೆs ಕೋಲೆಣ್ಣ ಕೋಲೆ ॥
॥ಧಂಟ ಧಂಟಿಗಿ ॥
 
ಗೆಜ್ಜಿ ಕುಡಗಿಲದವರೇ ಜ್ವಾಳರ ಕೊಯ್ದರs
ಸಣ್ಣ ಸಣ್ಣ ಸೂಡ ಹಾಕ್ಯಾರೆs ಕೋಲೆಣ್ಣ ಕೋಲೆ ॥
॥ಸಣ್ಣ ಸಣ್ಣ ಸೂಡ ॥
ಸೂಡರ ಕಟ್ಟಸ್ಯಾರೆs ಬಣಮ್ಯಾರ ಹಾಕ್ಯಾರ
ದಿನ ನೋಡಿ ಖಳ ಮಾಡ್ಯಾರೆs ಕೋಲೆಣ್ಣ ಕೋಲೆ ॥
॥ದಿನ ನೋಡಿ ಖಳ ॥
ಕೂಲಿಕಾರ ಅವ್ವದೇರೇs ಕೂಲಿಕಾರ ಅಕ್ಕದೇರೇ
ನಮ್ಮೊಲಕ ಬರ‌್ರಿ ಗೂಡ ಮುರಿಲಾಕs ಕೋಲೆಣ್ಣ ಕೋಲೆ ॥
॥ನಮ್ಮೊಲಕ ಬರ‌್ರಿ ॥
ಹೊಲಕರ ಹೋsಗ್ಯಾರ ಗೂಡರ ಮುರುದಾರೆs ಅವರು
ನಿಂತಾರೆ ಅನುಮಾನಸುತs ಕೋಲೆಣ್ಣ ಕೋಲೆ ॥
॥ನಿಂತಾರೆ ಅನಮಾನಸುತs ॥
ಕೂಲಿಕಾರ ಅವ್ವದೇರೇ ಕೂಲಿಕಾರ ಅಕ್ಕದೇರೆ
ಹಾಸ ಬರ‌್ರಿ ಕುಂಚಿ ತಕೊ ಬರ‌್ರಿ ಕೋಲೆಣ್ಣ ಕೋಲೆ ॥
॥ಹಾಸ ಬರ‌್ರಿ ಕುಂಚಿ ॥
ಹಕ್ಕಿಯರ ಎಲೆ ಬಂದುs ತೆನಿಯರ ಮೆಯಿದೋಗ್ಯಾವೆs
ಇದರಾಗಿಲ್ಲರೀ ಒಂದೇ ಕಾಳ ಜ್ವಾಳ ಕೋಲೆಣ್ಣ ಕೋಲೆ ॥
॥ಇದರಾಗಿಲ್ಲರೀ ॥
ತಕ್ಕೊಂಡರೆ ತಕೊರೆವ್ವ ಇಲ್ದರೆ ಮನಿಗಿ ನಡಿರಿ
ಮನಿದಾಗೆ ಕುಡತೇವರಿ ದೋನ ಸೇರs ಕೋಲೆಣ್ಣ ಕೋಲೆ ॥
॥ಮನಿದಾನ ಕುಡತೇವರಿ ॥
ಒಬ್ಬಕಿ ಮುದಕಿ ಬಂದುs ಕುಂಚ್ಯಾರ ಹಾಸ್ಯಾಳೆ ಕೂಲಿ
ತಕ್ಕೊಂಡೆ ಮನಿಗೋಗ್ಯಾಳೆs ಕೋಲೆಣ್ಣ ಕೋಲೆ ॥
॥ಕೂಲಿ ತಕೊಂಡ ॥
ಅವೆ ಅಂಕಿಯ ಒಯ್ದುs ಒರಳಿಗಿ ಕುಟ್ಟಿ ಖೇರ್ಯಾಳ
ಅಡ್ಡಿಲೆಡ್ಡಡ್ಡಿ ಆಗ್ಯಾವ ಜ್ವಾಳs ಕೋಲೆಣ್ಣ ಕೋಲೆ ॥
॥ಅಡ್ಡಿಲೆಡ್ಡಡ್ಡಿ ಆಗ್ಯಾವ ॥
ಹಗಲಿಕಿ ತೂರದೇ ಹವಳs ಜೆಂಜಿಕಿ ತೂರದೇ ಜ್ವಾಳs
ಶರಣಬಸಪ್ಪನ ರಾಶಿ ತಿಂಗಳs ಕೋಲೆಣ್ಣ ಕೋಲೆ ॥
॥ಶರಣ ಬಸಪ್ಪನ ರಾಶಿ ॥
 * * *
2. ಚನ್ನಬಸವಣ್ಣನ ಹಾಡು
ಹಾಡಹಾಡೆಂದರೂ ಪಾಪ  ಹಾಡದಿದ್ದರೂ ಪಾಪ
ಹಾಡ ಕೇಳವರs ಪರಚಿತ್ತ ಕೋಲ ॥
॥ಹಾಡ ಕೇಳವರs ॥
ಹಾಡಾನೆ ಕೇಳವರ ಪರಚಿತ್ತ ಪರಧ್ಯಾನದಲಿ
ಅತ್ತೆ ಬಯಿತಾsಳಂತs ಮನಿಗ್ಹೋದ ಕೋಲ ॥
॥ಅತ್ತೆ ಬಯಿತಾಳsಂತ ॥
ಅತ್ತೆನೆ ಬೆಯಿತಾಳಂತs ಮನಿಗ್ಹೋಗಿದವ್ವ
ನಿನಗ ಕತ್ತಿ ಜಲ್ಮಕs ಉಳಿರೆಂದ ಕೋಲ ॥
॥ಕತ್ತಿ ಜಲ್ಮಕs ॥
ಅನು ಅನು ಅಂದರೂ ಪಾಪ ಅನುವಲ್ಲದಿದ್ದರೂ ಪಾಪ
ಅನುವ ಕೇಳುವರs ಪರಿಚಿತ್ತ ಕೋಲ ॥
॥ಅನುವ ಕೇಳವರs ॥
ಬಾಲಾನೆ ಅಳುತಾನಂತ ಮನಿಗ್ಹೋಗಿದವ್ವ
ನಿನಗ ಬಾಗಿಲ ಮುಂದಾದೆs ಯಮಗಂಡ ಕೋಲೆ ॥
॥ನಿನಗ ಬಾಗಿಲ ॥
ಅಣ್ಣಾನೆ ಬಸವಣ್ಣಗ ಮಕ್ಕಳ ಫಲವಿಲ್ಲ
ಮತ್ತೆಹನ್ನೆರಡ ವರ್ಷs ತಪಶ್ಯಾಯಾ ಕೋಲೆ ॥
॥ಮತ್ತೆಹನ್ನರಡ ವರ್ಷs ॥
ಮತ್ತಾನೆ ಹನ್ನೆರಡ ವರ್ಷ ತಪಶ್ಯಾಯ ಮಾಡಿದರ
ಮಕ್ಕಳ ಫಲವs ದೊರೆಣಿಲ್ಲೆ ಕೋಲೆ ॥
॥ಮಕ್ಕಳ ಫಲವs ॥
ಅಷ್ಟಾನೆ ಬಸವಣ್ಣಗ ಮಕ್ಕಳ ಫಲವಿಲ್ಲ
ಮತ್ತಿಪ್ಪತ್ತ ವರ್ಷs ತಪಶ್ಯಾಯಾ ಕೋಲೆ ॥
॥ಮತ್ತಿಪ್ಪತ್ತ ವರ್ಷs ॥
ಮತ್ತಾನೆ ಇಪ್ಪತ್ತ ವರ್ಷ ತಪಶ್ಯಾಯಾ ಮಾಡಿದರ
ಪುತ್ರನ ಸಂತಾನs ದೊರೆಣಿಲ್ಲೆ ಕೋಲೆ ॥
॥ಪುತ್ರನ ಸಂತಾನs ॥
ಕಕ್ಕಯ್ಯನ ಮಠದಾಗ ಮಿಕ್ಕುಳ್ಳ ಪರಸೇದು
ಸಣ್ಣದೊಂದ ಇರುವs ಉಳತಂದು ಕೋಲೆ ॥
॥ಸಣ್ಣದೊಂದ ಇರುವs ॥
ಇರವಿಗಿ ಸಕ್ಕರಿ ಮೆಯಿಸ್ಯಾರೆ ಬಸವಣ್ಣ
ಮಿಕ್ಕಿನ ಪರಸೇದು ಪದರಲ್ಲಿ ಕೋಲೆ ॥
॥ಮಿಕ್ಕಿನ ಪರಸೇದು ॥
ಮಿಕ್ಕಿನ ಪರಸೇದು ಪದರಲ್ಲಿ ಕಟ್ಟಿಕೊಂಡು
ಬಂದಾರೆ ತನ್ನ ಅರಮನಿಗಿs ಕೋಲೆ ॥
॥ಬಂದಾರೆ ತನ್ನ ॥
ಅಂಗಿಯ ಮುಂಡಾಸಿ ತಂಗಿಯ ಕೈಯಲ್ಲಿ ಕೊಟ್ಟು
ಮಡದಿಗಿ ನೀರ ಬೆರಸೆಂದರ ಕೋಲ ॥
॥ಮಡದಿಗಿ ನೀರ ॥
ಅಂಗಿಯ ಮುಂಡಾಸಿ ದೇವರ ಮನ್ಯಾಗೋಯ್ದು
ಬಿಚ್ಚಿ ನೋಡ್ಯಾಳೆs ಅಕ್ಕನಾಗಮ್ಮ ಕೋಲೆ ॥
॥ಬಿಚ್ಚಿ ನೋಡ್ಯಾಳೆs ॥
ಹಣ್ಣ ತಂದಿದ ಅಣ್ಣನಲ್ಲ ಹಂಪಲ ತಂದಿದ ಅಣ್ಣನಲ್ಲ
ಇದು ಎನs ತಂದಾರ ಕೋಲ ॥
॥ಇದು ಎನs ॥
ಲಿಂಗಕ್ಕೆ ಎಲೆ ತೋರಿ ಸಲ್ಲಸಂತೆ ಯಾಳೆದಲಿ
ಚಿಕ್ಕ ಚನ್ನಬಸಪ್ಪs ಗರ್ಭೆ ಮೂಡಿ ಕೋಲೆ ॥
॥ಚಿಕ್ಕ ಚನ್ನಬಸಪ್ಪs ॥
ಒಂದಾನೆ ದಿನನಂಬುದು ಒಂದ ತಿಂಗಳನಾಗಿ
ಒಂದ್ಯಾಲಿ ಒಡಿಯs ಎಳಿಮಾಇ ಕೋಲೆ ॥
॥ಒಂದ್ಯಾಲಿ ಒಡಿಯs ॥
ಒಂದೆಲಿ ಒಡಿಯs ಎಳಿಮಾಇ ತಿನಬೇಕಂತ
ಅಣ್ಣ ನಮ್ಮ ಜೀವs ಬಗಸ್ಯಾವೆ ಕೋಲೆ ॥
॥ಅಣ್ಣ ನಮ್ಮ ॥
ಅಣ್ಣಾನೆ ನಮ್ಮ ಜೀವ ಬಗಸ್ಯಾದೆಂಬುದು ಕೇಳಿ
ತಿನವಲ್ಲದ ಮೊದಲs ತರುಸ್ಯಾರೆ ಕೋಲೆ ॥
॥ತಿನವಲ್ಲದ ಮೊದಲs ॥
ಎಡ್ಡೆಲಿ ಎಲೆ ಒಡಿಯಾ ಎಳಿ ಹುಣಸಿ ಮೇಲಿಬೇಕಂತ
ಅಣ್ಣ ನಮ್ಮ ಜೀವs ಬಗಸ್ಯಾವೆ ಕೋಲೆ ॥
॥ಅಣ್ಣ ನಮ್ಮ ಜೀವs ॥
ಅಣ್ಣಾನೆ ನಮ ಜೀವ ಬಗೆಸ್ಯಾದೆಂಬುದು ಕೇಳೆ
ಮೆಲಿವಲ್ಲದ ಮೊದಲs ತರುಸ್ಯಾರೆ ಕೋಲೆ ॥
॥ಮೆಲಿವಲ್ಲದ ಮೊದಲs ॥
ಮೂರಾನೆ ದಿನಾನಂಬುದು ಮೂರು ತಿಂಗಳನಾಗಿ
ಮೂಡಲ್ಲದ ಹರಿಯೇs ತಿಳಿ ನೀರ ಕೋಲ ॥
॥ಮೂಡಲ್ಲದ ಹರಿಯೇs ॥
ಮೂಡಲ್ಲದ ಎಲೆ ಹರಿಯೇ ತಿಳಿ ನೀರೆ ಮುಗಿಬೇಕಂತ
ಅಣ್ಣ ನಮ್ಮ ಜೀವs ಬಗಸ್ಯಾದೆ ಕೋಲೆ ॥
॥ಅಣ್ಣ ನಮ್ಮ ಜೀವs ॥
ಅಣ್ಣಾನೆ ನಮ್ಮ ಜೀವ ಬಗಸ್ಯಾದೆಂಬುದು ಕೇಳಿ
ಮುಗಿವಲ್ಲದ ಮೊದಲs ತರುಸ್ಯಾಲೆ ಕೋಲೆ ॥
॥ಮುಗಿವಲ್ಲದ ಮೊದಲs ॥
ನಾಕಾನೆ ದಿನನೆಂಬುದು ನಾಕ ತಿಂಗಳನಾಗಿ
ಕಾಕಿಯ ಹಣ್ಣs ಕೈಯ ತುಂಬ ಕೋಲೆ ॥
॥ಕಾಕಿಯ ಹಣ್ಣs ॥
ಕಾಕಿಯ ಎಲೆ ಹಣ್ಣ ಕೈಯ ತುಂಬ ತಿನಬೇಕಂತ
ಅಣ್ಣ ನಮ್ಮ ಜೀವs ಬಗೆಸ್ಯಾವೆ ಕೋಲೆ ॥
॥ಅಣ್ಣs ನಮ್ಮ ಜೀವs ॥
ಅಣ್ಣಾನೆ ನಮ್ಮ ಜೀವ ಬಗಸ್ಯಾದೆಂಬುದು ಕೇಳಿ
ತಿನುವಲ್ಲದ ಮೊದಲs ತರುಸ್ಯಾರೆ ಕೋಲೆ ॥
॥ತಿನುವಲ್ಲದ ಮೊದಲs ॥
ಐದಾನ ದಿನಾನೆಂಬುದು ಐದ ತಿಂಗಳನಾಗಿ
ಕೊಯ್ಯದ ಮಲ್ಲಿಗಿs ನೆನಿದಂಡಿ ಕೋಲೆ ॥
॥ಕೊಯದ ಮಲ್ಲಿಗಿs ॥
ಕೊಯ್ದನೆ ಮಲ್ಲಿಗಿ ನನಿದಂಡಿ ಮುಡಿಬೇಕಂತ
ಅಣ್ಣ ನಮ್ಮ ಜೀವs ಬಗಸ್ಯಾವೆ ಕೋಲೆ ॥
॥ಅಣ್ಣ ನಮ್ಮ ಜೀವs ॥
ಅಣ್ಣಾನೆ ನಮ್ಮ ಜೀವ ಬಗಸ್ಯಾದೆಂಬುದು ಕೇಳಿ
ಮುಡಿವಲ್ಲದ ಮೊದಲs ತರುಸ್ಯಾರೆ ಕೋಲೆ ॥
॥ಮುಡಿವಲ್ಲದ ಮೊದಲs ॥
ಆರನೇ ದಿನಾನೆಂಬುದು ಆರ ತಿಂಗಳನಾಗಿ
ಆರಿದ ಬಾನs ಕೆನಿ ಮೊಸರೆ ಕೋಲೆ ॥
॥ಅರಿದ ಬಾನಾs ॥
ಅರಿದ ಎಲೆ ಬಾನಾ ಕೆನಿ ಮೊಸರೆ ಉಣಬೇಕಂತ
ಅಣ್ಣ ನಮ್ಮ ಜೀವs ಬಗಸ್ಯಾವೆ ಕೋಲೆ ॥
॥ಅಣ್ಣ ನಮ್ಮ ಜೀವs ॥
ಅಣ್ಣನೆ ನಮ್ಮ ಜೀವ ಬಗಸ್ಯಾದೆಂಬುದು ಕೇಳಿ
ಉಣವಲ್ಲದ ಮೊದಲs ತರುಸ್ಯಾರೆ ಕೋಲೆ ॥
॥ಉಣವಲ್ಲದ ಮೊದಲs ॥
ನೆರಮನಿ ಅವ್ವದೆರೆ ನೆರಮನಿ ಅಕ್ಕದೆರೆ
ಕೇಳಿರೇ ನಮ್ಮ ಮನಿ ಮಾತು ಕೋಲೆ ॥
॥ಕೇಳಿರೇ ನಮ್ಮs ॥
ಕೇಳಿರೆ ಎಲೆ ನಮ್ಮ ಮನಿಮಾತು ಅಕ್ಕನಾಗಮ್ಮ
ಅಣ್ಣಾಗೆ ತಂಗಿs ಬಸುರಾಗಿ ಕೋಲೆ ॥
॥ಅಣ್ಣಾಗೆ ತಂಗಿs ॥
ದೊಡ್ಡನೆ ಪಡಸಲಿದಾಗ ದೊಡ್ಡದೊಂದು ಕಲ್ಲಹಾಕಿ
ಅತ್ತಗಿದೆರು ಮದ್ದs ಅರದಾರೆ ಕೋಲೆ ॥
॥ಅತ್ತಗಿದೆರು ಮದ್ದs ॥
ಮದ್ದ ಹಾಕರ ಸಾಯಿವಳ್ಳ ಮರಿ ಹಾಕರ ಸಾಯಿವಳ್ಳೆ
ಪುಟವ ಕೊಟ್ಟಂಗೆs ಮೈ ಬಣ್ಣ ಕೋಲೆ ॥
॥ಪುಟವ ಕೊಟ್ಟಂಗೆs ॥
ಸಣ್ಣಾನೆ ಪಡಸಾಲಿದಾಗ ಸಣದೊಂದ ಕಲ್ಲ ಹಾಕಿ
ಅತ್ತಿಗಿದೆರು ಮದ್ದs ಅರದಾರೆ ಕೋಲೆ ॥
॥ಅತ್ತಿಗಿದೆರು ಮದ್ದ ॥
ಮದ್ದ ಹಾಕರ ಸಾಯುವಳ್ಳೆ ಮರಿ ಹಾಕರ ಸಾಯುವಳ್ಳೆ
ಎರಕ ಹೊಯ್ದಿಂಗs ಮೈಬಣ್ಣ ಕೋಲೆ ॥
॥ಎರಕ ಹೊಯ್ದಿಂಗs ॥
ಎಳ ದಿನಾ ನೆಂಬುದು ಎಳ ತಿಂಗಳಾನಾಗಿ
ಹೇಳಕಿ ಪುತ್ತಳs ನೆನಿದಂಡಿ ಕೋಲೆ  ಹೇಳಕಿ ಪತ್ತಳs ॥
ಹೇಳಕಿ ಪತ್ತಳ ನೆನಿದಂಡಿ ಉಡಬೇಕಂತ
ಅಣ್ಣ ನಮ್ಮ ಜೀವs ಬಗಸ್ಯಾವೆ ಕೋಲೆ ॥
॥ಅಣ್ಣ ನಮ್ಮ ಜೀವs ॥
ಎಂಟಾನೆ ದಿನಾನೆಂಬುದು ಎಂಟ ತಿಂಗಳನಾಗಿ
ಕಂಟ್ರೋಲದಕ್ಕಿ ಕೊಡ ತುಪ್ಪ ಕೋಲ ॥
॥ಕಂಟ್ರೋಲದಕ್ಕಿs ॥
ಕಂಟ್ರೋಲದಕ್ಕಿ ಕೊಡತುಪ್ಪ ಉಣಬೇಕಂತ
ಅಣ್ಣ ನಮ್ಮ ಜೀವs ಬಗೆಸ್ಯಾವೆ ಕೋಲೆ ॥
॥ಅಣ್ಣ ನಮ್ಮ ಜೀವs ॥
ಒಂಬತ್ತು ದಿನಾನೆಂಬುದು ಒಂಬತ್ತು ತಿಂಗಳನಾಗಿ
ತುಂಬ್ಯಾವ ಅಕ್ಕ ನಾಗಮ್ಮಗs ದಿನಾಗೊಳೆ ಕೋಲೆ ॥
॥ತುಂಬ್ಯಾವ ಅಕ್ಕನಾಗಮ್ಮಗs ॥
ಮೂವತ್ತುಪಾಯ ಸಿರಿ ಉಟ್ಟು ಮುತ್ತಿನುಡಿಯಕ್ಕಿ ಹಾಕಿ
ಪಟ್ಟಸಾಲ್ಯಾಗೆs ಸುಳದಾಳ ಕೋಲೆ ॥ಪಟ್ಟ ಸಾಲ್ಯಾಗೆs ॥
ಪಟ್ಟಾನೆ ಸಾಲಿದಲ್ಲಿ ಸುಳಿವಂತ ಯಾಳ್ಯಾದಲ್ಲಿ
ಕೊಂಡಿ ಮಿಂಚಣನs ನದರೋಗಿ ಕೋಲೆ ॥
॥ಕೊಂಡಿ ಮಿಂಚಣ್ಣನs ॥
ಕೊಂಡಿನೆ ಮಿಂಚಣ್ಣ ಬಿಜ್ಜಳನ ಸಬಿಗೋಗಿ
ಬಿಜಲಂಕ ರಾಜರಿಗೆs ತಿಳುಸ್ಯಾರೆ ಕೋಲೆ ॥
॥ಬಿಜಲಂಕ ರಾಜರಿಗೆs ॥
ಬಸವಣ್ಣಗ ಸಭಿಯಾಗ ಕರಸ್ಯಾರ ರಾಜೇರೆ
ಅವರ ತಂಗಿ ಬಸುರಾದs ಬಗಿ ಕೇಳರಿ ಕೋಲೆ ॥
॥ಅವರ ತಂಗಿ ॥
ಒಬ್ಬರ ಹೋಗಂದ್ರ ಇಬ್ಬರ ಹೋಗ್ಯಾರ
ಮೂವರ ಹೋಗಿ ಮುಂಗಯ್ಯs ಹಿಡಿದಾರೆ ಕೋಲೆ ॥
॥ಮೂವರ ಹೋಗಿ ॥
ಯಾಕ ಬಂದಿರಿ ಅಣದೇರೆ ಯಾಕ ಬಂದಿರಿ ತಮ್ಮದೇರೆ
ಯಾಕ ಬಂದಿರಿ ನಮ್ಮs ಮನಿತನ ಕೋಲೆ ॥
॥ಯಾಕ ಬಂದಿರಿ ॥
ಯಾಕಾನೆ ಬಂದುದಿಲ್ಲ ಎಂತುನೆ ಬಂದುದಿಲ್ಲ
ಬಿಜಲಂಕ ರಾಜಾ ನಿಮಗೆ ಕರಸ್ಯಾರೆ ಕೋಲೆ ॥
॥ಬಿಜಲಂಕ ರಾಜಾ ॥
ಆರ ಮಂದಿ ಅರಬುರು ನಾಕ ಮಂದಿ ಜವಾನರು
ಕರಕೊಂಡ ಹೋಗ್ಯಾರೆs ಸಭಿಯಾಕ ಕೋಲ ॥
॥ಕರಕೊಂಡ ಹೋಗ್ಯಾರೆs ॥
ಯಾಕ ಕರಸಿರಿ ಅಣ್ಣದೆರೆ ಯಾಕ ಕರಸಿರಿ ತಮ್ಮದೆರೆ
ಯಾಕ ಕರಸಿರಿ ನಮಗs ಇಲ್ಲಿತನ ಕೋಲೆ ॥ಯಾಕ ಕರಸಿರಿ ॥
ಯಾಕಾನೆ ಕರಸಿಲ್ಲ ಎಂತುನೆ ಕರೆಸಿಲ್ಲ
ನಿಮ್ಮ ತಂಗಿ ಬಸಿರಾದs ಬಗಿ ಹೇಳಿರಿ ಕೋಲೆ ॥ನಿಮ್ಮ ತಂಗಿ ॥
ಮುತ್ತಿನುಂಗುರ ಇಡತಿರಿ ನೀವು ನ್ಯಾಯ ಹೇಳತೀರಿ
ನಿಮ್ಮ ತಂಗಿ ಬಸಿರಾದs ಬಗಿ ಹೇಳರಿ ಕೋಲೆ ॥ನಿಮ್ಮ ತಂಗಿ ॥
ನೂರೆಂಟ ಜಂಗಮರಿಗೆ ಅಣ್ಣ ಅಪ್ಪ ಅನುತಾಳ
ಲಿಂಗದ ನ್ಯಾಮ ಮಾಡಿ ನಮ್ಮ ತಂಗಿ ಹಾಳ ಕೋಲ ॥
॥ಲಿಂಗದ ನ್ಯಾಮ ಮಾಡಿ ॥
ಹುಣಚಿಯ ಬನಕ ಹೋಗರ‌್ಯೊ ಹುಣಚಿಯ ಫೊರಾತರ‌್ಯೋ
ಬಡಿಯಿರಿ ಬಸವಣ್ಣನs ನಡು ಬೆನ್ನ ಕೋಲ ॥
॥ಬಡಿಯಿರಿ ಬಸವಣ್ಣನs ॥
ನನಗ್ಯಾಕ ಹೊಡಿತೀರಿ ನನಗ್ಯಾಕ ಬಡಿತೀರಿ
ತಂಗಿ ಅಕ್ಕನಾಗಮ್ಮಗs ಕರಸಾರಿ ಕೋಲೆ ॥
॥ತಂಗಿ ಅಕ್ಕನಾಗಮ್ಮಗ ॥
ಆರ ಮಂದಿ ಅರಬರು ನಾಕ ಮಂದಿ ಜವಾನರು
ಹೋಗ್ಯಾರ ಬಸವಣ್ಣನs ಮನಿತನ ಕೋಲೆ ॥
॥ಹೋಗ್ಯಾರ ಬಸವಣ್ಣನs ॥
ಯಾಕ ಬಂದಿರಿ ಅಣ್ಣದೆರೆ ಯಾಕ ಬಂದಿರಿ ತಮ್ಮದೆರೆ
ಯಾಕ ಬಂದಿರಿ ನಮ್ಮs ಮನಿತನ ಕೋಲೆ ॥ಯಾಕ ಬಂದಿರಿ ॥
ಯಾಕಾನೆ ಬಂದುದಿಲ್ಲ ಎಂತುನೆ ಬಂದುದಿಲ್ಲ
ಬಿಜಲಂಕ ರಾಜ ನಿಮಗs ಕರಸ್ಯಾರೆ ಕೋಲೆ ॥ಬಿಜಲಂಕ ರಾಜಾs ॥
ಅತ್ತಿಗಿ ನೀಲಮ್ಮ ನೀ ಬಾರೆ ಹೊರಿಯಾಕ
ನಾ ಹ್ಯಾಂಗ ಹೋಗಲೆs ಸಭಿಯಾಕ ಕೋಲೆ ॥
॥ನಾ ಹ್ಯಾಂಗ ಹೋಗಲೆs ॥
ಮುವತ್ತುಪಾಯ ಸೀರಿ ಉಡ ಮುತ್ತಿನ ಉಡಿಯಕ್ಕಿ
ಹಾಕ ಹೋಗ ಬಿಜಲಂಕನ ಸದರಕೆ ಕೋಲ ॥ಹೋಗ ಬಿಜಲಂಕ ॥
ಮುತ್ತಿನ ಪಾಲಕಿ ಮುರದು ಗುಡ್ಡವ ಸೇರಿ
ಅಕ್ಕನಾಗಮ್ಮ ಹೊಂಟಾಳ ಬಜಾರಕೆ ಕೋಲೆ ॥
॥ಅಕ್ಕನಾಗಮ್ಮ ಹೊಂಟಾಳ ॥
ಓಣಿಯ ಕೇರಿಗುಂಟ ಸಾರುತ ಅಕ್ಕನಾಗಮ್ಮ
ಬಂದಾಗ ಬಿಜಲಂಕನ ಸಭಿಯಾಕ ಕೋಲೆ ॥ಬಂದಾಗ ಬಿಜಲಂಕನ ॥
ಹಿಂದಾನೆ ಅಡಿದವರ ಹಿಂಬಾಡಿ ಉರಿಯಲಿ
ನಿಂದ್ಯಾಡಿದವರs ನೀಲಿ ಉರಿಲಿ ಕೋಲೆ ॥ನಿಂದ್ಯಾಡಿದವರs ॥
ನಿಂದ್ಯಾನೆ ಅಡಿದವರ ನೀಲಿ ಉರಿಲಿ ಅಕ್ಕನಾಗಮ್ಮ
ಮುಂದಾಡಿದವರs ಮುಖ ಮಿಸಿ ಕೋಲೆ ॥
॥ಮುಂದಾಡಿದವರs ॥
ಮುಂದಾನೆ ಅಡಿದವರ ಮುಖ ಮೀಸಿ ಉರಿಯಲೆಂದು
ಅಕ್ಕನಾಗಮ್ಮ ನಿಂತಾಳs ಸಭಿದಾಗ ಕೋಲ ॥
॥ಅಕ್ಕನಾಗಮ್ಮ ॥
ಯಾಕ ಕರಿಸಿರಿ ಅಣ್ಣದೆರೆ ಯಾಕ ಕರಿಸಿರಿ ತಮ್ಮದೆರೆ
ಯಾಕ ಕರಿಸಿರಿ ನನಗs ಸಭಿಯಾಕ ಕೋಲ ॥ಯಾಕ ಕರಿಸಿರಿ ॥
ಅಡಗಿಂತು ಮನಿದಾಗ ಎಣ್ಣಿಗಿ ಉಸರಿಬ್ಯಾರಿ
ಅದರಾಗ ಅಕ್ಕ ನಾಗಮ್ಮs ನಿಲವರಿ ಕೋಲ ॥
॥ಅದರಾಗ ಅಕ್ಕನಾಗಮ್ಮ ॥
ಪಾಪ ಮಾಡಿದ ಪಿಂಡನಲ್ಲ ಕರ್ಮ ಮಾಡಿದ ಪಿಂಡನಲ್ಲ
ಚನ್ನಬಸಪ್ಪs ಛಿಡದೆ ಬಾರೋ ಕೋಲೆ ॥
॥ಚನ್ನಬಸವಪ್ಪs ಛಿಡದೆ ॥
ಬಾಯಿಂದ ಬಂದರ ಬಾಯ್ಬಡಕ ಅನುತಾರೆ
ಯಾರಿಂದ ಬರಲೇ ಹಡದವ್ವ ಕೋಲೆ ॥ಯಾರಿಂದ ಬರಲೇ ॥
ಎಡಗೈಯ ಬಂಗಾರ ಜೋಳಗಿ ಬಲಗೈಯ ಓಮದಂಡ
ಚಿಕ್ಕಚನ್ನಬಸಪ್ಪs ಛಿಡದೆ ನಿಂತ ಕೋಲ ॥ಚಿಕ್ಕ ಚೆನ್ನಬಸಪ್ಪs ॥
ಕಲ್ಯಾಣನೆಂಬುದು ಖಟಕೇರಿನಾಗಲಿ
ನಡಿ ಹೋಗಾರಿ ತಾಯಿs ಮಠಮಾನ್ಯ ಕೋಲ ॥ನಡಿ ಹೋಗ್ಯಾರಿ ॥
ಹಿಂದಾನೆ ಅಡಿದವರ ಹಿಂಬಾಡಿ ಉರದಾವ
ನಿಂದ್ಯಾಡಿದವರ ನಿಲಿ ಉರದು ಕೋಲೆ  ನಿಂದ್ಯಾಡಿದವರ ॥
ನಿಂದ್ಯಾನೆ ಅಡಿದವರ ನೀಲಿ ಉರದು ಅಕ್ಕನಾಗಮ್ಮಗ
ಮುಂದಾಡಿದವರs ಮುಖ ಮಿಸಿ ಕೋಲೆ ॥ಮುಂದಾಡಿದವರs ॥
ಮುಂದಾನೆ ಆಡಿದವರ ಮುಖ ಮಿಸಿ ಉರದಾವ
ಬಿಜಲಂಕನ ಸಭಿಯಾನೇ ಉರದೊಯ್ತು ಕೋಲೆ ॥
॥ಬಿಜಲಂಕನ ಸಭಿಯಾನೆ ॥
ತಿಪರಂತ ಕೆರಿಮ್ಯಾಲ ಸದಾನಂದ ಸ್ವಾಮಿ ಮಡೋಳಪ್ಪ ಸ್ವಾಮಿ
ಅಲ್ಲಾವೆ ನಮ್ಮs ಗವಿ ಗುಡಿ ಕೋಲೆ ॥ಅಲ್ಲಾವೆ ನಮ್ಮ ॥
ಅಲ್ಯ್‌ವೆ ಎಲೆ ನಮ್ಮ ಗವಿ ಗುಡಿ ಹಡೆದವ್ವ
ಅಲ್ಲ್ಯೋಗೆ ನಾವುs ಇರುವ ಕೋಲೆ ॥ಅಲ್ಲ್ಯೋಗೆ ನಾವು ॥
ಸಂದ್ಯಾಣ ಮುಗ್ಯಾ ಯಾಳಿ ಸಂದ್ಯಾಗ ನೀ ಬರತಿ
ಮಂದ್ಯಾಗ ತಂದವಗs ಭಲೆ ಪುನ್ಯ ಕೋಲೆ ॥
॥ಮಂದ್ಯಾಗ ತಂದವಗs ॥
 * * *
3. ಚೆಂಗಾಳ್ವೆಯ ಹಾಡು
ಸೋಮವಾರ ದಿನದಲ್ಲಿ ಸಾರಸಿಮನಿಯ ಮಾರ ತಂದಿ ಗುರುಸ್ವಾಮಿ
ಭಿಕ್ಷಾಂತೆ ಬಂದ ಗುರುಸ್ವಾಮಿ ರನ್ನದೇ ಕೋಲು ಕೋಲೆ
॥ಭಿಕ್ಷಾಂತೆ ಬಂದ ॥
ಬಿರಿಬಿರಿ ಚೆಂಗಳ್ಯವ್ವ ದೇವರ ಮನ್ಯಾಕ್ಹೋಗಿ ತಂದೆನಾನ
ಮುತ್ತ ತಂದಾಳೆ ಮರತುಂಬ ರನ್ನದೇ ಕೋಲುಕೋಲೆ
॥ಮುತ್ತ ತಂದಾಳೆ ಮರತುಂಬ ॥
ಮುತ್ತರೇ ನಾವೊಲ್ಲ ಮಾಣಿಕ ನಾsವೊಲ್ಲ ತಂದೆನಾನ
ಹಸುನ್ಯಾರ ಆಗ್ಯಾವೇ ರನ್ನದೇ ಕೋಲು ಕೋಲೆ
॥ಹಸುನ್ಯಾರ ಆಗ್ಯಾವೆ ॥
ಬಾಳಿಯ ಎಲಿಯಂಗ ಹೋಳಿಗಿ ಮಾಡಿದ ತಂದೆನಾನ
ಊಟಕ ನಡೀರಿ ಗುರುಸ್ವಾಮಿ ರನ್ನದೆ ಕೋಲು ಕೋಲೆ
॥ಊಟಕೆ ನಡೀರಿ ॥
ಮಲ್ಲಿಗಿ ಹೂವಿನಂಗ ಅನ್ನರೆ ಮಾಡಿದ ತಂದೆನಾನ
ಊಟಕೆ ನಡೀರಿ ರನ್ನದೆ ಕೋಲು ಕೋಲೆ
॥ಊಟಕೆ ನಡೀರಿ ॥
ಎಷ್ಟಂತ ಅಡಗಿಯೇ ಕಷ್ಟವ ಮುನಿಯಲಾರೆ ತಂದೆನಾನ
ಕಂದನ ಕೊಯ್ದು ಎಡಿಮಾಡೆ ರನ್ನದೇ ಕೋಲು ಕೋಲೆ
॥ಕಂದನ ಕೊಯ್ದು ॥
ಕಂದನ ಎಲೆಕೊಯ್ದು ಅಡಗಿಯ ಮಾಡಿದಾರೆ ತಂದೆನಾನ
ಅವಾಗೆ ನೀರ ಮುಗಿಸೀನಿ ರನ್ನದೇ ಕೋಲು ಕೋಲೆ
॥ಆವಾಗೆ ನೀರ ॥
ಬಿರಿಬಿರಿ ಚೆಂಗಳ್ಯವ್ವ ಸಾಲಿಗಿ ಹೋಗ್ಯಾಳ ತಂದೆನಾನ
ಚಿಲ್ಲಾಳ ಬಾರೋ ಮಗ ಬಾರೋ ರನ್ನದೇ ಕೋಲು ಕೋಲೆ
॥ಚಿಲ್ಲಾಳ ಬಾರೋ ॥
ಗುರುಸ್ವಾಮಿ ಬಂದಾರೆ ನಿನ್ನ ಮಾಂಸ ಬೇಡ್ಯಾರೋ
ಕುಡತಂತೆ ವಚನ ಕೊಟ್ಟಿದ ರನ್ನದೆ ಕೋಲು ಕೋಲೆ
॥ಕುಡಿತಂತ ವಚನ ॥
ಗುರುವಿನ ವಚನ ಬ್ರಷ್ಟವ ಆಗುಡದೇ ತಂದೆನಾನ
ನನಕೊಯ್ದು ಅಡಗಿ ಮಾಡವ್ವ ರನ್ನದೆ ಕೋಲು ಕೋಲೆ
॥ನನಕೊಯ್ದು ಅಡಗಿ ॥
ಕುತಗಿಯರ ಕೊಯ್ದಳ ಕೈಕಾಲ ಬಡದಿನಿ ತಾಯಿ ತಂದೆನಾನ
ಎರಡು ಕೈಕಟ್ಟಿ ಕಂಭಕೆ ರನ್ನದೆ ಕೋಲು ಕೋಲೆ
॥ಎರಡು ಕೈಕಟ್ಟಿ ॥
ಬಿರಿಬಿರಿ ಚಂಗಳ್ಯವ್ವ ದೇವರ ಮನ್ಯಾಗ್ಹೋಗಿ ತಂದೆನಾನ
ರನ್ನದ ಇಳಗಿ ತಂದಾಳೆ ರನ್ನದೆ ಕೋಲು ಕೋಲೆ
॥ರನ್ನದ ಇಳಗಿ ತಂದಾಳೆ ॥
ಕುತ್ಯಗರ ಕೊಯ್ದಳ ನೆಲುವಿನ ಮ್ಯಾಲ ಇಟ್ಟಾಳ ತಂದೆನಾನ
ದಂಡ ಕಡದ ಅಡಗಿ ಮಾಡ್ಯಾಳ ರನ್ನದೆ ಕೋಲು ಕೋಲೆ
॥ದಂಡ ಕಡದ ॥
ಹೀರಿಯ ಕಾಯಿಯಂಗ ಗೀರ್ಯಾಳೆ ಕೂಸಿನ ದಂಡ ತಂದೆನಾನ
ಬಾಳಿಯ ಕಾಯಿಯಾಂಗ ಹೋಳ್ಯಾಳೆ ರನ್ನದ ಕೋಲು ಕೋಲೆ
॥ಬಾಳಿಯ ಕಾಯಿಯಂಗ ॥
ಬಾಳಿಯ ಕಾಯಿಯಂಗ ಹೊಳ್ಯಾಳೆ ಕೂಸಿನ ದಂಡ ತಂದೆನಾನ
ಕುಂಬಳ ಕಾಯಿಯಂಗ ಕುದಸ್ಯಾಳೆ ರನ್ನದ ಕೋಲು ಕೋಲೆ
॥ಕುಂಬಳ ಕಾಯಿಯಂಗ ॥
ಕುಂಬಳ ಕಾಯಿಯಂಗ ಕುದಸ್ಯಾಳೆ ಚಂಗಳ್ಯವ್ವ ತಂದೆನಾನ
ಹಾಗಲಕಾಯಿಯಂಗ ಅಡಗ್ಯಾಗಿ ರನ್ನದೆ ಕೋಲು ಕೋಲೆ
॥ಹಾಗಲಿ ಕಾಯಿಯಂಗ ॥
ಆರುವ ಹಂಡೆವ ನೀರು ಆರಸತ ತೋರಸತ ತಂದೆನಾನ
ಜಳಕಕೆ ನಡೀರಿ ಗುರುಸ್ವಾಮಿ ರನ್ನದೆ ಕೋಲುಕೋಲೆ
॥ಜಳಕಕೆನಡೀರಿ ॥
ಜಳಕವ ಮಾಡ್ಯಾರ ಶಿವಪೂಜಿ ಲಿಂಗಪೂಜಿ ತಂದೆನಾನ
ಅದು ಏನ ಚಂಗಳ್ಯವ್ವ ನೆಲುಮ್ಯಾಲೆ ರನ್ನದೆ ಕೋಲುಕೋಲೆ
॥ಅದು ಏನ ಚಂಗಳ್ಯವ್ವ ॥
ಇದೊಬ್ಬ ಮಗನೀಗಿ ಕೊಯ್ದಡಗಿಯ ಮಾಡಿ ತಂದೆನಾನ
ಮಕನೋಡಿ ಹೊತ್ತ ಗಳಿಸ್ಯಾರೆ ರನ್ನದೆ ಕೋಲುಕೋಲೆ
॥ಮಕ ನೋಡಿಹೊತ್ತ ॥
ತಲಿಯ ತರಿಹೋಗ ಖಾರವ ಅರಿಹೋಗ ತಂದೆನಾನ
ಆವಾಗೆ ನೀರ ಮುಗದೀನಿ ರನ್ನದೆ ಕೋಲುಕೋಲೆ
॥ಆವಾಗ ನೀರ ॥
ತಲಿಯ ತಗೊಂಡಾಳ ಕೈಯಾಗ ಹಿಡಿದಾಳೆ ತಂದೆನಾನ
ಊಳಾಗಡ್ಡಿಯಂಗ ಹೊಳ್ಯಾಳೆ ರನ್ನದ ಕೋಲುಕೋಲೆ
॥ಊಲಾಗಡ್ಡಿಯಂಗ ಹೊಳ್ಯಾಳೆ ॥
ಊಳಾನೆ ಗಡ್ಡಿಯಂಗ ಹೊಳ್ಯಾಳ ಕೂಸಿನ ತಲಿಯೆ ತಂದೆನಾನ
ಲಿಂಬಿಯ ಕಾಯಿಯಂಗ ಅರದಾಳೆ ತಂದೆನಾನ
ಗುರುವಿನ ಪಗತಿಗೆ ಹಚ್ಚಾಳೆ ರನ್ನದೆ ಕೋಲುಕೋಲೆ
॥ಗುರುವಿನ ಪಗತಿಗೆ ॥
ತಂದಿ ಇಲ್ಲ ಮನಿದಾಗ ಉಣವಲ್ಲ ಚಂಗಳ್ಯವ್ವ ತಂದೆನಾನ
ಕಂದನ ತಾರೆ ಪಗತಿಗಿ ರನ್ನದೆ ಕೋಲುಕೋಲೆ
॥ಕಂದನ ತಾರೆ ॥
ಇದ್ದೊಬ್ಬ ಮಗನೀಗಿ ಕೊಯ್ದಡಗಿಯ ಮಾಡಿ ತಂದೆನಾನ
ಇನ್ನೆಲ್ಲಿಂದ ತರಲಿ ಮಗನಿಗಿ ರನ್ನದೆ ಕೋಲುಕೋಲೆ
॥ಇನ್ನೆಲ್ಲಿಂದ ತರಲಿ ॥
ಮಾಳಗಿ ಏರಿ ಹೋಗ ದನಿಯರ ಮಾಡಹೋಗ ತಂದೆನಾನ
ಆವಾಗೆ ನೀರ ಮುಂದೇನ ರನ್ನದೆ ಕೋಲುಕೋಲೆ
॥ಆವಾಗೆ ನೀರ ॥
ಬಿರಿಬಿರಿ ಚೆಂಗಳ್ಯವ್ವ ಮಾಳಗಿ ಏರ್ಯಾಳೆ ತಂದೆನಾನ
ಚೆಲ್ಲಾಳ ಬಾರೋ ಮಗ ಬಾರೋ ರನ್ನದೆ ಕೋಲುಕೋಲೆ
॥ಚಿಲ್ಲಾಳ ಬಾರೋ ಮಗ ಬಾರೋ ॥
ಎಡಗೈಯ ದವತಿಯ ಬಲಗೈಯ ಲಾಕುಣಕೀ ತಂದೆನಾನ
ಗಿಲ್ಲಂತೆ ಬಂದ ಅರಮನಿಗಿ ರನ್ನದೆ ಕೋಲುಕೋಲೆ
॥ಗಿಲ್ಲಂತೆ ಬಂದ ಆರಮನಿಗಿ ॥
ಭಗತ್ಯುಳ್ಳ ಚೆಂಗಳ್ಯವ್ವ ಭಗತೀಗಿ ಒಲತಿದಿ ತಂದೆನಾನ
ಏನ ಬೇಡತಿ ಬೇಡವ್ವ ರನ್ನದೆ ಕೋಲುಕೋಲೆ
॥ಏನ ಬೇಡತಿ ಬೇಡವ್ವ ॥
ನಾ ಏನು ಬೇಡೊದಿಲ್ಲ ನೀ ಏನ ಕೊಡೊದಿಲ್ಲ ತಂದೆನಾನ
ಭರದಿಂದ ಏರಿ ಕೈಲಾಸಕೆ ರನ್ನದೆ ಕೋಲುಕೋಲೆ
॥ಭಯದಿಂದ ಏರಿ ಕೈಲಾಸಕೆ ॥
ಸ್ವಾಮಾರ ದಿನದಲ್ಲಿ ಹೂವಿನ ತೇsರ ಬಂದು ತಂದೆ ನಾನ
ಚಂಗಾಳ ಚಿಲ್ಲಾಳ ಕುಂತಾರೆ ರನ್ನದೆ ಕೋಲುಕೋಲೆ
॥ಚಂಗಾಳ ಚೆಲ್ಲಾಳ ॥
ಚೆಂಗಳ್ಯವ್ವ ಚಿಲ್ಲಾಳ ಹೂವಿನ ತೇರ ಮ್ಯಾಲೆ ಕುಂತ ತಂದೆನಾನ
ಭರದಿಂದ ಬಾರೆ ಕೈಲಾಸಕೆ ರನ್ನದೇ ಕೋಲುಕೋಲೆ
॥ಭಯದಿಂದ ಬಾರೆ ಕೈಲಾಸಕೆ ॥
 * * *



4. ಹೇಮರಡ್ಡಿ ಮಲ್ಲಮ್ಮನ ಹಾಡು
ಸಿದ್ಧಂತಪುರದಲ್ಲಿ ಇದ್ದರೋ ಹೇರಮೆಡ್ಡಿ
ಭಗವತಿ ಮಲ್ಲಮ್ಮ ಭಾಳೆ ಬಾದ್ದೂರ ಕೋಲೆಣ್ಣ ಕೋಲ
॥ಭಗವತಿ ಮಲ್ಲಮ್ಮ ॥
ಮಲ್ಲಮ್ಮನ ಭಾವಕ ನೋಡಿ ಮಲ್ಲಯ್ಯ ಬಂದಾರೋಡಿ
ಭಿಕ್ಷ್ಯಂತ ಸಬುದ ಹಾಕಿ ಕೋಲೆಣ್ಣ ಕೋಲ
॥ಭಿಕ್ಷ್ಯಂತ ಸಬುದ ॥
ಬಿರಿ ಬಿರಿ ಮಲ್ಲಮ್ಮ ದೇವರ ಮನ್ಯಾಕ ಹೋಗಿ
ಕೈಯ ತುಂಬ ಹಿಟ್ಟ ತಂದು ನೀಡ್ಯಾಳ ಕೋಲೆಣ್ಣ ಕೋಲ
॥ಕೈಯ ತುಂಬ ॥
ಮಲ್ಲಮ್ಮ ನೀಡಾದು ನಿಂಗಮ್ಮ ನೋಡ್ಯಾಳೆ
ನಾಗಮ್ಮ ಚಾಡಿ ಹೇಳಿದಾಳೆ ಕೋಲೆಣ್ಣ ಕೋಲ
॥ನಾಗಮ್ಮ ಚಾಡಿ ॥
ನಿಂಗಮ್ಮ ನಾಗಮ್ಮ ಇಬ್ಬರೂ ನೆಗೆಣ್ಣೀದೇರ
ಅತ್ತ್ಯಮ್ಮಗ ಚಾಡಿ ಹೇಳಿದಾರೇ ಕೋಲೆಣ್ಣ ಕೋಲ
॥ಅತ್ತ್ಯಮ್ಮಗ ಚಾಡಿ ॥
ಮನಿದಾಗ ಮಲ್ಲಮ್ಮ ಪತಿವೃತಿ ಎನತೀದಿ
ಮಲ್ಲಯ್ಯಗ ಮಲ್ಲಮ್ಮ ನೆಚ್ಚ್ಯಾಳಲ್ಲ ಕೋಲೆಣ್ಣ ಕೋಲ
॥ಮಲ್ಲಯ್ಯಗ ಮಲ್ಲಮ್ಮ ॥
ಒಳಗಿಂದ ಅತ್ತ್ಯಮ್ಮ ಹೊರಯಾಕ ಬಂದಾಳೇ
ಬಡವಳ ಮಲ್ಲಮ್ಮನ ನಡನೆತ್ತಿ ಕೋಲೆಣ್ಣ ಕೋಲ
॥ಬಡವಳ ಮಲ್ಲಮ್ಮನ ॥
ಸ್ವಾಮಾರ ದಿನದಲ್ಲಿ ಸಾರಸಿ ಮನಿಮಾರ
ಭಿಕ್ಷ್ಯಂತ ಬಂದಾರ ಸ್ವಾಮಿ ಈಗ ಕೋಲೆಣ್ಣ ಕೋಲ
॥ಭಿಕ್ಷ್ಯಂತ ಬಂದಾರ ॥
ಒಳಗಿಂದೆ ಅತ್ತ್ಯಮ್ಮ ಹೊರಿಯಾಕ ಬಂದಾಳೆ
ಬಡದಾಳ ಮಲ್ಲಮ್ಮನ ನಡನೆತ್ತಿ ಕೋಲೆಣ್ಣ ಕೋಲ
॥ಬಡದಾಳ ಮಲ್ಲಮ್ಮನ ॥
ನಡುಮನ್ಯಾಗ ಕುಂತೀರಿ ಅತ್ತಿ ಹಣಿಮ್ಯಾಲ ಇಬತ್ತಿ
ಪರಪಂಚ್ಯಾ ಮಾಡ್ಯಾದೆ ಇದೇ ರೀತಿ ಕೋಲೆಣ್ಣ ಕೋಲ
॥ಪರಪಂಚ್ಯಾ ಮಾಡ್ಯಾದೆ ॥
ಒಳಗಿಂದ ಅತ್ತ್ಯಮ್ಮ ಹೊರಿಯಾಕ ಬಂದಾಳ
ಮಲ್ಲಮ್ಮಗ ಅಕಿ ಬಯಿತಾಳ ಕೋಲೆಣ್ಣ ಕೋಲ
॥ಮಲ್ಲಮ್ಮನ ಅಕಿ ॥
ಹೆಗಲ ಕಂಬಳಿ ಮಗಿದಾಗ ಅಂಬಲಿ
ಅಡವಿದಾಗ ದನಕರ ಕಾಯಿಹೋಗ ಕೋಲೆಣ್ಣ ಕೋಲ
॥ಅಡವಿದಾಗ ದನಕರ ॥
ತಿಂಗಳ ಅಂಬಲಿ ಮಗಿದಾಗ ತುಂಬಕೊಂಡು
ಅಂಗೈದಾಗ ಹಿಡಕೊಂಡು ನಡದಾಳೆ ಕೋಲೆಣ್ಣ ಕೋಲ
॥ಅಂಗೈದಾಗ ಹಿಡಕೊಂಡು ॥
ದನಗಳು ಬಿಟ್ಟಕೊಂಡು ಕೈಯಾಗೆ ಬಡಗಿ ಹಿಡಿದು
ಅರಣ್ಯಾದದಾರೀಗಿ ನಡೆದಾಳ ಕೋಲೆಣ್ಣ ಕೋಲ
॥ಅರಾಣ್ಯಾದದಾರೀಗಿ ॥
ಅಸೂ ದನಯೆಲ್ಲ ಹೊಡಿಕೊಂಡು ಅರಣ್ಯಾದಾಗ ತರಬ್ಯಾಳೆ
ಮಲ್ಲಯ್ಯನ ಧ್ಯಾನ ಮಾಡುತಾಳಾಗ ಕೋಲೆಣ್ಣ ಕೋಲ
॥ಮಲ್ಲಯ್ಯನ ಧ್ಯಾನ ॥
ಭಗತ್ಯುಳ್ಳ ಮಲ್ಲಮ್ಮ ಮಲ್ಲಯ್ಯನ ನೆನಿತಾಳೆ
ತಿಂಗಳ ಅಂಬಲಿ ಯಡಿಯ ಮಾಡಿ ಕೋಲೆಣ್ಣ ಕೋಲ
॥ತಿಂಗಳ ಅಂಬಲಿ ॥
ತಿಂಗಳ ಅಂಬಲಿ ಯಡಿಯರ ಮಾಡಿದಾರೆ
ಮಲ್ಲಯ್ಯ ಬಂದಾರೆ ಅದೇ ಛಣಕ ಕೋಲೆಣ್ಣ ಕೋಲ
॥ಮಲ್ಲಯ್ಯ ಬಂದಾರೆ ॥
ಐದು ಒಮ್ಮನ ಜೋಳ ಮಲ್ಲಮ್ಮನ ಪಾಲಕ-
ಬೀಸಂತೆ ಅತ್ತಿ ಕಳವ್ಯಾಳೆ ಕೋಲೆಣ್ಣ ಕೋಲೆ
॥ಬಿಸಂತೆ ಅತ್ತಿ ॥
ಬೀಸಂತ ಎಲೆ ಅತ್ತಿ ಕಳವ್ಯಾಳೆ ಮಲ್ಲಮ್ಮಗ
ಮಾಯದಲಿ ಕಲ್ಲ ತಿರಗ್ಯಾವೆ ಕೋಲೆಣ್ಣ ಕೋಲ
॥ಮಾಯದಲ್ಲಿ ಕಲ್ಲ ॥
ಐದು ಒಮ್ಮನ ಜೋಳ ಬೀಸಿ ಹಿಟ್ಟರ ತುಂಬಿ
ತಕ್ಕೋರಿ ಅತ್ತಿ ನಿಮ್ಮs ಹಿಟ್ಟ ಕೋಲೆಣ್ಣ ಕೋಲ
॥ತಕ್ಕೋರಿ ಅತ್ತಿ ॥
ಐದ ರಂಜಣಗಿ ನೀರ ಮಲ್ಲಮ್ಮನ ಪಾಲಕ
ತುಂಬಂತೆ ಅತ್ತಿ ಕಳವ್ಯಾಳ ಕೋಲೆಣ್ಣ ಕೋಲ
॥ತುಂಬಂತೆ ಅತ್ತಿ ॥
ತುಂಬಂತೆ ಎಲೆ ಅತ್ತಿ ಕಳವ್ಯಾಳ ನೆಗೆಣ್ಣೇದೇರ
ರಂಜಣಗೀಗಿ ತೂತ ಹೊಡೆದಾರೆ ಕೋಲೆಣ್ಣ ಕೋಲ
॥ರಂಜಣಗೀತಿ ತೂತ ॥
ರಂಜಣಗೀಗಿ ಎಲೆ ತೂತು ಹೊಡದಾರೆ ಮಲ್ಲಿಗಿನಾಥ
ಬಂಗಾರ ಕಪ್ಪಿ ಖಳವ್ಯಾರೆ ಕೋಲೆಣ್ಣ ಕೋಲ
॥ಬಂಗಾರ ಕಪ್ಪಿ ॥
ಬಂಗಾರ ಕಪ್ಪಿ ಹೋಗಿ ಅದೇ ತೂತಿಗಿ ಕುಂತ
ಐದು ರಂಜಣಗಿ ತುಂಬ್ಯಾಳ ನೀರ ಕೋಲೆಣ್ಣ ಕೋಲ
॥ಐದು ರಂಜಣಗಿ ॥
ಹೇ ಹಗ್ಯಾದ ಅಂಬಲಿ ನೆಚ್ಚಿದ ಮಲ್ಲಯ್ಯನ
ಅಡಿದಾಗ ದನಕರ ಕಾಯಿಹೋಗ ಕೋಲೆಣ್ಣ ಕೋಲ
॥ಅಡಿದಾಗ ದನಕರ ॥
ಮಲ್ಲಮ್ಮ ಹೋಗಿದ ಮ್ಯಾಲ ಮಲ್ಲಯ್ಯ ಬಂದಾರ ಓಡಿ
ಭಿಕ್ಷ್ಯಂತ ಸಬುದ ಹಾಕಿದಾರೆ ಕೋಲೆಣ್ಣ ಕೋಲ
॥ಭಿಕ್ಷ್ಯಂತ ಸಬುದ ॥
ಇಬ್ಬರ ನೆಗಿಣ್ಣಿದೇರು ಮನಸುಪಿ ಮಾಡ್ಯಾರ
ಜೋಳಗ್ಯಾಗ ನೀಡಾರಿ ಬೆಂಕಿs ಕೆಂಡ ಕೋಲೆಣ್ಣ ಕೋಲ
॥ಜೋಳಗ್ಯಾಗ ನೀಡಾರಿ ॥
ನಿಂಗಮ್ಮ ನಾಗಮ್ಮ ನೂಚ್ಚನೇ ತಂದಾರ
ಜೋಳಗ್ಯಾಗ ನೀಡ್ಯಾರೇ ಬೆಂಕಿs ಕೆಂಡ ಕೋಲೆಣ್ಣ ಕೋಲ
॥ಜೋಳಗ್ಯಾಗ ನೀಡ್ಯರೆ ॥
ಸೊಕ್ಕಿನ ಪ್ರಾಣಿಯಂಗ ದಕ್ಕಿದಿ ಅಯ್ಯ ನೀನೆ
ಭಿಕ್ಷ್ಯಂತ ಸಬುದ ನಿನಗ್ಯಾಕೋ ಕೋಲೆಣ್ಣ ಕೋಲ
॥ಭಿಕ್ಷ್ಯಂತ ಸಬುದ ॥
ಬೆಂಕಿಯ ಜೋಳಿಗಿ ಬಿಟ್ಟ್ಯಾಕಿ ಮಲ್ಲಯ್ಯ
ಮಲ್ಲಮ್ಮನ ತಾವ ಹೋಗ್ಯಾರ ಓಡಿ ಕೋಲೆಣ್ಣ ಕೋಲ
॥ಮಲ್ಲಮ್ಮನ ತಾವ ॥
ಸೋಮವಾರ ದಿನದಲ್ಲಿ ನಿನಮನಿಗಿ
ಭಿಕ್ಷ್ಯಂತ ಹೋಗಿದ ನಾನು ಕೋಲೆಣ್ಣ ಕೋಲ
॥ಭಿಕ್ಷ್ಯಂತ ಹೋಗಿದ ॥
ನಿಂಗಮ್ಮ ನಾಗಮ್ಮ ಮನಸುಪಿ ಮಾಡ್ಯಾರೇ
ಜೋಳಗ್ಯಾಗ ನೀಡ್ಯಾರೇs ಬೆಂಕಿ ಕೆಂಡ ಕೋಲೆಣ್ಣ ಕೋಲ
॥ಜೋಳಗ್ಯಾಗ ನೀಡ್ಯಾರೆ ॥
ಜೋಳಗ್ಯಾಗ ಬೆಂಕಿ ಕೆಂಡ ನೀಡಿನೆ ತೀರಗಳಿಗಿ
ಅವರ ಮಾಲೆಲ್ಲ ಉರದ ಹೋಯ್ತು ಕೋಲೆಣ್ಣ ಕೋಲ
॥ಅವರ ಮಾಲೆಲ್ಲ ॥
ಭತ್ತ ಸುಟ್ಟು ಭರಣ ಸುಟ್ಟು ಗರಿ ಸುಟ್ಟು ಬಂಗಾರ ಸುಟ್ಟು
ಅರಗಿನ ಮಾಲ ಉರದ ಹೋಯ್ತು ಕೋಲೆಣ್ಣ ಕೋಲ
॥ಅರಗಿನ ಮಾಲ ॥
ಭಾವ ಮೈದುನ ಕೂಡಿ ಅತ್ತಿಮಾವರು ಕೂಡಿ
ನೆಗೆಣ್ಣಿದೇರೆಲ್ಲ ಕೂಡಿದಾರೆ ಕೋಲೆಣ್ಣ ಕೋಲ
॥ನೆಗೆಣ್ಣಿದೇರೆಲ್ಲ ॥
ಅಸೋ ಮಂದಿಯೆಲ್ಲ ಗೋಳ್ಯಾಗಿ ಅನುತಾರ
ಪತಿವರತಿ ಮಲ್ಲಮ್ಮ ಹೋಗ್ಯಾಳೆತ್ತ ಕೋಲೆಣ್ಣ ಕೋಲ
॥ಪತಿವರತಿ ಮಲ್ಲಮ್ಮ ॥
ಮಲ್ಲಮ್ಮಗ ಹುಡುಕುತ ಅರಣ್ಯಕ ಬಂದಾರೆ
ಅಕೀನಪಾದ ಹಿಡಿದಾರೆ ಕೋಲೆಣ್ಣ ಕೋಲ
॥ಅಕೀನ ಪಾದ ॥
ತಪ್ಪಾಯ್ತು ಮಲ್ಲಮ್ಮ ನಡಿ ತಾಯಿ ಮನೀಗಿ
ನಮ್ಮ ಮಾಲೆಲ್ಲ ಉರದ ಹೋಯ್ತು ಕೋಲೆಣ್ಣ ಕೋಲ
॥ನಮ್ಮ ಮಾಲೆಲ್ಲ ॥
ತಪ್ಪಿನಾ ಎಲೆ ಮಾತು ಆಡಿದ ನಾವೇ ತಾಯಿ
ಒಪ್ಪಿಕೋ ತಾಯಿ ಮಲ್ಲಮ್ಮ ನೀನು ಕೋಲೆಣ್ಣ ಕೋಲ
॥ಒಪ್ಪಿಕೋ ತಾಯಿ ॥
ಮಲ್ಲಮ್ಮನ ಕರಕೊಂಡು ಮನೀಗರ ಬರುವೊಳಗ
ಇದ್ದಿದ ಮಾಲ ಇದ್ದಂಗ ಆಯ್ತು ಕೋಲೆಣ್ಣ ಕೋಲ
॥ಇದ್ದಿದ ಮಾಲ ॥
5. ಬಸವಣ್ಣನ ಹಾಡು
ನಾವಿಬ್ಬರು ಅಕ್ಕತಂಗೆಯರು ನೆರಮನಿ ಗಳದೇರು,
ನಮಗ್ಹಡದ ತಾಯಿದೆರು ಕೋಲೆಣ್ಣಾ ಕೋಲ.
ನನ್ನ ಆಕಾಳ ಹೆಂಡಿ ಸಾರುಸಿ ಮನಿಗ್ವಾಡಿ ದರಸ್ಯಾರೆ
ವೀಭೂತಿ ಮಾಡಿ ಕೋಲೆಣ್ಣಾ ಕೋಲ.
ನಾವು ಉಂಬಲಿ ಹಿಂಡಿಯ ಹಾಲ ಮಾಡಿ ಉಂಬಲ್ಲಿ
ಗಿನ್ನಾ ನನ್ನಮಗಾ ಬಸವಣ್ಣ ಕೋಲೆಣ್ಣಾ ಕೋಲ.
ನನ ಮಗಾ ಬಸವಣ್ಣಾ ನಿಮಗಾಗಿ ದುಡೀತಾರ
ನಿಮಗಾಗಿ ದುಡಿತಾರ ಕೋಲೆಣ್ಣಾ ಕೋಲ.
ಹೊಸದು ನಾರಿನ ಧಾರ ಹಿಡಿದು ಡಬ್ಬಣ್ಣ ಖೂರ
ಮೂಗಿನಲ್ಲಿ ಪೋಣಿಸ್ಯಾರ ಕೋಲೆಣ್ಣಾ ಕೋಲ.
ಮೂಗಿನಲ್ಲಿ ಪೋಣಿಸ್ಯಾರ ಹಗ್ಹಚ್ಚಿ ಎಳೆದಾರ ವ್ಯಾಪಾರಕೆ
ನಡೆದಾರ ಕೋಲೆಣ್ಣಾ ಕೋಲ.
ವ್ಯಾಪಾರಕ ನಡದಾರ ಬಸವಣ್ಣನ ಗುಡಿಮುಂದ
ವ್ಯಾಪಾರಕ ನಿಂದ್ರಿಸ್ಯಾರ ಕೋಲೆಣ್ಣಾ ಕೋಲ.
ಖಟಕರು ಬಂದಾರ ವ್ಯಾಪಾರ ಮಾಡ್ಯಾರ ಹಗ್ಹಚ್ಚಿ
ಎಳೆದಾರ ಕೋಲೆಣ್ಣಾ ಕೋಲ.
ಹಗ್ಹಚ್ಚಿ ಎಳೆದಾರ ನಾಲ್ಕು ಕಾಲ ಬಿಗದಾರ ಭೂಮಿಗಿ
ಖೆಡವ್ಯಾರ ಕೋಲೆಣ್ಣಾ ಕೋಲ.
ಒಲ್ಲೆನಂದರ ಬಾಯಿನಿಲ್ಲ ಎದ್ದನೆಂದರ ಶಕ್ತಿಯಿಲ್ಲ
ಬಿಚ್ಚಿ ತೆಗದಾರೆ ತೊಗಲ ಕೋಲೆಣ್ಣಾ ಕೋಲ.
ಹಾಲು-ಬಾನ ಉಂಡೀದು ಉಪಕಾರ ಉಳಿಯಣಿಲ್ಲ
ಬಿಚ್ಚಿ ತೆಗೆದಾರೆ ಕೋಲೆಣ್ಣಾ ಕೋಲ.
ಕಾವಿಯ ಉಟ್ಟಿದವರು, ಕಾವಿಯ ತೊಟ್ಟಿದವರು,
ತಮ್ಮ ಧರ್ಮ ಬಿಟ್ಟಿದಾರು ಕೋಲೆಣ್ಣಾ ಕೋಲ.
ಕಲ್ಯಾಣ ಅಗಸ್ಯಾಗ ಫೋಟು ತೆಗೆಸ್ಯಾರ ಹತ್ತು ಅದಕ್ಕೆ
ಬಿಗಸ್ಯಾರೆ ಮುತ್ತು ಕೋಲೆಣ್ಣಾ ಕೋಲ.
ಕ್ವಾಟಿಯ ಅಗಸ್ಯಾಗ ಫೋಟು ತೆಗಸ್ಯಾರೆ ಹತ್ತು
ಅದಕ ಬಿಗುಸ್ಯಾರೆ ಮುತ್ತು ಕೋಲೆಣ್ಣಾ ಕೋಲ.
6. ನಾಗಾಲಾಂಬಿಕೆ ಹಾಡು
ಅಣ್ಣನೆ ಬಸವಣ್ಣಗ ಮಕ್ಕಳ ಇಲ್ಲನೆಂದು
ಮತ್ಹನ್ನೆರಡೊರಸ ತಪಶ್ಯವ ಕೋಲ.
ಮತ್ತನೆ ಹನ್ನೆರಡೊರುಷ ತಪಶ್ಯವ ಮಾಡಿದರ ಪುತ್ರನ
ಸಂತಾನ ದೊರಿಲಿಲ್ಲ ಕೋಲ.
ಕಕ್ಕಯ್ಯ ಮನಿದಾಗ ಮಿಕ್ಕುಂಡ ಪ್ರಸಾದ ದೊಡ್ಡದೊಂದೆ
ಇರುವ ಎಳೆತಂದ ಕೋಲ.
ದೊಡ್ಡದೊಂದೆ ಎಳೆತಂದಿದ ಪ್ರಸಾದ ಸಕ್ಕರಿ ಕೊಟ್ಟ
ಬಸವಕಸಕೊಂಡ ಕೋಲ.
ಸಕ್ಕರಿ ಕೊಟ್ಟ ಬಸವ ಕಸಕೊಂಡಿದ ಪ್ರಸಾದ ಶಲ್ಯದ
ಪರದಲ್ಲಿ ಕಟ್ಟಿಕೊಂಡ ಕೋಲ.
ಶಲ್ಯದ ಪದರಲ್ಲಿ ಕಟ್ಟಕೊಂಡರ ಬಸವಣ್ಣ
ಬಂದಾರ ತನ್ನ ಗುರು ಮಠಕ ಕೋಲ.
ಅಂಗಿ ಮುಂಡಸಿ ತೆಗೆದು ತಂಗಿ ಕೈಯಲ್ಲಿ ಕೊಟ್ಟ
ಮಡದೀಗಿ ನೀರ ಬೆರಸಂದ್ರ ಕೋಲ.
ಹಣ್ಣ ತಂದೀದಣ್ಣನಲ್ಲ, ಚಿನ್ನತಂದೀದಣ್ಣನಲ್ಲ
ಇದು ಎನು ತಂದಾರ ಬಸವಣ್ಣ ಕೋಲ.
ಇದು ಎನು ತಂದಾರೆ ಬಸವಣ್ಣ ಅಕ್ಕನಾಗಮ್ಮ
ಲಿಂಗಕ್ಕ ತೋರಿ ಸಲ್ಲುಶ್ಯಾಳೆ ಕೋಲ.
ಲಿಂಗಕ್ಕೆ ಎಲೆ ತೋರಿ ಸಲ್ಲಿಸಿದ ಕಾರಣದಿಂದ
ಪುಟುವ ಕೊಟ್ಟಂಗ ಮೈಯ ಬಣ್ಣ ಕೋಲ.
ಒಂದೆಂಬ ದಿನಗೋಳು ಒಂದು ತಿಂಗಳನಾಗಿ ಒಂದೇಲಿ
ಒಡಿಯೇ ಎಳಿ ಮಾಯಿ ಕೋಲ.
ಒಂದಾನೆ ಎಲಿ ಒಡಿಯ ಎಳಿ ಮಾಯಿ ಮೆಲಿಬೇಕಂತ
ಅಣ್ಣ ನನ್ನ ಜೀವಾ ಬಗಸ್ಯಾದೊ ಕೋಲ.
ಅಣ್ಣಾನೆ ನನ್ನ ಜೀವ ಬಗಸ್ಯಾದೊ ಬಸವಣ್ಣ
ಮೇಲಿವಲ್ಲದ ಮೊದಲ ತರಸ್ಯಾರೊ ಕೋಲ.
ಎರಡೆಂಬ ದಿನಗೊಳು ಎರಡು ತಿಂಗಳಾಗಿ ಕೊಡ್ಡಿಗೆ
ಒಡಿಯಾ ಎಳಿ ಹುಣಚಿ ಕೋಲ.
ಕೊಡ್ಡಿಗೆ ಎಲೆ ಒಡಿಯ ಎಳಿ ಹುಣಚಿ
ಮೆಲಿಬೇಕೆಂಬ ಅಣ್ಣ ನನ ಜೀವಾ ಬಗಸ್ಯಾದ ಕೋಲ.
ಅಣ್ಣಾನೆ ನನ ಜೀವ ಬಗಸ್ಯಾದೊ ಬಸವಣ್ಣ ಮೇಲಿವಲ್ಲದ
ಮೊದಲ ತರಸ್ಯಾರೆ ಕೋಲ.
ಮೂರೆಂಬ ದಿನಗೊಳು ಮೂರ ತಿಂಗಳನಾಗಿ
ಮೂಡಲ್ದಾಗಹರಿಯ ತಿಳಿನೀರ ಕೋಲ.
ಮೂಡಲ್ದಾಗ ಎಲೆ ಹರಿಯ ತಿಳಿ ನೀರ
ಮುಗಿಬೇಕಂತ ಅಣ್ಣ ನನ್ನ ಜೀವಾ ಬಗಸ್ಯಾದ ಕೋಲ.
ಅಣ್ಣಾನೆ ನನ ಜೀವ ಬಗಸ್ಯಾದೊ ಬಸವಣ್ಣ
ಮುಗಿವಲ್ಲದ ಮೊದಲ ತರಸ್ಯಾರೆ ಕೋಲ.
ನಾಲ್ಕೆಂಬ ದಿನಗೋಳು ನಾಲ್ಕಾ ತಿಂಗಳನಾಗಿ ಕಕ್ಕಿಯ
ಹಣ್ಣಾ ಕೈಯ ತುಂಬಾ ಕೋಲ.
ಕಾಕ್ಕಿಯ ಎಲೆ ಹಣ್ಣ ಕೈಯ ತುಂಬಾ ಮೇಲಿಬೇಕಂತ
ಅಣ್ಣಾ ನನ್ನ ಜೀವಾ ಬಗಸ್ಯಾದೊ ಕೋಲ.
ಅಣ್ಣಾನೆ ನನ್ನ ಜೀವಾ ಬಗಸ್ಯಾದೊ ಬಸವಣ್ಣ
ಮೇಲಿವಲ್ಲದ ಮೊದಲಾ ತರುಸ್ಯಾರೇ ಕೋಲ.
ಐದೆಂಬ ದಿನಗೋಳು ಐದೇ ತಿಂಗಳನಾಗಿ ಕೊಯ್ದ
ಮಲ್ಲೀಗಿ ನೆನಿದಂಡಿ ಕೋಲ.
ಕೊಯ್ದೆನೆ ಮಲ್ಲೀಗಿ ನೆನಿದಂಡಿ ಮುಡಿಬೇಕಂತ
ಅಣ್ಣ ನನ ಜೀವಾ ಬಗಸ್ಯಾದೊ ಕೋಲ.
ಅಣ್ಣಾನೆ ನನ್ನ ಜೀವಾ ಬಗಸ್ಯಾದೋ ಬಸವಣ್ಣ
ಮಡಿವಲ್ಲದ ಮೊದಲ ತರುಸ್ಯಾರೆ ಕೋಲ.
ಕೇರ್ಯಾಗಿನವ್ವಗಳಿರಾ, ಕೇರಾಗಿನಕ್ಕಗಳಿರಾ ಕೇಳಿರಿ
ನಮ್ಮನಿಯ ಹೊಸ ಸುದ್ದಿ ಕೋಲ.
ಕೇಳಿರಿ ನಮ್ಮನಿಯ ಹೊಸ ಸುದ್ದಿ ಮನಿದಾಗಿರುವ
ಅಣ್ಣಗ ತಂಗಿ ಬಸರಾಗಿ ಕೋಲ.
ದೊಡ್ಡದೊಂದು ಪಡಸಾಲಿದಾಗ ದೊಡ್ಡದೊಂದು
ಕಲ್ಲಹಾಕಿ ಅತ್ತಿಗಿದೆರು ಮದ್ದಾ ಅರದಾರೆ ಕೋಲ.
ಅತ್ತೀಗೆದರು ಮದ್ದ ಅರದುನೆ ಕೊಟ್ಟಿದರ
ಲಿಂಗಕ ತೋರಿ ಸಲಸ್ಯಾಳೆ ಕೋಲ.
ಲಿಂಗಾಕೆ ಎಲೆ ತೋರಿ ಸಲಸ್ಯಾಳೆ ಅಕ್ಕನಾಗಮ್ಮ
ಪುಟುವ ಕೊಟ್ಟಂಗ ಮೈಯ ಬಣ್ಣ ಕೋಲ.
ಮದ್ದ ಕೊಟ್ಟರ ಸಾಯುವಳ್ಳು ಮರಿ ಕೊಟ್ಟರ
ಸಾಯುವಳ್ಳು ಎರಕ ಹೊಯ್ದಂಗ ಮೈ ಬಣ್ಣ ಕೋಲ.
ಆರೆಂಬ ದಿನಗಾಳು ಆರು ತಿಂಗಳನಾಗಿ ಹಾರಕ್ಕಿನ ಬಾನ
ಕೆನಿ ಮೊಸರು ಕೋಲ.
ಹಾರಿಕ್ಕಿನೆ ಬಾನ ಕೆನಿ ಮೊಸರು ಉಣಬೇಕಂತ
ಅಣ್ಣಾ ನನ ಜೀವ ಬಗುಸ್ಯಾದೊ ಕೋಲ.
ಅಣ್ಣಾನೆ ನನ್ನ ಜೀವಾ ಬಗಸ್ಯಾರೊ ಬಸವಣ್ಣ
ಉಣುವಲ್ಲದ ಮೊದಲಾ ತರುಸ್ಯಾರೆ ಕೋಲ.
ಎಳೆಂಬ ದಿನಗಳು ಎಳೆ ತಿಂಗಳುನಾಗಿ ಹೇಳಿಕಿ
ಪತ್ತಾಳ ಉಡಿಯಕ್ಕ ಕೋಲ.
ಹೇಳಿಕಿ ಪತ್ತಾಳ ಉಡಿಯಕ್ಕಿ ಉಡುಬೇಕಂತ ಅಣ್ಣಾ
ನನ್ನ ಜೀವಾ ಬಗಸ್ಯಾದೊ ಕೋಲ.
ಅಣ್ಣಾನೆ ನನ್ನ ಜೀವಾ ಬಗಸ್ಯಾದೊ ಬಸವಣ್ಣ ಉಡುವಲ್ಲದ
ಮೊದಲಾ ತರಸ್ಯಾರೆ ಕೋಲ.
ಎಂಟೆಂಬ ದಿನಗೊಳು ಎಂಟ ತಿಂಗಳಾಗಿ ಕೊಂಟಲೇರ‌್ಹಕ್ಕಿ
ಕೊಡ ತುಪ್ಪ ಕೋಲ.
ಕೊಂಟಲ ಹೇರಕ್ಕಿ ಕೊಡ ತುಪ್ಪ ಉಣಬೇಕಂತ
ಅಣ್ಣ ನನ್ನ ಜೀವಾ ಬಗಸ್ಯಾದೊ ಕೋಲ.
ಅಣ್ಣಾನೆ ನನ್ನ ಜೀವಾ ಬಗಸ್ಯಾದೊ ಬಸವಣ್ಣ
ಉಣುವಲ್ಲದ ಮೊದಲಾ ತರುಸ್ಯಾರೆ ಕೋಲ.
ಒಂಬತ್ತು ತಿಂಗಳಿಗ ತುಂಬ್ಯಾವ ರಂಬಿದಿನಾ
ಸಂದ ಸಂದೆಲ್ಲಾ ಕಿರುಬ್ಯಾನಿ ಕೋಲ.
ಸಂದಾನೆ ಸಂದಿಯೆಲ್ಲಾ ಕಿರುಬ್ಯಾನಿ ಎಳಾಯಾಳಿ
ಎತ್ತಿಂದು ಬರಲೇ ಹಡದವ್ವ ಕೋಲ.
ಎತ್ತಿಂದು ಎಲೆ ಬರಲೆ ಹಡದವ್ವ ಎಂದಿದಾರೆ
ಮರುತ್ಯಾ (ಮೃತ್ಯು) ಬಂದಾಗ ಬಾರೊ ಮಗನೆ ಕೋಲ.
ಮರುತ್ಯಾನ ಬಂದಿದಾಂಗ, ಬಂದಿದಾರೆ ಹಡದವ್ವ
ಮೈಲಿಗಂತಾರೇ ಹಡದವ್ವ ಕೋಲ.
ಎಡಗೈಯ ಜೋಳಿಗೆ ಬಲಗೈಯ ದಂಡ ಕೋಲ
ಬಾಲ ಛಿಡಿದೇ ನಿಂತ ಬಲಭುಜ ಕೋಲ.
ಬಾಲಾನೆ ಛಿಡಿದೇ ನಿಂತ ಬಲಭುಜ ಅಕ್ಕನಾಗಮ್ಮ
ಚನ್ನ ಬಸವಣ್ಣ ಜನಿಸೆ ಕೋಲ.
ಕಲ್ಯಾಣ ಎಂಬುವದು ಖಟುಕುರ ಗೇರಿಯಾಗಲಿ
ನಡಿ ಒಪ್ಪರಿ ತಾಯಿ ಮಠ ಮಾನ್ಯಾ ಕೋಲ.
7. ತತ್ವಪದ
ಅಕ್ಕ ನಾಗಮ್ಮ ಬಾರೇ ತಂಗಿ ಸಿದ್ದಮ್ಮ ಬಾರೇ
ದೇವರಿಗಿ ಹೋಗಾನು ಬಾರೇ ಕೋಲೆನ್ನ ಕೋಲೆ
॥ದೇವರಿಗಿ ಹೋಗಾನು ಬಾರೇ ॥
ದಯವ ಬಿಟ್ಟು ದೇವರಿಲ್ಲ ತಿಳಿಬೇಕ ತಂಗಿ
ಗುರುವಿನ ಖೀಲಿ ಇಲ್ಲದೊರೆ ಹೇಮದ ಹಾದಿ ಕೋಲೆನ್ನಕೋಲೆ
॥ಗುರುವಿನ ಖೀಲಿ ಇಲ್ಲ ದೊರೆ ॥
ಮಾರಿಕೋಳದಿದ್ದರ ಕುಳಿಯೇ ಕಳಸ ಏರಿದಗುಡಿಯೆ
ಇಲ್ಲದ್ಹೋದರ ಹಾಳು ಗ್ಪಾಡಿಯೇ ಕೋಲೆನ್ನಕೋಲೆ
॥ಇಲ್ಲದ್ಹೋದರ ಹಾಳು ಗ್ಪಾಡಿಯೇ ॥
ಆತ್ಮರಥಿರದೊಳು ತಾಳ ಮದ್ದಳೆ ಕೇಳಿ
ಸೂರ್ಯನ ನೊಳ್ಳವ ನೋಡೆ ಕೋಲೆನ್ನಕೋಲೆ
॥ಸೂರ್ಯನ ನೊಳ್ಳವ ನೋಡೆ ॥
ಒಂಬತ್ತು ಬಾಗೀಲ ತಗಿಸಿ ಮನಸ ಖಿಲ್ಯಾನ ಹಾಕಿ
ಮ್ಯಾಲಾರದ ದೀವಣಿ ಹಚ್ಚಿ ಕೋಲೆನ್ನಕೋಲೆ
॥ಮ್ಯಾಲಾರದ ದೀವಣಿ ಹಚ್ಚಿ ॥
ಕುಂಕುಮ ಹಚ್ಚಿದರ ಕೈಕಳಸದರ ಗುಡಿಯೆ
ಇಲ್ಲದಿದ್ದರೆ ಹಾಳ ಗ್ಪಾಡಿಯೇ ಕೋಲೆನ್ನಕೋಲೆ
॥ಇಲ್ಲದಿದ್ದರ ಹಾಳ ಗ್ಪಾಡಿಯೇ ॥
ರುದರಾಕ್ಷಿ ಗದ್ದಿಗಿ ಮ್ಯಾಲೆ ಸಣ್ಣದೊಂದ ಸರಪದೇವ
ಅಂತರದೊಳಗ ಆಡಾದು ನೋಡೆ ಕೋಲೆನ್ನಕೋಲೆ
॥ಅಂತರದೊಳಗ ಆಡಾದು ॥
ಮಾದಪ್ಪನ ಗುಡಿ ಮುಂದ ಕುಂತಲ್ಲಿಂದ ಯಡಿಯವ ಮಾಡಿ
ಶಿವಮ್ಮ ಹೇಳಿದಳ ನುಡಿಯೇ ಕೋಲೆನ್ನಕೋಲೆ
॥ಶಿವಮ್ಮ ಹೇಳಿದಳ ನುಡಿಯೆ ॥

3.5 ಸಾಮಾಜಿಕ ಹಾಡುಗಳು
1. ಚಂದ್ರುಣಿಯ ಹಾಡು
ಚಂದುಳ ಕಲಬುರ್ಗಿ ಇಂದುಳ ಶರಣಪ್ಪ
ತಂದಿ ನನಮ್ಯಾಲೆ ದಯವಿರಲಿ ರನ್ನಾದೇ ಕೋಲು ಕೋಲ.
ಊರಾಗ ಒಬ್ಬಾಕಿ ಕುಲದಲಿ ಕೊಮಟಗಿತ್ತಿ
ಆಕಿ ಚಂದ್ರೂಣಿ ಪತಿವ್ರತೆ ರನ್ನಾದೆ ಕೋಲು ಕೋಲ.
ಊರಾಗ ಒಬ್ಬ ವರದಪ್ಪ ಸಾಹುಕಾರ
ಅವರಲ್ಲಿ ಅಕಿನ ಗಂಡ ನೌಕರಿ ರನ್ನಾದೆ ಕೋಲು ಕೋಲ.
ಅವರಲ್ಲಿ ಅಕಿನ ಗಂಡ ನೌಕರಿ ಇದ್ದಾರೆ ಬಹಳ
ಬಡತಾನ ಮನಿದಾಗ ರನ್ನಾದೆ ಕೋಲು ಕೋಲ.
ಎಡಗೈ ಮುತ್ತಿನ ಸಿಂಬಿ ಬಲಗೈ ತಾಂಬುರ ಕೋಡಾ
ಹೋಗ್ಯಾಳ ಚಂದ್ರೂಣಿ ಹೊಳಿ ನಿರ.
ರನ್ನಾದೆ ಕೋಲು ಕೋಲ.
ಹೋಗ್ಯಾಳ ಚಂದ್ರೂಣಿ ಹೊಳಿನೀರ ತುಂಬಟಿಗೆ
ಸಾಹುಕಾರನ ಮಗ ಎದುರಾಗಿ ರನ್ನಾದೆ
ಕೋಲು ಕೋಲ.
ಸಾಹುಕಾರ ಮಗ ಎದುರಾಗಿ ಕೇಳ್ಯಾರೆ ಹತ್ಹೊನ್ನ
ಕೊಡುವೆ ಮುಖ (ಮುಖ) ತೋರೆ ರನ್ನಾದೆ ಕೋಲು ಕೋಲ.
ಹತ್ಹೊನ್ನ ನನ್ನ ನತ್ತಿನ ಬೆಲೆನಿಲ್ಲ ತೊತ್ತಿನ
ಮಗ ಬಿಡುದಾರಿ ರನ್ನಾದೆ ಕೋಲು ಕೋಲ.
ಅಲ್ಲಿಂದ ಸಾಹುಕಾರ ಮನಿಗ್ಯಾರೆ ಹೋಗಾರ
ಕಾಲಿಗೆ ಶ್ಯಾಲ್ಹಾಕಿ ಮಲಗ್ಯಾರೆ ರನ್ನಾದೇ ಕೋಲು ಕೋಲ.
ಎಲೆ ಎಲೆ ದಾಸೆವ್ವಾ ಒಳಗಿದ್ದೆ ಹೊರಗಿದ್ದೆ
ನನ್ನದೊಂದೆ ಮಾತ ಕೇಳುಬಾರೆ ರನ್ನಾದೇ ಕೋಲು ಕೋಲ.
ಊರಾಗ ಒಂದು ಮಾಯಾ ರೂಪದ ಹೆಣ್ಣು
ನೋಡಿ ಮುಚ್ಯಾವ ನನು ಕಣ್ಣ ರನ್ನಾದೇ ಕೋಲು ಕೋಲ.
ನೋಡಿನ ಮುಚ್ಯಾವ ನನು ಕಣ್ಣ ದಾಸವ್ವಾ
ಹ್ಯಾಂಗಾದರ ಅಕೀನ ತರಬೇಕ ರನ್ನಾದೇ ಕೋಲು ಕೋಲ.
ಭೀರಿ ಭೀರಿ ದಾಸೆವ್ವಾ ಚಂದ್ರುಣಿ ಮನಿಗೋಗಿ
ಇದ್ದಿಲ್ಲ ಚಂದ್ರೂಣಿ ಮನಿದಾಗೆ ರನ್ನಾದೇ ಕೋಲು ಕೋಲ.
ಎಂದಿಲ್ಲದ ದಾಸೆವ್ವಾ (ದಾಸಿ) ಇಂದ್ಯಾಕೆ ಬಂದಾಳೆಂದು
ಕುಂಡ್ರಲಾಹಿಕ್ಯಾಳೆ ಮಣಿಚವಕಿ ರನ್ನದೇ ಕೋಲು ಕೋಲ.
ಕುಂದ್ರಲಿ ಬಂದಿಲ್ಲ, ನಿಂದ್ರಲಿ ಬಂದಿಲ್ಲ ನಾವೊಂದೆ
ಮಾತ ಕಳುಬಂದ ರನ್ನದೇ ಕೋಲು ಕೋಲ.
ಕೈಯ್ಯರ ಜೊಡುಸ್ಯಾಳೆ ಕರ್ಪೂರ ಬೆಳಗ್ಯಾಳೆ
ಅಂತಹದ ಎನಿತ್ತ ನಾಜೂಕ ರನ್ನದೇ ಕೋಲು ಕೋಲ.
ನಮ್ಮನೆ ರಾಜು ನಿಮ್ಮ ರೂಪಕ ನೋಡಿ
ಅನ್ನಾನೀರಿಲ್ಲದೆ ಮನಿಗ್ಯಾರೆ ರನ್ನದೇ ಕೋಲು ಕೋಲ.
ಹೇಳುವೆ ಗಂಡಾಗ ಕಿತ್ತುವೆ ನಿನ್ಹಲ್ಲ ಆಗುಬ್ಯಾಡ
ಹೋಗೆ ಅಪಮಾನ ರನ್ನದೇ ಕೋಲು ಕೋಲ.
ಊರನೆ ಹೊರಗೊಂದು ಶಂಭುಲಿಂಗನ ಗುಡಿಯ
ಅಲ್ಲಿಗೆ ನೈವೇದ್ಯ ತೋರುತಾಳೆ ರನ್ನದೆ ಕೋಲು ಕೋಲ.
ಅವನಿಗೆ ನೈವೇದ್ಯ ತೋರುವ ವೇಳೆಯಲಿ
ಹ್ಯಾಂಗಾದರಕೀನ ತರುಹುವೆನು ರನ್ನದೆ ಕೋಲು ಕೋಲ.
ವಾರಿಗೆ ಗೆಳತಿಯರೆ ನೀವು ಬರ‌್ರಿ ದೇವರಿಗೆ ನಾವು
ಹೋಗಿ ಕೈಯ ಮುಗಿಯರಿ ರನ್ನದೆ ಕೋಲು ಕೋಲ.
ನಾವು ಹೋಗಿ ಕೈಯ ಮುಗಿಯಂತ ವೇಳೆಯಲಿ
ಸಿಕ್ಕೆಲ್ಲ ಹೆಣ್ಣ ನನ್ನ ಕೈಯ ರನ್ನದೆ ಕೋಲು ಕೋಲ.
ಸೀರಿಯ ಕುಬ್ಬಸ ಬೇಡಿದಷ್ಟು ಕೊಡುವೆ
ಉಟ್ಟು ತೊಟ್ಟು ತಿರಗ ನನ ಮುಂದ ರನ್ನದೆ ಕೋಲು ಕೋಲ.
ಸೀರಿಯ ಕುಪ್ಪಸ ಬೆಂಕಿಗ್ಲಾಕಿ ಸುಡವಲ್ಲಿ ಲೇಸಪ್ಪ
ನಮ್ಮ ಒಗುತಾನ ರನ್ನದೆ ಕೋಲು ಕೋಲ.
ಬೆಳ್ಳಿಯ ಬಂಗಾರ ಬೇಡಿದಷ್ಟು ಕೊಡುವ
ಇಟ್ಟು ತೊಟ್ಟು ತಿರಗ ನನ ಮುಂದ ರನ್ನದೆ ಕೋಲು ಕೋಲ.
ಬೆಳ್ಳಿಯ ಬಂಗಾರ ಬೆಂಕಿಗ್ಹಾಕಿ ಸುಡವಲ್ಲಿ ಲೇಸಪ್ಪ
ನಮ್ಮ ಒಗತಾನ ರನ್ನದೆ ಕೋಲು ಕೋಲ.
ಲೇಸಪ್ಪ ನಮ್ಮ ಒಗತಾನ ಚಂದ್ರುಣಿ
ಗುಡಿ ಕಟ್ಟಿ ಛಿಡಿದು ಬರತಾಳ ರನ್ನದೆ ಕೋಲು ಕೋಲ.
ಭಿರಿ ಭಿರಿ ಚಂದ್ರೂಣಿ ಮನಿಗಾರ ಹೋಗ್ಯಾಳೆ
ಕಾಲಿಗೆ ಶ್ಯಾಲ್ಹಾಕಿ ಮನುಗ್ಯಾಳೆ ರನ್ನದೆ ಕೋಲು ಕೋಲ.
ಮಲ್ಲಿಗೆಯಂತ ಮಾರಿ ಬಾಡಿ ಸಣ್ಣದಾಗಿ
ಯಾರೇನಂದಾರ ಸತಿಯಾಳೆ ರನ್ನದೆ ಕೋಲು ಕೋಲ.
ಅಂಜಿ ಹೇಳಲಿ ನಾನು ಅಳಕಿ ಹೇಳಲಿ ನಾನು
ಅಂಜಲದ್ಹೇಳೆ ಸತಿಯಾಳೆ ರನ್ನದೆ ಕೋಲು ಕೋಲ.
ಊರಗ ಒಬ್ಬ ದುಷ್ಟ ಸೂಳೆಯ ಮಗ, ಪರ ನಾರ್ಯಾರ ಮ್ಯಾಗ
ನದರಿಟ್ಟ ರನ್ನದೆ ಕೋಲು ಕೋಲ.
ಪರ ನಾರ್ಯಾರ ಮ್ಯಾಲ ನದರನೆ ಇಟ್ಟಿದರ, ಎಲ್ಲಿ
ಮುಣುಗಾಲಿ ಹೊಳಿ ನೀರ ರನ್ನದೆ ಕೋಲು ಕೋಲ.
ಬ್ಯಾಸರಿಲ್ಲದ ರೂಪ ಯಾತಕ ಹಾಕ್ಯಾನ ಶಿವನೇ
ಕುತಿಕೊತ್ತೋಣಿತ್ತ ತಾಯ್ತಂದಿ ರನ್ನದೆ ಕೋಲು ಕೋಲ.
ಊರಿಗೆ ರಾಜರು ಮೀರಿದವರ್ಹಾರ, ಮೀರಿದರ ಹೊಡಸ್ಯಾರೊ
ನಮತ್ಯೆಲಿ ರನ್ನದೆ ಕೋಲು ಕೋಲ.
ಮೀರಿದರೆ ಹೊಡಸ್ಯಾರು ನಮತೆಲಿ ಪುರುಷರೆ
ಮನಿ ಬಿಟ್ಹೋಗರಿ ಮರಿದಿಂದ ರನ್ನದೆ ಕೋಲು ಕೋಲ.
ಮನಿ ಬಿಟ್ಟು ಹೋಗರಿ ಮರಿದಿಂದೆ ಪುರುಷರೆ
ಕೇಳ್ಹೋಗರಿ ನಿಮ್ಮ ಸಾಹುಕಾರಗೆ ರನ್ನದೆ ಕೋಲು ಕೋಲ.
ಸಾಕಪ್ಪ ನೌಕರಿ ಸರಿತಪ್ಪ ನಿಮ ರೇಣ್ಯಾರ, ಅಪ್ಪಣಿ
ಕೊಡರಿ ಹಡದಪ್ಪ ರನ್ನದೆ ಕೋಲು ಕೋಲ.
ಸೀರಿ ಕುಬ್ಬಸ ತಂದು ಉಡಸಿ ಉಡಿಯಕ್ಕಿ ಹಾಕೀ
ನೀವು ಹೋಗಿ ತಿರಗಿ ಬರ‌್ರೆವ್ವ ರನ್ನದೆ ಕೋಲು ಕೋಲ.
ತ್ರಿ ಕುದರಿನ ಬಿಗಿರಿ ಕೂಗಿವೀಲ, ಊರ ಸುತ್ತ
ಹಾಕಾರ‌್ರಿ ನಮ್ಮ ಜಾಲ ರನ್ನದೆ ಕೋಲು ಕೋಲ.
ಕುದರಿನ ತಂದಾರ ಕೋಗಿಲ ಬಿಗದಾರ, ಊರಸುತ್ತ
ಹಾಕ್ಯಾರ ತಮ್ಮ ಚಾಲ ರನ್ನದೆ ಕೋಲು ಕೋಲ.
ಹೊತ್ತನೆ ಹೋಗಿತ್ತು ಕಲ್ಲಲ ನಾಗಿತ್ತು
ಕಣ್ಣಿಗಿ ನಿದ್ರಿ ಗವದಾವ್ರಿ ರನ್ನದೆ ಕೋಲು ಕೋಲ.
ಕಣ್ಣೀಗಿ ನಿದ್ರಿ ಗವದಾವ ಪುರುಷ್ಯಾರೆ, ಇಲ್ಲೇ
ಮಾಡರೀ ಮಜಲ ರನ್ನದೆ ಕೋಲು ಕೋಲ.
ತೆಗ್ಗಿನಾಗಿನ ಕುದರಿ ಹೊಡ್ಡೇರಿ ಬರುವಾಗ, ಎಚ್ಚರಾಗೇದ
ಚಂದ್ರುಣಿಗಿ ರನ್ನದೆ ಕೋಲು ಕೋಲ.
ಎಳೇರ‌್ರಿ ಪುರುಷರ ಎಷ್ಟೋತ್ತ ಮನಗೀರಿ
ಹೋಗುವುದೇ ಪ್ರಾಣ ಉಳಿಯುವದೇ ರನ್ನದೆ ಕೋಲು ಕೋಲ.
ಹೋಗುವದೇ ಪ್ರಾಣ ಉಳಿಯುವದೇ ಪುರುಷ್ಯಾರೆ
ಮರಿದ್ಹಿಂದೇ ನೀವು ಮನಗ್ಹೊಗರಿ ರನ್ನದೆ ಕೋಲು ಕೋಲ.
ಗಂಡನ ಕೂಡಿಕೊಂಡು ಬೆಳಗಾನ ಬಂದಿದಿ
ಗಂಡಾಗೆಲಿಟ್ಟೆ ಹೊಯಮಲ್ಲಿ ರನ್ನದೆ ಕೋಲು ಕೋಲ.
ಹೊಡಿಯಲ್ಲ ಬಡಿಯಲ್ಲಂತೆ ಆಣಿ ಭಾಷವ ಕೊಡಿರಿ
ತೋರಿಸಿ ಕೊಡುವೆ ಗಂಡಾಗ ರನ್ನದೆ ಕೋಲು ಕೋಲ.
ಹೊಡಿಯಲ್ಲ ಬಡಿಯಲ್ಲಂತೆ ಆಣಿ ಭಾಷವ ಕೊಟ್ಟ
ತೋರಿಸಿ ನಿನ್ನ ಗಂಡಾಗ ರನ್ನದೆ ಕೋಲು ಕೋಲ.
ಹೊಡಿಯಲ್ಲ ಬಡಿಯಲ್ಲಂತ ಆಣಿ ಭಾಷವ ತೊಗೊಂಡ
ತಡನಿಲ್ಲದೆ ಬರ‌್ರಿ ಪುರುಷ್ಯಾರೆ ರನ್ನದೆ ಕೋಲು ಕೋಲ.
ಎಳಿರಕಿನ ಮುಂದಕ್ಕೆ ಹೊಡಿರವನ ಹಿಂದಾಕ, ಮತ್ಯಾಕ ತಡವ
ಮಾಡುತರಿ ರನ್ನದೆ ಕೋಲು ಕೋಲ.
ಕತ್ತಿ ಕಾಲನ ಚೂರಿ ಎತ್ತಿನ ಹೊಡಿಯಾಗ, ಪಾಪ ಹೆಚ್ಚಾತ್ರಿ
ಮರುತ್ಯಾಕ ರನ್ನದೆ ಕೋಲು ಕೋಲ.
ಚಂದ್ರುಣಿ ಭಾವಕ ಮೆಚ್ಚಿ ಶಿವ ಬಂದ, ಏನ ಬೇಡೂತಿ
ಚಂದ್ರುಣಿ ರನ್ನದೆ ಕೋಲು ಕೋಲ.
ಹೊಡಿರಿ ನನ್ನ ಜೀವ ಪಡಿರಿ ಮುತೈತನ
ಮತ್ಯಾಕ ತಡವ ಮಾಡುತರಿ ರನ್ನದೆ ಕೋಲು ಕೋಲ.
ಏಳೇಲು ಭೀಮಶಾ ಎಷ್ಹ್ಟೊತ್ತು ಮನಗೀದಿ
ಚಂದ್ರೂಣಿಗಿ ಕಷ್ಟ ಭಾಳೈತೆ ರನ್ನದೆ ಕೋಲು ಕೋಲ.
ಶಿವ ಶಿವನೆಂದು ಎದ್ದಾರೆ ರನ್ನದೆ ಕೋಲು ಕೋಲ.
ಹರ ಹರನೆಂದು ಎದ್ದಾರೆ ರನ್ನದೆ ಕೋಲು ಕೋಲ.
ಚಂದ್ರುಣಿ ಹಾಡ ಚಿತ್ತಿಟ್ಟು ಕೇಳಿದರ, ಮುತ್ತೈದಿತಾನ
ಜಯ ಜಯ ರನ್ನದೆ ಕೋಲು ಕೋಲ.
ಚಂದ್ರೂಣಿ ಹಾಡು ಚಿತ್ತಿಟ್ಟು ಕೇಳಿದರೆ, ಪುತ್ರಾನ
ಸಂತಾನ ಜಯ ಜಯ ರನ್ನದೆ ಕೋಲು ಕೋಲ.
2. ಶಂಕರ ಸಾಹುಕಾರನ ಹಾಡು
ಚಿತ್ತರ ಶ್ಯಾಲಿ ಪಟ್ಟಣದಲ್ಲಿ ಶಂಕರ ಸಾವುಕಾರ ಇದ್ದಿದಾರಿ
ಮಕ್ಕಳದ ಸಂತಾನ ಅವರಿಗಿಲ್ಲೆ ಕೋಲೆ
॥ಮಕ್ಕಳದ ಸಂತಾನ ॥
ಆತನ ಹೆಣ್ತೆ ಪದಮಾವತಿ ಹಗಲ ಇರಳ ಮಾಡತಾಳ ಚಿಂತಿ
ಬಂಜಿನೆಂಬ ಜಲ್ಮ ಜಗದೋಳಿರತಾ ಕೋಲೆ
॥ಬಂಜಿನೆಂಬ ॥
ಸತಿಪತಿ ಇಬ್ಬರ ಕೂಡಿ ಏಕಾಂತದಲ್ಲಿ ಮಾತನಾಡಿ
ಪುನಃ ಲಗ್ನವ ಮಾಡಿಕೊತಾ ಕೋಲೆ
॥ಪುನಃ ಲಗ್ನವ ॥
ನಾಕ ಮಂದಿ ಗುಮ್ಮಜದೇರಿ ಕರದಾರೆ ಶಂಕರ ಸಾಹುಕಾರ
ಪುನಃ ಲಗ್ನವ ಮಾಡಿಕೋತಾ ಕೋಲೆ
॥ಪುನಃ ಲಗ್ನವ ॥
ಕುದರೀನ ತಂದಾರೇ ಜೀನರೇ ಬಿಗದಾರೆ
ಗುಮಾಸ್ತಗ ಕರಕೊಂಡ ನಡದಾರೇ ಕೋಲೆ
॥ಗುಮಾಸ್ತಿಗ ಕರಕೊಂಡ ॥
ಆ ತೆವರ ಈ ತೆವರ ಬಾರಾ ಹರದಾರಿ ಹೋದಾರೆ
ಚಂಪಾಮಾಲಿ ಪಟ್ಟಣಕ ಅವರು ಹೋದಾರೆ ಕೋಲೆ
॥ಚಂಪಾಮಾಲಿ ಪಟ್ಟಣಕ ॥
ಚಂಪಾಮಾಲಿ ಪಟ್ಟಣದಲ್ಲಿ ಚಂಪಾವತಿ ಹಿರಿಯಣ್ಣ
ಅವರ ಹೊಂಟಾರೆ ಹೊರಕಡಿ ಕೋಲೆ
॥ಅವರ ಹೊಂಟಾರೆ ॥
ಯಾವೂರ ಗುಮಾಸ್ತೆಣ್ಣ ಎಲ್ಲೀಗಿ ನಡದೀರಿ ಕೋಲೆ
ಚಿತ್ತರ ಶ್ಯಾಲಿ ಪಟ್ಟಣದಲ್ಲಿ ಶಂಕರ ಸಾವುಕಾರ ಇದ್ದ
ಮಕ್ಕಳ ಸಂತಾನ ಅವರಿಗಿಲ್ಲ ಕೋಲೆ
॥ಮಕ್ಕಳ ಸಂತಾನ ಅವರಿಗಿಲ್ಲ ॥
ಪುನಃ ಲಗ್ನವ ಮಾಡಿಕೋತಾ ಕೋಲೆ
॥ಪುನಃ ಲಗ್ನವ ॥
ನಮ್ಮ ಮನಿದಾಗ ನಮತಂಗಿ ಚಂಪಾವತಿ
ಅಕೀಗಿ ನೀವು ನೋಡಿಬರ‌್ರಿ ಕೋಲೆ
॥ಅಕೀಗಿ ನೀವು ॥
ಅಲ್ಲಿಂದ ಪರದಾನಿ ಕರಕೊಂಡು ಹೋಗ್ಯಾರೆ
ಚಂಪಾವತಿ ಫೋಟು ತೋರಸ್ಯಾರೆ ಕೋಲೆ
॥ಚಂಪಾವತಿ ಫೋಟು ॥
ಚಂಪಾವತಿ ನೋಡಿದಾರ ದೀಪಾವಳ್ಳೆ ಹಚ್ಚಿದಂಗ
ಹುಣ್ಣಿದಾಗ ಚಂದ್ರ ಮೂಡಿದಂಗ ಕೋಲೆ
॥ಹುಣ್ಣಿದಾಗ ಚಂದ್ರ ॥
ಭಾಳಭಾರಿ ನಮ್ಮ ತಸ್ಕರ ಕೋಲೆ
॥ಭಾಳ ಭಾರಿ ನಮ್ಮ ॥
ಹಾದಿಗಿ ಹಂದರ ಹಾಕಿ ಬೀದಿಗಿ ಛಳಿ ಕೊಟ್ಟು
ಪುನಃ ಲಗ್ನವ ಮಾಡಿಕೊಂಡರ ಕೋ0ೆ
॥ಪುನಃ ಲಗ್ನವ ॥
ಲಗ್ನವ ಮಾಡಿಕೊಂಡು ದಂಡ ಭಾರಿ ಕರಕೊಂಡು
ಶಂಕರ ಸಾವುಕಾರ ಹೋಗ್ಯಾರ ತಮ್ಮ ಊರಿಗಿ ಕೋಲೆ
॥ಹೋಗ್ಯಾರ ತಮ್ಮ ॥
ಹೀರಿ ಹೆಣ್ತಿ ಪದಮಾವತಿ ಸಣ್ಣ ಹೆಣ್ತಿ ಚಂಪಾವತಿ
ಶಂಕರ ಸಾವುಕಾರ ಅವರು ಇದ್ದೀದಾರ ಕೋಲೆ
॥ಶಂಕರ ಸಾವುಕರ ॥
ಒಂದ ದಿನಾನಂಬುದು ಒಂದು ತಿಂಗಳಾಗ್ಯಾವೆ
ಎರಡ ದಿನಾನಂಬುದು ಎರಡ ತಿಂಗಳಾಗ್ಯಾವೆ ಕೋಲೆ
॥ಎರಡ ದಿನಾನಂಬುದ ॥
ಎರಡ ದಿನಾನಂಬದು ಎರಡು ತಿಂಗಳಾಗ್ಯಾವೆ
ಮೂರು ದಿನಾನಂಬುದು ಮೂರು ತಿಂಗಳ ಕೋಲೆ
॥ಮೂರು ದಿನಾನಂಬುದು ॥
ಆರನೇ ಮೂರು ಕೂಡಿ ಒಂಬತ್ತು ತಿಂಗಳಾಗಿ
ಚಂಪಾವತಿ ಹಡದಾಳ ಗಂಡಸ ಮಗಾ ಕೋಲೆ
॥ಚಂಪಾವತಿ ಹಡದಾಳ ॥
ಗಣಸಮಗನೀಗಿ ನೋಡಿದರ ದೀಪಾವಳ್ಳೆ ಹಚ್ಚಿದಂಗ
ಹುಣ್ಣಿದಾಗ ಚಂದ್ರ ಮೂಡಿದಂಗ ಕೋಲೆ
॥ಹುಣ್ಣಿದಾಗ ಚಂದ್ರ ॥
ಮೂರ ದಿನ ಮೂರದೆಸಿ ಐದಿನ ಐದೆಸಿ
ಬಾರೆಂಬ ದಿನಕ ತೊಟ್ಟಲಿಟ್ಟಾರ ಕೋಲೆ
॥ಬಾರೆಂಬ ದಿನಕ ॥
ಮಾಡ ಗಳಿಯ ಮುತ್ತಿನ ಸಿಂಬಿ ಬಾಲಾಮಿಯ ತಾಮ್ರದ ಕೊಡ
ಬಾವಿ ನೀರಿಗಿ ಚಂಪಾವತಿ ಹೋಗ್ಯಾಳ ಕೋಲೆ
॥ಬಾವಿ ನೀರಿಗಿ ಚಂಪಾವತಿ ॥
ಹಿರೇ ಹೆಣ್ತಿ ಪದಮಾವತಿ ತೊಟ್ಟದಲ್ಲಿ ಹೋಗ್ಯಾಳ
ತೊಟ್ಲಾಗಿನ ಕೂಸಿಗಿ ತಕ್ಕೊಂಡಾಳೆ ಕೋಲೆ
॥ತೊಟ್ಲಾಗಿನ ಕೂಸಿಗಿ ॥
ತೊಟ್ಲಾಗಿನ ಕೂಸಿಗಿ ಕೈಯಾಗ ತಕ್ಕೊಂಡಾಳ
ಕೂತಗಿ ಒತ್ತಿ ಅಕಿ ಮನಸ್ಯಾಳೆ ಕೋಲೆ
॥ಕುತಗಿ ಒತ್ತಿ ಅಕಿ ॥
ಚಂಪಾವತಿ ಬಂದಾಳ ತೊಟ್ಲದಾಗ ನೋಡ್ಯಾಳ
ಕೂಸಿಗೇನಾಯಿತೆಂದೆ ಅಳುತಾಳ ಕೋಲೆ
॥ಕೂಸಿಗೇನಾಯಿತೆಂದೆ ॥
ಸರಸತಿ ಚಂಪಾವತಿ ಹೊಟ್ಯಾಗರ ಬೆಂಕಿ ಬಿದ್ದು
ನನ್ನ ಕೂಸಿಗಿ ಕೊಲ್ಯ್‌ಳರಿ ಕೋಲೆ
॥ನನ್ನ ಕೂಸಿಗಿ ॥
3. ತಾಳಿಕೋಟಿ ಕಿಲ್ಯ್‌ದ ಹಾಡು
ರನ್ನದ ಕೋಲು ಕೋಲೆ
ಯೇ ಹೂವಿನ ಕೋಲು ಕೋಲೆ
ತಳಕೋಟಿ ಖಿಲ್ಯಾಗ ದೇವನ ಕೋಟ್ಯಾಗ
ಬೆಳಗಾನ ಖಿಲ ಬಿದ್ದಾವೆ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ಕೋಲು ಕೋಲೆ ॥
ಬೆಳಗಾನ ಎಲೆ ಖಿಲ ಬಿದ್ದಾವೆ ತಳಕೋಟಿ
ಹುಲಿರಾಯನೆಂಬವನಿಗಿ ಹೇಳ್ಯಾರೆ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಬಾಳೀಯ ಬನದಾಗ ಬಾಲಾನ ತಂದಿಂರೆಂದು
ಬಾಲಾರ ಕೋಡಾಪ ಹಾಡೇನ ರನ್ನದೇ ಕೋಲು ಕೋಲೆ
॥ಯೇ ಹೂವಿನ ॥

4. ವಿಠ್ಠಲದಾಸನ ಹಾಡು
ಶಹರ ಸೋಲ್ಲಾಪುರ ಉದಗಿರ ಲಾತೂರ
ಊರ ಹುಟಸ್ಯಾರೆ ಪಾಂಗೂಲಗಿ ಕೋಲ
॥ಊರ ಹುಟಸ್ಯಾರೆ ॥
ಊರ ಹುಟಸ್ಯಾರೆs ಪಾಂಗೂಲಗಿ ವಿಠ್ಠಲದಾಸ
ಕ್ವಾಟಿಯ ಊರ ಅಕಾಡಿ ಕೋಲ
॥ಕ್ವಾಟಿ ಊರ ॥
ಕ್ವಾಟಿಯ ಎಲೆ ಊರ ಅಕಾಡೆ ವಿಠ್ಠಲದಾಸ
ದುಕಾನ ಕಟಸ್ಯಾರೆ ಮೇಲ್‌ಮಾಡೆ  ಕೋಲ
॥ದುಕಾನ ಕಟಸ್ಯಾರೆ ॥
ದುಕಾನ ಕಟಸ್ಯಾರೆ ಮೇಲ್‌ಮಾಡೆ ವಿಠ್ಠಲದಾಸ
ದುಕಾನ ಮುಂದ ಗೋಮತಿ ಕೋಲ
॥ದುಕಾನ ಮುಂದ ॥
ಮಾಗಿಗೀ ಮಳೆಗಾಲ ಬ್ಯಾಸಿಗಿ ಚಳಿಗಾಲ
ಮರುತ್ಯಾಕೆ ಬಂತ್ರಿ ಬರಗಾಲ  ಕೋಲ
॥ಮರುತ್ಯಾಕೆ ಬಂತ್ರಿ ॥
ಮರುತ್ಯಾಕೆ ಎಲೆ ಬಂತು ಬರಗಾಲ
ತಾಯಿ ತಂದಿ ಮಂದಿ ಕಟಿಗಿ ಮಾರ್ಯಾರೇ  ಕೋಲ
॥ತಾಯಿ ತಂದಿ ಮಂದಿ ॥
ಮಾರಿ ಪಾವಕ್ಕಿ ಒಯ್ತರೆ  ಕೋಲ
॥ಮಾರಿ ಪಾವಕ್ಕಿ ॥
ಮಾರಿ ಪಾವಕ್ಕಿ ಒಯ್ದರೆ ವಿಠ್ಠಲ
ಹಗಿದಾಗಿನ ಜ್ವಾಳ ತಗಸ್ಯಾರೆ  ಕೋಲ
॥ಹಗಿದಾಗಿನ ಜ್ವಾಳ ॥
ಹಗಿದಾಗಿನ ಜ್ವಾಳ ತಗಿಸಿ ವಿಠ್ಠಲದಾಸ
ಒಯ್ದು ಗಿರಣಿಗಿ ಹಾಕಸ್ಯಾರೆ  ಕೋಲ
॥ಒಯ್ದು ಗಿರಣಿಗಿ ॥
ಒಯ್ದು ಎಲೆ ಗಿರಣಿಗಿ ಹಾಕಸ್ಯಾರೆ ವಿಠ್ಠಲದಾಸ
ತ್ವಾಟಿಯಕ ಐದಾರು ಒಲಿಯ ಹೂಸ್ಯಾರೆ  ಕೋಲ
॥ತ್ವಾಟಿಯಕ ಐದಾರು ಒಲಿಯ ॥
ತ್ವಾಟಿಯ ಐದಾರು ಒಲಿಯ ಹೂಡಿಸಿ ವಿಠ್ಠಲದಾಸ
ಲೆಕ್ಕಿಲ್ಲದ ರೊಟ್ಟಿ ಬಡಿಸ್ಯಾರೆ  ಕೋಲ
॥ಲೆಕ್ಕಿಲ್ಲದ ರೊಟ್ಟ ॥
ದೊಡ್ಡವರಿಗಿ ಎರಡ ರೊಟ್ಟಿ ಸಣ್ಣವರಿಗಿ ಒಂದ ರೊಟ್ಟಿ
ಅನ್ನಾಕಿ ಅವರು ಪುನ್ಯ ಪಡಿದಾರೆ  ಕೋಲ
॥ಅನ್ನಾಕಿ ಪುನ್ಯ ॥
ಅನ್ನಾಕಿ ಎಲೆ ಪುನ್ಯ ಪಡದಾರ ವಿಠ್ಠಲದಾಸ
ಪುರಸ್ವಾಮಿ ಮಂದಿ ಬಾಕಿಲ್ಲದೆ  ಕೋಲ
॥ಪುರಸ್ವಾಮಿ ಮಂದಿ ॥
ಪುರಸ್ವಾಮಿ ಎಲೆ ಮಂದಿ ಮನಸುಪಿ ಮಾಡ್ಯಾರೆ
ಗಂಜೀಗೆs ಬೆಂಕಿ ಹಚ್ಯಾರಂತ  ಕೋಲ
ಪುಂಡಿಗದಿನ ದಂಡಿನರಸುತ ಬಂದ
ದಿಂಡಿ ಖೆಡವ್ಯಾರೆ ಅಗಸ್ಯಾಗೆ  ಕೋಲ
॥ದಿಂಡಿ ಖೆಡವ್ಯಾರೆ ॥
ದಿಂಡಿನೆ ಖೆಡವ್ಯಾರ ಅಗಸ್ಯಾಗ ವಿಠ್ಠಲದಾಸ
ಜಂಗ ನಡಸ್ಯಾರೆ ತುರಕರೇ  ಕೋಲ
॥ಜಂಗ ನಡಸ್ಯಾರೆ ॥
ಹಿಂಡು ಮಂದಿ ತುರಕರು ಜಂಗನಡಸ್ಯಾರೆ
ವಿಠ್ಠಲದಾಸ ಬಂದೇ ಬಿಡಸ್ಯಾರೆ  ಕೋಲ
॥ವಿಠ್ಠಲದಾಸ ಬಂದೇ ॥
ಹಿಂದು ಮಂದಿ ಹಿಂದಕಾಯಿತು ತುರಕನಿ ಹೆಚ್ಚಾಯಿತೇ
ಗಂಜೀಗಿ ಬೆಂಕಿ ಹಚ್ಚಾದಾಯಿತೇ  ಕೋಲ
॥ಗಂಜಿಗೀ ಬೆಂಕಿ ॥
ಗಂಜಿಗೆ ಎಲೆ ಬೆಂಕಿ ಹಚ್ಚಾದಾಯಿತೆ ನಾರೋಡ್ಯಾ
ವಿಠ್ಠಲದಾಸಗಬೇಡಿ ಹಾಕಸ್ಯಾರೆ  ಕೋಲ
॥ವಿಠ್ಠಲದಾಸಗ ಬೇಡಿ ॥
ವಿಠ್ಠಲದಾಸಗ ಬೇಡಿ ಹಾಕಸ್ಯಾರ ತುರಕರೆ
ಜೇಲಖಾನ್ಯಾಗ ಒಯ್ದು ಜಡಸ್ಯಾರೆ  ಕೋಲ
॥ಜೇಲಖಾನ್ಯಾಗ ಒಯ್ದು ॥
ವಿಠ್ಠಲದಾಸನ ಮಗಳು ಹುಮನಾಬಾದದೊಳಾದಾಳ
ಮಾರಿಗಿ ಶಾಲಾಕಿ ಅಳುತಾಳೆ  ಕೋಲ
॥ಮಾರಿಕಿ ಶಾಲಾಕಿ ॥
ಬ್ಯಾಸಿಗಿ ಬಿಸಲೊಳಗ ಕೂಸಿನ ತಾಯಿಹಾಳೆ
ಕಲಸುತ್ತಗುಳ್ಳಿ ಸರಿ ಬಂದಾ  ಕೋಲ
॥ಕಲಸುತ್ತಗುಳ್ಳಿ ॥
ವಿಠ್ಠಲದಾಸನ ಮಾಲಿಗಿ ಬೆಂಕಿಯರ ಹಚ್ಚಿದರ
ಮೂರದಿನಾ ಮಾಲ ಉರದಾದ್ರಿರಿ  ಕೋಲ
॥ಮೂಲದಿನಾ ಮಾಲ ॥
ಬೆಳ್ಳಿ ಸುಟ್ಟ ಬಂಗಾರ ಸುಟ್ಟ ಬಂಗಾರದ ಆಭರಣ ಸುಟ್ಟ
ಬಂಗಾರ ಮಾಲ ಉರದೋಯ್ತಿರಿ  ಕೋಲ
॥ಬಂಗಾರ ಮಾಲ ॥
ಬಂಗಾರದ ಎಲೆಮಾಲ ಉರದೋಯ್ತು ಪೂರಣ
ಜೇಲಖ್ಯಾನಗ ಒಯ್ದು ಜಡಸ್ಯಾರೆ  ಕೋಲ
॥ಜೇಲಖ್ಯಾನಗ ಒದಯು ॥
ವಿಠ್ಠಲದಾಸನ ಅಕ್ಕ ಇದ್ದಾಕಿ ಇದ್ದಾಳೆ
ಭಂಡೀಲೆ ರೊಕ್ಕ ಖಳವ್ಯಾಳೆ  ಕೋಲ
॥ಭಂಡೀಲೆ ರೊಕ್ಕ ॥
ಭಂಡೀಲೆ ಎಲೆ ರೊಕ್ಕ ಖಳವ್ಯಾಳೆ ಅವರಕ್ಕ
ತಮ್ಮನ ಬೇಡಿ ಬಿಡಸ್ಯಾಳೆ  ಕೋಲ
॥ತಮ್ಮನ ಬೇಡಿ ॥
ರಾಮಾನಾಯ್ಕ ಭೀಮಾನಾಯ್ಕ ನಾಯ್ಕರ
ಗುರುಸ್ವಾಮಿ ಇನ್ನ ಅವರು ಒಯ್ದರೆ  ಕೋಲ
॥ಗುರುಸ್ವಾಮಿ ಇನ್ನ ॥
ಪುಣ್ಯದ ವಿಠ್ಠಲದಾಸ ಪುಣ್ಯಪಡದಾರಂದೆ
ವಾಯಿಣಿ ಹರುದಾಡೆ ಮರುತ್ಯಾಕೆ  ಕೋಲ
॥ವಾಯಿಣಿ ಹರುದಾಡೆ ॥
ರಾಮಾನಾಯ್ಕ ಭೀಮಾನಾಯ್ಕ ವಿಠ್ಠಲದಾಸಗ ಕರದೋಯ್ದು
ಭಾಲಕಿ ಊರಿಗಿ ಒಯ್ದರೆ  ಕೋಲ
॥ಭಾಲಕಿ ಊರಿಗಿ ॥
ಭಾಲಕಿ ಊರಿಗಿ ವಿಠ್ಠಲದಾಸಗ ಬಯ್ದು
ಹೊಸ ಗಂಜ ಅವರು ಕಟಸ್ಯಾರೆ  ಕೋಲ
॥ಹೊಸ ಗಂಜ ಅವರು ॥
ಹೊಸ ಗಂಜನೆ ಅವರು ಕಟಸ್ಯಾರೆ ವಿಠ್ಠಲದಾಸ
ಹಿಟ್ಟಿನ ಗಿರಣಿ ತರಸ್ಯಾರೆ ಕೋರ
॥ಹಿಟ್ಟಿನ ಗಿರಣಿ ॥
ಹಿಟ್ಟಿನ ಎಲೆ ಗಿರಣಿ ತರಸ್ಯಾರೆ ನಾರೋಡ್ಯಾ
ಹೆಣಮಕ್ಕಳ ಪುನ್ಯ ಪಡದಾರೆ  ಕೋಲ
॥ಹೆಣಮಕ್ಕಳ ಪುನ್ಯ ॥
5. ಸಂಗಮ್ಮಳ ಹಾಡು
ಬೀದರ ಕ್ವಾಟಿ ಊರಾಗ ಕಿಲ್ಯ್‌ನಾದರ ಕಟುತಾರಂತ
ಒಂದೊಂದು ಕಲ್ಲೀಗಿ ಮುಗಿಯಾಣಿಲ್ರಿ ಕೋಲ.
ಒಂದೊಂದು ಕಲ್ಲೀಗಿ ಮುಗಿಯಾಣಿಲ್ರಿ ಬೀದರ ಕ್ವಾಟಿ,
ಎರಡೆಂಬ ಕಲ್ಲೀಗಿ ಮುಗಿಯಾಣಿಲ್ರ್ರಿ ಕೋಲ.
ಎರಡೆಂಬ ಕಲ್ಲೀಗಿ ಮುಗಿಯಾಣಿಲ್ರಿ ಬೀದರ ಕ್ವಾಟಿ
ಮೂರೆಂಬ ಕಲ್ಲೀಗಿ ಮುಗಿಯಾಣಿಲ್ರಿ ಕೋಲ.
ಮೂರೆಂಬ ಕಲ್ಲೀಗಿ ಮುಗಿಯಾಣಿಲ್ರಿ ಬೀದರ ಕ್ವಾಟಿ
ಕೇಳಿಸಿ ನೋಡಲ್ಲಿ ನಡದಾರ ಕೋಲ.
ಹಾರೂನ ಕರಸ್ಯಾರ ಹೊತ್ತೀಗಿಯ ತೆಗಸ್ಯಾರ ಎನ್ಹೊಂಟದ್ದಾರು
ಹೊತ್ತಿಗ್ಯಾರ ಕೋಲ.
ಬೀದರ ಕ್ವಾಟಿ ಊರಾಗ ಮಲಸೆಟ್ಟಿ ಗೌಡಗ ಅವರಿಗೈದ
ಮಂದಿ ಗಣಸ್ಮಕ್ಕಳು ಕೋಲ ಅವರೀಗೈದ ಮಂದಿ
ಸೂಸಿದೇರಾ ಕೋಲ.
ಅವರೀಗಿ ಐದ ಮಂದಿ ಸೊಸೀದೇರು ಇದ್ದಾರ ಸಣ್ಣಕಿ
ಸಂಗಮ್ಮಗ ಬೇಡ್ಯಾದಂತ ಕೋಲ.
ಅಷ್ಟೆಂಬಾ ಶಬ್ದರಾ ಕೇಳ್ಯಾರಾ ಮಲ್ಲಿಶೆಟ್ಟಿ ಗೌಡ ದೌಡ
ಮಾಡಿ ಮನೀಗಿ ಬಂದಾರೆ ಕೋಲ.
ಹತ್ತನೆ ಖಂಬದ ನಡಾ ಒತ್ತಿ ಮಂಚಾವ ಹಾಕಿ
ಕಾಲಿಗಿ ಶ್ಯಾಲ್ಹಾಕಿ ಮನಗ್ಯಾರೆ ಕೋಲ.
ಸಂಗಮ್ಮ ಬಂದಿದಾಳು ಮಂಚದ ಬಲ್ಲಿ ನಿಂತಿದಾಳು
ಎನು ಬ್ಯಾನಿಯ ಮಾವೈಯ್ಯ ಕೋಲ.
ಬೀದರ ಕ್ವಾಟಿ ಊರಾಗ ಕಿಲ್ಯ್‌ನಾದರ ಕಟತಾರಂತ
ಅದೂ ನಿನ್ನಾಗ ಬೇಡ್ಯಾದಂತ ಕೋಲ.
ಅಷ್ಟೆಂಬ ಶಬ್ದಾರ ಕೇಳ್ಯಾಳೆ ಸಂಗಮ್ಮ ಮಾವಾರೊಚನಾಕ
ನಡುದಾಳೆ ಕೋಲ.
ಅಡಗೀಯ ಮನಿದಾಗ ಮಜ್ಜೀಗಿ ಮಾಡಾ ಅತ್ತೆವ್ವಾ
ಹೋಗಿ ಪಾದಾಕ ಶರಣಂದ ಕೋಲ.
ಅಳುಬ್ಯಾಡ್ರಿ ಅತ್ತೆವ್ವಾ ಕರಿಬ್ಯಾಡ್ರಿ ಅತ್ತೆವ್ವಾ ಮಾವರೊಚನಾಕ
ನಡುದೆವರಿ ಕೋಲ.
ದೇವರ ಮನಿದಾಗ ಇರುವಂತಹ ನೆಗೆಣದೇರಾ,
ಹೋಗಿ ಪಾದಕ ಶರಣಂದ ಕೋಲ.
ಅಳುಬ್ಯಾಡ್ರಿ ನೆಗೆಣದೇರ್ಯಾ ಕರಿಬೇಡ್ರಿ ನೆಗೆಣದೇರ್ಯಾ
ಮಾವರೊಚನಾಕ ನಡುದೆವರಿ ಕೋಲ.
ನಡುವೀನ ಪಡಸಲಿದಾಗ ಕುಂತಾರ ಭಾವೈಯ್ಯ
ಹೋಗಿ ಪಾದಾಕ ಶರಣೆಂದ ಕೋಲ.
ಅಳುಬ್ಯಾಡ್ರಿ, ಭಾವೈಯ್ಯ ಕರಿಬ್ಯಾಡ್ರಿ ಭಾವಯ್ಯ ಮಾವರೊಚನಾಕ
ನಡೆದೇವ್ರಿ ಕೋಲ.
ಚಿನ್ನನೆ ಅಂಗಳದಾಗ ಆಡುವಂಥ ಮೈದುನದೇರ್ಯಾ
ಹೋಗಿ ಪಾದಾಕ ಶರಣಂದ ಕೋಲ.
ಅಳುಬ್ಯಾಡ್ರಿ ಮೈದುನ ದೇರ್ಯಾ ಕರೀಬ್ಯಾಡ್ರಿ ಮೈದುನದೇರ್ಯಾ
ಮಾವರೊಚನಾಕ ನಡೆದವರಿ ಕೋಲ.
ಸಂದಿ ಸಂದಿಗೊಂಟಾ ಗೊಂಬ್ಯಾಡ ನಾದುನದೇರ್ಯಾ
ಹೋಗಿ ಪಾದಾಕ ಶರಣೆಂದ ಕೋಲ.
ಅಳುಬ್ಯಾಡ್ರಿ ನಾದುನದೇರ್ಯಾ ಕರಿಬ್ಯಾಡ್ರಿ ನಾದುನದೇರ್ಯಾ
ಮಾವರೊಚನಾಕ ನಡದೆವ್ರಿ ಕೋಲ.
ಊರ ಮುಂದಿನ ಹೊಲದಾಗ ಗುಬ್ಬಿ ಮಂಚದ ಮ್ಯಾಲ
ಹಾ ಅಂತೆ ಹಕ್ಕಿ ಹೊಡಿಯವರ್ಯಾ ಕೋಲ.
ಹಾ ಅಂತೆ ಎಲೆ ಹಕ್ಕಿ ಹೊಡಿಯವರ್ಯಾ ಪುರುಷಾರ್ಯಾ
ಹೋಗಿ ಪಾದಾಕ ಶರಣೆಂದ ಕೋಲ.
ಅಳುಬ್ಯಾಡ್ರಿ ಪುರುಷ್ಯಾರ, ಕರಿಬ್ಯಾಡ್ರಿ ಪುರುಷ್ಯಾರ
ಮಾವರೊಚನಾಕ ನಡುದೆವರಿ ಕೋಲ.
ನನ್ನ ಗಲ್ಲದೆ ಬಾಲಿ ನೀ ಎಲ್ಲಿ ನಡದೀದಿ ಝಾಡುಸೀ
ಬೆನ್ನು ಬಡುವಾರೆ ಕೋಲ.
ಹೇಳುಕೋತ ಕೇಳುಕೋತಾ ಕಿಲ್ಯ್‌ಕಾದರ ಬಂದಿದಾಳ
ಒಂದೆಂಬ ಛೀಡಿ ಇಳುದಾಳೆ ಕೋಲ.
ಒಂದೆಂಬ ಎಲೆ ಛಿಡಿ ಇಳುದಾಳೆ ಸಂಗಮ್ಮ ನಿಂತಾ
ಜನರೆಲ್ಲ ದುಃಖ ಮಾಡಿ ಕೋಲ.
ಒಂದೆಂಬ ಎಲೆ ಛಿಡಿ ಇಳುದಾಳೆ ಸಂಗಮ್ಮ ಎರಡೆಂಬ
ಛೀಡಿ ಇಳುದಾಳೆ ಕೋಲ.
ಎರಡೆಂಬ ಎಲೆ ಛಿಡಿ ಇಳುದಾಳೆ ಸಂಗಮ್ಮ
ಕುಂತ ಜನರೆಲ್ಲಾ ದುಃಖ ಮಾಡಿ ಕೋಲ.
ಎರಡೆಂಬ ಛೀಡಿ ಇಳಿದಾಳೆ ಸಂಗಮ್ಮ ಮೂರೆಂಬ
ಛೀಡಿ ಇಳಿದಾಳೆ ಕೋಲ.
ಮೂರೆಂಬ ಎಲೆ ಛೀಡಿ ಇಳಿದಾಳೆ ಸಂಗಮ್ಮ
ಆವಾಗ ಅರಗಲ್ಲ ಎಳೆದಾರೆ ಕೋಲ.
ಹಿಂದಾನೆ ಸರಿ ರಾತ್ರಿ ಮುಂದಾನೆ ಸರಿ ರಾತ್ರಿ ಪುತ್ರನ ಸಂತಾನ
ಜಯ ಜಯ ಕೋಲ.
ಈ ಪತಿವ್ರತಿ ಹಾಡ ಚಿತ್ತಿಟ್ಟು ಕೇಳಿದರೆ ಮುತ್ತೈದಿ ತಾನ
ಘನ ಘನ ಕೋಲ.
 * * *
6. ಸಂಗಮ್ಮಳ ಹಾಡು
ಅತ್ತೀಗಿ ನಾದುಣದೇರು ಹೊತ್ತಾರೆ ಹೊಳಿ ನೀರು ಯಾಕೆ
ಸಂಗಮ್ಮ ತಡಾ ಮಾಡಿ ಕೋಲೆಣ್ಣಾ ಕೋಲ.
ಆರ ಮಂದಿ ಅರಬರು, ಮೂರ ಮಂದಿ ತುರಕರು
ಗಂಜಿ ಹಚ್ಚಡದೇ ಗೌಡರು ಕೋಲ ಕೋಲ.
ಗಂಜಿನ ಹಚ್ಚಡದು ಗೌಡರ ಇದ್ದಿದಾರ ಸಂಗ
ಮಾಡ್ಯಾಳ ನಿಮತಂಗಿ ಕೋಲೆಣ್ಣಾ ಕೋಲ.
ಎಲಿ ಎಲೆ ಹಡದವ್ವ ಒಳಗಿದ್ದೇ ಹೊರಗಿದ್ದೇ
ನನ್ನದೊಂದೇ ಮಾತಾ ಕೆಳೇ ತಾಯಿ ಕೋಲ ಕೋಲ.
ಬೆಳ್ಳಿಯ ಬಟಲಾಗ ಒಳ್ಳೇಣ್ಣಿ ತಗೊಂಡು ತಂಗಿ
ಸಂಗಮ್ಮಗ ನೀರುರವ್ವಾ ಕೋಲ ಕೋಲ.
ಧಟ್ಯಾರ ಹರಿ ತಾಯಿ ರೊಟ್ಟ್ಯಾರ ಕಟ್ಟ ತಾಯಿ ಖಳವಿ
ಬರುವರಿ ಸಂಗಮ್ಮಗ ಕೋಲ ಕೋಲ.
ಹಿಂದ ಆಮವಾಸಿ ಮಗನೆ ಮುಂದ ಹುಣ್ಣಿಮಿ ಮಗನೆ
ಈಗ್ಯಾಕ ಖಳುತೆ ನನ್ನ ಮಗನೆ ಕೋಲ ಕೋಲ.
ಸಂಗಮ್ಮಾನತ್ತಿ ಮನೆಯವರು ಸಂಗದೇವರಿಗಿ
ಹೊಯ್ತರಂತ ಖಳುಬೇಕೆ ತಾಯಿ ಸಂಗಮ್ಮಗ ಕೋಲ ಕೋಲ.
ಧಟ್ಯಾರ ಹರದಾಳ ರೊಟ್ಟ್ಯಾರ ಕಟ್ಟಿದಾಳೆ ಮಗಳ ಸಂಗಮ್ಮಗ
ತೈಯ್ಯರ ಮಾಡಿ ಕೋಲ ಕೋಲ.
ಒಕ್ಕಲಾಗೇರ್ಯಾಗ ಹೊಕ್ಯಾಳೆ ಸಂಗಮ್ಮ ಹೋಗಿಬರ‌್ತಾ
ನನ್ನ ಗೆಳದೇರ್ಯಾ ಕೋಲ ಕೋಲ.
ಹೋದಾರ ಹೋಗವ್ವಾ ಬಂದಾರ ಬಾರವ್ವ ಬರುತಾ
ಬಾಲಾನ ಎತ್ತಿಬಾರ ಕೋಲ ಕೋಲ.
ಆ ಫಲ ನಮಗೆಲ್ಲಿ ಆ ಶಿಶು ನಮಗೆಲ್ಲಿ ವೈರಿ
ಹಾನಾವ್ವ ಬೆನ್ನೀಗಿ ಕೋಲ ಕೋಲ.
ಹಾರಾರ ಗೇರ್ಯಾಗ ಹಾಲಂತಹ ಗಳೆದೆರೆ ಹೋಗಿ
ಬರ‌್ತಾ ನನ್ನ ಅತ್ತಿಮನಿಗಿ ಕೋಲ ಕೋಲ.
ಹೋದಾರ ಹೋಗವ್ವ ಬಂದಾರ ಬಾರಾವ್ವ
ಬರುತಾ ಕಂದಾನ ಎತ್ತಿ ಬಾರೆ ಕೋಲ ಕೋಲ.
ಆ ಫಲ ನಮಗೆಲ್ಲಿ ಆ ಶಿಶು ನಮಗೆಲ್ಲಿ ದುಷ್ಮಾನ್ಹಾರಾವ್ವ
ಬೆನ್ನೀಗಿ ಕೋಲ ಕೋಲ.
ಹೇಳಂಕೋತ ಕೇಳುಕೋತ ಊರ್ಹೊರಗ ಹೋಗಿದಾನೆ
ಊರ ಹಾದಿನೇ ಬಿಟ್ಟಿದಾನೆ ಕೋಲ ಕೋಲ.
ಊರ್ಹಾದಿ ಬಿಟ್ಟಿ ಅಣ್ಣ ಕೇರ್ಹಾದಿ ಬಿಟ್ಟಿಯಣ್ಣ ಯತ್ತ
ತಂದೆಲ್ಲೋ ನನ್ನಣ್ಣ ಕೋಲ ಕೋಲ.
ಊರ್ಹಾದಿ ಇದೇ ತಂಗಿ, ಕೇರ್ಹಾದಿ ಇದೇ ತಂಗಿ
ಅತ್ತೇವರ್ಹಾದಿ ಇದೇ ತಂಗಿ ಕೋಲ ಕೋಲ.
ಅತ್ತೇವರ್ಹಾದೀಗಿ ಉತ್ತತ್ತೀ ಬನಗೋಳು ಎತ್ತಾ
ತಂದೆಲ್ಲೋ ನನಣ್ಣಾ ಕೋಲ ಕೋಲ.
ಅಟ್ಟಾ ಆರ್ಯಾಣದಾಗ ಕೋಲೆಣ್ಣಾ ಕೋಲ
ರೊಟ್ಟಿಗಂಟಾರ ಇಳುವ್ಯಾರೆ ಕೋಲೆಣ್ಣಾ ಕೋಲ.
ಒಂದು ತುತ್ತ ಉಂಡಿದಾರ ಎರಡು ತುತ್ತ
ಉಂಡಿದಾರ ಮೂರೆಂಬ ತುತ್ತೀಗಿ ಜಂಬಿಯ ತೆಗೆದ ಕೋಲ ಕೋಲ.
ಅತ್ತ್ಯಾವರ ಮನಿದಾಗ ಬೀಸಾ ಕಲ್ಲೀನ ಮ್ಯಾಲ
ಮುಕ್ಕಾ ಮುಕ್ಕೀಗಿ ನೆನದೇವಾ ಕೋಲ ಕೋಲ ಸುತ್ತಾ
ಸುತ್ತೀಗಿ ನೆನದೇವ ಕೋಲ ಕೋಲ.
ಅತ್ತೆವರ ಮನಿದಾಗ ಕುಟ್ಟಾ ಒಳ್ಳಿನ ಮ್ಯಾಲ
ಪೆಟ್ಟಿ ಪೆಟ್ಟೀಗಿ ನೆನದೆವ ಕೋಲ ಕೋಲ.
ಅಷ್ಟೆಲ್ಲಾ ಕೇಳಿದಾನ ಅಷ್ಟೆಲ್ಲಾ ಹೇಳಿದಾನ ಹೊಟ್ಯಾಗ
ಜೆಂಬ್ಯಾವ ತಿವದಾನ ಕೋಲ ಕೋಲ.
ತಂಗೀಗಿ ಹೊಡದಾನ ರಕ್ತಾರ ತಗೆದಾನ ತನ್ನ ಮನೀಗಿ
ಬಂದಿದಾನ ಕೋಲ ಕೋಲ.
ತನ್ನಾನೆ ಮನಿಗೆ ಬಂದಿದಾನೆ ಅವರಣ್ಣ ತನ್ನ
ಮಡದೀಗಿ ಕರದಾನ ಕೋಲೆಣ್ಣಾ ಕೋಲ.
ತನ್ನಾನೆ ಮಡದೀಗಿ ಕರದೋನೇ ಹೇಳಿದಾನೆ
ಹೊಡೆದು ಬಂದ ನೋಡೆ ಸಂಗಮ್ಮಗ ಕೋಲ ಕೋಲ.
ಇಟ್ಟರ ಇಡುತ್ತೀರಿ, ಬಿಟ್ಟರ ಬಿಡುತ್ತೀರಿ ಮಾಲಿ
ಗೌಡರ ಮನಿದಾಗಿಲ್ಲ ಕೋಲ ಕೋಲ.
ಆಲೂರ ಅಗಸಿಲ್ಲ, ಬೇಲೂರಿಗಿ ಖಿಂಡಿನಿಲ್ಲ ದೊಡ್ಡ
ಉದಗೀರಿಗಿ ತೋರಿನಿಲ್ಲ ಕೋಲ ಕೋಲ.
ದೊಡ್ಡನೆ ಉದಗೀರಿಗಿ ತೊರಿನಿಲ್ಲ ತುಳಜಾಪೂರ
ಹಡದಾ ಬಾಲೇರಿಗಿ ಹೊರಸಿಲ್ಲ ಕೋಲ ಕೋಲ.
 * * *
ಬಾಲೇರ ಎಲೆ ಪಾಪ ಹಡದರ ಹುಲಿರಾಯ ರನ್ನದೆ ಕೋಲುಕೋಲೆ
ಯೇ ಹೂವಿನ ಕೋಲು ಕೋಲೆ
ಅಕ್ಕ ಇಲ್ಲಯೇನ ತಂಗಿ ಇಲ್ಲಯೇನ
ನನ ಕೂಡತಿಯೇನ ತಾಯಿ ಹಡದವ್ವ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ಕೋಲು ಕೋಲೆ ॥
ಅಲ್ಲಿಂದ ಹುಲಿರಾಯ ಮನಗ್ಯಾರ ದಂಡಿ
ನಿದ್ದಿಯಿಲ್ಲ ತಾಯಿ ನನಗರ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ಕೋಲು ಕೋಲೆ ॥
ಎಲೆಯಾ ಎಲೆ ತಾಯಿ ನನಗಾರ ನಿದ್ದಿಲ್ಲ
ಅಕ್ಕ ತಂಗಿ ಯಾರ್ಯಾರಿಲ್ಲ ಎನೆಂತು ಮಾಡರಿ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ಕೋಲು ಕೋಲೆ ॥
ನಿಮ್ಮ ಅಕ್ಕ ಇರಲಾಕ ಒಬ್ಬಾಕಿ ಇದ್ದೇನಮ್ಮ
ತಳಕ್ವಟ್ಯಾಗ ಹಾಳೋ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ಕೋಲು ಕೋಲೆ ॥
ಅಲ್ಲಿಂದ ಹುಲಿರಾಯ ಮನಿಗ್ಹೋಗಿ
ಅಕ್ಕದೇರ ಮಾವ ಒಪ್ಪಂತ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ಕೋಲು ಕೋಲೆ ॥
ಅಕ್ಕನ ದೇವಮ್ಮನ ಒಪ್ಪಂತ ಸಿರಿ ಕೊಡರಿ
ಅಕ್ಕನ ಮಗನೀಗಿ ಒಪ್ಪಂತ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ಕೋಲು ಕೋಲೆ ॥
ಅಕ್ಕನೇ ದೇವಮ್ಮನ ಮಗನೀಗಿ ಒಪ್ಪಂತ
ಅಂಗೀಯ ಕೊಡರಿ ಚತರಣ್ಣ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ಕೋಲು ಕೋಲೆ ॥
ಅಲ್ಲಿಂದ ಹುಲಿರಾಯ ಸಿಂಪಗೆರ ಮನಿಗ್ಹೋಗಿ
ಅಕ್ಕದೇರ ಮಾವ ಒಪ್ಪಂತ ಕೋಲು ಕೋಲೆನ್ನ ಕೋಲೆ
॥ಯೇ ರನ್ನದ ॥
ಅಕ್ಕದೇವಮ್ಮ ಒಪ್ಪಂತ ಕುಬಸ ಕೊಡರಿ
ಅಕ್ಕನೆ ಮಾವ ಒಪ್ಪಂತ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಅಕ್ಕ ದೇವಮ್ಮನ ಮಗನೀಗಿ ಒಪ್ಪಂತ
ಅಂಗಿ ಕೊಡರೆಂದ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಅಲ್ಲಿಂದ ಹುಲಿರಾಯ ಬಳಗಾರ ಮನಿಗ್ಹೋಗಿ
ಅಕ್ಕದೇರ ಮಾವ ಒಪ್ಪಂತ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಅಕ್ಕನೇ ದೇವಮ್ಮಗ ಒಪ್ಪಂತ ಬಳಿ ಕೊಡರಿ
ಅಕ್ಕದೇವಮ್ಮಗ ಒಪ್ಪಂತ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಅಷ್ಟೆಲ್ಲ ತಗೊಂಡಾನ ಗಂಟು ಕಟ್ಟ್ಯಾನ
ತಳಕೋಟಿ ಹಾದಿ ಹಿಡಿದಾನ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ದನಕಾಯ ಅಣ್ಣದೇರ ದನಕಾಯ ತಮ್ಮದೇರ
ತಳಕೋಟಿ ಹಾದಿ ಯಾವಾದಾದ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಬಾಳಿ ಬಲಕ ಮಾಡೋ ಲಿಂಬಿs ಎಡಕಮಾಡೋ
ನಡವೀನ ಹಾದೀಗಿ ಲಗು ಮಾಡು ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಕುರಿಕಾಯ ಅಣ್ಣದೇರ ಕುರಿಕಾಯ ತಮ್ಮದೇರ
ತಳಕೋಟಿ ಹಾದಿ ಯಾವಾದಾದ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಬಾಳಿ ಬಲಿಕ ಮಾಡಿ ಲಿಂಬಿ ಎಡಕ ಮಾಡೋ
ನಡವೀನ ಹಾದೀಗಿ ಲಗುಮಾಡು ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ನಡವೀನ ಹಾದೀಗಿ ಲಗೂ ಮಾಡಿ ಹುಲಿರಾಯ
ತಳಕೋಟಿ ಊರೀಗಿ ಹೋಗ್ಯಾನೇ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ನೀರ ತರಾ ಅವ್ವದೇರ ನೀರತರ ಅಕ್ಕದೇರ
ಅಕ್ಕದೇವಮ್ಮನ ಮನಿಯೆಲ್ಯ್‌ದ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಅಕ್ಕದೇವಮ್ಮನ ನೀಗೇರಿ ನೀರಿಗಿ ಬಂದಾಳ
ಬಾತಮ್ಮನಂತೇಕರದೊಯ್ದು ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಎಲೇ ಎಲೇ ದೇವಮ್ಮ ಒಳಗಿದ್ದಿ ಹೊರಗಿದ್ದಿ
ತಮ್ಮ ಹುಲಿರಾಯ ಬಂದಾನೆ ಕೋಲು ಕೋಲೆ
॥ಯೇ ಹೂವಿನ ॥
ತಮ್ಮಾನೇ ನೀವು ಇದ್ದರ ಅಣ್ಣಾನೇ ನೀವು ಇದ್ದರ
ಅಣಕದ ಮಾತು ಆಡಬ್ಯಾಡ್ರಿ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ನನ್ನಾಣಿ ನಿನ್ನಾಣಿ ಸತ್ಯಕ್ಕ ಶಿವನಾಣಿ
ತಮ್ಮ ಹುಲಿರಾಯ ಬಂದಾನೆ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಒಳಕ ನೀ ಹೋಗಾನೀ ಒಳಗ ಮಾವನ ಕುಂತಾರ
ಮಾವನ ಪಾದಕ ಶರಣೆಂದ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಅಕ್ಕಿವಂತರು ನಾವು ಅನ್ನವಂತರು ನಾವು
ಅಕ್ಕದೇಮ್ಮನ ತರಹೋಗು ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಪಡಸಾಲ್ಯಾಗ ಹೋದಾನ ಅತ್ಯಾರ ಕುಂತಾರ
ಅತ್ಯಾರ ಪಾದಕ ಶರಣೆಂದ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಅಕ್ಕಿವಂತರು ನಾವು ಅನ್ನವಂತರು ನಾವು
ಅಕ್ಕದೇವಮ್ಮನ ತರ ಹೋಗು ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ದೇಯಾರ ಮನೀದಾಗ ಹ್ಯಾಂಗರ ಮಾಡಲಿ
ನಾಗರಿಕದಾಗ ಶರಣೆಂದ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಅಕ್ಕಿವಂತರ ಬ್ಯಾಡ ಅನ್ನವಂತರ ಬ್ಯಾಡ
ತಳಕೋಟಿ ಖಿಲ್ಯಾಗ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಅನ್ನಪಾಯಸವ ಮಾಡಿ ತಮ್ಮ ಬಳಗಕ ನೀಡಿ
ತಮ್ಮ ಹುಲಿರಾಯಗ ಉಣ ನೀಡಿ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಒಂದ ತುತ್ತ ಉಣ ಒಂದ ಗಳಿಗಿ ಒಬ್ಬರ ಬಂದಾರೆ ಹುಡಕುತ್ತ
ಎಡ ತುತ್ತು ಉಂಬಾಳೀಗಿ ಇಬ್ಬರ ಬಂದಾರೆ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಮೂರ ತುತ್ತ ಉಂಬಾಳೀಗಿ ಮೂವರು ಬಂದಾರ
ಮುಂಗೈಯ ಹಿಡಿದು ಎಳದಾರೆ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಯಾಕ ಬಂದೀರಿ ಅಣ್ಣದೇರ ಯಾಕ ಬಂದೀರಿ ತಮ್ಮದೇರ
ನನ್ನ ತಮ್ಮಗ ಯಾಕ ಒಯ್ತಿರಿ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಅರಮಂದಿ ಅರಬರು ನಾಕ-ಮಂದಿ ಜಾವಳರು
ಹುಲಿರಾಯಗ ಎಳಕೊಂಡೇ ನಡದಾರೇ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಮುಂದ ಮುಂದ ಹುಲಿರಾಯ ಹಿಂದ ಹಿಂದ ದೇವಮ್ಮ
ತಳಕೋಟಿ ಖಿಲ್ಯಾಕೆ ನಡದಾರೆ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಅತ್ತಿ ಬಯಿತಾಳಪ್ಪ ಮಾವ ಬಯಿತಾರಪ್ಪ ಮನಿಗ್ಹೋಗ
ಅಕ್ಕದೇವಮ್ಮ ರನ್ನದೆ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಅತ್ತಿ ಸಿಗತಾಳ ತಮ್ಮ ಮಾವ ಸಿಗತಾರ ತಮ್ಮ
ನೀ ಸಿಗತ್ಯೇನೊ ಜಲುಮಕೇ ರನ್ನದೆ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಗಂಡ ಅಳತಾನಮ್ಮ ಕಂದ ಅಳತಾರ ಮನಿಗ್ಹೋಗ
ಅಕ್ಕದೇವಮ್ಮ ರನ್ನದೆ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಗಂಡ ಸಿಗತಾರ ತಮ್ಮ ಕಂದ ಸಿಗತಾರ ತಮ್ಮ
ನೀ ಸಿಗತ್ಯೇನೊ ಜಲುಮಕೇ ರನ್ನದೆ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಮುಂದ ಮುಂದ ಹುಲಿರಾಯ ಹಿಂದ ಹಿಂದ ದೇವಮ್ಮ
ತಳಕೋಟಿ ಖಿಲ್ಯಾಕೆ ತಲಿಕೊಟ್ಟು ರನ್ನದೆ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
ಆವಾಗ ಖಿಲ್ಯಾ ಮುಗದಾದೇ ರನ್ನದೆ ರನ್ನದೆ ಕೋಲು ಕೋಲೆ
॥ಯೇ ಹೂವಿನ ॥
7. ಅಣ್ಣ ತಮ್ಮಂದಿರ ಹಾಡು
ಅಣ್ಣಾನ ಹೊಲದಾಗ ಕಾಡಿಗಿ ತೆನಿ ತಮ್ಮನ್ಹೋಲದಾಗ
ಜ್ವಾಳದ ತೆನಿ ಕೋಲ ಕೋಲ.
ತಮ್ಮನ್ಹೊಲದಾಗ ಜ್ವಾಳದ ತೆನಿ ಸೇರ ಜ್ವಾಳ
ಕೊಡೊ ತಮ್ಮಾ ಕೋಲೆಣ್ಣಾ ಕೋಲ.
ಸೇರ ಜ್ವಾಳ ಕುಡತೀನಿ ನೆಟ್ಟ, ಕರ್ಕಿ ಅಗಳಲಿ
ಹೋಗೋ ಕೋಲ ಕೋಲ.
ಸೇರಾ ಜ್ವಾಳ ತೊಗೊಂಡಾನ ಮಡದೀಗಿ ಕೊಟ್ಟಿದಾನ
ತಮ್ಮನ್ಹೊಲಕ ನಡದಾನ ಕೋಲ ಕೋಲ.
ನಿಟ್ಟಗ ಬೀಸಿ ರೊಟ್ಟಿ ಮಾಡ, ನಿಟ್ಟಗ ಬೀಸಿ ನುಚ್ಚ ಮಾಡ
ಮಕ್ಕಳ ಕೈಲಿ ರೊಟ್ಟಿ ಕೊಡ ಕೋಲ ಕೋಲ.
ಸಲಕಿ ಟಿಕಾವ ತೊಗೊಂಡಾನ ಹೆಗಲ ಮ್ಯಾಲ
ಇಟ್ಟಿಕೊಂಡಾನ ತನ್ಮನ್ಹೊಲಕ ನಡದಾನ ಕೋಲ ಕೋಲ.
ನಿಟ್ಟಾಗೊಡದು ನುಚ್ಚ ಇಟ್ಟಾಳ ನಿಟ್ಟಾಗೊಡದು
ಹಿಟ್ಟಾ ಇಟ್ಟಾಳ ನಿಗಿಯಾಣಿ ಬೆಂಕಿಗಿ ಬಂದಳ ಕೋಲ ಕೋಲ.
ನಮ್ಮ ಹಿಟ್ಟಾ ನಿಮ್ಮಲ್ಯಾಕೆ, ನಮ ನುಚ್ಚ ನಿಮ್ಮಲ್ಯಾಕೆ,
ಹಿಟ್ಟಿನ ಬುಟ್ಟಿ ಛಲ್ಲೇ ಹೋದಳ ಕೋಲ ಕೋಲ
ನುಚ್ಚಿನ ಗಡಗಿ ಒಡಡೇ ಹೋದ್ಳ ಕೋಲ ಕೋಲ.
ಕಾಮಣ್ಣಾ, ಭೀಮಣ್ಣಾ, ನೀಲವ್ವಾ, ನೀಂಬೆವ್ವಾ ನೀವು ಹೋಗರಿ
ನಿಮ್ಮಪ್ಪನ ಬಲಿಕ್ಯಾ ಕೋಲ ಕೋಲ.
ನೆರಮನಿ ಚಿಗವ್ವ ಬಂದು ಬೆಂಕಿಗಂತೆ ಬಂದಿದಾಳ ಹಿಟ್ಟಿನ ಬುಟ್ಟಿ
ಛಲ್ಲೇ ಹೋದುಳ ಕೋಲ ಕೋಲ ನುಚ್ಚಿನ ಗಡಗಿ ಒಡದೇ ಹೊದುಳ
ಕೋಲ ಕೋಲ.
ಕಾಮಣ್ಣಾ, ಭೀಮಣ್ಣಾ ಹೊಲಕಾದರ ಹೋಗಿದಾರೆ
ಅವರಪ್ಪಗ ಕರದಾರೆ ಕೋಲೆಣ್ಣಾ ಕೋಲ.
ನೆರಮನಿ ಚಿಗವ್ವಾ ಬೆಂಕಿಗಂತೆ ಬಂದಿದಾಳು
ಹಿಟ್ಟಿನ ಬುಟ್ಟಿ ಛಲ್ಲೇ ಹೋದಳ ಕೋಲ ಕೋಲ
ನುಚ್ಚಿನ ಗಡಗಿ ಒಡದೇ ಹೋದ್ಳ ಕೋಲ ಕೋಲ.
ಸಲಕಿ, ಟಿಕಾವ, ತೊಗೊಂಡಾವ ಹೆಗಲ ಮ್ಯಾಲೆ
ಇಟಿಕೊಂಡಾನ ಊರಾಗೆ ಬಂದಿದಾನ ಕೋಲ ಕೋಲ.
ಊರಾಗ ಬಂದಿದಾನೆ ದೂಕಾನಕೆ ಹೋಗಿದಾನೆ ಸಲಕಿ,
ಟೀಕಾವಿಟ್ಟಿಕೋರಿ ಕೋಲ ಕೋಲ.
ಸಲಕಿ – ಟಿಕಾವಿಟ್ಟಿ ಕೋರಿ, ಅದ್ದುನಕ್ಕಿ ಕೂಡಾರಿ
ಕೋಲ ಕೋಲ ದುಡ್ಡಿನ ವಿಷ ಕೋಡೀರಿ ಕೋಲ ಕೋಲ.
ನಿಟ್ಟಾಗಕ್ಕಿ ಯಾತಕ ಬೇಕೊ ದುಡ್ಡಿನ ವಿಷ ಯಾತಕ
ಬೇಕೋ ಕೋಲ ಕೋಲ.
ಅದ್ದುನಕ್ಕಿ ತೊಗೊಂಡಾನ, ದುಡ್ಡಿನ ವಿಷ ಹಗ್ಗಣೀಗಿ ಕೋಲ ಕೋಲ.
ನಿಟ್ಟಾಗಕ್ಕಿ ತೊಗೊಂಡಾನ, ದುಡ್ಡಿನ ವಿಷ ತೊಗೊಂಡಾನ
ಮನೀಗಿ ಬಂದಿದಾನ ಕೋಲ ಕೋಲ.
ನಿಟ್ಟಾಗಕ್ಕಿ ಒಯ್ದಿದಾದ ಮಡದೀಗಿ ಕೊಟ್ಟಿದಾನ
ಮಕ್ಕಳಿಗಿ ಮಾಡಿ ನೀಡ ನೀನು ಕೋಲ ಕೋಲ.
ನಿಟ್ಟಾಗಕ್ಕಿ ಒಯ್ದಿದಾಳ ಒಲಿಮ್ಯಾಲಿ ಇಟ್ಟಿದಾಳ
ನೀರಿಗಂತೇ ಹೋಗಿದಾಳ ಕೋಲ ಕೋಲ.
ನೀರಿಗಿ ಹೋಗಿದಾಳ ಝಟ್ಟಂತ ಎದಿದ್ದಾನ ದುಡ್ಡೀನ
ವಿಷ ಹಾಕಿದಾನ ಕೋಲ ಕೋಲ.
ನೀರಾರ ತೊಕೊಂಡಾಳ ಮನಿಗಾದರ ಬಂದಿದಾಳ
ಮನಿಗಾದರ ಬಂದೀದಾಳೆ ಕೋಲ ಕೋಲ.
ಕಾಮಣ್ಣಗೊಂದೇಡಿ, ಭೀಮಣ್ಣಾ ಗೊಂದೇಡಿ, ನೀಲವ್ವ
ಗೊಂದೇಡಿ ಕೋಲ ಕೋಲ ನಿಂಬೆವ್ವಾ ಗೊಂದೇಡಿ ಕೋಲ ಕೋಲ.
ಚೋಳವ್ವಾ ಗೊಂದೇಡಿ, ಚೆಂಗಳೆವ್ವಾ ಗೊಂದೇಡಿ, ಗಂಡಾಗ
ಒಂದೇಡಿ ಕೋಲ ಕೋಲ.
ಎಲ್ಲರಿಗಿ ಎಡಿ ಮಾಡಿ, ಎಲ್ಲರಿಗಿ ಉಣಲಿಕ್ಕೆ ನೀಡಿ
ನೀನುಬಿ ತೊಗೋ ಜರ ಕೋಲ ಕೋಲ.
ಗಂಡರು ಮಕ್ಕಳು ಉಂಡಿದ ಮ್ಯಾಲ ಹಿಂದುಳಿದಾರ
ಉಣತೀನಿ ಕೋಲ ಕೋಲ.
ಕಾಮಣ್ಣಗೊಂದ ಹಾಸಿಕೆ, ಭೀಮಣ್ಣಾಗೊಂದ್ಹಾಸೀಗಿ
ಚೋಳವ್ವಾಗೊಂದಾಸೀಕಿ, ಕೋಲ ಕೋಲ
ಚಂಗಳೆವ್ವಾ ಗೊಂದ್ಹಾಸೀಕಿ ಕೋಲೆಣ್ಣಾ ಕೋಲ.
ನೀಲಮ್ಮಗೊಂದಾಸೀಕಿ, ನಿಂಬೆವ್ವಾಗೊಂದ್ಹಾಸೀಕಿ,
ಗಂಡ ಹೆಂಡ್ರಿಗೊಂದ್ಹಾಸಿಕಿ ಕೋಲೆಣ್ಣಾ ಕೋಲ.
ಹಿಂದಾನೆ ಸರಿರಾತ್ರಿ, ಮುಂದಾನೆ ಸರಿರಾತ್ರಿ ಮಕ್ಕಳ್ಹೊಟಿ ಮ್ಯಾಲ
ಕೈಯ್ಯಡುತ್ತಾಳೆ ಕೋಲೆಣ್ಣಾ ಕೋಲ.
ಮಕ್ಕಳ ಹೊಟ್ಟಿಮ್ಯಾಲ ಕೈಯ್ಯಡಿ ಅನುತಾಳೆ
ಗಂಡನ್ಹೊಟ್ಟಿ ಮ್ಯಾಲ ಕೈಯ್ಯಡುತಾಳೆ ಕೋಲ ಕೋಲ.
ಬಡತನಕ್ಯೊಯ್ದೆ ಬೆಂಕಿ ಹಚ್ಚಲ್ಲಿ ಹೆಂತಾ ವೇಳೆ
ತಂದೆಲ್ಲೋ ಶಿವನೆ ಕೋಲ ಕೋಲ.
ಹೆಂತ ಯ್ಯಳ್ಯಾ ತಂದೆಲ್ಲೋ ಶಿವನೆ ಖಂಬಕ ತೆಲಿ
ಹೊಡದು ಜಿವಾ ಕೊಟ್ಟಾಳೆ ಕೋಲ ಕೋಲ.
ಹೊತ್ತಾರ ಹೊಂಟಿದತ್ತು, ಎಂಟಾರ ಆಗಿದತ್ತು
ಅಣ್ಣನ ತಟ್ಟಿ ತೆರಿವಲ್ಲರು ಕೋಲ ಕೋಲ.
ಬಡಗ್ಯಾನ ಕರುಸ್ಯಾನ ಕಡಪೀಲ ಮುರಸ್ಯಾನ
ಒಳಗ್ಹೋಗಿ ನೊಡಿದಾನೆ ಕೋಲ ಕೋಲ.
ಬಡತನಕ್ಕೊಯ್ದು ಬೆಂಕಿ ಹಚ್ಚಲಿ ಎಂತಹ ವ್ಯಾಳೆ
ತಂದಲ್ಲೋ ಶಿವನೇ ಕೋಲ ಕೋಲ.
ಎಂತ ವೇಳೆ ತಂದೆಲ್ಲೋ ಶಿವನೇ ಅಣ್ಣನ ಮನಿ ತಟ್ಟಿ ಮುಚ್ಚಿ
ಕೋಲ ಕೋಲ.
* * *
8. ನೀಲಕಂಠರಾಜನ ಹಾಡು
ಹಾಡ ಹಾಡದವರೆ ಪಾಪ ಹಾಡ ಕೆಳವನೆಂದು
ಪರ ಚಿತ್ತ ಕೋಲೆಣ್ಣ ಕೋಲೆ.
ಎಲೆ ಎವ್ವ ಎಲೆ ತಾಯಿ ಈ ಮನಿ ಯಾರ
ಕಟಸ್ಯಾರ ಕೋಲೆಣ್ಣ ಕೋಲ.
ನಿಮ್ಮ ತಂದಿ ರಾಜ್ಯರು ಮುತ್ತು ಎರು ಹೋಡೆಯುತ್ತಿದ್ದರು,
ಈ ಮನಿ ಕಟ್ಟಸ್ಯಾರ ಕೋಲ.
ಎಲೆ ಎವ್ವ ಎಲೆ ತಾಯಿ ನಾನು ಹೋಯತೆ
ಕಳಸಲಾಕ ಕೋಲ.
ಬಹಳ ಒಳ್ಳೆಯ ಜ್ವಾಕ್ಕಿ ನೀಲಮ್ಮ ಬಹಳೆ ಜ್ಞಾಕಿ ಕೋಲೆಣ್ಣ ಕೋಲ.
ಜ್ವಾಕಿಯ ಅಲ್ಲಾಕೆ ಮಗತಿ ಬ್ಯಾಳೆಯನ್ನು ಮನಿಗೆ
ಮೆತಗೆ ಹಾಕಲಿತ್ರಿನು ಕೋಲೆಣ್ಣ ಕೋಲ.
ಜೋಳ ಅವುಯನ್ನು ಮೆತಗೆ ಹಾಕಲಿನು ಕೋಲೆಣ್ಣ ಕೋಲ.
ಅವ ಏನು ನೀಲಕಂಟ ರಾಜ್ಯ ತಾಯಿವರಿಗ
ಹೊಳೆಯರು ಕೋಲೆಣ್ಣ ಕೋಲ.
ಅವ ನೋಡ ನೀಲಕಂಟ ರಾಜ್ಯ ಹೆಂಡತಿಗಾರ
ಹೆಳೆಯರು ಕೋಲೆಣ್ಣ ಕೋಲ.
ನಾನು ಬರಲ್ಲಾ 12 ವರ್ಷ ಕೋಲೆಣ್ಣ ಕೋಲ.
ಮನಿಹೋರಗಾರ ಬರುಬ್ಯಾಡ ಕೋಲೆಣ್ಣ ಕೋಲ.
ಮುಂಜಾನಿ ಎದಿದ್ದಾರೆ ಜೇಳಕಾರ ಮಾಡ್ಯಾರೆ
ಶಿವ ಪೂಜೆ ಮಾಡ್ಯಾರೆ ಕೋಲೆಣ್ಣ ಕೋಲ.
ಊಟರ ಮಾಡಿದ್ದಾರೆ ಕೋಲೆಣ್ಣ ಕೋಲ.
ಬಗಲಿಗಿ ಬಾಣ ಹಾಕಿ ಕೋಲೆಣ್ಣ ಕೋಲ.
ಕೈಯಲ್ಲಿ ಛತ್ರ ಹಿಡಿದು ಕೋಲೆಣ್ಣ ಕೋಲ
ಬೆನ್ನಿಗಿ ಬಿಲ್ವ ಹಾಕಿ ಕೋಲೆಣ್ಣ ಕೋಲ.
ನಡದಾರ ನೀಲಕಂಟ ರಾಜ್ಯ ಅಷ್ಟ ಹೋದರೆ ಇಷ್ಟ ಹೋದರೆ
12 ಹರಿ ದೂರ ಹೋದರೆ ಕೋಲೆಣ್ಣ ಕೋಲ.
12 ಹರಿಯ ಮೇಲು ಹೋದರೆ ಕೋಲೆಣ್ಣ ಕೋಲ.
ನಂದಾಳ ಗೀಡ ಆದಾ ಕೋಲೆಣ್ಣ ಕೋಲ.
ಗಿಡ ನೆರಳಿಗಿ ಕುಂತಿದ್ದಾರೆ ಕೋಲೆಣ್ಣ ಕೋಲ.
ಟಾವೆಲ್ ಹಾಸಿದ್ದಾರೆ ಶ್ಯಾಲು ಹೊಚ್ಚಿದಾರೆ ನಿದ್ರಿಯ
ಹತ್ತಿ ಮಲೆಗಾರೆ ಕೋಲೆಣ್ಣ ಕೋಲ.
ಹೆಣ್ಣ ಪಕ್ಷಿ ಗಂಡ ಪಕ್ಷಿ ಗಿಡ ಮೇಲೆ ಕುಂತಿ
ಎನತ ಅನ್ನು ಕೊಳ್ಳುತ್ತವೆ, ಕೋಲೆಣ್ಣ ಕೋಲ.
ಈ ರಾಜ್ಯ ಮನಿ ದೊಳಗೆ ಇದ್ದರೆ ರತ್ನ ಸಿಂಗ ಮಗ
ಹುಟ್ಟುತ್ತಿದ್ದಾನೆ ಕೋಲೆಣ್ಣ ಕೋಲ.
ಅಷ್ಟ ಮಾತು ಕೇಳಿದಾರೆ ಜೆಟಂತ ಎಂದಿದ್ದಾರೆ,
ಅತ್ತ ಇತ್ತ ನೋಡಿದಾರೆ ಕೋಲೆಣ್ಣ ಕೋಲ.
ಮನುಷ್ಯವು ಇಲ್ಲಾ ಮಾನವ ಇಲ್ಲಾ ಟ್ಟ
ಅರಣ್ಯದಾಗ ಯಾರು ಇಲ್ಲ ಕೋಲೆಣ್ಣ ಕೋಲ.
ಗಿಡದ ಮೇಲೆ ನೋಡಿದ್ದಾರೆ ಕೋಲೆಣ್ಣ ಕೋಲ.
ಗಿಡದ ಮೇಲೆ ಹೆಣ್ಣ ಪಕ್ಷಿ ಗಂಡ ಪಕ್ಷಿ ಎರಡು
ಕಣ್ಣಿಗಾರ ಕಾಣುತ್ತಾವೆ ಕೋಲೆಣ್ಣ ಕೋಲ.
ಹೆಣ್ಣ ಪಕ್ಷಿ ಗಂಡ ಪಕ್ಷಿ ಗೀಡದ ಕಳಗೆ ಇಳದ್ದಾವೆ,
ಗೊಣ ಮೇಲಾ ಕೂಡಿಸಕೊಂಡು ಕೋಲೆಣ್ಣ ಕೋಲ.
ರಾಜರ ಮನಿಗಿ ಹೋಗಾರೆ ಕೋಲೆಣ್ಣ ಕೋಲ.
ತೆಟ್ಟಿಯ ತೇರಿಯ ನೀಲಮ್ಮ ಕೋಲೆಣ್ಣ ಕೋಲ.
ನನ್ನ ರಾಜ್ಯ ನೀಲಕಂಟ ರಾಜ್ಯ 12 ವರ್ಷ
ಬರಲಾಕ ಹೇಳಾರೆ ಕೋಲೆಣ್ಣ ಕೋಲ.
ಕಳ್ಳರ ಬಂದನಾ ಸುಳ್ಳಾರ ಬಂದನಾ ಶಿವನೆ,
ತೆಟ್ಟಿಯರ ತೆರಿಯ ನೀಲಾ ಕೋಲೆಣ್ಣ ಕೋಲ.
ಕಳ್ಳರ ನಾನು ಅಲ್ಲಾ ಸುಳ್ಳನ ನಾನು ಅಲ್ಲಾ
ನಾನು ಇದ್ದೇನೆ ನೀಲಕಂಟ ರಾಜ್ಯ ಕೋಲೆಣ್ಣ ಕೋಲ.
ತೆಟ್ಟಿಯ ತೇರಿಯ ನೀಲಮ್ಮ ಕೋಲೆಣ್ಣ ಕೋಲ.
ಕೈಯಲ್ಲಿನ ಉಂಗರ ಕೂಡುತ್ತೇನೆ ಕೂನ ಹಿಡಿಯ
ನೀಲಮ್ಮ ತೆಟ್ಟಿಯ ತೆರಿಯ ನೀಲಮ್ಮ ಕೋಲೆಣ್ಣ ಕೋಲ.
ಊರಗಾ ಎಷ್ಟು ಉಂಗರು ಕೇರೆಗಾ ಎಷ್ಟು ಉಂಗರು
ತೆಟ್ಟಿನಾದರೆ ತೆರಿಯನಿಲ್ಲಾ ಕೋಲೆಣ್ಣ ಕೋಲ.
ಕೈಯಲ್ಲಿ ದವತಿ ಕೂಡುತ್ತೇನೆ ಕೂನ ಹಿಡಿಯ
ನೀಲಮ್ಮ ತಟ್ಟಿಯ ತೇರಿಯ ಕೋಲೆಣ್ಣ ಕೋಲ.
ಊರಗ ಎಷ್ಟ ದವತಿ ಕೇರೆಗಾ ಎಷ್ಟ ದವತಿ
ತೆಟ್ಟಿನಾದರೆ ತೇರಿಯನಿಲ್ಲಾ ಕೋಲೆಣ್ಣ ಕೋಲ.
ಸತ್ಯದವರು ನೀಲಕಂಟ ರಾಜ್ಯ ತಾನೆ ತಟ್ಟಿಯ
ತೇರುದವು ಮೇಲೆ ಸಮಾಯಿ ಉರಿಯತ್ತವೆ ಕೋಲೆಣ್ಣ ಕೋಲ.
ಆಗ ನೋಡೆ ನೀಲಕಂಟ ರಾಜ್ಯಗ ನೀಲಮ್ಮ ಕೈಯ
ಹಿಡಿದು ಕರೆದಕೊಂಡು ಓಂುದು ಕೋಲೆಣ್ಣ ಕೋಲ.
ಮನೆಗಾರ ಹೋಗಿದ್ದಾರೆ ಮಂಚ್ಚವ ಹಾಕಿದರೆ ಮಂಚ್ಚದ
ಮೇಲೆ ಕುಂತಿ ಎಲೆ ಅಡಕಿ ತಿಂದಿದ್ದಾರೆ ಕೋಲೆಣ್ಣ ಕೋಲ.
ಮಾತು ಕಥೆಯ ಆಡಿದ್ದಾರೆ ಕೋಲೆಣ್ಣ ಕೋಲ.
ನಿದ್ರಿಯ ಹತ್ತಿ ಮಲಗಿದಾರೆ ಕೋಲೆಣ್ಣ ಕೋಲ.
ಜೇಟ್ಟಂತ ಎದಿದ್ದಾರೆ ಜೆಳಕರ ಮಾಡಿದ್ದಾರೆ ಶಿವ ಪೂಜಿ
ಮಾಡಿದ್ದಾರೆ ಕೋಲೆಣ್ಣ ಕೋಲ.
ನಿವಾರ ಬಂದಿರಿ ನಿವಾರ ನಡದಿರಿ ನಿಮ್ಮ ತಾಯಿ
ಎನು ಅನುತಾಳ ಕೋಲೆಣ್ಣ ಕೋಲ.
ಕೈಯಲಿ ಉಂಗರ ಕೊಡುತ್ತಾ ನಮ್ಮ ತಾಯಿ ಎನು
ಅಂಬಳು ಕೋಲೆಣ್ಣ ಕೋಲ.
ಈಗೆ ಬಂದಿರಿ ಈಗೆ ನಡೆದಿದಿರಿ ನಿಮ್ಮ ತಂದೆಯವರು ಏನು
ಅನುತ್ತಾರೆ ಕೋಲೆಣ್ಣ ಕೋಲ.
ಕೈಯಗಿನ ದಸತಿಯ ಕೂಡುತಿನಿ ಕೂನ ಹಿಡಿಯಲಾಕ
ಕೋಲೆಣ್ಣ ಕೋಲ.
ಅಷ್ಟ ಮಾತು ಹೇಳಿದ್ದಾರೆ ಅಷ್ಟ ಮಾತು ಕೇಳಿದ್ದಾರೆ
ನಡುದಾರೆ ನೀಲಕಂಟ ರಾಜ್ಯ ಕೋಲೆಣ್ಣ ಕೋಲ.
ಇಷ್ಟೇ ಹೋದರೆ ಅಷ್ಟೆ ಹೋದರೆ 12 ಹರಿ ಮೇಲೆ ನಂದಾಳ
ಗೀಡನಾದ ಕೋಲೆಣ್ಣ ಕೋಲ.
ಅವರ ಹೋಗಿನ ಮೂರ ದಿವಸಕಾಲ ನೀಲಮ್ಮನ
ಅತ್ತಿ ನೀಲಮ್ಮಗರ ನೀರ ಹೋತ್ತಾಳೆ ಕೋಲೆಣ್ಣ ಕೋಲ.
ಯಾಕೆ ನೀಲಮ್ಮ ಬಣ್ಣ ಬೀಳಿ ಕೋಲೆಣ್ಣ ಕೋಲ.
ಯಾಕೆ ನೀಲಮ್ಮ ಬಣ್ಣ ಹಚ್ಚುಗ ಕೋಲೆಣ್ಣ ಕೋಲ.
ಕಂಚಗರಿಗಿ ಗರ್ಭಿಣಿ ಆದಿಯಾನೆ ನೀಲಮ್ಮ ಕೋಲೆಣ್ಣ ಕೋಲ.
ಹಾದಿಗರಗೆ ಗರ್ಭಿಣಿ ಆದಿಯಾನೆ ನೀಲಮ್ಮ ಕೋಲೆಣ್ಣ ಕೋಲ.
ನಮ್ಮ ಮಾನ ಕಳದಾಳೆ ನೀಲಮ್ಮ ಕೋಲೆಣ್ಣ ಕೋಲ.
ಉಂಗರ ಕೂನ ಕೊಟ್ಟರೆ ಅತ್ತಿ ಕೋಲೆಣ್ಣ ಕೋಲ.
ಹಿಂತವು ಉಂಗರ ಊರಗ ನೂರು ಎಂಟು ಕೇರ್ಯಾಗ
ಎಷ್ಟು ಆವಾ ಕೋಲೆಣ್ಣ ಕೋಲ.
ಉಂಗರ ಕೂನ ಹಿಡಿಯನಿಲ್ಲೇ ಕೋಲೆಣ್ಣ ಕೋಲ.
ಅಕಿ ನೋಡೆ ನೀಲಮ್ಮನ ಅತ್ತಿ ಮಾವಗ ಹೇಳಿದ್ದಾಳೆ,
ದಸತಿಯ ಕೂನ ದಸತಿಯ ಕೂನ
ಹಿಡಿಯರಿ ಕೋಲೆಣ್ಣ ಕೋಲ.
ಹಿಂತವು ದಸತಿಯ ಊರಗ ನೂರು ಎಂಟು ಕೇರ್ಯಾಗ
ಎಷ್ಟು ಆವಾ ಕೋಲೆಣ್ಣ ಕೋಲ.
ದಸತಿಯ ಕೂನ ಹಿಡಿಯನಿಲ್ಲೇ ಕೋಲೆಣ್ಣ ಕೋಲ.
ಅಕ್ಕಿ ನೋಡೆ ನೀಲಮ್ಮನ ಅತ್ತಿ ಒಳ್ಳೆಯಣ್ಣಿ
ತಂದಿದ್ದಾರೆ ಕಡಯದೊಳಗೆ ಕಾಸಿದ್ದಾರೆ ಕೋಲೆಣ್ಣ ಕೋಲ.
ಕಡಯದೊಳಗ ಇಳಿಯ ಅನ್ನುತ್ತಾರೆ ಕೋಲೆಣ್ಣ ಕೋಲ.
ಕಡಯದೊಳಗ ಇಳಿಯುತ್ತಾಲೆ  ಕೋಲೆಣ್ಣ ಕೋಲ.
ಸತ್ಯದಕ್ಕಿ ನೀಲಮ್ಮ ಮೈಯರ ಸೂಡನೀಲ್ಲೆ
ಕೋಲೆಣ್ಣ ಕೋಲ.
ಕಲ್ಲಾರ ಕಾಸಿದ್ದಾರೆ ಕೈಯಲ್ಲಿಯ ಹಿಡಿಯುತಾರೆ
ಕೋಲೆಣ್ಣ ಕೋಲ.
ಕಲ್ಲಾರ ಕೈಯಲ್ಲಿ ಹಿಡಿಯುತ್ತಾಳೆ ಕೋಲೆಣ್ಣ ಕೋಲ.
ಸತ್ಯದಕ್ಕಿ ನೀಲಮ್ಮ ಕೈಯರ ಸೂಡನೀಲ್ಲೆ ಕೋಲೆಣ್ಣ ಕೋಲ.
ಅವ ನೋಡೆ ನೀಲಮ್ಮನ ಮಾವ ಊರಗಿನ ಜನರಿಗೆ ಹೇಳಿದ್ದಾರೆ
ಕೋಲೆಣ್ಣ ಕೋಲ.
ನಮ್ಮ ಸೂಸಿ ನೀಲಮ್ಮ ನಮ್ಮ ಮಾನ ಕಳದಾಳೆ
ಕೋಲೆಣ್ಣ ಕೋಲ.
ಊರಗಿನ ಜನರೇಲ ಏನು ಅನುತ್ತಾರೆ ತವರು
ಮನಿಗಿ ಕಳಕೂಡರಿ ಕೋಲೆಣ್ಣ ಕೋಲ.
ಅವರ ನೋಡೆ ನೀಲಮ್ಮನ ಮಾವ ರಥದೊಳಗೆ ಕೂಡಿಸಿಕೊಂಡು
ತವರು ಮನಿಗಿ ಹೋಗಿದಾರೆ ಕೋಲೆಣ್ಣ ಕೋಲ.
ನಿಮ್ಮ ಮಗಳು ನೀಲಮ್ಮ ನಮ್ಮ ಮಾನ ಕಳದಲ್ಲ
ನಿಮ್ಮ ಮನಿಗಿ ನಿಮ್ಮ ಮಗಳು ಮುಟ್ಟಿಸಿದೆವು ಕೋಲೆಣ್ಣ ಕೋಲ.
ಎಲ್ಲೇ ಮಗ ದೊಡ್ಡ ಮಗ ಸೂರಿಜಾ ನೀಲಮ್ಮ ನಮ್ಮ
ಮಾನ ಕಳದಳಾ ಕೋಲೆಣ್ಣ ಕೋಲ.
ಹೊಡದಕಿ ಬಾರೂ ಕಡದಾಕಿ ಬಾರು ಕೋಲೆಣ್ಣ ಕೆ ಲ.
ನನ್ನದಿಂದ ಹಂತ ಕೆಲಸ ಅಗಲು ತಂದಿ ಕೋಲೆಣ್ಣ ಕೋಲ.
ಎಲೆ ನನ್ನ ಸಣ್ಣ ಮಗ ಸೂರ್ಯಕಾಂತಿ ನಿಮ್ಮ ಅಕ್ಕ ನೀಲಮ್ಮ
ನನ್ನ ಮಾನ ಕಳದಾಳಲ್ಲೇ ಕೋಲೆಣ್ಣ ಕೋಲ.
ಹೊಡದಕ್ಕಿ ಬಾರು ಕಡ್ಡದಕ್ಕಿ ಬಾರು ಮಗನೆ ಕೋಲ.
ನೀಲಮ್ಮನ ತಮ್ಮ ನೀಲಮ್ಮಗರ ರಥದೊಳಗೆ
ಕೂಡಿಸಿಕೊಂಡು ನಡದಾರೆ ಕೋಲೆಣ್ಣ ಕೋಲ.
ಅಷ್ಟ ಹೋದರೆ ಇಷ್ಟ ಹೋದರೆ 12 ಹರಿ ಹೋದರೆ
ಕೋಲೆಣ್ಣ ಕೋಲ.
12 ಹರಿ ಮೇಲೆ ವೈಯರಣ್ಯ ಆದ ನಂದಾಳ
ಗಿಡ ಆದ ಕೋಲೆಣ್ಣ ಕೋಲ.
ಅಕ್ಕನ ಜೀವ ಹೋಡಿದು ರಕ್ತ ತಾರೊ ಮಗನೆ
ರಕ್ತತಂದು ತೋರಿಸು ಮಗನೆ ಕೋಲೆಣ್ಣ ಕೋಲ.
ಒಂದು ತೂತ್ತು ರೊಟ್ಟಿಯರ ತಿನುಸು ತಮ್ಮ ಒಂದು
ಗುಟಕು ನೀರು ಕೂಡಿಸು ತಮ್ಮ ನನ್ನ ಜೀವ ಹೂಡಿ ತಮ್ಮ
ಕೋಲೆಣ್ಣ ಕೋಲ.
ನಮ್ಮ ಅಕ್ಕನ ಜೀವರ ನಾನು ಹೇಗೆ ಹೊಡೆಲ್ಲಿ ಕೋಲೆಣ್ಣ ಕೋಲ.
ಬಿಟ್ಟು ಬಂದ ವೈರಣ್ಯದಾಗ ಕೋಲೆಣ್ಣ ಕೋಲ.
ಗುಬ್ಬಿಗಾರ ಹೊಡಿದಾನ ರಕ್ತವು ತೇಕೊಂಡನ
ಮನಿಗಾರ ಬಂದಾನ ಕೋಲೆಣ್ಣ ಕೋಲ.
ನಮ್ಮ ಅಕ್ಕನ ಜೀವರ ನಾನೆ ಹೊಡಿದಿದ್ದಾ ರಕ್ತವ ತಂದಿದ್ದಾ
ರಕ್ತವ ತೊರಿಸಿದ್ದಾನೆ ಕೋಲೆಣ್ಣ ಕೋಲ.
ಅಕಿ ನೋಡೆ ನೀಲಮ್ಮ ನಿದ್ರಿಯ ಹತ್ತಿ
ಮಲಗಿದಾ ಹಾಗೆ ಮಲಗ್ಯಾಳ ಕೋಲೆಣ್ಣ ಕೋಲ.
ಜೆಟಂತ ಎದಿದ್ದಾಳೆ, ಅತ್ತ ಇತ್ತ ನೋಡಿದಾಳೆ
ಎಲ್ಲಿ ಯಾರು ಇಲ್ಲಾ ಶಿವನೆ ಕೋಲೆಣ್ಣ ಕೋಲ.
ಹುಲಿಗಳೆ ಕರಡಿಗಳೆ ನನ್ನಗ ತಿಂದು ಹಾಕಿರಿ ಬರಿ
ಕೋಲೆಣ್ಣ ಕೋಲ.
ಸತ್ಯದಕ್ಕೆ ನೀಲಮ್ಮ ನಿನಗೆ ತಿನ್ನುವುದು ಅಧಿಕಾರ ಇಲ್ಲಾ
ಕೋಲೆಣ್ಣ ಕೋಲ.
ಅಲ್ಲಿನ ನೀಲಮ್ಮ ಎಲ್ಲಿಗಿ ಬಂದಾಳೆ ಸಣ್ಣದೊಂದು ಹಳ್ಳಿಗೆ
ಬಂದಳೆ ಕೋಲೆಣ್ಣ ಕೋಲ.
ಸಣ್ಣದೊಂದು ಹಳ್ಳಿದಾಗ ಸಣ್ಣ ಬಸಪ್ಪನ ಗೂಡಿ ಅದಾ
ಗೂಡಿಗಾರ ಬಂದಾಳೆ ಕೋಲೆಣ್ಣ ಕೋಲ.
ಗೂಡಿಯಾಗಿನ ಜಂಗಮರು ಏನು ಅಂತ ಕೇಳುತ್ತಾರೆ
ಯಾರ ಮಡದಿ ಇದ್ದೀದಿ ನೀನು ಯಾರ ಮಗಳ ಇದ್ದೀದಿ ನೀನು
ಕೋಲೆಣ್ಣ ಕೋಲ.
ಯಾರು ಮಗಳು ಇಲ್ಲಾ ಯಾರ ಸೊಸಿ ಇಲ್ಲಾ
ನೀಲಕಂಟರಾಜ್ಯ ಮಡದಿ ಇದಿದ್ದಾ ಕೋಲೆಣ್ಣ ಕೋಲ.
ಕೈಯ ಮುಟ್ಟಿ ಬರಬಾರದು ಮೈಯ ಮುಟ್ಟಿಬರಬಾರದು
ನಾನು ಇದೆ ನೀಲಕಂಟ ರಾಜ್ಯನ ಮಡದಿ ಕೋಲೆಣ್ಣ ಕೋಲ.
ಸಣ್ಣ ಬಸವಣ್ಣ ಗೂಡಿದಾಗ ರತ್ನ ಸಿಂಗ
ಮಗ ಹುಟ್ಟಿನೆ ಕೋಲೆಣ್ಣ ಕೋಲ.
ನಕ್ಕುರು ರತ್ನ ಉಳುತಾವು ಅತಿದ್ದಾರೆ ಹವಳ
ಉಳುತಾವು ರತ್ನ ಸಿಂಗ ಮಗ ಹೂಟ್ಟೆನ ಕೋಲೆ.
5 ದಿನ ಐಯದಸಿ 12 ದಿನದಲ್ಲಿ ತೊಟ್ಟಿಲ
ಸರಬರಿ ಕೋಲೆಣ್ಣ ಕೋಲ.
ವಾರಗಿ ಗೇಳದೆರು ನಾಗ ಹೇಡಲ್ಲದರು ಬರಿಯ
ತೊಟ್ಟಲ್ಲಿಗಿ ಕೋಲೆಣ್ಣ ಕೋಲ.
5 ದ ಸೇರಿನ ಗುರಗರಿ ಹಂಚಿ ಕೋಲೆಣ್ಣ.
ಯಾರ ಮನಿಗಿ ಅವರೆ ಹೋಗಿದ್ದಾರೆ ಕೋಲೆಣ್ಣ ಕೋಲ.
ಅವರು ನೋಡೆ ನೀಲಕಂಟ್ಟರಾಜ್ಯ ಮನಿಗಾರ
ಬಂದಿದ್ದಾರೆ ಕೈಯ ಕಾಲು ತೋಳಕೊಂಡು ಕೋಲೆಣ್ಣ ಕೋಲ.
ಎಲ್ಲೇ ಎವ್ವ ಎಲ್ಲೇ ತಾಯಿ ನೀಲಮ್ಮ ಎಲ್ಲಿ ಇದ್ದಾಳೆ
ಕೋಲೆಣ್ಣ ಕೋಲ.
ಅಕಿ ನೋಡೆ ನೀಲಮ್ಮ ನಮ್ಮ ಮಾನ ಕಳದಾಳೆ
ತವರ ಮನಿಗಿ ಕಳಸಿ ಬಂದೆವೆ ಕೋಲೆಣ್ಣ ಕೋಲ.
ಉಂಗರ ಕೂನ ಹಿಡಿದಿಲ್ಲಾ ಎನ್ನ ತಾಯಿ
ಉಂಗರ ಕೊಟ್ಟು ಹೋಗಿದ್ದಾಣೆ ಕೋಲೆಣ್ಣ ಕೋಲ.
ಇಂತಹ ಉಂಗರ ಊರಗ ನೂರು ಎಂಟು ಕೇರೆಗ
ಎಷ್ಟು ಇಲ್ಲಾ ಅಂದಿದೆವು ಕೋಲೆಣ್ಣ ಕೋಲ.
ದಸತಿಯ ಕೂನ ಹಿಡಿದಿಲ್ಲಾ ಎನ್ನ ತಾಯಿ
ದಸತಿಯ ಕೊಟ್ಟ ಹೋಗಿದಾನೆ ಕೋಲೆಣ್ಣ ಕೋಲ.
ಇಂತಹ ದಸತಿಯ ಊರಗ ನೂರು ಎಂಟು ಕೇರೆಗ
ಎಷ್ಟು ಇಲ್ಲಾ ಅಂದಿದೆವು ಕೋಲೆಣ್ಣ ಕೋಲ.
ಎಂತಹ ಕೆಲಸ ಮಾಡಿದಿ ತಾಯಿ ಎಂತಹ ಕಷ್ಟ ಕೊಟ್ಟಿ
ತಾಯಿ ನೀಲಮ್ಮಗೆ ಕೋಲೆಣ್ಣ ಕೋಲ.
ಅಲ್ಲಿನ ನೀಲಕಂಟರಾಜ್ಯ ನೀಲಮ್ಮನ ತವರ ಮನಿಗಿ
ಹೋಗಿದ್ದಾರೆ ಕೋಲೆಣ್ಣ ಕೋಲ.
ಕೈಯ ಕಾಲು ತೊಳ ಕೊಂಡರೆ ಕೋಲೆಣ್ಣ ಕೋಲ.
ನೀಲಮ್ಮ ಕಾಣಸುವದು ಇಲ್ಲಾ ಕೋಲೆಣ್ಣ ಕೋಲ.
ನಮ್ಮ ಮಗಳು ನೀಲಮ್ಮ ನಮ್ಮ ಮಾನ ಕಳದಾಳೆ
ಕೋಲೆಣ್ಣ ಕೋಲ.
ನಿಮ್ಮ ಬಾವ ಸೂರ್ಯಕಾಂತ ವೈಯರಣ್ಯದಾಗ
ಹೊಡೆದಾಕಿ ಬಂದಾರೆ ಕೋಲೆಣ್ಣ ಕೋಲ.
ಎಲ್ಲೇ ಬಾವ ಸೂರ್ಯಕಾಂತು ಎಲ್ಲಿ ಹೊಡೆದಾರೆ
ಬಂದಿರಿ ನನ್ನಗೆ ಜಾಗ ತೋರಿಸಿ ಬರಿ ಕೋಲೆಣ್ಣ ಕೋಲ.
ನಮ್ಮ ಅಕ್ಕನ ಜೀವ ನಾನು ಕೊಂದಿಲ್ಲಾ ವೈಯರಣ್ಯದಗ
ಬಿಟ್ಟೆ ಬಂದೆ ಕೋಲೆಣ್ಣ ಕೋಲ.
ಅಲ್ಲಿನ ನೀಲಕಂಟ ರಾಜ್ಯ ವೈಯರಣ್ಯದ ಹಾದಿ
ಹಿಡಿದು ನಡೆದಿದ್ದರು ಕೋಲೆಣ್ಣ ಕೋಲ.
ಅಷ್ಟ ಹೋದರು ಇಷ್ಟ ಹೋದರು 12 ಹರಿ ಹೋದರು
ಹರಿಮೇಲೆ ವೈಯರಣ್ಯ ಹಾದಿ ಕೋಲೆಣ್ಣ ಕೋಲ.
ಸಣ್ಣ ಬಸಪ್ಪನ ಗೂಡಿ ಸಣ್ಣದೊಂದು ಹಳ್ಳಿ
ಕೋಲೆಣ್ಣ ಕೋಲ.
ಗೊಸಯ್ಯ ಎಶೆ ಹಾಕಿ ನಡದಾರೆ ಕೋಲೆಣ್ಣ ಕೋಲ.
ಗೂಡಿಗಾರ ಹೊಗಿದ್ದಾರೆ ಸೈಯ ಪಕ್ಷಿ ಭೀಕ್ಷ ಎಂದರೆ
ಕೋಲೆಣ್ಣ ಕೋಲ.
ಭಿಕ್ಷವು ನೀಡಲಾಕ್ಕೆ ನೀಲಮ್ಮ ಬಂದಿದಾಳೆ
ಕೂನವರ ಹಿಡಿದಿದಾರೆ ಕೋಲೆಣ್ಣ ಕೋಲ.
ಕೊರಳಿಗಿ ಕೊರಳಿಗಿ ಹಾಕೊಂಡು ಅಳುತ್ತಾರೆ
ಕೋಲೆಣ್ಣ ಕೋಲ.
ನಿಮ್ಮ ತಾಯಿರ ನನ್ನಗೆ ಬಹಳ ಕಷ್ಟನಾದರೆ
ಕೊಟ್ಟಳರಿ ಕೋಲೆಣ್ಣ ಕೋಲ.
ನಿಮ್ಮ ತಾಯಿರ ನನ್ನಗೆ ಕಾಯಿಸಿದ ಎಣ್ಣೆಯಾದಗ
ನನಗೆ ಇಳಸೇರೆ ಕೋಲೆಣ್ಣ ಕೋಲ.
ನಿಮ್ಮ ತಾಯಿ ಕಲ್ಲಾರ ಕಾಸಿದ್ದಾರೆ ನನ್ನ ಕೈಯಲ್ಲಿ
ಹಿಡಿಸಿದ್ದಾರೆ ಕೋಲೆಣ್ಣ ಕೋಲ.
ನೀಲಕಂಟರಾಜ್ಯ ಅವರ ಹೆಂಡತಿ ನೀಲಮ್ಮ ಅವರ
ಊರಿಗೆ ಅವರೆ ನಡುದಾರೆ ಕೋಲೆಣ್ಣ ಕೋಲ.
ಅಲ್ಲಿಗಾರ ಹೋಗಲೆ ಕೈಯ ಕಾಲ ತೊಳಕೊಂಡರೆ ಕೋಲೆಣ್ಣ ಕೋಲ.
ಅತ್ತಿ ಕೂಸಿಗರ ಎತ್ತಿ ಕೊಂಡಲ್ಲೇ ಕಂಚ ಗಾರಿಗ
ಹೂಟ್ಟಿನ ಮಗ ನೀವು ಯಾಕೆ ಎತ್ತಿ ಕೊಳ್ಳುತ್ತಿರಿ ಕೋಲೆಣ್ಣ ಕೋಲ.
ನೀಲಕಂಟರಾಜ್ಯ ಊರವರಿಗೆ ಕರಸೇರೆ ನಮ್ಮ ಮಗನ
ತೋಟ್ಟಲ ಇದೆ ಎಂದು ಹೇಳರೆ ಕೋಲೆಣ್ಣ ಕೋಲ.
ತೋಟ್ಟಲ ಸರಬಾರಿ ಮಾಡರೆ ಕೋಲೆಣ್ಣ ಕೋಲ.
ವಾರಗಿ ಗೆಳದರು ನಾಗಲ ಹೊಡಲ್ಲದವರು ಬರಿಯ
ತೊಟ್ಟಲಿಗಿ ಕೋಲೆಣ್ಣ ಕೋಲ.
ಐದು ಸೇರಿನ ಗೂಗರಿ ಹಂಚಿ ಕೋಲೆಣ್ಣ ಕೋಲ.
ಯಾರ ಮನಿಗೆ ಅವರೆ ಹೋಗಿದ್ದಾರೆ ಕೋಲೆಣ್ಣ ಕೋಲ.
* * *
9. ಗಂಗಮ್ಮಳ ಹಾಡು
ನಾಡಿಗರಳಯ್ಯನ ದಂಡು ನಾಡೆರಿ ಬರುವಾಗ
ನಾಡಿಗೆ ಫೇರ‌್ಯಾ ಹರಿ ಗಂಗಮ್ಮ ಕೋಲ,
ನಾಡಿಗೆ ಫೇರ‌್ಯಾ ಹರಿ ಗಂಗಮ್ಮಗ ಹರಳಯ್ಯನ ದಂಡು
ಹರ ಹರ ನಿಂತ ಮುಣಗ್ಯಾರ ಕೋಲ,
ಶಿವ ಶಿವನಂತ ಮಣಗ್ಯಾರೆ ಕೋಲ.
ಹರ ಹರನಂತ ಮುಣಗ್ಯಾರೆ ಹರಳಯ್ಯನ ದಂಡೆ
ತೋರಸಿ ನೋಡಲಿ ನಡದಾರೆ ಕೋಲ;
ತೋರಸಿ ನೋಡಿದರೆ ದೆವ್ವಿಲ್ಲ ದಿಟರಿಲ್ಲ,
ಪತಿವರ್ತಿನ ಹರಕ್ಕಾನ ಕೋಲ.
ಅಕಳ ಹಿಂಡಿನಾಗ ಹೆಂಡಿ ಹಿಡಿಯುವಳ್ಯಾರೆ
ಕೈಯ ಜೋಕಿ ಆಕಿನ ಮೈಯ ಜೊಕೆ ಕೋಲ,
ಕೈಯ ಜೊಕೆ ಅಕಿನ ಮೈಯ ಜೊಕೆ ಪೈರಿಕಾರೆ
ಈಕಿನೆ ಪತಿವರ್ತಿ ಹೌದಂದಾ ಕೋಲ.
ಮುಂದ ಮುಂದ ಪತಿವರ್ತಿ ಹಿಂದ ಹಿಂದ ಪೈರಿಕಾರೆ
ಹೊಗ್ಯಾರೆ ಅಕಿನ ಅರಮನಿಗೆ ಕೋಲ,
ಎಂದಿಲ್ಲದ ಪೈರ‌್ಯಾಕರು ಇಂದ್ಯಾಕ ಬಂದಾರೆ
ಕೊಡಲಾಕ್ಯಾರೆ ಮಣಿ ಚೌಕಿ ಕೋಲ.
ಕೂಡಲಿ ಬಂದಿಲ್ಲ ನಿಂದ್ರಲಿ ಬಂದಿಲ್ಲ
ಪತಿವರ್ತಿನಾ ಕರಿ ಬಂದೆ ಕೋಲ.
ಬಿಳಿದೊಂದೆ ಉಟ್ಟಾಳೆ ಬಿಳಿದೊಂದು ತೊಟ್ಟ್ಯಾಳೆ
ಬಿಳಿಯ ಕನ್ನಡಿ ಮುಖನೋಡಿ ಕೋಲ,
ಬಿಳಿಯ ಕನ್ನಡಿ ಮುಖನೋಡಿ ಅನ್ನುತ್ತಾಳೆ,
ಇವ ಒಪ್ಪಿಲ್ಲಾಂತ ಕಳಿತಾಳೆ ಕೋಲ.
ಕೆಂಪದೊಂದೆ ಉಟ್ಟಾಳೆ ಕೆಂಪದೊಂದು ತೊಟ್ಟಾಳೆ
ಕೆಂಪ ಕನ್ನಡಿ ಮುಖ ನೋಡಿ ಕೋಲ,
ಕೆಂಪ ಕನ್ನಡಿ ಮುಖ ನೋಡಿ ಅನ್ನುತಾಳೆ
ಇವೆ ಒಪ್ಪಾವಂತ ಇರಲೆಂದು ಕೋಲ.
ಆರುತಿ ಹಿಡಿಕೊಂಡು ನಡದಾಳೆ ಪತಿವರ್ತಿ
ಅತ್ತಿ ಪಾದಕ ಶರಣೆಂದು ಕೋಲ
ಆಶಿವಂತಕಿಳಾಗಿ ಐದಗೊಲ್ಯ್‌ವಳಾಗಿ
ಹರಿಗಂಗಮ್ಮಗ್ಹೊಗಿ ಗೆದ್ದು ಬಾರೆ ಕೋಲ.
ಆರುತಿ ಹಿಡಿಕೊಂಡು ನಡದಾಳೆ ಪತಿವರ್ತಿ
ಮಾವನ ಪಾದಕ ಶರಣೆಂದು ಕೋಲ,
ಆಶಿವಂತಕಿಳಾಗಿ ಐದಗೊಲ್ಯ್‌ವಳಾಗಿ
ಹರಿಗಂಗಮ್ಮಗ್ಹೊಗಿ ಗೆದ್ದು ಬಾರೆ ಕೋಲ.
ಆರುತಿ ಹಿಡಿಕೊಂಡು ಹೋಗ್ಯಾಳೆ ಪತಿವರ್ತಿ
ಐದೆಳಿ ಬೆಳಗಿ ಬೆಡಿಕೊಂಡು ಕೋಲ
ಐದೆಳಿ ಬೆಳಗಿ ಬೆಡಿಕೊಂಡಾಳ ಹರಿಗಂಗಮ್ಮ
ಇಗರಾ ಇಳಿಯ ಹರಿಗಂಗಮ್ಮ ಕೋಲ.
ಮಾಳಗಿ ಮ್ಯಾಲಿನ ಮಾರ ಕುಂಬಳಕಾಯಿ
ಹುಗ್ಯಾಗ ಅಟ್ಟಿಟ್ಟುನಾ ಬರಲೊದ ಕೋಲ
ಹುಗ್ಯಾಗ ಅಟ್ಟಿಟ್ಟು ನಾ ಬರಲೊದ ಹರಿ ಗಂಗಮ್ಮ
ಇದೊಂದೆ ತಪ್ಪು ನನಕಡಿ ಕೋಲ,
ಮಾವಗ ಉಣ ನಿಡಿ ನಾ ಬರತಿನ ಕೋಲ.
ಚಪ್ಪರ ಮ್ಯಾಲಿನ ತುಪ್ಪದ ಹಿರೆಕಾಯಿ
ತುಪ್ಪದಾಗ ಅಟ್ಟಿಟ್ಟು ನಾ ಬರಲೊದ ಕೋಲ
ತುಪ್ಪದಾಗ ಅಟ್ಟಿಟ್ಟು ನಾ ಬರಲೊದ ಹರಿ ಗಂಗಮ್ಮ
ಅತ್ತಿಗಿ ಉಣನಿಡಿ ನಾ ಬರಲೊದ ಕೋಲ,
ಇದೊಂದೆ ತಪ್ಪು ನನ ಕಡಿ ಕೋಲ.
ನಾ ಬಾಲಗ ಹಡದಾಗ ಹೊರಸಿನ ಮ್ಯಾಲ ಕುಂತಿದಾಗ
ಅರಸ ಬಂದರ ಹೊರಸಿಳದಿಲ್ಲಾ ಕೋಲ,
ಅರಸ ಬಂದರ ಹೊರಸಿಳದಿಲ್ಲಾ ಹರಿ ಗಂಗಮ್ಮ
ಅಂದೊಂದೆ ತಪ್ಪು ನನಕಡಿ ಕೋಲ.
ನಾ ಸಣ್ಣಗಿರುವಾಗ ಗೊಂಬ್ಯಾಟ ಆಡುವಾಗ
ಸ್ವಾದರತ್ತಿ ಮಗ ಬಂದು ಸೆರಗಿಡಿದ ಕೋಲ
ಸ್ವಾದರತ್ತಿ ಮಗ ಬಂದು ಸೆರಗಿಡಿದ ಹರಿಗಂಗಮ್ಮ
ಅದೊಂದೆ ತಪ್ಪು ನನ ಕಡಿ ಕೋಲ.
ಐದೆಳಿ ಬೆಳಗಿ ಬೆಡಕೊಂಡ ಕೋಲ
ಇಗಾರೆ ಇಳಿಯೆ ಹರಿಗಂಗಮ್ಮ ಕೋಲ.
ಧಟ್ಟಿಯ ತರಶ್ಯಾರೆ ಪಿತಾಂಬರ ಉಡಶ್ಯಾರೆ
ಮುತ್ತಿನ ಉಡಿಯಾಕೆ ಹಾಕ್ಯಾರ ಕೋಲ.
ನಾಡಿಗರಳಯ್ಯನ ದಂಡು ನಾಡರಿ ಬರುವಾಗ
ಹರ ಹರ ನಂತ ಎದ್ದಾರೆ ಕೋಲ,
ಶಿವ ಶಿವ ನಂತ ಎದ್ದಾರೆ ಕೋಲ.
ಅನಿಯ ತರಸ್ಯಾರೆ ಅಂಬಾರಿ ಬಿಗಸ್ಯಾರೆ
ಪತಿವರ್ತಿನ ಖಳಸ್ಯಾರಿ ಕೋಲ.
ಅನಿ ನಮ್ಮಾವಗಿರಲಿ ಅಂಬಾರಿ ನಮ್ಮಾವಗಿರಲಿ
ನಾ ಹೋಯತೆ ನನ್ನ ನಡದಾರಿಲಿ ಕೋಲೆ.
 * * *
10. ಮಲರೆಡ್ಡಿ ಸಾಹುಕಾರನ ಪದ
ಕೊಟ್ಟಯ್ಯ ಕೀಲದ ಮೇಲೆ ಮಲರಡ್ಡಿ ಸಾವಕರೆ ಕೋಲೆಣ್ಣ ಕೋಲ.
ಮಲರಡ್ಡಿ ಸಾವಕಾರಿಗೆ ಸರಕಾರ ಕರುಸಾರೆ ಕೋಲೆಣ್ಣ ಕೋಲ.
ಯಾಯಕ್ಕೆ ಸರಕಾರ ನಮ್ಮ ಯಾಕೆ ಕರುಸಿರಿ ಕೋಲೆಣ್ಣ ಕೋಲ.
ಕೊಟ್ಟಯ್ಯ ಕೀಲ ಬಂದು ಮಲ್ಲರಡ್ಡಿ ಮೇಲೆ ಬಿದ್ದವ ಕೋಲೆಣ್ಣ ಕೋಲ.
ಹೊಲ ಮನಿ ಮಾರಿ ಕುಡುತ್ತಿನಿ ಮುಗಸೇರಿ ಸರಕಾರಿ ಕೋಲೆಣ್ಣ ಕೋಲ.
ಹೊಲ ಮನಿ ಮಾರಿದರೆ ಮುಗಿಯಲ್ಲದು ಮಲ್ಲಾರೆಡ್ಡಿ ಸಾವಕಾರಕೋಲೆಣ್ಣ ಕೋಲ.
ವಸ್ತ ವಡಿ ಮಾರಿ ಕೂಡತಿನಿ ಮುಗುಸಿರಿ ಸರಕಾರ ಕೋಲೆಣ್ಣ ಕೋಲ.
ವಸ್ತ ವಡಿ ಮಾರಿದರೆ ಮುಗಿಯಲ್ಲದು ಮಲ್ಲರಡ್ಡಿ ಸಾವಕಾರ ಕೋಲೆಣ್ಣ ಕೋಲ.
ಐದು ಮಂದಿ ಸೊಸಿದಾಗ ಸಂಗಮ್ಮ ಬೇಡಿದ ಆಕೀಲ ಕೋಲೆಣ್ಣ ಕೋಲ.
ಸಣ್ಣಕ್ಕೆ ಸಂಗಮ್ಮ ಬೇಡದಾ ಆ ಕೀಲೆ ಕೋಲೆಣ್ಣ ಕೋಲ.
ಐದು ಮಂದಿ ಗಂಡಮಕ್ಕಳಿಗೆ ನಾನು ಕೊಡಂತೆ ಮುಗಿಸಿರಿ ಆ ಕೀಲಸರಕಾರ ಕೋಲೆಣ್ಣ ಕೋಲ.
ಐದು ಮಂದಿ ಗಂಡಸ್ಯ ಮಕ್ಕಳಿಗೆ ಮುಗಿಯಲ್ಲದ ಆ ಕೀಲ ಸಾವಕಾರಕೋಲೆಣ್ಣ ಕೋಲ.
ಮಂದಿ ಹೆಣ್ಣ ಮಕ್ಕಳಿಗೆ ನಾಯಾಗ ಕೂಡಲೆಸರಕಾರ ಕೋಲೆಣ್ಣ ಕೋಲ.
ಐದು ತಿಂಗಳ ಗರ್ಭಿಣಿಗೆ ಬೇಡದ ಆ ಕೀಲ ಕೋಲೆಣ್ಣ ಕೋಲ.
ಅಲ್ಲಿದು ಮಲ್ಲರಡ್ಡಿ ಸಾವಕಾರ ಅಂದು ವಚನ ಕೊಟ್ಟರೆ ಕೋಲೆಣ್ಣ ಕೋಲ.
ಅಲ್ಲಿದು ಮಲ್ಲರಡ್ಡಿ ಮನಿಗಾರ ಬಂದಾರೆ ಕೋಲೆಣ್ಣ ಕೋಲ.
ಮನಿಗಾರ ಬಂದಾರ ಬಂಕಿನಾಗ ಕುತ್ತಾರೆ ಕೋಲೆಣ್ಣ ಕೋಲ.
ಮನೆಗಿನ ಸಂಗಮ್ಮ ಹೊರಕಾರ ಬಂದಾಳೆ ಕೋಲೆಣ್ಣ ಕೋಲ.
ಯಾತೆಕ್ಕೆ ಮಾಮಜಿ ಮುಖಯಾಕ್ಕೆರೆ ಒಡದಿಂತಿ ಕೋಲೆಣ್ಣ ಕೋಲ.
ಕೋಟೆಯ ಕೀಲ ಬಂದು ಮೈಯ ಮೇಲೆ ಬಿದ್ದಾವೆಸಂಗಮ್ಮ ಕೋಲೆಣ್ಣ ಕೋಲ.
ಹೊಲ ಮನಿ ಮಾರಿಕಗಿ ಮುಗಸಿರಿ ಮಾಮಜಿ ಕೋಲೆಣ್ಣ ಕೋಲ.
ಹೊಲ ಮನಿ ಮಾರಿದರೆ ಆ ಕೀಲ ಮುಗಿಯಲ್ಲದೆ ಸಂಗಮ್ಮ ಕೋಲೆಣ್ಣ ಕೋಲ.
ವಡಿ ವಸ್ತ ಮಾರಿ ಮುಗಿಸಿರಿ ಮಾಮಾಜಿ ಕೋಲೆಣ್ಣ ಕೋಲ.
ವಡಿ ವಸ್ತ ಮಾರಿದರೆ ಆಕೀಲ ಮುಗಿಯಿಲ್ಲದೆ ಸಂಗಮ ಕೋಲೆಣ್ಣ ಕೋಲ.
ಐದು ತಿಂಗಳು ಗರ್ಭಿಣಿ ನೋಡಿ ಬೇಡದೆ ಆ ಕೀಲ ಸಂಗಮ್ಮಕೋಲೆಣ್ಣ ಕೋಲ.
ಯಾಕ ಅಗಲಿಂದ್ರಿ ಮಾಮಜಿ ಕೋಲೆಣ್ಣ ಕೋಲ.
ಅಲ್ಲಿನ ಮಾಮಾಜಿ ಜೆಟ್ಟಂತಾ ಎಂದಾರ ಕೋಲೆಣ್ಣ ಕೋಲ.
ಜಟ್ಟಂತಾ ಎರದ್ದಾರ ಜಳಕ ಶಿವಪೂಜೆ ಮಾಡರ ಮಾಮಜಿಕೋಲೆಣ್ಣ ಕೋಲ.
ಅಲ್ಲಿದ ಮಾಮಜಿ ಊಟಕನಾದರ ಕುಂತಾರೆ ಕೋಲೆಣ್ಣ ಕೋಲ.
ಅಲ್ಲಿದ ಮಾಮಜಿ ಊಟಕನಾದರ ಕುಂತಾರೆ ಸೊಸಿಯಅಳುವುದು ಕೇಳುತಾರೆ ಕೋಲೆಣ್ಣ ಕೋಲ.
ಸೊಸಿಯ ಸಂಗಮ್ಮ ಏನಂತ ಆಳತಾಳರಿ ಕೋಲೆಣ್ಣ ಕೋಲ.
ಕೋಟೆಯ ಕೀಲಕನಂದು ಹಡದೆ ಇಟ್ಟಳ ಹೊಡೆದಮ್ಮ ಕೋಲೆಣ್ಣ ಕೋಲ.
ಉಟ್ಯಕ ಕುಂತರ ಮಾಮಜಿ ಒಂದ ತುತ್ತ ಉಂಬಳಗೆ ಒಬ್ಬಜವನರು ಬಂದಾರೆ ಕೋಲೆಣ್ಣ ಕೋಲ.
ಎರಡ ತುತ್ತಾ ಉಂಬಳಗೆ ಇಬ್ಬರ ಜವಾಣರು ಬಂದಾರೆ ಕೋಲೆಣ್ಣ ಕೋಲ.
ಮೂರ ತುತ್ತಾ ಉಂಬಳಗೆ ಮೂರು ಜವಾಣರು ಒಂದಾರ ಕೋಲೆಣ್ಣ ಕೋಲ.
ನಾಲ್ಕು ತುತ್ತಾ ಉಂಬಳಗೆ ನಾಲ್ಕು ಜವಾಣರು ಒಂದ್ದಾರೆ ಕೋಲೆಣ್ಣ ಕೋಲ.
ಐದು ತುತ್ತಾ ಉಂಬಳಗೆ ಐದು ಜವಾಣರು ಒಂದಾರೆ ಕೋಲೆಣ್ಣ ಕೋಲ.
ಮಡಿಯ ಸೀರಿಯ ತಂದು ಸಂಗಮ್ಮಗೆ ಉಡಸಾರಿ ಕೋಲೆಣ್ಣ ಕೋಲ.
ಮುತ್ತಿನ ಉಡಯಕ್ಕಿ ಹಾಕಿ ಮುತ್ತಿನ ದಂಡಿ ಹಾಕಿ ಕೋಲೆಣ್ಣ ಕೋಲ.
ಅಲ್ಲಿನ ಸಂಗಮ್ಮ ಮಾಮನ ಪಾವಕೆ ಶರಣನಂದ ಕೋಲೆಣ್ಣ ಕೋಲ.
ಹೇಳಕೊತ ಕೇಳಕೊತ ಬಾಗಿಲ ದಾಟಿಯಲ್ಲಿ ಕೋಲೆಣ್ಣ ಕೋಲ.
ಬಾಗಿಲ ದಾಟೆಯಲ್ಲಾ ಪುರುಷನ ಪಾದಕಾ ಶರಣನಂದೆ ಕೋಲೆಣ್ಣ ಕೋಲ.
ಅತ್ತಕೋತ ಕರಕೊತ ಹೊರಕಾ ಆಗಳ ಕೋಲೆಣ್ಣ ಕೋಲ.
ಮುಂದಾನೆ ಬೇನಬಾಜಾ ಹಿಂದಾನೆ ಚುನ ಚುನ ಬಾಜೆ ಕೋಲೆಣ್ಣ ಕೋಲ.
ಅವಸನ ಮಧ್ಯಾಗ ಸಂಗಮ್ಮ ಚಲುವಿಕೆ ಕೋಲೆಣ್ಣ ಕೋಲ.
ಅತ್ತಕೊತ ಕರಿಕೊತ ಕೀಲಾಕಾ ಹೋಗೆಳೆ ಕೋಲೆಣ್ಣ ಕೋಲ.
ಕೀಲಕ್ಕೆ ಹೋಗಾರೆ ಕೀಲದ ಮೇಲೆ ಕುಂತಾರೆ ಕೋಲೆಣ್ಣ ಕೋಲ.
ಒಂದು ತರ ಎಂಬ ಮುಗದದರಿ ಸಂಗಮ ಆ ಕೀಲ ಕೋಲೆಣ್ಣ ಕೋಲ.
ಎರಡ ತರ ಮುಗದದರಿ ಸಂಗಮ್ಮ ಆ ಕೀಲ ಕೋಲೆಣ್ಣ ಕೋಲ.
ಮೂರ ಅಂಬ ತರಕಾ ಹಾಕೆಯರಿ ಸಂಗಮ್ಮ ಕೋಲೆಣ್ಣ ಕೋಲ.
ಚಟ್ಟಲ್ಲಗಿನ ನೀರ ಬಾಗಿಲಿಗಾ ಚೇಲ್ಲಾಳ ಕೋಲೆಣ್ಣ ಕೋಲ.
ಬಾಗಿಲಗಿ ಚೇಲ್ಲಾಳೆ ಮಗಳ ಸಂಗಮ, ಹೊಸ ಸುದ್ದಿ ಕೋಲೆಣ್ಣ ಕೋಲ.
ಅತ್ತಕೊತ ಕರಿಕೊತ ಬಾಗಿಲ ದಾಟಿಯಳ ಕೋಲೆಣ್ಣ ಕೋಲ.
ದನ ಕಾಯವಾ ಅಣ್ಣಾದೇರೆ ದನ ಕಾಯ ತಮ್ಮದೇರೆ ಕೋಲೆಣ್ಣ ಕೋಲ.
ಕೊಟೆಯ ಕೀಲದ ಮೇಲೆ ಅವಾಗರ ಮಂದಿ ನೇರದಾರ ಕೋಲೆಣ್ಣ ಕೋಲ.
ಮಲರಡ್ಡಿ ಸೊಸೆ ಸಂಗಮ್ಮಗ ಕೀಲದಾಗ ಹಾಕೆವರಿ ಕೋಲೆಣ್ಣ ಕೋಲ.
ಕೂರಿ ಕಾಯವ ಅಣ್ಣದೇರೆ ಕುರಿ ಕಾಯ ತಮ್ಮದೇರೆ ಕೋಲೆಣ್ಣ ಕೋಲ.
ಕೋಟೆಯ ಕೀಲದ ಮೇಲೆ ಅವಶ್ಯಕ ಮಂದಿ ನೇರದರಿ ಕೋಲೆಣ್ಣ ಕೋಲ.
ಮಲ್ಲರೆಡ್ಡಿ ಸೊಸಿಗೆ ಸಂಗಮ್ಮಗ ಆ ಕೀಲದಾಗ ಹಾಕೆವರಿ ಕೋಲೆಣ್ಣ ಕೋಲ.
ಮಲ್ಲರಡ್ಡಿ ಸೊಸಿನಂದರೆ ಮಗಳೆ ನನ್ನ ಸಂಗಮ್ಮ ಕೋಲೆಣ್ಣ ಕೋಲ.
ಅತ್ತ ಕೊತ ಕರಕೊತ ಕೀಲಕ್ಕೆ ಹೋಗಳೆ ಕೋಲೆಣ್ಣ ಕೋಲ.
ಮಗಳ ಸಂಗಮ್ಮ ಎಲ್ಲಿ ಹಾಳ ಅಂತು ಕೇಳುತ್ತಾಳೆ ಕೋಲೆಣ್ಣ ಕೋಲ.
ಕೊಟೆಯ ಕೀಲಕ್ಕೆ ಹತ್ತಮ ಇಟ್ಟಿಹ ಹಡೆದಮ ಕೋಲೆಣ್ಣ ಕೋಲ.
ಕೂಸು ಇಲ್ಲಾ ಮನಿದಾಗ ಮಗಳೆ ನನ್ನ ಸಂಗಮ ಕೋಲೆಣ್ಣ ಕೋಲ.
ಬಾಳೆಯ ಗೀಡದಂಗಾ ನನ್ನ ಮಗಳೆ ಸಂಗಮ್ಮ ಕೋಲೆಣ್ಣ ಕೋಲ.
ಅಳು ಬೇಡ ಹಡೆದಮ್ಮ ಕರೆಯಬೇಡ ಹಡದಮ್ಮ ಕೋಲೆಣ್ಣ ಕೋಲ.
ಕೊಟೆಯ ಕೀಲಕನಂದು ಹಡೆದ ಇಟ್ಟ ಹಡದಮ್ಮ ಕೋಲೆಣ್ಣ ಕೋಲ.
ಮೂರ ಎಂಬ ಹುತ್ತಿಗಿ ಮುಗಿಸಾರೆ ಆ ಕೀಲ ಕೋಲೆಣ್ಣ ಕೋಲ.
* * *
11. ಧರಣೆವ್ವನ ಹಾಡು
ಶೆಟ್ಟಿ ಸಾಹುಕಾರನ ಮಗಳು ಅರಗಿಣಿ
ಧರಣಿವ್ವಗ ಕೊಡಬೇಕ್ರಿ ಕಾಮಾ ಮನ್ಮಂಥರಾಯಗ ಕೋಲೆಣ್ಣಾ ಕೋಲ.
ಎಳ್ಮಂದಿ ಸವತ್ಯಾರ ಮ್ಯಾಲ ನನ್ನಗೆ ಕೊಟ್ಟಿದಾರ
ನಾ ಹೊಯ್ತ ನನ್ನ ಅಡಿಸೇರಿ ಕೋಲ.
ಸುರಗ್ಯಾರ ಸುತ್ತರಿ ಅರಸೀಣ ಹಚ್ಚರಿ ಸೀರಿ ಉಡಸರೀ
ಧರಣಿವ್ವಗ ಕೋಲ ಕುಬ್ಬಸ ತೊಡಸರಿ ಧರಣಿವ್ವಗ ಕೋಲ.
ಸೀರಿನೆ ಉಡಸರಿ, ಕುಬ್ಬಸ ತೊಡಿಸರಿ ಮುತ್ತಿನುಡಿಯಕ್ಕಿ
ಹೊಯಸರಿ ಕೋಲ.
ಮುತ್ತಿನ ಉಡಿಯಕ್ಕಿ ಹೊಯಸರಿ ಧರಣಿವ್ವಗ
ಕಂಕಣ ಕಟ್ಟರಿ ಕೈಯ್ಯಗ ಕೋಲ.
ಆನಿಯ ತರಸ್ಯಾರ ಅಂಬಾರಿ ಬಿಗಸ್ಯಾರ ಅದರಾಗ
ಧರಣಿವ್ವಗ ನಿಲವ್ಯಾರ ಕೋಲ.
ಅತ್ತಿಲ್ಲದ ಮನಿದಾಗ ಮಾವಿಲ್ಲದ ಮನಿದಾಗ
ಹೋಗಿ ದೇವರಿಗಿ ಶರಣನ್ನು ಕೋಲ.
ಹೋಗಿನೆ ದೇವರಿಗೆ ಶರಣಂದು ಧರಣೆವ್ವಾ
ಜಗಲೀಗಿ ತೆಲಿ ಕೊಟ್ಟು ಮನಗ್ಯಾಳ ಕೋಲ.
ಭಂಗರದೆ ಢಾಲಾ ಚಿನ್ನದ ರಥವ ತಂದು
ಮಂಚಾಕೆ ಸಿಕ್ಕಿಸ್ಯಾರ ಕೋಲ.
ಎಳೇಳ ಧರಣೆವ್ವಾ ಎಷ್ಟೊತ್ತ ಮಲಗೀದಿ ಕರು
ಆದಾರ ಬಿಡು ಎಳೆ ಕೋಲ.
ಆಕುಳಾದರ ಬಿಡುವಕಿನಲ್ಲ ಕರುನಾದರ ಕಟ್ಟಕಿನಲ್ಲ
ನನಗ್ಯಾಕೆ ರಂಡೇರು ಎಬ್ಬಿಸ್ತಾರ ಕೋಲ.
ಎಳೇಳು ಧರಣೆವ್ವಾ ಎಷ್ಟೊತ್ತು ಮಲಗೀದಿ
ತಂದಿ ಮನ್ಮಂಥರಾಯ ಹೊರಹೊಂಟ್ರ ಕೋಲ.
ತಂದೆ ಮನ್ಮಂಥರಾಯ ಹೊರಹೊಂಟಾರೆಂಬುವದು ಕೇಳಿ
ಹನ್ನೆರಡು ದೀವಟಿಗಿ ಹಚ್ಚಿಟ್ಟಾಳ ಕೋಲ.
ಎಳೇಳು ಧರಣೆವ್ವಾ ಎಷ್ಟ್ಹೋತ್ತ ಮಲಗೀದಿ ಅಣ್ಣ
ಮನ್ಮಂಥರಾಯ ಹೊರಗ್ಹೊಂಟಾರ ಕೋಲ.
ಅಣ್ಣ ಮನ್ಮಂಥರಾಯ ಹೊರಗ್ಹೊಂಟಾರೆಂಬುದು
ಕೇಳಿ ಹನ್ನೆರಡು ದೀಟೀಗಿ ಹಚ್ಚಿಟ್ಟಾಳ ಕೋಲ.
ತವರವರ ಊರಿಗಿ ಸುದ್ಧಿ ಹೋಗಿ ಮೂರದೀನಾಯ್ತು
ತವರೂರ್ಹಾದೀಗಿ ಕಲ್ಮುಳ್ಳ ಬಡದಾರ ಕೋಲ.
ಎಳೇಳು ಭೀಮಶಾ ಎಷ್ಟ್ಹೋತ್ತ ಮಲಗೀದಿ
ಬ್ಯಾಂಗದಲಿ ಕಿಚ್ಚ ನೆರಾನಡಿರ‌್ರಿ ಕೋಲ.
ನನ್ನ ಮ್ಯಾಗಿನ ಕನಸ ನಿನ್ನಗಾವೊ ಜಾಣಾ
ದೇಶ್ಯಾಕಾಗೇವೊ ಧರಿ ಜಾಣಾ ಕೋಲ.
ನಾ ಆಣಿ ಕೊಟ್ಟಂಗಲ್ಲ ನೀ ಆಣಿ ತೊಗೊಂಡಾಂಡವಲ್ಲ,
ಬ್ಯಾಂಗದ ಕುಂಡಕ ಹೋಗರಿ ನಡಿಯೆ ಕೋಲ.
ದನ ಕಾಯ ಅಣ್ಣಂದೀರಾ ದನಾ ಕಾಯ ತಮ್ಮಂದೀರಾ
ಬ್ಯಾಂಗನ ಕುಂಡದ್ಹಾದಿ ನಮ್ಮಗ್ಹೇಳರಿ ಕೋಲ.
ಬಾಳಿ ಬಲಕ ಮಾಡೊ, ಲಿಂಬಿ ಎಡಕ ಮಾಡೋ
ನಾಗರ ಸಂಪಿಗೆ ನಡುಮಾಡೊ ಕೋಲ.
ನಾಗರ ಸಂಪೀಗಿ ನಡುಮಾಡಿ ಹೋದರ ಮುಂದಾದ
ನೋಡ ಬ್ಯಾಂಗನ ಕೊಂಡ ಕೋಲ.
ಅಣ್ಣ ತುಡುವದೆ ಅಂಗಿ ತಂಗಿ ತೊಡುವದೇ
ಬಣ್ಣ ತಂಗಿ ಧರಣೆವ್ವಾನ ಖ್ಯಾಲದ ಗೊಂಬಿ ಕೋಲ.
ತಂಗೀನೆ ಧರಣೆವ್ವ ಖ್ಯಾಲದ ಗೊಂಬೆ ಬರಿಯಟಿಕೆ
ಹಕ್ಯಾಗ್ಹಾರೇಳೆ ಧರಣೆವ್ವಾ ಕೋಲ.
 * * *
12. ಕುಸಮಲ್ಲಿಯ ಹಾಡು
ಅಂಕ ಡೊಂಕಾದ ಕೈಯ ಟೊಂಕಿನ ಮ್ಯಾಲಿರುನ ಕೈಯ
ಬಾಗಿ ನಿಂತವರು ಇವರ‌್ಯಾರ ಕೋಲ.
ಅವಾ ನಮ್ಮ ಅಣ್ಣಹಾರಾ ಅವ ನಮ್ಮ ತಮ್ಮ ಹಾರ ಅವ ನಮ್ಮ
ಸೋದರಳಿಯ ಹಾರ ಕೋಲ.
ಅವರು ನಮ್ಮನೆ ಸೋದರಳಿಯೆ ಕುಸುಮಲ್ಲಿ ಅವರೀಗಿ
ನಿನಗೆ ಕೊಡಬೇಕ ಕೋಲ.
ಬೇವಿನ ಕಾಯಿಯಷ್ಟು ಲಿಂಗ ಇದ್ದರ ಸಾಕ ತಂದಿಯ
ಬಳಗಾಕ ಕುಡೆ ತಾಯಿ ಕೋಲ.
ಹತ್ತೀಯ ಹೊಲದಾಗ ಒತ್ತಿ ಬಂದೇವಿದೇ ಬಾಣ ನತ್ತ
ಇಡುಬಾರೆ ಹೆಣಮಗಳ ಕೋಲ.
ನತ್ತನೇ ಇಡುಲಾಕ ನನ್ನ ತವರಾದ ಎನು ನಿನ್ನ ತವರಾದ
ನೀ ಇಡು ಕೋಲ.
ಎಳ್ಳಿನ ಹೊಲದಾಗ ಒತ್ತಿ ಬಂದೇವಿದೇ ಬಾಣ ಪಿಲ್ಯಾ
ಇಡುಬಾರ ಹೆಣ ಮಗಳ ಕೋಲ.
ಆ ಪಿಲ್ಯಾ ಇಡುಲಾಕ ನನ್ನ ತವರಾದ ಎನು ನಿನತವರಾದ
ನೀನಿಡ ಕೋಲ.
ಕೊಟ್ಟರ ಕುಡುತಾಯಿ ಇಟ್ಟರ ಇಡುತಾಯಿ ಕುಲ ಇಲ್ಲದ
ಜೈನರಿಗಿ ಕುಡುಬ್ಯಾಡ ಕೋಲ.
ಬಿಳಿದು ಕೆಂಪದುವೊಂದು, ಹಸಿರು ಬಿಳಿದುವೊಂದು
ಕುಸುಮಲ್ಲಿಗಿ ಸೀರಿ ತೊಗೊರೆಣ್ಣ ಕೋಲ.
ನೀರನೆ ಇಡುವರಿ ಬಳಿಯಾನೆ ಇಡುಸರಿ ಮಗಳ
ಕುಸಮಲ್ಲಿನ ನೀರೆರಿಲಿ ಕೋಲ.
ಮಾಳಿಗಿ ಮನಿದಾಗ ಹೋಳಿಗಿ ನಡದಾವ
ಏನ ಕಾರನ ಮನಿದಾಗ ಕೋಲ.
ಮಾಳೀಗಿ ಮನಿದಾಗ ಹೋಳಿಗಿ ನಡದಾರ ಮಗಳ
ಕುಸುಮಲ್ಲಿನ ಭಾಸುಣಕಿ ಕೋಲ.
ಮಾಳೀಗಿ ಮನಿದಾಗ ಹೋಳಿಗ ನಡದಾವ ಅವರಪ್ಪ
ಸತ್ತ ದಿನಗಳ ಕೋಲ.
ಛಪ್ಪರ ಮನಿದಾಗ ಹಪ್ಪಳ ಸೆಂಡಿಗೆ ನಡದಾವ
ಎನು ಕಾರಣವ್ವ ಮನಿದಾಗ ಕೋಲ.
ಎನುನೆ ಕಾರಣಿಲ್ಲ ಎಂತುನೆ ಕಾರಣಿಲ್ಲ ಮಗಳ
ಕುಸುಮಲ್ಲಿನ ಭಾಸುಣಕಿ ಕೋಲ.
ಎನುನೆ ಕಾರಣೆಲ್ಲ ಎಂತುನೆ ಕಾರಣಿಲ್ಲ ಅವರಣ್ಣ
ಸತ್ತ ದಿನಗಳೆ ಕೋಲ.
ತುಪ್ಪುವದು ಪೀಪಿ ಒಪ್ಪದಿಲಿ ಬರುವಾಗ
ಎರಿ ನೋಡರಿ ಬಾರೆ ಹೆಣ್ಣು ಮಗಳ ಕೋಲ.
ತುಪ್ಪುವದು ಪೀಪಿ ಒಪ್ಪದಲಿ ಬರುವಾಗ ನಿಮ್ಮಪ್ಪಗ
ಬ್ಯಾನಿ ಬರಲೆವ್ವಾ ಕೋಲ.
ಎಣ್ಣೀಯ ಪೀಪಿ ಒಪ್ಪದಲಿ ಬರುವಾಗ ಎರಿ
ನೋಡರಿ ಬಾರೇ ಹೆಣ್ಣು ಮಗಳ ಕೋಲ.
ಕೆಟ್ಟ ಮಾರಿ ಜೈನರು ಊರಾಗ ಬರುತಾರ ಅಗಸೀಯೆ
ತಟ್ಟಿ ಮುಚ್ಚರಿ ಕೋಲ.
ಕೆಟ್ಟ ಮಾರಿ ಜೈನರು ನಿಚ್ಚಣಿಕಿ ಹಚ್ಚಿದಾರು ಖಿಂಡೀಯ
ಇಳಿದು ಬರುತಾರ ಕೋಲ.
ಕೆಟ್ಟ ಮಾರಿ ಜೈನರು ಅಂಗಳದಾಗ ಬಂದಿದಾರು
ಹಾಲ ಬಾನ ಉಣ್ಣ ಹೆಣ ಮಗಳ ಕೋಲ.
ಆ ಬಾನ ಉರಿಯಲಿ, ಆ ಬಾನ ಉಕ್ಕಲಿ, ನಿಮ್ಮಪ್ಪಗ
ಬ್ಯಾನಿ ಬರಲೆವ್ವ ಕೋಲ.
ಕೆಟ್ಟ ಮಾರಿ ಜೈನರು ಬಾಗಿಲಿಗಿ ಬಂದಿದಾರು ತುಪ್ಪ
ಬಾನ ಉಣ್ಣ ಹೆಣಮಗಳ ಕೋಲ.
ತುಪ್ಪಾನೆ ಬಾನಾ ಒಯ್ದು ತಿಪ್ಯಾಗ ಛಲ್ಲ ತಾಯಿ
ನಿಮ್ಮಪ್ಪಗ ಬ್ಯಾನಿ ಬರಲೆವ್ವ ಕೋಲ.
ಹಸಿಯ ಹಂದರದಾಗ ಬುರುಜಗಲಿಯ ಮ್ಯಾಲ ಸರಿ ಬ್ಯಾಸಿಯಾಡ
ಹೆಣ್ಣು ಮಗಳ ಕೋಲ, ನೀವಿದ್ದಿರಿ ಜೈನರು ನಾವಿದ್ದೇವು ಚಿಲ್ವಂತರು
ನಿಮಸರ‌್ಯಾತಾರ ಸರಿ ಬೈಸಿ ಕೋಲ.
ಊರಾಗೀನವ್ವದೇರ‌್ಯಾ ಊರಾಗಿನಕ್ಕದೇರ‌್ಯಾ ಹೋಗಿ ಬರ‌್ತಾ
ನನ್ನ-ವನ ದೇಶ್ಯಾ ಕೋಲ.
ಒಂಬತ್ತು ತಿಂಗಳು ಹೊತ್ತು, ಹೊತ್ತಿಳಿದು ಹಡದಾಳ
ಹಡದವ್ವಾಗ್ಹೇಳ ಕುಸಮಲ್ಲಿ ಕೋಲ.
ಒಂಬತ್ತು ತಿಂಗಳು ಹೊತ್ತಿಲ್ಲ, ಹೊತ್ತಿಳಿದು ಹಡದಿಲ್ಲ
ಹಡದವ್ವ ಅಲ್ಲ ವೈರಿ ಹಾಳ ಕೋಲ.
ಹೊತ್ತಾನೆ ಹೋಯಿತು ಕತ್ತಲು ಆಯಿತು ಮಾದೇವನ
ಗುಡಿದಾಗ ಉಳಿದರು ಕೋಲ.
ಹಿಟ್ಟ ಅಕ್ಕಿಯ ಕೊಡುವೆ ಬ್ಯಾಳಿ ಬೆಲ್ಲವ ಕೊಡುವೆ
ಮಾದೇವನ ಗುಡಿದಾಗ ಮಾಡುಣ ಕೋಲ.
ಹಿಟ್ಟ ಅಕ್ಕ್ಯಾವ ವಲ್ಲ, ಬ್ಯಾಳಿ ಬೆಲ್ಲವ ವಲ್ಲ,
ಮಾದೇವನ ಗುಡಿದಾಗ ಮಾಡಿ ಉಣಲ ಕೋಲ.
ಥೆಮ್ಮಿಗಿ ನೀರ ತೊಗೊಂಡಾಳ, ಮಾದೇವನ ಗುಡಿದಾಗ
ಹೋಗ್ಯಾಳ, ಮಾದೇವನ ಗುಡಿದಾಗ ಮರಿಯಾದ್ಳ ಕೋಲ.
* * *
13. ಕಾಶಮ್ಮಳ ಹಾಡು
ಕಾಶೆಮ್ಮನ ಕಥಿಗೋಳು ಚಿತ್ತಿಟ್ಟು ಕೇಳರಿ ಕೋಲು
ಕೋಲ ಬಿಜಲುಟ ಕಾಶೆಮ್ಮನ ಅವಸಾರೆ ರನ್ನದೇ ಕೋಲು ಕೋಲು.
ಕಾಶೆಮ್ಮನ ಅಣತಮ್ಮರು ಐವರೊಂದಿರುವರು ಸಂಭ್ರಮ ಪಡಿಲಾರೆ
ಕರತಂದಾರನ್ನದೇ ಕೋಲು ಕೋಲು.
ಸಂಭ್ರಮ ಪಡಿಲಾಕ ಕರದೊಯ್ದು ಮೂರ ದಿನಕ
ಪುತ್ರ ಹುಟ್ಯಾನೆ ದಸಿವಂತ ರನ್ನದೇ ಕೋಲು ಕೋಲು.
ಪುತ್ರ ಹುಟ್ಟಿದ ಮುತ್ಯಾ ರುದ್ರಪ್ಪ ಕೇಳಿ ಬಿಜುಲುಟಿಕೆ
ಪತ್ರ ಬರೆದಾರೆ ರನ್ನದೇ ಕೋಲು ಕೋಲು.
ಪತ್ರ ನೋಡ್ಯಾರ ಖುಷಿಯವ್ವ ಮನದಾಗ ಹೊಗುಬೇಕೆ
ನಾನು ಕಾಶೆಮ್ಮಾ ರನ್ನದೇ ಕೋಲು ಕೋಲು.
ಕಾಲಾಗ ಕರಿ ಬೂಟ ಮೈಯ್ಯಗ ಬಿಳಿ ಕೋಟ ಕೋಲು
ಕೋಲ, ಹೊಂಟ ಶಕುದಾರ ಬಿಜಲೂಟ ಕೋಲು ಕೋಲು.
ಅಳಿಯಾ ಬಂದಾರೆಂದು ಓಡಿ ಮನಿಯಾಗ ಹೋಗಿ ಸಣ್ಣ ಕಾಲಿನ
ಮಂಚ ಹೊರಗ್ಹಾಕೆ ರನ್ನದೇ ಕೋಲು ಕೋಲು.
ಅಳಿಯ ಬಂದಾರೆಂದು ಖುಷಿಯವ್ವ ಮನಿದಾಗ ಪರಡಿ ಪಾವೀಸಾ
ಎಡಿಗೋಳೆ ರನ್ನಾದೆ ಕೋಲು ಕೋಲು.
ಅಲ್ಲಿಂದು ಶಕುದಾರ ತೊಟ್ಟಿಲ ಬಲ್ಲಿ ಹೋಗ್ಯಾರ
ತೊಟ್ಟಿಲಾನ ಕಂದಾಗ ಎತ್ತಿಕೊಂಡೆ ರನ್ನಾದೆ ಕೋಲು ಕೋಲು.
ತೊಟ್ಲಾಂದು ಕಂದಾಗ ಎತ್ತಿಕೊಂಡು ಇಟ್ಟಾ, ಕೈಯಲ್ಲಿಟ್ಟಾರೆ
ಖಡ್ಗಾವರನ್ನಾದೆ ಕೋಲು ಕೋಲು.
ಅಲ್ಲಿಂದ ಶಕುದಾರ ಅತ್ತಿಗೆ ಕೇಳುತಾರ ಖಳುಕುಡರಿ
ನಿಮ್ಮ ಮಗಳೀಗಿ ರನ್ನಾದೆ ಕೋಲು ಕೋಲು.
ಬ್ಯಾಸಕಿ ಬಿಸುಲಾದ ಕೂಸಿನ ತಾಯಿ ಹಾಳ ಕಾಲ ಸುಡುತಾವೇ
ಅಳಂಕಾರ ರನ್ನಾದೆ ಕೋಲು ಕೋಲು.
ಅಲ್ಲಿಂದು ಶಕುದಾರ ಮಾವಾಗ ಕೇಳುತಾರ ಖಳಕುಡರಿ
ನಿಮ್ಮ ಮಗಳೀಗಿ ರನ್ನಾದೆ ಕೋಲು ಕೋಲು.
ಅಂಗಿಲ್ಲ ಕುಲಾವಿ ಇಲ್ಲ ಕುಬ್ಬಸಿಲ್ಲ, ಸೀರಿಲ್ಲ ಹ್ಯಾಂಗ
ಖಳವಲ್ಲಿ ಮಗಳೀಗಿ ರನ್ನಾದೆ ಕೋಲು ಕೋಲು.
ಅಲ್ಲಿಂದು ಶಕುದಾರ ತೊಟ್ಟಿಲ್ಲ ಬಲ್ಲಿ ಹೋಗ್ಯಾರ
ತೊಟ್ಲಾನ ಕಂದಾನ ಮಲಗ್ಯಾರೆ ರನ್ನಾದೆ ಕೋಲು ಕೋಲು.
ತೊಟ್ಲಾನ ಕಂದಾನ ಮನಗೂಸಿ ಅಂದಾರ ನಿಮ್ಮೂರು
ನಮಗ ಎರವಾಯ್ತೆ ರನ್ನಾದೆ ಕೋಲು ಕೋಲು.
ಅಷ್ಟೆಂಬ ಶಬ್ದವ ಕೇಳ್ಯಾಳೆ ಕಾಶಿಬಾಯಿ ನಾ ಹೊಯ್ತಿನೀಗ
ಹಡದವ್ವಾ ರನ್ನಾದೆ ಕೋಲು ಕೋಲು.
ಶಾವಗಿ ಹಾಕೀದ ಸಕ್ಕರಿ ಹರವೀದ ಉಂಡ್ಹೋಗ ಮಗಳೆ
ಕಾಶೆಮ್ಮ ರನ್ನಾದೆ ಕೋಲು ಕೋಲು.
ಶಾವಗಿ ಸುಡುವಲ್ಲಿ ಸಕ್ಕರಿ ಹುರಿಯಲ್ಲಿ ಕೋಲು ಕೋಲ
ಶಕುದಾರ ಹೋಗಿ ತಾಸಾತ್ಯ ರನ್ನಾದೆ ಕೋಲು ಕೋಲು.
ಕಾಶಮ್ಮನ ಗೆಳದೇರು ಐವರೊಂದಿರುವರು ಕೋಲು ಕೋಲ
ಹೋಗಿ ಬರ‌್ತಾ ನನ್ನ ಗೆಳದೇರ‌್ಯಾ ರನ್ನಾದೆ ಕೋಲು ಕೋಲು.
ಹುಣ್ಣೀಯ ಮುಂದಿಟ್ಟಿ ಆಮ್ಮಾಸಿ ಹಿಂದಿಟ್ಟಿ
ಹೋಗುಬ್ಯಾಡಿ ಗೆಳದಿ ಕಾಶಮ್ಮ ರನ್ನಾದೆ ಕೋಲು ಕೋಲು.
ಹುಣ್ಣೀಯ ಹುರಿಯಲ್ಲಿ ಆಮ್ಮಾಸಿ ಸುಡುವಲ್ಲಿ
ಶಕುದಾರ ಹೋಗಿ ತಾಸಾಯ್ತು ರನ್ನಾದೆ ಕೋಲು ಕೋಲು.
ಹೇಳುಕೋತ ಕೇಳುಕೋತ ಅಗಸೀಗಿ ಬಂದಾಳ ಕೋಲು
ಕೋಲ ಬೆಕ್ಕಾರ ಅಡ್ಡಾ ಬಂದಾದರೆ ರನ್ನಾದೆ ಕೋಲು ಕೋಲು.
ಬೆಕ್ಕಾರ ಅಡ್ಡಾರೆ ಬಂತಲ್ಲಾ ಅಗುಸ್ಯಾಗ ಕಾಶಮ್ಮನ
ಮನದಾಗನುಮಾನೆ ರನ್ನಾದೆ ಕೋಲು ಕೋಲು.
ಅಲ್ಲಿಂದು ಕಾಶಿಬಾಯಿ ಸ್ಟೇಶನ್‌ಕೆ ಬಂದಾಳ ಮಾಡಿಲ್ಲದ
ಮಳಿಯೇ ಸುರುದಾವ ರನ್ನಾದೆ ಕೋಲು ಕೋಲು.
ತಿಗೀಟ ಬರೆ ಅಣ್ಣ ತಿಗೀಟ ಬರೆ ತಮ್ಮ ಕೋಲ ಕೋಲ
ನಮದೊಂದೇ ಟಿಕೀಟ ಬರೆರಯ್ಯ ರನ್ನಾದೆ ಕೋಲು ಕೋಲು.
ಟಿಕೀಟ ಬರಿಲಾಕ ಬಾರ ಗಂಟೆವ ಬೇಕ ಬರುಬೇಕೆ ಕಾಶಿ
ಬಂಗುಲೇಕೆ ರನ್ನಾದೆ ಕೋಲು ಕೋಲು.
ಅಕ್ಕಿಲ್ಲ, ಅವ್ವಿಲ್ಲ, ಅಣ್ಣಿಲ್ಲ, ತಮ್ಮಿಲ್ಲ ಕೋಲು ಕೋಲ
ಹ್ಯಾಂಗ ಬರಲಯ್ಯ ಬಂಗುಲಾಕೆ ರನ್ನಾದೆ ಕೋಲು ಕೋಲು.
ಸಣ್ಣ ಬಂಗಲೇದಾಗ ಚಿನ್ನ ಮಂಚದು ಮ್ಯಾಲ
ಅದರಾ ಮ್ಯಾಲಾದ ನಿನ ಕೂಸ ರನ್ನಾದೆ ಕೋಲು ಕೋಲು.
ಅದರಾಮ್ಯಾಲಾದ ನಿನಕೂಸ ಕಾಶಿಬಾಯಿ ತವರು
ಮನಿಯಂದು ಮನಗ್ಹೋಗೆ ರನ್ನಾದೆ ಕೋಲು ಕೋಲು.
ಹಿಂದಾನೆ ಸರಿರಾತ್ರಿ ಮುಂದಾನೆ ಸರಿರಾತ್ರಿ ಬಂದಾ
ಮಾಸ್ತಾರಾ ಬಂಗುಲ್ಯಾಕೆ ರನ್ನಾದೆ ಕೋಲು ಕೋಲು.
ಬಂದಾನೆ ಮಾಸ್ತಾರ ಬಂಗುಲಾಕೆ ನಿಂತಾನ ತೆರಿಯಂದನ
ತಟ್ಟಿ ಕಾಶಮ್ಮಾ ರನ್ನಾದೆ ಕೋಲು ಕೋಲು.
ಎಷ್ಟೂನೆ ಒಳ್ಳಿದರ ಕೇಳಲ್ಲ ಕಾಶಿಬಾಯಿ ಝಾಡೂಸಿ
ಒದ್ದ ಮಾಸ್ತರ ರನ್ನಾದೆ ಕೋಲು ಕೋಲು.
ಝಾಡೂಸಿ ಒದ್ದಾನ ತಟ್ಯಾರ ಮುರುದಾನ ಹಿಡಿದಾನ
ಕಾಶಿಬಾಯಿ ಸೆರಗಾರೆ ರನ್ನಾದೆ ಕೋಲು ಕೋಲು.
ಪತಿವ್ರತಿ ಕಾಶಿಬಾಯಿ ಹಿಕುಮತಿ ಮಾಡ್ಯಾಳ
ಇರಗತಿ ಮಾಡಿ ಬರುತೀನಿ ರನ್ನಾದೆ ಕೋಲು ಕೋಲು.
ಅಲ್ಲಿಂದು ಕಾಶಿಬಾಯಿ ಹೊರಿಯಾಕ ಬಂದಾಳ ತಟ್ಟಿ ಮುಚ್ಚಿ
ಕೊಂಡಿ ಜಡುದಾಳೆ ರನ್ನಾದೆ ಕೋಲು ಕೋಲು.
ತಟ್ಟಿ ಮುಚ್ಚಿ ಎಲೆ ಕೊಂಡಿ ಜಡುದಾಳೆ ಕಾಶಿಬಾಯಿ
ಕೊಂಡ್ಯಾಕಿ ಕೀಲಿ ಜಡುದಾಳೆ ರನ್ನಾದೆ ಕೋಲು ಕೋಲು.
ಬಂಗಾಲಿ ಎಲೆ ಕಾಶಿ ಮಾಡಿದಿ ಎಲೆ ಪಾಶಿ ಹೊಡಿತಾನಿ
ಕೂಸೀನ ಪ್ರಾಣಾನೆ ರನ್ನಾದೆ ಕೋಲು ಕೋಲು.
ಕಚ ಕಚ ಕಡುದಾನ ಕಿಡಕಿದಾಂಗಿದು ಒಗುದಾನ ಕೋಲ ಕೋಲ
ಹಿಡಿದಾಳ ಕಾಶಿಬಾಯಿ ಉಡಿಹೊಡ್ಡ ರನ್ನಾದೆ ಕೋಲು ಕೋಲು.
ಹಡದಾರ ಮಕ್ಕಳು ಸಿಗತಾವ ಮಾಡಕೊಂಡರ ಗಂಡಸಿಗತಾನ
ಪತಿವ್ರತಾ ಧರ್ಮ ಸಿಗಣಿಲ್ಲ ರನ್ನಾದೆ ಕೋಲು ಕೋಲು.
ಹೊಡಸೂವೆ, ಬಡಸೂವೆ, ನಿನ್ನಗ, ಮುರಸೂವೆ ನಿನ್ನ
ಹಲ್ಲರ ರನ್ನಾದೆ ಕೋಲು ಕೋಲು.
ಮುರಸೂವೆ ಎಲೆ ನಿನ್ನ ಹಲ್ಲರ ಮಾಸ್ತಾರ ಡೊಂಗಾರ
ಸಾರ ನಡುದಾವೆ ರನ್ನಾದೆ ಕೋಲು ಕೋಲು.
ಡೊಂಗರ ಎಲೆ ಸಾರ ನಡುದಾವೆ ಕಾಶಿಬಾಯಿ ಪೋನ್ಹಚ್ಚಿ
ಶಕುದಾರ ಕರುಸ್ಯಾರ ರನ್ನಾದೆ ಕೋಲು ಕೋಲು.
* * *
3.6 ಸಂಕೀರ್ಣ ಹಾಡುಗಳು
1. ಆಕಳ ಹಾಡು
ಹಚ್ಚನ ಹುಲ್ಲ ಕಂಡು ಹರಿಯ ಮೈಯಲಿ ಹೋದ
ಅತ್ತಿಂದು ಬಂದ ಹುಲಿ ರಾಜ ಕೋಲೆಣ್ಣಾ ಕೋಲ.
ಅತ್ತಿಂದು ಎಲೆ ಬಂದ ಹುಲಿರಾಜ ಗೋಪೆಮ್ಮಾ
ತಿಲ್ಲೇನೆ ಗೋಪಿ ನಿನ್ನಗ ಕೋಲೆಣ್ಣಾ ಕೋಲ.
ತಿಂದಾರ ತಿನುತಿದ್ದಿ ಮನಿದಾಗ ಕಂದಾ ಹಾನ ಮಲಿನಾದರ
ಕುಡುಸೀನಾ ನಾನು ಬರುತ್ತೀನಿ ಕೋಲೆಣ್ಣಾ ಕೋಲ.
ಒರುತಿನಂತ ಹೇಳುತಿ ಖರೆ ಹ್ಯಾಂಗ ತಿಳಿಬೇಕ ಮಾಡವ್ವ
ಗೋಪಿ ಪ್ರಮಾಣ ಕೋಲೆಣ್ಣಾ ಕೋಲ.
ಹರಿಯ ನೀರಿನ ಆಣಿ, ಬಿಡುವ ಘಾಳಿಯ ಆಣಿ
ನಿನ್ನಾಣಿ ಹುಲಿರಾಜ ಬರುತಿನೋ ಕೋಲೆಣ್ಣಾ ಕೋಲ.
ಭಿರಿ ಭಿರಿ ಗೋಪೆವ್ವಾ ಮನಿಗಾದರ ಬಂದಿದಾಳೆ ತೆಲಿ
ಹಚ್ಚಿ ತಲುಪ ತೆಗೆದಾಳೆ ಕೋಲೆಣ್ಣಾ ಕೋಲ.
ತೆಲಿ ಹಚ್ಚಿ ಎಲೆ ತಲುಪ ತೆಗೆದಾಳ ಗೋಪೆವ್ವಾ ಮಲಿ
ಕುಡಿಯಲ್ಲಿ ಕರದಾನ ಕಂದಾಳೆ ಕೋಲೆಣ್ಣಾ ಕೋಲ.
ಮಲಿ ಕುಡಿಯಲಿ ಎಲೆ ಕಂದನ ಕರದಳೆ, ಕರದೂನೆ
ಹೇಳುತಾಳ, ಹೇಳುತಾಳೆ ತನ್ನ ಒಳ ಮಾತ ಕೋಲೆಣ್ಣಾ ಕೋಲ.
ಒಳ್ಳನೆ ಕಲ್ಲಿನ ಮ್ಯಾಲ ಬಿಸಿದಾಣಿ ಇಡುತಾರ
ಬಿಡೋಡಿ ಹೋಗಿ ಬುಕ್ಕಬ್ಯಾಡ ಕೋಲೆಣ್ಣಾ ಕೋಲ.
ಓಡಿಸಿ ಓಡಿ ಹೋಗಿ ಬುಕ್ಕಬ್ಯಾಡ ನನ್ನ ಕಂದ ಕಲ್ಲು ಕಲ್ಲು
ಹಚ್ಚಿ ಹೊಡದಾರೊ ನನ್ನ ಕಂದ ಕೋಲೆಣ್ಣಾ ಕೋಲ.
ಕಲ್ಲುನೆ ಕಲ್ಲು ಹಚ್ಚಿ ಹೊಡೆದಾರೊ ನನ್ನ ಕಂದಾ ತಾಯಿ
ತಾಯಿಯಂತ ಹೊರಳಿಯೋ ಕೋಲೆಣ್ಣಾ ಕೋಲ.
ಬೀಸಾನೆ ಕಲ್ಲಿನ ಮುಂದ ಬೀಸುದಾಣಿ ಇಡುತಾರ ಸತಿ ಮಾಡಿ
ನೀನು ತಿನುಬ್ಯಾಡೊ ಕೋಲೆಣ್ಣಾ ಕೋಲ.
ಸತಿ ಮಾಡಿ ಎಲೆ ನೀನು ತಿನುಬ್ಯಾಡ ನನಕಂದಾ ಗೂಟ
ಗೂಟಲ್ಹಚ್ಚಿ ಹೊಡದಾರು ಕೋಲೆಣ್ಣಾ ಕೋಲ.
ಗೂಟನೆ ಗೂಟಲ್ಹಚ್ಚಿ ಹೊಡೆದಾರೋ ನನ್ನ ಕಂದಾ
ತಾಯಿ ತಾಯಂತ ಹೊರಳಿಯಾ ಕೋಲೆಣ್ಣಾ ಕೋಲ.
ಊರನೆ ಮುಂದಿನ ಹೊಲದಾಗ ಜ್ವಾಳಾನೆ ಬಿತ್ತುತಾರ
ಹಕ್ಕಾ ಮಾಡಿ ನೀನು ತಿನುಬ್ಯಾಡ ಕೋಲೆಣ್ಣಾ ಕೋಲ.
ಊರನೆ ಮುಂದಿನ ಹೊಲದಾಗ ಜ್ವಾಳಾನೆ ಬಿತ್ತುತಾರ
ಹಕ್ಕನೆ ಹಕ್ಕ ಮಾಡಿ ತಿನಬ್ಯಾಡ ಕೋಲೆಣ್ಣಾ ಕೋಲ.
ಹಕ್ಕನೆ ಹಕ್ಕ ಮಾಡಿ ತಿನಬ್ಯಾಡೊ ನನ ಕಂದ
ಚಬುಕ ಚಬುಕಿಲಿ ಹೊಡೆದಾರೋ ಕೋಲೆಣ್ಣಾ ಕೋಲ.
ಇಷ್ಟೆಲ್ಲ ಹೇಳುತ್ತಿ ಇಷ್ಟೆಲ್ಲ ಕೇಳುವೂತಿ ನೀ ಎಲ್ಲಿ
ಹೋಯ್ತೆ ಹಡದವ್ವ ಕೋಲೆಣ್ಣಾ ಕೋಲ.
ಮುಂದ ಮುಂದ ಗೋಪೆವ್ವಾ ಹಿಂದ ಹಿಂದ ಎಳೆಗರು
ನಡದಾರವರು ಆರಣ್ಯಕ್ಕ ಕೋಲೆಣ್ಣಾ ಕೋಲ.
ಹರಿಯ ನೀರಿನ ಅಣಿ, ಬಿಡುವ ಘಾಳಿಯ ಆಣಿ
ನಿನ್ನಾಣಿ ರಾಜ ಹುಲಿ ತಿನುಬಾರೋ ಕೋಲೆಣ್ಣಾ ಕೋಲ.
ಬರುವದು ಬಂದೀದಿ ಕಂದಗ್ಯಾಕ ತಂದೀದಿ ಕಂದನ
ತಾಯಾಗಿ ಇರು ಹೋಗೆ ಕೋಲೆಣ್ಣಾ ಕೋಲ.
2. ನಾಗರಹಾವಿನ ಹಾಡು
ದವದಂಡ ಪುರದೋಳು ಹಾರುನ ಮಗಳು
ಶೇಷನ್ನ ಸತಿಯೇ ಶ್ರೀಗೌರಿ ಕೋಲೆಣ್ಣಾ ಕೋಲ.
ಬಾಯೆನ್ನ ಗೌರಿ ಕೈಯಲ್ಲಿ ಖೊಬ್ಬರಿ ನಾಗಣ್ಣಾಗ್ಹಾಲ
ಎರಿಯಾರಿ ಕೋಲೆಣ್ಣಾ ಕೋಲ.
ಅಳ್ಳಿಗಳ್ಳವ ಕೊಟ್ಟ ಕೊಳ್ಳಿಗ್ಹಂಗನೂಲ ಕೊಟ್ಟ ಮತ್ಯಾಕ
ನಾಗಯ್ಯ ಭುಶ್ ಎಂದಿ ಕೋಲೆಣ್ಣಾ ಕೋಲ.
ಎಳು ಹೆಡಿ ಸರ್ಪವ ಕಂಡು ಮನದಾಗ ಗರ್ಭನಾಗಿ ಬಂದ ನಿಂತಾಳ
ಗೌರಿ ಗುಡಿ ಹೊರಗ ಕೋಲೆಣ್ಣಾ ಕೋಲ.
ಪಗಡಿ ಬಾಜರ ಗುಂಟಾ ಹೊಂಟಾಳ ಶ್ರೀಗೌರಿ ಉಡಿದಾಗಿನ
ಅಳ್ಳ ಚಲ್ಲುತ ಕೋಲೆಣ್ಣಾ ಕೋಲ.
ಉಂಡಾಳ ಉಟ್ಟಾಳ ಕನ್ನೊಡಿ ಹಿಡಿದಾಳ, ಗರ್ಭಿನ
ಚಿನ್ಹ ಎನಗಾಗಿ ಕೋಲೆಣ್ಣಾ ಕೋಲ.
ಗೌರಿ ಅಂಬಾ ಶಬ್ದ ತಾಯೆವ್ವಾ ಕೇಳ್ಯಾಳೆ ಗಡುಸ್ಯಾನೆ ಗೌರಿ
ದವದವಡಿ ಕೋಲೆಣ್ಣಾ ಕೋಲ.
ಹೊಡಿಬ್ಯಾಡೆ ತಾಯವ್ವಾ ಕಾಲಾರ ಬೀಳುತೀನಿ
ಹಾದರ ನಾನು ಮಾಡಿಲ್ಲ ಕೋಲೆಣ್ಣಾ ಕೋಲ.
ಹಾದರ ಮಾಡಿಲ್ಲಂತೆ ಗರ್ಭ ಮೂಡ್ಯಾದಂತ ಪತಿಗ್ಹೇಳಿ ಕಿತ್ತೆಸೆವೆ
ನಿನ್ನ ಹಲ್ಲ ಕೋಲೆಣ್ಣಾ ಕೋಲ.
ನಾಗುವಯ್ಯ ಸ್ವಾಮಿ ನೀನೆ ಮಾಡಿದಿ ಘಟ್ಟಿ
ಜನದಾಗ ಮಾನ ಕಳೆದಿಟ್ಟಿ ಕೋಲೆಣ್ಣಾ ಕೋಲ.
ಕಲ್ಲದೇವರಿಂದ ಹಿಂಗ್ಹ್ಯಾಂಗಗಿರಬೇಕು ಪರ ಪುರುಷರಿಂದೇ
ಆಗಿರಬೇಕು ಕೋಲೆಣ್ಣಾ ಕೋಲ.
ಆರು ನಾರ್ಯಾರೆಲ್ಲಾ ಕರದಾರೆ ಗೌರಿನ ಮಾಡ್ಯಾರೆ
ಬಹಾಳ ಚೌಕಾಸಿ ಕೋಲೆಣ್ಣಾ ಕೋಲ.
ನಾಗುವಯ್ಯ ಸ್ವಾಮಿ ನೀನೆ ಮಾಡಿದಿ ಘಟ್ಟಿ
ಜನದಾಗ ಮಾನಾ ಕಳೆದಿಟ್ಟಿ ಕೋಲೆಣ್ಣಾ ಕೋಲ.
ಕಲ್ಲ ದೇವರಿಂದ ಹಿಂಗ್ಯ್ಹಾಂಗಾಗಿರಬೇಕು ಪರಪುರುಷರಿಂದೇ
ಆಗಿರಬೇಕು ಕೋಲೆಣ್ಣಾ ಕೋಲ.
ಹೋಳಿಗಿ ಕಾಮಸೆಟ್ಟಿ ತುಪ್ಪದ ಭೀಮಶೆಟ್ಟಿ
ಬಿಟ್ಟ ಬರ‌್ರಿ ಪೋರಿಗಿ ಆರೆಣದಾಗ ಕೋಲೆಣ್ಣಾ ಕೋಲ.
ಹೋಳಿಗಿ ಕಾಮಶೆಟ್ಟಿ ತುವ್ವದ ಭೀಮಶೆಟ್ಟಿ
ಬಿಟ್ಟ ಬಂದಾರ ಪೋರಿಗೆ ಆರೆಣದಾಗ ಕೋಲೆಣ್ಣಾ ಕೋಲ.
ಗುಡ್ಡದ ಒಳಗಿರುವ ಹುಲಿ ಕರಡಿ ಸಿಂಹಗಳಿರಾ
ಕ್ಷಣದಾಗೆ ಎನಗೆ ತಿಂದು ಬಿಡಿರಿ ಕೋಲೆಣ್ಣಾ ಕೋಲ.
ಪತಿವ್ರತಿ ಸುಂದರಿ ನಾವ್ಯಾಕ ತಿಂಬಾರಿ ನಿಮ ಸೇವೆ ಮಾಡಿ
ಇರುತೆವರಿ ಕೋಲೆಣ್ಣಾ ಕೋಲ.


3. ನಾಗರ ಪಂಚಮಿ ಹಾಡು
ನಾಗರ ಪಂಚಮಿ ಹೆಣ್ಣ ಮಕ್ಕಳ ಹಬ್ಬ ಹೋಗಿ ಸಂಗಮ್ಮಳಿಗೆ
ಕರತರಿ ಬೇಗ ಕೋಲ ಕೋಲ.
ತಾಯಿ ಆಡಿದ ಮಾತು ಮನಸಿಗಿ ಕೋಪತಾಳಿ
ಎತ್ತಿಗಿ ಮುಟ್ಟ ಬಿಗಿದಾನೆ ಕೋಲ ಕೋಲ.
ಚಾಳಕಪೂರ ಪಟ್ಟಣ ಬಿಟ್ಟನೆ ಒಂದೇ ಮೊದಲ
ಹೋಗಿ ನಿಂತಾನೆ ಬಾಗಿಲ ಮುಂದೆ ಕೋಲ ಕೋಲ.
ಅಣ್ಣ ಬಂದನೆಂದು ಹರುಷದಲ್ಲಿ ನೀರು ತಂದು
ಬೀಡಿ ಸಿಗರೇಟ ಬಿಗಿ ಎಂದ ಕೋಲ ಕೋಲ.
ಅಣ್ಣ ಬಂದನೆಂದು ಅನ್ನ ಪಾಯಸ ಮಾಡಿ,
ಅಣ್ಣ ಪಾಯಸಿಗೆ ಉಣ ನೀಡಿ ಕೋಲ ಕೋಲ.
ಅಣ್ಣ ಪುರುಷನಿಗೆ ಉಣ ನೀಡಿ ಕೇಳುತಾಳೆ,
ಹೋಗಿ ಬರುತೆ ನನ್ನ ತವರಿಗೆ ಕೋಲ ಕೋಲ.
ಅತ್ತಿ ಸೋಸಿ ಕೂಡಿ ಒಂದಗೂಡಿ ಕೇಳುತಾರೆ,
ಹೋಗಿ ಬರುತೆ ಅತ್ತಿ ತವರಿಗಿ ಕೋಲ ಕೋಲ.
ನಾನು ಆಡಿದ ಮಾತು ಮನಸಿಗಿ ಒಪ್ಪುತ್ತಾಳೆ,
ಬೇಗ ಬರೆ ಸಂಗಮ್ಮನ ಹಬ್ಬ ಮಾಡಿ ಕೋಲ ಕೋಲ.
ನಾನು ಆಡಿದ ಮಾತು ಮನಸಿಗಿ ಒಪ್ಪುಕೊಂಡು
ಕಂದಗ ಇಡಿತಾಕ ಕೂಳಿಕೊಡೆ ಕೋಲ ಕೋಲ.
ಚಂದರಗೀರ ಪಟ್ಟಣ ಬಿಟ್ಟರೆ ಒಂದೆ ಬಾಗಿಲ ಮುಂದೆ ಬಂದೆ
ನಿಂತರೆ, ಕೋಲ ಕೋಲ.
ಮಗಳ ಬಂದಳೆಂದು ಹರುಷದಲ್ಲಿ ನೀರು ತಂದು ಇಚಗೆ
ಬರೆ ಸಂಗಮ ಪಡಸಲಗಿ ಮ್ಯಾಲೆ, ಕೋಲ ಕೋಲ.
ತಾಯಿ ಮಕ್ಕಳ ಕೂಡಿ ದೇವರ ಮನೆಗೆ ಹೋಗಿ
ಖುಷಿಲಿಂದೆ ಊಟ ಮಾಡ, ಕೋಲ ಕೋಲ.
ಪೀತ್ತುಂಬರ ಉಟ್ಟಾಳೆ ತುಂಬುತ್ತಿ ತೋಟ್ಟಾಳೆ ಅಲಂಕಾರ
ವಸ್ತ್ರ ಇಟ್ಟಾಳೆ ಕೋಲ ಕೋಲ.
ಕುಂಬಾರ ಗೇರಿದಾಗ ಕೂಡುಂಬ ಬೆಳಿಯರೆ ಹಾಡಿ
ಭುಲಾಯಿ ಹಾಕರಿ ಬರೆ ಕೋಲ ಕೋಲ.
ಹಾರರ ಗೇರಿದಾಗ ಹಾಲಂತ ಗೆಳೆಯರೆ ಹಾಡಿ
ಭುಲಾಯಿ ಹಾಕರಿ ಬಾರೆ ಕೋಲ ಕೋಲ.
ಚೋಳವ್ವ ಚಂಗಳೆವ್ವಾ ನೀಲವ್ವ ನಿಂಬವ್ವ ಹಾಡಿ
ಭೂಲಾಯಿ ಹಾಕರಿ ಬಾರೆ ಕೋಲ ಕೋಲ.
ತವರ ಮನೆದಾಗ ಖುಷಿನಿಂದ ಇದ್ದಾರೆ
ಅತ್ತಿಯ ಜಗಳ ತೆಗೆದಾಳೆ ಕೋಲ ಕೋಲ.
ನನಗೆ ಉರಿ ಚಳಿ ಬಂದು ಮನೆಗೆ ಮಾಡುಕಿ, ಇಲ್ಲ ಬೇಗ
ಕರೆತರಿ ಮಡದಿಗೆ ಕೋಲ ಕೋಲ.
ಚಂದ್ರಗಿರಿ ಪಟ್ಟಣ ಬಿಟ್ಟರೆ ಒಂದೇ ಮೊದಲೆ
ಬಂದೆ ನಿಂತಾರೆ ಬಾಗಿಲ ಮುಂದ ಕೋಲ ಕೋಲ.
ಪುರುಷ ಬಂದರೆಂದು ಹರುಷದಲ್ಲಿ ನೀರು ತಂದು
ಬೀಡಿ ಸಿಗರೇಟು ಬೀಗಿರೆಂದು ಕೋಲ ಕೋಲ.
ನೇರೆ ಮನೆ ಅವ್ವದೇರೆ ನೇರೆ ಮನೆ ಅಕ್ಕದೇರೆ
ಮಾತೊಂದು ಹೇಳ್ಯಾರೆ ಗುರುಲಿಂಗಣ್ಣನಿಗೆ ಕೋಲ ಕೋಲ.
ಆಡಿದ್ದು ಮಾತು ಕೇಳಿ ಸಂಗಮನ ಅರಸ
ಕರಕರ ಹಲ್ಲು ಕಡಿದ ಕೋಲ ಕೋಲ.
ನಮ್ಮವ್ವಗ ಉರಿಚಳಿ ಬಂದು ಮನೆಗೆ ಮಾಡುವರಿಲ್ಲ,
ಬೇಗನೆ ಕಳುವಿರಿ ತಯ್ಯರ ಮಾಡಿ ಕೋಲ ಕೋಲ.
ಮರು ದಿವಸ ಸೋಮವಾರ ಮನೆ ಮಾರು ನೀರು ಸಾರೆ,
ಲಗೂ ಮಾಡಿ ಅಯ್ಯಗೊಳು ಕರೆದಾರೆ ಕೋಲ ಕೋಲ.
ಉಂಡಾರ ತಿಂದಾರ ಬಾಗಿಲ ಹೋರಕ್ಕೆ
ಬೇಕಾದ ಆಗಾದ ನಡೆ ಮನೆಗೆ
ಅಪಮಾನ ಆಗ್ಯಾದ ನಡೆ ಮನೆಗೆ ಕೋಲ ಕೋಲ.
ಅಪಸಕೋನ ಶಿವಸಕಲಾನ ಅವನನ್ನು ತಲೆಮ್ಯಾಲ
ಸುಮ್ಮಾನೆ ನಡೆ ದಾರಿ ಹಿಡಿದು ಕೋಲ ಕೋಲ.
ಅಗಸ ಹೊರಗೆ ಹೊಗೆಟ್ಟಿಗೆ ಸಿಕ್ಕಿ ಗೋಳಿ ಎದುರಾಗಿ ಅಪಸಕೋನ್
ಆಗದ್ದಿರಿ ನಡೆ ಮನೆಗೆ ಕೋಲ ಕೋಲ.
ಅಪಸಕೋನ ಶಿವಸಕಲಾನ ಅವನನ್ನು ತಲೆಮ್ಯಾಲೆ
ಸುಮ್ಮನೆ ನಡೆ ದಾರಿ ಹಿಡಿದು ಕೋಲ ಕೋಲ.
ಚೊಳಪ್ಪ ಚೆಂಗಳವ್ವ ನೀಲವ್ವ ನಿಂಬವ್ವ ಹೋಗಿ
ಬರುತ್ತೆ ನಾನು ಹಾಡದವ್ವ ಕೋಲ ಕೋಲ.
ಹೊದಾರಿ ಬಿಟ್ಟುರೆ ಬಂದ ದಾರಿ ಬಿಟ್ಟಾರೆ ವೈರಾಣ ದಾರಿ
ಹಿಡಿದ್ದಾರೆ ಕೋಲ ಕೋಲ.
ವೈರಾಣ ದಾರಿ ಹಿಡಿದ್ದಾರೆ ಸಂಗಮನ ಅರಸ
ಎತ್ತನ ಮಾಲನ ಸಂಗಮನ ಕೆಳಗಿಳಿಸಿ ಕೋಲ ಕೋಲ.
ಅಯ್ಯಯ್ಯ ಶಿವನೆ ನಾ ಎನೆ ಮಾಡದೆ ತಪ್ಪು
ವೈರಾಣದಾಗ ಬಡಿಸುವರು ಯಾರ ಇಲ್ಲ ಕೋಲ ಕೋಲ.
ಸಿದ್ಧ ಪುರುಷರಿಯರು ಬಗಿಲಾಕೆ ನಡೆದಾರೆ,
ಸಂಗಮನ ನೋಡಿ ದಾರ್ಯಾಗೆ ನಿಂತಾರೆ ಕೋಲ ಕೋಲ.
ಖುನ ಹೇಳಿ ನಿನ್ನ ಗುರುತ ಹೇಳೆ ಕೋಲ ಕೋಲ.
ಹುಟ್ಟುದುರ ಚಾಳಾಕಪುರ ಕೊಟ್ಟಿದರು ಚಂದ್ರಗಿರೆ
ಪುರುಷರು ಬೀಟು ನಡೆದ್ದರೆ ಕೋಲ ಕೋಲ.
ಪುರಸರ ಆಡಿದ ಮಾತು ಮನಸಿನಲ್ಲಿ ಇಟ್ಟುಕೊಂಡು
ಬೇಗ ಹೋಗ ಸಂಗಮ ಲಗು ಮಾಡಿ ಕೋಲ ಕೋಲ.
ಮ್ಯಾಲನಾದರೆ ಮಳಿಸಿ ಕೇಳಗಾದರೆ ಕೇಸರೆ
ಕಂದಾಗ ತಕ್ಕೊರಿ ನೀವು ಜರ ಕೋಲ ಕೋಲ.
ಪುರುಷರು ಹೋಗಿ ಮನೆಗೆ ಕಲಿತಾರೆ
ಸಂಗಮ ಒಬ್ಬಕ್ಕೆ ಹೊರಗೆ ಕುಂತಾರೆ ಕೋಲ ಕೋಲ.
ಕೈಕಾಲು ತೊಳೆದೂಕೊಂಡು ಪಡಸಲಿ ಮ್ಯಾಕ ಬಾರೆ
ಕಂದಾಗ ತಕೊಂಡು ಉಣ್ಣು ಹೋಗೆ ಕೋಲ ಕೋಲ.
ತವರ ಮನೆಯಲ್ಲಿ ಹೋಳಗಿ ಉಟವಾಗಿ
ಹಸುವಿಲ್ಲ ಅತ್ತಿ ನನಗಿಗೆ, ಕೋಲ ಕೋಲ.
ತಾಯಿ ಮಕ್ಕಳ ಹೋಗಿ ಮನಿಯಾಗ ಮಲಗ್ಯಾರೆ,
ಸಂಗಮ ಒಬ್ಬಕ್ಕೆ ಹೊರಗೆ ಮಲಗ್ಯಾಳೆ, ಕೋಲ ಕೋಲ.
ಸಟ್ಟನೆ ಸರಿ ರಾತ್ರಿ ರಾತ್ರಿ ಬಹಳ ಅಯಿತು
ಸಂಗಮಗ ನಿದ್ದಿ ಬರಲಿಲ್ಲ ಕೋಲ ಕೋಲ.
ಅಷ್ಟ ವಸ್ತ್ರ ತೆಗೆದು ಪುತ್ರಿನ ಉಡಿಯಲ್ಲಿ ಕಟ್ಟಿ
ಬಾಳಿ ಬಲಕ್ಕೆ ಮಾಡಿ ನಿಂಬಿ ಯಾಡಕ್ಕೆ ಮಾಡಿ
ನಡೆದಾಳ ಸಂಗಮ ಬಾರಂಬ ಬಾವಿಗಿ, ಕೋಲ ಕೋಲ.
ಕಟ್ಟಿಯ ಹೊಯಾತ್ತಾ ಶಂಬರಾಗ ನೆನೆಯತ್ತಾ
ಡುಂಬಂತ ನಾರಿ ಡುಮಕ್ಯಾಳೆ ಕೋಲ ಕೋಲ.
ಡುಮಕಿಯ ಹೊಡಿಯತ್ತಾ ಈಶ್ವರನ ನನೆಯಸುತ್ತಾ
ಪತಿವ್ರತ ಸಂಗಮ ಪ್ರಾಣ ಬಿಟ್ಟಳಾ, ಕೋಲ ಕೋಲ.
ಮಳೆ ಬಿದ್ದಿ ಬೇಳಗಾಗಿ ಹೋತ್ತೊಂಟು ಎಚ್ಚರಾಗಿ
ಸಂಗಮನ ಸುದ್ದಿ ಹೊಸ ಸುದ್ದಿ, ಕೋಲ ಕೋಲ.
ನೇಗೆಬ್ಬಿದೆಲ್ಲ ಖೊಡಿನಾರಿ ಹೊಗಳಾ ಓಡಿ ಸುದ್ದಿ
ಕೆಳವರಿ ಲಗು ಮಾಡಿ ಕೋಲ ಕೋಲ.
ಸುದ್ದಿ ಒಯ್ದ ಅಣ್ಣಗ ಹಾಲು ಬಾಲ ಉಣಸೀದಿ
ಎನು ಸುದ್ದೆಪಾ ಮಗಳಲ್ಲಿ ಕೋಲ ಕೋಲ.
ಮಗಳ ಸಂಗಮ ಮಡಿದ್ಯಾಳೆ ಕೋಲ ಕೋಲ.
ಒಂದುಗುಡ್ಡ ಎರ್ಯಾನೆ ಒಂದು ಗುಡ್ಡ ಇಳಿದಾನೆ
ಮುಂಡನೆ ನೆಲಕ್ಕೆ ಒಗಿದಾನೆ ಕೋಲ ಕೋಲ.
ಮುಂಡಸಿ ನೇಲಕ್ಕೆ ಒಗದಾನೆ ಅಳುತ್ತಾನೆ
ಬಾಳೆ ಹಣ್ಣಿನಂತರೆ ನನ್ನ ಮಗಳೆ ಕೋಲ ಕೋಲ.
ಎಡ ಗುಡ್ಡ ಎರ್ಯಾನೆ ಎಡ ಗುಡಡ ಇಳಿದಾನೆ
ಮುಂಡನೆ ನೇಲಕ್ಕೆ ಒಗದಾನೆ ಕೋಲ ಕೋಲ.
ಮುಂಡನೆ ನೇಲಕ್ಕೆ ಒಗದು ಅಳುತ್ತಾನೆ,
ನಿಂಬಿ ಹಣ್ಣಿನಂತರೆ ನನ್ನ ತಂಗಿ, ಕೋಲ ಕೋಲ.
ಹಾದಿಯು ಉಡಗಿ ಇಕರಿ ಹಾದಿಯು ಚಳಿ ಹೋಯರಿ
ಹಾದ್ಯಾಗಿನ ಮಂದಿ ಬಯಲಾಗಿರಿ, ಕೋಲ ಕೋಲ.
ಹಾದ್ಯಾಗಿನ ಮಂದಿ ಬಯಲಾಗಿರಿ ಸಂಗಮನ
ತಾಯಿ ಹೊರಡುತ್ತಾ ಹೊಂಟಾಳೆ ಅಳುತ್ತಾ ಕೋಲ ಕೋಲ.
ಕಟ್ಟಿಯ ಉಡಿಗಿ ಇತ್ಯಾರೆ ಕಟ್ಟಿಯ ಚಳಿ ಹೋಯಿರಿ
ಕಟ್ಟಿಯ ಮ್ಯಾಲಿನ ಮಂದಿ ಬಯಲಾಗಿರಿ ಕೋಲ ಕೋಲ.
ಕಟ್ಟಿ ಮಾಲಿನ ಮಂದಿ ಬಯಲಾಗಿರಿ ಸಂಗಮ ತಂದೆ
ಹಿಯಾಳುತ್ತಾ ಹೊಂಟಾನೆ ಆಳುತ್ತಾ, ಕೋಲ ಕೋಲ.
4. ಮಗಳ ಹಾಡು
ಪಾಪವು ಹೆಚ್ಚಾಗಿ ಭೂಮಿಗೆ ಭಾರವಾಯ್ತು,
ಮಳೆ, ಬೆಳೆ ಎಲ್ಲಾ ಹೊಂಟೇ ಹೋಯ್ತು ಕೋಲೆಣ್ಣ ಕೋಲ.
ದಾನ ಧರ್ಮವಿಲ್ಲಾ, ಮಾಯಾ, ಮೋಹವಿಲ್ಲಾ,
ಶಿವನಿಗಿ, ನಂಬುವರು ಒಬ್ಬರಿಲ್ಲಾ, ಕೋಲೆಣ್ಣ ಕೋಲ.
ಊರಿಗೊಬ್ಬ, ಸಾವುಕಾರ ಅವನಿಗಿತ್ತು ಬಹಳ ಅಹಂಕಾರ,
ಅವನಿಗಿದ್ದಳೊಬ್ಬ ಮಗಳು ಕೋಲೆಣ್ಣ ಕೋಲ.
ಮಗಳು ಬೆಳೆದಂಗೆಲ್ಲಾ ಸಾವುಕಾರಗಿಲ್ಲಾ ನಿದ್ರಿ ಊಟಾ,
ಹೋಗುತ್ತದಲ್ಲಪ್ಪಾ ಗಂಟಾ, ಕೋಲೆಣ್ಣ ಕೋಲ.
ಹೆಣಿತಿಗೆ, ಅಂತಾನೆ ಒಂದದೀನಾ ಹುಟ್ಟಿತಲ್ಲಾ ಒಂದು ಹುಣ್ಣ,
ಕೊಡಲಹ್ಯಾಂಗ ನಾಹೆಣ್ಣ ಕೋಲೆಣ್ಣ ಕೋಲ.
ಹಣ್ಣಾದರ ಕೋಳಿತಾದ ಹೆಣ್ಣಾದರು ಬೆಳಿತಾದ
ಹೆಣ್ಣಾದ ಪರರ ವಸ್ತು ಕೋಲೆಣ್ಣ ಕೋಲ.
ಮಗಳಿಗೆ ಕೊಟ್ಟರ ಹೊಗತದ ಗಂಟ ಮುಳುಗಿ
ವಿಚಾರ ಮಾಡ್ಯಾನ ಒಂದೇ ಘಳಗಿ ಕೋಲೆಣ್ಣ ಕೋಲ.
ಆಳ ಮನುಷಾ ಶಂಕರಾ ಅವನೊಬ್ಬ ಗರೀಬಾ,
ಕೊಡಬೇಕು ಮಗಳ ಅವನೀಗಾ ಕೋಲೆಣ್ಣ ಕೋಲ.
ಆಳ ಮಗನ ಕರಸ್ಯಾನ ಸಾವುಕಾರ ಕೇಳಿತಾರ
ಮಗಳ ಕೊಡತೀನಿ ನಾ ನಿನಗ ಕೋಲೆಣ್ಣ ಕೋಲ.
ಭೂಮಿಯು ನಡುಗಿತ್ತು, ಆಕಾಶ ಬಿದ್ದಿತು
ಇದು ಎನ್ರೀ ನಿಮ್ಮದು ಮಾತು ಕೋಲೆಣ್ಣ ಕೋಲ.
ಬಡವರಾ-ನಾವು, ಸಿರಿವಂತರಾದಿರಿ ನೀವು
ಹಿಟ್ಟು ಬೂದಿ ಹ್ಯಾಂಗರಿ ಸರಿ ಕೋಲೆಣ್ಣ ಕೋಲ.
ಶಂಕರ ಆಡಿದ ಮಾತು ಸಾವುಕಾರನ ಮನಸ್ಸಿಗೆ ಹತ್ತು
ಹಿಡಿದಾನರಿ ಹಾವಿನಂಗ ವಿಷಾ ಕೋಲೆಣ್ಣ ಕೋಲ.
ರಾತ್ರಿ ಆಗಿತ್ರಿ ಬಹಳ ಅದಿತ್ರಿ ನಿದ್ದಿಯ ಹೊತ್ತು,
ಶಂಕರ ಮಲಗಿದಾ ಹೊಲದಾಗ ಕೋಲೆಣ್ಣ ಕೋಲ.
ಸಾವುಕಾರ ಹೋಗ್ಯಾರ ಹೋಲಕಾ ಶಂಕರ ಮಲಗಿದ ನೆಲಕಾ
ನೋಡುತಾನರಿ ನಾಲ್ಕು ದಿಕ್ಕು ಕೋಲೆಣ್ಣ ಕೋಲ.
ಮನಸ್ಸು ಮಾಡ್ಯಾರ ಘಟ್ಟಿ ಹತಿಯಾರ ಹಿಡಿದಾರ ಎತ್ತಿ,
ಚುಚ್ಚ್ಯಾರ ಶಂಕರನ ಎದಿಗಿ, ಕೋಲೆಣ್ಣ ಕೋಲ.
ಶಂಕರನ ಕೊಲ್ಲಿ ಮನಿಗಿ ಬಂದ ಸಾವುಕಾರ, ಬಿಳಲ್ಲಿಲ್ಲಾ
ಅವನಿಗಿ ಚೈನಾ ಕೋಲೆಣ್ಣ ಕೋಲ.
ತಂದಿಗಿ ನೋಡಿ ಮಗಳು ಕೇಳತಾಳ
ಯಾಕೆ ಬಂದಿಲ್ಲ ಅಪ್ಪಾ ನಿನಗೆ ನಿದ್ದಿ, ಕೋಲೆಣ್ಣ ಕೋಲ.
ಕನಸು ಬಿದ್ದಿತು ಮಗಳೆ ಎಂಥ ಮಾತು ಆಗಿಹೋತು,
ಶಂಕರಗ ಹೊಡದಾರ ಹೊಲದಾಗ ಕೋಲೆಣ್ಣ ಕೋಲ.
ಹೋಲಕ ಹೋಗ್ಯಾಳ ಮಗಳು ನೋಡುತಾಳ ಶಂಕರನ ಹೆಣ,
ತಂದಿಯ ಹತಿಯಾರ ಅಲ್ಲ ಖುನಾ ಕೋಲೆಣ್ಣ ಕೋಲ.
ತಂದಿಯ ಹತಿಯಾರ ನೋಡಿ ಇದು ಎಂಥ ಅನ್ಯಾಯ ಆಯ್ತು,
ದುಃಖ ಮಾಡುತಾಳರಿ ಶಿವನಿಗಿ ನೆನಸಿ ಕೋಲೆಣ್ಣ ಕೋಲ.
ಮಗಳ ದುಃಖ ಕೇಳಿ ಬಂದಾನ ಶಿವ ನಂದಿ ಎರೀ
ಕೇಳುತಾನ, ನಾನಾಪರಿ ಕೋಲೆಣ್ಣ ಕೋಲ.
ಶಂಕರನ ಕೊಲ್ಯ್‌ನ ನಮ್ಮ ಅಪ್ಪಾ
ಎಂಥಾ ಶಾಪಾ ಕೋಡತಿರಿ ಅವನೀಗಿ ಕೋಲೆಣ್ಣ ಕೋಲ.
ಮಾಡಿದ ಪಾಪಕ್ಕೆ ಪ್ರಾಯಶ್ಚಿತ
ಸಿಗುತಾದ ಮಗಳ ಕೋಲೆಣ್ಣ ಕೋಲ.
ಇಂಥ ಪಾಪ ಮಾಡಿದ ತಂದಿ ಮರತ್ಯಾದ ಮ್ಯಾಲಯಾರಿಗಿ ಬ್ಯಾಡಾ
ಇವನಿಗಿ ಹಾಕೋ ಹಂದಿಯ ಜನ್ಮ ಕೋಲೆಣ್ಣ ಕೋಲ
ಮಗಳ ದುಃಖ ನೋಡಿ ಶಿವನು ತಾನು ಕರಗಿ
ಶಂಕರಗ ಜೀವಾ ತುಂಬಿ ಕೋಲೆಣ್ಣ ಕೋಲ
ಮಾಡಿದ ಪಾಪಕ್ಕಾಗಿ ಸಾವುಕಾರ ಸತ್ತನ ಹಾವು ಕಚ್ಚಿ
ಹೊಗ್ಯಾನರಿ ಹಂದಿಯ ಜನ್ಮ ಕೋಲೆಣ್ಣ ಕೋಲ
ಜೀವ ತುಂಬಿದ ಮ್ಯಾಲ ನೀನವಳ ಗಂಡ
ಶಿವ ಮಾಡನರೀ ಶಂಕರನ ಮದುವಿ ಕೋಲೆಣ್ಣ ಕೋಲ
ತಂದಿಯ ಜಾಯದಾತು ಒಪ್ಪಿ ಎಲ್ಲಾ ಶಿವ ತಾನು
ಮಾಡ್ಯಾರ ಮಗಳ ಹೆಸರು ಕೋಲೆಣ್ಣ ಕೋಲ.
ಸತ್ಯಾದ ಹಾಡು ಇದು ಕೇಳರಿ ಚಿತ್ತ ಕೊಟ್ಟು
ಶಿವ ಕೊಡುವನು ಸಕಲ ಸಂಪತ್ತು, ಕೋಲೆಣ್ಣ ಕೋಲ
5. ನಾಗರ ಪಂಚಮಿಯ ಹಾಡು
ಹಬ್ಬ ಬಂದಿತೆಂದು ಹಿಗ್ಗಿಲಿ ಇರತಾರ
ಅಣ್ಣ ಯಾವಾಗ ಬರುವನು ಕರಿಯಾಕ ಕೋಲು ಕೋಲು
॥ಅಣ್ಣ ಯಾವಾಗ ಬರುವನು ॥
ಪಂಚಮಿ ಹಬ್ಬ ಹೆಣ್ಣ ಮಕ್ಕಳರಿಯುವ ಹಬ್ಬ
ಕೊಬ್ಬರಿ ಬೆಲ್ಲ ಸವಿಯುವ ಹಬ್ಬ ಕೋಲು ಕೋಲು
॥ಕೊಬ್ಬರಿಬೆಲ್ಲ ಸವಿಯುವ ॥
ವಾರಿಗಿ ಗೇಳತ್ಯಾರು ಎಲ್ಲರೂ ಕೂಡಿ
ಹಿಗ್ಗಿಲಿ ಜೋಕಾಲಿ ಅಡುವ ಹಬ್ಬ ಕೋಲು ಕೋಲು
॥ಹಿಗ್ಗಿಲಿ ಜೋಕಾಲಿ ॥
ಚಿಂತಿಯ ನೀಗಿ ಬಾಳುವ ಹಬ್ಬ
ಹುತ್ತೀಗಿ ಹೋಗಿ ನಾಗಪ್ಪಗ ಹಾಲೆರೆವ ಹಬ್ಬ ಕೋಲು ಕೋಲು
॥ಹುತ್ತೀಗಿ ಹೋಗಿ ನಾಗಪ್ಪನ ॥
ತವರಿಗಿ ಹರಕೆಯ ಮಾಡುವ ಹಬ್ಬ
ಈಶೆಂಬ ಸಂಪತ್ತು ಗಳಿಸುವ ಹಬ್ಬ ಕೋಲು ಕೋಲು
॥ಈಶೆಂಬ ಸಂಪತ್ತು ॥
ಶ್ರಾವಣಮಾಸದ ಪಂಚಮಿ ಹಬ್ಬದ
ಪಂಚಾಮೃತ ಅಡಿಗಿ ಮಾಡುವಾ ಕೋಲು ಕೋಲು
॥ಪಂಚಾಮೃತ ಅಡಿಗಿ ॥
ಪಂಚಾಮೃತದ ಯಡಿಯ ಮಾಡೋಣ ಬಾ ಗೆಳತಿ
ಒನಪಿನಲಿ ಒಲುಮೆಯ ಬೆಳೆಸೋಣ ಕೋಲು ಕೋಲು
॥ಒನಪಿನಲಿ ಒಲುಮೆಯ ॥
ಹಬ್ಬ ಬಂದಿತೆಂದು ಹಿಗ್ಗಿಲಿ ಇರತಾರ
ಅಣ್ಣ ಯಾವಾಗ ಬರುವನು ಕರಿಯಾಕ ಕೋಲು ಕೋಲು
॥ಅಣ್ಣ ಯಾವಾಗ ಬರುವನು ॥
6. ಪಂಚಮಿಯ ಹಾಡು
ಶರಣ ಸೋಮವಾರ ದಿನ ಅಣ್ಣ ಕರಿಯಾಕ ಬಂದ
ಅಣ್ಣಗ ತೆವರು ಕಳವಲ್ಲರಿಕೋಲೆನ್ನಕೋಲ
॥ಅಣ್ಣಗ ತೆವರು ಕಳವಲ್ಲರಿ ॥
ಅಣ್ಣಗ ತೆವರು ಕಳುವಲ್ಲದಿದ್ದರ
ಉಡವಲ್ಲದ ಮುಟ್ಟಾಬೀಗದಾರೆ ಕೋಲೆಣ್ಣಕೋಲ
॥ಉಡವಲ್ಲದ ಮುಟ್ಟಾಬೀಗದಾರೆ ॥
ಕೊಟಗ್ಯಾಗೀನ ನಂದಿ ಕತ್ತೀಗಿ ತರವಳಗಿ
ತಲಬಾಗಿ ಬಿಡ ಬಂದಾಳ ತಾಳಿ ಕೋಲೆನ್ನಕೋಲ
॥ತಲಬಾಗಿ ಬಿಡ ಬಂದಾಳ ॥
ಅಳಬ್ಯಾಡೆ ತಂಗ್ಯಮ್ಮ ಕರಿಬ್ಯಾಡೆ ತಂಗ್ಯಮ್ಮ
ಮತ್ತ ದೀವಳಿಗಿ ಕರಿಯಾಕ-ಬರುತೇನ ಕೋಲೆನ್ನಕೋಲ
॥ಮತ್ತ ದೀವಳಿಗಿ ॥
ಮನ್ನಣಿ ಕುಬ್ಬಸ ಮುಂಗೈಯ ರೇಸಿಮೆ
ಸಂಗನಾಡದ ಸುರಸಿಬ್ಬಿಕರತಾ ಕೋಲೆನ್ನಕೋಲ
॥ಸಂಗನಾಡದ ॥
ಸಂಗನೆ ನಾಡದ ಸುರಸಿಬ್ಬಿ ಕುಬ್ಬಸ
ಅಣ್ಣ ಖಳವ್ಯಾರೆ ಪಂಚಮಿಗಿ ಕೋಲೆನ್ನಕೋಲ
॥ಅಣ್ಣ ಖಳವ್ಯಾರೆ ॥
ಕರಿಯೇನ ಕುಬ್ಬಸ ಕರಿ ಹಲಗಿ ಕರಿರೇಸಿಮಿ
ಕಲಬುರಗಿ ನಡವ ಹೋಳಬಾವಿ ಕೋಲೆನ್ನಕೋಲ
॥ಕಲಬುರಗಿ ನಡವ ॥
ಕಲಬುರಗಿ ಎಲೆ ನಡವು ಹೋಳಿವಂತ ಈ ಕುಬ್ಬಸ
ತಮ್ಮ ಖಳವ್ಯಾರೇ ಪಂಚಮಿ ಹಬ್ಬಕ ಕೋಲೆನ್ನಕೋಲ
॥ತಮ್ಮ ಖಳವ್ಯಾರೆ ॥
ಬಿಳಿಯನ ಕುಬ್ಬಸ ಬಿಳಿ ಹಲಗಿ ಬಿಳಿರೇಸಿಮಿ
ಬೆಳದಿಂಗಳದಾಗ ಹೊಳದಾವೇ ಕೋಲೆನ್ನಕೋಲ
॥ಬೆಳದಿಂಗಳದಾಗ ಹೊಲದಾವೇ ॥
ಬೆಳದಿಂಗಳ ಎಲೆ ಬೆಳಗ ಹೊಳಿವಂತ ಈ ಕುಬಸ
ಹಡದಪ್ಪ ಜೂಜಾಡಿ ಖಳುವ್ಯಾರೆ ಕೋಲೆನ್ನಕೋಲ
॥ಹಡದಪ್ಪ ಜೂಜಾಡಿ ॥
ಹಸರನ್ನೇ ಕುಬ್ಬಸ ಹಸರ ಹಲಗಿ ಹಸರ ರೇಸಿಮಿ ಹಲಕ್ಯಾಡ
ಹೊಳಕ್ಯಾಡ ನಡಹೊಳದಾವೆ ಕೋಲೆನ್ನಕೋಲ
॥ಹೊಳಕ್ಯಾಡ ನಡಹೊಳದಾವೆ ॥
ಹೊಳಕ್ಯಾಡ ಎಲೆ ನಡುವ ಹೊಳಿವಂತ ಈ ಕುಬಸ
ಹಡದವ್ವ ಜೂಜಾಡಿ ಖಳುವ್ಯಾಳೆ ಕೋಲೆನ್ನಕೋಲ
॥ಹಡದವ್ವ ಜೂಜಾಡಿ ॥

3.7 ಶೀಗಿ ಹೂಗಳ ಹಾಡುಗಳು
1. ವಾಡಿಕೆ ಹಾಡುಗಳು
ಶೀಗಮ್ಮನಿಗೆ ಆಮಂತ್ರಣ
ಕುತನಿಧsರಿ ಕುಬ್ಬಸ ತೊಟ್ಟು ಕುಕಮಬಟ್ಟು ಹಣಿಮ್ಯಾಲಿಟ್ಟು
ಕುತನಿಧsರಿ ಕುಬ್ಬಸ ತೊಟ್ಟು ಕುಕಮಬsಟ್ಟು ಹಣಿಮ್ಯಾಲಿಟ್ಟು
ವಾಲಿಕsಪ್ಪು ಕಿವಿದಲಿಟ್ಟು ಒಲಪೆದಿಂದೆ ಕರಿಯಬಂದ
ಮನಿಗಿ ನಡಿಯಮ್ಮ  ಶೀಗಿ ಮನಿಗಿ ನಡಿಯಮ್ಮ
ವಾಲಿಕsಪ್ಪು ಕಿವಿದಲಿಟ್ಟು ಒಲಪೆದಿಂದೆ ಕರಿಯಬಂದ
ಮನಿಗಿ ನಡಿಯಮ್ಮ  ಶೀಗಿ ಮನಿಗಿ ನಡಿಯಮ್ಮ
ಕೆತ್ತಿದ ಪಿಲ್ಲೆ ಕಾಲಲಿಟ್ಟು ನಾಕಡಾಬು ನಡವಿಗಿsಟ್ಟು
ಕೆತ್ತಿದ ಪಿಲ್ಲೆ ಕಾಲಲಿಟ್ಟು ನಾಕಡಾಬು ನಡವಿಗಿsಟ್ಟು
ಹಲಗಿ ಸಿಂಗಿ ತsಕೊಂಡು ಹರುಷಲಿಂದೆ ಕರಿಯಬಂದ
ಮನಿಗಿ ನಡಿಯಮ್ಮ  ಶೀಗಿ ಮನಿಗಿ ನಡಿಯಮ್ಮ
ಹಲಗಿ ಸಿಂಗಿ ತsಕೊಂಡು ಹರುಷಲಿಂದೆ ಕರಿಯಬಂದ
ಮನಿಗಿ ನಡಿಯಮ್ಮ  ಶೀಗಿ ಮನಿಗಿ ನಡಿಯಮ್ಮ
ಕಂಚಿನ ಕಳಸ ಥುಂಬನಿಟ್ಟು ಕೆಂಚನಾಂವಂದೈವರು
ಕಂಚಿನ ಕಳಸ ಥುಂಬಿನಿಟ್ಟು ಕೆಂಚನಾಂವಂದೈವರು
ಸತಿಪತಿ ಹರುಷಲಿಂದೆ ಹರುಷಲಿಂದೆ ಕರಿಯ ಬಂದ
ಮನಿಗಿ ನಡಿಯಮ್ಮ  ಶೀಗಿ ಮನಿಗಿ ನಡಿಯಮ್ಮ
ಸತಿಪತಿ ಹರುಷಲಿಂದೆ ಹರುಷಲಿಂದೆ ಕರಿಯಬಂದ
ಮನಿಗೆ ನಡಿಯಮ್ಮ  ಶೀಗಿ ಮನಿಗಿ ನಡಿಯಮ್ಮ
ಪೀತಾಂಬರ ಸೀರೆನುಟ್ಟು ಜsರತಾರಿ ಕುಬ್ಬಸತೊಟ್ಟು
ಪೀತಂಬರ ಸೀರೆನುಟ್ಟು ಜsರತಾರಿ ಕುಬ್ಬಸತೊಟ್ಟು
ಭಂಗಾರ ಡಾsಬು ನಡುವಿಗಿಟ್ಟು ಹರುಷಲಿಂದೆ ಕರಿಯಬಂದ
ಮನಿಗಿ ನಡಿಯಮ್ಮ  ಶೀಗಿ ಮನಿಗಿ ನಡಿಯಮ್ಮ
ಭಂಗಾರ ಡಾsಬು ನಡುವಿಗಿಟ್ಟು ಹರುಷಲಿಂದೆ ಕರಿಯಬಂದ
ಮನಿಗಿ ನಡಿಯಮ್ಮ  ಶೀಗಿ ಮನಿಗಿ ನಡಿಯಮ್ಮ


ಗಂಗಮ್ಮನ ಥಡಿ
ಚುಕ್ಕ ಚೆಂಡೆನ ಹೂವಾ ಥುಂಬುತ ತುಳಕುತ
ಘಂದದ ಮಡವ ಡುಳಕೂತ ಕೋಲೆ
ಘಂದು ಅದ ಮಡವ ಝಳಕಿ ಜಾಳಿಗಿದಂಡಿ
ಹಿಂಗೇ ನಡಿರಯ್ಯ ಥಡಿಯೊಳಗೆ ಕೋಲೆ
ನಮಗೆಲ್ಲಿ ಜಡಿಗೋಳು ನಮಗೆಲ್ಲಿ ಥಡಿಗೋಳು
ಗಂಗಮ್ಮನ ಥಡಿಲಿ ಸಳಮಂಚ ಕೋಲೆ
ಗಂಗಮ್ಮನ ಥಡಲಿ ಸಳಮಂಚ ಕೋಲೆ
ಎಡ್ಡ ಚುಕ್ಕ ಚೆಂಡೆನ ಹೂವಾ ಥುಂಬುತ ತುಳಕುತ
ಘಂದದ ಮಡವ ಡುಳಕೂತ ಕೋಲೆ
ಘಂದು ಅದ ಮಡವ ಝಳಕಿ ಜಾಳಿಗುದಂಡಿ
ಹಿಂಗೇ ನಡಿರಯ್ಯ ಥಡಿದೊಳಗೆ ಕೋಲೆ
ನಮಗೆಲ್ಲಿ ಜಡಿಗೋಳು ನಮಗೆಲ್ಲಿ ಥಡಿಗೋಳು
ಗಂಗಮ್ಮನ ಥಡಿಲಿ ಸಳಮಂಚ ಕೋಲೆ
ಗಂಗಮ್ಮನ ಥಡಿಲಿ ಸಳಮಂಚ ಕೋಲೆ
ಮೂರ ಚುಕ್ಕ ಚಂಡೆನ ಹೂವಾ ಥುಂಬುತ ತುಳಕುತ
ಘಂದದ ಮಡವ ಡುಳಕೂತ ಕೋಲೆ
ಘಂದ ಅದ ಮಡವ ಝಳಕಿ ಜಾಳಿಗಿದಂಡಿ
ಹಿಂಗೇ ನಡಿರಯ್ಯ ಥಡಿಯೊಳಗೆ ಕೋಲೆ
ನಮಗೆಲ್ಲಿ ಜಡಿಗೋಳು ನಮಗೆಲ್ಲಿ ಥಡಿಗೋಳು
ಗಂಗಮ್ಮನ ಥಡಿಲಿ ಸಳಮಂಚ ಕೋಲೆ
ಗಂಗಮ್ಮನ ಥಡಿಲಿ ಸಳಮಂಚ ಕೋಲೆ
ನಾಕ ಚುಕ್ಕ ಚೆಂಡೆನ ಹೂವಾ ಥುಂಬುತ ತುಳಕುತ
ಘಂದದ ಮಡವ ಡುಳಕೂತ ಕೋಲೆ
ಘಂದು ಅದ ಮಡವ ಝಳಕಿ ಜಾಳಿಗಿ ದಂಡಿ
ಹಿಂಗೇ ನಡಿರಯ್ಯ ಥಡಿದೊಳಗೆ ಕೋಲೆ
ನಮಗೆಲ್ಲಿ ಜಡಿಗೋಳು ನಮಗೆಲ್ಲಿ ತಡಿಗೋಳು
ಗಂಗಮ್ಮನ ಥಡಿಲಿ ಸಳಮಂಚ ಕೋಲೆ
ಗಂಗಮ್ಮನ ಥಡಿಲಿ ಸಳಮಂಚ ಕೋಲೆ
ಐದ ಚುಕ್ಕ ಚೆಂಡೆನೆ ಹೂವಾ ಥುಂಬುತ ತುಳಕುತ
ಘಂದದ ಮಡವ ಡುಳಕುತ ಕೋಲೆ
ಘಂದು ಅದ ಮಡವ ಝಳಕಿ ಜಾಳಿಗಿ ದಂಡಿ
ಹಿಂಗೇ ನಡಿರಯ್ಯ ಥಡಿಯೊಳಗೆ ಕೋಲೆ
ನಮಗೆಲ್ಲಿ ಜಡಿಗೋಳು ನಮಗೆಲ್ಲಿ ಥಡಿಗೋಳು
ಗಂಗಮ್ಮನ ಥಡಿಲಿ ಸಳಮಂಚ ಕೋಲೆ
ಗಂಗಮ್ಮನ ಥಡಿಲಿ ಸಳಮಂಚ ಕೋಲೆ
ವೀರೇಶನಿಗೆ ಆಮಂತ್ರಣ
ಕೋಲು ಹಾಕುತ್ತ ನಾನ ಖಾನಾನ ಮನಿಗ್ಹೋದ
ಖಾನಾ ಈರೇಶ ಒಳಗಿಲ್ಲ ಕೋಲೆ
ಖಾನಾನ ಈರೇಶ ಒಳಗಿಲ್ಲದ್ಹೋದರ
ಈಳಿಯವ ಕೊಟ್ಟು ಕರಸಿದ ಕೋಲೆ
ಈಳಿಯವ ಕುಡುಲಾಕ ಸರಿಯಾಗಿ ಬರುಲಾಕ
ಕುಡು ನನ್ನ ಹಬ್ಬ ದಸರಿಯ ಕೋಲೆ
ಕುಡು ನನ್ನ ಹಬ್ಬ ದಸರಿ ಮಾನಂಬಿ ದಿನ
ಹೊಸ (ಹಸು) ಮಕ್ಕಳೆಲ್ಲ ಗವರ್ಯಾಡಿ ಕೋಲೆ
ಹೊಸ (ಹಸು)ಮಕ್ಕಳೆಲ್ಲ ಗವರ್ಯಾಡಿ ಬರುವಳಗೆ
ಹಸನಗಟ್ಟಿತ್ತೆ ಹಳಖ್ಯಾಡ ಕೋಲೆ
ಹಸನಾನೆಗಟ್ಟಿತ್ತೆ ಹಳಖ್ಯಾಡ ಅಗಸಿಮುಂದ
ಚಿನ್ನಗಟ್ಟಿತ್ತೆ ಚಿಡಗುಪ್ಪಿ ಕೋಲೆ
ಚಿನ್ನನೆಗಟ್ಟಿತ್ತೆ ಚಿಡಗುಪ್ಪಿ ಅಗಸಿಮುಂದ
ಹೂವ ಮಾರ್ಯಾವೇ ಹುಮನಾಬಾದಿ ಕೋಲೆ
ಹೂವಾನೆ ಮಾರ್ಯಾವೆ ಹುಮನಾಬಾದಿ ಅಗಸಿಮುಂದ
ತುಪ್ಪ ಮಾರ್ಯಾದೆ ತುಳಜಾಪೂರ ಕೋಲೆ
ತುಪ್ಪಾನೆ ಮಾರ್ಯಾದೆ ತುಳಜಾಪೂರ ಅಗಸಿಮುಂದ
ಬೆಲ್ಲ ಮಾರ್ಯಾದೆ ಬೆನ್ನಕನಳ್ಳಿ ಕೋಲೆ
ಬೆಲ್ಲನೆ ಮಾರ್ಯಾದೆ ಬೆನ್ನಕನಹಳ್ಳಿ ಅಗಸಿಮುಂದ
ಕುಸಬಿ ಮಾರ್ಯಾವೇ ಕುಸ(ಶ)ನೂರ ಕೋಲೆ
ದಸರಿಯ ಸೌಭಾಗ್ಯ
ಒಂದರತ್ಯಾಗ ಒಂದರತಿಟ್ಟು
ಮ್ಯಾಲ ಮಾಣಿಕದ ಹರಳೀಟ್ಟು
ಇಗೊತ್ತಿನ ದಿನ ನಮ್ಮನಿದಾಗ
ದಸರಿ ಸೌಭಾssಗ್ಯ
ಎಡ್ಡರತ್ಯಾಗ ಎಡ್ಡರತಿಟ್ಟು
ಮ್ಯಾಲ ಮಾಣಿಕದ ಹರಳೀಟ್ಟು
ಇಗೊತ್ತಿನ ದಿನ ನಮ್ಮನಿದಾಗ
ದಸರಿ ಸೌಭಾssಗ್ಯ
ಮೂರರತ್ಯಾಗ ಮೂರರತಿಟ್ಟು
ಮ್ಯಾಲ ಮಾಣಿಕದ ಹರಳೀಟ್ಟು
ಇಗೊತ್ತಿನ ದಿನ ನಮ್ಮನಿದಾಗ
ದಸರಿ ಸೌಭಾssಗ್ಯ
ನಾಕರತ್ಯಾಗ ನಾಕರತಿಟ್ಟು
ಮ್ಯಾಲ ಮಾಣಿಕದ ಹರಳೀಟ್ಟು
ಇಗೊತ್ತಿನ ದಿನ ನಮ್ಮನಿದಾಗ
ದಸರಿ ಸೌಭಾssಗ್ಯ
ಐದರತ್ಯಾಗ ಐದರತಿಟ್ಟು
ಮ್ಯಾಲ ಮಾಣಿಕದ ಹರಳೀಟ್ಟು
ಇಗೊತ್ತಿನ ದಿನ ನಮ್ಮನಿದಾಗ
ದಸರಿ ಸೌಭಾssಗ್ಯ
ಏಳು ಸುತ್ತಿನ ಕೋಟೆ
ಒಂದ ಸುತ್ತಿನ ಕ್ವಾಟಿ ಅದರಾಗ ಕುಂತಾನೆ ಬಸವ
ಬಸವಗ ಬಸವನ್ನಿರೇss ಬಸವನ ಪಾದಕ ಶರಣೆನ್ನಿರೆss
ಹೋಗೆ ಹೊನ್ನ ಬಿಸುಲೆss ಬಾರೆ ಬನ್ನ ಬಿಸುಲೆ
ಅಲ್ಲಟ ಪಲ್ಲಟ ಮಟಕ್ಹೋಗಿ ಹೂಗಾರ ತೋಟಕ್ಹೋಗಿ
ಹೂಕಂತ್ಹೋಗಿ ಹೂ ಹೇಳಿ ಸಳಕ್ಷಿ ಬೆಳದಿಂಗುಳೆ
ಎಡ್ಡ ಸುತ್ತಿನ ಕ್ವಾಟಿ ಅದರಾಗ ಕುಂತಾನೆ ಬಸವ
ಬಸವಗ ಬಸವನ್ನಿರೆss ಬಸವನ ಪಾದಕ ಶರಣೆನ್ನಿರೆss
ಹೋಗ ಹೊನ್ನ ಬಿಸುಲೆss ಬಾರೆ ಬನ್ನ ಬಿಸುಲೆ
ಅಲ್ಲಟ ಪಲ್ಲಟ ಮಟಕ್ಹೋಗಿ ಹೂಗಾರ ತೋಟಕ್ಹೋಗಿ
ಹೂಕಂತ್ಹೋಗಿ ಹೂ ಹೇಳಿ ಸಳಕ್ಷಿ ಬೆಳದಿಂಗುಳೆ
ಮೂರ ಸುತ್ತಿನ ಕ್ವಾಟಿ ಅದರಾಗ ಕುಂತಾನೆ ಬಸವ
ಬಸವಗ ಬಸವನ್ನಿರೆss ಬಸವನ ಪಾದಕ ಶರಣೆನ್ನಿರೆss
ಹೋಗೆ ಹೊನ್ನ ಬಿಸುಲೆss ಬಾರೆ ಬನ್ನ ಬಿಸುಲೆ
ಅಲ್ಲಟ ಪಲ್ಲಟ ಮಟಕ್ಹೋಗಿ ಹೂಗಾರ ತೋಟಕ್ಹೋಗಿ
ಹೂಕಂತ್ಹೋಗಿ ಹೂ ಹೇಳಿ ಸಳಕ್ಷಿ ಬೆಳದಿಂಗುಳೆ
ನಾಕ ಸುತ್ತಿನ ಕ್ವಾಟಿ ಅದರಾಗ ಕುಂತಾನೆ ಬಸವ
ಬಸವಗ ಬಸವನ್ನಿರೆss ಬಸವನ ಪಾದಕ ಶರಣೆನ್ನಿರೆss
ಹೋಗೆ ಹೊನ್ನ ಬಿಸುಲೆss ಬಾರೆ ಬನ್ನ ಬಿಸುಲೆ
ಅಲ್ಲಟ ಪಲ್ಲಟ ಮಟಕ್ಹೋಗಿ ಹೂಗಾರ ತೋಟಕ್ಹೋಗಿ
ಹೂಕಂತ್ಹೋಗಿ ಹೂ ಹೇಳಿ ಸಳಕ್ಷ ಬೆಳದಿಂಗುಳ
ಐದ ಸುತ್ತಿನ ಕ್ವಾಟಿ ಅದರಾಗ ಕುಂತಾನೆ ಬಸವ
ಬಸವಗ ಬಸವನ್ನಿರೆss ಬಸವನ ಪಾದಕ ಶರಣೆನ್ನಿರೆss
ಹೋಗೆ ಹೊನ್ನ ಬಿಸುಲೆss ಬಾರೆ ಬನ್ನ ಬಿಸುಲೆ
ಅಲ್ಲಟ ಪಲ್ಲಟ ಮಟಕ್ಹೋಗಿ ಹೂಗಾರs ತೋಟಕ್ಹೋಗಿ
ಹೂಕಂತ್ಹೋಗಿ ಹೂ ಹೇಳಿ ಸಳಕ್ಷಿ ಬೆಳದಿಂಗುಳೆ
ಆರ ಸುತ್ತಿನ ಕ್ವಾಟಿ ಅದರಾಗ ಕುಂತಾನೆ ಬಸವ
ಬಸವಗ ಬಸವನ್ನಿರೆss ಬಸವನ ಪಾದಕ ಶರಣೆನ್ನಿರೆ
ಹೋಗೆ ಹೊನ್ನ ಬಿಸುಲೆss ಬಾರೆ ಬನ್ನ ಬಿಸುಲೆ
ಅಲ್ಲಟ ಪಲ್ಲಟ ಮಟಕ್ಹೋಗಿ ಹೂಗಾರ ತೋಟಕ್ಹೋಗಿ
ಹೂಕಂತ್ಹೋಗಿ ಹೂ ಹೇಳಿ ಸಳಕ್ಷಿ ಬೆಳದಿಂಗುಳೆ
ಏಳ ಸುತ್ತಿನ ಕ್ವಾಟಿ ಅದರಾಗ ಕುಂತಾನೆ ಬಸವ
ಬಸವಗ ಬಸವನ್ನಿರೆss ಬಸವನ ಪಾದಕ ಶರಣೆನ್ನಿರೆss
ಹೋಗೆ ಹೊನ್ನ ಬಿಸುಲೆss ಬಾರೆ ಬನ್ನ ಬಿಸುಲೆ
ಅಲ್ಲಟ ಪಲ್ಲಟ ಮಟಕ್ಹೋಗಿ ಹೂಗಾರ ತೋಟಕ್ಹೋಗಿ
ಹೂಕಂತ್ಹೋಗಿ ಹೂ ಹೇಳಿ ಸೆಳಕ್ಷಿ ಬೆಳದಿಂಗಳೆ
[1]
ಗವರಮ್ಮ (ಶೀಗಮ್ಮ)ನಿಗೆ ಬೀಳ್ಕೊಡುಗೆ
ಒಂದ ಸೇರಕ್ಕಿ ತರುಲೇs
ಗವರವ ಒಂದೇ ಮಂಡಾಲ ಬರಿಲೇs
ಹಾಲಗುಂಜಿ-ನೀಲಗುಂಜಿ ಹೂವಾ ತರುಲೇs
(ಹಾಲಚುಕ್ಕಿ-ನೀಲಚುಕ್ಕಿ ಹೂವಾ ತರುಲೇs)
ಗವರವ ನಿಂಗ ಹುಣ್ಣಿ ಮಾಡಿ ಖಳಕೂಡಲೇs
ಎಡ್ಡ ಸೇರಕ್ಕಿ ತರುಲೇs
ಗವರವ ಒಂದೇ ಮಂಡಾಲ ಬರಿಲೇs
ಹಾಲಗುಂಜಿ-ನೀಲಗುಂಜಿ ಹೂವಾ ತರುಲೇs
(ಹಾಲಗುಂಜಿ-ನೀಲಚುಕ್ಕಿ ಹೂವಾ ತರುಲೇs)
ಗವರವ ನಿಂಗ ಹುಣ್ಣಿ ಮಾಡಿ ಖಳಕೂಡಲೇs
ಮೂರ ಸೇರಕ್ಕಿ ತರುಲೇ
ಗವರವ ಒಂದೇ ಮಂಡಾಲ ಬರಿಲೇ
ಹಾಲಗುಂಜಿ-ನೀಲಗುಂಜಿ ಹೂವಾ ತರುಲೇ
ಸೀಗೀ ಹುಣ್ಣಿಮೆಯ ಹಾಡು*[2]
ಗೌರಿ ಹಾಡಲಾರನೆ
ಗೌರಿ ಪಾಡಲಾರನೆ
ಗೌರಿ ಕೋಲ್ ಗೌರಿ ಕೋಲೆ ಕಂಚಿನ ಗೌರಿ ಕೋಲೆ
ಒಂದೇ ಸುತ್ತಿನ ಕೋಟೆ
ಅದರೊಳಗೊಂದೇ ಸುತ್ತಿನ ಬಸವ
ಬಸವಗ ಬಸವನ್ನಿರಿ ಬಸವನ ಪಾದಕ ಶರಣೆನ್ನಿರಿ
ಎರಡೆ ಸುತ್ತಿನ ಕೋಟೆ
ಅದರೊಳಗೆರೆಡೆ ಸುತ್ತಿನ ಬಸವ
ಬಸವಕ ಬಸವನ್ನಿರೀ
ಬಸವನ ಪಾದಕ ಹೊಸ ಮುತ್ತು ಹುಲಿಗೆಜ್ಜೆನ್ನಿರಿ
ಒಂದೇ ಮೆಟ್ಲು ಹತ್ತುತಾ
ಒಂದೇ ಮೆಟ್ಲು ಇಳಿಯುತಾ
ಕೋಲ್ ಗೌರಿ ಕೋಲೆ ಕಂಚಿನ ಗೌರಿ ಕೋಲೆ
ಎರಡೇ ಮೆಟ್ಲು ಹತ್ತುತಾ
ಎರಡ್ನೇ ಮೆಟ್ಲು ಇಳಿಯುತಾ
ಕೋಲ್ ಗೌರಿ ಕೋಲೆ ಕಂಚಿನ ಗೌರಿ ಕೋಲೆ
ಬಾಬಾರೆ ಗೌರವ್ವ ಗಂಡಾನ ಮನೆಗೆ
ಹೊಗೋಗೆ ಗೌರವ್ವ ತೌರೂರ ಮನೆಗೆ
ನಿನ್ನ ವಂಶ ಸ್ಥಿರವಾಗಲಿ ಸ್ಥಿರವಾಗಲಿ

[1]ಸಿಂಪಿ ಲಿಂಗಣ್ಣ ಅವರ ಗರತಿಯ ಬಾಳ ಸಂಹಿತೆ ಪುಟ-87
ಪ್ರಕಾಶನ : ಅರವಿಂದ ಗ್ರಂಥಾಲಯ ಚಡಚಣ : ಇಲ್ಲಿಯೂ ಕಾಣಬಹುದು. ಇದರಿಂದ ಜನಪದರ ಹಾಡಿನ ರೀತಿ, ಚಲನಶೀಲತೆ, ಪರಿವರ್ತನೆ, ನಿತ್ಯ ಸಂಜೀವಿನಿ ಎಂಬುವುದನ್ನು ಗಮನಿಸಬಹುದಾಗಿದೆ. (ಈ ಕೆಳಗೆ 3 ಸಾಲುಗಳು (ಪಾಠಾಂತರ) ಗಮನಕ್ಕಾಗಿ ಕೊಡಲಾಗಿದೆ).
ಒಂದು ಸುತ್ತಿನ ಕ್ವಾಟಿ  ಅದರಾಗ  ಬಂದು ಕೂತಾನ ಬಸವ
ಎರಡು ಸುತ್ತಿನ ಕ್ವಾಟಿ  ಅದರಾಗ  ಬಂದು ಕೂತಾನ ಬಸವ
ಮೂರು ಸುತ್ತಿನ ಕ್ವಾಟಿ  ಅದರಾಗ  ಬಂದು ಕೂತಾನ ಬಸವ
[2] * ದಾವಣಗೆರೆಯಲ್ಲಿ ಹಾಡುವ ಗೀತೆ

2. ಹೂವು ಸಿಗಲಿಲ್ಲ
ಝೆಂಡೆನ್ಹೂವುಕಾ ಗಲ್ಲಿ ಗಲ್ಲಿ ತಿರುಗಿದಾ
ಝೆಂಡೆನ್ಹೂವುಕಾ ಗಲ್ಲಿ ಗಲ್ಲಿ ತಿರುಗಿದಾ
ಝೆಂಡೆನ್ಹೂವಾ ಸಿಗಣಿಲ್ಲೆ ಗವರಿ ಗಾಬರಾಗ್ಯಾಳೆ
ಝೆಂಡೆನ್ಹೂವಾ ಸಿಗಣಿಲ್ಲೆ ಗವರಿ ಗಾಬರಾಗ್ಯಾಳೆ
ಕಾರಳ್ಹೂವುಕಾ ಗಲ್ಲಿ ಗಲ್ಲಿ ತಿರುಗಿದಾ
ಕಾರಳ್ಹೂವುಕಾ ಗಲ್ಲಿ ಗಲ್ಲಿ ತಿರುಗಿದಾ
ಕಾರಳ್ಹೂವಾ ಸಿಗಣಿಲ್ಲೆ ಗವರಿ ಗಾಬರಾಗ್ಯಾಳೆ
ಕಾರಳ್ಹೂವಾ ಸಿಗಣಿಲ್ಲೆ ಗವರಿ ಗಾಬರಾಗ್ಯಾಳೆ
ಕುಕ್ಕೆನ್ಹೂವುಕಾ ಗಲ್ಲಿ ಗಲ್ಲಿ ತಿರುಗಿದಾ
ಕುಕ್ಕೆನ್ಹೂವುಕಾ ಗಲ್ಲಿ ಗಲ್ಲಿ ತಿರುಗಿದಾ
ಕುಕ್ಕೆನ್ಹೂವಾ ಸಿಗಣಿಲ್ಲೆ ಗವರಿ ಗಾಬರಾಗ್ಯಾಳೆ
ಕುಕ್ಕೆನ್ಹೂವಾ ಸಿಗಣಿಲ್ಲೆ ಗವರಿ ಗಾಬರಾಗ್ಯಾಳೆ
ಕಣಗಿಲ್ಹೂವುಕಾ ಗಲ್ಲಿ ಗಲ್ಲಿ ತಿರುಗಿದಾ
ಕಣಗಿಲ್ಹೂವುಕಾ ಗಲ್ಲಿ ಗಲ್ಲಿ ತಿರುಗಿದಾ
ಕಣಗಿಲ್ಹೂವಾ ಸಿಗಣಿಲ್ಲೆ ಗವರಿ ಗಾಬರಾಗ್ಯಾಳೆ
ಕಣಗಿಲ್ಹೂವಾ ಸಿಗಣಿಲ್ಲೆ ಗವರಿ ಗಾಬರಾಗ್ಯಾಳೆ
ಕನಕಮ್ರಿ ಹೂವುಕಾ ಗಲ್ಲಿ ಗಲ್ಲಿ ತಿರುಗಿದಾ
ಕನಕಮ್ರಿ ಹೂವುಕಾ ಗಲ್ಲಿ ಗಲ್ಲಿ ತಿರುಗಿದಾ
ಕನಕಮ್ರಿ ಹೂವಾ ಸಿಗಣಿಲ್ಲೆ ಗವರಿ ಗಾಬರಾಗ್ಯಾಳೆ
ಕನಕಮ್ರಿ ಹೂವಾ ಸಿಗಣಿಲ್ಲೆ ಗವರಿ ಗಾಬರಾಗ್ಯಾಳೆ
3. ಹೂವು ತಂದಿರುವೆ
ಕುಕ್ಕೆನ್ಹೂವಾ ಕಡ ತಂದಿದಾ
ಗೌರಿ ನಿನುಗ ಕುಕ್ಕುರ್ಸ್ತ ಕರೆ ತಂದಿದಾ
ಬಂದಳೆಂದು ಬರಲಂದಿದಾ
ಗೌರಿ ನಿನುಗ ಪಂಜರಂಥಾ ಗಿಳಿ ತಂದಿದಾ
ಕಾರಳ್ಹೂವಾ ಕಡ ತಂದಿದಾ
ಗೌರಿ ನಿನುಗ ಕಾರುಸ್ತ ಕರ ತಂದಿದಾ
ಬಂದಳೆಂದು ಬರಲಂದಿದಾ
ಗೌರಿ ನಿನುಗ ಪಂಜರಂಥಾ ಗಿಳಿ ತಂದಿದಾ
ಹೀರೆ ಹೂವಾ ಕಡ ತಂದಿದಾ
ಗೌರಿ ನಿನುಗ ಹೀರುಸ್ತ ಕರತಂದಿದಾ
ಬಂದಳೆಂದು ಬರಲಂದಿದಾ
ಗೌರಿ ನಿನುಗ ಪಂಜರಂಥಾ ಗಿಳಿ ತಂದಿದಾ
ಸ್ವಾರೆ ಹೂವಾ ಕಡ ತಂದಿದಾ
ಗೌರಿ ನಿನುಗ ಸ್ವಾರುಸ್ತ ಕರ ತಂದಿದಾ
ಬಂದಳೆಂದು ಬರಲಂದಿದಾ
ಗೌರಿ ನಿನುಗ ಪಂಜರಂಥಾ ಗಿಳಿ ತಂದಿದಾ
ಝೆಂಡೆನ್ಹೂವಾ ಕಡ ತಂದಿದಾ
ಗೌರಿ ನಿನುಗ ಝಾಡುಸ್ತ ಕರ ತಂದಿದಾ
ಬಂದಳೆಂದು ಬರಲಂದಿದಾ
ಗೌರಿ ನಿನುಗ ಪಂಜರಂಥಾ ಗಿಳಿ ತಂದಿದಾ


4. ಹೂವಿಗೆ ಬಹಳ ಪರಿಮಾಡಿ
ಕುಕ್ಕೆನ್ಹೂವುಕಾ ಭಾಳ ಭಾಳ ಪರಿಮಾಡಿ
ಯಾಕೊ ರಂಗಯ್ಯ ನಿನ್ನ ಕಾಕ ಬದಿಗಳೊ
ಯಾಕೊ ರಂಗಯ್ಯ ನಿನ್ನ ಕಾಕ ಬದಿಗಳೊ
ಸಾಕ ನಡಿ ನಡಿ ಸರಿಯ ಸವತೆ ಮನಿಕಡಿ
ಸಾಕ ನಡಿನಡಿ ಸರಿಯ ಸವಿತೆ ಮನಿಕಡಿ
ಹರಿಯ ಹಾಯಲ್ಯೊ ದೊಡ್ಡ ಮಡಗ ಡುಮಕಲ್ಯೊ
ಹರಿಯ ಹಾಯಲ್ಯೊ ದೊಡ್ಡ ಮಡಗ ಡುಮಕಲ್ಯೊ
ಕಾರಳ್ಹೂವುಕಾ ಭಾಳ ಭಾಳ ಪರಿಮಾಡಿ
ಕಾರಳ್ಹೂವುಕಾ ಭಾಳ ಭಾಳ ಪರಿಮಾಡಿ
ಯಾಕೊ ರಂಗಯ್ಯ ನಿನ್ನಕಾಕ ಬದಿಗಳೊ
ಸಾಕ ನಡಿ ನಡಿ ಸರಿಯ ಸವತೆ ಮನಿಕಡಿ
ಸಾಕ ನಡಿ ನಡಿ ಸರಿಯ ಸವತೆ ಮನಿಕಡಿ
ಹರಿಯ ಹಾಯಲ್ಯೊ ದೊಡ್ಡ ಮಡಗ ಡುಮಕಲ್ಯೊ
ಹರಿಯ ಹಾಯಲ್ಯೊ ದೊಡ್ಡ ಮಡಗ ಡುಮಕಲ್ಯೊ
* * *
4. ಜೋಕುಮಾರನ ಹಾಡುಗಳು
1. ಜೋಕುಮಾರನ ಹುಟ್ಟಿನ ಹಾಡು
ಅಷ್ಟಮಿ ದಿನ ಹುಟ್ಟಿಬಂದನ ಕೊಮರಯ್ಯ
ಸೆಟ್ಟೇರ ಕರದು ಬೆಸಗೊಳ್ಳಿ ಜೋಕುಮಾರ
ಸೆಟ್ಟೇರ ಕರದು ಬೆಸಗೊಳ್ಳಿ ಕೊಮರಯ್ಯ
ಹುಟ್ಟಿದ ಯಾಳೆ ಕವಲೇಸ ಜೋಕುಮಾರ
ಅಂಬಿಗಿ ಗಾಲ ಅಡ್ಡಡ್ಡ ಹಾಕುತ
ಬಿಂದೂಲಿ ತೋಳ ತಿರುವುತ ಜೋಕುಮಾರ
ಬಿಂದೂಲಿ ತೋಳ ತಿರುವುತ ನನ ಕೊಮರಯ್ಯ
ಬಂದನೆ ತಾಯಿ ಮನಿವುಂಡ ಜೋಕುಮಾರ
ಏನ ಕೋಮರ ನಿನಕಾಲಾಗ ನಂಬಿಗಿಲ್ಲ
ಮೇಲಮಾಣಿಕದ ಹರಳಿಲ್ಲ ಜೋಕುಮಾರ
ಕಲಬುರಗಿ ರಾಜ ಬೀದ್ಯಾಗ ಸುಳಿವಿಲ್ಲ ಜೋಕುಮಾರ
ಹಸಿನನಕೊಮರ ಸಸಿನಾಡಗ ಹ್ವಾದರ
ಸುರದಾವ ಮಗ್ಗಿ ಮಳಗಾಲ ಜೋಕುಮಾರ
ಸುರದಾವ ಮಗ್ಗಿ ಮಳಗಾಲ ಗೌಡರು
ಕರದ ಹಚ್ಚಡ ಹೊಚ್ಜ್ಯಾರ ಜೋಕುಮಾರ
ಹಗೀದ ಹೊಲದಾಗ ಹರದ ಚೆಂಡಾಡ್ಯಾನ
ಹರದಿ ನಿನಮಗ ಕೊಮರಯ್ಯ ಜೋಕುಮಾರ
ಹರದಿ ನನಮಗ ಕೊಮರಯ್ಯ ಚೆಂಡಾಡಿದಲ್ಲಿ
ಗುಂಡ ತೆನಿಗೊಳು ಬೆಳದಾವ ಜೋಕುಮಾರ
ಬಿತ್ತಿದ ಹೊಲದಾಗ ಸುತ್ತಿ ಚೆಂಡಾಡ್ಯಾನ
ಮಿತ್ರಿ ನನಮಗ ಕೊಮರಯ್ಯ
ಮಿತ್ರಿ ನನಮಗ ಕೊಮರಯ್ಯ ಚೆಂಡಾಡಿದಲ್ಲಿ
ಮುತ್ತ ಮಾನಿಕ ಬೆಳೆದಾವ ಜೋಕುಮಾರ
ಅಡ್ಡಡ್ಡ ಮಳಿಬಂದು ದೊಡದೊಡ್ಡ ತೆನಿಆಗಿ
ಗೊಡ್ಡಗೋಳೆಲ್ಲ ಹಯನಾಗಿ ಜೋಕುಮಾರ
ಗೊಡ್ಡಗೋಳೆಲ್ಲ ಹಯನಾಗಿ ಕಲಬುರಗಿ
ಸೆಟ್ಟೇರ ಮನಿಗಿ ಸಿರಿಬಂದ ಜೋಕುಮಾರ
2. ಜೋಕುಮಾರನ ಮಹಿಮೆಯ ಹಾಡು
ಕಾಯಿ ಕತ್ತರಿಸಿ ತೂಗತೂಗಿ ನೋಡುತಾವೆ
ಜೋಗ್ಯಾಗಿ ನಿಂತ ಜತನಿಂಗ  ಇನ್ನು
ತರಿಸಯ್ಯ ಹೊನ್ನ ಮಳೆಯ ॥
ಯಾಕೊ ಕೊಮರಯ್ಯ ನಿನ್ನ ಬಾಯಿಗೆ ಬೆಣ್ಣಿಲ್ಲ
ಮೇಲೆ ಮಾಣಿಕದ ಹರಳಿಲ್ಲ  ಈ ಊರ
ಓಣ್ಯಾಗೆ ನಿನ್ನ ಸುಳುವಿಲ್ಲ ॥
ರಾಯ ರಾಯರೆಲ್ಲ ಚಾವಡ್ಯಾಗ ಕುತಗೊಂಡು
ರಾಜ ಕೊಮರನ ಕರಸ್ಯಾರ  ಕೇಳ್ಯಾರಲ್ಲಿ
ಆರಿದ್ರಿ ಮಳೆಯ ಬರಲಿಲ್ಲ ॥
ಶೆಟ್ಟಿ ಶೆಟ್ಟ್ಯಾರೆಲ್ಲ ಕಟ್ಟೆಮ್ಯಾಲೆ ಕುತಗೊಂಡು
ಪುತ್ರ ಕೊಮರಾನ ಕರಸ್ಯಾರ
ಪುತ್ರ ಕೊಮರನ ಕರೆಸಿ ಕೇಳ್ಯಾರಲ್ಲಿ
ಉತ್ತರಿ ಮಳೆಯ ಬರಲಿಲ್ಲ ॥
ಅತ್ತಲ ಮಳಿ ಬಂದಿತ್ತಲ್ಲ ಕೆರಿತುಂಬಿ
ಗುತ್ತಿ ಮಲೆನಾಡ ಕೊಳಿಕಟ್ಟಿ ಗೌರವ್ವ  ನಿನ್ನ
ಪುತ್ರ ನಂದ ಲ ತಡದ್ದವೆ ॥
ಅಡ್ಡಡ್ಡ ಮಳೆ ಬಂದು ದೊಡ್ಡ ದೊಡ್ಡ ಕೆರೆ ತುಂಬಿ
ಗುಡ್ಡಗಳೆಲ್ಲಾ ಹಯನಾಗಿ  ಗೌಡರ
ಸಡ್ಡೆಯ ಮೇಲೆ ಸಿರಿ ಬರಲಿ ॥
ಒಂದೆತ್ತು ನಿಮಗೆ ಹಿಂಡೆತ್ತು ಆಗಲೋ
ಸೇರಿದ ಭೂಮಿ ಬೆಳೆಯಲ್ಲಿ  ಜೋಕುಮಾರಣ್ಣನ
ನಾರೆರು ಕೊಟ್ಟ ಹರಕೆಯು ॥
ಜೋಕುಮಾರ ಸಮೃದ್ಧಿಯ ದೇವ
ಜ್ವಾಳದ ಹೊಲಕೆ ಆರೇಳು ಮುಂಚಿಗೆ ಹಾಕಿ
ಆರೇಳು ಕರೆದರ ಓ ಎನ್ನು  ಗೌರಮ್ಮ
ಮಾಯದಿಂದ ಮಗನ ಹಡದಳೆ ॥
ಹುಟ್ಟಿದೇಳು ದಿವಸಕ ಪಟ್ನಾವ ತಿರುಗ್ಯಾನ
ದಿಟ್ನಾದೇವಿ ನಿನಮಗನ  ಕೊಮರಾಮ
ಕೊಟ್ಟರ ಏಳು ದಿನಗಳನು ॥
ರಾಣೇದ ಹಚ್ಚಡ ಹೊತ್ತಾನ ಕೊಮರ
ರಾಯರ ಓಣ್ಯಾಗ ಸುಳಿದಾನ  ನನ ಕೊಮರಾ
ರಾಯರ ಹೆಂಡರು ತನಗೆಂದೆ ॥
ಹಾರೋರ ಗೇರ್ಯಾಗ ಹೊಕ್ಕಾಗ ನನ ಕೊಮರ
ಗಾರೂಡಿಗಣ್ಣ ತಿರವುತ  ತನ್ನಯ್ಯ
ತಾಯಂದಿರಿದ್ದರು ಬಿಡಲಿಲ್ಲ ॥
ಪುಂಡನ ಪುಂಡಾಟ್ಕ ಹಿಂಡ ಮಂದಿ ಕೂಡ್ಯಾರ
ಕಂಡಲ್ಲಿ ಕಲ್ಲಿಗಿ ಬಡದಾರ  ರಾತ್ರ್ಯಾಗ
ಅಗಸರ ಕಲ್ಲಾಗ ತುರಕ್ಯಾರ ॥
ಅಷ್ಟಮಿ ದಿನ ಹುಟ್ಯಾನ ನನ ಕೊಮರ
ಸೆಟ್ಟೇರ ನೋಡಿ ಬೆಸಗೊಂಡ  ಜೋಕುಮಾರ
ಹುಟ್ಟಿದೇಳು ದಿವಸಕ ಮರಣವ ॥
ಒಕ್ಕಲಗೇರ್ಯಾಗ ಹೊಕ್ಕಾನ ನನ ಕೊಮರ
ಚಕ್ಕರಗಣ್ಣ ತಿರವೂತ  ಜೋಕುಮಾರ
ಒಕ್ಕಲಿಗೇರ ಹೆಣ್ಣ ನನಗೆಂದ ॥
ಹರಗೀದ ಹೊಲದಾಗ ಹರಿದು ಚಂಡಾಡ್ಯಾನ
ಹರಿದೀಯ ಮಗನ ಕೊಮರಯ್ಯ  ಚಂಡಾಡಿದಲ್ಲಿ
ಹವಳ ಮುತ್ತುಗಳು ಬೆಳೆದಾವ ॥
ಬಲವಂದು ನಿಮ್ಮ ಬಾಗಿಲಕ ಕುಂತಾನ
ಬಾಗೀನಗಳ ಕೊಡಿರವ್ವ  ಜೋಕುಮಾರ
ಬಾಗಲಕ ಹರಕಿ ಕೊಡತಾನ ॥
ಬಸಲಿಕ್ಕೆ ಸೊಪ್ಪೀಗಿ ಹೋದಾಳ ಹನುಮವ್ವ
ಬಸುರಿಲ್ಲವಂತೆ ಅಳುತಾಳೆ  ನನ ಕೊಮರ
ಬಸುರ ಮಾಡಿ ಮನೆಗೆ ಕಳುವ್ಯಾನ ॥
ಹಾಲಬೇಡಿ ಹರಿದತ್ತ ಕೋಲಬೇಡಿ ಕುಣಿದತ್ತ
ಮೊಸರ ಬೇಡಿ ಕಸರ ತುಳಿದತ್ತ  ನನಕೊಮರ
ಕುಸಲಾದ ಗೆಜ್ಜೆ ಕೆಸರಾಗ ॥
ಯಾಕೆ ಕೊಮರಾ ನಿನ್ನ ಬಾಯಿಗೆ ಬೆಣ್ಣಿಲ್ಲ
ಮೇಲೆ ಮಾಣಿಕದಾ ಹರಳಿಲ್ಲ ಈ ವೂರ
ಓಣ್ಯಾಗ ನಿನ್ನ ಸುಳುವಿಲ್ಲ ॥
ಕರಿಹಣಮ ಹಾನ ಮುರಡೊಂಕಿ  ಹರಿದಾ ಲಂಕಿ
ಹಚ್ಚಿ ಅವ ಬೆಂಕಿ ಸುಟ್ಟ ಎಲ್ಲಾ
ಕೆಂಪು ಮೊತಿಯಂಥ ಜೊಕ್ಮಾರ
ಮೆರದ ಬಿಟ್ಟಾರ ಕವಿಯ ಹೊಲ್ಯಾರಾರ
ಹೊಡೆದ ಅವನ ಪ್ರಾಣಾ ॥
ಹುಟ್ಟಿದೊಳು ದಿವಸಾಕೆ ಪಟ್ಟಣವ ತಿರುಗ್ಯಾನೆ
ದೃಷ್ಟಿದೇವಿ ನಿನ ಮಗ ಕೊಮರಾಗೆ
ಕೊಟ್ಟಾರೆ ಏಳು ದಿನಗಳ ॥
3. ಜೋಕುಮಾರನ ಮಹಿಮೆಯ ಹಾಡು
ಅಡ್ಡಡ್ಡ ಮಳೆ ಬಡಿದು ದೊಡ್ಡೊಡ್ಡ ಕೆರಿತುಂಬಿ
ಗುಡ್ಡಗಳೆಲ್ಲ ಹೈನಾಗಿ  ಜೋಕುಮಾರ ॥ಗೌಡರ
ಸೆಡ್ಡಿಯ ಮ್ಯಾಲೆ ಸಿರಿಬಂದು ॥ಜೋಕುಮಾರ                                                ॥1 ॥
ಹಾಸ್ಹಾಸಿ ಮಳೆಬಡಿದು ಬೀಸ್ಬೀಸಿ ಕೆರೆತುಂಬಿ
ಬಾಸಿಂಗದಂತ ತೆನಿಬಾಗಿ  ಗೌಡರ
ರಾಸಿಯ ಮ್ಯಾಲೆ ಸಿರಿ ಬಂದ                                                                             ॥2 ॥
ಕರುಣುಳ್ಳ ಕೋಮರಾಮ್ನ ಕೆರೆನೋಡ ಹೋದಾರ
ಕರದು ಕಾರ್ಗಳ ಮಳೆ ಬಂದು  ಗೌಡರು
ಕರೆದು ಹಚ್ಚಡ ಹೊಚ್ಚ್ಯಾರ                                                                                  ॥3 ॥
ಕೆಂಚ ನಮ ಕೊಮರಾ ಬೆಂಚೀಯ ನೋಡಹ್ವಾದ
ಮಿಂಚ್ಯಾವ ಕಾರಮಳೆ ಬಂದು  ಗೌಡರು
ಕೆಂಪು ಹಚ್ಚಡ ಹೊಚ್ಚ್ಯಾರ                                                                                   ॥4 ॥
ಹುಟ್ಟಿದೇಳು ದಿವಸಕ ಪಟ್ಣಾವ ತಿರುಗ್ಯಾನ
ದಿಟ್ಣಾ ದೇವಿನಿನ ಮಗನ  ಕೊಮರಾಗ
ಕೊಟ್ರವೇಳು ದಿನಗಳ                                                                                          ॥5 ॥
ಪುಂಡಿಯ ಪಲ್ಲೆನಂಜು ಕೊಂಡ ತಾನುಣಲಿಲ್ಲ
ದಂಡನಾಳವನ ಬಂಕ್ಯಾಗ  ನಮದೇವಿ
ಹೊಂಬಳಿಸರವ ಬಗಿಸ್ಯಾಳ                                                                               ॥6 ॥
ಚಕ್ಕೋಚಿ ರಸಪಲ್ಲೆ ಇಕ್ಕೊಂಡು ಉಣಲಿಲ್ಲ
ದಿಕ್ಕನಾಳವ್ನ ಬಂಕ್ಯಾಗ  ನಮದೇವಿ
ಚೊಕ್ಕ ಮುತ್ತಿನ ಸರ ಬಗಿಸೆ                                                                               ॥7 ॥
ಅರಕೊಂಬ ಅರಷಿಣವು ದರಬಟ್ಲ ಒಳ್ಳೆಣ್ಣೆ
ನರನಮ್ಮ ದೇವಿ ಕುಲಿಹೊಕ್ಕು  ಎರಕೊಂಡ
ತೆರೆ ಬಂದನೀರು ಬಾಗಿಲಕ                                                                                ॥8 ॥
ಬಾನ ಹುಟ್ಟಿದನಂತ ಬನಕ ತೊಟ್ಟಿಲ ಕಟ್ಟಿ
ಬಾಗಲನ್ನೇರು ನೆರದಾರ  ಹಾಡುತಲಿ
ಕೋಲೆನ್ನು ಜನಕ ಜಯಜಯವೊ                                                                      ॥9 ॥
ಕಬ್ಬುಳ್ಳ ತ್ವಾಟ್ದಾಗು ಇಬ್ಬನ್ನಿ ವರದ್ಹಾಂಗ
ಇಬ್ಬರು ತೂಗಲು ಮಲಗಾನ  ನಮದೇವಿ
ಹೆಬ್ಬೂಲಿ ಮಗನ ಹಡೆದಾಳ                                                                             ॥10 ॥
ಹಾರೂರ ಕೇರ್ಯಾಗ ಹಾರಿ ಚೆಂಡಾಡ್ಯಾನ
ನಾರಿ ನಿನಮಗ ಕೊಮರಯ್ಯ  ಚೆಂಡಾಡಿ
ಊರ ಭೂಮೆಲ್ಲ ಬೆಳೆಬಂದ                                                                              ॥11 ॥
ಒಕ್ಕಲಗೇರಿ ತಾ ಸೇರಿ ಹೊಕ್ಕು ಚೆಂಡಾಡ್ಯಾನ
ಅಕ್ಕನ ಮಗನು ಕೊಮರಯ್ಯ  ಆಡಿದರ
ಅಕ್ಕಿನಾಡೆಲ್ಲ ಬೆಳೆದಾವ                                                                                    ॥12 ॥
ಹಾಲ್ಬೇಡಿ ಹಲುಬ್ಯಾನ ಕೆನೆಬೇಡಿ ಕುಣಿದಾನ
ಮೊಸರ ಬೇಡಿ ಕೆಸರ ತುಳಿದಾನ  ಕೊಮರಾನ
ಕುಸುರಾದ ಗೆಜ್ಜಿ ಕೆಸರಾಗ್ಯೊ                                                                            ॥13 ॥
ಸಂದೀಯ ಮನೆಯನ್ನ ಗೋದೀಯ ಮನೆಯನ್ನ
ಗೊಂಜಾಳದನ್ನ ಕೆಸರನ್ನ  ನಮಕೊಮರ
ಸಂದೀಯ ಹೊಕ್ಕನು ನಡುಗೇರಿ                                                                     ॥14 ॥
ಹಾದೀಯ ಮನೆಯನ್ನ ಬೀದೀಯ ಮನೆಯನ್ನ
ಬಾಜರದನ್ನ ಮೊಸರನ್ನ  ನಮಕೊಮರ
ಗೌಳೇರೋಣಿ ಹೊಕ್ಕಾನ                                                                                  ॥15 ॥
ಹಳ್ಳಕ್ಕ ತಾಹೋಗಿ, ಸಣ್ಣವ್ನ ಇಟ್ಟಾನ
ಕನ್ನುಡಿ ತೆಗೆದು ಮೊಕನೋಡೊ  ಕೊಮರಾಮ
ಕಣ್ಣುಮೂಗಿಲೆ ಕರ ಚೆಲುವ                                                                                ॥16 ॥
ಅಳಕೂತ ಬಳಕೂತ ಬಂದಾಳ ಗುಳಕವ್ವ
ಬಂದು ನಿಂತಾಳ ಅಗಸ್ಯಾಗ  ಗೌಡರು
ತಂದು ಇಳಿಸ್ಯಾರ ಸೆಳಿಮಂಚ                                                                        ॥17 ॥
ಕೊಮರಾ ತಾ ಬರ್ತಾನಂತ ಕೋಣೀಯ ಸಾರೀಸಿ
ಜಣಚಕ್ಕಲಗಿತ್ತಿ ಚದರೀಯ  ಮನಿಯಾಗ
ಒಂದಾರ ಜ್ಯಾವ ಇರಲಿಲ್ಲ                                                                                ॥18 ॥
ಹೋಗತ ಹೊನ್ನ ಮುರಿದ ಬರತ ಬನ್ನಿಯ ಮುರಿದ
ಕಂಡಕಂಡಲ್ಲಿ ಕರಿಬೇವು  ಮುಡುವಂತ
ಪುಂಡನ್ನ ದೇವಿ ಹಡೆದಾಳ                                                                               ॥19 ॥
ಅಕ್ಕ ಹಡದಾಳಂತ ಏನೊಯ್ದೆ ಬಸವಯ್ಯ
ಮುತ್ತಿನ ಚೆಂಡ ಕಾರ್ಮುಗಿಲ  ಸುರಿಮಳೆಯ
ಅರತೀಲೊಯೆ ಹರಳೆಲೆಯ                                                                             ॥20 ॥
ಬೆಣ್ಣೀಯ ತಾ ಮುದ್ದಿ ಕನ್ಯುಳ್ಳ ಕುಮಾರಾಗ
ಹೊನ್ನ ಮಾಳಿಗೆಯ ಮನೆಯವ್ವ  ಕೆನೆಮೊಸರ
ಬಿನ್ನಾಯ ಹೇಳ ಕೊಮರಾಗ                                                                           ॥21 ॥
ಹಾಲ ತಾ ಮಗಿತುಂಬಿ ಬಾಲನಮ್ಮ ಕೊಮರಾಗ ॥
ಮೇಲಮಾಳಿಗೆ ಮನೆಯವ್ವ  ನೀಕೊಟ್ರ
ಮೇಲಾಗಿ ಬೆಳೆಲಿ ನಿಂಭೂಮಿ                                                                           ॥22 ॥
ಅಳವುತ ಸಿರಿತಾನು ಬಳಲುತಲಿ ಬಂದಾಳು
ಅಳಕಾದಂಬಲಿ ತಡೆದಾವು  ನಮಕೊಮರ
ಕಳೆದೇಳು ದಿನಕ ಮರಣವ್ವ                                                                             ॥23 ॥
ಹುಟ್ಟೀದಾ ಏಳ್ದಿನಕ ಪಟ್ಣಾವ ತಿರಗ್ಯಾನ
ದಿಟ್ಣಾದೇವಿ ನಿನಮಗನ  ಕೊಮರಾಗ
ಬರೆದಾಳ ಸೆಟವಿ ಏಳ್ದೀನ                                                                                 ॥24 ॥
ಪುಂಡಾನ ಪುಂಡ್ಕಾಟ ಹಿಂಡಮಂದಿ ಕೂಡ್ಯಾರ
ಕಂಡಲ್ಲಿ ಕಲ್ಲಿಗೆ ಬಡಿದಾರ  ರಾತ್ರ್ಯಾಗ
ಅಗಸರ ಕಲ್ಲಾಗ ತುರಿಕ್ಯಾರ                                                                             ॥25 ॥
ಜಂಗಮ ನಾನಲ್ಲ ಜೋಗಯ್ಯ ನಾನಲ್ಲ
ತಿಂಗಳ್ಗೆ ಬರುವ ತಿರುಕಲ್ಲ  ತಾಯವ್ವ
ತುಂಬಿ ಮೊರಜೋಳ ನೀಡವ್ವ                                                                       ॥26 ॥
ಕಲ್ಲಳಿಗಿ ಕಬ್ಬಿಣದ ಮೆಟ್ಹತ್ತಿ ಏರ್ಯಾಳ
ಬಳಕುತ ಬಳತ ತಗೆದಾಳ  ತಾಯವ್ವ
ಬಿಳೆಯೆಳ್ಳು ತುಂಬಿ ನೀಡ್ಯಾಳ                                                                          ॥27 ॥
ಜಯ ಜಯ ಕೊಮರಾಗ ಜಯ ಜಯ ಹಾಡೀರೆ
ಜಯ ಜಯ ಭೂಮಿ ಬೆಳಸೀಗೆ  ಹಡದವ್ವ
ಜಯ ಜಯ ಇರಲಿ ಜಗದಾಗ            ॥28 ॥

5. ಮಹಾನವಮಿಯ ಹಾಡುಗಳು
1. ಬನ್ನಿ ಮುಡಿಯುವ ಹಾಡು
ಬನ್ನಿ ಮುಡಿಯುನ ಬಾರ ಕೋಲು ಕೋಲ
ಚಿನ್ನ ತರವುನ ಬಾರ ಕೋಲು ಕೋಲ           ॥
ಊರ ಸೀಮೆಯ ದಾಟಿ ಕಾಡ ಗಡಿಯನು ಸೇರಿ
ಕಾಡ ಸಂಪತ್ತ ತರಬನ್ನಿ ॥ಕೋಲು ಕೋಲ                                                            ॥
ಬೆಳೆದ ಬೆಳಸಿಗೆ ಬನ್ನಿ ಭೂಮಿ ತಾಯಿಗೆ ನಿ
ನಾಡ ಸಂಪತ್ತ ಬೆರಿ ಬನ್ನಿ ॥ಕೋಲು ಕೋಲ                                                                   ॥
ಅರಸನ ಅಂಗಳಕ ಸರಸ ರಂಗ ಹೊಯ್ದು
ಹೊರಸಿ ತಂದಾರ ಸಿರಿ ಬನ್ನಿ ॥ಕೋಲು ಕೋಲ                                                             ॥
ದೇವ ದೇವರ ಬನ್ನಿ ದೇವ ದೈವದ ಬನ್ನಿ
ನಾವು ಮುಡಿವೂದು ನಮ ಬನ್ನಿ ॥ಕೋಲು ಕೋಲ                                                        ॥
ಹಡೆದ ತಾಯಿಗೆ ಬನ್ನಿ ಹಡೆದ ತಂದೆಗೆ ಬನ್ನಿ
ಪಡೆದ ಗಂಡನಿಗೆ ನಮಬನ್ನಿ ॥ಕೋಲು ಕೋಲ                                                               ॥
ಚಿನ್ನದ ಕೈಗಡಗ ಚನ್ನೇರು ಇಟಗೊಂಡು
ಚಿನ್ನದಾಭರಣ ನಡ ಬಾಗಿ ॥ಕೋಲು ಕೋಲ                                                                  ॥
ಗೆಜ್ಜಿ ಹೆಜ್ಜೀ ಹಾಕಿ ಗುಜ್ಜೇರು ಕುಣಿದಾರ
ವಜ್ಜರ ವಡ್ಯಾಣ ಘಿಲ ಘಿಲ ॥ಕೋಲು ಕೋಲ                                                                  ॥
ನಾವು ಕುಣಿಯಣ ಬನ್ನಿ ಹ್ಯಾಂವ ಮರೆಯುಣ ಬನ್ನಿ
ಜೀವ ಒಂದಾಗಿ ಇರಬನ್ನಿ ॥ಕೋಲು ಕೋಲ                                                                    ॥
ಇಂದ ಮುಡಿಯುವ ಬನ್ನಿ ಮುಂದೆ ಮಗ ಹೊನ್ನಾಗಿ
ಕುಂದಣದಾರೂತಿ ಬೆಳಗೂದಕ ॥ಕೋಲು ಕೋಲ                                         ॥
2. ಬನ್ನಿ ಹಾಡು
ಬನ್ನಿಯ ಗಿಡದಾಗ ಬಾಣ ಇಟ್ಟೀವಿ ತಾಯಿ
ಯಾರೂ ಬಂದರೂ ಕೊಡಬೇಡ  ಹಡದಮ್ಮ
ಅರ್ಜುನ ಬಂದರ ಕೊಡಬೇಕ
ಕಲ್ಲ ಕಡಬ ಮಾಡಿ ಮುಳ್ಳ ಶ್ಯಾವಿಗಿ ಮಾಡಿ
ಬನ್ನಿಯ ಎಲಿಯ ಎಡಿಮಾಡಿ  ಪಾಂಡವರು
ಉಂಡು ಹೋಗ್ಯಾರೋ ವನವಾಸೊ
ಬನ್ನಿಯ ಗಿಡದಾಗ ಬೆಳ್ಳಿಯ ಗುಡಗುಡಿ
ಬಂಗಾರ ಚಿಲುಮಿ ನವರತನೊ  ಪಾಂಡವರು
ಸೇದಿ ಹೋಗ್ಯಾರೋ ವನವಾಸೊ
ಬನ್ನಿಯ ಗಿಡ ಕಡಿದು ಬಣ್ಣದ ಕೂರಿಗಿ ಹಾಸಿ
ಮಂಡಿ ಕಟ್ಟಿಸಿದೆ ಬಿಗಬಿಗದು  ಮುತ್ತೈದಿಯ
ಉಡಿಯ ತುಂಬಿಸಿದೆ ಕೂರಿಗ್ಯೊ
ಬನ್ನಿಯ ಗಿಡ ಕಡಿದು ಬಣ್ಣದ ಕೂರಿಗಿ ಮಾಡಿ
ಸಣ್ಣ ಸೆಲ್ಲೆದಲೆ ಉಡಿತುಂಬಿ  ಪಾಂಡವರು
ಹೊನ್ನ ಬಿತ್ತ್ಯಾರೊ ಹೊಳಿಸಾಲ
ಬನ್ನಿ ಮೇಟಿಯ ಹೊಡದು ಮುನ್ನೂರು ಬಸವಾನೆಕಟ್ಟಿ
ಹಾಡ್ಯಾಡಿ ಹಂತಿ ಹೊಡದೇವೊ  ಬಸವಣ್ಣ
ಕಣದಾನ ಕಂಕಿ ಉಳದಾವ
3. ಬನ್ನಿ ಹಾಡು
ಕಣ್ಣು ಮೂಗಿಲೆ ನನ್ನ ಹೆಣ್ಣು ಮಗಳು ಚೆಲುವಿ
ಬಣ್ಣಕ ನನ್ನ ಸೂಸಿ ಚೆಲುವಿ  ದಸರೇಕ
ಬನ್ನಿ ಮುಡಿವಾಗ ಮಗ ಚೆಲುವ ॥
ಬನ್ನೀಯ ಮುಡಿಯಾಕ ಸಣ್ಣ ಸೊಸಿ ಮನಿಯಾಗ
ಕನ್ನ್ಯುಳ್ಳ ಮಗ ಮಂದ್ಯಾಗ  ಮುಡಿದಾರ
ಹೊನ್ನ ತುಂಬ್ಯಾರ ಉಡಿಯಾಗ ॥
ದಸರೇಕ ತವರೀಗೆ ಕುಸಲದಿ ನಾಹೋದೆ
ಸೊಸಿ ನೋಡಿ ಕೊಟ್ಟೆ ಹಿಡಿ ಬನ್ನಿ  ಅಣ್ಣಯ್ಯ
ಖುಸಿಲಿಂದ ಬೊಟ್ಟ ಸೊಸಿಗಿಟ್ಟೆ ॥
5.2 ಹುಟ್ಟು-ಸಾವು; ನೋವು-ನಲಿವಿನ ಹಾಡುಗಳು
1. ಅನ್ಯನಲ್ಲಿ ಹೂವು ಮುಡಿಯಲಾರೆ
1
ಹಾಡೆಪಾಡೆನ್ನ ಶಿವಗೆ ಸಂಭಾಗ ಸರ ಒಯಿದು ಕೋಗಿಲೆನೆ
ಸಂಭಾಗ ಸರ ಒಯಿದು ಕೋಗಿಲೆನೆ
ಪಾರಿಜಾತದ್ಹೂವ ಏಗಿತಿ ಸರಸೂತಿ ಪಾತಳಕೆ ತಾ ನಿಂತಳೆ
ಪಾರಿಜಾತದ್ಹೂವ ಏಗಿತಿ ಸರಸೂತಿ ಪಾತಳಕೆ ತಾ ನಿಂತಳೆ
ಎಡಗೈಯ ನೀರಗುಂಡಿ ಅಕಿ ತನ್ನ ಬಲಗೈಯ ಎಲಿಯ ತಬಕ
ಅಕಿ ತನ್ನ ಬಲಗೈಯ ಎಲಿಯ ತಬಕ
ರಂಗ ಮಂಚದು ಮ್ಯಾಲ ಮನಗಂಥ ಪುರುಷರಿಗಿ ಝೆಳಕಕ ಎಬುಸ್ಯಾಳೆ
ರಂಗ ಮಂಚದು ಮ್ಯಾಲ ಮನಗಂಥ ಪುರುಷರಿಗಿ ಝೆಳಕಕ ಎಬುಸ್ಯಾಳೆ
2
ಯಾಕ್ಯಾಕೆ ಶ್ರೀಯ ಗವರಿ ನಮ್ಮಗ ಹಸವಿಲ್ಲ ನೀಡಕಿಲ್ಲ
ನಮ್ಮಗ ಹಸವಿಲ್ಲ ನೀಡಕಿಲ್ಲ
ನಿಮ್ಮಂಥ ಪುರುಷರು ಇಲ್ಲೈದು ಮಂದ್ಹ್ಯಾರ ಒಲ್ಹೋಗೊ ಹಿಂಬರಿಕ್ಯ
ನಿಮ್ಮಂಥ ಪುರುಷರು ಇಲ್ಲೈದು ಮಂದ್ಹ್ಯಾರ ಒಲ್ಹೋಗೊ ಹಿಂಬರಿಕ್ಯ
ಪುರುಷರ ಮಾತ ಕೇಳಿ ಅಕಿ ತನ್ನ ಹಿಂದಕ ಜಾರಗ್ಯಾಳ
ಅಕಿ ತನ್ನ ಹಿಂದಕ ಜಾರಗ್ಯಾಳ
ಎಡದ ಕಣ್ಣ ನೀರ ತಡದ ಮಳಿಹನಿ ಕೊನಿಸೆರಗಿಲಿ ಸೂಟುತಾಳ
ಎಡದ ಕಣ್ಣ ನೀರ ತಡದ ಮಳಿಹನಿ ಕೊನಿಸೆರಗಿಲಿ ಸೂಟುತಾಳ
ಎಡಗೈಯ ಹಾಲಗುಂಡಿ ಅಕಿ ತನ್ನ ಬಲಗೈಯ ಎಲಿಯ ತಬಕ
ಅಕಿ ತನ್ನ ಬಲಗೈಯ ಎಲಿಯ ತಬಕ
ಬೊಟ್ಟ ಮಂಚದ ಮ್ಯಾಲ ಮನಗಂಥ ಪುರುಷರಿಗಿ ಊಟಕ ಎಬುಸ್ಯಾಳ
ಬೊಟ್ಟ ಮಂಚದ ಮ್ಯಾಲ ಮನಗಂಥ ಪುರುಷರಿಗಿ ಊಟಕ ಎಬುಸ್ಯಾಳ
ಯಾಕ್ಯಾಕೆ ಶ್ರೀಯ ಗವರಿ ನಮಗ ಹಸವಿಲ್ಲ ನೀಡಕಿಲ್ಲ
ನಮ್ಮಗ ಹಸವಿಲ್ಲ ನೀಡಕಿಲ್ಲ
ನಿಮ್ಮಂಥ ಶಿರಿಯರು ಇಲ್ಲೈದು ಮಂದ್ಹ್ಯಾರ ಒಲ್ಹೋಗೊ ಹಿಂಬರಿಕ್ಯ
ನಿಮ್ಮಂಥ ಶಿರಿಯರು ಇಲ್ಲೈದು ಮಂದ್ಹ್ಯಾರ ಒಲ್ಹೋಗೊ ಹಿಂಬರಿಕ್ಯ
ಪುರುಷರ ಮಾತ ಕೇಳಿ ಅಕಿ ತನ್ನ ಹಿಂದಕ ಜಾರಗ್ಯಾಳ
ಅಕಿ ತನ್ನ ಹಿಂದಕ ಜಾರಗ್ಯಾಳ
ಎಡದ ಕಣ್ಣನೀರ ತಡದ ಮಳಿಹನಿ ಕೊನಿಸೆರಗಿಲಿ ಸೂಟುತಾಳ
ಎಡದ ಕಣ್ಣನೀರ ತಡದ ಮಳಿಹನಿ ಕೊನಿಸರಗಿಲಿ ಸೂತುತಾಳ
ಮಲ್ಲಿಯ ಗಿಡದ ಕೆಳಗ ಈ ಹೂವ ಉದುರದು ಕಾರಣ್ಯಾನೆ
ಈ ಹೂವ ಉದುರದು ಕಾರಣ್ಯಾನೆ
ಯಾವನಲ್ಲೋ ಬಂದು ಮುಡೆಣಿಲ್ಲೊ ಈ ಹೂವ ಉದರಿ ಹೋಗದೆ ಹನ್ಯ
ಯಾವನಲ್ಲೋ ಬಂದು ಮುಡೆಣಿಲ್ಲೊ ಈ ಹೂವ ಉದರಿ ಹೋಗದೆ ಹನ್ಯ
ಪಾರಿಯ ಗಿಡದ ಕೆಳಗ ಈ ಹೂವ ಉದುರದು ಕಾರಣ್ಯಾನೆ
ಈ ಹೂವ ಉದುರದು ಕಾರಣ್ಯಾನೆ
ಯಾವನಲ್ಲೋ ಬಂದು ಮುಡೆಣಿಲ್ಲೊ ಈ ಹೂವ ಉದರಿ ಹೋಗದೆ ಹನ್ಯ
ಯಾವನಲ್ಲೋ ಬಂದು ಮುಡೆಣಿಲ್ಲೊ ಈ ಹೂವ ಉದರಿ ಹೋಗದೆ ಹನ್ಯ
2. ಅರಸಿಣ
ಹಳ್ಳದ ಥಡಿಯಲಿ ಬಿತ್ತ್ಯಾರೆ ಈ ಅರಸೀಣss
ರನ್ನದ ಗುದಳಿಲಿ ಅಗಳ್ಯಾರೆ ರನ್ನದೆ ಕೋಲು ಕೋಲನೀರೆ
ನಿರಂಜನ ಕೋಲು ಕೋಲನೀರೆ
ರನ್ನದ ಗುದಳಿಲಿ ಅಗಳ್ಯಾರೆ ಈ ಅರಸೀಣ
ಬೀದರ ಬುಟ್ಯ್ಯಾಗ ಥುಂಬ್ಯಾರೆ ರನ್ನದೆ ಕೋಲು ಕೋಲನೀರೆ
ನಿರಂಜನ ಕೋಲು ಕೋಲನೀರೆ
ಬೀದರ ಬುಟ್ಟ್ಯಾಗ ಥುಂಬ್ಯಾರೆ ಈ ಅರಿಸೀಣss
ಗಿಲಗಿಲ ಮರದಿಲಿ ಕೇರ್ಯಾರೆ ರನ್ನದೆ ಕೋಲು ಕೋಲನೀರೆ
ನಿರಂಜನ ಕೋಲು ಕೋಲನೀರೆ
ಗಿಲಗಿಲ ಮರದಿಲಿ ಕೇರ್ಯಾರೆ ಈ ಅರಿಸೀಣ
ಚಂದದ ಒಣಕಿಲಿ ಥಳಸ್ಯಾರೆ ರನ್ನದೆ ಕೋಲು ಕೋಲನೀರೆ
ನಿರಂಜನ ಕೋಲು ಕೋಲನೀರೆ
ಚಂದನ ಒಣಕಿಲಿ ಥಳಸ್ಯಾರೆ ಈ ಅರಸೀಣ
ಖೂರನ ಕಲ್ಲಿಲಿ ಬೀಸ್ಯಾರೆ ರನ್ನದೆ ಕೋಲು ಕೋಲನೀರೆ
ನಿರಂಜನ ಕೋಲು ಕೋಲನೀರೆ
ಖೂರನ ಕಲ್ಲಿಲಿ ಬೀಸ್ಯಾರೆ ಈ ಅರಿಸೀಣ
ತೀರತ ಬಟಲಾಗ ಥುಂಬ್ಯಾರೆ ರನ್ನದೆ ಕೋಲು ಕೋಲನೀರೆ
ನಿರಂಜನ ಕೋಲು ಕೋಲನೀರೆ
ತೀರತ ಬಟಲಾಗ ಥುಂಬ್ಯಾರೆ ಈ ಅರಸೀಣ
ಬಾಣತಿ ಗೌರಮ್ಮನ ಧರಸ್ಯಾರೆ ರನ್ನದೆ ಕೋಲು ಕೋಲನೀರೆ
ನಿರಂಜನ ಕೋಲು ಕೋಲನೀರೆ
3. ಗೌರವ ಹೆಣ್ಣು ಹಡೆದಳು
ಊರ ಮುಂದಿನ ಹೊಳಿಯೇ ಸೀರಿ ಮಾಸ್ಯಾದ ಕಳಿಯೇ
ಊರ ಮುಂದಿನ ಹೊಳಿಯೇ ಸೀರಿ ಮಾಸ್ಯಾದ ಕಳಿಯೇ
ನಮ್ಮ ಗೌರವ ಇಟ್ಟಾಳೆ ರುಳಿಯೇ ಕೋಲ ಮುತ್ತಿನ ಕೋಲೆ
ನಮ್ಮ ಗೌರವ ಇಟ್ಟಾಳೆ ರುಳಿಯೇ ಕೋಲ ಮುತ್ತಿನ ಕೋಲೆ
ಊರ ಮುಂದಿನ ಹುತ್ತು ಕುಡಗಿಲ್ಹಚ್ಚಿ ಕೆತ್ತು
ಊರ ಮುಂದಿನ ಹುತ್ತು ಕುಡಗಿಲ್ಹಚ್ಚಿ ಕೆತ್ತು
ನಮ್ಮ ಗೌರವ ಇಟ್ಟಾಳೆ ನತ್ತು ಕೋಲ ಮುತ್ತಿನ ಕೋಲೆ
ನಮ್ಮ ಗೌರವ ಇಟ್ಟಾಳೆ ನತ್ತು ಕೋಲ ಮುತ್ತಿನ ಕೋಲೆ
ಒಕ್ಕಲಗೇರ ಹೊಡೆದ ಕುಂಟಿ ಉದ್ದಿಮದಾರ ಮಾರದೆ ಸುಂಟಿ
ಒಕ್ಕಲಗೇರ ಹೊಡೆದ ಕುಂಟಿ ಉದ್ದಿಮದಾರ ಮಾರದೆ ಸುಂಟಿ
ನಮ್ಮ ಗೌರವ ಇಟ್ಟಾಳೆ ಘಂಟಿ ಕೋಲ ಮುತ್ತಿನ ಕೋಲೆ
ನಮ್ಮ ಗೌರವ ಇಟ್ಟಾಳೆ ಘಂಟಿ ಕೋಲ ಮುತ್ತಿನ ಕೋಲೆ
ಹಾರೂರ ಮನೆಗೆ ಹೊತಗಿ ಕುಳಬನಕ ಹಾಕದೆ ಮೆತಗಿ
ಹಾರೂರ ಮನೆಗೆ ಹೊತಗಿ ಕುಳಬನಕ ಹಾಕದೆ ಮೆತಗಿ
ನಮ್ಮ ಗೌರವ ಇಟ್ಟಾಳೆ ಜತಗಿ ಕೋಲ ಮುತ್ತಿನ ಕೋಲೆ
ನಮ್ಮ ಗೌರವ ಇಟ್ಟಾಳೆ ಜತಗಿ ಕೋಲ ಮುತ್ತಿನ ಕೋಲೆ
ಊರ ಸುತ್ತ ಬೇಲಿ ಬೇಲಿಗಿ ಹಾಕ್ಯಾರೆ ಕೀಲಿ
ಊರ ಸುತ್ತ ಬೇಲಿ ಬೇಲಿಗಿ ಹಾಕ್ಯಾರೆ ಕೀಲಿ
ನಮ್ಮ ಗೌರವ ಇಟ್ಟಾಳೆ ವಾಲಿ ಕೋಲ ಮುತ್ತಿನ ಕೋಲೆ
ನಮ್ಮ ಗೌರವ ಇಟ್ಟಾಳೆ ವಾಲಿ ಕೋಲ ಮುತ್ತಿನ ಕೋಲೆ
ಊರ ಮುಂದಿನ ಛೆಜ್ಜಿ ಮಂದಿಗ್ಹತ್ಯಾವೆ ಖಜ್ಜಿ
ಊರ ಮುಂದಿನ ಛೆಜ್ಜಿ ಮಂದಿಗ್ಹತ್ಯಾವೆ ಖಜ್ಜಿ
ನಮ್ಮ ಗೌರವ ಇಟ್ಟಾಳೆ ಫೆಜ್ಜಿ ಕೋಲ ಮುತ್ತಿನ ಕೋಲೆ
ನಮ್ಮ ಗೌರವ ಇಟ್ಟಾಳೆ ಫೆಜ್ಜಿ ಕೋಲ ಮುತ್ತಿನ ಕೋಲೆ
ಊರ ಮುಂದಿನ ಅವರಿ ಕುಡಗಿಲ್ಹಚ್ಚಿ ಸವರಿ
ಊರ ಮುಂದಿನ ಅವರಿ ಕುಡಗಿಲ್ಹಚ್ಚಿ ಸವರಿ
ನಮ್ಮ ಗೌರವ ಇಟ್ಟಾಳೆ ಚೆವರಿ ಕೋಲ ಮುತ್ತಿನ ಕೋಲೆ
ನಮ್ಮ ಗೌರವ ಇಟ್ಟಾಳೆ ಚೆವರಿ ಕೋಲ ಮುತ್ತಿನ ಕೋಲೆ
ಹೊಲ್ದಾಗ ಹಾಕದೆ ಹೆಸರು ನೆಲಿನಮ್ಯಾಲಿರದೆ ಮಸರು
ಹೊಲ್ದಾಗ ಹಾಕದೆ ಹೆಸರು ನೆಲಿನಮ್ಯಾಲಿರದೆ ಮಸರು
ನಮ್ಮ ಗೌರವ ಹಾಳೆ ಬಸರು ಕೋಲ ಮುತ್ತಿನ ಕೋಲೆ
ನಮ್ಮ ಗೌರವ ಹಾಳೆ ಬಸರು ಕೋಲ ಮುತ್ತಿನ ಕೋಲೆ
ಗಿಡ ಮ್ಯಾಲಿರದೆ ಹಣ್ಣು ಕೆಳಗೆ ಬಿದ್ದರೆ ಮಣ್ಣು
ಗಿಡ ಮ್ಯಾಲಿರದೆ ಹಣ್ಣು ಕೆಳಗೆ ಬಿದ್ದರೆ ಮಣ್ಣು
ನಮ್ಮ ಗೌರವ ಹಡದಾಳೆ ಹೆಣ್ಣು ಕೋಲ ಮುತ್ತಿನ ಕೋಲೆ
ನಮ್ಮ ಗೌರವ ಹಡದಾಳೆ ಹೆಣ್ಣು ಕೋಲ ಮುತ್ತಿನ ಕೋಲೆ
4. ಗೌರಿಯ ಮಗ ಗಜಮುಖದ ಗಣಪಣ್ಣ
ಗಜಮುಖ ಗಣಪಣ್ಣ ಗೌರಿನ ಸುತನs
ಸುತನಿಟ್ಟು ನೆನದೇವೆ ಪಾರಬತಿ ವಚನsss
ಕಲ್ಪನಿಟ್ಟು ನೆನದೇವೆ ನಿಮ್ಮ ಶ್ಯಾವಕನಾss
ಹರ ಹರ ಶಂಬೊ ಶಂಕರ
ಕಲ್ಪನಿಟ್ಟು ನೆನದೇವೆ ನಿಮ್ಮ ಶ್ಯಾವಕನಾss
ಹರ ಹರ ಶಂಬೊ ಶಂಕರ
ಇಂದು ಮನವೆ ಶಾಲೆ ಪೂಜಿಪುದೇ
ಸೋಸಿದ ಶ್ರೀಗಂಧ ಮೈಯಲ್ಲ ಪೂಸಿ
ವಾಲಿ ಝೆಮ್ಮಕಿಗೋಳು ತನುಗಾಳಿ ಬೀಸಿsss
ಶಾವಿಗಿ ಸಕ್ಕರಿ ಸ್ನೆs ಮಾಡಿ ಉಣಸಿ
ಹರ ಹರ ಶಂಬೊ ಶಂಕರ
ಶಾವಿಗಿ ಸಕ್ಕರಿ ಸ್ನೆs ಮಾಡಿ ಉಣಸಿ
ಹರ ಹರ ಶಂಬೊ ಶಂಕರ
ಚಿಕ್ಕ ಚೆನಬಸಪ್ಪ ಬಲವಂತ ರನ್ನs
ಆನಿಕುದ್ದರಿಗೋಳು ಹುಂಡ್ಯಾವ ಕೊಟ್ಟು
ಮಲ್ಲಿಗ್ಹೂವಿನ ದಂಡಿ ಮಗಳಿಗೆ ಕೊಟ್ಟುsss
ಹುಮನಾಬಾದಿ ಪ್ಯಾಟ್ಯಾಗ ಸುಖಿದಾಳಾಲಿಟ್ಟು
ಹರ ಹರ ಶಂಬೊ ಶಂಕರ
ಹುಮನಾಬಾದಿ ಪ್ಯಾಟ್ಯಾಗ ಸುಖಿದಾಳಾಲಿಟ್ಟು
ಹರ ಹರ ಶಂಬೊ ಶಂಕರ
ಅಂಗಿ ಮುಂಡಸಿದವರೆ ಶಲ್ಯ ಸೂವರsss
ಮಾತಾಡ ಹೊಂಟಾರ ರಾಜಕುಮಾರ
ಹರ ಹರ ಶಂಬೊ ಶಂಕರ
ಮಾತಾಡ ಹೊಂಟಾರ ರಾಜಕುಮಾರ
ಹರ ಹರ ಶಂಬೊ ಶಂಕರ
ಗಚ್ಚಿನ ಮಟದೋಳು ಕಾಲಂದಿನೀಟ್ಟು
ಕಾಲುಂಗುರ ಕರಮಣಿ ಶ್ರೀಯರಿಗೆ ಕೊಟ್ಟುsss
ಏನ ನಡದಿರಿ ಸ್ವಾಮಿ ಎನ್ನಗೆ ಬಿಟ್ಟು
ಹರ ಹರ ಶಂಬೊ ಶಂಕರ
ಏನ ನಡದಿರಿ ಸ್ವಾಮಿ ಎನ್ನಗೆ ಬಿಟ್ಟು
ಹರ ಹರ ಶಂಬೊ ಶಂಕರ
ಶೆಣ್ಣ ಗಂಗಮ್ಮನ ಗೆಳದೇರು ಕೂಡಿ
ಕೊಡ ನೀರು ಖದುಲಾಸಿ ಕುಡಿಯಾಕೆ ತೆಗೆದು
ಅಳುಭ್ಯಾಡೆ ಗಂಗಮ್ಮ ಮಕಬಾಡ್ಯಾವಂದು
ಹರ ಹರ ಶಂಬೊ ಶಂಕರ
ಅಳುಭ್ಯಾಡೆ ಗಂಗಮ್ಮ ಮಕಬಾಡ್ಯಾವಂದು
ಹರ ಹರ ಶಂಬೊ ಶಂಕರ
5. ಗಂಗಿ–ಗೌರಿಯರ ಜಗಳ
ಹಳಿಯsದೊಂದುss ಬಿಳಿಯsದೊಂದುs
ನಮ್ಮ ಗೌರಿಗಿ ಬಿಳಿ ಮುತ್ತಿನ ಹಸಿಯ ಹೊಯಿದೆsss
ಹಳಿಯsದೊಂದುss ಬಿಳಿಯsದೊಂದುs
ನಮ್ಮ ಗೌರಿಗಿ ಬಿಳಿಮುತ್ತಿನ ಹಸಿಯ ಹೊಯಿದೆsss
ಬಿಳಿಯ ಪಾಲಕಿದಾಗ ಮೆರೆದು ಬಂದಾಕಿನಂತ
ಮಿತ್ರಿ ನೀ ಬಾರೆ ಧೀರೆsss
ಬಿಳಿಯ ಪಾಲಕಿದಾಗ ಮೆರೆದು ಬಂದಾಕಿನಂತ
ಮಿತ್ರಿ ನೀ ಬಾರೆ ಧೀರೆsss
ಕೆಂಪsದೊಂದುss ಹಸುರsದೊಂದುs
ನಮ್ಮ ಗೌರಿಗಿ ಹಸಿಮುತ್ತಿನ್ಹಸಿಯ ಹೊಯಿದೆsss
ಕೆಂಪsದೊಂದುs ಹಸುರsದೊಂದುs
ನಮ್ಮ ಗೌರಿಗಿ ಹಸಿಮುತ್ತಿನ್ಹಸಿಯ ಹೊಯಿದೆsss
ಕೆಂಪ ಪಾಲಕಿದಾಗ ಮೆರೆದು ಬಂದಾಕಿನಂತ
ಹರದಿ ನೀ ಬಾರೆ ಧೀರೆsss
ಕೆಂಪ ಪಾಲಕಿದಾಗ ಮೆರೆದು ಬಂದಾಕಿನಂತ
ಹರದಿ ನೀ ಬಾರೆ ಧೀರೆsss
ಹಸುರುsದೊಂದುs ಕುಸುರsದೊಂದುs
ನಮ್ಮ ಗೌರಿಗಿ ಖುಸಿಮುತ್ತಿನ ಹಸಿಯ ಹೊಯಿದೆsss
ಹಸುರsದೊಂದುss ಕುಸುರsದೊಂದುs
ನಮ್ಮ ಗೌರಿಗಿ ಖುಷಿಮುತ್ತಿನ ಹಸಿಯ ಹೊಯಿದೆsss
ಹಸುರ ಪಾಲಕಿದಾಗ ಮೆರೆದು ಬಂದಾಕಿನಂತ
ಮಿತ್ರಿ ನೀ ಬಾರೆ ಧೀರೆsss
ಹಸುರ ಪಾಲಕಿದಾಗ ಮೆರೆದು ಬಂದಾಕಿನಂತ
ಮಿತ್ರಿ ನೀ ಬಾರೆ ಧೀರೆsss
ಹೂಗಾರ ಮsನಿದಾಗ ಅವರಿಬ್ಬರ ಝೆಗಡ
ಹೂವಾ ಭಾರುಸಿದ್ಹಂಗೇsss
ಹೂಗಾರ ಮsನಿದಾಗ ಅವರಿಬ್ಬರ ಝೆಗಡ
ಹೂವಾ ಭಾರುಸಿದ್ಹಂಗೇsss
ನಾರೇರಿಬ್ಬರ ಝೆಗಡ ಕೇಳಲ್ಲ ನಮ್ಮ ಶಿವನು
ಮಂಚನಲ್ನಾಡಿ ನಕ್ಕsss
ನಾರೇರಿಬ್ಬರ ಝೆಗಡ ಕೇಳಲ್ಲ ನಮ್ಮ ಶಿವನು
ಮಂಚನಲ್ನಾಡಿ ನಕ್ಕsss
ಕಂಚುಗಾರ ಮsನಿದಾಗ ಅವರಿಬ್ಬರ ಝೆಗಡ
ಕೆಂಚ ಭಾರುಸಿದ್ಹಂಗೇsss
ಕಂಚುಗಾರ ಮsನಿದಾಗ ಅವರಿಬ್ಬರ ಝೆಗಡ
ಕೆಂಚ ಭಾರುಸಿದ್ಹಂಗೇsss
ಕೆಂಚೇರಿಬ್ಬರ ಝೆಗಡ ಕೇಳಲ್ಲ ನಮ್ಮ ಶಿವನು
ಮಂಚನಲ್ನಾಡಿ ನಕ್ಕsss
ಕೆಂಚೇರಿಬ್ಬರ ಝೆಗಡ ಕೇಳಲ್ಲ ನಮ್ಮ ಶಿವನು
ಚಂಚನಲ್ನಾಡಿ ನಕ್ಕsss
ಹಬ್ಬದ ಕಾಳುವಕ್ಕ ನಮ್ಮ ಗೌರಿಗ್ಹುಬ್ಬೆಲ್ಲ ಕಿರಿಯೇ ಬಾಡೆss
ಹಬ್ಬದ ಕಾಳುವಕ್ಕ ನಮ್ಮ ಗೌರಿಗ್ಹುಬ್ಬೆಲ್ಲ ಕಿರಿಯೇ ಬಾಡೆss
ಹಬ್ಬದ ಕಾಳಕ್ಕ ಹೂಡಿತವರಿಬ್ಬರಿಗ್ಹಬ್ಬ ಇನ್ಯಾತಕಂದss
ಹಬ್ಬದ ಕಾಳಕ್ಕ ಹೂಡಿತವರಿಬ್ಬರಿಗ್ಹಬ್ಬ ಇನ್ಯಾತಕಂದss
ಹುಣ್ಣಿಯ ಕಾಳುವಕ್ಕ ನಮ್ಮ ಗೌರಿಗ್ಹುಬ್ಬೆಲ್ಲ ಕಿರಿಯೇ ಬಾಡೆss
ಹುಣ್ಣಿಯ ಕಾಳುವಕ್ಕ ನಮ್ಮ ಗೌರಿಗ್ಹುಬ್ಬೆಲ್ಲ ಕಿರಿಯೇ ಬಾಡೆss
ಹುಣ್ಣಿಯ ಕಾಳಕ್ಕ ಹೂಡಿತವರಿಬ್ಬರಿಗ್ಹುಣ್ಣಿ ಇನ್ಯಾತಕಂದss
ಹುಣ್ಣಿಯ ಕಾಳಕ್ಕ ಹೂಡಿತವರಿಬ್ಬರಿಗ್ಹುಣ್ಣಿ ಇನ್ಯಾತಕಂದss
6. ಶೀಗಮ್ಮನ ತವರು
1
ಕೆಂಪಾನೆ ಸೀರ್ಯಾಕಿ ತಾಂಬೂರ ಕೊಡದಕಿ
ಭಾಳ ಬಡತನ ಮಗಳಿಗಿ ಕೋಲೆ
ಭಾಳ ಬಡತನ ಮಗಳಿಗಿ ಕೋಲೆ
ಭಾಳಾನೆ ಬಡತನ ಮಗಳಿಗಿ ಬಸವಣ್ಣ
ಮಗಳ ಶೀಗಮ್ಮಗ ಕರತಾರೊ ಕೋಲೆ
ಮಗಳ ಶೀಗಮ್ಮಗ ಕರತಾರೊ ಕೋಲೆ
ಧಟ್ಯರೆ ಹರಿತಾಯಿ ಬುತ್ಯಾರೆ ಕಟ್ಟತಾಯಿ
ತಂಗಿನ ಕರಿಯಲಿ ನಡದಾರೆ ಕೋಲೆ
ತಂಗಿನ ಕರಿಯಲಿ ನಡದಾರೆ ಕೋಲೆ
2
ಗಚ್ಚಿನ ಮ್ಯಾಳಿಗಿ ಭಂಗರದ ನಿಚ್ಚಣಕಿ
ಏರಿ ನೋಡ್ಯಾಳೆ ತವರ್ಹಾದಿ ಕೋಲೆ
ಏರಿ ನೋಡ್ಯಾಳೆ ತವರ್ಹಾದಿ ಕೋಲೆ
ಏರಿನೆ ನೋಡ್ಯಾಳೆ ತವರ್ಹಾದಿ ಶೀಗಮ್ಮ
ಅಣ್ಣ ಸೂರಿಜ ಕರಿಯಲಿ ಹೊಂಟ ಕೋಲೆ
ಅಣ್ಣ ಸೂರಿಜ ಕರಿಯಲಿ ಹೊಂಟ ಕೋಲೆ
3
ಭಿರಿ ಭಿರಿ ಶ್ರೀಗೌರಿ ಮಾಳಗಿ ಇಳದಾಳೆ
ಚಿರಗಿಲಿ ನೀರ ಕೊಟ್ಟಾಳೆ ಕೋಲೆ
ಚಿರಗಿಲಿ ನೀರ ಕೊಟ್ಟಾಳೆ ಕೋಲೆ
ಕೂದಲ ಎಳಿಹಂಗ ಶಾವಿಗಿ ಜಾನಿದ
ಉಣ ಏಳೊ ಅಣ್ಣ ಬಸವಣ್ಣ ಕೋಲೆ
ಉಣ ಏಳೊ ಅಣ್ಣ ಬಸವಣ್ಣ ಕೋಲೆ
ನನ್ನಾಣೆ ಶ್ರೀಗೌರಿ ನನ್ನಗ ಹಸುವಿಲ್ಲ
ಕುಶನೂರ ಹಳ್ಳದಾಗ ಸಲ್ಲಸೀದ ಕೋಲೆ
ಕುಶನೂರ ಹಳ್ಳದಾಗ ಸಲ್ಲಸೀದ ಕೋಲೆ
4
ಕಾಜಿನ ಖಂಬಕ್ಕ ಮೋಜಿನ ಜಡಿಮಳೆಯೇ
ಕಾಜಿನ ಬಳಿಯೇ ಸರಸೂತ ಕೋಲೆ
ಕಾಜಿನ ಬಳಿಯೇ ಸರಸೂತ ಕೋಲೆ
ಕಾಜಿವಿನ ಬಳಿಯೇ ಸರಸುತ್ತ ಶೀಗಮ್ಮ
ಕಣ್ಣಾಗಿನ ನೀರ ಉದರುಸ್ತ ಕೋಲೆ
ಕಣ್ಣಾಗಿನ ನೀರ ಉದರುಸ್ತ ಕೋಲೆ
5
ಹೊರಗಿಂದೆ ಗಣಪಣ್ಣ ಓಡಿ ಬಳಿಯಕೆ ಬಂದ
ಯಾಕೆ ಹಡದಮ್ಮ ಭಾಳ ದುಕ್ಕ ಕೋಲೆ
ಯಾಕೆ ಹಡದಮ್ಮ ಭಾಳ ದುಕ್ಕ ಕೋಲೆ
ನಿಮ್ಮ ಮಾವ ನನಗ ಕರಿಲಾಕೆ ಬಂದರ
ನಿಮ್ಮ ತಂದಿ ನಮಗ ಖಳವಲ್ಲಂತರ ಕೋಲೆ
ನಿಮ್ಮ ತಂದಿ ನಮಗ ಖಳವಲ್ಲಂತರ ಕೋಲೆ
ನಮ್ಮ ಮನಿದಾಗ ಪರಡಿ ಪಾವಿಸದನ್ನ
ಬೆಳ್ಳಿ ಬಟಲಾಗ ತಿಳಿದುಪ್ಪ ಕೋಲೆ
ಬೆಳ್ಳಿ ಬಟಲಾಗ ತಿಳಿದುಪ್ಪ ಕೋಲೆ
ಬೆಳ್ಳಿನೆ ಬಟಲಾಗ ತಿಳಿದುಪ್ಪ ಉಂಡಿದುರ
ಇನ್ನೇನು ಉಣುತೆ ಹಡದಮ್ಮ ಕೋಲೆ
ಇನ್ನೇನು ಉಣುತೆ ಹಡದಮ್ಮ ಕೋಲೆ
6
ಗುಂಜಗೋಳಿಯ ಪಲ್ಯ ಕೆಂಪಜ್ವಾಳದ ರೊಟ್ಟಿ
ರಾಜಕತವರವರು ಬಡವರ್ಹಾರ ಕೋಲೆ
ರಾಜಕತವರವರು ಬಡವರ್ಹಾರ ಕೋಲೆ
ರಾಜಕತವರವರು ಬಡವರು ಇದ್ದರ
ನನಗ ನಿನಗ ಯಾಕ ಕರಿಯಲಿ ಬಂದ್ರು ಕೋಲೆ
ನನಗ ನಿನಗ ಯಾಕ ಕರಿಯಲಿ ಬಂದ್ರು ಕೋಲೆ
7
ಖಂಡುಗ ಘೋದಿ ಒಡಿದು ಉಂಡಿ ಚಕ್ರವ ಮಾಡಿ
ಕಂದ ಗಣಪಣನ ಹಗಲೂಟ ಕೋಲೆ
ಕಂದ ಗಣಪಣನ ಹಗಲೂಟ ಕೋಲೆ
ಕಂದನೆ ಗಣಪಣ್ಣ ಹಗಲೂಟ ಮಾಡಿದುರೆ
ಉಂಡ ಉಂಡಿಲ್ಲಂತೆ ಅಳುತಾನೆ ಕೋಲೆ
ಉಂಡ ಉಂಡಿಲ್ಲಂತೆ ಅಳುತಾನೆ ಕೋಲೆ
ಖಂಡುಗ ಕಡ್ಡಿ ಒಡಿದು ಉಂಡಿ ಚಕ್ರವ ಮಾಡಿ
ಕಂದ ಗಣಪಣನ ಛೆಂಜಿ ಊಟ ಕೋಲೆ
ಕಂದ ಗಣಪಣನ ಛೆಂಜಿ ಊಟ ಕೋಲೆ
ಕಂದ ಗಣಪಣ್ಣ ಛೆಂಜಿ ಊಟ ಮಾಡಿದುರ
ಉಂಡ ಉಂಡಿಲ್ಲಂತೆ ಅಳುತಾನೆ ಕೋಲೆ
ಉಂಡ ಉಂಡಿಲ್ಲಂತೆ ಅಳುತಾನೆ ಕೋಲೆ
ಯಾಕಳತ್ಯೋ ನನಕಂದ ಯಾಕರಿತ್ಯೋ ನನಕಂದ
ರಾಜಕತವರವರು ಬಡವರ್ಹಾರ ಕೋಲೆ
ರಾಜಕತವರವರು ಬಡವರ್ಹಾರ ಕೋಲೆ
ರಾಜಕತವರವರು ಬಡವರು ಇದ್ದರೆ
ನನಗ ನಿನುಗ ಯಾಕ ಕರಿಯಲಿ ಬಂದ್ರು ಕೋಲೆ
ನನಗ ನಿನುಗ ಯಾಕ ಕರಿಯಲಿ ಬಂದ್ರು ಕೋಲೆ
ತವರ ಮನಿಗಿ ಬಂದು ಸುಕುಲಿಂದ್ರೆ ಇರರೆಂದ್ರ
ಕಂದ ಗಣಪಣನ ಕಿರಿಕಿರಿ ಕೋಲೆ
ಕಂದ ಗಣಪಣನ ಕಿರಿಕಿರಿ ಕೋಲೆ
7. ಗಂಗಿಯ ಕೊಲೆ
ಗಂಗಿs ಮುಟ್ಟಾಗ್ಯಾಳಂದು ಯಮುನಾ ತಾ ಗವರಿಗಿ ಕರಿಯಲಿ ಹೋದss
ಎಂದಿಲ್ದು ಶಿವರಾಯಾ ಯಮುನಾ ತಾ ನಮ್ಮಗ ಕರಿಯಲಿ ಬಂದss
ಸಾಳಿಂದು ಗಣಪಣ್ಣ ಯಮುನಾ ತಾ ಓದಿ ಒಳಕೆ ಬಂದss
ಯಾಕ್ಯಾಕೆ ಹಡದಮ್ಮ ಯಮುನಾ ತಾ ಮಕವರ ಬಾಡಿದಾವss
ಎಂದಿಲ್ದು ಶಿವರಾಯಾ ಯಮುನಾ ತಾ ನಮ್ಮಗ ಕರಿಯಲಿ ಬಂದss
ನಿನ ಉಟ್ಟ ಸೀರ್ಯಾವ ತಾರೆ ಹಡದವ್ವ ನಿನ ತೊಟ್ಟ ಕುಬ್ಬಸ ತಾರss
ನಿನ ಹಣೆಯ ಕುಕಮ ತರೆ ಹಡದವ್ವ ಕಾಲ ಕಾಲುಂಗರ ತಾರss
ನಿನ ಇಟ್ಟ ವಸ್ತಾರ ತಾರೆ ಹಡದವ್ವ ನಿನ ಕೂಡ ಕುದ್ದರಿ ತಾರss
ಅಷ್ಟೆಲ್ಲ ಇಟ್ಟಿಕೊಂಡು ಗುಣಪಣ್ಣ ಗಂಗಿದ್ದ ಮನಿಗೆ ಹೋದss
ಮುತ್ತಿನ ಸಾಲದ ಜ್ವಾಳ ಗಂಗಮ್ಮ ತಂದು ಒರಳಿಗೆ ಇಟ್ಟss
ಸೊಲ್ಲಂತ ಬೀಸರಿ ಬಾರೆ ಅಕ್ಕನಾವು ಸೊಲ್ಲಂತ ಹಾಡರಿ ಭಾರss
ಇಷ್ಟೆಲ್ಲ ಬಲ್ಲಿದಕಿ ಗಂಗಮ್ಮ ವೈರಿ ಮ್ಯಾಲ ಯಾಕೆ ಬಂದೆ ?ss
ಮುತ್ತಿನ ಸಾಲದ ಕಳವಿ ಗಂಗಮ್ಮ ತಂದು ಒರಳಿಗೆ ಇಟ್ಟss
ಸೂ ಅಂತ ಕುಟ್ಟರಿ ಬಾರೆ ಅಕ್ಕನಾವು ಸೊಲ್ಲಂತ ಹಾಡರಿ ಬಾರss
ಇಷ್ಟೆಲ್ಲ ಬಲ್ಲಿದಕಿ ಗಂಗಮ್ಮ ವೈರಿ ಮ್ಯಾಲ ಯಾಕೆ ಬಂದೆ?ss
ನಾಗರ ಫಡಿ ಒಣಕಿ ಗಣಪಣ್ಣ ಗಂಗಮ್ಮನ ತೆಲಿಯಲ್ಲಿ ಹಾಕೆss
ತೇಳಿನ ಮರಿ ಹಂಗ ಗಂಗಮ್ಮ ಬಿದ್ದು ಪಡಸಲ್ಯಾಗ ಛಿಡದss
ನಾಗರಫಡಿ ಒಣಕಿ ಗಣಪಣ್ಣ ಗಂಗಮ್ಮನ ತೆಲಿಯಲ್ಲಿ ಹಾಕೆss
ಹಾವಿನ ಮರಿಹಂಗೆ ಗಂಗಮ್ಮ ಬಿದ್ದು ಅಂಗುಳಾಗೆ ಛಿಡುದss
ಏ ಯವ್ವ ಎಲೆ ತಾಯಿ ಯಮುನಾ ತಾ ನಿನ ವೈsರಿಗಿ ಕೊಲ್ಲೆ ಬಂದss
ನಿನ ವೈsರಿಗೆ ಕೊಲ್ಲೆ ಬಂದ ಹಡದವ್ವ ಮುತ್ತಿನಾರುತಗಿ ಬೆಳಗss
ನಿನ ಮೈರಿಗೆ ಕೊಲ್ಲೆ ಬಂದ ಹಡದವ್ವ ತುಪ್ಪುದಾರುತಗಿ ಬೆಳಗss
* * *
6. ಸಂಕೀರ್ಣ ಹಾಡುಗಳು
1. ಹಂಡಬಂಡದ ಆಕಳು
ಹಂಬಂಡನಾಕಳಿತ್ತು ಹರಡಖೋಡಿನ ಮಣಕನಿತ್ತು
ನೆಲಕ ಬಾಲ ಎಳೆಯದಿತ್ತು
ಆಕಳ ತಾರೋ ಗೋಪಿನಮ್ಮ ಆಕಳತಾರೋ
ಹಂಡಬಂಡನಾಕಳಿಲ್ಲ ಹರಡಖೋಡಿನ ಮಣಕನಿಲ್ಲ
ನೆಲಕ ಬಾಲ ಎಳಿಯದಿಲ್ಲ
ಆಕಳ ಇಲ್ಲೇ ಗೋಪಿ ನಿಮ್ಮ ಆಕಳ ಇಲ್ಲೆ
ಕಡ್ಡೆ ಸಾಲ ಮೇಯಿತಿತ್ತು ಕರಿನ ಧ್ಯಾನ ಮಾಡತಿತ್ತು
ಮನಿಯ ಹಾದಿ ಹಿಡಿತ್ತಿತ್ತು.
ಆಕಳ ತಾರೋ ಗೋಪಿ ನಮ್ಮ ಆಕಳ ತಾರೋ
ಕಡ್ಡೆಸಾಲ ಮೆಯಣಿಲ್ಲ ಕರಿನ ಧ್ಯಾನ ಮಾಡಣಿಲ್ಲ
ಮನಿಯ ಹಾದಿ ಹಿಡಿಯಣಿಲ್ಲ
ಆಕಳ ಇಲ್ಲೇ ಗೋಪಿ ನಿಮ್ಮ ಆಕಳ ಇಲ್ಲೆ
ಹಂಡಬಂಡನಾಕಳಿತ್ತು ಹರಡಖೋಡಿನ ಮಣಕನಿತ್ತು
ನೆಲಕ ಬಾಲ ಎಳೆಯದಿತ್ತು
ಆಕಳ ತಾರೋ ಗೋಪಿ ನಮ್ಮ ಆಕಳ ತಾರೋ
ಹಂಡಬಂಡನಾಕಳಿಲ್ಲ ಹರಡಖೋಡಿನ ಮಣಕನಿಲ್ಲ
ನೆಲಕ ಬಾಲ ಎಳೆಯದಿಲ್ಲ
ಆಕಳ ಇಲ್ಲೇ ಗೋಪಿ ನಿಮ್ಮ ಆಕಳ ಇಲ್ಲೆ
ಘೋದೆ ಸಾಲ ಮೇಯಿತಿತ್ತು ಕರಿನ ಧ್ಯಾನ ಮಾಡತಿತ್ತು
ಮನಿಯ ಹಾದಿ ಹಿಡಿತಿತ್ತು
ಆಕಳ ತಾರೋ ಗೋಪಿ ನಮ್ಮ ಆಕಳ ತಾರೋ
ಘೋದೆ ಸಾಲ ಮೆಯೆಣಿಲ್ಲ ಕರಿನ ಧ್ಯಾನ ಮಾಡಣಿಲ್ಲ
ಮನಿಯ ಹಾದಿ ಹಿಡಿಯಣಿಲ್ಲ
ಆಕಳ ಇಲ್ಲೇ ಗೋಪಿ ನಿಮ್ಮ ಆಕಳ ಇಲ್ಲೆ.
2. ಕೊರವಂಜಿ ಹಾಡು
ಬಸವಣ್ಣ ಬಾರೊ ಬಸವ ಮೂರುತಿ ಬಾರೊ
ಬಸವಣ್ಣ ಬಾರೊ ವಚುನಕ
ಕೋಲು ಕೋಲ ಎನ್ನ ಕೋಲs
ಬಸವಣ್ಣ ಬಾರೊ ವಚನಕ ಬಾಗೋಡಿ
ಗಿರಿಯ ಘಂದದ ಹೊಸಲಾಲ
ಕೋಲು ಕೋಲ ಎನ್ನ ಕೋಲs
ಈರುವಯ್ಯ ಬಾರೊ ಈರು ಮೂರುತಿ ಬಾರೊ
ಈರುವಯ್ಯ ಬಾರೊ ವಚುನಕ
ಕೋಲು ಕೋಲ ಎನ್ನ ಕೋಲs
ಈರುವಯ್ಯ ಬಾರೊ ವಚುನಕ ಬಾಗೋಡಿ
ಗಿರಿಯ ಘಂದದ ಹೊಸಲಾಲ
ಕೋಲು ಕೋಲ ಎನ್ನ ಕೋಲs
ತೊಟ್ಟ ಕುಬ್ಬಸ ಕಳದು ಒತ್ತಿಸಿಂಬ್ಯಾವ ಮಾಡಿ
ಹೊತ್ತಳ ಕೊರವಂಜಿ ತಾನ ಬುಟ್ಟಿ
ಕೋಲು ಕೋಲ ಎನ್ನ ಕೋಲs
ಹೊತ್ತಳ ಕೊರವಂಜಿ ತಾನ ಬುಟ್ಟಿ ತಾನು
ತಿರುಗ್ಯಾಳ ಕೊರವಂಜಿ ಕೇರಿ ಕೇರಿ
ಕೋಲು ಕೋಲ ಎನ್ನ ಕೋಲs
ಹಾರೂರಗೇರಿ ಏರಿ ನೋಡುವಳಗೆ
ಬ್ಯಾಳಿಯ ಹೇರು ನಿಜ ನಿಜ
ಕೋಲು ಕೋಲ ಎನ್ನ ಕೋಲs
ವಕ್ಕುಲಗೇರಿ ಹೊಕ್ಕಿ ನೋಡುವಳಗೆ
ಅಕ್ಕಿಯ ಹೇರು ನಿಜ ನಿಜ
ಕೋಲು ಕೋಲ ಎನ್ನ ಕೋಲs
ಅರಕಾಲಿನ ನೆಲವು ಆರ್ಯಾಣದಲ್ಲಿ ನೆಯಿದಿದಾ
ಹಾಲಿಗೋಪ್ಪಂಥ ಹೊಸ ನೆಲವ
ಕೋಲು ಕೋಲ ಎನ್ನ ಕೋಲs
ಎಂಟಕಾಲಿನ ಕೆಲವು ಮಂಟಪದಲ್ಲಿ ನೆಯಿದಿದಾ
ತುಪ್ಪಕೋಪ್ಪಂಥ ಹೊಸ ನೆಲವ
ಕೋಲು ಕೋಲ ಎನ್ನ ಕೋಲs
ಅತ್ತಿ ನೋಡಲದ್ಹಂಗ ಮಾವ ಬೆಯೇಲದ್ಹಂಗ
ನೀನೆ ಬಾರ ನನ್ನ ಅರಮನಿಗಿ
ಕೋಲು ಕೋಲ ಎನ್ನ ಕೋಲs
ಅಂಗು ಅಳುದಾಗ ಹಂಗುವಳಕಿ ಮ್ಯಾಲ
ಅಂಗುಅಯಿತಾರ ಕಯ್ಯನೋಡ
ಕೋಲು ಕೋಲ ಎನ್ನ ಕೋಲs
ಅಂಗುಅಯಿದಾಗ ಲಿಂಗಮೂರುತಿಹಾರೆ
ಜಂಗುಅಮರರ್ಹಾರೆ ಜಗತ್ಯಾಕ
ಕೋಲು ಕೋಲ ಎನ್ನ ಕೋಲs
ಜಂಗುಅಮರ್ಹಾರೆ ಜಗತ್ಯಕ ಮುಂದಿರುವ
ಕಂದಹಾನ ನಿನ್ನ ಗಣಪಯ್ಯ
ಕೋಲು ಕೋಲ ಎನ್ನ ಕೋಲs
ಕಂದಹಾನ ನಿನ್ನ ಗಣಪಯ್ಯನ ಮುಂದಿರುವ
ಚವಡಾಸೂರಿ ನಿನ್ನ ಮಲು ಮಗಳ
ಕೋಲು ಕೋಲ ಎನ್ನ ಕೋಲs
ಇದ್ದಿದೊಂದು ಹೇಳಂದ್ರ ಇಲ್ಲದೊಂದ್ಹೇಳೂತಿ
ಯಾವ ದೇಶದ ಕೊರವಂಜಿ
ಕೋಲು ಕೋಲ ಎನ್ನ ಕೋಲs
ಕೋತಿ ಕಲ್ಲಾಪೂರು ಸೀತಿ ಸಿದ್ದಾಪೂರು
ಮ್ಯಾಲಿನ ಕುಪಿಯೆ ನಮಥಕಿಯೆ
ಕೋಲು ಕೋಲ ಎನ್ನ ಕೋಲs
3. ಕೊರವಂಜಿ ಹಾಡು
ಒಗಟು
ಅದರ ಬುಡವ ನೋಡಿದುರ ಕರಿ ಖಬ್ಬಿನೊರುಣ
ಕೋಲು ಕೋಲೆ ಹೂವಿನ ಕೋಲು ಕೋಲೆ
ಅದರ ಘಂಟ್ಯಾವ ನೋಡಿದುರ ಬಿಳಿ ಖಬ್ಬಿನೊರುಣ
ಕೋಲು ಕೋಲೆ ಹೂವಿನ ಕೋಲು ಕೋಲೆ
ಅದರ ಎಲಿಯಾವ ನೋಡಿದುರ ಅಂಗಯಿ ವರುಣ
ಕೋಲು ಕೋಲೆ ಹೂವಿನ ಕೋಲು ಕೋಲೆ
ಅದರ ಹೂವಾರ ನೋಡಿದುರ ಲಾವಂಗದೊರುಣ
ಕೋಲು ಕೋಲೆ ಹೂವಿನ ಕೋಲು ಕೋಲೆ
ಅದರ ಕಾಯಾರ ನೋಡಿದುರ ರೂದ್ರಾಕ್ಷಿದೊರುಣ
ಕೋಲು ಕೋಲೆ ಹೂವಿನ ಕೋಲು ಕೋಲೆ
ಕಾಲಿಲ್ಲದಣ್ಣ ಬಂದು ಏರಿ ನೋಡ್ಯಾನ್ಹಣ್ಣಿಗೆ
ಕೋಲು ಕೋಲೆ ಹೂವಿನ ಕೋಲು ಕೋಲೆ
ಕಯಿಲ್ಲದಣ್ಣ ಬಂದು ಕಡದು ನೋಡ್ಯಾನ್ಹಣ್ಣಿಗೆ
ಕೋಲು ಕೋಲೆ ಹೂವಿನ ಕೋಲು ಕೋಲೆ
ಆ ಹೆಣ್ಣು ಕಡದರ ಬಿದ್ರ ಬುಟ್ಟಿ ಥುಂಬ್ಯಾರ
ಕೋಲು ಕೋಲೆ ಹೂವಿನ ಕೋಲು ಕೋಲೆ
ಬಿದ್ರ ಬುಟ್ಟಿ ಥುಂಬ್ಯಾರ ಸಂಬುಲ ಸಂತಿಗೊಯಿದಾರ
ಕೋಲು ಕೋಲೆ ಹೂವಿನ ಕೋಲು ಕೋಲೆ
ರೊಕ್ಕಿಲ್ಲದಣ್ಣ ಬಂದು ಲೆಕ್ಕ ಮಾಡ್ಯಾರ‌್ಹಣ್ಣಿಗೆ
ಕೋಲು ಕೋಲೆ ಹೂವಿನ ಕೋಲು ಕೋಲೆ
ಪಾಕಿಯಿಲ್ಲದಣ್ಣ ಬಂದು ಪಟ್ಟಿ ಮಾಡ್ಯಾರ‌್ಹಣ್ಣಿಗೆ
ಕೋಲು ಕೋಲೆ ಹೂವಿನ ಕೋಲು ಕೋಲೆ
4. ಬಂಜೆಯ ಗೋಳು
ಏಳಮಂದಿ ನೆಗೆಣೆದೇರು ಹೊಳಿ ನೀರಿಗ್ಹೋಗಿದಾರೆ
ಹಾದ್ಯಾಗ್ಹೊನ್ನಮ್ಮ ಮೈನೆರುದಾಳೆ ಕೋಲೆನ್ನ ಕೋಲೆ
ಹಾದ್ಯಾಗ್ಹೊನ್ನಮ್ಮ ಮೈನೆರುದಾಳೆ ಕೋಲೆನ್ನ ಕೋಲೆ
ಏಳಮಂದಿ ನೆಗೆಣೆದೇರು ಹೊನ್ನಮ್ಮನ ಸೀರಿ ಕಳದಾರೆ
ಕಂಟಿ ಕಮರಿಗ್ಹಾಕಿದಾರೆ ಕೋಲೆನ್ನ ಕೋಲೆ
ಕಂಟಿ ಕಮರಿಗ್ಹಾಕಿದಾರೆ ಕೋಲೆನ್ನ ಕೋಲೆ
5. ಕೊರವಂಜಿ ಹಾಡು
ದೊಡ್ಡ ದೊಡ್ಡ ಗುಡ್ಡಕ್ಹೋಗಿ  ದೊಡ್ಡೊಡ್ಡ ಬಿದರ‌್ತಂದು
ದೊಡ್ಡೊಡ್ಡ ಪುಟ್ಟಿ ಹೆಣಿಯೆಂದೆ ನಾ ಹೇಳಿಬಂದೆ ॥                                        ॥ಪ ॥
ಸಣ್ಣ ಸಣ್ಣ ಗುಡ್ಡಕ್ಹೋಗಿ ಸಣ್ಸಣ್ಣ ಬಿದರ‌್ತಂದೆ
ಸಣ್ಸಣ್ಣ ಪುಟ್ಟಿ ಹೆಣಿಯೆಂದೆ ನಾ ಹೇಳಿ ಬಂದೆ ॥                                            ॥ಅ ॥
ನಾಳೆ ಬಾ ಕೊರವಂಜಿ ಹಾಲು ಅನ್ನವ ಕೊಡುವೆ
ಹಾಲಿನ ತಕ್ಕ ಹೊಸ ನೆಲುವ ನಾ ಹೇಳಿಬಂದೆ
ಹಾಲಿನ ತಕ್ಕ ಹೊಸ ನೆಲುವ ಕೊರವಂಜಿ
ಬಾಲನ ತಕ್ಕ ಗಿಲಗಿಂಚಿ ನಾ ಹೇಳಿಬಂದೆ ॥                                                   ॥1 ॥
ಮತ್ತೆ ಬಾ ಕೊರವಂಜಿ ತುಪ್ಪ ಅನ್ನವ ಕೊಡುವೆ
ತುಪ್ಪಿನ ತಕ್ಕ ಹೊಸ ನೆಲವು  ನಾ ಹೇಳಿ ಬಂದೆ
ತುಪ್ಪಿನ ತಕ್ಕ ಹೊಸ ನೆಲುವ ಕೊರವಂಜಿ
ಪುತ್ರsನ ತಕ್ಕ ಗಿಲಗಿಂಚಿ ನಾ ಹೇಳಿಬಂದೆ ॥                                                 ॥2 ॥
ಆಖಡದ್ಹಬ್ಬ ನಾಗಯ್ಯಸ್ವಾಮಿ ಈಬವರ್ಯಾಡುತ ಹೊಂಟಿದಾನೆ
ಯಾವ ಪಾಪಿ ಹಾಕ್ಯಾದಿಲ್ಲಿ ಕೋಲೆನ್ನ ಕೋಲೆ
ಯಾವ ಖರಮಿ ಹಾಕ್ಯಾದಿಲ್ಲಿ ಕೋಲೆನ್ನ ಕೋಲೆ
ಯಾವ ಖರಮಿ ಹಾಕ್ಯಾದಿಲ್ಲಿ ಈಬಟ್ಟಲ್ಹಿಡದು ಬೀರುಹರದು
ತೊಟ್ಟಲ್ಹಿಡದು ತೂಗುಹರದು ಕೋಲೆನ್ನ ಕೋಲೆ
ತೊಟ್ಟಲ್ಹಿಡದು ತೂಗುಹರದು ಕೋಲೆನ್ನ ಕೋಲೆ
ಏಳಮಂದಿ ನೆಗೆಣದೇರು ಅಡಗಿ ಮನ್ಯಾಗ ಮಾತಾಡುತಾರೆ
ಗೊಡ್ಡಿನೆಳ್ಳ ಬಿಳಬಾರದವ್ವ ಕೋಲೆನ್ನ ಕೋಲೆ
ಬಂಜಿನೆಳ್ಳ ಬಿಳಬಾರದವ್ವ ಕೋಲೆನ್ನ ಕೋಲೆ
ಏಳಮಂದಿ ನೆಗೆಣದೇರು ಹೆಂಡಿ ಬಡಿಯಲ್ಲಿ ಮಾತಾಡುತಾರೆ
ಗೊಡ್ಡಿನೆಳ್ಳ ಬಿಳಬಾರದವ್ವ ಕೋಲೆನ್ನ ಕೋಲೆ
ಬಂಜಿನೆಳ್ಳ ಬಿಳಬಾರದವ್ವ ಕೋಲೆನ್ನ ಕೋಲೆ
ಅಯ್ಯಯೋ ಸಾದಾಶಿವನೆ ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ
ಆರ್ಯಾಣ್ಹಾದಿ ಹಿಡುದಾಳೆ ಕೋಲೆನ್ನ ಕೋಲೆ
ಆರ್ಯಾಣ್ಹಾದಿ ಹಿಡುದಾಳೆ ಕೋಲೆನ್ನ ಕೋಲೆ
ಆರ್ಯಾಣದಾರಿದಾಗೆ ಹುಲಿರಾಜಾ ಹೊಂಟಿದಾರೆ
ನನ್ನ ಗಾದಾರ ನುಂಗಬಾರದೇನೋ ಕೋಲೆನ್ನ ಕೋಲೆ
ನನ್ನಗಾದಾರ ನುಂಗಬಾರದೇನೋ ಕೋಲೆನ್ನ ಕೋಲೆ
ನುಂಗಲಾಕ ನುಂಗುತ್ತಿದ್ದ ಗೊಡ್ಡಿ ನೆಳ್ಳ ಬಿಳುಬಾರದವ್ವ
ಬಂಜಿನೆಳ್ಳ ಬಿಳುಬಾರದವ್ವ ಕೋಲೆನ್ನ ಕೋಲೆ
ಬಂಜಿನೆಳ್ಳ ಬಿಳುಬಾರದವ್ವ ಕೋಲೆನ್ನ ಕೋಲೆ
ಅಯ್ಯಯೋ ಸಾದಾ ಶಿವನೆ ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ
ನಾಗಯ್ಯಸ್ವಾಮಿ ಹೊಂಟಿದಾನೆ ಕೋಲೆನ್ನ ಕೋಲೆ
ನಾಗಯ್ಯಸ್ವಾಮಿ ಹೊಂಟಿದಾನೆ ಕೋಲೆನ್ನ ಕೋಲೆ
ನಾಗಯ್ಯಸ್ವಾಮಿ ಹೊಂಟಿದಾರೆ ನನ್ನಗಾದರ ಕಚ್ಚುಬಾರದೇನೋ
ನನ್ನಗಾದರ ಮುಟ್ಟು ಬಾರದೇನೊ ಕೋಲೆನ್ನ ಕೋಲೆ
ನನ್ನಗಾದರ ಮುಟ್ಟು ಬಾರದೇನೊ ಕೋಲೆನ್ನ ಕೋಲೆ
ಕಚ್ಚುಲಾಕ ಕಚ್ಚುತಿದ್ದ ಗೊಡ್ಡಿನೆಳ್ಳ ಬಿಳುಬಾರದವ್ವ
ಬಂಜಿ ನೆಳ್ಳ ಬಿಳುಬಾರದವ್ವ ಕೋಲೆನ್ನ ಕೋಲೆ
ಬಂಜಿ ನೆಳ್ಳ ಬಿಳುಬಾರದವ್ವ ಕೋಲೆನ್ನ ಕೋಲೆ
ಅಯ್ಯಯೋ ಸಾದಾಶಿವನೆ ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ
ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ ಕೋಲೆನ್ನ ಕೋಲೆ
ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ ಕೋಲೆನ್ನ ಕೋಲೆ
ಆರ್ಯಾಣದಾರಿದಾಗ ಖಟ್ಟಂಬೊ ಬಾರಿಯ ಗಿಡ
ಗಿಡದ ಬುಡಕ ಕುಂತಾಳೆ ಹೊನ್ನ ಕೋಲೆನ್ನ ಕೋಲೆ
ಗಿಡದ ಬುಡಕ ಕುಂತಾಳೆ ಹೊನ್ನ ಕೋಲೆನ್ನ ಕೋಲೆ
ಗಿಡದ ಬುಡಕ ಕುಂತಾಳೆ ಹೊನ್ನ ಗಿಡ ಒಣಗಿ ಗಾಳಗಾಳ
ಗಿಡ ಒಣಗಿ ಗಾಳಗಾಳ ಕೋಲೆನ್ನ ಕೋಲೆ
ಗಿಡ ಒಣಗಿ ಗಾಳಗಾಳ ಕೋಲೆನ್ನ ಕೋಲೆ
ಅಯ್ಯಯೋ ಸಾದಾಶಿವನೆ ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ
ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ ಕೋಲೆನ್ನ ಕೋಲೆ
ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ ಕೋಲೆನ್ನ ಕೋಲೆ
ಆರ್ಯಾಣದ್ಹಾರಿದಾಗೆ ಖಟ್ಟಂಬೊ ಭಾರಂಭಾಯಿ
ಭಾಯಿ ನೀರಿಗಿ ಇಳುದಾಳೆ ಹೊನ್ನ ಕೋಲೆನ್ನ ಕೋಲೆ
ಭಯಿ ನೀರಿಗಿ ಇಳುದಾಳೆ ಹೊನ್ನ ಕೋಲೆನ್ನ ಕೋಲೆ
ಒಂದ ಛಿಡಿ ಇಳುದಾಳೆ ಹೊನ್ನ ಎರಡು ಛಿಡಿ ನೀರಿಳುದಾವೆ
ಮೂರ ಛಿಡಿ ನೀರಿಳುದಾವೆ ಕೋಲೆನ್ನ ಕೋಲೆ
ಮುರ ಛಿಡಿ ನೀರಿಳುದಾವೆ ಕೋಲೆನ್ನ ಕೋಲೆ
ಮೂರ ಛಿಡಿ ಇಳುದಾಳೆ ಹೊನ್ನ ನಾಕ ಛಿಡಿ ನೀರಿಳುದಾವೆ
ಐದ ಛಿಡಿ ನೀರಿಳುದಾವೆ ಕೋಲೆನ್ನ ಕೋಲೆ
ಐದ ಛಿಡಿ ನೀರಿಳುದಾವೆ ಕೋಲೆನ್ನ ಕೋಲೆ
ಓಸು ಛಿಡಿ ಇಳುದಾಳೆ ಹೊನ್ನ ಭಾಯನ್ನೀರ ಬತ್ತೇ ಹೋದು
ಭಾಯನ್ನೀರ ಬತ್ತೇ ಹೋದು ಕೋಲೆನ್ನ ಕೋಲೆ
ಭಾಯನ್ನೀರ ಬತ್ತೇ ಹೋದು ಕೋಲೆನ್ನ ಕೋಲೆ
ಅಯ್ಯಯೋ ಸಾದಾಶಿವನೆ ಆರ್ಯಾಣದ್ಹಾದಿ ಹಿಡುದಾಳೆ ಹೊನ್ನ
ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ ಕೋಲೆನ್ನ ಕೋಲೆ
ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ ಕೋಲೆನ್ನ ಕೋಲೆ
ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ ಊರದಾರಿ ಹಿಡುದಾಳೆ ಹೊನ್ನ
ಮನಿಗಾದರ ಬಂದಾಳೆ ಹೊನ್ನ ಕೋಲೆನ್ನ ಕೋಲೆ
ಮನಿಗಾದರ ಬಂದಾಳೆ ಹೊನ್ನ ಕೋಲೆನ್ನ ಕೋಲೆ
ಮನಿಗಾದರ ಬಂದಾಳೆ ಹೊನ್ನ ತಾಯಿ ನೋಡಿ ತಟ್ಟಿ ಮುಚ್ಯಾಳೆ
ತಾಯಿ ನೋಡಿ ತಟ್ಟಿ ಮುಚ್ಯಾಳೆ ಕೋಲೆನ್ನ ಕೋಲೆ
ತಾಯಿ ನೋಡಿ ತಟ್ಟಿ ಮುಚ್ಯಾಳೆ ಕೋಲೆನ್ನ ಕೋಲೆ
ಒಂದ ರೊಟ್ಟಿ ಕುಡುತಾಯಿ ತಂಬಿಗಿ ನೀರ ಕುಡುತಾಯಿ
ಹಸುಭಾಳ ಆಗ್ಯಾವೆ ತಾಯಿ ಕೋಲೆನ್ನ ಕೋಲೆ
ಕಸವಿಸಿ ಇಟ್ಟಾದೆ ತಾಯಿ ಕೋಲೆನ್ನ ಕೋಲೆ
ಒಂದರೊಟ್ಟಿ ಮಕ್ಕಳುಂಡಾರೆ ಥೆಂಬಗಿ ನೀರ ಮಕ್ಕಳ ಕೊಂಡಾರೆ
ಒಂದರೊಟ್ಟಿ ಮಕ್ಕಳುಂಡಾರೆ ಕೋಲೆನ್ನ ಕೋಲೆ
ಒಂದರೊಟ್ಟಿ ಮಕ್ಕಳುಂಡಾರೆ ಕೋಲೆನ್ನ ಕೋಲೆ
ಹಿಡಿನುಚ್ಚ ನೀಡೆತಾಯಿ ಅಮಗಿ ಮಜ್ಜಿಗಿ ನೀಡು ತಾಯಿ
ಹಸುಬಾಳ ಆಗ್ಯಾವೆ ತಾಯಿ ಕೋಲೆನ್ನ ಕೋಲೆ
ಕಸವಿಸಿ ಇಟ್ಟಾದೆ ತಾಯಿ ಕೋಲೆನ್ನ ಕೋಲೆ
ಹಿಡಿನುಚ್ಚ ಸೊಸೆತೇರುಂಡಾರೆ ಅಮಗಿ ಮಜ್ಜಿಗಿ ಸೊಸತೇರುಂಡಾರ
ಹಿಡಿನುಚ್ಚ ಸೊಸೆತೇರುಂಡಾರೆ ಕೋಲೆನ್ನ ಕೋಲೆ
ಅಮಗಿ ಮಜ್ಜಿಗಿ ಸೊಸತೇರುಂಡಾರೆ ಕೋಲೆನ್ನ ಕೋಲೆ
ಅಯ್ಯಯೋ ಸಾದಾಶಿವನೆ ಆರ್ಯಾಣ್ಹಾದಿ ಹಿಡದಾಳೆ ಹೊನ್ನ
ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ ಕೋಲೆನ್ನ ಕೋಲೆ
ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ ಕೋಲೆನ್ನ ಕೋಲೆ
ಆರ್ಯಾಣದಾರಿದಾಗೆ ಅಣ್ಣನ ಗೆಳೆಯ ಆರ‌್ಹೂಡ್ಯಾನೆ
ಅಣ್ಣನ ಗೆಳೆಯ ಆರ‌್ಹೂಡ್ಯಾನೆ ಕೋಲೆನ್ನ ಕೋಲೆ
ಅಣ್ಣನ ಗೆಳೆಯ ಆರ‌್ಹೂಡ್ಯಾನೆ ಕೋಲೆನ್ನ ಕೋಲೆ
ಒಂದ ರೊಟ್ಟಿ ಕುಡು ಅಣ್ಣ ಥೆಮಗಿ ನೀರ ಕುಡು ಅಣ್ಣ
ಹಸುಭಾಳ ಆಗ್ಯಾವಣ್ಣ ಕೋಲೆನ್ನ ಕೋಲೆ
ಕಸವಿಸಿ ಇಟ್ಟಾದಣ್ಣ ಕೋಲೆನ್ನ ಕೋಲೆ
ಒಂದ ರೊಟ್ಟಿಕೊಟ್ಟಿದಾರೆ ಥೆಂಬಗಿ ನೀರ ಕೊಟ್ಟಿದ್ದಾರೆ
ಒಂದ ರೊಟ್ಟಿ ಉಂಡಾಳೆ ಹೊನ್ನ ಕೋಲೆನ್ನ ಕೋಲೆ
ಒಂದ ರೊಟ್ಟಿ ಕೊಂಡಾಳೆ ಹೊನ್ನ ಕೋಲೆನ್ನ ಕೋಲೆ
ಆಸಿವಂತವನಾಗೊ ಐದು ಗೊಲ್ಯವನಾಗೋ
ಐದಗೊಲ್ಯವನಾಗೋ ಕೋಲೆನ್ನ ಕೋಲೆ
ಐದಗೊಲ್ಯವನಾಗೋ ಕೋಲೆನ್ನ ಕೋಲೆ
ಅಲ್ಲಿಂದು ಬಂದಾಳೆ ಹೊನ್ನ ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ
ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ ಕೋಲೆನ್ನ ಕೋಲೆ
ಆರ್ಯಾಣ್ಹಾದಿ ಹಿಡುದಾಳೆ ಹೊನ್ನ ಕೋಲೆನ್ನ ಕೋಲೆ
ಆರ್ಯಾಣದಾರಿದಾಗ ಸಿದ್ಲಂಬಪೂರಂಬ ದೇವರ ಗುಡಿಯೇ
ದೇವರ ಸೇವಾ ಮಾಡ್ಯಾಳೆ ಹೊನ್ನ ಕೋಲೆನ್ನ ಕೋಲೆ
ದೇವರ ಸೇವಾ ಮಾಡ್ಯಾಳೆ ಹೊನ್ನ ಕೋಲೆನ್ನ ಕೋಲೆ
ಬೆಳ್ಳಿ ಕೂಡಲಿ ಮಗಳೆ ಬಂಗಾರ ಕೂಡಲಿ ಮಗಳೆ
ಏನ ಬೇಡುತಿ ಬೇಡೆ ಮಗಳೆ ಕೋಲೆನ್ನ ಕೋಲೆ
ಏನ ಬೇಡುತಿ ಬೇಡೆ ಮಗಳೆ ಕೋಲೆನ್ನ ಕೋಲೆ
ಬೆಳ್ಳಿಯ ನಾವಲ್ಯ ತಂದಿ ಭಂಗಾರ ನಾವಲ್ಯ ತಂದಿ
ಬಟ್ಟಲ್ಹಿಡದು ಬೀರೆಯಿಲ್ಲ ಕೋಲೆನ್ನ ಕೋಲೆ
ತೊಟ್ಟಲ್ಹಿಡದು ತೂಗೆಯಿಲ್ಲ ಕೋಲೆನ್ನ ಕೋಲೆ
ಸಾಧು-ಸಂತರ ಕೂಡಿ ಹೊನ್ನಮ್ಮನ ಮದಿಯ ಮಾಡಿದಾರೆ
ಬಟ್ಟಲ್ಹಿಡದು ಬೀರಿದಾಳೆ ಕೋಲೆನ್ನ ಕೋಲೆ
ತೊಟ್ಟಲ್ಹಿಡದು ತೂಗಿದಾಳೆ ಕೋಲೆನ್ನ ಕೋಲೆ
6. ಸತಿ ಬೀಳುವುದು ಶಿವನು ಎಬ್ಬಿಸುವುದು
1
ಹಕ್ಕಿಗಿ ಹಕ್ಕಿ ಉಂಟ ಪತಿವರತಿ ನೇರಕುಂಟ
ಯಾವ ದೇಶಿಯಾದ ಮಗವ ನೀನೆ
ಯಾವ ದೇಶಿಯಾದ ಮಗವ ನೀನೆ
ಕುರಿಕಾಯ ಅಣ್ಣದೇರೆ ಕುರಿಕಾಯ ತಮ್ಮದೇರೆ
ಆಚಿಯ ಕರವ ಈಚಿಗ್ಹೊಡಿರ‌್ಯೊ
ಆಚಿಯ ಕರವ ಈಚಿಗ್ಹೊಡಿರ‌್ಯೊ
2
ಆಚಿಯ ಕರವ ಈಚಿಗಿ ಹೊಡಿಲಾಕ
ನಿಮ್ಮಪ್ಪ ಇಟ್ಟ ಆಳಯಾನೆ ?
ನಿಮ್ಮಪ್ಪ ಇಟ್ಟ ಆಳಯಾನೆ ?
ನಮ್ಮಪ್ಪ ಇಟ್ಟ ಆಳಾನ ಇದ್ದಿದಾರ
ಉಪ್ಪುರಗಿ ಮಣ್ಣ ಉದುಸೆನಲ್ಲೊ
ಉಪ್ಪುರುಗಿ ಮಣ್ಣ ಉದುಸೆನಲ್ಲೊ
ಕುರಿಕಾಯ ಅಣ್ಣದೇರೆ ಕುರಿಕಾಯ ತಮ್ಮದೇರೆ
ಆಚಿಯ ಕರವ ಈಚಿಗ್ಹೊಡಿರ‌್ಯೊ
ಆಚಿಯ ಕರವ ಈಚಿಗ್ಹೊಡಿರ‌್ಯೊ
ಆಚಿಯ ಕರವ ಈಚಿಗಿ ಹೊಡಿಲಾಕ
ನಿಮ್ಮವ್ವ ಇಟ್ಟ ಆಳಯಾನ ?
ನಿಮ್ಮವ್ವ ಇಟ್ಟ ಆಳಯಾನ ?
ನಮ್ಮವ್ವ ಇಟ್ಟ ಆಳಾನ ಇದ್ದಿದಾರ
ಉಪ್ಪುರುಗಿ ನೀರ ಕುದುಸೆಳಲ್ಲೊ
ಉಪ್ಪುರುಗಿ ನೀರ ಕುದುಸೆಳಲ್ಲೊ
3
ನೀ ಊಡಂಥ ಸೀರ್ಯಾವ ತಂದಿದಾನೆ
ಊಡಲ್ಲಿ ಬಾರೆ ಮುದ್ದಗಿಣಿಯೇ
ಊಡಲ್ಲಿ ಬಾರೆ ಮುದ್ದಗಿಣಿಯೇ
ನಿಮ್ಮವ್ವ ಉಟ್ಟಿದಾಳೊ ನಿಮ್ಮಕ್ಕ ಉಟ್ಟಿದಾಳೊ
ಉಟ್ಟಾಳೊ ನಿನ್ನ ಕಿರಿಯ ತಂಗೆ
ಉಟ್ಟಾಳೊ ನಿನ್ನ ಕಿರಿಯ ತಂಗೆ
ನೀ ತೋಡಂಥ ಕುಬ್ಬಸ ತಂದಿದಾನೆ
ತೋಡಲ್ಲಿ ಬಾರೆ ಮುದ್ದಗಿಣಿಯೇ
ತೋಡಲ್ಲಿ ಬಾರೆ ಮುದ್ದಗಿಣಿಯೇ
ನೀ ಈಡಂಥ ವಸ್ತಾರ ತಂದಿದಾನೆ
ಈಡಲ್ಲಿ ಬಾರೆ ಮುದ್ದಗಿಣಿಯೇ
ಈಡಲ್ಲಿ ಬಾರೆ ಮುದ್ದಗಿಣಿಯೇ
ನಿಮ್ಮವ್ವ ಇಟ್ಟಿದಾಳೊ ನಿಮ್ಮಕ್ಕ ಇಟ್ಟಿದಾಳೊ
ಇಟ್ಟಾಳೊ ನಿನ್ನ ಕಿರಿಯ ತಂಗೆ
ಇಟ್ಟಾಳೊ ನಿನ್ನ ಕಿರಿಯ ತಂಗೆ
ನೀ ಕೂಡಂಥ ಕುದ್ದರಿ ತಂದಿದಾನೆ
ಕೂಡಲ್ಲಿ ಬಾರೆ ಮುದ್ದಗಿಣಿಯೇ
ಕೂಡಲ್ಲಿ ಬಾರೆ ಮುದ್ದಗಿಣಿಯೇ
ನಿಮ್ಮವ್ವ ಕುಂತಿದಾಳೊ ನಿಮ್ಮಕ್ಕ ಕುಂತಿದಾಳೊ
ಕುಂತಾಳೊ ನಿನ್ನ ಕಕರಿಯ ತಂಗೆ
ಕುಂತಾಳೊ ನಿನ್ನ ಕಿರಿಯ ತಂಗೆ
4
ಮುದ್ದಾನೆ ಯಮುನ ತಂಗಿ ಕೈಸೇರಿ ಹೋಗಿದಾಳಂತ್ಹೋಗಿನೆ ಹೇಳರಿ
ನಮ್ಮಣ್ಣದೆರಿಗೆ ಹೋಗಿನೆ ಹೆಳರಿ ನಮ್ಮಣ್ಣದೆರಿಗೆ
ಕುರಿಕಾಯ ಅಣ್ಣದೇರು ಅಲ್ಲಿಗೆ ಹೋಗಿದಾರ
ನಿಮ್ಮ ತಂಗಿ ಯಮುನ ಕೈ ಸೇರಿ ಹೋಗ್ಯಾಳ
ನಿಮ್ಮ ತಂಗಿ ಯಮುನ ಕೈ ಸೇರಿ ಹೋಗ್ಯಾಳ
ಕೆಂಪ ಮಡ್ಡಿ ಮ್ಯಾಲ ಕೆಂಪ ಕುದರಿ ಹಾರವುತ್ತ
ಹೊಂಟಾರೆ ಅಕಿನ ಅಣ್ಣದೇರೇ
ಹೊಂಟಾರೆ ಅಕಿನ ಅಣ್ಣದೇರೇ
ಬಿಳೆ ಮಡ್ಡಿ ಮ್ಯಾಲ ಬಿಳೆ ಕುದರಿ ಹಾರವುತ್ತ
ಹೊಂಟಾರೆ ಅಕಿನ ಅಣ್ಣದೇರೇ
ಹೊಂಟಾರೆ ಅಕಿನ ಅಣ್ಣದೇರೇ
ಹೊಂಟಾರೆ ಅಕಿನ ಅಣ್ಣಾನೆ ಅಲ್ಲಿಗಾರ
ಕಚಕಚ ಅವರು ಕಡುದಾರಲ್ಲೇ
ಕಚಕಚ ಅವರು ಕಡುದಾರಲ್ಲೇ
ಕಚಕಚ ಕಡದು ಬಾಯಿಲಿ ಅನುತಾರೆ
ಬಾಯಿಲಿ ಕಳ್ಳ ಸುಲುದಾರಲ್ಲೇ
ಬಾಯಿಲಿ ಕಳ್ಳ ಸುಲುದಾರಲ್ಲೇ
ಬಾಯಿಲಿ ಕಳ್ಳ ಸಲುದುನೆ ಅನುತಾಳೆ
ಹಾರರ ಮಗಳ ಸತಿ ಬಿದ್ದೇ
ಹಾರರ ಮಗಳ ಸತಿ ಬಿದ್ದೇ
ಹಾರಾರ ಮಗಳ ಸತಿ ಬಿದ್ದು ನಂಬಾದು ಕೇಳಿ
ಹಡದಪ್ಪ ಬಂದು ಕೂsದರೇರೇ
ಹಡದಪ್ಪ ಬಂದು ಕೂsದರೇರೇ
ಹಡದಪ್ಪ ಬಂದು ಕುದರೇರಿ ಅನುತಾರೆ
ಬಡವಾಗೆ ಮಗಳ ಕೂಡಣಿಲ್ಲೇ
ಬಡವಾಗೆ ಮಗಳ ಕೂಡಣಿಲ್ಲೇ
ಬಡವನಾದರು ಪುರುಷರು ಭಲ್ಯಾವನಾದರು ಪುರುಷರು
ಒಲ್ಹೋಗೊ ತಂದಿ ಸುಮ್ಮನ್ಹೋಗೋ
ಒಲ್ಹೋಗೊ ತಂದಿ ಸುಮ್ಮನ್ಹೋಗೋ
ಹಾರಾರ ಮಗಳ ಸತಿಬಿದ್ದುನಂಬದು ಕೇಳಿ
ಹಡದವ್ವ ಬಂದು ಕುದರೇರೇ
ಹಡದವ್ವ ಬಂದು ಕುದರೇರೇ
ಹಡದವ್ವ ಬಂದು ಕುದರೇರಿ ಅನುತಾಳೆ
ಬಡವಾಗೆ ಮಗಳ ಕೂಡಣಿಲ್ಲೇ
ಬಡವಾಗೆ ಮಗಳ ಕೂಡಣಿಲ್ಲೇ
ಬಡವನಾದರು ಪುರುಷರು ಭಲ್ಯಾವನಾದರು ಪುರುಷರು
ಒಲ್ಹೋಗೆ ತಾಯಿ ಸುಮ್ಮನ್ಹೋಗೇ
ಒಲ್ಹೋಗೆ ತಾಯಿ ಸುಮ್ಮನ್ಹೋಗೇ
5
ಹಾರರ ಮಗಳು ಸತಿ ಬಿದ್ದು ನಂಬಾದು ಕೇಳಿ
ಶಿವನು ಬಂದಾರಲ್ಲಿಗಿ ಶಿವನು ಬಂದಿದಾರೆ
ಅಲ್ಲಿಗಿ ಶಿವನು ಬಂದುನೆ ಅನುತಾರೆ
ಹೆಬ್ಬೊಟ್ಟ ಶೀಳಿ ಅಂಬರುತ ಥುಂಬೀ
ಹೆಬ್ಬೊಟ್ಟ ಶೀಳಿ ಅಂಬರುತ ಥುಂಬೀ
ಹೆಬ್ಬೊಟ್ಟ ಶೀಳಿ ಅಂಬರುತ ಥುಂಬಿದಾರೆ
ಶಿವ ಶಿವನಂತ ಎದ್ದೆ ಕುಂತುರೇ
ಶಿವ ಶಿವನಂತ ಎದ್ದೆ ಕುಂತುರೇ
* * *
7. ದೀಪಾವಳಿ ಹಾಡುಗಳು
1. ಜ್ಯೋತಿಪದ-1
ಕತ್ತಲೆ ಸಮಯಕ್ಕೇ ಸತ್ತ್ಯುಳ್ಳ ಜೋತಮ್ಮಾ
ಮತ್ತೇಳು ಲೋಕೇ ಬೆಳೆಕಾದೂ
ಮತ್ತೇಳು ಲೋಕೇ ಬೆಳಕಾದೂ ಮಾನವರಿಗೆ
ಅಡಿಗೇ ಊಟಗಳೇ ಹಸನಾದೂ                                                                              ॥
ಅಡಿಗೇ ಊಟಗಳೇ ಹಸನಾದೂ ಜೋತಮ್ಮಾ
ಕೊಡುನುಡಿಯಾ ನಮಗೇ ಪದನಾವಾ
ಗುಡು ಗುಡು ಗುಟ್ಟಾವೂ ಸಿಡಿಲೇಳೂ ಹೊಡೆದಾವೂ
ಒಡನೇ ಕುಡಿಮಿಂಚೂ ಹೊಳೆದಾವೂ
ಒಡನೇ ಕುಡಿಮಿಂಚೂ ಹೊಳೆದಾವೂ ಜೋತಮ್ಮಾ
ಮಿಂಚಿನಲೆ ಜೋತಮ್ಮಾ ಉದಯಾಗೀ
ಮಿಂಚಿನಲಿ ಜೋತಮ್ಮಾ ಉದೆಯಾಗಿ ಜೋತಮ್ಮಾ
ಕೊಡುನುಡಿಯಾ ನಮಗೇ ಜ್ಞಾನಾವಾ                                                                    ॥
ಆತ್ಮಾ ಸಂಭೂತೇ ಜಗಜ್ಯೋತಿ ನೀನಾದೆ
ಆತ್ಮಾದಲಿ ನೀನೊ ನೆಲೆಯಾದೆ
ಜೋತಿ ಇಲ್ಲದ ದೇಹಾ ಸೀತಾ ಚಂದನದಂತೆ
ಜೋತಿ ಇಲ್ಲದ ದೇಹ ಬೆಲೆ ಇಲ್ಲಾ
ಜೋತಿ ಇಲ್ಲದ ದೇಹಾ ಬೆಲೆ ಇಲ್ಲಾ ನೆಲೆ ಇಲ್ಲಾ
ಜೋತಿ ಕಲೆಗಾಳೇ ಜೀವಾತ್ಮಾ
ಜೋತಿ ಕಲೆಗಾಳೇ ಜೀವಾತ್ಮಾ ಜೋತಮ್ಮಾ
ಕೊಡುನುಡಿಯಾ ನಮಗೇ ಪದನಾವಾ                                                                   ॥
ಅಷ್ಟದಿಕ್‌ಪಾಲಕರಲ್ಲೀ ಅಗ್ನಿ ದೇವತೆಯಾದೆ
ಮನೆ ಮಾನೆಗಾದೆ ಜಗಜೋತೀ
ನೀತ್ಯುಳ್ಳ ಜ್ಯೋತೀ ನಡೆ ಮುಂದೆ
ಜೋತೀ ನೀನಾದೆ ಆರೂತಿ ನೀನಾದೆ
ಜೋತೀ ಮೂರೂತೀ ನೀನಾದೆ
ಜೋತೀ ಮೂರುತೀ ನೀನಾದೆ ಜೋತಮ್ಮ
ಕೊಡು ನುಡಿಯಾ ನಮಗೆ ಪದನಾವಾ                                                                   ॥
ಜೋತೀ ಇಲ್ಲದ ಮಾನೆ ನೀತಿಲ್ಲಾ ಮಾತಿಲ್ಲಾ
ಆತಾಗೇ ಇಲ್ಲ ಸಿರಿಗಾಳೂ
ಆತಾಗೇ ಇಲ್ಲಿ ಸಿರಿಯೂ ಸಂಪದಗಾಳೂ
ಜೋತೀ ಹಚ್ಚೇರೀ ಜನರೆಲ್ಲಾ
ಜೋತೀ ಹಚ್ಚೇರಿ ಜನರೆಲ್ಲಾ ಜೋತಮ್ಮ
ಕೊಡು ನುಡಿಯಾ ನಮಗ ಪದನಾವಾ                                                                   ॥
ರತ್ನದ ಹರಳಂತೆ ಸುತ್ತಾ ದೀವಿಗೆ ಹಚ್ಚಿ
ಸತ್ತುಳ್ಳ ಜೋತಮ್ಮಗೇ ಸರದೀಪಾ
ಸತ್ತುಳ್ಳ ಜೋತಮ್ಮಗೇ ಸರದೀಪಾ ಹಚ್ಚೇವು
ಸುತ್ತೀರೇಳು ಲೋಕೇ ಬೆಳಕಾದೂ
ಸುತ್ತೇರೇಳು ಲೋಕೇ ಬೆಳಕಾದೂ ಜೋತಮ್ಮಾ
ಕೊಡು ನುಡಿಯಾ ನಮಗೇ ಪದನಾವಾ                                                                 ॥
ಗಟ್ಟಾ ಬೆಟ್ಟಾಕಿಂತಾ ಕೋಟೀ ಪ್ರಕಾಶವು
ಜ್ವಾಲಾಮುಖಿ ಎಂಬಾ ಪರ್ವತಾ
ಜ್ವಾಲಾಮುಖಿ ಎಂಬಾ ಪರ್ವತದಾ ಒಳಗೇ
ಸತ್ತುಳ್ಳ ಜೋತಮ್ಮ ಉದೆಯಾಗೀ
ಸತ್ತುಳ್ಳ ಜೋತಮ್ಮ ಉದಯಾಗಿ ನರಲೋಕ
ನಿತ್ಯಾ ಸಾಕಿದಳೊ ಜನರನ್ನೂ
ನಿತ್ಯಾ ಸಾಕಿದಳೂ ಜನರನ್ನು ಜೋತಮ್ಮ
ಕೊಡು ನಮಗೆ ಜ್ಞಾನಾ ಮತಿಗಾಳಾ                                                                       ॥
ಕಾಲಕಾಲಕ್ಕೂ ವಾಲೇ ಕಂಠವ ಪಿಡಿದು
ಓದೆವು ಜೋತಮ್ಮನಾ ವಚನಾವಾ
ಓದೆವು ಜೋತಮ್ಮನಾ ವಚನಾವಾ ಜೋತಮ್ಮನಾ
ತೇರು ಹರಿಸೇವೂ ಬೆಳತನಕಾ
ತೇರು ಹರಿಸೇವೂ ಬೆಳತನಕ ಜೋತಮ್ಮ
ಕೊಡು ನುಡಿಯಾ ನಮಗೆ ಪದನಾವಾ                                                                   ॥
ಪೊಡವೀ ಸುಡುವುದಕೇ ಜಡೆಯಾ ಮೃಡನಲ್ಲಿ
ಪಣಿಗಣ್ಣಿನಲ್ಲೀ ವಡದ್ಮೂಡೀ
ಪಣೆಗಣ್ಣಿನಲ್ಲೀ ವಡದ್ಮೂಡಿದ ಜೋತಮ್ಮ
ಕೊಡು ನುಡಿಯಾ ನಮಗೆ ಪದನಾವಾ                                                                   ॥
ಕೆಂಡ ಕೊಂಡದಲ್ಲಿ ಮೆರೆದಾಡಿಸ ಜೋತಮ್ಮ
ಖಾಂಡವ ವನವನ್ನೂ ದೈಸೀದೇ
ಖಾಂಡವ ವನವನ್ನು ದೈಸೀದಾ ಜೋತಮ್ಮ
ಕೊಡು ನುಡಿಯಾ ನಮಗೇ ಪದನಾವಾ                                                                 ॥
ಬೆಂಕೀ ಕಿಡಿಯಾಗಿ ಶಂಕರನಾ ಪಣೆಯಲ್ಲಿ
ಜೋತೀ ತಾಯಮ್ಮಾ ಉದೆಯಾಗೀ
ಜೋತೀ ತಾಯಮ್ಮಾ ಉದೆಯಾಗಿ ಭೂಮಿಗೆ
ಲಂಕೇಯ ಸುಟ್ಟೂ ಸೂರ್ಯಾಡಿ
ಲಂಕೇಯ ಸುಟ್ಟೂ ಸೂರೇ ಮಾಡಿದ ಜೋತಿ
ಕೊಡು ನುಡಿಯಾ ನಮಗೆ ಪದನಾವಾ                                                                   ॥
ಮೂಡಲ ಸೀಮೆಗೆ ಹೋಗೀ ನೋಡುವಾ ಬನ್ನೀರಿ
ಜ್ವಾಲಾ ನೀಲೆಂಬಾ ಪರ್ವಾತಾ
ಜ್ವಾಲಾ ನೀಲೆಂಬಾ ಪರ್ವತದಾ ಒಳಗೆ
ಕಾಲಕಾಲಕ್ಕೂ ಕವಲೊಡೆದೂ
ನೀತ್ಯುಳ್ಳ ಜ್ಯೋತೀ ನಡೆ ಮುಂದೆ
ಕಾಲ ಕಾಲಕ್ಕೂ ಕವಲೊಡೆದೂ ಕಿಡಿಸೂಸಿ
ಕಾಡು ನಾಡೆಲ್ಲಾ ಭಸ್ಮಾದೂ
ಕಾಡು ನಾಡೆಲ್ಲಾ ಭಸ್ಮಾ ಬೂದಿಯಾಗಿ
ಕಾಡೊಳಗೊಂದಾಲದಾ ಮರಹುಟ್ಟೀ
ಕಾಡೂಳಗೊಂದಾಲದಾ ಮರಹುಟ್ಟಿ ಆ ಮರವೇ
ಜೋತೀ ತಾಯಮ್ಮನಾ ಅರಮಾನೇ
ಅರಮನೆ ಆಯಕೊಂದೂ ಆಲದ ತೊಟ್ಟಿಲ ಕಟ್ಟೀ
ಜಾಲಾದಾ ಮರವೇ ತಲೆದಿಂಬೂ
ಜಾಲಾದ ಮರದಾ ತಲೆದಿಂಬಾ ಹಾಕಿಕೊಂಡು
ಲೋಲಾಡಿ ಸುಖನಿದ್ದೇ ಮಾಡಿದಳೂ
ಲೋಲಾಡಿ ಸುಖನಿದ್ದೇ ಮಾಡೂವಾ ಜೋತಮ್ಮಾ
ಕೊಡು ನುಡಿಯಾ ನಮಗೇ ಪದನಾವಾ                                                                 ॥
* * *

2. ಜ್ಯೋತಿಪದ-2
ಆರಗದಿಂದ ಬಂದಾವೆ ಆರು ಸಾವಿರ ಹಣತೆ
ಬತ್ತಿ ಸಾಲಿನ ಕೊಂದಣಿ ಸಾಲು – 1ಜಗಜ್ಯೋತಿ2
ಸತ್ಯದಿಂದುರಿಯೇ ನಮಗಾಗಿ
ಮಾಳೂರಲಿಂದ ಬಂದಾವೆ ಮೂರು ಸಾವಿರ ಹಣತೆ
ಬತ್ತಿ ಸಾಲಿನ ಕೊಂದಣಿ ಸಾಲು-ಜಗಜ್ಯೋತಿ
ಆಯದಿಂದುರಿಯೇ ನಮಗಾಗಿ
ಮಣ್ಣಲಿ ಹುಟ್ಟೋಳ ಮಣ್ಣಲಿ ಬೆಳೆಯೋಳೆ
ಮಣ್ಣಲಿ ಕಣ್ಣಾ ಬಿಡುವೋಳೆ – ಜಗಜ್ಯೋತಿ
ಚೊಕ್ಕದಿಂದುರಿಯೇ ನಮಗಾಗಿ
ಎಣ್ಣೇಲಿ ಹುಟ್ಟೋಳೆ ಎಣ್ಣೇಲಿ ಬೆಳೆಯೋಳೆ
ಎಣ್ಣೇಲಿ ಕಣ್ಣಾ ಬಿಡುವೋಳೆ-ಜಗಜ್ಯೋತಿ
ಒಪ್ಪಾದಿಂದುರಿಯೇ ನಮಗಾಗಿ
ಕಲ್ಲಲಿ ಹುಟ್ಟೋಳೆ ಕಲ್ಲಲಿ ಬೆಳೆಯೋಳೆ
ಕಲ್ಲಲಿ ಕಣ್ಣಾ ಬಿಡುವೋಳೆ – ಜಗಜ್ಯೋತಿ
ವೈನಾದಿಂದುರಿಯೇ ನಮಗಾಗಿ
ಬೆಳ್ಳಿಲುಟ್ಟೋಳೆ ಬೆಳ್ಳೀಲಿ ಬೆಳೆಯೋಳೆ
ಬೆಳ್ಳೀಳಿ ಕಣ್ಣಾ ಬಿಡುವೋಳೆ – ಜಗಜ್ಯೋತಿ
ಸತ್ಯದಿಂದುರಿಯೇ ನಮಗಾಗಿ
* * *
3. ಬಾಗಿಲು ಪದ-1
ಅಗಸೇ ತೆಗಿರಯ್ಯ ಬಗಸುಳ್ಳೊ ನಮ್ಮಯ್ಯ
ಬಗಸೇಲಿ ಹೊನ್ನು ಬಿಳಿಯಾಲೇ
ಬಗಸೇಲಿ ಹೊನ್ನೂ ಬಿಳಿಯಾಲೇ ನಿಟುಕೊಂಡು
ಅಗಸೇ ತೆಗಿರಯ್ಯ ನಮಗಾಗೀ
ಅಗಸೇಯ ಕೀಲೂ ಅತಿಕೀಲು ಪತಿಕೀಲು
ಗುಬ್ಬೀ ಜಂತಾದಾ ಮರಿಕೀಲೂ
ಗುಬ್ಬೀ ಜಂತಾದಾ ಮರಿಕೀಲರ ಮನೆಯೊಳಗೆ
ಅರಸುಗಳಳಿಯಾ ಪರದಾನೀ
ಅರಸುಗಳಳಿಯಾ ಪರದಾನಿ ಕುಂತಿದ್ದು
ಆಳು ಬಿಟ್ಟು ತಾಳ ತಗಿಸ್ಯಾರೂ                                                                               ॥
ಹೆಬ್ಬಾಗಿಲ ತೆಗಿರಯ್ಯ ಬುದ್ದುಳ್ಳೊ ನಮ್ಮಯ್ಯ
ಸಿದ್ದೇಲಿ ಹೊನ್ನೂ ಬಿಳಿಯಾಲೇ
ಸಿದ್ದೇಲಿ ಹೊನ್ನೂ ಬಿಳಿಯಾಲೇನಿಟುಕೊಂಡು
ಹೆಬ್ಬಾಗಿಲ ತೆಗಿಸ್ರಯ್ಯ ನಮಗಾಗೀ
ಹೆಬ್ಬಾಗಿಲು ಕೀಲೊಂದತಿಕೀಲೂ ಪತಿಕೀಲು
ಹೆಬ್ಬೂಲಿ ಕರಡೀ ಮರಿಮಾಡೀ
ಹೆಬ್ಬೂಲಿ ಕರಡೀ ಮರಿಮಾಡರ ಮನೆಯೊಳಗೆ
ಪಾಂಡವರ ಮಗನೇ ಪರದಾನೀ
ಪಾಂಡವರ ಮಗನೇ ಪರದಾನಿ ಕುಂತಿದ್ದು
ಆಳು ಬಿಟ್ಟು ತಾಳ ತೆಗಿಸ್ಯಾರೂ                                                                               ॥
ಎಡ್ಡೇ ಅನ್ನುಂಡೂ ಸಿಣ್ಣಾ ಜೋತರ ಸುತ್ತೀ
ಬಡ್ಡಾದ ಜೋತೀ ಬಲಗೈಲೀ
ಬಣ್ಣದ ಜೋತೀ ಬಲಗೈಲಿ ತಕ್ಕೊಂಡು
ಎಣ್ಣೇ ಉಣ್ಣುವರಾ ಅರಮಾನೇ
ಎಣ್ಣೇ ಉಣ್ಣುವರಾ ಅರಮನೆ ಬಾಗಿಲ ಮುಂದೆ
ಬಣ್ಣಾದ ಜೋತೀ ನಡೆ ಮುಂದೇ
ಬಣ್ಣಾದ ಜೋತೀ ನಡೆ ಮುಂದೇ ನಡೆದಾರೆ
ನಿನ್ನಿಂದೆ ನಾವೂ ಬರುತೇವೇ                                                                                  ॥
ಅಂದುಳ್ಳಂಗಳಕಾಗಿ ಚಂದುಳ್ಳ ಚಾವಡಿಗಾಗಿ
ಹಣ್ಣೂ ಪೂಜವರಾ ಮನೆಗಾಗೀ
ಹಣ್ಣೂ ಪೂಜವರಾ ಮನೆಗಾಗಿ ಬಂದೈದೀವಿ
ಅಂದುಳ್ಳ ಜೋತೀ ನಡೆಮುಂದೇ
ಅಂದುಳ್ಳ ಜೋತಿ ನಡೆಮುಂದೇ ನಡೆದಾರೆ
ನಿನ್ನಿಂದೆ ನಾವೂ ಬರುತೇವೇ                                                                                  ॥
ಆಯುಳ್ಳಂಗಳಕಾಗೀ ಚಾಯುಳ್ಳ ಚಾವಡಿಗಾಗಿ
ಹೂವೂ ಪೂಜವರಾ ಮನೆಗಾಗೀ
ಹೂವೂ ಪೂಜವರ ಮನೆಗಾಗಿ ಬಂದ್ಯೆದೀವಿ
ನೀತುಳ್ಳ ಜೋತೀ ನಡೆಮುಂದೇ
ನೀತುಳ್ಳ ಜೋತೀ ನಡೆಮುಂದೇ ನಡೆದಾರೆ
ನಿನ್ನಿಂದ ನಾವೂ ಬರುತೇವೆ                                                                                    ॥
ಅಂಗಳದಲ್ಲಿರುವಾ ಏಳೇಲೆ ತೊಳಸಮ್ಮಾ
ನಾವು ಬಂದೇವೇ ದನಿದೋರೂ
ನಾವು ಬಂದೇವೇ ದನಿದೋರು ತೊಳಸಮ್ಮ ತಾಯಿ
ತಪ್ಪೀದಾ ಪದನಾ ಬರಕೋಡೂ
ಯಾರ್ಯಾರ‌್ಹೇಳೇಕೇ ನಾವ್ಯಾಕೆ ಬರದೇವು
ಹಡೆದಮ್ಮಿದ್ದಾರೇ ಅರೆಮನೆಲೀ
ಹಡೆದಮ್ಮಿದ್ದಾರೇ ಅರಮನೆಲಿ ಕೇಳಿದರೆ
ತಪ್ಪೀದಾ ಪದನಾ ಬರೆದಾರೊ                                                                                ॥
ಬಾಗೀಲಾಗಿರುವಾ ಬಾಲಾ ಗಣಪತಿರಾಯ
ನಾವು ಬರುತೇವೆಕೆ ದನಿದೋರೊ
ನಾವು ಬರುತೇವೇ ದನಿದೋರು ಗಣಪತಿರಾಯ
ತಪ್ಪೀದಾ ಪದನಾ ಬರಕೋಡೂ
ಯಾರ್ಯಾರ‌್ಹೇಳೀಕೇ ನಾವ್ಯಾಕೆ ಬರದೇವು
ತಾಯಮ್ಮಿದ್ದಾರೇ ಅರಮನೆಲೀ
ತಾಯಮ್ಮಿದ್ದಾರೇ ಅರಮನೆಲಿ ಕೇಳಿದರೆ
ಗರಗರನೊಂದೋಲೇ ಬರೆದಾರೂ                                                                         ॥
ಮೆಟ್ಟಿಲೊಳಗಿರುವಾ ಪುಟ್ಟಾ ಗಣಪತಿರಾಯ
ನಾವು ಬರುತೇವೇ ದನಿದೋರೂ
ನಾವು ಬರುತೇವೇ ದನಿದೋರು ಗಣಪತಿರಾಯ
ತಪ್ಪೀದಾ ಪದನಾ ಬರಕೋಡೂ
ಯಾರ್ಯಾರ‌್ವಚನಾವಾ ನಾವ್ಯಾಕೆ ಬರೆದೇವು
ಹಿರಿಯವರಿದ್ದಾರೇ ಅರಮನೆಲೀ
ಹಿರಿಯವರಿದ್ದಾರೇ ಅರಮನೆಲಿ ಕೇಳಿದರೆ
ಸರಸರನೊಂದೋಲೇ ಬರೆದಾರೊ                                                                         ॥
* * *
4. ಬಾಗಿಲು ಪದ-2
ಬಡಗಲು ಬಂಕಾಪೂರಾ ದೊಡ್ಡವರಾಳುವ ರಾಜ್ಯ
ದೊಡ್ಡಾ ದೊರೆ ರಾಜ್ರಾ ಅರಮಾನೇ
ದೊಡ್ಡಾ ದೊರೆ ರಾಜ್ರಾ ಅರಮನೆ ಬಾಗಿಲ ಮುಂದೆ
ವಡ್ಡೂ ದಾಟುವುದೇ ಬೆಳಗಾದು                                                                               ॥
ಚಿಕ್ಕಾ ಬಳ್ಳಾಪೂರಾ ಚಿಕ್ಕವರಾಳುವ ರಾಜ್ಯ
ಚಿಕ್ಕಾ ದೊರೆ ರಾಜ್ರಾ ಅರಮಾನೇ
ಚಿಕ್ಕಾ ದೊರೆ ರಾಜ್ರಾ ಅರಮನೆ ಬಾಗಿಲ ಮುಂದೆ
ಅಗಸೇ ದಾಟುವುದೇ ಬೆಳಗಾದೂ                                                                           ॥
ಚಿನ್ನದ ಕದವೆಲ್ಲಾ ರನ್ನಾದಾ ಅಗಣಿಲ್ಲ
ಹೊನ್ನೂರಣ್ಣೈನಾ ಅರಮಾನೇ
ಹೊನ್ನೊರಣ್ಣೈನಾ ಅರಮನೆ ಬಾಗಿಲ ಮುಂದೆ
ಹೊನ್ನಿನ ಗಿಣಿಯೇ ಐನೂರೂ                                                                                   ॥
ಮುತ್ತಿನ ಕದವೆಲ್ಲಾ ರತ್ನಾದ ಅಗಣೆಲ್ಲಾ
ಮುತ್ತೂರು ನಮ್ಮೆನಾ ಅರಮಾನೇ
ಮುತ್ತೂರು ನಮ್ಮೆನಾ ಅರಮನೆ ಬಾಗಿಲ ಮುಂದೆ
ಮಾತೀನ ಗಿಣಿಯೇ ಐನೂರೂ                                                                                 ॥
ಅಜ್ಜಂದ್ರ ಕಾಲಾದಾ ಗುಂಜಗುಂಡನ ಕದಗಾಳೂ
ಆಯದಲ್ಲಾಡೀ ತೆಗಿರಯ್ಯ
ಅಪ್ಪಂದ್ರ ಕಾಲಾದಾ ತುಪ್ಪುಂಡಾ ಕದಗಾಳೊ
ವಪ್ಪಾದಲ್ಲಾಡೀ ತೆಗಿರಯ್ಯ
ಅಣ್ಣಂದ್ರ ಕಾಲದಾ ಬೆಣ್ಣ್ಯುಂಡಾ ಕದಗಾಳೊ
ಅಂದಾದಲ್ಲಾಡೀ ತೆಗಿರಯ್ಯ                                                                                      ॥
ಕಡಲೇ ಗಿಡಹುಟ್ಟೀ ಕೊಡಲೀಯಾ ಕಾವಾದೂ
ಕಡಿದಿಟ್ಟರೇಳೂ ತೊಲೆಗಾಳೂ
ಕಡಿದಿಟ್ಟರೇಳೂ ತೊಲೆಗಾಳೂ ಈ ಮನೆಯ
ಚಂದ್ರಾ ಚಾವಡಿಗೇ ಸಮನಾದೂ
ಉದ್ದಿನ ಗಿಡ ಹುಟ್ಟಿ ಗುದ್ದಾಲೀ ಕಾವಾದೂ
ತಿದ್ದಿಟ್ಟರೇಳೂ ತೊಲೆಗಾಳೂ
ತಿದ್ದಿಟ್ಟರೇಳೂ ತೊಲೆಗಾಳೂ ಈ ಮನೆಯ
ಉದ್ದಾ ಮಾಳಿಗೆಗೇ ಸಮನಾದೂ                                                                            ॥
ಹೆಸರೂ ಗಿಡಹುಟ್ಟೀ ದಸಳೇಯ ಬಲಗಾದೂ,
ಕೆತ್ತಿಟ್ಟರೇಳೂ ದಸಳೇಯಾ
ಕೆತ್ತಿಟ್ಟರೇಳೂ ದಸಳೇಯಾ ಈ ಮನೆಯ
ಮಾಳಿಗೆ ಮಂಟಪಕೇ ಸಮನಾದೂ                                                                         ॥
ಹೆಬ್ಬಿದಿರಾ ಕಣೆಯೂ ನಿಬ್ಬಾದಲಿ ಬೆಳೆವೂದು
ಗುಬ್ಬೀ ನುಸಿವುದಕೇ ಎಡನಿಲ್ಲಾ
ಗುಬ್ಬೀ ನುಸಿವುದಕೇ ಎಡನಿಲ್ಲದಂಥಾ ಬಿದಿರು
ಬುದ್ಯುಳ್ಳೋರ‌್ಹೋಗೀ ಕಡಿತಂದೂ
ಬುದ್ಯುಳ್ಳೋರ‌್ಹೋಗೀ ಕಡಿತಂದೂ ಆ ಬಿದಿರು
ಪುಟ್ಟಾ ಮಕ್ಕಳಾಡಾ ಗರುಡ್ಯಾದೂ               ॥
ಕಿರಿಬಿದಿರೂ ಕಣೆಯೂ ಕುಡಿಸುದ್ದಾ ಬೆಳೆವೊಂದು
ಮಾಜಾಣರ‌್ಹೋಗೀ ಅರಿತಂದೂ
ಮಾಜಾಣರ‌್ಹೋಗೀ ಅರಿತಂದೂ
ಮಾಜಾಣರ‌್ಹೋಗೀ ಅರಿತಂದೂ ಆ ಬಿದಿರು
ಮುದ್ದೂ ಗಿಣಿಗಾಳಾ ಪಂಜಾರಾ
ಮುದ್ದೂ ಗಿಣಿಗಾಳಾ ಪಂಜಾರಾ ಸಿಸುಗಳಿಗೆ
ತೂಗಲಿಕ್ಕಾದಾವೂ ತೊಟ್ಟೀಲು                          ॥
* * *
5. ಬಾಗಿಲು ಪದ-3
ಬಾಗಿಲು ಬಾಗಿಲು ಚಂದ ಈ ಮನೆಯ ಬಾಗಿಲು ಚಂದ
ಬಾಗಿಲ ಮ್ಯಾಲೇನು ಬರೆದಾರೆ-ಸಿರಿಕೈಲಿ
ಕೊಚ್ಚು ಪಾಲುಣ್ಣುವ ಗಿಳಿವಿಂಡು
ಕದಕಿಂತ ಕದಚಂದ ಈ ಮನೆಯ ಕದಚಂದ
ಕದದ ಮ್ಯಾಲೇನು ಕೊರೆದಾರೆ- ಸಿರಿಕೈಲಿ
ಸಾಲು ಸಾಲಾಗಿ ನಿಂತ ಗಿಳಿವಿಂದು
ಅಂದುಳ್ಳ ಮನೆಗೆ ಚಂದುಳ್ಳ ಕದವು
ಚಂದುಳ್ಳ ಕದಕೆ ಚಿನ್ನದ- ಅಗಣಿಯು
ತೆಗಿಸೈ ವಜ್ರದ ಅಗಣೀಯ
ಬಾಗಿಲು ತೆಗಿರಮ್ಮಾ ಭಾಗ್ಯದ ಲಕ್ಷಮ್ಮ
ಜ್ಯೋತಿಯನೊಳಗೆ ಕರಕೊಳ್ಳಿ
ಬಾಗಿಲು ತೆರೆದ ಕೈಗೆ ಭಾಗ್ಯದ ಮಳೆ ಬಂದು
ದೀಪಕೊಂಡವರಿಗೆ ದೊರೆಪದವಿ-ದೊರೆಯಾಲಿ
ದೀಪದೇವರ ಕರುಣಿರಲಿ
ಸಾಲೆಯನುಟಕೊಂಡು ಸೆರಮುತ್ತ ಕಟಿಕೊಂಡು
ಮಾಳಿಗೆಯೊಳಗೆ ಸುಳಿವಾರೆ- ತಾಯಮ್ಮ
ಜ್ಯೋತಿಗೆಣ್ಣೆ ಎರಿಬನ್ನಿ
ಬಾಲಯ್ನ ಕರಕೊಂಡು ಬಾಗಿಲಲಿ ನಿಂದೋರೆ-ತಾಯಮ್ಮ
ಸತ್ಯುಳ್ಳರ ಜ್ಯೋತಿಯ ಕರಕೊಳ್ಳಿ
ಎಣ್ಣೇಯನೆರೆದಾರೆ ಪುಣ್ಯಾದ ಫಲನಿಮಗೆ
ಮುಂದಣ ದೇವರಿಗೊಂದರಿಕ್ಯಾದ-ಕಾರಣದಿಂದ
ಕಾಮನುಡುಗಾರು ನುಡಿಸ್ಯಾರು
ಕಾಮನುಡುಗಾರು ಏನೆಂದು ನುಡಿಸ್ಯಾರು
ಕಂದಯ್ಯ ರ ಫಲವೇ ತಮಗಾದು- ಕಾರಣದಿಂದ
ಸಾವಿರ ಕಾಲ ಸುಖ ಬಾಳಿ
ಸುವ್ವೀರೊ ಸಂಗಯ್ಯ ಸುವ್ವೀರೊ ಲಿಂಗಯ್ಯ
ಸುವ್ವ ಬಂದರೆ ಬಾರೋ ಬಸವಯ್ಯ
ಬಡಗಲ ಬಂಕಾಪುರ ದೊಡ್ಡೋರಾಳುವ ರಾಜ್ಯ
ದೊಡ್ಡ ದೊರೆರಾಯ್ರ ಅಂದದರಮಾನೆ-ಬಾಗಿಲಮುಂದೆ
ಅಗಸೆ ದಾಟುವುದೇ ತಡವಾಯ್ತು
ಅಗಸೆ ತೆಗೆಸ್ರಯ್ಯ ಬಗಸೊಳ್ಳೆರಣ್ಣಯ
ಬಗಸೆಲೊಂದೊನ್ನ ಬಿಳಿಯಾಲೆ- ಕೊಟ್ಟೇವು
ನಮಗಾಗೊಂದಗಸೆ ತೆಗೆಸ್ರಯ್ಯ
ಆಯುಳ್ಳ ಅಂಗಳಕಾಗಿ ಚಾಯುಳು ಚೌಡಿಗಾಗಿ
ಗಂದ ಧರಿಸಿದವರ ಮನೆಗಾಗಿ-ಸತ್ಯುಳ್ಳರ ಜ್ಯೋತಿ
ನಮಗಾಗೊಂದೆಜ್ಜೆ ನಡೆ ಮುಂದೆ
ನೀ ತರಳರ ಜ್ಯೋತಿ ನಡೆಮುಂದೆ ನಡೆದಾರೆ
ನಿನ್ನಿಂದೆ ನಾವೂ ಬರುತೀವಿ- ಜಗಜ್ಯೋತಿ
ನೀ ಹೋದ ಕಾರ್ಯ ಜಯ ಜಯ
ಜಂತಿ ಮೇಲಿರುವ ಜಂತೊಳ್ಳೆ ಗಿಳಿರಾಮ
ನಾವೂ ಬರುತೀವಿ ಧನಿಗೂಡಿ-ಒಳಗಿರುವ
ತಾಯಮ್ಮರಿಗೊಂದೊಚನವ ಒರದೀಯಾ
ಹೇಗೆಂಬ ಸುದ್ದಿ ಕೇಳ್ದಾರೆ ತಾಯಮ್ಮ
ಕೋಣೆ ಕದಗಳೆ ಸಿಡಿದೋಗಿ-ಪಿಡಿದೋಗಿ
ಕಯ್ಯಲರ ಮಿಳ್ಳೆ ಶಿವದೀಪನಿಡಕೊಂಡು
ಜ್ಯೋತಮಗೆಣ್ಣೆ ಎರೆಬನ್ನಿ
ಸಣ್ಣೋರು ನಾವು ದೊಡ್ಡೋರ ಮನೆಗೆ ಬಂದೀವಿ
ಜ್ಯೋತಿಯ ಕಾಣಿಕೆ ಕೊಡಬನ್ನಿ
ಜ್ಯೋತಿಯ ಕಾಣಿಕೆ ಸರ‌್ರಾನೆ ಕೊಟ್ಟಾರೆ
ನಗುನಗುತ ನಾವು ಅಂಗಳ ಇಳಿದೇವು
* * *
6. ಬಾಗಿಲು ಪದ-4
(ಸ್ತ್ರೀಯರ ಮನೆಗೆ ಬಾಗಿಲ ಪದ)
ಮೂಡಾ ಬಾಗಿಲು ಮಾನೆ ಮತ್ತೀನ ತಿರುಗಾಣಿ
ಚಿತ್ತಾರನ್ಯಾರೂ ಬರೆದವರೂ
ಚಿತ್ತಾರನ್ಯಾರು ಬರೆದವರು ಈ ಮನೆಯ
ಮುತ್ತೂರಾಚಾರೀ ಮಗ ಬಂದೂ
ಮುತ್ತೂರಾಚಾರೀ ಮಗಮಾಡಿದ ಮಾಟಗಳ
ಮತ್ತೇ ಇನ್ಯಾರೂ ಜರಿವಾರೂ                                                                                 ॥
ತೆಂಕಲು ದಿಕ್ಕಿನ ಮೊನೇ ವಂಕೀಯಾ ತಿರುಗಾಣಿ
ರೂವ್ವಾರಾನ್ಯಾರೂ ಬರೆದವರೂ
ರೂವ್ವಾರಾನ್ಯಾರೊ ಬರೆದವರೂ ಈಗಿನ್ನೂ
ಹೊನ್ನೂರಾಚಾರೀ ಮಗ ಬಂದೂ
ಹೊನ್ನೂರಾಚಾರೀ ಮಗ ಮಾಡಿದ ಮಾಟಗಳ
ಮತ್ತೇ ಇನ್ಯಾರೂ ಜರಿವಾರೂ                                                                                 ॥
ಬಡಗಲು ದಿಕ್ಕಿನ ಮಾನೇ ಬೆಡಗೀನಾ ತಿರುಗಾಣಿ
ನವಿಲಿಂಡನ್ಯಾರೂ ಬರೆದವರೂ
ನವಿಲಿಂಡನ್ಯಾರೂ ಬರೆದವರೂ ಈಗಿನ್ನೂ
ಮಾಳೂರಾಚಾರೀ ಮಗಬಂದೂ
ಮಾಳೂರಾಚಾರೀ ಮಗಮಾಡಿದ ಮಾಟಗಳ
ಮತ್ತೇ ಇನ್ನಾರೂ ಜರಿವಾರೂ                                                                                  ॥
ಬಾಗಿಲು ಬಾಗಿಲೆಲ್ಲಾ ಬಲಕೊಂದಿ ನಿಂದಾವೆ
ಬಾಲೇರೊಳಗುಂಟೂ ಸುಳುವಿಲ್ಲಾ
ಬಾಲೇರೊಳಗುಂಟೂ ಸುಳುವಿಲ್ಲಾ ಈ ಮನೆಯಾ
ಬಾಲೆರು ಬಾಗೀಲಾ ತೆಗಿರಮ್ಮಾ                                                                             ॥
ಬಾಗಿಲು ತೆಗೆವುದಕೇ ಬಾಲಾನೂ ಬಿಡಲೊಲ್ಲ
ಜಾವಾದಾ ನಿದ್ರೇ ಕವುದಾವೇ
ಚಾಲನ ಸೊಂಟಾಕೇ ಬೆಳ್ಳೀಯಾ ನೇಪಾಳ
ಬಾಲಾನೆಡಗೈಲೀ ಕರಕೊಳ್ಳೀ
ಬಾಲಾನೆಡಗೈಲಿ ಕರಕೊಳೀ ತಾಯಮ್ಮ
ಬಲಗೈಯ್ಯಲಿ ಕದವಾ ತೆಗಿರಮ್ಮಾ                                                                          ॥
ಬಲಗೈಯ್ಯಲಿ ಕದವಾ ತೆಗಿರಮ್ಮಾ ಈ ಮನೆಯಾ
ಕವಲೀ ಗೋವಿನ್ನೂ ಅಡಲಿಕ್ಕೀ
ಕವಲೀ ಗೋವಿನ್ನೂ ಅಡಲಿಕ್ಕಿ ಏನೆಂದಾವು
ಬಾಲಾವಾನೆತ್ತೀ ಕೆಲದಾವೊ
ಬಾಲಾವಾನೆತ್ತೀ ಕೆಲದಾವೇ ಮುಮ್ಮನೆಯ
ತಾಯಮ್ಮಾನೆದ್ದೂ ಮುರನಾಕೀ
ತಾಯಮ್ಮಾನೆದ್ದೂ ಮುರನಾಕಿ ಕರುವಾಬಿಟ್ಟು
ಕಂದಗೆ ನೊರೆಹಾಲೂ ಕೊಡುತಾರೇ                                                                      ॥
ಹೊಸ್ತಿಲು ಹೊಸ್ತಿಲೆಲ್ಲಾ ಹೊಸದಾಗಿ ನಿಂದಾವೆ
ನಿಸ್ತ್ರೇರೊಳಗುಂಟೂ ಸುಳುವಿಲ್ಲಾ
ನಿಸ್ತ್ರೇರೊಳಗುಂಟೂ ಸುಳುವಿಲ್ಲಾ ಈ ಮನೆಯ
ನಿಸ್ತ್ರೇರು ಬಾಗೀಲಾ ತೆಗಿರಮ್ಮಾ                                                                             ॥
ಬಾಗಿಲು ತೆಗೆವುದಕೇ ಚೆನ್ನಾನು ಬಿಡಲೊಲ್ಲ
ಜಾವಾದ ನಿದ್ದೇ ಕವುದಾವೂ
ಚಿನ್ನನ ಕೊರಳಿಗೇ ರನ್ನಾದ ಪದಕಾವು
ಚಿನ್ನನ ಸೊಂಟಾಕೇ ತೊಟಗೊಳ್ಳೀ
ಚಿನ್ನನ ಸೊಂಟಾಕೇ ತೊಟಗೊಳ್ಳೀ ಅಕ್ಕಮ್ಮ                                                         ॥
ಕದವಾ ತೆಗಿರಮ್ಮೊ ನಮಗಾಗೀ
ಕದವಾ ತೆಗಿರಮ್ಮೊ ನಮಗಾಗೀ ಈ ಮನೆಯ
ಕೆಂದಾ ಗೋವಿನ್ನೂ ಅಡಲಿಕ್ಕೀ
ಕೆಂದಾ ಗೋವಿನ್ನೂ ಅಡಲಿಕ್ಕಿ ಏನೆಂದಾವು
ಕೋಡಾನಳ್ಳಾಡೀ ಕೆಲದಾವೂ
ಕೋಡಾನಳ್ಳಾಡೀ ಕೆಲದಾವೂ ನೆರಮನೆಯಾ
ಅಕ್ಕಮ್ಮೊನೆದ್ದೂ ಮುರನಾಕೀ
ಅಕ್ಕಮ್ಮೊನೆದ್ದೂ ಮುರನಾಕೀ ಕರುವಾ ಬಿಟ್ಟು
ಚಿನ್ನಗ ನೊರೆ ಹಾಲೂ ಕೊಡುತಾರೇ                                                                      ॥
* * *
7. ಜ್ಯೋತಿ ಸ್ವಾಗತದ ಪದ
ಶ್ರೀಬಂದು ಶ್ರೀಯೇ ಬಾಗಿಲಲಿ ನಿಂದಾವೇ
ದೀವಿಗೆ ಒಳವೀಕೇ ಕರದೊಳ್ಳೀ
ದೀವಿಗೆ ಒಳವೀಕೇ ಕರಕೊಳ್ಳೀ ತಾಯಮ್ಮ
ಜೋತೀ ಕಾಣಿಕೆಯೇ ಬರಬೇಕೂ                                                                            ॥
ಶ್ರೀ ಬಂದು ಶ್ರೀಯೇ ಜಗಲೀ ಮೇಲೆ ನಿಂದಾವೇ
ಜೋತೀ ಮುಂದೆ ಮುಂದೇ ಕರಕೊಳ್ಳೀ
ಜೋತೀ ಮುಂದಕ್ಕೇ ಕರಕೊಳ್ಳೀ ತಾಯಮ್ಮಾ
ಜೋತೀ ಕಾಣಿಕೆಯೇ ಬರಬೇಕೂ                      ॥
8. ಎಣ್ಣೆ ಎರೆಯುವ ಪದ
ಒಂದೆಂಬೆರಳೀಗೇ ಹೊಂದಿಟ್ಟೊನ್ನುಂಗೂರ
ಬಂದೀ ಮಂಡಲಕೇ ಹೊಳೆದಾವೂ
ಬಂದೀ ಮಂಡಲಕೇ ಹೊಳೆದಾವೇ ಒಳಗಿರುವಾ
ತಾಯಮ್ಮಾರಣ್ಣೇ ಎರೆ ಬನ್ನೀ
ಎಣ್ಣೇ ಎರೆದಮ್ಮಾ ಬಣ್ಣಾನೇ ಉಡಿರಮ್ಮಾ
ಬಾಲಯ್ಯರ‌್ಹಡಿರೀ ಮನೆತುಂಬಾ
ಬಾಲಯ್ಯರ‌್ಹಡಿರೀ ಮನೆತುಂಬಾ ನೆಂದೇಳೀ
ಕಾಮಾನುಡುಗಾರೂ ಹರಸ್ಯಾರೂ                                                                           ॥
ಮೂರು ಬೆರಳಿಗೇ [ತಿರುವಿ]ಟ್ಟೊನ್ನುಂಗೂರಾ
ಮುತ್ತೂ ಮಂಡಲಕೇ ಹೊಳೆದಾವೂ
ಮುತ್ತೂ ಮಂಡಲಕೇ ಹೊಳೆದಾವೆ ಒಳಗಿರುವಾ
ಅಕ್ಕಮ್ಮಾರೆಣ್ಣೇ ಎರೆಬನ್ನೀ
ಎಣ್ಣೇ ನೆರೆದಾರೇ ಪುಣ್ಯಾವು ನಿಮಗಾದು
ಮುಂದಿನ ದೇವರಿಗೊಂದರಿಕ್ಯಾದೂ
ಮುಂದಿನ ದೇವರಿಗೊಂದರಿಕ್ಯಾದೂ ತಾಯಮ್ಮಾ
ಆನಂದಕಾಲಾ ಸುಖಿಬಾಳೀ
ಆನಂದ ಕಾಲಾ ಸುಖಿಬಾಳೀ ಎಂದೇಳಿ
ಕಾಮಾನುಡುಗಾರೂ ಹರಸ್ಯಾರು                                                                            ॥
ಹತ್ತೂ ಬೆರಳಿಗೇ ವತ್ತಿಟ್ಟೊನ್ನುಂಗೂರಾ
ಮುತ್ತೂ ಮಂಡಲಕೇ ಹೊಳೆದಾವೂ
ಮುತ್ತೂ ಮಂಡಲಕೇ ಹೊಳೆದಾವೂ ಒಳಗಿರುವಾ
ತಂಗ್ಯಮ್ಮಾರೆಣ್ಣೇ ಎರೆಬನ್ನೀ
ಎಣ್ಣೇ ನೆರೆದಮ್ಮಾ ಪಟ್ಟೇನೇ ಉಡಿರಮ್ಮಾ
ಪುತ್ರಯ್ಯರ‌್ಹಡಿರೀ ಮನೆತುಂಬಾ
ಪುತ್ರಯ್ಯರ‌್ಹಡಿರೀ ಮನೆತುಂಬ ನೆಂದೇಳಿ
ಕಾಮಾನುಡುಗಾರೂ ಹರಸ್ಯಾರೂ                                                                           ॥
ಹಾಂಗೆಂಬಾ ಸುದ್ದೀ ಕೇಳ್ಯಾರೆ ತಾಯಮ್ಮಾ
ಕೈಯಲ್ಲಿ ಗಿಂಡೀ ಹಿಡಿದೀಪಾ
ಕೈಯಲ್ಲಿ ಗಿಂಡೀ ಹಿಡಿದೀಪಾ ತಕ್ಕೊಂಡು
ಮುಮ್ಮಾಳಿಗೆ ಕದವಾ ಪಿಡಿದ್ಹೋಗೀ
ಚಿನ್ನಾದಟ್ಟಕ್ಕೇ ರನ್ನಾದೇಣಿಯ ಚಾಚೀ,
ಬಣ್ಣಾದ ಕೊಡನಾ ಬಾಯ್ಬಿಚ್ಚೀ
ಬಣ್ಣಾದ ಕೊಡನಾ ಬಾಯ್ಬಿಚ್ಚೀ ತಾಯಮ್ಮಾ
ಚಿನ್ನದ ಗಿಂಡೀಲೀ ಎಣ್ಣೇಯಾ
ಚಿನ್ನದ ಗಿಂಡೀಲಿ ಎಣ್ಣೇಯಾ ತೆಗೆತಂದೂ
ಜೋತಮ್ಮಗೆ ಎಣ್ಣೇ ಎರೆದಾರೊ                                                                              ॥
* * *
9. ಅಕ್ಕಿ ಬತ್ತದ ಪದ– 1
ಹೂವ್ವೋ ಹೂವ್ವನ್ನಿರೆ ಹೂವ್ವನ್ನಿರಳುಲಲಿ
ಹೂವ್ವೆ ಚೆಲ್ಯ್‌ವೇ ವನುದಾಗೇ                                                                                  ॥
ಬಿದಿರಾಗಟ್ಟದ ಮ್ಯಾಲೆ ಚದುರಂಗದೊರಳೂಡಿ
ಮಗಜಂತನೆಂಬಾ ಒನಿಕೆಯಾ
ಮಗಜಂತನೆಂಬಾ ಒನಿಕೆಯಾ ತೆಕ್ಕೊಂಡು
ನಾರೆರೂ ಪಾಡಿದರೂ ಸುಖದಿಂದಾ                                                                        ॥
ಆದವರೊಳ್ಳಿಗೇ ಸಾದಾ ದೂಪವ ತೋರಿ
ಗಮ್ಮಾನ್ ತಂದಿಳಿಸ್ಯಾರ್ ಬೆನವೈನಾ
ಕಟ್ಟೇ ಬೆನವೈಗೇ ಮುಟ್ಟೀ ಪೂಜೆಯ ಮಾಡಿ
ಗಟ್ಟ್ಯಾಗೆರಡ್‌ಕಾಯಾ ಒಡಿಸ್ಯಾರೂ                                                                         ॥
ಹಾದೀ ಬೆನವೈಗೇ ಹೋಗೀ ಪೂಜೆಯ ಮಾಡಿ
ಹಾಲಾಗೆರಡ್ಯಾಯಾ ಒಡಿಸ್ಯಾರೂ
ಸಣ್ಣೆಗೆ ಸಾವಿರ ಕಟ್ಟು ಒನಕೇಗೆ ಹುರಿಗೆಜ್ಜೆ
ಕನಕಾದೇವೆಂಬಾ ಒನಕೇಯಾ                                                                                ॥
ಕನಕಾದೇವೆಂಬ ಒನಕೇಯ ತೆಕ್ಕೊಂಡು
ನಿಸ್ತ್ರೇರು ಪಾಡಿದರೂ ಸುಖದಿಂದಾ
ಮರಕೇ ಮೂವತ್ತು ಕಟ್ಟು ಮರನೊಳೊಂದೊಡ್ಯಾಣ
ಅದಕೇ ಪಂಜರದೊಂದರಗೀಣೀ                                                                              ॥
ಅದಕೇ ಪಂಜರದೊಂದರಗೀಣಿ ತೆಕ್ಕೊಂಡು
ನಾರೇರೂ ಪಾಡಿದರೊಂದೊರಳಕ್ಕೀ
ಅಕ್ಕೀ ತೊಳಸೂತಾ ಚಿಕ್ಕಂದನಾಡುತ
ಚಿಕ್ಕಂದಿಲಿ ತವರಾ ನೆನವೂತಾ                                                                               ॥
ಚಿಕ್ಕಂದಿಲಿ ತವರಾ ನೆನವೂತ ನಮ್ಮಮ್ಮನ
ವಾಲೇ ಮಂಡಲಕೇ ಮಗನೆದ್ದೂ
ವಾಲೇ ಮಂಡಲಕೇ ಮಗನೆದ್ದೂ ಜೋಗುಳ ಪಾಡಾಗ
ರಾಯಾ ಪಟ್ಟಣವೇ ಉದೆಯಾದೂ                                                                         ॥
ಕಾಗೇ ಕಣ್ಣಿನ ಬತ್ತ ಕೋಗಿಲೆ ಗಿರ್ಸಲೆ ನೀರು
ಯಾವ್ಯಾವ ಬಿತ್ತೀ ಬೆಳೆದಾನೂ
ಯಾವ್ಜಾಣ ಬಿತ್ತೀ ಬೆಳೆದಾನು ಈ ನೆಲ್ಲ
ಆನೇ ಮೆಟ್ಟಿದರೊಂದೊಡಿಲಿಲ್ಲಾ                                                                               ॥
ಕೋಗಿಲೆ ಕಣ್ಣಿನ ಬತ್ತ ಕಾಗೇ ಗಿರ್ಸಲೆ ನೀರು
ಒಬ್ಬಾಣ್ಣ ಬಿತ್ತೀ ಬೆಳೆದಾನೂ
ಒಬ್ಬಾಣ ಬಿತ್ತೀ ಬೆಳೆದಾನು ಈ ನೆಲ್ಲ
ಒಂಟೇ ಮೆಟ್ಟಿದರೊಂದೊಡಿಲಿಲ್ಲಾ                                                                            ॥
ಬಿಳಿಯಾ ಬತ್ತಾಕ್ಕೂ ಬೆಳ್ಳೀಯಾ ಕೊಳಗಕೂ
ಇನ್ನೊಂದು ಕೊಳಗಾ ಹೆಚ್ಹಾಕೀ
* * *
10. ಅಕ್ಕಿ ಬತ್ತದ ಪದ-2
ಸೋಬಾಂದಲೆ ದಾವೆ ಸುಗುಣರು ಬಿತ್ತಿದನೆಲ್ಲು
ಯಾಜಾಣರು ಬಿತ್ತಿ ಬೆಳೆದಾವೇ
ಯಾಜಾಣರು ಬಿತ್ತಿ ಬೆಳೆದಾವೆ ಈ ನೆಲ್ಲು
ನಾಲೆ ಗೊತ್ತೂರನೆ ಕೊಡುತಾವೆ
ನಾಲೆ ಗೊತ್ತುರನೆ ಕೊಡುತಾವೆ ಈ ನೆಲ್ಲು
ಮುಕ್ಕಣ್ಣೇಶ್ವರನ ಮದುವೀಗೇ
ಮುಕ್ಕಣ್ಣೇಶ್ವರನ ಮದುವೀಗೇ ಅಂದೇಳಿ
ಬಸವಣ್ಣನ ಕಟ್ಟಿ ತುಳಿಸ್ಯಾರೇ
ಬಸವಣ್ಣನ ಕಟ್ಟಿ ತುಳಿಸ್ಯಾರೆ ಅಣ್ಣಯ್ಯ
ಒಂದಕ್ಕಿ ಮೂ(ಡಿ) ಬಿಡುನಿಲ್ಲಾ
ಒಂದಕ್ಕಿ ಮೂ(ಡಿ) ಬಿಡುನಿಲ್ಲ ಅಣ್ಣಯ್ಯ.
ಮುಕ್ಕಣ್ಣೇಶ್ವರನ ಮದುವೀಗೇ
ಮುಕ್ಕಣೇಶ್ವರನ ಮದುವೀಗೆ ಅಂದೇಳಿ
ಆನೆಯ ಕಟ್ಟೀಗ ತುಳಿಸ್ಯಾರೇ
ಆನೆಯ ಕಟ್ಟೀಗ ತುಳಿಸ್ಯಾರೇ ಅಣ್ಣಯ್ಯ
ಒಂದಕ್ಕಿ ಕೇಸೂ ಬಿಡುನಿಲ್ಲಾ
ಒಂದಕ್ಕಿ ಕೇಸೂ ಬಿಡುನಿಲ್ಲಾ ಅಣ್ಣಯ್ಯ
ಗಾಜಿನ ಸೂಳೆಯರು ಬಂದೂ
ಗಾಜಿನ ಸೂಳೆಯರು ಬಂದು ಜೂಜಾಡಿ
ತುಳಿಸ್ಯಾರೆ ಅಕ್ಕಿ ಎಂಬುದೂ ಚೂರೆದ್ದು
ಸೋಬಂದಲೆ ದಾವೆ ಸುಗುಣರು ಬಿತ್ತಿದ ನೆಲ್ಲು
ಯಾಜಾಣರು ಬಿತ್ತಿ ಬೆಳೆದಾವೇ
ಯಾಜಾಣರು ಬಿತ್ತಿ ಬೆಳೆದಾವೆ ಈ ನೆಲ್ಲು
ಆನೆ ಮೆಟ್ಟಿದರೂ ಒಡಿಲಾರೂ
ಬಿದರೂ ಬೆಟ್ಟದ ಮೇಲೆ ಚದುರಂಗದೊರಳೂಡಿ
ಮದರಂಗಿ ಎಂಬ ವನಕೆಯಾ
ಮದರಂಗಿ ಎಂಬ ವನಕೆಯ ಹಿಡಕೊಂಡು
ನಾರ್ಯರು ಬಾಗಿದರೂ ಒರಳೀಗೆ
ಅಂದುಳೊಳ್ಳಿಗೇ ಗಂದಾ ದೂಪವ ತೋರಿ
ಗಂದಾಸಾಲಕ್ಕಿ ತೊಳುಸ್ಯಾರೇ
ಹಕ್ಕಿ ಹಾರಿತು ಕೋಟಿ ಚಕ್ಕೆ ಚೂರಿತು ಕೋಟಿ
ರಕ್ಕಸ ಕೋಟಿ ರಣ ಕೋಟೀ
ರಕ್ಕಸ ಕೋಟಿ ರಣ ಕೋಟಿ ನೇರಿದ್ದ
ರಕ್ಕೆ ಇದ್ದ ವನಕೇ ತರಿಸಯ್ಯ
ರಕ್ಕಿದ್ದ ಒನಕೆಯ ತರಿಸಿ ಕೈಯಲಿ ಕೊಟ್ಟು
ನಾರ್ಯಾರು ಬಾಗಿದರೂ ಒರಳೀಗೇ
ಗಂಸಾಲಕ್ಕಿ ತೊಳಸೊಯ್ದು ಈ ಮನೆಯ
ನಂಜುಂಡೇಶ್ವರನಾ ಮದುವೀಗೇ
ನಂಜುಂಡೇಶ್ವರನಾ ಮದುವೀಗೆ ಕುಟ್ಟಿದ ಬತ್ತ
ತುಂಡಾಗಿ ಅರುವತ್ತು [ಚೂರಾದೂ]
ಹಿತ್ತಲೊಳಗೊಂದು ಕಿತ್ತಲೆ ಗಿಡನೆಟ್ಟು
ಕಿತ್ತಳೆ ಕಂಚೀ ಫಲ ಬಂದೂ
ಕಿತ್ತಲೆ ಕಂಚೀ ಫಲಬಂದು ಗಿಣಿರಾಯ
ಹೊತ್ತಣ್ಣು ಕೇಳೋ ಮಣವಾದೂ
ಮಳೆಹೊಯ್ದರೆ ಹೊಯ್ಯಲಿ ಕೆರೆಕೋಡಿ ಕಟ್ಟಲಿ
ಹನ್ನೆರಡು ಕೋಡೇ ಹರಿಯಲೀ
ಹನ್ನೆರಡು ಕೋಡೇ ಹರಿಯಲಿ ನಮಗೌಡ್ರ
ಸಣಗದ್ದೆ ಸಾವಿರ ಬೆಳೆಯಾಲೀ                                                                                ॥
* * *
11. ಬತ್ತದ ಪದ
ಬಿದಿರಾ ಬೆಟ್ಟದ ಮೇಲೆ ಚದುರಂಗದೊಳಾಡಿ
ಮದನಾರಿ ಎಂಬ ಹೊಸ ಒನಕೆ- ತಕ್ಕೊಂಡು
ನಿಸ್ತ್ರೇರು ಪಾಡಿದರೊಂದು ಶುಭದಿಂದ
ನಾರೀ ಕುಟ್ಟಿದ ಬತ್ತ ತುಂಡೆರಡು ಬೆಂಡೆರಡನಾಗ್ಯಾವೆ
ನಾರೇರ ತಾಯಿ  ಶ್ರೀ ಗೌರಿ- ಕುಟ್ಟಿದ ಬತ್ತ
ದುಂಡಾ ಮಲ್ಲಿಗೆ ಸರವಾದು
ಒರಳು ಸ್ಯಾವಂತಿಗೆ ಒನಕೆ ಸುಳಿಗ್ಯಾದಿಗೆ
ಅದಕೆ ಪಂಜರದೊಂದರಗಿಣಿ – ಇಟುಕೊಂಡು
ಕನ್ನೇರು ಪಾಡಿದರೊಂದು ಶುಭದಿಂದ
ಸಣ್ಣೇಗೆ ಸಾವಿರಕಟ್ಟು ಸಣ್ಣುಳ್ಳರೊಡ್ಯಾಣ
ಅದಕೆ ಪಂಜರದೊಂದರಗಿಣಿ-ತಕ್ಕೊಂಡು
ರಂಬೇರು ಪಾಡಿದರೊಂದು ಶುಭದಿಂದ
ಅಂದಾದೊರಳೀಗೆ ಗಂಧದೂಪವ ತೋರಿ
ಸೂರ್ಯದೇವರ ಮದುವೀಗೆ-ಮಾಡ್ಸಿದಕ್ಕಿ
ಇನ್ನೊಂದ್ಹೇರಾಕಿ ಕೊಡಬೇಕು
ಅಂದಾದೊರಳೀಗೆ ಗಂಧ ಪುಷ್ಪವ ತೋರಿ
ಚಂದ್ರಾಕುಲದವರ ಮದುವೀಗೆ- ಮಾಡ್ಸಿದಕ್ಕಿ
ಮತ್ತೊಂದ್ಹೇರಾಕಿ ಕೊಡಬೇಕು
ಬಾಚಿ ಮಂಡೆನೆ ಕೆಟ್ಟ ಜಾಜಿ ಸಂಪಗೆ ಮುಡಿದು
ನಿಸ್ತ್ರೇರು ಪಾಡಿದರೊಂದು ಶುಭದಿಂದ
ಕಾರಗದ್ದೇನೆ ಬಿತ್ತಿ ಜಾಣ ದಂಡೇನೆ ಹಾಕಿ
ಯಾ ಜಾಣ ಬಿತ್ತಿ ಬೆಳೆದದ್ದು-ಈ ನೆಲ್ಲು
ಒಂಟೆ ಮೆಟ್ಟಿದರೂ ವಡೆವಲ್ದು
ಆ ಬತ್ತ ಈ ಬತ್ತ ದಬ್ಬಣಸಾಲೆ ಬತ್ತ
ಯಾ ಜಾಣ ಬಿತ್ತಿ ಬೆಳೆದದ್ದು- ಈ ನೆಲ್ಲು
ಆನೆ ಮೆಟ್ಟಿದರೂ ವಡೆವಲ್ಲು
ಆ ಬತ್ತ ಈ ಬತ್ತ ದಬ್ಬಣಸಾಲೆ ಬತ್ತ
ಯಾ ಜಾಣ ಬಿತ್ತಿ ಬೆಳೆದದ್ದು – ಈ ನೆಲ್ಲು
ಆನೆ ಮಟ್ಟಿದರೂ ವಡೆವಲ್ಲು
ಆ ಬತ್ತ ಈ ಬತ್ತ ಕೊಯಮತ್ತೂರು ಸಣ್ಣ ಬತ್ತ
ಯಾ ಜಾಣ ಬಿತ್ತಿ ಬೆಳೆದದ್ದು – ಈ ನೆಲ್ಲು
ಕುದುರೆ ಮೆಟ್ಟಿದರೂ ವಡೆವಲ್ಲು
ಬಿದಿರಾ ಬೆಟ್ಟದ ಮ್ಯಾಲೆ ಚದುರಂಗದೊಳಾಡಿ
ಮದನಾರಿ ಎಂಬ ಹೊಸ ಒನಕೆ-ತಕ್ಕೊಂಡು
ನಿಸ್ತ್ರೇರು ಪಾಡಿದರೊಂದು ಶುಭದಿಂದ
* * *
12. ಅಕ್ಕಿ ಪದ
ಸುವ್ವೀರೋ ಸಂಗಯ್ಯ ಸುವ್ವಿರೋ ಲಿಂಗಯ್ಯ
ಸುವ್ಬ ಬಂದರೆ ಬಾರೋ ಬಸವಯ್ಯ
ಅಕ್ಕಾ ನಾಗಮ್ಮನು ಚಿಕ್ಕ ಒನಿಕೆಯ ಪಿಡಿದು
ಅಕ್ಕಿ ಒಮ್ಮನಾ ತೊಳಿಸುತ್ತಾ-ನಿಸ್ತ್ರೇರು ಪಾಡಿದರು
ಮುಕ್ಕಣ್ಣು ಶಿವನು ಬರುವಾಗ
ನಮ್ಮಯ್ಯ ಬರುವಾಗ ಎಮ್ಮಯ್ಯ ಶರಣಾರೊ
ಕರ್ಮದ ಲೋಕ ಉಳಿಯಾವು-ಮುಂದಿನ್ನು
ಧರ್ಮದ ಗುರುಬಸವ ಬರುವಾಗ
ಕಾರಣಿಕ ದಿನವು ಘೋರ ಪಾತಕ ದಿನಬಂದು
ಏಳೂರಿಗೊಂದು ಏಳು ಸುತ್ತಿನ-ಕೋಟೆ
ಹಾಳಾಗುತಾನೆ ಜಗವೆಲ್ಲಾ
ಅಗಳಿದಾವು ಗಣಗೆ ಹಾಗಾದಾವು
ಕಾಕೆಯ ದಂಡು ಬರುವಾಗ-ಜಗವೆಲ್ಲ ಕೂಗು
ಬಟ್ಟೆಗಳ ವೈನಾದ ಊರೂರು
ಹೊಸಮನೆಗೆ ಹೋಗಬ್ಯಾಡ ಹಸರೂವು ಮುಡಿಬ್ಯಾಡ
ಹೊಸದಾಗಿ ನೀನು ಬರಬೇಡ
ಅಡಗೀಯ ಮನೆಯಲ್ಲಿ ಅರವತ್ತು ದೀವಿಗೆ
ಅರಿಯೇ ಕಾಣತ್ತೆ ಅಡಗೀಯ
ಅರಗಿಣಿಯಾಗಿದ್ರೆ ಮರದ ಮೇಲಿರುತ್ತಿದ್ದೆ
ಕಲಿಯೇ ಚಿತ್ತಾರಡಗೀಯ
ತೋಟಕೊದಣ್ಣ ಊಟಕ್ಕೆ ಬರಲಿಲ್ಲ
ಗಂಡು ಭೂತಾಳಿ ಗಜನಿಂಬೆ- ಮರನಡಿ
ದಂಡು ಬಿಟ್ಟಾನೆ ನನ ತಮ್ಮ
ಅಡ್ಡಾಗುಡ್ಡೇಲಿ ದೊಡ್ಡಮ್ಮ ಕಾಯೌವ್ವೆ
ದೊಡ್ಡೋರ ಮಗನೆ ನನ ತಮ್ಮ
ಸುವ್ವೀರೊ ಸಂಗಯ್ಯ ಸುವ್ವೀರೊ ಲಿಂಗಯ್ಯ
ಸುವ್ವ ಬಂದರೆ ಬಾರೋ ಬಸವಯ್ಯ


13. ಜ್ಯೋತಿಗೆಡೆ ಮಾಡುವ ಪದ
ಅಡಿಗಾಗಲಡಿಗಾಗಲಿ
ಒಳಗೀರೊ ಚಿನ್ನಯ್ಯರಿಗೆಡೆಯಾಗಲೆಡೆಯಾಗಲಿ
ಜಾಜೀಯ ವನಕೆ ಜಗಸ್ಯಾಲೆ ಮಂಚ
ಅದು ನಮ್ಮೈನ ಒರಿಗಾಡ ಮಂಚ
ನಾಲ್ಕು ಮೂಲೆಗೆ ಬಿಗುಸ್ಯಾರೆ ಕುಂಚ
ಸುರಗೀಯ ವನಕೆ ಸೊಗುಸಾವೆ ಮಂಚ
ಅದು ನಮ್ಮೈನ ತೂಗಾಡ ಮಂಚ
ನಾಲ್ಕು ಮೂಲೆಗೆ ಬಿಗುಸ್ಯಾರೆ ಕುಂಚ
ಸಂಪಿಗೆ ವನಕೆ ಸೊಗುಸಾವೆ ಮಂಚ
ಅದು ನಮ್ಮೈನ ವಾಲಾಡ ಮಂಚ
ನಾಲ್ಕು ಮೂಲೆಗೆ ಬಿಗುಸ್ಯಾರೆ ಕುಂಚ
ಕ್ಯಾದೀಯ ವನಕೆ ಕೆದುಸ್ಯಾಲೆ ಮಂಚ
ಅದು ನಮ್ಮೈನೆ ವಾಲಾಡ ಮಂಚ
ನಾಲ್ಕು ಮೂಲೆಗೆ ಬಿಗುಸ್ಯಾರೆ ಕುಂಚ
ಗೊರಟೀಯ ವನಕೆ ಗೊದುಸಾಲೆ ಮಂಚ
ಅದು ನಮ್ಮೈನ ಒರುಗಾಡ ಮಂಚ
ನಾಲ್ಕು ಮೂಲೆಗೆ ಬಿಗುಸ್ಯಾರೆ ಕುಂಚ
ಮಲ್ಲೀಗೆ ವನಕೆ ಮೊಗುಸಾಲೆ ಮಂಚ
ಅದು ನಮೈನ ನಿಂತಾಡ ಮಂಚ
ನಾಲ್ಕು ಮೂಲೆಗೆ ಬಿಗುಸ್ಯಾರೆ ಕುಂಚ
ಚೆಂಡು ಹೂವಿನೊನಕೆ ಜಗುದವೆ ಮಂಚ
ಅದು ನಮ್ಮೈನವಾಲಾಡ ಮಂಚ
ನಾಲ್ಕು ಮೂಲೆಗೆ ಬಿಗುಸ್ಯಾರೆ ಕುಂಚ
ಗುಲಾಬಿ ವನಕೆ ಗೊದುಸ್ಯಾಲೆ ಮಂಚ
ಅದು ನಮ್ಮೈನೆ ತೂಗಾಡ ಮಂಚ
ನಾಲ್ಕು ಮೂಲೆಗೆ ಬಿಗುಸ್ಯಾರೆ ಕುಂಚ
ಸೇವಂತಿಗೆ ವನಕೆ ಸೊಗುಸಾವೆ ಮಂಚ
ಅದು ನಮ್ಮೈನ ಒರುಗಾಡ ಮಂಚ
ನಾಲ್ಕು ಮೂಲೆಗೆ ಬಿಗುಸ್ಯಾರೆ ಕುಂಚ
ಮುತುಗೂನ ವನಕೆ ಮಗಚವೆ ಮಂಚ
ಅದು ನಮ್ಮೈನ ವಾಲಾಡ ಮಂಚ
ನಾಲ್ಕು ಮೂಲೆಗೆ ಬಿಗುಸ್ಯಾರೆ ಕುಂಚ
ಹುಲಿಯ ವನಕೆ ಹೊಗ್ಯಾವೆ ಮಂಚ
ಅದು ನಮ್ಮೈನ ತೂಗಾಡ ಮಂಚ
ನಾಲ್ಕು ಮೂಲೆಗೆ ಬಿಗುಸ್ಯಾರೆ ಕುಂಚ
ಚೀನಿಯ ವನಕೆ ಚಿಗುದವೆ ಮಂಚ
ಅದು ನಮ್ಮೈನ ತೂಗಾಡ ಮಂಚ
ನಾಲ್ಕು ಮೂಲೆಗೆ ಬಿಗುಸ್ಯಾರೆ ಕುಂಚ
ಅಡಿಗಾಗಲಡಿಗಾಗಲಿ
ಒಳಗಿರೋ ಚಿನ್ನಯ್ಯರಿಗೆಡೆಯಾಗಲೆಡೆಯಾಗಲಿ
***
14. ಪ್ರತಿ ಮನೆಯಿಂದ ಹೊರಡುವಾಗಿನ ಹಾಡು
ಹೋದೇವ್ ಹೊಸ್ತಾಲೇ ನಿಂದೀರೇ ಬಾಗಾಲೆ
ನಾಗ ಸಂಪಿಗೆಯೂ ನಡುಮಾನೆ
ನಾಗ ಸಂಪಿಗೆಯೂ ನಡುಮಾನೆ ದೇವರು ಕೋಣೆ
ಇಂದೋಗಿ ವರುಷಾಕೆ ಬರುತೇವೇ
15. ಜ್ಯೋತಿ ಕಳಿಸುವ ಪದ
ಬಡಗೇರಾ ಮನೆಯಾ ಅಡಗೋಲಗೆ ಇರುವಾಳ
ಅಡಗೋಲಗೆ ಕಣ್ಣಾ ಬಿಡುವಾಳೇ
ಅಡಗೋಲಗೆ ಕಣ್ಣಾ ಬಿಡುವಾಳ ಜೋತಮ್ಮ ತಾಯಿ
ಹೋಗೀ ಬಾರಮ್ಮ ನಿಮ್ಮ ತವರೀಗೇ                                                                     ॥
ಕಲ್ಲಾ ಮಂಟಪದಲ್ಲೀ ಕೆಂಡಸಂಪಿಗೆ ಹೂವಿನಂತೆ
ಕಲ್ಲಲ್ಲೀ ಕಣ್ಣಾ ಬಿಡುವವಳೇ
ಕಲ್ಲಲ್ಲಿ ಕಣ್ಣಾ ಬಿಡುವವಳೇ
ಕಲ್ಲಲ್ಲಿ ಕಣ್ಣಾ ಬಿಡುವವಳೆ ಜೋತಮ್ಮ ತಾಯಿ
ಹೋಗೀ ಬಾರಮ್ಮ ನಿಮ್ಮ ತವರೀಗೇ                                                                     ॥
ನೀರಿನಾ ಒಳಗೇ ಸೇರಿಕೊಂಡಿರುವವಳೇ
ನೀರೊಳಗೆ ಕಣ್ಣಾ ಬಿಡುವವಳೇ
ನೀರೊಳಗೆ ಕಣ್ಣಾ ಬಿಡುವವಳ ಜೋತಮ್ಮ ತಾಯಿ
ಹೋಗೀ ಬಾರಮ್ಮ ನಿಮ್ಮ ತವರೀಗೇ                               ॥


7.2 ಆರತಿ ಹಾಡುಗಳು
೧
ಚುಕ್ಕಿಯ ಸೀರಿನುಟ್ಟು ಚುನುಕದ ಬಟ್ಟನಿಟ್ಟು
ಶಂಬೋ ಶಿವನು ರಂಬಿ ಪಾರ್ಬತಿಗಾರೂತಿ ಬೆಳಗುವೇನೆ
ಸಾರಿ ಬಂದೆವೆ ದಾರಿಗಿ ನಾಯೇನೆಂದೆ
ರೀ ರೀ ಮೊದುಲಾಗಿ ಪಾರ್ಬತಿಗಾರೂತಿ ಬೆಳಗುವೇನೆ
ಗಂಜಿಯ ಸೀರಿನುಟ್ಟು ಗಂಧದ ಬಟ್ಟನಿಟ್ಟು
ಶಂಬೊ ಶಿವನು ರಂಬಿ ಪಾರ್ಬತಿಗಾರುತಿ ಬೆಳಗುವೇನೆ
೨
ಮುತ್ತಿಂದೆ ಒಂದಾರ‌್ತ ಮಾಡಿ
ಮುತ್ತ ಮಾಣಿಕುದಾರ‌್ತ ಮಾಡಿ
ಮುತ್ತಿಂದೆ ಒಂದಾರ‌್ತ ಮಾಡಿ
ಮುತ್ತ ಮಾಣಿಕುದಾರ‌್ತ ಮಾಡಿ
ಮಿತ್ರೇರಯಿವರು ಕೂಡಿ ಪೀಡಿರತುಗೆ
ಆರೂತಿ ಬೆಳಗಿರಿ ಗವರಮ್ಮಗೆ
ಮಿತ್ರೇರಯಿವರು ಕೂಡಿ ಪೀಡಿರತುಗೆ
ಆರೂತಿ ಬೆಳಗಿರಿ ಗವರಮ್ಮಗೆ
ಭಂಗರದೆ ಒಂದಾರ‌್ತ ಮಾಡಿ
ಭಂಗಾರ ಮಾಣಿಕುದಾರ‌್ತ ಮಾಡಿ
ಭಂಗರದೆ ಒಂದಾರ‌್ತ ಮಾಡಿ
ಭಂಗಾರ ಮಾಣಿಕುದಾರ‌್ತ ಮಾಡಿ
ಗಿರಜಿ ಕಲ್ಯಾಣದಲ್ಲಿ ಗೀರಮಲ್ಲಿಗೆ
ಆರೂತಿ ಬೆಳಗಿರಿ ಗವರಮ್ಮಗೆ
ಗಿರಜಿ ಕಲ್ಯಾಣದಲ್ಲಿ ಗೀರಮಲ್ಲಿಗೆ
ಆರೂತಿ ಬೆಳಗಿರಿ ಗವರಮ್ಮಗೆ
೩
ಮುತ್ತಿನಾರೂತಿರವ್ವ ರತ್ನದಾರೂತಿ
ಮುತ್ತಿನಾರೂತಿರವ್ವ ರತ್ನದಾರೂತಿ
ಎತ್ತಿ ಬೆಳಗೀರಿ ನೀವು ಸೂರ್ಯರಂಗಗೆ
ಸೂರ್ಯರಂಗಗೇ ಸೂವಾಸದೇವಗೆ
ವಾಸನುಳರಾಣಿಗೆ ಉಲ್ಲಾಸದಿಂದಲಿ
ವಾಸನುಳರಾಣಿಗೆ ಉಲ್ಲಾಸದಿಂದಲಿ
ಭಂಗಾರಾರೂತಿರವ್ವ ರತ್ನದಾರೂತಿ
ಭಂಗಾರಾರೂತಿರವ್ವ ರತ್ನದಾರೂತಿ
ಎತ್ತಿ ಬೆಳಗೀರಿ ನೀವು ಸೂರ್ಯರಂಗಗೆ
ಸೂರ್ಯರಂಗಗೇ ಸೂವಾಸದೇವಗೆ
ವಾಸನುಳರಾಣಿಗೆ ಉಲ್ಲಾಸದಿಂದಲಿ
ವಾಸನುಳರಾಣಿಗೆ ಉಲ್ಲಾಸದಿಂದಲಿ
೪
ಟೆಂಗಿನಕಾಯಿ ತರಸಿ ತಂಗೇರುಡಿಯಲ್ಲಿ ಧರಸಿ
ಟೆಂಗಿನಕಾಯಿ ತರಸಿ ತಂಗೇರುಡಿಯಲ್ಲಿ ಧರಸಿ
ಆರೂತಿ ಮಾಡ ಮೇಘಾ ಗಾಂಧಿಜಿಮಾತ್ಮರಿಗಾ
ಆರೂತಿ ಮಾಡ ಮೇಘಾ ಗಾಂಧಿಜಿಮಾತ್ಮರಿಗಾ
ಬಾಳೆಯ ಹಣ್ಣ ತರಸಿ ಬಾಲೇರುಡಿಯಲ್ಲಿ ಧರಸಿ
ಬಾಳೆಯ ಹಣ್ಣ ತರಸಿ ಬಾಲೇರುಡಿಯಲ್ಲಿ ಧರಸಿ
ಆರೂತಿ ಮಾಡ ಮೇಘಾ ಗಾಂಧಿಜಿಮಾತ್ಮರಿಗಾ
ಆರೂತಿ ಮಾಡ ಮೇಘಾ ಗಾಂಧಿಜಿಮಾತ್ಮರಿಗಾ
೫
ಚೂಳದಾಪೂರ ತಳದಲ್ಲಿ ಏನೇನು ಕಂಡೆನೆ
ಚೂಳದಾಪೂರ ತಳದಲ್ಲಿ ಏನೇನು ಕಂಡೆನೆ
ಎಡಕ ನಂದಿಯ ಕೋಲು ಬಲಕ ಪಾಲಿಕಗೋಳು
ಛೆಯ ಹೂವ ಛೆತ್ತರಿ ಗುಡಿ ಮುಂದೆ ಕಂಡೆನೆ
ಗುಗ್ಗಳದಾರೂತಿ ಗುಡಿ ಮುಂದೆ ಕಂಡನೆ
ಆಶಾಳದಾಶಾಳದ್ಹೂವ ಗುಡಿ ಮುಂದೆ ಕಂಡೆನೆ
ಎಲ್ಲದ್ಹೂವಿನಖಿನ ಬೆಲ್ಲಪತ್ತರಿದ್ಹೂವ
ಜಯ ಮಂಗಳಾರೂತಿ ಸುಬೆಮಂಗಲಂ
ಶಿವ ಪಾರಬತಿ ತಳದಲ್ಲಿ ಏನೇನು ಕಂಡೆನೆ
ಶಿವ ಪಾರಬತಿ ತಳದಲ್ಲಿ ಏನೇನು ಕಂಡೆನೆ
ಎಡಕ ನಂದಿಯ ಕೋಲು ಬಲಕ ಪಾಲಿಕಗೋಳು
ಛೆಯ ಹೂವ ಛೆತ್ತರಿ ಗುಡಿ ಮುಂದೆ ಕಂಡೆನೆ
ಗುಗ್ಗಳದಾರೂತಿ ಗುಡಿ ಮುಂದೆ ಕಂಡೆನೆ
ಆಶಾಳದಾಶಾಳದ್ಹೂವ ಗುಡಿ ಮುಂದೆ ಕಂಡೆನೆ
ಎಲ್ಲದ್ಹೂವಿನಖಿನ ಬೆಲ್ಲ ಪತ್ತರಿದ್ಹೂವ
ಜಯ ಮಂಗಳಾರೂತಿ ಸುಬೆಮಂಗಲಂ
ಜಯ ಮಂಗಳಾರೂತಿ ಸುಬೆಮಂಗಲಂ
೬
ಖಾರಿಕಗೊಲ್ಲೆ ಬಾಗಿ ನಡದವು ತಬಕಾ ಥುಂಬನು ಬಾ
ತಬಕಾ ಥುಂಬನು ಬಾ ಶ್ರೀ ನಮ್ಮಾರುತಿ ಮಾಡಣು ಬಾ
ತಬಕಾ ಥುಂಬನು ಬಾ ಶ್ರೀ ನಮ್ಮಾರುತಿ ಮಾಡಣು ಬಾ
ಬಾದಮಗೊಲ್ಲೆ ಬಾಗಿ ನಡದವು ತಬಕಾ ಥುಂಬನು ಬಾ
ತಬಕಾ ಥುಂಬನು ಬಾ ಶ್ರೀ ನಮ್ಮಾರುತಿ ಮಾಡಣು ಬಾ
ತಬಕಾ ಥುಂಬನು ಬಾ ಶ್ರೀ ನಮ್ಮಾರುತಿ ಮಾಡಣು ಬಾ
ಲಿಂಬಿಯಗೊಲ್ಲೆ ಬಾಗಿ ನಡದವು ತಬಕಾ ಥುಂಬನು ಬಾ
ತಬಕಾ ಥುಂಬನು ಬಾ ಶ್ರೀ ನಮ್ಮಾರುತಿ ಮಾಡಣು ಬಾ
ತಬಕಾ ಥುಂಬನು ಬಾ ಶ್ರೀ ನಮ್ಮಾರುತಿ ಮಾಡಣು ಬಾ
ಬಾರಿಯಗೊಲ್ಲೆ ಬಾಗಿ ನಡದವು ತಬಕಾ ಥುಂಬನು ಬಾ
ತಬಕಾ ಥುಂಬನು ಬಾ ಶ್ರೀ ನಮ್ಮಾರುತಿ ಮಾಡಣು ಬಾ
ತಬಕಾ ಥುಂಬನು ಬಾ ಶ್ರೀ ನಮ್ಮಾರುತಿ ಮಾಡಣು ಬಾ
ಕಾರಿಯಗೊಲ್ಲೆ ಬಾಗಿ ನಡದವು ತಬಕಾ ಥುಂಬನು ಬಾ
ತಬಕಾ ಥುಂಬನು ಬಾ ಶ್ರೀ ನಮ್ಮಾರುತಿ ಮಾಡಣು ಬಾ
ತಬಕಾ ಥುಂಬನು ಬಾ ಶ್ರೀ ನಮ್ಮಾರುತಿ ಮಾಡಣು ಬಾ
೭
ಚುಳದಾಪೂರಕ ನಾನೇ ಹೋದ
ತುಕಾಬಾಯಿ ತಾನೆ ಬಂದ್ಳು
ಹೂವಿನ ರಾಯಾ ತಂದು
ಆರೂತಿ ಮಾಡಾಲೆನ್ರಿ
ಶಾರಾ ಶ್ರೀ ಶಲ್ಯ ನಿಮಗೆ
ಹೂವಿನ ರಾಯಾ ತಂದು
ಆರೂತಿ ಮಾಡಾಲೆನ್ರಿ
ಎಕಲಾರಕ ನಾನೇ ಹೋದ
ತುಕಬಾಯಿ ತಾನೆ ಬಂದ್ಳು
ಹೂವಿನ ರಾಯಾ ತಂದು
ಆರೂತಿ ಮಾಡಾಲೆನ್ರಿ
ಶಾರಾ ಶ್ರೀ ಶಲ್ಯ ನಿಮಗೆ
ಹೂವಿನ ರಾಯಾ ತಂದು
ಆರೂತಿ ಮಾಡಾಲೆನ್ರಿ
೮
ಎಳ್ಳಿಂದೊಂದಾರುತಗಿ ಮಾಡಲೆ
ಗವರಿ ಪಾಡಲೆ
ಗವರಿ ದಾಳಂಬಲೆ
ಗವರಿ ಧೂಳಂಬಲೆ
ಮುತ್ತಿನ ಕೂಡ
ತುಪ್ಪದೊಂದಾರುತಗಿ ಮಾಡಲೆ
ಗವರಿ ಪಾಡಲೆ
ಗವರಿ ದಾಳಂಬಲೆ
ಗವರಿ ಧೂಳಂಬಲೆ
ಮುತ್ತಿನ ಕೂಡ
ಮಂಗಳಾರತಿ ಹಾಡು
ಜಯಮಂಗಲಂ ನಿತ್ಯ ಸುಯಿಮಂಗಲಂ       ॥ಪ ॥
ಅಂದುಳ್ಳ ಅರಮನಿ ಚಂದುಳ್ಳ ಪಡಸಾಲಿ
ಹೊಂದಿಸಿ ಕುಂತಾವ ಹಲಗಿಗೋಳ ॥ಜಯಮಂಗಲಂ…
ರಾಯ ಬಮ್ಮಣ್ಣನ ಅರಮನಿ ಬಾಗಿಲ್ದಾಗ
ಚಂದದಲಿ ಕುಂತಾಳ ಗೌರಮ್ಮ ॥ಜಯಮಂಗಲಂ                                        ॥1 ॥
ಆಯುಳ್ಳ ಅರಮನಿ ಛಾಯುಳ್ಳ ಪಡಸಾಲಿ
ಜೋಡಿಸಿ ಕುಂತಾವ ಹಲಗಿಗೋಳ ॥ಜಯಮಂಗಲಂ…
ಶೆಟ್ಟಿ ಶೀತಲನ ಅರಮನಿ ಬಾಗಿಲ್ದಾಗ
ಛಾಯೆದಲ್ಲಿ ಕುಂತಾಳ ಗೌರಮ್ಮ ॥ಜಯಮಂಗಲಂ                                      ॥2 ॥
ದೊಡ್ಡಹರಿವಾಣದಾಗ ದೊಡ್ಡಕ್ಕಿ ಪಾಯಸ
ಸಜ್ಜಕದ್ಹೋಳಿಗಿ ತುಂಬ ತಿಳಿದುಪ್ಪsವ  ಜಯಮಂಗಲಂ…
ದೊಡ್ಡಾಕಿ ಸುಸುಮಕ್ಕ ನೈವೇದ್ಯ ಮಾಡಿದರ
ಇನ್ನಷ್ಟು ಸೌಭಾಗ್ಯ ತನಗೆಂದಳs ॥ಜಯಮಂಗಲಂ                                     ॥3 ॥
ಸಣ್ಣ ಹರಿವಾಣದಾಗ ಸಣ್ಣಕ್ಕಿ ಪಾಯಸ
ಎಣ್ಣಿಹೋಳಿಗಿ ಮುಂದ ತಿಳಿದುಪ್ಪವ  ಜಯಮಂಗಲಂ…
ಸಣ್ಣಾಕಿ ನಾಗಮ್ಮ ನೈವೇದ್ಯ ಮಾಡಿದರ
ಇನ್ನಷ್ಟು ಸೌಭಾಗ್ಯ ತನಗೆಂದಳ ॥ಜಯಮಂಗಲಂ                                       ॥4 ॥
ತಾಯಿ ಗೌರಮ್ಮ ತನ್ನ ವಾಲಿಯ ತೆಳಗಿರುವ
ಛಾಯೆವುಳ್ಳ ಐದು ಮುತ್ತ ತೆಗೆದ ॥ಜಯಮಂಗಲಂ…
ಬಾಲಿ ಸುಸ್ಮಕ್ಕಗ ಬಾಬಾ ಎನುತಲಿ
ಬಾಲನ ಸಂತಾನ ಕೊಡುತಿಹಳ ॥ಜಯಮಂಗಲಂ                                      ॥5 ॥
ಅಕ್ಕ ಗೌರಮ್ಮ ತನ್ನ ನತ್ತಿನ ತೆಳಗಿರುವ
ಕಪ್ಪವುಳ್ಳ ಐದು ಮುತ್ತತಗದ ॥ಜಯಮಂಗಲಂ…
ಮಿತ್ರಿ ಸುಸಮಕ್ಕಾಗ ಬಾಬಾ ಎನುತಲಿ
ಪುತ್ರಾನ ಸಂತಾನ ಕೊಡುತಿಹಳ್ಳ ॥ಜಯಮಂಗಲಂ                                    ॥6 ॥
* * *
7.3 ಸಾಂದರ್ಭಿಕ ಹಾಡುಗಳು
1. ದೇವರ ಪದ
[1]ದೀಪೋಳಿಗೆನ್ನಿರೋ ನಮ್ಮೂರ ಇನಾಯ್ಕಗೆ
ದೀಪೋಳಿಗೆನ್ನಿರೊ ನಮ್ಮೂರ ಗ್ರಾಮಗೆ
ದೀಪೋಳಿಗೆನ್ನಿರೊ ನಮ್ಮೂರ ಭೂತಗೆ
ದೀಪೋಳಿಗೆನ್ನಿರೊ ನಮ್ಮೂರ ಈಸೂರಗೆ
ದೀಪೋಳಿಗೆನ್ನಿರೊ ನಮ್ಮೂರ ಚೌಡಿಗೆ
ದೀಪೋಳಿಗೆನ್ನಿರೊ ನಮ್ಮೂರ ಜಟಕಾಗೆ
ದೀಪೋಳಿಗೆನ್ನಿರೊ ನಮ್ಮೂರ ಬಸವಗೆ
ದೀಪೋಳಿಗೆನ್ನಿರೊ ದೀಪೋಳಿಗೆ
ನಮ್ಮೂರ ಗ್ರಾಮಗೆ ಒಂದು ಕೈಸತ್ತಿಗೆ
ಒಂದು ಕೈ ಸತ್ತಿಗೂ ಬೆರಳು ಬೆರಳು ಉಂಗುರ
ಬೆರಳು ಬೆರಳು ಉಂಗುರ ಬೇರೊಂದು ಕಳಿಸ
ನಮ್ಮೂರ ಭೂತಾಯ್ಗೆ ಎರಡು ಕೈಸತ್ತಿಗೆ
ಎರಡು ಕೈಸತ್ತಿಗೂ ಬೆರಳು ಬೆರಳು ಉಂಗುರ
ಬೆರಳು ಬೆರಳು ಉಂಗುರ ಬೇರೊಂದು ಕಳಿಸ
ನಮ್ಮೂರ ಚೌಡಿಗೆ ಮೂರು ಕೈಸತ್ತಿಗೆ
ಮೂರು ಕೈಸತ್ತಿಗೂ ಬೆರಳು ಬೆರಳು ಉಂಗುರ
ಬೆರಳು ಬೆರಳು ಉಂಗುರ ಬೇರೊಂದು ಕಳಸ
ನಮ್ಮೂರ ನಾಗಗೆ ನಾಲ್ಕು ಕೈಸತ್ತಿಗೆ
ನಾಲ್ಕು ಕೈಸತ್ತಿಗೂ ಬೆರಳು ಉಂಗುರ
ಬೆರಳು ಬೆರಳು ಉಂಗುರ ಬೇರೊಂದು ಕಳಸ
ನಮ್ಮೂರ ಈಸುರೆಗೆ ಇದು ಕೈಸತ್ತಿಗೆ
ಐದು ಕೈಸತ್ತಿಗೂ ಬೆರಳು ಬೆರಳು ಉಂಗುರ
ಬೆರಳು ಬೆರಳು ಉಂಗುರ ಬೇರೊಂದು ಕಳಸ
ನಮ್ಮೂರ ಅಮ್ಮೊರ‌್ಗೆ ಆರು ಕೈಸತ್ತಿಗೆ
ಆರು ಕೈಸತ್ತಿಗೂ ಬೆರಳು ಬೆರಳು ಉಂಗುರ
ಬೆರಳು ಬೆರಳು ಉಂಗುರ ಬೇರೊಂದು ಕಳಿಸ
ಹಟ್ಟೀಯ ಕರುವಿಗೆ ಏಳು ಕೈಸತ್ತಿಗೆ
ಏಳು ಕೈಸತ್ತಿಗೂ ಬೆರಳು ಬೆರಳು ಉಂಗುರ
ಬೆರಳು ಬೆರಳು ಉಂಗುರ ಬೇರೊಂದು ಉಂಗುರ
ಭೂಮಿ ತಾಯಿಗೆ ಎಂಟು ಕೈಸತ್ತಿಗೆ
ಎಂಟು ಕೈಸತ್ತಿಗೂ ಬೆರಳು ಬೆರಳು ಉಂಗುರ
ಬೆರಳು ಬೆರಳು ಉಂಗುರ ಬೇರೊಂದು ಕಳಿಸ
* * *

2. ಗಣಪತಿ ಪದ
ಹೂವೋ ಹೂವ್ವನ್ನಿರೇ ಹೂವ್ವನ್ನಿರಳುಲಾಗೇ
ಹೂವ್ವೆ ಚೆಲ್ಯ್‌ವೇ ವನುದಾಗೇ                                                                                  ॥
ಕಟ್ಟೇಳೂ ಕರಿಕೀಯಾ ಸಸಿ ಮೂರೂ ತಂಡಾಕೇ
ಲಂಡಾನಾಯಕನೇ ವಿನಾಯಕಾ
ಲಂಡಾನಾಯಕನೇ ವಿನಾಯಕನಾ ಪಾದಕ್ಕೆ
ಸರಮುತ್ತನಿಟ್ಟೂ ಶರಣೆನ್ನೀ                                                                                       ॥
ಶಾರದೆಗೆ ಶರಣೆನ್ನೀ ಗಣಪತಿಗೇ ಕೈ ಮುಗಿರೀ
ರಾಜ್ಯಾನಾಳುವರಿಗೇ ದನಿದೋರೀ                                                                         ॥
ಪಣಿ ಪಣಿ ಹೊನ್ನಾದೂ ಸರಪಾಣೀ ಗಜ್ಜಾದೂ
ಪೂಜೇಗೊಂಬುವದೇನೋ ಬೆನವೈಗೇ
ಪೂಜೇಗೊಂಬುವದೇನೋ ಬೆನವೈನಾ ಪಾದಕ್ಕೆ
ಸರಮುತ್ತನಿಟ್ಟೂ ಶರಣೆನ್ನೀ                                                                                       ॥
ಶಾರದೆಗೆ ಶರಣೆನ್ನೀ ಗಣಪತಿಗೇ ಕೈಮುಗಿರೀ
ರಾಜ್ಯಾನಾಳುವರಿಗೇ, ದನಿದೋರೀ
ಭಕ್ತರ ಕೇರೀಲೀ ಬಲಗಡೆಯಲ್ಲಿರುವವನೇ
ಗೌರಮ್ಮನ ಮಗನೇ ಬೆನವೈಯ್ಯ
ಗೌರಮ್ಮನ ಮಗನೇ ಬೆನವೈಯ್ಯ ನಿಮ್ಮ ಕೂಡೆ
ಇನ್ನೊಂದು ಪದನಾ ಬರಕೊಳುವೇ                                                                        ॥
ಪದನಾ ಬರಕೊ[ಳು)ವೇ ಮತ್ತೇ ಸೊಲ್ಲಾಕೊಡುವ
ಕಲ್ತೇನೆಂಬುವರಿಗೇ ಹೇಳಿಕೊಡುವೇ
ಯಣ್ಣೇ ಅನ್ನಾದಂತೆ ಬಣ್ಣದ ಪದ್ಯಾದಂತೆ
ಹೊಸಮುತ್ತಿನ ಸರವಾ ತೆಗೆದಂತೇ
ಹೊಸ ಮುತ್ತಿನ ಸರವಾ ತೆಗೆದಂತೆ ಹಾಡಿನ
ಗೂಡಾ ಬಿಡಿಸರನಾ ಬರಹೇಳಿ
3. ತಿರುಪತಿ ಯಾತ್ರೆ ಪದ
ಬಲಗೊಂಬೇ ಬಲಗೊಂಬೇ ಬಲಭದ್ರರಾಯನ
ಬಲಗೈಯಲಿವಾಲೇ ಶ್ರೀಕಂಠಾ
ಬಲಗೈಯಲಿವಾಲೇ ಶ್ರೀಕಂಠ ಶ್ರೀನಿವಾಸನಾ
ಯಾತ್ರೇ ಹೊರಟಾರೂ ಹೊರಪಯಣಾ                                                                 ॥
ಮಾತಿಗಿಂತಾಮೊದಲೂ ಆತನಾ ಬಲಗೊಂಬೇ
ಕಾತೇಳ ಕಂಚೀ ತಿರುಪತೀ
ಕಾತೇಳ ಕಂಚೀ ತಿರುಪತೀ ತಿಮ್ಮಪ್ಪನಾ
ಯಾತ್ರೆ ಹೊರಟಾರೂ ಹೊರ ಪಯಣಾ                                                                  ॥
ಸಲ್ಲಿಗಿಂತ ಮೊದಲು ಬಲ್ಲವರಾ ಬಲಗೊಂಬೆ
ಎಳ್ಳೂ ಜೀರಿಗೆ ಬೆಳೆವಾಳಾ
ಎಳ್ಳೂ ಜೀರಿಗೆ ಬೆಳೆವಾಳಾ ಭೂಮಿತಾಯಿ
ಸರ್ತಿಗೆ ಸಾವೀರ ಗಾವುದಾ                                                                                     ॥
ತಣ್ಣೀರು ಸ್ನಾನ ಮಾಡೀ ಬಣ್ಣದ ಮಗುಟಾನುಟ್ಟೂ
ಗಂದಾದ ಬಟ್ಟೂ ಹಣೆಗಿಟ್ಟೂ
ಗಂಧಾರ ಬಟ್ಟೂ ಹಣೆಗಿಟ್ಟೂ ಹರಿಭಕ್ತರೂ
ಹಾಲೂ ಹಣ್ಣುಗಳೇ ಹಗಲೂಟಾ                                                                               ॥
ಹಾಲೂ ಹಣ್ಣುಗಳೇ ಹಗಲೂಟಾನುಂಡುಕೊಂಡು
ಹೊನ್ನೆಂಬಾ ಗಿರಿಗೇ ಹೊರಟಾರೂ
ಹಟ್ಟಿಲಿದ್ದ ಶ್ರೀ ಕವುಲೀ ಮೆಟ್ಟಲಿಗೇ ಹೊಡೆತಂದೂ
ಹಾಲಿನಲಿ ಶ್ರೀಪಾದಾ ತೊಳೆದಾರೂ
ಹಾಲಿನಲಿ ಶ್ರೀಪಾದ ತೊಳೆದಾರೂ ಕವುಲಮ್ಮಗ
ತುಪ್ಪಾದ ದೀವಿಗೆಯಾ ಹೊಚ್ಚಿದರೂ                                                                       ॥
ತುಪ್ಪದ ದೀವಿಗೆಯಾ ಹೊಚ್ಚಿದರು ತೊಳಸಮ್ಮಗೆ
ಹಣ್ಣಿಟ್ಟು ಕಾಯಾ ಒಡೆದಾರೂ
ಹಣ್ಣಿಟ್ಟು ಕಾಯಾ ಒಡೆದೂ ಪೂಜೆಯ ಮಾಡಿ
ಗೋವಿಂದನೆಂದೂ ಕೈಮುಗಿದೂ                                                                             ॥
ಮಕ್ಕಳೂ ಜೋಕೆ ಮನೆ ಜೋಕೆ ತೊಳಸಮ್ಮ
ಎಪ್ಪತ್ತು ಗಾವುದಾದೊಡೆಯಾನಾ
ಎಪ್ಪತ್ತು ಗಾವುದಾದೊಡೆಯಾ ತಿಮ್ಮಪ್ಪನಾ
ಯಾತ್ರೇಮಾಡಿ ಮನೆಗೇ ಬರುತೇವೇ                                                                    ॥
ಎಪ್ಪತ್ತು ಗಾವೂದಾದೊಡೆಯಾ ವೆಂಕಟ್ರಮಣ ದೇವರಿಗೆ
ಎಪ್ಪತ್ತೇಳೆಡೆಯಾ ಮಾಶೇಷಾ
ಎಪ್ಪತ್ತೇಳೆಡೆಯಾ ಮಾಶೇಷ ಗಿರಿಯಾಸುತ್ತಿ
ಹೆಡೆಯಾ ಬಿಚ್ಚಿ ಕೊಡೆಯಾ ಹಿಡಿದಾನೂ                                                                 ॥
ಹೆಡೆ ಬಿಚ್ಚಿ ಕೊಡೆಯಾ ಹಿಡಿದಾ ಗಿರಿವಾಸಕ್ಕೆ
ಗಿರಿಸುತ್ತಿ ಗಿರಿಯಾ ಏರ್ಯಾರೂ
ಗಿರಿವಾಸ ವೈಕುಂಠವಾಸಾಗೇ ಬಂಗಾರದ ಮಂಟಪ
ಗಾಳೀಗೋಪುರವೂ ಕಳಸಾವೂ
ಶಂಕಾಚಕ್ರಾವೂ ಪೀತಾಂಬರ ಧಾರಿಯೂ
ತೋಳಸೀ ಸರಗಾಳೂ ವನಮಾಲೇ
ತೋಳಸೀ ಸರಗಾಳೂ ವನಮಾಲೇ ವೆಂಕಟ್ರಮಣಗೆ
ಶಂಕೂ ನುಡಿದಾವೂ ದಿನದೀನಾ                                                                             ॥
ಶಂಕೂ ನುಡಿದಾವೂ ದಿನ ದಿನ ವೆಂಕಟ್ರಮಣ ದೇವರಿಗೆ
ಪಕ್ಷೀವಾಹನವೇ ಹೊರಪಯಣಾ
ಪಕ್ಷೀವಾಹನವೇ ಹೊರಪಯಣಾ ದೇವರಾ
ನೋಡಿದರೇ ಪಾಪಾ ಪರಿಹಾರಾ                                                                             ॥
ಹೊನ್ನೂ ಕಾಣಿಕೆ ಎಲ್ಲಾ ಚಿನ್ನದ ಕಣಜಕೆ ತುಂಬಿ
ಬಂಗಾರದ ಕೊಳಗೇ ತಲೆದಿಂಬೂ
ಬಂಗಾರದ ಕೊಳಗೇ ತಲೆದಿಂಬೂ ಗೋವಿಂದಸ್ವಾಮಿಗೆ
ಗೋವಿಂದಾನಂದೂ ಕೈಮುಗಿದೂ                                                                           ॥
ಕಪಿಲಾ ತೀರ್ಥಾವೂ ಸ್ವಾಮಿಯ ಪುಷ್ಕರಣಿ
ಆಕಾಶ ತೀರ್ಥಗಳಾ ಮಿಂದಾರೂ
ಆಕಾಶ ತೀರ್ಥಗಳಾ ಮಿಂದಾರು ಹರಿಭಕ್ತರು
ವರಾಹಸ್ವಾಮಿಯಾ ದರುಶಾನಾ                                                                             ॥
ವರಾಹ ಸ್ವಾಮಿಯಾ ದರ್ಶನಾ ಮಾಡಿಕೊಂಡು
ವೆಂಕಟರಮಣ ದೇವರಾ ದರುಶಾನಾ
ವೆಂಕಟರಮಣ ದೇವರಾ ದರ್ಶನಾ ಮಾಡ್ಯಾರು
ಮಂಗಳಾರತೀಯಾ ಬೆಳಗ್ಯಾರೊ                                                                           ॥
ಮಂಗಳಾರತಿಯಾ ಬೆಳಗ್ಯಾರು ಹರಿಭಕ್ತರು
ಪೊಂಗಲು ಪ್ರಸಾದ ಸವಿದಾರೂ
ಪೊಂಗಲು ಪ್ರಸಾದ ಸವಿದಾರು ಹರಿಭಕ್ತರೂ
ಗೋವಿಂದನೆಂದೂ ಗಿರುಸುತ್ತೀ                                                                                ॥
ಗೋವಿಂದನೆಂದೂ ಗಿರಿಸುತ್ತಿ ಹರಿಭಕ್ತರು
ಗಿರಿಸುತ್ತಿ ಗಿರಿಯಾ ಇಳಿದಾರೂ
ಗಿರಿಸುತ್ತಿ ಗಿರಿಯಾ ಇಳಿದಾರೂ ಹರಿಭಕ್ತರು
ಬಂದಾರು ತಮ್ಮಾ ಅರಮನೆಗೇ                                                                              ॥
ಅಂಗಳದ ತೊಳಸೀಗೆ ರಂಗಾ ಮಂಟಪಹೂಡಿ
ರಂಗಾವಾಲೆಯಾ ಬರೆದಾರೊ
ರಂಗವಾಲೆಯಾ ಬರೆದಾರೊ ಮುತ್ತೇದೇರು
ಪೊಂಗಲು ಪ್ರಸಾದಾ ಎಡೆಮಾಡೀ                                                                          ॥
ಹಣ್ಣಿಟ್ಟು ಕಾಯಾ ಬಡೆದೂ ಪೂಜೆಯ ಮಾಡಿ
ಮಂಗಳಾರತಿಯಾ ಬೆಳಗ್ಯಾರೊ
ಮಂಗಳಾರತಿಯಾ ಬೆಳಗ್ಯಾರು ಮುತ್ತೈದೇರು
ತೀರ್ಥಾಪ್ರಸಾದ ಧರಿಸ್ಯಾರೂ                                                                                  ॥
* * *
4. ಬಸವನ ಮೈ ತೊಳೆಯುವ ಪದ
ಬಸವಗೆ ಬಸವೆನ್ನಿರೋ ಬಸವೈನ ಪಾದಕ್ಕೆ ಶರಣೆನ್ನಿರೋ                                  ॥
ವಕ್ಕಳ ಹೊನ್ಹುಯಿದೂ ವಕ್ಕಾಳಾ ಮಣ್ಹುಯಿದು
ಅಪ್ಪಯ್ಯ ತೆಗೆಸ್ಯಾರೂ ಹೊಸಕೇರೇ
ಅಪ್ಪಯ್ಯ ತೆಗೆಸ್ಯಾರೂ ಹೊಸಕೆರೆ ಏರಿಮೇಲೇ
ಹೋರೀ ಬಸವೈಯ್ಯ ಹೊಳೆ ಮಿಂದೂ
ಹೋರೀ ಬಯವೈಯ್ಯ ಹೊಳೆಮಿಂದೂ ಬರುವಾಗ
ಹತ್ತೂ ಮದ್ದಾಲೇ ಕೈತಾಳಾ
ಹತ್ತೂ ಮದ್ದಾಲೇ ಕೈತಾಳ ಕಂಚಿನ ಗಂಟೆ
ಆಕಾಶಗಂಟೇ ನುಡಿದಾವೂ                                                                                      ॥
ಮೂಗಳ ಹೊನ್ಹುಯಿದೂ ಮೂಗಾಳಾ ಮಣ್ಹುಯಿದು
ಮಾವೈ ತೆಗಿಸ್ಯಾರೂ ಹೊಸಕೇರೇ
ಮಾವೈ ತೆಗಿಸ್ಯಾರೂ ಹೊಸಕೇರೆ ಏರೀಮೇಲೆ
ಹೊರೀ ಬಸವಯ್ಯ ಹೊಳೆಮಿಂದು
ಹೋರೀ ಬಸವಯ್ಯ ಹೊಂಳೆಮಿಂದೂ ಬರುವಾಗ
ಹತ್ತೂ ಮದ್ದಾಳೇ ಕೈತಾಳಾ
ಹತ್ತೂ ಮದ್ದಾಳೇ ಕೈತಾಳ ಕಂಚಿನ ಗಂಟೆ
ಆಕಾಶಗಂಟೇ ನುಡಿದಾವೂ                                                                                      ॥
ಐಗಳ ಹೊನ್ಹುಯಿದೂ ಐಗಾಳಾ ಮಣ್ಹುಯಿದು
ಅಣ್ಣೈ ತೆಗೆಸ್ಯಾರೂ ಹೊಸಕೇರೇ
ಅಣ್ಣೈ ತೆಗೆಸ್ಯಾರೂ ಹೊಸಕೆರೆ ದಂಡೇ ಮೇಲೆ
ಹಂಡಾ ಬಸವಯ್ಯ ಹೊಳೆಸಾಲೂ
ಹಂಡಾ ಬಸವೈಯ್ಯ ಹೊಳೆಸಾಲು ದುಮುಕಾಗ
ಕದ್ನೀ ಹಾರಿದವೂ ಗಗನಕ್ಕೇ                                                                                     ॥
ಹಾಲೂ ಅನ್ನುಂಡೂ ಸಾಲೇ ಜೋತರಸುತ್ತಿ
ಹೂವ್ವಿನ ಹಣೆ ಹಗ್ಗಾ ಬಲಗೈಲೀ
ಹೂವ್ವಿನ ಹಣೆ ಹಗ್ಗಾ ಬಲಗೈಲಿ ತಕ್ಕೊಂಡು
ಗೋವು ಮೈ ತೊಳೆವುದಕೇ ಹೊರಟಾರೂ                                                            ॥
ಯಣ್ಣೇ ಅನ್ನುಂಡೂ ಸಣ್ಣಾಚೋತರ ಸುತ್ತೀ
ಚಿನ್ನದ ಹಣೆ ಹಗ್ಗಾ ಬಲಗೈಲೀ
ಚಿನ್ನದ ಹಣೆ ಹಗ್ಗಾ ಬಲಗೈಲಿ ತಕ್ಕೊಂಡು
ಚೆನ್ನಿಗನ ಮೈ ತೊಳೆವುದಕೇ ಹೊರಟಾರೂ                                                          ॥
ಮುತ್ತುರು ಹೊಳೆಯಾಗೇ ಎತ್ತೂ ಮೈತೊಳೆವಾಗ
ಮುತ್ತಿನ ಉಂಗುರವಾ ಮರೆತೆದ್ದೂ
ಮುತ್ತಿನ ಉಂಗುರವಾ ಮರೆತೆದ್ದೊರಣ್ಣೈಯ್ಯ
ಹತ್ತಾಳೂ ಬಿಟ್ಟೂ ತರಿಸ್ಯಾರೂ
ಹೊನ್ನುರು ಹೊಳೆಯಾಗೇ ಚೆನ್ನಿಗನ ಮೈತೊಳೆವಾಗ
ಹೊನ್ನೀನುಂಗೂರಾ ಮರೆತದ್ದೂ
ಹೊನ್ನೀನುಂಗುರವಾ ಮರೆತೆದ್ದೊರಣ್ಣೈಯ್ಯ
ಐದಾಳೂ ಬಿಟ್ಟೂ ತರಿಸ್ಯಾರೂ                                                                                 ॥
ಕೆಮ್ಮಣ್ಣೋಣೀಲೀ ಬಿಮ್ಮಂಬೋದೇನಯ್ಯ
ಎತ್ತೂ ಬಸವೈಯ್ಯ ಹೊಳೆಮಿಂದೂ
ಎತ್ತೂ ಬಸವೈಯ್ಯ ಹೊಳೆಮಿಂದೂ ಬರುವಾಗ
ಸಾಲಿಗೆ ಸರಗಂಟೇ ನುಡಿದಾವೂ                                                                            ॥
ಹೊತ್ತರೆ ಮುಂಚೆದ್ದು ಪಚ್ಚೆ ನೀರಲಿ ಮುಖತೊಳೆದು
ವೀಭೂತಿ ಧರಿಸ್ಯಾರೂ ದಸನೀಗೇ
ವೀಭೂತಿ ಧರಿಸ್ಯಾರೂ ದಸನೀಗೇ ನಮ್ಮಯ್ಯ
ರನ್ನಾದಾ ಸಿಬ್ಲಾ ಬಲಗೈಲಿ
ರನ್ನಾದ ಸಿಬ್ಲಾ ಬಲಗೈಲಿ ತೆಕ್ಕೊಂಡು
ಚಂಡುಮಲ್ಲಿಗೆ ಹೂವಾ ಉಗುರಾಡೀ
ಚಂಡುಮಲ್ಲಿಗೆ ಹೂವಾ ಉಗುರಾಡಿ ಕೊತಂದು
ಚನ್ನಾಬಸವೈಯ್ಯನಾ ಸಿವಪೂಜೇ                                                                           ॥
ಮುಂಜಾನೆ ಎದ್ದೂ ಹಣಿನೀರಲಿ ಮುಖ ತೊಳೆದು
ವೀಭೂತಿ ದರಿಸ್ಯಾರೂ ದಸನೀಗೇ
ವೀಭೂತಿ ದರಿಸ್ಯಾರೂ ದಸನೀಗ ನಮ್ಮಯ್ಯ
ಬೆಳ್ಳೀಯಾ ಸಿಬ್ಲೇ ಬಲಗೈಲೀ
ಬೆಳ್ಳೀಯಾ ಸಿಬ್ಲೇ ಬಲಗೈಲಿ ತಕ್ಕೊಂಡು
ಲಿಂಗಾಮಲ್ಲಿಗೆ ಹೂವ್ವಾ ಕೊತಂದೂ
ಲಿಂಗಾ ಮಲ್ಲಿಗೆ ಹೂವ್ವಾ ಕೊತಂದೂ ನಮ್ಮಯ್ಯ
ಗೋವೂ ಕವುಲಮ್ಮನಾ ಸಿವಪೂಜೇ                                                                       ॥
ನಂದೀ ಮಣಿಯಾ ಮೇಲೆ ಹೊಂದೀರೂ ಪಾದಾವ
ಹೊಂದಿಟ್ಟ ಪಾದಾಕೇ ಇಡಿಗಾಯೀ
ಹೊಂದಿಟ್ಟ ಪಾದಾಕೇ ಇಡಿಗಾಯಿ ಬಿಡಿಹೊನ್ನು
ಹಾಲೂ ತುಪ್ಪಗಳೇ ನೈವೇದ್ಯಾ
ಹಾಲೂ ತುಪ್ಪಗಳೇ ನೈವೇದ್ಯ ಬಸವೈಗೆ
ಸಾಲೇನುಟ್ಟಮ್ಮಾ ಶರಣೆಂದೂ                                                                                ॥
ಅತ್ತೀಮಣಿಯಾ ಮೇಲೆ ಒತ್ತೀಡೋ ಪಾದಾವ
ಒತ್ತಿಟ್ಟ ಪಾದಾಕ್ಕೇ ಇಡಿಗಾಯೀ
ಒತ್ತಿಟ್ಟ ಪಾದಾಕ್ಕೇ ಇಡಿಗಾಯಿ ಬಿಡಿಹೊನ್ನು
ಗಂದಾ ಅಕ್ಷತೆಯೇ ನೈವೇದ್ಯಾ
ಗಂದಾಅಕ್ಷತೆಯೇ ನೈವೇದ್ಯ ಕವುಲಮ್ಮಗೇ
ಪುಟ್ಟೇನುಟ್ಟಮ್ಮಾ ಶರಣೆಂದೂ                                                                                 ॥
ವಕ್ಕಾಳಕ್ಕೀ ರೊಟ್ಟಿ ಯತಗಾಲ ಎಲೆಯಂತೆ
ಆದಾವೀಕೇರಿ ಒಳಗೆಲ್ಲಾ
ಆದಾವೀಕೇರೀ ಒಳಗೆಲ್ಲ ಪಚ್ಚೇತೆನೆ
ಒಪ್ಪಿದವು ಬಸವೈನಾ ಕೊರಳೀಗೇ
ಮೂಗಾಳಾಕ್ಕೀ ರೊಟ್ಟಿ ಮುತಗಾದ ಎಲೆಯಂತೆ
ಆದಾವೀ ಊರಾ ಒಳಗೆಲ್ಲಾ
ಆದಾವೀ ಊರಾ ಒಳಗೆಲ್ಲಾ ಉಗುಣೇಸರ
ಒಪ್ಪಿದವು ಬಸವೈನಾ ಕೊರಳೀಗೇ
ಒಪ್ಪಿದವು ಬಸವೈನಾ ಕೊರಳೀಗೆ ಬಸವೈನ
ಕಿವಿಯೂ ಕೇದಗೆಯಾ ಗರಿಯಂತೇ
ಕಿವಿಯೂ ಕೇದಗೆಯಾ ಗರಿಯಂತೆ ಬಸವೈನಾ
ಕಣ್ಣೂ ಕನ್ನಡಿಯಾ ಹಳಕಂತೇ                                                                                  ॥
ಐಗಾಳಕ್ಕೀರೊಟ್ಟಿ ಅರಳೀಯಾ ಎಲೆಯಂತೆ
ಆದಾವೀ ಸೀಮೇ ಒಳಗೆಲ್ಲಾ
ಆದಾವೀ ಸೀಮೇ ಒಳಗೆಲ್ಲಾ ಹೂವಿನ ಸಾರ
ಒಪ್ಪಿದವು ಬಸವೈನಾ ಕೊರಳೀಗೇ
ಒಪ್ಪಿದವು ಬಸವೈನಾ ಕೊರಳೀಗೇ ಬಸವೈನ
ಕೋಡು ಕ್ಯಾದಿಗೆಯಾ ಗರಿಯಂತೇ
ಕೋಡೂ ಕ್ಯಾದಿಗೆಯಾ ಗರಿಯಂತೆ ಬಸವೈನ
ಮೂಗೂ ಸಂಪಿಗೆಯಾ ಎಸಳಂತೇ                                                                          ॥
ಸಿಂಗಸಿರಿದ ಬಸವೈಯ್ಯ ಕೆಂಗರಿಸೀನೋಡ್ಯಾನೂ
ಮದ್ದಲೆ [ಸದ್ದಿನಲಿ] ಹೊರಟಾನು                                                                               ॥
ಹಾಲೂ ಅನ್ನುಂಡೂ ಸಾಲೇ ಜೋತರಸುತ್ತಿ
ಚಿನ್ನದ ಅರಿಕೋಲೇ ಬಲಗೈಲೀ
ಚಿನ್ನದ ಅರಿಕೋಲೇ ಬಲಗೈಲಿ ತೆಕ್ಕೊಂಡು
ಬೆರಿಸ್ಯಾಡೀ ರೊಟ್ಟೀ ಹರಿದಾರೂ
ಯಣ್ಣೇ ಅನ್ನುಂಡೂ ಸಣ್ಣಾ ಜೋತರಸುತ್ತೀ
ಬಣ್ಣಾದರಿಕೋಲೇ ಬಲಗೈಲೀ
ಬಣ್ಣಾದರಿಕೋಲೇ ಬಲಗೈಲಿ ತಕ್ಕೊಂಡೂ
ಅಟ್ಯಾಡೀ ರೊಟ್ಟೀ ಹರಿದಾರೂ                                                                                 ॥
ದೊಡ್ಡಾಗುಡ್ಡದ ಮೇಲೆ ಗೋವುಗಳಾ ಕಾಯುವರು
ವಜ್ರಾದುಂಗುರದಾ ಸುಗುಣೈಯ್ಯ
ವಜ್ರಾದುಂಗುರದಾ ಸುಗುಣೈಯ್ಯ ನಿಮ್ಮ ಗೋವು
ಯಾವಲ್ಲಿ [ಗಾ]ಡೀ ಮೇದಾವೂ
ಆಗುಡ್ಡಾ ಮೇದಾವೂ ಮಾಗುಡ್ಡ ಮೇದಾವು
ಮರಿಗುಡ್ಡಾದಲ್ಲೀ ತಿರಿಗ್ಯಾವೂ
ಮರಿಗುಡ್ಡಾದಲ್ಲೀ ತಿರಿಗ್ಯಾವೂ ನಮ್ಮ ಗೋವು
ಮದಗದ ಕೆರೆಯಲ್ಲೀ ನೀರು ಕುಡಿದೂ
ಮದಗದ ಕೆರೆಯಲ್ಲೀ ನೀರು ಕುಡಿದೂ ನಮ್ಮ ಗೋವು
ಅರಳೀ ಮರನಡಿಯಾ ತಿರಗ್ಯಾವೇ                                                                         ॥
ಜಾಲಾ ಕವುಲಾ ಕಾದಿ ಜಾವಕ್ಕೆ ಗುಂಡಿ ಬಿದ್ದು
ಜಾರಾಗಲ್ಲೊಡೆದೂ ಮಠಕಟ್ಟೀ
ಜಾರಾಗಲ್ಲೊಡೆದೂ ಮಠಕಟ್ಟೀ ಹೋರೀಹೊಳೆ
ನೀರೊಳ್ಳೇದಂದೂ ನೆಲೆಗೊಂಡಾ                                                                            ॥
ಜಾಲನ ಕಟ್ಟೋದೂ ಚಿನ್ನಾದಾ ನೆಲಗಟ್ಟು
ಜಾಲಾದಾ ಗೂಟೇ ಹದಿನಾರೂ
ಜಾಲಾದಾ ಗೂಟೇ ಹದಿನಾರು ಈ ಮನೆಯ
ಬಸವೈ ಬರುತಾನೇ ರಥನೇರೀ
ಬಸವೈ ಬರುತಾನೇ ರಥನೇರೀ ಈ ಮನೆಯ
ರಂಬೇರು ದೃಷ್ಟೀ ಸುಳಿರಮ್ಮಾ                                                                                ॥
ಎತ್ತಿನ ಕೊಟ್ಟಿಗೆಗೆ ಸುತ್ತಾನಾಗಂಧೀಗೆ
ಮುತ್ತೈದೆರ್ಹೊಚ್ಚೀ ದೀವಿಗೆಯಾ
ಮುತ್ತೈದೆರ್ಹೊಚ್ಚೀ ದೀವಿಗೆಯ ಈ ಮನೆಯ
ಗೋದೇವಿ ಬರುತಾರೇ ರಥನೇರೀ
ಗೋದೇವಿ ಬರುತಾರೇ ರಥನೇರಿ ಈ ಮನೆಯ
ಬಾಲೇರಾರತಿಯಾ ಬೆಳಗೀರೀ                                                                                ॥

[1]  1ದಿಮಿಸ್ಯಾಲೆನ್ನಿರೊ
5. ಹುಲಿ ಪದ
ಅಂಬನೋಡೋ ಅಂಬಿನಗರಿಯಾ ನೋಡೋ
ಜಂಗನೊಡೋ ಜಂಗಿನ ಧ್ವನಿಯಾ ನೋಡೋ                                                      ॥
ಒಂದೊಂದು ವಚನಕ್ಕೇ ದೇವಾರಾ ಬಲಗೊಂಬೇ
ಚಂದ್ರಾಕಾವಂತೀ ಮರಿ ಹುಲೀ
ಚಂದ್ರಾಕಾವಂತೀ ಮರಿ ಹುಲಿ ವಜ್ರಾನೆಂಬಾ
ದೇವರಾ ಮೊದಲೇ ಬಲಗೊಂಬೇ                                                                          ॥
ಮೊದಲಿನ ವಚನಕ್ಕೆ ಹಿರಿಯಾರಾ ಬಲಗೊಂಬೇ
ಸೂರ್ಯಕಾವಂತೀ ಮರಿಹುಲೀ
ಸೂರ್ಯಕಾವಂತೀ ಮರಿಹುಲಿ ವಜ್ರಾನೆಂಬಾ
ಭೂದೇವತೆ ಮೊದಲೇ ಬಲಗೊಂಬೇ                                                                     ॥
ಹುತ್ತಾಸಾರಂಗಾ ಮತ್ತೇ ಹುಲಿಯಾಬೇಟೇ
ಹುತ್ತಾದೊಳಗಿರುವಾ ಧರಣೀಯೂ
ಹುತ್ತಾದೊಳಗಿರುವ ಧರಣೀ ಸೇಬಿನ ಮರಿಯಾ
ಉತ್ತುಮ ರಾಡಿದ ಹುಲಿ ಬೇಟೇ                                                                               ॥
ಕಲ್ಲೂ ಸಾರಂಗಾ ಅಲ್ಲೇ ಹುಲಿಯಾ ಬೇಟೇ
ಕಲ್ಲೊಳಾಗಿರುವ ಗರುಡನಾ
ಕಲ್ಲೊಳಾಗಿರುವಾ ಗರುಡಾ ಸೇಬಿನ ಮರಿಯಾ
ಬಲ್ಲವರಾಡಿದರೂ ಹುಲಿಬೇಟೆ                                                                                   ॥
ನೀರೂ ಸಾರಂಗಾ ಬೇರೆ ಹುಲಿಯಾ ಬೇಟೇ
ನೀರೊಳಗಿರುವಾ ಗರುಡಾನಾ
ನೀರೊಳಗಿರುವಾ ಗರುಡಾ ಸೇಬಿನ ಮರಿಯಾ
ಧೀರಾರಾಡಿದರೂ ಹುಲಿಬೇಟೆ                                                                                  ॥
ಹಾಲೂ ಅನ್ನುಂಡೂ ಸಾಲೇ ಜೋತರ ಸುತ್ತೀ
ಚಿನ್ನಾದಾ ಕೋವೀ ಹೆಗಲೇರೀ
ಚಿನ್ನಾದ ಕೋವೀ ಹೆಗಲಾ ಮೇಲಿಟ್ಟುಕೊಂಡೂ
ಮಾವೈ ಹೊರಟಾರೂ ಹುಲಿಬೇಟೆ
ತುಪ್ಪಾ ಅನ್ನುಂಡೂ ಪಟ್ಟೇ ಜೋತರಸುತ್ತೀ
ಉಕ್ಕೀನಾ ಕೋವೀ ಹೆಗಲೇರೀ
ಉಕ್ಕೀನಾ ಕೋವೀ ಹೆಗಲೇಗೇರಿಸಿಕೊಂಡೂ
ಅಪ್ಪೈ ಹೊರಟಾರೂ ಹುಲಿಬೇಟೇ                                                                           ॥
ಅಣ್ಣಯ್ಯ ನಿಮ್ಮನಾಯೀ ಚಿನ್ನಾದಾ ಸರಪಾಣೀ
ಹಾಲೂ ಅನ್ನಗಳೇ ಹಗಲೂಟಾ
ಹಾಲೂ ಅನ್ನಗಳೇ ಹಗಲೂಟಾ ಉಂಡುಕೊಂಡೂ
ಅಣ್ಣಯ್ಯ ಹೊರಟಾರೂ ಹುಲಿಬೇಟೇ
ಭಾವಯ್ಯ ನಿಮ್ಮ ನಾಯಿ ಹೂವ್ವೀನಾ ಸರಪಾಣೀ
ಯಣ್ಣೆ ಅನ್ನಗಳೇ ಹಗಲೂಟಾ
ಯಣ್ಣೆ ಅನ್ನಗಳೇ ಹಗಲೂಟಾ ಉಂಡುಕೊಂಡೂ
ಭಾವಯ್ಯ ಹೊರಟಾರೂ ಹುಲಿಬೇಟೇ                                                                     ॥
ಅಂಚಂಚು ಹತ್ತುತ್ತಾ ಕುಂಚಾನೇ ಬೀಸುತ್ತಾ
ಮಿಂಚು ಕನ್ನಡಿಯಾ ಬೆಳಗುತ್ತಾ
ಮಿಂಚು ಕನ್ನಡಿಯಾ ಬೆಳಗುತ್ತಾ ನಮ್ಮ ಬಳಿಯಾ
ಕೆಂಚರು ಹೊರಟಾರೂ ಹುಲಿಬೇಟೇ
ಹಳ್ಳಳ್ಳ ಹತ್ತುತ್ತಾ ಚಾಮಾರ ಬೀಸುತ್ತಾ
ನೇಮಾ ಕನ್ನಡಿಯಾ ಬೆಳಗುತ್ತಾ
ನೇಮಾ ಕನ್ನಡಿಯಾ ಬೆಳಗುತ್ತಾ ನಮ್ಮ ಬಳಿಯಾ
ಭೀಮರು ಹೊರಟಾರೂ ಹುಲಿಬೇಟೇ                                                                      ॥
ಒಂದಂಬು ಎತ್ತಿದಾ ಒಂದಂಬು ಪೂಜೀದಾ
ನಂದೀಯ ಮರನಾ ಮರೆಗೊಂಡಾ
ನಂದೀಯಾ ಮರನಾ ಮರೆಗೊಂಡು ಬ್ಯಾಡರೆ ಹುಡುಗಾ
ನಿಂದೀದಾ ಹುಲಿಯಾ ಪರಣಕ್ಕೆ
ಒಂದಂಬು ಹೊಡೆದಾರೆ, ಕೆನ್ನೆಮೇಲೆ ಬಿದ್ದಾವೆ
ಕೆನ್ನೆಲ್ಲಾ ರಾಮಾ ರೈತಾದೂ
ಗುಡುಗುಡು ಗುಟ್ಟೀತೂ ಗುಡ್ಡಾಬೋರಾಡೀತೂ
ಮಗ್ಗಲಿಂದ ಮರಿಯಾ ಅಗಚೀತೂ
ಮಗ್ಗಲಿಂದಾ ಮರಿಯಾ ಅಗಚೀತು ಮರಿಗಳಿರಾ
ಹಗಲ್ಹಾಲೇ ನಿಮಗೇ ಹಗೆಯಾದೂ                                                                          ॥
ಆರಂಬು ಎತ್ತಿದಾ ಆರಂಬು ಪೂಜೀದ
ತಾರೀಯಾ ಮರನಾ ಮರಗೊಂಡಾ
ತಾರೀಯಾ ಮರನಾ ಮರೆಗೊಂಡಾ ಬ್ಯಾಡಾರಣ್ಣ
ತಾಗೀದಾ ಹುಲಿಯಾ ಪರಣಕ್ಕೆ
ಆರಂಬು ಹೊಡೆದಾರೆ ಮಾರೇ ಮೇಲೆ ಬಿದ್ದಾವು
ಮಾರೆಲ್ಲಾ ರಾಮಾ ರೈತಾದೂ
ಗುಡುಗುಡು ಗುಟ್ಟೀತೂ ಗುಡ್ಡಾ ಬೋರಾಡೀತೂ
ಬಲಗಾಲಲಿ ಮರಿಯಾ ಅಗಚೀತೂ
ಬಲಗಾಲಲಿ ಮರಿಯಾ ಅಗಚೀತೂ ಮರಿಗಳಿರಾ
ಇರುಳ್ಹಾಲೇ ನಿಮಗೇ ಹಗೆಯಾದೂ                                                                         ॥
ಹತ್ತಂಬೆತ್ತಿದಾ ಹತ್ತಂಬೂ ಪೂಜೀದಾ
ಅತ್ತೀಯ ಮರನಾ ಮರೆಗೊಂಡಾ
ಅತ್ತೀಯಾ ಮರನಾ ಮರೆಗೊಂಡು ಬ್ಯಾಡರಣ್ಣ
ನಿತ್ತೀದಾ ಹುಲಿಯಾ ಪರಣಕ್ಕೆ
ಹತ್ತಂಬು ಹೊಡೆಗಾರೇ ನೆತ್ತೀ ಮೇಲೆ ಬಿದ್ದಾವೂ
ನೆತ್ತೆಲ್ಲಾ ರಾಮಾ ರೈತಾದೂ
ಗುಡುಗುಡು ಗುಟ್ಟೀತೂ ಬೆಟ್ಟಾ ಬೋರಾಡೀತೂ
ಯಡಗೈಯಲಿ ಮರಿಯಾ ಅಗಚೀತೂ
ಯಡಗೈಯಲಿ ಮರಿಯಾ ಅಗಚೀತೂ ಮರಿಗಳಿರಾ
ತುಡುಹಾಲೇ ನಿಮಗೇ ಹಗೆಯಾದೂ                                                                       ॥
ಬೆಟ್ಟಾದೋರೇಲೀ ಬಿದ್ದೀತೂ ಪಟ್ಟೇವಾರಾ
ತಿದ್ದೀದಾ ಮೀಸೇ ಕುಡಿಹುಬ್ಬೂ
ತಿದ್ದೀದಾ ಮೀಸೆ ಕುಡಿಹುಬ್ಬೂ ಪಟ್ಟೇವಾರಾ
ಬಿದ್ದೀತೋ ಪಟ್ಟೆಬಾರಾಗಿದಿರಾಗಿ
ಗುಡ್ಡಾದೋರೇಲೀ ಒರಗೀತೂ ಗೇರುಕಾಳ
ತಿದ್ದೀದಾಮೀಸೆ ಕುಡಿಬಾಲಾ
ತಿದ್ದೀದಾ ಮೀಸೆ ಕುಡಿಬಾಲಾ ಗೇರುಕಾಳ
ಬಿದ್ದೀತು ಚಂದ್ರಾಮಾಗಿದುರಾಗೀ                                                                            ॥
ಅಪ್ಪೋಜೀಮನೆಯಾ ಉಪ್ಪರಿಗೇ ಇಳಿವಾಗಾ
ತೆಕ್ಕೇ ಕೊಂಡೀತೂ ಮರಿಹೂಲೀ
ತೆಕ್ಕೆಕೊಂಡೀತೂ ಮರಿಹೂಲಿ ಎಂಬ ಸುದ್ದಿ ಕೇಳಿ
ಪಕ್ಕಾನರಮನೆಗೆ ತಿರಿಗ್ಹೋಗಿ
ಪಕ್ಕಾನರಮನೆಗೆ ತಿರಿಗ್ಹೋಗಿ ಹೊನ್ನೂರಿಗ್ಹೋಗಿ
ಉಕ್ಕಿನ ಬಾಣಗಳಾ ಬಲಿಸ್ಯಾರೂ
ಮಾಮೋಜೀ ಮನೆಯಾ ಮಳಿಗೇ ಇಳಿವಾಗಾ
ಮಾಲೀಕೊಂಡಿತು ಮರಿಹೂಲೀ
ಮಾಲೀಕೊಂಡಿತು ಮರಿಹುಲಿ ಎಂಬಾಸುದ್ದೀಕೇಳಿ
ಬೇಗಾನರಮನೆಗೆ ತಿರಿಗ್ಹೋಗೀ
ಬೇಗಾನರಮನೆಗೇ ತಿರಿಗ್ಹೋಗಿ ಮಾಳೂರಿಗ್ಹೋಗಿ
ವಜ್ರದ ಬಾಣಗಳಾ ಬಲಿಸ್ಯಾರೂ                                                                              ॥
ಮುತ್ತೂರು ಹೊಲದಾಗೇ ಮತ್ತೊಂದು ಹೆದ್ದಾರೀಲೀ
ಉತ್ತಂಗದ ಹುಲಿಯಾ ತಡೆದಾರೂ
ಉತ್ತಂಗದ ಹುಲಿಯಾ ತಡೆದೂ ಹೇಳಿಕಳುಹೀಸೀ
ಮುತ್ತುರ ನಾಡರಸೂ ಬರಬೇಕು
ಮುತ್ತುರು ನಾಡರಸೂ ಬರಬೇಕು ಬರದಿದ್ರೇ
ಮಾತೀನಾ ಚಾಜೇ ನಿಮಗಿಲ್ಲಾ
ಹೊನ್ನೂರು ಹೊಲದಾಗೇ ಇನ್ನೊಂದು ಹೆದ್ದಾರೀಲೀ
ಪನ್ನಂಗದ ಹುಲಿಯಾ ತಡೆದಾರೂ
ಪನ್ನಂಗದ ಹುಲಿಯಾ ತಡೆದೂ ಹೇಳಿ ಕಳುಹಿಸೀ
ಹೊನ್ನೂರು ನಾಡರಸೂ ಬರಬೇಕು
ಹೊನ್ನೂರು ನಾಡರಸೂ ಬರಬೇಕು ಬರದಿದ್ರೇ
ವೀಳ್ಯಾದಾಚಾಚೇ ನಿಮಗಿಲ್ಲಾ                                                                                  ॥
ಹುಲಿಹೊಡೆದ ಅಣೈಗೇ ಏನೇನೂ ಉಡಿಗ್ಯಾರೇ
ಹೊನ್ನೂ ಹಚ್ಚಡವೇ ಉಡಿಗ್ಯಾರೇ
ಹೊನ್ನು ಹಚ್ಚಡವೇ ಉಡುಗ್ಯಾರೇ ಕೊಟ್ಟಾರೇ
ಗೋವೇ ರಾಜ್ಯಕ್ಕೇ ಬೆಲೆಯಾರೂ                                                                            ॥
* * *
6. ಚಂಡಿನ ಪದ
ಹೊತ್ತರೆ ಮುಂಚೆದ್ದೂ ಪಚ್ಚೇ ನೀರಲಿ ಮುಖ ತೊಳೆದೂ
ವಜ್ರದ ಹರಳೊಂಟೀ ಕಿವಿಗಿಟ್ಟೂ
ವಜ್ರದ ಹರಳೊಂಟೀ ಕಿವಿಯಾಗೇ ಇಟುಕೊಂಡೂ
ಹ್ಯಾಗಾಡಲಮ್ಮಾ ಶಿವಚಂಡೂ
ಹಿರಿಯಾರಾಡಿದ ಚಂಡೂ ಅರಿಯೇನೂ ಎಲ ಮಗನೇ
ಹಿರಿಯಾ ಗುರುಗಳಿಗೇ ಶರಣೆಂದೂ
ಹಿರಿಯಾ ಗುರುಗಳಿಗೇ ಶರಣೆಂದೂ ಆ ಲಗ್ಗೆ
ತಿರಿಗ್ಹೂಡೂ ಮೂಡಾ ಮುಖವಾಗೀ                                                                          ॥
ಮುಂಜಾನೇ ಎದ್ದೂ ಹಣಿನೀರಲಿ ಮುಖ ತೊಳೆದೂ
ಹವಳದ ಹರಳೊಂಟೀ ಕಿವಿಗಿಟ್ಟೂ
ಹವಳದ ಹರಳೊಂಟೀ ಕಿವಿಯಾಗಿಟ್ಟೂಕೊಂಡೂ
ಹ್ಯಾಗಾಡಲಮ್ಮಾ ಹರಿಚಂಡೂ
ಬಲ್ಲವರಾಡಿದ ಚಂಡೂ ಅರಿಯೇನೂ ಎಲ ಮಗನೇ
ಕುಂತಿದ್ದಾ ಸಭೆಗೇ ಶರಣೆಂದೂ
ಕುಂತಿದ್ದಾ ಸಭೆಗೇ ಶರಣೆಂದೂ ಆಲಗ್ಗೇ
ತಿರಿಗ್ಹೂಡೂ ಪಡುವಾ ಮುಖವಾಗೀ                                                                        ॥
ಇಲ್ಹೊಡೆದಾ ಚಂಡೂ ಇನ್ನೆಲ್ಲೀಗೈದಾವೂ
ಹೊನ್ನೂರಿಂದಾಚೇ ಹರಿಹಾರಾ
ಹೊನ್ನೂರಿಂಚಾಚೆ ಹರಿಹರದ ಬೈಲಾಗೆ
ಹಾರಿದವೂ ಲಗ್ಗೇ ಶಿವಚಂಡೂ
ಆನೇಯಾ ಮೇಲೆ ಅರಸೂಗಳು ಚಂಡಾಡಾಗ
ಅಂಗೈಯಲಿ ಹಿಡಿದಾರೂ ಶಿವಚಂಡೂ                                                                    ॥
ಇಲ್ಲಿಟ್ಟಾ ಚಂಡೂ ಇನ್ನೆಲ್ಲೀ ಹೋದಾವೂ
ಮುತ್ತೂರಿಂದಾಚೇ ಹರಿಹಾರಾ
ಮುತ್ತೂರಿಂದಾಚೇ ಹರಿಹರದಾ ಬೈಲಾಗೇ
ಹಾರಿದವೂ ಲಗ್ಗೇ ಹರಿಚಂಡೂ
ಕುದುರೇಯಾ ಮೇಲೆ ಚದುರರು ಚಂಡಾಡಾಗ
ಹೆಬ್ಬೆರಳಲಿ ಚಂಡೂ ಸಿಡಿದಾರೂ                                                                             ॥
ಒಂಟೇಯಾ ಮೇಲೆ ಬಂಟರು ಚಂಡಾಡಾಗಾ
ಕಿರುಬೆರಳಲಿ ಚೆಂಡೂ ಸಿಡಿದಾರೂ
ತಾಯಮ್ಮ ನಿಮ್ಮ ಮಗಗೇ ಯಣ್ಣೀ ಅನ್ನಾನಿಕ್ಕಿ
ಬಣ್ಣಾದ ಚಂಡೂ ಮಡಲೊಳಗೇ
ಬಣ್ಣಾದ ಚಂಡೂ ಮೆಲೊಳಗೇ ಇಟ್ಟುಕೊಂಡೂ
ಹೊಡೆದಾಡೋ ಮಗನೇ ಹರಿಚಂಡೂ
ಅಕ್ಕಮ್ಮ ನಿಮ್ಮ ಮಗಗೇ ತುಪ್ಪಾ ಅನ್ನಾನಿಕ್ಕಿ
ಉಕ್ಕೀನಾ ಚಂಡೂ ಮಡಲೊಳಗೇ
ಉಕ್ಕೀನಾ ಚಂಡೂ ಮಡಲೊಳಗೇ ಇಟ್ಟುಕೊಂಡೂ
ಇಟ್ಟಾಡೋ ಮಗನೇ ಶಿವಚಂಡೂ                                                                           ॥
ಮಾಳಿಗೇ ಒಳಗೇ ಕಾಲಾಮಂಚದ ಮೇಲೇ
ತಾಯಮ್ಮ ನಿಮ್ಮ ನಿದ್ರೇ ತಿಳಿಗಾವೇ
ತಾಯಮ್ಮ ನಿಮ್ಮ ನಿದ್ರೆ ತಿಳಿಗಾವೇ ನಾನ್ಹೊಡೆದಾ
ಬಣ್ಣಾದ ಚಂಡೂ ತೆಗೆದೀರಾ
ಚಂಡೂ ತೆಗೆದವರೂ ಅಕ್ಕಾ ತಂಗೀರೆಲ್ಲಾ
ಜಂಗೂಮರಲ್ಲಾ ಜನರಲ್ಲಾ
ಜಂಗೂಮರಲ್ಲಾ ಜನರಲ್ಲಾ ಮೂಡಿ ಬರುವಾ
ಸೂರ್ಯಾಮ ಅಲ್ಲ ದೇವರಲ್ಲಾ                                                                          ॥
ಉಪ್ಪರಿಗೇ ಒಳಗೇ ಪಟ್ಟೇ ಮಂಚದ ಮೇಲೆ
ಅಕ್ಕಮ್ಮ ನಿಮ್ಮ ನಿದ್ರೇ ತಿಳಿಗಾವೇ
ಅಕ್ಕಮ್ಮ ನಿಮ್ಮ ನಿದ್ರೆ ತಿಳಿಗಾವೇ ನಾಹೊಡೆದಾ
ಉಕ್ಕಿನಾ ಚಂಡೂ ತೆಗೆದೀರಾ
ಚೆಂಡೂ ತೆಗೆದವರೂ ನಾವಲ್ಲ ನೀವಲ್ಲಾ
ಜಂಗೂಮರಲ್ಲಾ ಜನರಲ್ಲಾ
ಜಂಗೂಮರಲ್ಲಾ ಜನರಲ್ಲಾ ಮೂಡೀ ಬರುವಾ
ಚಂದ್ರಾಮ ಅಲ್ಲಾ ದೇವರಲ್ಲಾ                                                                                  ॥
ಉಪ್ಪರಿಗೇ ಸುತ್ತಾ ಎಪ್ಪತ್ತು ತೆಂಗಿನತೋಪೂ
ಎಪ್ಪತ್ತಕ್ಕೆ ಎಪ್ಪತ್ತೇ ಕದ ಹೂಡೀ
ಎಪ್ಪತ್ತಕ್ಕೆ ಎಪ್ಪತ್ತೂ ಕದ ಹೂಡೀ ತಾಯಮ್ಮಾ
ಬಾಲಯ್ಯ ನಿಮ್ಮಾ ಮಗಗೆದ್ದಾ
ನುಗ್ಗೀ ಮರ ನಡಿಯಾ ಬಗ್ಗೀ ಬಂದವು ಚಂಡೂ
ಚಿನ್ನಯ್ಯ ನಿಮ್ಮಾ ಮಗಗೆದ್ದಾ                              ॥
7. ಮಂಚ ಕುಂಚದ ಪದ
ಒಂದ್ವಾರಕೊಂದೂ ಹೊನ್ನುಗಾರ ಮಂಚಾ
ಹೊನುಗಾಲ ಮರದಲ್ಲಿ ಕೊಯ್ಸ್ಯೆತೆ ಮಂಚಾ
ಹೊನ್ನೆಯ ಹೂವಿನಲ್ಲಿ ಬಿಗಿಸೈತೆ ಮಂಚಾ
ನಾಕು ಮೂಲೆಗೆ ನಾಕು ಹಾಕ್ಸೈತೆ ಕುಂಚಾ
ಆಲೂರಿಗೂ ಬೇಲೂರಿಗೂ ತೂಗ್ಯಾಡೋ ಮಂಚಾ
ಅದು ನಮ್ಮೈಯ್ಯರು ಮಲಗೂವ ಮಂಚಾ                                                             ॥
ಎರಡ್ವರಾಕೊಂದೂ ಎಲಗಾರ ಮಂಚಾ
ಎತಗಾಲ ಮರದಲ್ಲಿ ಕೊಯ್ವೈತೆ ಮಂಚಾ
ಎಕ್ಕೆಯ ಹೂವಿನಲ್ಲಿ ಬಿಗಿಸೈತೆ ಮಂಚಾ
ಅಂಟಂಟಿಗೆ ಜೆಲ್ಲೀ, ಹಾಕೈತೆ ಕುಂಚಾ
ಆಲೂರಿಗೂ ಬೇಲೂರಿಗೂ ತೂಗ್ಯಾಡೋ ಮಂಚಾ
ಅದು ನಮ್ಮೈಯ್ಯರೂ ಒರಗೂವ ಮಂಚಾ                                                              ॥
ಮೂರ‌್ವರಾಕೊಂದೂ ಮುದ್ದುಗಾರ ಮಂಚಾ
ಮತ್ತೀಯ ಮರದಲ್ಲಿ ಕೊಯ್ವೈತೆ ಮಂಚಾ
ಮುತುಗಾಲ ಹೂವಿನಲ್ಲಿ ಬಿಗಿಸೈತೆ ಮಂಚಾ
ನಾಕು ಮೂಲೆಗೆ ನಾಕು ಹಾಕ್ಸೈತೆ ಕುಂಚಾ
ಆಲೂರಿಗೂ ಬೇಲೂರಿಗೂ ತೂಗ್ಯಾಡೋ ಮಂಚಾ
ಅದು ನಮ್ಮೈಯ್ಯರು ಓದುವಾ ಮಂಚಾ                                                                 ॥
ನಾಕ್ವಾರಕೊಂದೂ ನಾಲ್ಗಾರ ಮಂಚಾ
ನೇರಲ ಮರದಲ್ಲಿ ಕೊಯ್ಸೈತೆ ಮಂಚಾ
ನಂದೀಯ ಹೂವಿನಲ್ಲಿ ಬಿಗಿಸೈತೆ ಮಂಚಾ
ಅಂಟಂಟಿಗೆ ಜಲ್ಲೀ ಹಾಕ್ಸೈತೆ ಕುಂಚಾ
ಆಲೂರಿಗೂ ಬೇಲೂರಿಗೂ ತೂಗ್ಯಾಡೋ ಮಂಚಾ                                                         ॥
ಐದ್ವಾರಾಕೊಂದೂ ಐಗಾರಾಮಂಚಾ
ಹತ್ತಿಯ ಹೂವಿನಲ್ಲಿ ಬಿಗಿಸೈತೆ ಮಂಚಾ
ನಾಕು ಮೂಲೆಗೆ ಸಾಕು ಹಾಕೈತೆ ಕುಂಚಾ
ಆಲೂರಿಗೂ ಬೇಲೂರಿಗೂ ತೂಗ್ಯಾಡೋ ಮಂಚಾ
ಅದು ನಮ್ಮೈಯ್ಯರು ಓಡ್ಯಾಸೋ ಮಂಚಾ                      ॥
8. ಹೆಣ್ಣು ಬೇಡುವ ಹಾಡು
ಆರರ ಕಂದಯ್ಯ ನಾಡಿಗರ ಚಿನ್ನಯ್ಯ
ಇಬ್ಬರೊಂದಾಗಿ ಏನೆಂದು-ತರುಬೂಡಿ
ಹೆಣ್ಣುಂಟೆ ನಿಮ್ಮ ಪುರದಲ್ಲಿ
ಹೆಣ್ಣೀಗೆ ಬರೋರು ನಿನೆಮನ್ನೆ ಬರಬೇಕಿತ್ತು
ನಿಮಗಿಂತ ಮೊದಲೆ ಕೌರವರಣ್ಣಯ್ಯ- ಒಂದು
ಹೆಣ್ಣಿಗೆ ಮುಡುದಂಡೆ ಮುಡಿಸ್ಯಾರೆ
ಮುಡಿಸಿದ ಮುಡುದಂಡೆ ಮಗ್ಗಲಿಗೀಡಾಡ್ಯಾವೆ
ನಾ ತಂದ್ಹೊಸದಂಡೆ ಮುಡಿಸರಯ್ಯ
ಇಷ್ಟೆಂಬ ಮಾತ ಕೇಂಡಾನಣ್ಣಯ್ಯ
ಒಳಗೋಗಿ ತಂಗಿಯ ಏನೆಂದು ಕೇಂಡಾನು
ಆರುಗಾಜಿನ ಬಳೆ ನಿನ್ನೆ ತರಸಿದನಲ್ಲ
ಯಾರ ಕೂಡಾಡಿ ಒಡಕೊಂಡೆ
ಯಾರ ಕೂಡಾಡಿ ಒಡಕೊಳ್ಳಲಿಲ್ಲಣ್ಣಯ್ಯ
ನಿಮ ಎತ್ತಿಗೆ 1ಕಲಗಚ್ಚ1 ಹುಯ್ಯತ್ತಿದ್ದೆ
ರನ್ನಾದ ಕೋಡಾಲಿ ಸೆಳೆದಿತ್ತು – ಅಣ್ಣಯ್ಯ
ಬಣ್ಣದ ಸೆರಗರಿದು ಬಳೆಕುಂಕಿ
ಪಟ್ಟೆ ಪೀತಾಂಬ್ರ ನಿನ್ನೆ ತರಸಿದನಲ್ಲ
ಯಾರ ಕೂಡಾಡಿ ಹರಕೊಂಡೆ
ಯಾರ ಕೂಡಾಡಿ ಹರಕೊಳಿಲ್ಲಣ್ಣಯ್ಯ
ನಿಮ್ಮ ಎಮ್ಮೆಗೆ ಕಲಗಚ್ಚ – ಹೊಯ್ಯುತ್ತಿದೆ
ಬಣ್ಣದ ಕೋಡಾಲಿ ಸೆಳೆದಿತ್ತು- ಅಣ್ಣಯ್ಯ
ಬಣ್ಣದ ಸೆರಗರಿದು ಬಳೆಕುಂಕಿ
ಅಗಸರ ಮನೆಗೋಗಿ ಹೂಸಮಡಿ ತರುತ್ತಿದ್ದೆ
ಬಸವಾ ನಮ್ಮೆತ್ತು ಬೆರಸಿತ್ತು
ಬಸಳೆಗೆ ಮುಳ್ಳುಂಟೆ ಬಾಳೆಗೆ ಕೆಂಚುಂಟೆ
ತಂಗಿ ನಿನಮಾತು ನಿಜಉಂಟೆ
ಕತ್ತೆಗೆ ಕೋಡುಂಟೆ ಎತ್ತೀಗೆ ಮಾತುಂಟೆ
ತಂಗಿ ನಿನಮಾತು ನಿಜವುಂಟೆ
ನೆಟ್ಟಾ ಮಲ್ಲಿಗೆಯ ನೆಟ್ಟಂತೆ ಇರುವುದೇ
ಚಪ್ಪರಕೆ ಜಲ್ಲೆ ಒಡೆವೊದೆ- ತಂಗ್ಯಮ್ಮ
ಗಣ್ಣು ಗಣ್ಣೀಗೆ ಮಗ್ಗು ಬಿಡುವೂದೆ
ಆರರ ಕಂದಯ್ಯ ನಾಡಿಗರ ಚಿನ್ನಯ್ಯ
ಇಬ್ಬರೊಂದಾಗಿ ತರುಬೂಡಿ
ಇಬ್ಬರೊಂದಾಗಿ ಏನೆಂದು ತರುಬೂಡಿ
ಹೆಣ್ಣುಂಟೆ ನಿಮ ಪುರದಲ್ಲಿ
* * *
9. ಮದು ಮಕ್ಕಳ ಮೇಲಿನ ಪದ-1
ಹಬ್ಬಕೋಗರಿಗೆ ಹಾಲಂತ ಮಡಿಬೇಕೆ
ಮೇಲೆ ಸೀತಾಳೆ ಕೊಡೆಬೇಕೆ- ನಮೈಗೆ
ನಾಲಾರು ಬೇಕೆ ಗೆಣಿಯಾಗಿ
ಹತ್ತು ಬೆಟ್ಟನೊಳೊತ್ತಿಟ್ಟ ಉಂಗುರ
ವಾಲೆ ಮಂಡಲಕೆ ಹೊಳೆದಾವೆ
ಅಂಗಡಿ ಮುಂದೆ ಅಂಗಿ ತೊಡವಲು ನಿಂದ
ಅಂಗಿಯ ತೋಳೆ ನೆಲಮೇಲೆ- ಎಂದೇಳಿ
ನಿಂತು ಬಾಂದರ ಕಣ್ಣೇ ನಿಮಮೇಲೆ
ಪಟ್ಟಣದ ಮುಂದೆ ಪಂಚೆ ತೊಡವಲು ನಿಂದ
ಪಂಚೆಯ ಸೆರಗೆ ನೆಲಮೇಲೆ-ಎಂದೇಳಿ
ಕುಂತು ಬಾಂದರ ಕಣ್ಣೇ ನಿಮಮೇಲೆ
ಕೋಟೆಯ ಮೇಲೆ ಕೋಟು ತೊಡವಲು ನಿಂದ
ಕೋಟಿನ ತೋಳೆ ನೆಲಮೇಲೆ-ಎಂದೇಳಿ
ಅಡಿ ಬಂದರ ಕಣ್ಣೇ ನಿಮಮೇಲೆ
ಪೇಟೆಯ ಮುಂದೆ ಪೇಟ ತೊಡವಲು ನಿಂದ
ಪೇಟಾದ ಸೆರಗೇ ನೆಲಮೇಲೆ-ಎಂದೇಳಿ
ಹೋಗಿ ಬಾಂದರ ಕಣ್ಣೆ ನಿಮಮೇಲೆ
ಆನೇನೆ ಹತ್ತೂತ ಆನೇನೆ ಇಳಿಯೂತ
ಆನೆಗಂಬರವ ಬಿಗಿಸುತ್ತ
ಕುದುರೇನೆ ಹತ್ತೂತ ಕುದುರೇನೆ ಇಳಿಯೂತ
ಕುದುರೆಗೆ ಕಡಿವಾಣ ಬಿಗಿಸುತ್ತ
ಹಿಡಿಬೆರಳಿಡಕೊಂಡು ಮಡದೀಯ ಕರಕೊಂಡು
ಅತ್ತೇಯ ಮನೆಗೆ ಹೊರಟಾರು
ಅತ್ತೇಯ ಮನೆಯ ಮುತ್ತಿನ ಚಪ್ಪರದಡಿ
ಅತ್ತೀಮಣೆಗಳೇ ಎದುರಾಗಿ
ಅತ್ತೀಮಣೆಯ ಮೇಲೊತ್ತಿಟ್ಟ ಪಾದಾವ
ಮುತ್ತೈದೇರು ಬನ್ನಿ ತೊಳಿಸಾಕ್ಕೆ
ಹಬ್ಬ ಕೋಗರಿಗೆ ಹಾಲಂತ ಮಡಿಬೇಕೆ
ಮೇಲೆ ಸೀತಾಳೆ ಕೊಡೆಬೇಕೆ- ನಮೈಗೆ
ನಾಲಾರು ಬೇಕೆ ಗೆಣೆಯಾಗೆ
* * *
10. ಮದುಮಕ್ಕಳ ಮೇಲೆ ಪದ– ಭಾಗ 1
ಮಾತ್ನಾಡೋ ಮಾತ್ನಾಡೋ ಮಾತ್ನಾಡೋ ಗಿಣಿರಾಮಾ ಮಾತ್ನಾಡೋ         ॥
ಹಬ್ಬಕೆ ಹೋಗೂವರಿಗೇ ಹಾಲಂತಾ ಮಡಿಬೇಕು
ಮೇಲೆ ಮಿಸೀನು ಕೊಡಬೇಕೂ
ಮೇಲೆ ಮಿಸೀನು ಕೊಡಬೇಕೂ ನಮ್ಮಣ್ಣಗೇ
ಗೀಕೂ ಮಾಕೆಂಬಾ ಕೆರಬೇಕೂ
ಗೀಕೂ ಮಾಕೆಂಬಾ ಕೆರಬೇಕೂ ನಮ್ಮಣ್ಣಗೇ
ನಾಲ್ಕಾಳೂ ಬೇಕೂ ಗೆಳೆಯಾರು                                                                            ॥
ಹಬ್ಬಕೆ ಹೋಗೂವರಿಗೇ ವಂಟೀ ವುಡಿದಾರಬೇಕು
ಮೇಲೆ ತಾವರೆಯಾ ಕೊಡೆಬೇಕೂ
ಮೇಲೆ ತಾವರೆಯಾ ಕೊಡೆಬೇಕೂ ನಮ್ಮೈಗೇ
ಗೀಕೂ ಮಾಕೆಂಬಾ ಕೆರಬೇಕು
ಗೀಕೂ ಮಾಕೆಂಬಾ ಕೆರಬೇಕು ನಮ್ಮಣ್ಣಗೇ
ಐದಾಳು ಬೇಕೂ ಗೆಳೆಯಾರೂ                                                                                ॥
ಮೋಟ್ರನ್ಹತ್ತುತ್ತಾ ಮೋಟ್ರಾನೇ ಇಳಿಯುತ್ತಾ
ಮೋಟ್ರಿಗೆ ಪೆಟ್ರೋಲಾ ತುಂಬುಸುತ್ತಾ
ಮೋಟ್ರಿಗೆ ಪೆಟ್ರೋಲಾ ತುಂಬುಸುತ್ತಾ ನಮ್ಮಯ್ಯ
ಮಾವಾರರಮನೆಗೇ ತೆರಳ್ಯಾರೂ
ಆನೆ ಹತ್ತುತ್ತಾ ಆನೆಯಾ ಇಳಿಯುತ್ತಾ
ಆನೇಗಂಬಾರೀ ಬಿಗಿಸುತ್ತಾ
ಆನೇಗಂಬಾರೀ ಬಿಗಿಸುತ್ತಾ ನಮ್ಮಯ್ಯ
ಅತ್ತೇರರಮನೆಗೇ ನಡೆದಾರೂ
ಬೈಸ್‌ಕಲ್ ಹತ್ತುತಾ ಬೈಸ್‌ಕಲ್ಲಾ ಇಳಿಯುತ್ತಾ
ಬೈಸ್‌ಕಲ್ಲಿಗೆ ಗಾಳೀ ತುಂಬುಸುತ್ತಾ
ಬೈಸ್‌ಕಲ್ಲಿಗೆ ಗಾಳಿ ತುಂಬುಸುತ್ತಾ ನಮ್ಮಯ್ಯ
ಬಾವಾರರಮನೆಗೇ ಹೊರಟಾರೂ                                                                           ॥
ಚಂದ್ರಾಚಾವುಡಿ ಮೇಲೇ ರತ್ನಾಗಂಬಳಿ ಹಾಕಿ
ಕೊಳಗಾದಲಿ ಹೊನ್ನೂ ಅಳೆವಾರೂ
ಕೊಳಗಾದಲಿ ಹೊನ್ನಾ ಅಳೆಯುವ ನಮ್ಮಣ್ಣನಾ
ಗ್ಯಾನಾ ಮಾನವರಿಗೇ ತಿಳಿಯಾದೂ
ಉದ್ದನೆ ಜಗಲೀ ಮೇಲೆ ಗದ್ದಿಗೆ ಕಂಬಳಿಹಾಕಿ
ಸಿದ್ದೇಲಿ ಹೊನ್ನಾ ಅಳೆವಾರೂ
ಸಿದ್ದೇಲಿ ಹೊನ್ನಾ ಅಳಿಯುವ ನಮ್ಮಣ್ಣನಾ
ಬುದ್ದೀ ಜನರೀಗೇ ತಿಳಿಯಾದೂ                                                                               ॥
ಚಾವಾಡೀ ಮುಂದೇ ನ್ಯಾಮಾವಾ ಇಡುವಾರೂ
ಕುಂತವರ ಕಣ್ಣೇ ನಿಮ್ಮ ಮೇಲೇ
ಕುಂತವರಾ ಕಣ್ಣೇ ನಿಮ್ಮ ಮೇಲೆ ನಮ್ಮಣ್ಣಗೇ
ಶಾಲ್ಯಾದಾ ಸೆರಗಾ ಮರೆ ಮಾಡೀ
ಬಾಗೀಲಾ ಮುಂದೇ ಬಟ್ಟೇಯಾ ಧರಿಸುವರೂ
ದುರ್ಜನರ ಕಣ್ಣೇ ನಿಮ್ಮ ಮೇಲೇ
ದುರ್ಜನರ ಕಣ್ಣೇ ನಿಮ್ಮ ಮೇಲೆ ನಮ್ಮಣ್ಣಗೆ
ಹಚ್ಚಡದಾ ಸೆರಗಾ ಮರೆಮಾಡೀ                                                                             ॥
ಕೆರೆ ಕಟ್ಟಿ ಕೆರೆ ಸೋವೀ ಕೆರೆ ಬಾವೀ ತೆಗೆಸೇವೂ
ತೇರಾ ಹರಿಸೇವೂ ನಿಮಗಾಗೀ
ತೇರಾ ಹರಿಸೇವೂ ನಿಮಗಾಗಿ ನಮ್ಮಣ್ಣನಾ
ವೀಳ್ಯಾದಾ ಚಾಜೇ ಬರಬೇಕೂ
ಕೆರೆಕಟ್ಟೆ ಕೆರೆಸೋವೀ ಕಾಲುದಾರೀ ನಡೆದೇವೂ
ಜೋತೀ ನಡಸೇವೂ ನಿಮಗಾಗೀ
ಜೋತೀ ನಡಸೇವೂ ನಿಮಗಾಗಿ ನಮ್ಮಣ್ಣನಾ
ವೀಳ್ಯಾದಾ ಜಾಜೇ ಬರಬೇಕೂ                                                                               ॥
* * *
11. ಮದುಮಕ್ಕಳ ಮೇಲೆ ಪದ– ಭಾಗ 2
ಹತ್ತೆಂಟು ವರವಾ ಕೊಟ್ಟೂ ಕಂಠೀಸರ ಮಾಡೀಸ್ಯಾರೂ
ಕಂಠಕೆ ಧರಿಸ್ಯಾರೂ ಪದಕಾವಾ
ಸೊಂಟಕೆ ಪಂಚೇನುಟ್ಟೂ ಎಂಟೆಳೆ ಉಡಿದರ ದರಿಸೀ
ಗಚ್ಚೀನಾ ಪೇಟಾ ತಲೆಗಿಟ್ಟೂ
ಚಿನ್ನದಾ ಪೇಟಾ ತಲೆಗಿಟ್ಟೂ ನಮ್ಮಣ್ಣ
ಚಿನ್ನದ ಜರತಾರೀ ಶರಟ್ಹಾಕೀ
ಚಿನ್ನದ ಜರತಾರಿ ಶರಟೂಕೋಟೂ ಹಾಕಿ
ರಿಸ್ಟ್ ವಾಚ್ ಕಟ್ಟಿದರೂ ಎಡಗೈಗೇ
ರಿಸ್ಟ್ ವಾಚ್ ಕಟ್ಟಿದರೂ ಉಂಗುರವಾ ಧರಿಸಿದರೂ
ಎಂಟೂ ಕಡ್ಡಿಯಾ ಕೊಡೆಹಿಡಿದೂ
ಎಂಟೂಕಡ್ಡಿಯಾ ಕೊಡೆಹಿಡಿದೂ ನಮ್ಮಣ್ಣ
ನೆಂಟಾರರಮನೆಗೆ ಹೊರಟಾರೂ                                                                            ॥
ಮಡದೀ ಕರಕೊಂಡೂ ಹಿಡಿಗುದುರೇ ಏರಿಕೊಂಡೂ
ನಡುದಾರಿಯಲ್ಲೀ ಬಿಳಿಯಾಲೇ
ನಡುದಾರಿಯಲ್ಲೀ ಬಿಳಿಯಾಲೇ ಮಡಚುತ್ತಾ
ನಾರಿಗೂ ನಲ್ಲಾಗೂ ವಳಮಾತೂ
ನಾರ‌್ಯೂನಲ್ಲಾನೂ ವಳಮಾತನಾಡುತ್ತಾ
ನೆಂಟಾರರಮನೆಗೇ ನಡೆದಾರೂ                                                                             ॥
ಮಂಚಕೆ ಕುಂತಾರೇ ಎಲೆಚೊಂಚೀ ತೆಗೆದಾರೇ
ನೆಂಟಗೂ ಬಾವಾಗೂ ಇಸ್ಪೀಟೂ
ನೆಂಟಗೂ ಬಾವಾಗೂ ಇಸ್ಟೀಟಾನಾಡಾಗಾ
ವಂಟೀ ಉಡಿದಾರಾ ಸಡಲ್ಯಾವೂ
ವಂಟೀ ವುಡಿದಾರಾ ಸಡಲ್ಯಾವೇ ನಮ್ಮಣ್ಣನಾ
ಚೆಳ್ಳಾನಾಮಾರೇ ಬೆವರಾವೂ                                                                                  ॥
ಮಂಚದಿಂದ ಕೆಳಗೇ ಇಳಿದಾರೇ ನಮ್ಮಯ್ಯ
ಬಚ್ಚಾಲರಮನೆಗೇ ನಡೆದಾರೂ
ದೊಡ್ಡಾ ಪಂಚೇ ಬಿಚ್ಚೀ ಯಣ್ಣೇ ಮಜ್ಜನ ಮಾಡೀ
ತಣ್ಣೀರಾ ಕಾಸಿ ಬಿಸಿನೀರೂ
ತಣ್ಣೀರಾ ಕಾಸಿ ಬಿಸಿನೀರ ಜಳಕ ಮಾಡೀ
ಬಣ್ಣದ ಚಾವುಡಿಯಾ ಏರ್ಯಾರೂ
ಬಣ್ಣದ ಚಾವುಡಿಯಾ ಏರ್ಯಾರೂ ನಮ್ಮಯ್ಯ
ನ್ಯಾಮಾ ಸೇವೆಗಳಾ ದರಿಸ್ಯಾರೂ                                                                          ॥
ಶಿವ ಶಿವ ಎಂದಾರೂ ಶಿವದ್ಯಾನ ಮಾಡ್ಯಾರೂ
ಶಿವತೀರ್ಥ ಸಿರಕೇ ದರಿಸ್ಯಾರೂ
ಹರಿ ಹರಿ ಎಂದಾರೂ ವೃಂದಾವನಪೂಜಾರೂ
ಹರಿತೀರ್ಥ ಸಿರಕೇ ದರಿಸ್ಯಾರೂ                                                                              ॥
ಭೋಜನಶಾಲೆಯ ಒಳಗೇ ಗಾಜಿನ ಮಣಿಯಾನ್ಹಾಕೀ
ಬೆಳ್ಳೀಯಾ ಬಟ್ಲಾ ಬೆಳಗೀಟ್ಟೂ
ಸಣ್ಣಕ್ಕಿ ಅನ್ನವ ಮಾಡಿ ಬೆಣ್ಣೆ ಕಾಸಿದ ತುಪ್ಪಾ
ಅಣೈಯಾರುಂಡೂ ಹೊರಟಾರೂ
ತೂಗೂ ಮಂಚ ಮೇಲೇ ಬೋಗುಳ್ಳಾನಮ್ಮಯ್ಯಾ
ಕರ್ಪೂರದ ವೀಳ್ಯಾ ಸವಿದಾರೂ                                                                              ॥
ಮಾಳೀಗೇ ಒಳಗೇ ಕಾಲಾ ಮಂಚದ ಮೇಲೆ
ಜಾಣಾ ನಮ್ಮಣ್ಣಗೇ ಸುಖನಿದ್ರೇ
ಜಾಣಾ ನಮ್ಮಣ್ಣಾ ಸುಖನಿದ್ರೇ (ಮಾ)ಡಾಗಾ
ವಾಲೇ ಬಂದಾವೇ ಸದರೀಗೇ
ಬಂದಾ ವಾಲೆಗಳಾ ನಿಂದೂ ಓದಿಕೊಂಡೂ
ವಾಲೆಗೆ ಪ್ರತಿವಾಲೆ ಬರೆದಾರೂ
ವಾಲೆಗೆ ಪ್ರತಿವಾಲೇ ಏನೆಂದೂ ಬರೆದಾರೂ
ಜಾವಾದಾ ನಿದ್ರೇ ಕವುದಾವೂ
ಜಾವಾದಾ ನಿದ್ರೇ ಕವುದಾವೂ ನಮಗೀಗಾ
ಮಂಚಾದ ತಗ್ಗೇ ಇಳಿಲಾರೆವು                                                                                  ॥
ಕೋಳಿ ಕೂಗಿದವೂ ಲೋಕಾಬೆಳಗಾದಾವೂ
ಜಾವಾದ ನಿದ್ರೇ ತಿಳಿಗಾವೂ
ಜಾವಾದ ನಿದ್ರೇ ತಿಳಿಗಾವೇ ನಮ್ಮಣ್ಣಾ ಬೇಗಾ
ಚಾವುಡಿಗೇ ದಯಮಾಡೀ                                                                                         ॥
ಉಪ್ಪರಿಗೇ ಒಳಗೇ ಪಟ್ಟೇ ಮಂಚದ ಮೇಲೆ
ನಾರ್ಯಾನಲ್ಲಾನೂ ಪಗಡೇಯಾ
ನಾರ್ಯಾನಲ್ಲಾನೂ ಪಗಡೇಯಾನಾಡಾಗಾ
ಕಾಗದ ಬಂದಾವೇ ಸದರೀಗೇ
ಬಂದಾ ಕಾಗದವಾ ಕುಂತೂ ಓದೀಕೊಂಡೂ
ಕಾಗದಕೆ ಪ್ರತಿಕಾಗದಾ ಬರೆದಾರೂ
ಕಾಗದಕೆ ಪ್ರತಿ ಕಾಗದ ಏನೆಂದೂ ಬರೆದಾರೂ
ಮಂಜಾದಾ ಕೆಳಗೇ ಇಳಿಲಾರೆವು                                                                            ॥
ಪಗಡೇ ಪನ್ನಂಗಾ ನಾಳೆ ಅಡಲುಬಹುದೂ
ಪಕ್ಕನೆ ಚಾವುಡಿಗೇ ದಯಮಾಡೀ
ಪಕ್ಕನೆ ಚಾವುಡಿಗೇ ದಯಮಾಡಿ ಮಹೂರ್ತಾಗಿ
ಗಮ್ಮನೆ ಒಂದ್ವಿಳ್ಯಾ ದಯಮಾಡೀ
ಹಾಗೆಂಬಾ ಸುದ್ದೀ ಕೇಳ್ಯಾರೇ ನಮ್ಮಣ್ಣಾ
ಚಾವುಡಿಗೆ ಹೊರಟಾರೂ ನಗೆಮಾರೇ                                                                     ॥
* * *
12. ಮದುವಳಿಗಿರ ಮೇಲೆ ಪದ– ಭಾಗ 1
ಅಂಗಳ ಗುಡಿಸಮ್ಮಾ ಅಂಗಾಳಾ ಸಾರಿಸಮ್ಮಾ
ಬೆಳ್ಳೀ ಗಂಗಾಳಾ ಬೆಳಗೀಡೀ
ಬೆಳ್ಳೀ ಗಂಗಾಳಾ ಬೆಳಗೀಡೀ ಈ ಮನೆಯಾ
ಮಕ್ಕಳು ಬರುತಾರೇ ತವರೀಗೇ
ಬಾಗಿಲು ಗುಡಿಸಮ್ಮಾ ಬಾಗೀಲೂ ಸಾರಿಸಮ್ಮ
ಬಾಗಿಲಿಗೆ ರಂಗೋಲೇ ಹಾಕ್ಯಮ್ಮಾ
ಬಾಗಿಲಿಗೇ ರಂಗೋಲೇ ಹಾಕ್ಯಮ್ಮಾ ಈ ಮನೆಯಾ
ಬಾಲೇರು ಬರುತಾರೇ ತವರೀಗೇ                                                                           ॥
ಶಾಲೆ ನುಟ್ಟುಕೊಂಡೂ ಸರಮುತ್ತಾ ಕಟ್ಟಿಕೊಂಡೂ
ಬರುವರು ಪುರುಷಾರಾ ಹಿಂದಕ್ಕೇ
ಬರುವರು ಪುರುಷಾರಾ ಹಿಂದಕ್ಕೆ ನಮ್ಮಮ್ಮನಾ
ಶಾಲೇ ಬಾವಕ್ಕೇ ಸಿವಬಂದಾ
ಪಟ್ಟೇನುಟ್ಟುಕೊಂಡೂ ಬಟ್ಟುಮುತ್ತಾ ಕಟ್ಟಿಕೊಂಡೂ
ಬರುವರು ನಲ್ಲಾರಾ ಹಿಂದಕ್ಕೇ
ಬರುವರು ನಲ್ಲಾರಾ ಹಿಂದಕ್ಕೆ ತಾಯಮ್ಮನಾ
ಪಟ್ಟೇಬಾವಕ್ಕೇ ಸಿವಬಂದಾ                                                                                     ॥
ಅಂಗಳದೊಳಗಿನ ಬಾವೀ (ಕಲ್ಲೀನಾ) ಕೈಪಿಡಿಯ
ಗ್ಯಾಸೂ ಪಂಪೀನಾ ತಿರುಗಾಣೀ
ಗ್ಯಾಸೂ ಪಂಪೀನಾ ತಿರುಗಣೀ ತೆಗೆವರು
ಕೀಲೂ ಮೆಟ್ಟಿ ನೀರಾ ತೆಗೆವಾರೂ
ಕೀಲೂ ಮೆಟ್ಟಿ ನೀರಾ ಮಗೆವಾ ತಾಯಮ್ಮನಾ
ಹೊಂಗಿದಾರ್ವಾಲೇ ಹೊಳೆದಾವೂ                                                                   ॥
ಮೆಟ್ಟಿಲ ವಳಗಿನ ಬಾವೀ ಕಲ್ಲೀನಾ ಕಡೆಕಟ್ಟು
ನೆಲ್ಲೀ ಪಂಪೀನಾ ತಿರುಗಾಣೀ
ನೆಲ್ಲೀ ಪಂಪೀನಾ ತಿರುಗಣಿ ತೆಗೆವರು ಬಂದೂ
ಕೀಲೀ ಒತ್ತಿ ನೀರಾ ಮಗೆವಾರೂ
ಕೀಲೀ ಒತ್ತಿ ನೀರಾ ಮಗೆವಾ ತಂಗ್ಯಮ್ಮನಾ
ಜಾರೀದರೆ ಬಂದೀ ಹೊಳೆದಾವೂ                                                                           ॥
ಹಣ್ಣೂ ಹಣ್ಣಿಗಿಂತಾ ಲಿಂಬೇಹಣ್ಣೂ ಚಂದಾ
ಮುಂಬಲ್ಲೂ ಚಂದಾ ನಗೆಮಾರೇ
ಮುಂಬಲ್ಲೂ ಚಂದಾ ನಗೆಮಾರೇ ತಾಯಮ್ಮನಾ
ಕೊರಳೀಗೇ ಚಂದಾ ಪದಕಾವೂ                                                                              ॥
* * *
13. ಮದುವಳಿಗಿರ ಮೇಲೆ ಪದ– ಭಾಗ 2
ಸಾಲೆನುಟ್ಟುಕೊಂಡೂ ಸರಮುತ್ತಾ ಕಟ್ಟಿಕೊಂಡೂ
ಮುಮ್ಮಾಳಿಗೆ ವಳಗೇ ಸುಳಿವಾರೂ
ಮುಮ್ಮಾಳಿಗೆ ವಳಗೇ ಸುಳಿವಾದೇವಮ್ಮನಾ
ಬಣ್ಣದ ಬಾಚಣಿಗೆ ಮಡಲೊಳಗೇ
ಬಣ್ಣದ ಬಾಚಣಿಗೆ ಮಡಲೊಳಗೇ ಇಟುಕೊಂಡೂ
ಅಣ್ಣಯ್ಯರ ಮಡದೀ ಅತಿರಂಬೇ
ಅಣ್ಣಯ್ಯರ ಮಡದೀ ಅತಿರಂಬೇ ಅತ್ತೀಗೇ
ಗಮ್ಮನೆ ತಲೆಚಾಚೂ ಬಾರಮ್ಮಾ                                                                            ॥
ಕೆನ್ನೆಗೆ ಎಣ್ಣೆಯನ್ಹಚ್ಚೀ ಬಣ್ಣಿಸಿ ಬಗತಲೆ ತೆಗೆದೂ
ಸೊನ್ನಾರದ ಜಡೆಯಾ ಹಣಿದಾರೂ
ಜಡೆಯ ಹಾಕಿದರೂ ಜಡೆ ಬಂಗರ (ರಾಗಟೆ) ಚೌಲೀನಿಡಿಸೀ
ಮ್ಯಾಲೇ ಕ್ಯಾದಿಗೆಯಾ ದರಿಸ್ಯಾರೂ
ಮ್ಯಾಲೇ ಕ್ಯಾದಿಗೆಯಾ ದರಿಸ್ಯಾರೂ ಎಡನಡುಗೇ
ಮಲ್ಲಿಗೆ ಮೊಗ್ಗುಗಳಾ ಮುಡಿಸ್ಯಾರೂ                                                                      ॥
ನಡುಮಾನೇ ವಳಗೇ ಅಡಗಿರುವಾ ತಾಯಮ್ಮನಾ
ಬಡನಡುವಿಗೆ ಡಾಬೂ ಉಡಿದಾರಾ
ಬಡನಡುವಿಗೆ ಡಾಬೂ ಉಡಿದಾರಾ ತೊಳೋಬಂದೀ
ಕಾಲಂದುಗೆ ಗೆಜ್ಜೇ ಸರಪಾಣೀ
ಕಾಲಂದುಗೆ ಗೆಜ್ಜೇ ಸರಪಾಣೀ ಹಾಕಿಕೊಂಡೂ
ಜೋತಿ ತಾಯಮ್ಮಗೇ ಶರಣೆನ್ನೀ
ಜೋತಿ ತಾಯಮ್ಮಗೇ ಶರಣೆಂದೂ ಕಾಣಿಕೆ ಹಾಕಿ
ಮುತ್ತೈದೆ ತನದಲ್ಲೀ ಸುಖೀ ಬಾಳೀ                                                                         ॥
* **
14. ಮದುವಳಿಗಿರ ಮೇಲೆ ಪದ– ಭಾಗ 3
ಬಾಗಿಲು ಜಂತೀ ಮ್ಯಾಲೇ ಕುಂತೀರಾ ಗಿಣಿರಾಮಾ
ಬಾಗಿಲಿಗೆ ಬಂದಾವೇ ಜಗಜೋತೀ
ಬಾಗಿಲಿಗೆ ಬಂದಾವೇ ಜಗಜೋತೀ ವಳಗಿರುವಾ
ತಾಯಮ್ಮಗೆ ಸುದ್ದೀ ತಿಳಿಸಯ್ಯ                                                                               ॥
ಅಕ್ಕಮ್ಮರು ನೀವೇಳಿ ಮಕ್ಕಾಳೂ ನೀವೇಳೀ
ಪಕ್ಕನೆ ದೀವಿಗೆಯಾ ತೆಗೆತನ್ನೀ
ಪಕ್ಕನೆ ದೀವಿಗೆಯಾ ತಗೆತಂದೂ ದೇವರಿಗಿಟ್ಟು
ಜೋತೀ ದೇವತೆಗೇ ಶರಣೆನ್ನೀ
ಜೋತೀದೇವತೆಗೆ ಶರಣೆನ್ನೀ ಎಂದ್ಹೇಳೀ
ಪುಕ್ಕಾನಳ್ಳಾಡೀ ನಗುತಾನೇ
ಪುಕ್ಕಾನಳ್ಳಾಡೀ ನಗುತಾ ಏನಂದಾನೂ
ಅಕ್ಕಗು ಭಾವಾಗೂ ವರನಾದೂ                                                                              ॥
ಕಡಲೇ ಕಾಳಹಾಗೇ ಕಡಿದಾವೈಗಳಮುತ್ತೂ
ಕಡುಜಾಣೆ ನಮ್ಮಮ್ಮನಾ ಕೊರಳಾಗೇ
ಕಡುಜಾಣೆ ನಮ್ಮಮ್ಮನಾ ಕೊರಳಾಗಿನ ಕಂಠೀಸರಕೆ
ಕಡಿದಾಡೂತಾವೇ ಗಿಣಿರಾಮಾ
ಅಕ್ಕಿಕಾಳಾ ಹಾಗೇ ಮುಕ್ಕ್ಯಾವೈಗಳ ಮುತ್ತೂ
ಲೆಕ್ಕುಳ್ಳ ದೇವಮ್ಮನಾ ಕೊರಳಾಗೇ
ಲೆಕ್ಕುಳ್ಳ ದೇವಮ್ಮನಾ ಕೊರಳಾಗಿನ ಪದಕಾಕೆ
ಶಿಕ್ಕ್ಯಾಡೂ ತಾವೇ ಗಿಣಿಹಿಂಡೂ                         ॥
7.4 ಜಾತಿ ಬೆಡಗುಗಳು
1. ಬ್ರಾಹ್ಮಣರ ಮೇಲೆ ಪದ-1
ಗಂದಾದ ಮನೆಯೂ ಗಂದಾದ ಗುರುಮನೆಯೂ
ಗಂದಾ ತುಂಬ್ಸೈ ತೊಂದರಮಾನೇ
ಗಂದಾದುಂಬ್ಸೈ ತೊಂದರಮಾನೇ ಬಾಗಿಲ ಮುಂದೇ
ಗಂದದ ಬಟ್ಟಿಲ್ದೇ ಹೊರಡುವಲ್ರೂ
ಕಪ್ಪೀನರಮನೆಯೂ ಕಪ್ಪೀನಾ ಗುರುಮನೆಯೂ
ಕಪ್ಪೂ ತುಂಬ್ಸೈತೊಂದರಮಾನೇ
ಕಪ್ಪೂ ತುಂಬ್ಸೈತೊಂದರಮಾನೆ ಬಾಗಿಲಮುಂದೇ
ಕಪ್ಪಿನ ಬಟ್ಟಿಲ್ದೇ ಹೊರಡುವಲ್ರೂ
ಚಿನ್ನಾದರಮನೆಯೂ ಚಿನ್ನಾದ ಗುರುಮನೆಯೂ
ಚಿನ್ನಾ ತುಂಬ್ಸೈತೊಂದರಮಾನೇ
ಚಿನ್ನಾ ತುಂಬ್ಸೈತೊಂದರಮಾನೆ ಬಾಗಿಲ ಮುಂದೆ
ಚಿನ್ನದ ಬಟ್ಟಿಲ್ದೆ, ಹೊರಡುವಲ್ರೂ                                                                               ॥
ತುಂಬಿದ ಕೆರೆಯಾ ನೀರಾ ತೂಬಾ ಮೆಟ್ಟೀಕೊಂಡೂ
ಯಾಲಕ್ಕಿಗೆ ನೀರಾ ತಿರಗೋರೂ
ಯಾಲಕ್ಕಿಗೆ ನೀರಾ ತಿರಗೋರೂ
ಯಾಲಕ್ಕಿಗೆ ನೀರಾ ತಿರಗೋರೇ ನಮ್ಮಯ್ನ
ಪಟ್ಟೇ ಜೋತರವೇ ಕೆಸರಾದೂ
ಪಟ್ಟೇ ಜೋತರವೇ ಕೆಸರಾದೂ ಮಡಿವಾಳುರ‌್ಹುಡುಗ
ನೀರಾ ಕಂಡಲ್ಲೀ ಸೆಳಕೋಡೂ
ತುಂಬಿದ ಕೆರೆಯಾ ನೀರಾ ತೂಬಾ ಮೆಟ್ಟೀಕೊಂಡು
ಸಸಿತೋಟಕೇ ನೀರಾ ತಿರುಗೋರೇ
ಸಸಿತೋಟಕೇ ನೀರಾ ತಿರುಗೋರೇ ನಮ್ಮಯ್ನ
ಸಾಲೇ ಜೋತರವೇ ಕೆಸರಾದೂ
ಸಾಲೇ ಜೋತರವೇ ಕೆಸರಾದೂ ಮಡಿವಾಳರ‌್ಹುಡುಗ
ನೀರಾ ಕಂಡಲ್ಲಿ ಸೆಳಕೋಡೂ
ಬತ್ತಿದ ಕೆರೆಯಾ ನೀರಾ ಬಗ್ಗೀ ಮೆಟ್ಟೀಕೊಂಡೂ
ಹೂದೋಟಕೆ ನೀರಾ ತಿರುಗೋರೂ
ಹೂದೋಟಕೆ ನೀರಾ ತಿರುಗೋರೇ ನಮ್ಮಯ್ನ
ಪಟ್ಟೇ ಜೋತರವೇ ಕೆಸರಾದೂ
ಪಟ್ಟೇ ಜೋತರವೇ ಕೆಸರಾದೂ ಮಡಿವಾಳರಣ್ಣಾ
ನೀರಾ ಕಂಡಲ್ಲಿ ಸೆಳಕೋಡೂ
ಹಳ್ಳದ ನೀರೀಗೂ ತಳ್ಳಾನಾ ಕಲ್ಲೀಗೂ
ಹೋರಾಡಿ ಕಾಯ್ವ ಬಿಸಿಲೀಗೂ
ಹೋರಾಡಿ ಕಾಯ್ವ ಬಿಸಿಲೀಗೂ ನಮ್ಮಯ್ನ
ಪಟ್ಟೇ ಜೋತರವೇ ಮಡಿಯಾದೂ                                                                         ॥
ದೊಡ್ಡರಮನೆಯಲ್ಲೀ ದೊಡ್ಡಾ ಜಗಲಿಯಮೇಲೆ
ದೊಡ್ಡಡಿಕೆ ನೋಡೀ ಹಸನೋಡೀ
ದೊಡ್ಡಡಿಕೆ ನೋಡೀ ಹಸನೋಡಿ ನಮ್ಮಯ್ಯ
ದೊಡ್ಡ ಜಗಲೀ ಮೆಟ್ಲಾ ಇಳಿದಾರೂ
ಚಿಕ್ಕರಮನೆಯಲ್ಲಿ ಚಿಕ್ಕಾ ಜಗಲೀಮ್ಯಾಲೆ
ಚಿಕ್ಕಡಿಕೆ ನೋಡೀ ಹಸನೋಡೀ
ಚಿಕ್ಕಡಿಕೆ ನೋಡೀ ಹಸನೋಡಿ ನಮ್ಮಯ್ಯ
ಚಿಕ್ಕ ಜಗಲೀ ಮೆಟ್ಲಾ ಇಳಿದಾರೂ
ಚಿಕ್ಕ ಜಗಲೀ ಮೆಟ್ಲಾ ಇಳಿದಾರೂ ನಮ್ಮಯ್ಯ
ದಾರ್ವಾಡಕೊಂದೋಲೇ ಬರೆದಾರೂ                                                               ॥
ದಾರ್ವಾಡ ದಂಡಿಗೆ ಬಂದೂ ಬೀರೂರು ಸಿಬ್ಬಲ ಬಂದೂ
ಚಿಂಚಾಲ ಹಚ್ಚೀ ತೂಗುಸ್ಯಾರೂ
ಚಿಂಚಾಲ ಹೆಚ್ಚೇ ತೂಗುಸ್ಯಾರು ನಮ್ಮಯ್ಯ
ಮೂಟೆ ಮಾಡಿದರೊಂದರಗಳಿಗೇ
ಮೂಟೆ ಮಾಡಿದರೊಂದರಗಳಿಗೆ ನಮ್ಮಯ್ಯ
ಮೂಟೆಯಾ ಮುಟ್ಟಿ ಶರಣೆಂದ್ರೂ
ಮೂಟೆಯ ಮುಟ್ಟೀ ಶರಣೆಂದ್ರೂ ಶರಣೆಂದ್ರೂ
ಸರಸ್ವತಿಯೇ ನಮಗೇ ವಲಿಯಾಲೀ                                                                       ॥
* **

2. ಬ್ರಾಹ್ಮಣರ ಮೇಲೆ ಪದ-2
ಕೆರೆಸುತ್ತ ಕ್ಯಾದೀಗೇ ಮನೆಸುತ್ತಾ ಮಲ್ಲೀಗೇ
ಅರಮನೇ ಸುತ್ತಾ ಅರಗೀಣೀ                                                                                   ॥
ಏರೀ ಚಿನ್ನದ ಏರೀ ಏರೀ ರನ್ನದ ಏರೀ
ಏರಿಂದಾ ಕೆಳಗೇ ಬೋರೆಂಬೋದೊ
ಏರಿಂದಾ ಕೆಳಗೇ ಬೋರೆಂಬೋದೇನೈಯ್ಯ
ಜಾಣಾ ನಮ್ಮೈನಾ ಸಸಿತೋಟಾ
ಜಾಣಾ ನಮ್ಮೈನಾ ಸಸಿತೋಟಾದೊಳಗಿರುವಾ
ಯಾಲಕ್ಕೀ ಸೋಗೇ ತಿರುಗ್ಯಾವೂ                                                                           ॥
ಏರೀ ರನ್ನದ ಏರೀ, ಏರೀ ಬಣ್ಣದ ಏರೀ
ಏರಿಂದಾ ಕೆಳಗೇ ಎಲೆತೋಟಾ
ಏರಿಂದಾ ಕೆಳಗೆ ಎಲೆತೋಟಾ ದೊಳಗಿರುವಾ
ಪಂಚೊಳ್ಳೀ ಸೋಗೇ ತಿರುಗ್ಯಾವೂ                                                                         ॥
ತುಂಬೀದಾ ಕೆರೆಯಾ ತೂಬಾ ಮೆಟ್ಟೀಕೊಂಡೂ
ಹೂತೋಟಕೆ ನೀರಾ ಬಿಡುವಾರೂ
ಹೂತೋಟಕೆ ನೀರಾ ಬಿಡುವಾ ನಮ್ಮಯ್ಯನಾ
ಹೊನ್ನೀನ ಜನಿವಾರೇ ಸಡಲ್ಯಾವೂ
ಜೋಡೂ ಕೆರೆಗಳಾ ತಿರುಗಾಣೀ ಮೆಟ್ಟಿಗೊಂಡೂ
ಕೊನೆತೋಟಕೆ ನೀರಾ ಬಿಡುವಾರೂ
ಕೊನೆತೋಟಕೆ ನೀರಾ ಬಿಡುವಾ ನಮ್ಮಯ್ಯನಾ
ಗೀರೂ ಗಂದಗಳೇ ಬೆಗರ್ಯಾವೂ                                                                    ॥
ಸ್ನಾನಾ ಸಂದ್ಯಾನಾ ಮೈಲಿಗೆ ಬಿಟ್ಟು ಮಡಿಯುಟ್ಟು
ದಾನಾ ಧರ್ಮಗಳೇ ವಿಪರೀತಾ
ದಾನಾ ಧರ್ಮಗಳೇ ದಿನ ದಿನಾ ಮಾಡುತ್ತಾ
ಮೋಕ್ಷಾ ಗಳಿಸಿದರೂ ಸ್ವರ್ಗಕ್ಕೇ
ಸ್ನಾನಾ ಸಂದ್ಯಾನಾ ಹೋಮಾ ನೇಮವ ಮಾಡೀ
ಜಪತಪಗಾಳೇ ವಿಪರೀತಾ
ಜಪತಪಗಳೇ ವಿಪರೀತಾ ಮಾಡುತ್ತಾ ವೆಂಕ್ಟ್ರಮಣ
ದೇವಾರಾ ದೃಢಪೂಜೇ                                                                                             ॥
ನೆನೆಯಕ್ಕಿ ನೆನೆಗಡಲೇ ಕೊನೆಯಾ ಬಾಳೆಯಹಣ್ಣು
ಹಣ್ಣು ಕಟ್ಟಿದರೂ ಪಳುವಳ್ಳೀ
ಹಣ್ಣುಕಟ್ಟಿದರೂ ಪಳುವಳ್ಳೀ ಮಂಟಪದಡಿಯಾ
ವೆಂಕಟರಮಣ ದೇವರಾ ಮನಪೂಜೇ
ವೆಂಕಟರಮಣದೇವರಾ ಮನಪೂಜೆಗೊಂಬಾಗಾ
ಹತ್ತೂ ಮದ್ದಾಲೇ ಕೈ ತಾಳಾ
ಹತ್ತೂ ಮದ್ದಾಲೇ ಕೈ ತಾಳ ಕಂಚಿನ ಗಂಟೆ
ಆಕಾಶಾ ಗಂಟೇ ನುಡಿದಾವೂ                                                                                 ॥
ಹಾಲೂ ಹಣ್ಣುಗಳೂ ಮೇಲೆ ಗಂದಕ್ಷತೆಯೂ
ಹೂವೂ ಕಟ್ಟಿದರೂ ಪಳುವಳ್ಳೀ
ಹೂವೂ ಕಟ್ಟಿದರೂ ಪಳುವಳ್ಳಿ ಮಂಟಪದಡಿಯಾ
ಶ್ರಿಂಗೇರಿ ಶಾರದಾಂಬೆಗೆ ಶಿವಪೂಜೇ
ಶ್ರಿಂಗೇರಿ ಶಾರದಾಂಬೆ ಶಿವಪೂಜೆಗೊಂಬಾಗಾ
ಸಾಲಿಗೆ ಸರಗಂಟೇ ನುಡಿದಾವೂ                                                                            ॥
ಹಾಲೂಬೋಜನ ಉಂಡೂ ಸಾಲೇಜೋತರ ಹೊದ್ದೂ
ಚಂದ್ರಾ ಚಾವುಡಿಗೇ ಮುರ್ತಾಗೀ
ಚಂದ್ರಾ ಚಾವುಡಿಗೇ ಮುರ್ತಾಗೀ ನಮ್ಮೆಗೇ
ಕುದುರೇ ಬಂದಾವೇ ಚಾವುಡಿಗೇ                                                                            ॥
ಬಿಳಿಯಾ ಕುದುರೇಗೆ ಬೆಳ್ಳಿಯ ಜೀನ್ಹಾಕೀ
ಕುದುರೇಯಾ ಮೇಲೆ ರಥನೇರೀ
ಕುದುರೇಯಾ ಮೇಲೆ ರಥನೇರಿ ನಮ್ಮಯ್ಯ
ಸೂರ್ಯಮಗಿದುರಾಗೀ ಹೊರಟಾರೂ
ಸೂರ್ಯಮಗಿದುರಾಗೀ ಹೊರಟಾರೇ ನಮ್ಮಯ್ಯ
ಶಾಸ್ತ್ರದಾ ಪುಸ್ತುಕವಾ ಮರೆತೆದ್ದೂ
ಶಾಸ್ತ್ರದಾ ಪುಸ್ತುಕವಾ ಮರೆತೆದ್ದೂ ನಮ್ಮಯ್ಯ
ಐದಾಳೂ ಬಿಟ್ಟು ತರಿಸಾರೂ                                                                                    ॥
ಕೆಂದಾ ಕುದುರೇಗೇ ಚಿನ್ನದ ಕಡಿವಾಣ ಬಿಗಿದು
ಕುದುರೇಯಾ ಮೇಲೆ ರಥನೇರೀ
ಕುದುರೇಯಾ ಮೇಲೆ ರಥನೇರಿ ನಮ್ಮಯ್ಯ
ಚಂದ್ರಮಗಿದುರಾಗೀ ಹೊರುಟಾರೂ
ಚಂದ್ರಮಗಿದುರಾಗೀ ಹೊರಟಾರೂ ನಮ್ಮಯ್ಯ
ಲೆಕ್ಕೆದಾ ಪುಸ್ತುಕವಾ ಮರೆತೆದ್ದೂ
ಲೆಕ್ಕೆದಾ ಪುಸ್ತುಕವಾ ಮರೆತೆದ್ದೂ ನಮ್ಮಯ್ಯ
ಹತ್ತಾಳು ಬಿಟ್ಟೂ ತರಿಸ್ಯಾರೂ                                                                                   ॥
ಅಂಗೈಯ್ಯಲಿ ಪುಸ್ತೂಕಾ ಮುಂಗೈಯಲ್ಲಿ ಶ್ರೀಕಂಠ
ಶ್ರೀರಾಮೆಂಬ ವಚನಾ ಬರೆವಾರೂ
ಶ್ರೀರಾಮೆಂಬ ವಚನಾ ಬರೆವಾ ನಮ್ಮಯ್ಯ
ಶ್ರಿಂಗೇರಿ ಶಾರದಮ್ನಾ ಬಕ್ತಾರೂ
ಶ್ರಿಂಗೇರಿ ಶಾರದಮ್ನಾ ಬಕ್ತಾರೂ ಕುಂತುಕೊಂಡೂ
ಬಾರೀಗೊಂದು ಕಾಗದಾ ಬರೆದಾರೂ
ಬಾರೀ ಬಾರೀಗೇ ಕೈ ಕಾಗ್ದಾ ಬರೆಸುತ್ತಾ
ವಕ್ಕಲು ಮಕ್ಕಳಿಗೆ ಉಡಿಗ್ಯಾರೇ
ವಕ್ಕಲು ಮಕ್ಕಳಿಗೇ ಉಡಿಗ್ಯಾರೇ ಕೊಟ್ಟಾರೇ
ಗೋವೇ ರಾಜ್ಯಕ್ಕೇ ಬೆಲೆಯಾದೂ                                                                           ॥
ಯಡಗೈಯಲೀ ಪುಸ್ತುಕಾ ಬಲಗೈಯಲಿ ಶ್ರೀಕಂಠಾ
ಶಿವ ಶಿವ ಎಂಬ ನುಡಿಯಾ ಬರೆವಾರೂ
ಶಿವ ಶಿವ ಎಂಬಾ ನುಡಿಯಾ ಬರೆವಾ ನಮ್ಮಯ್ಯಗೆ
ಶ್ರಿಂಗೇರಿ ಸ್ವಾಮಿಗಳೇ ಗುರುಗಾಳೂ
ಶ್ರಿಂಗೇರಿ ಸ್ವಾಮಿಗಳಾ ಸಿಷ್ಯಾರೂ ಕುಂತುಕೊಂಡೂ
ಬಾರೀಗೊಂದು ಕಾಗದಾ ಬರೆದಾರೂ
ಬಾರೀ ಬಾರೀಗೇ ಕಾಗ್ದಾ ಪತ್ರಾ ಬರೆಸೀ
ಆಳುಮಕ್ಕಳೀಗೇ ಉಡುಗಾರೇ
ಆಳುಮಕ್ಕಳಿಗೇ ಉಡುಗಾರೇ ಕೊಟ್ಟಾರೇ
ಗುತ್ತಿ ರಾಜ್ಯಕ್ಕೇ ಬೆಲೆಯಾದೂ                                                                                 ॥
* **
3. ಬ್ರಾಹ್ಮಣರ ಮೇಲೆ ಪದ-3
ಸರಸ್ವತಿ ಸರಣೆನ್ನಿ
ಗಣಪತೀಗೆ ಕೈಮುಗೀರಿ
ಸರಮುತ್ತನಿಟ್ಟು ಸರಣೆನ್ನಿ
ರಾಜ್ಯನಾಳೋರಿಗೊಂಧನಿಗೂಡಿ
1
[1]ಹಾರನಳ್ಳೀಲಿ ವಾರೇಲಿ ಇರೋನೆ1
ನಾರೇನ ಮಗನೆ ಬೆನುವಯ್ನ-ಪಾದಾಕೆ
ಸರಮುತ್ತನಿಟ್ಟು ಸರಣೆನ್ನಿ
ಹನ್ನೊಂದಳ್ಳೇಲಿ ಬೆನ್ನಿಂದೆ ಇರೋನೆ
ಕನ್ನೇರ ಮಗನೆ ಬೆನುವಯ್ನ-ಪಾದಾಕೆ
ಸರಮುತ್ತನಿಟ್ಟು ಸರಣೆನ್ನಿ
ದಾಸಕಬ್ಬಿನ ಬೆಲ್ಲ ದಾಳಿಂಬರದ ಹಣ್ಣು
ಪೂಜೆಗೊಂಡಿಹುದು ಬೆನುವಯ್ಗೆ
ಕರಿಯ ಕಬ್ಬಿನ ಬೆಲ್ಲ ಕೊನಿಯ ಕರಿಬಾಳೆಹಣ್ಣು
ಪೂಜೆಗೊಂಡಿವುದು ಬೆನುವಯ್ಗೆ
ವಾಟಿಕಬ್ಬಿನ ಬೆಲ್ಲ ಕೊನಿಯ ವಾಟಿಬಾಳೆಹಣ್ಣು
ಪೂಜೆಗೊಂಡಿವುದು ಬೆನುವಯ್ಗೆ
ಪಣಿ ಪಣಿ ಹೊನ್ನೀಗೂ ಪಣಿಹೊನ್ನೀನ ಗೆಜ್ಜಾ ಕೂ
ಪೂಜೆಗೊಂಡಿವುದು ಬೆನುವಯ್ಗೆ
ಪಚ್ಚಲ ಪವಳೀಗೂ ಹಚ್ಚಡದ ಮುಗಟೀಗೂ
ಸರಪಳಿ ಸುತ್ತಿದ್ದರು ನಡುವೀಗು-ಚೊಚ್ಚಲರ
ಮಗನ ಸುಂದರ ಕಥೆಗಾಳ
ಹೊತ್ತಾರೆ ಮುಂಚೆದ್ದು ಪಚ್ಚೆ ನೀರಲಿ ಮುಖ ತೊಳೆದು
ಹೂವಿನ ಸಿಬ್ಬಲವೇ ಬಲಗೈಲಿ
ತೂಬಿನ ಕೆರೆಬಾವಿ ತೂಬಾನೆ ಮೆಟಿಕೊಂಡು
ಸಸಿ ಬಾಳೆಗೆ ನೀರಾ ತಿರುಗೌರೆ- ನಮ್ಮೈನ
ಪಂಚೆ ಸೆರಗೆಲ್ಲಾ ಕೆಸರಾದು
ಪಂಚೆ ಸೆರಗೆಲ್ಲಾ ಕೆಸರಾದವಂದೇಳಿ
ನೀರ ಕಂಡಲ್ಲಿ ಒಗುದಾರೆ
ಗಂಧದರಮಾನೆ ಗಂಧದ ಗುರುಮಾನೆ
ಗಂಧ ಸಲಿಸೈತೆಂದರಮಾನೆ-ಅರಸುಗಳಿರಾ
ಗಂಧದ ಬಟ್ಟಿಲ್ಲದೆ ಹೊರಡಲ್ಲ
ಹೂವಿನರಮಾನೆ ಹೂವಿನ ಗುರುಮಾನೆ
ಹೂವು ಸಲಿಸೈತೆಂದಾರಮಾನೆ- ಅರಸುಗಳಿರಾ
ಹೂವಿಲ್ಲದೊರೆಗೆ ಹೊರಡಲ್ಲ
ಚಂಬೀನರಮಾನೆ ಚಂಬಿನ ಗುರುಮಾನೆ
ಚಂಬು ಸಲಿಸೈತೆಂದಾರಮಾನೆ- ಅರಸುಗಳಿರಾ
ಚಂಬಿಲ್ಲದೊರೆಗೆ ಹೊರಡಲ್ಲ
ಸೌಟಿನರಮಾನೆ ಸೌಟೀನ ಗುರುಮಾನೆ
ಸೌಟು ಸಲಿಸೈತೆಂದಾರಮಾನೆ-ಅರಸುಗಳಿರಾ
ಸೌಟಿಲ್ಲದೊರೆಗೆ ಹೊರಡಲ್ಲ
ಕಪ್ಪೀನರಮಾನೆ ಕಪ್ಪೀನ ಗುರುಮಾನೆ
ಕಪ್ಪು ಸಲಿಸೈತೆಂದಾರಮಾನೆ-ಅರಸುಗಳಿರಾ
ಕಪ್ಪಿನ ಬೊಟ್ಟಿಲ್ಲದೆ ಹೊರಡಲ್ಲ
* **
4. ಶಿವಭಕ್ತರ ಮೇಲೆ ಪದ
ಸೂವಿರೊ ಸಂಗಯ್ಯ ಸೂವೀರೊ ಲಿಂಗಯ್ಯ
ಸುವಿಬಾರೋ ಚನ್ನಾ ಬಸವಯ್ಯ                                                                              ॥
ಲಿಂಬೇಮರನಡಿಯಾ ರಂಬೇರಲೆಯಾನ್ಹೂಡೀ
ಲಿಂಬೇಯಾ ಚಕ್ಕೇ ತಳನೊಡದೂ
ಲಿಂಬೇಯಾ ಚಕ್ಕೇ ತಳನೋಡದಗ್ನೀಕಾದೂ
ಲಿಂಗಾಜಂಗಮರೂ ಜಳಕಾವೇ
ಲಿಂಗಾಜಂಗಮರೂ ಜಳಕಾಕೇ ಹೋದವರೇ
ಕವಲೀಗೋವಿನ್ನೂ ಅಡಲಿಕ್ಕೀ
ಕವಲೀಗೋವಿನ್ನೂ ಅಡಲಿಕ್ಕೀ ತೆಗತಂದೂ
ರಂಬೇರೂ ಸುಟ್ಟೂ ಹದಮಾಡಿ
ರಂಬೇರೂ ಸುಟ್ಟೂ ಹದಮಾಡಿದ ವೀಭೂತಿ
ಲಿಂಗಾಜಂಗಮರೂ ದರಿಸ್ಯಾರೂ                                                                             ॥
ದೊಡಲೀ ಮರನಡಿಯಾ ದೊಡ್ಡವರ‌್ವಲೆಯಾಮ್ಹಾಡೀ
ದೊಡಲೀಯ ಚಕ್ಕೇ ತಳನೊಡೆದೂ
ದೊಡಲೀಯ ಚಕ್ಕೇ ತಳನೊಡದಗ್ನೀಕಾದೂ
ಲಿಂಗಾಜಂಗಮರೂ ಜಳಕಾವೇ
ಲಿಂಗಾಜಂಗಮರೂ ಜಳಕಾಕೇ ಹೋದವರೇ
ಹಂಡೀ ಗೋವಿನ್ನೂ ಅಡಲಿಕ್ಕೀ
ಹಂಡೀ ಗೋವಿನ್ನೂ ಅಡಲಿಕ್ಕೀ ತೆಗೆತಂದೂ
ಕನ್ನೇರೂ ಸುಟ್ಟೂ ಹದಮಾಡೀ
ಕನ್ನೇರು ಸುಟ್ಟೂ ಹದಮಾಡಿದ ವೀಭೂತೀ
ಲಿಂಗಾಜಂಗಮರೂ ದರಿಸ್ಯಾರೂ                                                                             ॥
ಗಂದಾದುಂಡೇಲೀ ಹೊಂದೀಕೊಂಡಿರುವದನೇ
ತುಂಬೇ ಹೂವಿನಲ್ಲೀ ಮಠಕಟ್ಟೀ
ತುಂಬೇ ಹೂವಿನಲ್ಲಿ ಮಠಕಟ್ಟೀ ಮಂಟಪದೊಳಗೇ
ಈಶ್ವರ ದೇವರಾ ಶಿವಪೂಜೇ
ಈಶ್ವರ ದೇವರಾ ಶಿವಪೂಜೇಗೊಂಬಾಗಾ
ಆಕಾಶಗಂಟೇ ನುಡಿದಾವೂ                                                                                      ॥
ಚಂಡೂ ಹೂವಿನಲ್ಲೀ ಗುಂಡೊಡೆದೂ ಇರುವವನೇ
ಮಲ್ಲಿಗೆ ಹೂವಿನಲ್ಲೀ ಮಠಕಟ್ಟೀ
ಮಲ್ಲಿಗೆ ಹೂವಿನಲ್ಲೀ ಮಠಕಟ್ಟೀ ಮಠದಲ್ಲಿ
ವೀರಭದ್ರದೇವಾರಾ ಶಿವಪೂಜೇ
ವೀರಭದ್ರದೇವಾರಾ ಶಿವಪೂಜೇಗೊಂಬಾಗಾ
ಪಟ್ಟೇನುಟ್ಟಮ್ಮಾ ಶರಣೆನ್ನೇ
ಪಟ್ಟೇನುಟ್ಟಮ್ಮಾ ಶರಣೆಂದಾರತಿ ಬೆಳಗಾಗಾ
ಸಾಲಿಗೆ ಸರಗಂಟೇ ನುಡಿದಾವೂ
* * *
5. ನಾಮಧಾರಿಗೌಡರ ಮೇಲೆ ಪದ
ಮುಮ್ಮಾಳಿಗೆ ವಳಗೇ ಪಟ್ಟೇಮಂಚದ ಮೇಲೇ
ಜಾಣಾರಾಮೈಗೌಡ್ರಿಗೇ ಸುಖನಿದ್ರೇ
ಜಾಣಾರಾಮೈಗೌಡ್ರಿಗೇ ಸುಖನಿದ್ರೇನಾಗಾಗಾ
ಕಾಗದ ಬಂದಾವೂ ಸದರೀಗೇ
ಬಂದಾ ಕಾಗದವಾ ನಿಂದೂ ಓದೀಕೊಂಡೂ
ಮಲಗಿದ್ದ ಮಾಳಿಗೆಯಾ ಬಿಗಿಮಾಡೀ
ಆ ಕೈ ಕಂಟಾ ಮಾಡೀ ಈ ಕೈ ವಾಲೇ ಮಾಡೀ
ಲೆಕ್ಕಾ ಕೊಂದೋಲೇ ಬರೆವೋರೂ
ಲೆಕ್ಕಾ ಕೊಂದೋಲೇ ಬರೆವಾ ರಾಮೈಗೌಡ್ರು
ಜಗಲೀ ಗ್ಹೊರುಟಾರೂ ನಗೆಮಾರೇ                                                                         ॥
ಉದ್ದನ ಜಗಲೀ ಮ್ಯಾಲೇ ಗದ್ದಿಗೆ ಕಂಬಳಿಹಾಸೀ
ಸಿಬ್ಬುಲದಾ ಹೊನ್ನೂ ಬಿಳಿಯಾಲೇ
ಸಿಬ್ಬುಲದಾ ಹೊನ್ನೂ ಬಿಳಿಯಾಲೇ ನಿಟ್ಟುಕೊಂಡೂ
ಬುದ್ದೀ ಮಾನವರಿಗೆ ತಿಳಿಯಾದೂ                                                                           ॥
ಗಿಲಿಗಿಚ್ಚಿ ಕನ್ನಾಡೀ ಗಿಣಿರಾಮಾನಚ್ಚಾಡೀ
ಓಣೀಲೆದುರಾಗಿ ಬರುವೋರೂ
ಓಣೀಲೆದುರಾಗಿ ಬರುವೋ ರಾಮೈಗೌಡ್ರು
ಕಾಮಾನು ಹುಡುಗಾರೂ ತಡೆದಾರೂ
ಕಾಮಾನು ಹುಡುಗಾರೂ ಯಾಕೆಂದು ತಡೆದಾರೂ
ವರವಾ ವೀಳ್ಯಗಳೇ ಸಲಬೇಕೊ
ಒಂದೊಂದೋರಾಕ್ಕೆ ಬಂದವರೂ ನಾವೆಲ್ಲ
ಬಂಗಾರದ ಬಳೆಯೇ ಸಲಬೇಕೊ
ಬಂಗಾರದ ಬಳೆಯೇ ಸಂದಿದ್ದುಂಟಾದಾರೆ
ಹಾಡುತ್ತರಮನೆಯಾ ಇಳದೇವೂ                      ॥
* * *
6. ಅಕ್ಕಸಾಲೆಯರ ಮೇಲೆ ಪದ-1
ಏಗೀಣೀ ಹೂವ್ವೇ ಏಗೀಣೀ ಮುದ್ದೇ-
ಏಗಿಣಿ ನೋಡೇ ಗಿಣಿಯೇ                                                                                          ॥
ಮುಂಜಾನೇ ಎದ್ದೂ ವದನಾ ಪಾದವ ತೊಳೆದೂ
ಆಯುದಾ ಪಾಣೀ ಹದಮಾಡೀ
ಆಯುದಾ ಪಾಣೀ ಹದಮಾಡಿ ನಮ್ಮಾಚಾರ‌್ರೂ
ಮುದದೀ ಹಾಳಮ್ಮನಾ ನೆನೆದಾರೂ                                                                      ॥
ಆಚಾರ್ಯರ ಮನೆಯಾ ನಡುಮನೆಯಲ್ಲಿರುವವಳೇ
ದಂಡೇ ಮಲ್ಲಿಗೆಯಾ ಮುಡಿವವಳೇ
ದಂಡೇ ಮಲ್ಲಿಗೆಯಾ ಮುಡಿವಾ ಕಾಳಮ್ಮ ತಾಯೀ
ನಾವೂ ಬಂದೀವೀ ದನಿದೋರೂ
ನಾವೂ ಬಂದೀವೀ ದನಿದೋರು ಕಾಳಮ್ಮ ತಾಯಿ
ತಪ್ಪೀದಾ ಪದನಾ ಬರಕೋಡೂ
ಯಾರ್ಯಾರ ಹೇಳಿಕೇ ನಾವ್ಯಾಕೇ ಬರೆದೆವೂ
ಹಡದಮ್ಮಿದ್ದಾರೇ ಅರಮನೇಲೀ
ಹಡದಮ್ಮಿದ್ದಾಲೇ ಅರಮನೇಲಿ ಕೇಳಿದರೇ
ತಪ್ಪಿದಾ ಪದವಾ ಬರೆದಾರೂ                                                                                  ॥
ಆಚಾರ್ಯರಾ ಮನೆಯಾ ಮಂಟಪದಲ್ಲಿರುವವಳೇ
ಇಡಿಯಾ ಕ್ಯಾದಿಗೆಯಾ ಮುಡಿವವಳೇ
ಇಡಿಯಾ ಕ್ಯಾದಿಗೆಯಾ ಮುಡಿವಾ ಕಾಳಮ್ಮ ತಾಯೀ
ನಾವೂ ಬಂದೇವೇ ದನಿದೋರೂ
ನಾವೂ ಬಂದೇವೇ ದನಿದೋರು ಕಾಳಮ್ಮ ತಾಯೀ
ತಪ್ಪೀದಾ ಪದನಾ ಬರಕೋಡೂ
ಯಾರ್ಯಾರ ಹೇಳೀಕೇ ನಾವ್ಯಾಕೇ ಬರದೇವೂ
ತಾಯಮ್ಮಿದ್ದಾರೆ ಅರಮನೇಲೀ
ತಾಯಮ್ಮಿದ್ದಾರೆ ಅರಮನೇಲಿ ಕೇಳಿದರೇ
ಗರಗರನೊಂದೋಲೇ ಬರೆದಾರೂ                                                                         ॥
ಬಣ್ಣದ ಅಡಿಗೋಲೂ ಇಕ್ಕಾಳಾ ಸಣ್ಣಸುತ್ತಿಗೇ
ಊರಳೊಗೊಂದೂ ವಲೆಹೂಡೀ
ಊರೊಳಾಗೊಂದೂ ವಲೆಹೂಡಿ ನಮ್ಮಾಚಾರ‌್ರೂ
ವಾಲೇ ಮಾಟಗಳೇ ಹಸನಾದೂ
ವಾಲೆಗೆ ವಜ್ರದಕಿಡಿಯೂ ಮೇಲೇ ಕುಸುರಿನ ಹರಳೂ
ಝಳ [ಕೆಂ]ಬು ಮಾಣಿಕ್ಯಾ ಹೊಳೆದಾವೂ                                                               ॥
ಹನ್ನೆರಡು ಬಣ್ಣಾದಾ ಹೊನ್ನಾವೂ ಹೊಸಕೊಪ್ಪೂ
ವಪ್ಪಾದಲಿ ನಮ್ಮಾಚಾರ‌್ರೂ ಸೂಜಾಣ್ರೂ
ವಪ್ಪಾ ಬಣ್ಣದಲೀ ಬುದ್ಧಿವಂತಾ ಆಚಾರ‌್ರೂ
ಕೊಪ್ಪೀಗೇ ಚಿತ್ರಾ ಬರೆದಾರೂ
ಕೊಪ್ಪೀಗೇ ಚಿತ್ರಾ ಏನೆಂದೂ ಬರೆದಾರೂ
ಅತ್ಯಾಣಾಪುರದಾ ನವಿಲ್ಹಿಂಡೂ
ಆದಾವಿದ್ದಾಲೀ ಕಾದಾವೇ ಬಂಗಾರಾ
ಕಟ್ಟಾಣೀ ಮಾಟೇ ಹಸನಾದೂ
ಕಟ್ಟಾಣೀ ಮಾಟೀ ಹಸನಾದೂ ನಮ್ಮಾಚಾರ‌್ರಾ
ಹೊನ್ನಿನ ಜನಿವಾರೇ ಸಡದ್ಯಾವೂ                                                                           ॥
* * *



1 ದೇವರು ಊರಿನ ಎತ್ತರವಾದ ಸ್ಥಳಗಳಲ್ಲಿ ನೆಲಸಿರುತ್ತಾರೆಂಬುದು ಒಂದು ಜನಪದ ಕಲ್ಪನೆ.

7. ವಿಶ್ವಕರ್ಮರ ಮೇಲಿನ ಪದ-2
1ಕಿರಿದೀ1
[1]ನುಟಕೊಂಡು ಕಿರುಜಾಡಿನೊದಕೊಂಡು
ಒಳಗಿನ ಬಾಗಿಲ ಸುಳಿವಾಳೆ
ಆಚಾರ್ಯ ಮನೆಯೌರೆ ಸುತಿಗೆಲ್ಲಾ ಪೂಜೌವ್ರೆ
ಸುತ್ತಾ ಕ್ಯಾದಿಗೆಯ ಮುಡಿಯೌರೆ
ಅತ್ತಾ ಆಲದ ಮರ ಇತ್ತಾ ಬೇವಿನ ಮರ
ಸುತ್ತಲೂ ಸಾಲೆ ಮಂಟಪ
ಆಲೂರು ಚಿನ್ನಾಕು ಬೇಲೂರು ಇದ್ದಿಲಿಗೂ
ಮೇಲುಪ್ಪರಿಗೆ ಮೇಲೆ ಒಲೆಹೂಡಿ- ಅಡಿಗೆ ಮಾಡಿ
ವಾಲೆ ಮಾಟಗಳೇ ಹಸನಾದು
ವಾಲೆ ಮೇಲೊಂದು ಏನೆಂದು ಬರೆದಾರು
ನವಿಲು ಪಲ್ಲಣದ ಗಿಳಿವಿಂಡು
* * *
8. ಆಚಾರ್ಯರ ಮೇಲೆ ಪದ
ಆಚಾರ್ಯರ ಮನೆಯಾ ಅಡಗೋಲಲ್ಲಿರುವವಳೇ
ಇಡಿಯಾ ಕ್ಯಾದಿಗೆಯಾ ಮುಡಿವವಳೇ
ಇಡಿಯಾ ಕ್ಯಾದಿಗೆಯಾ ಮುಡಿವಾ ಕಾಳಮ್ಮ ತಾಯಿ
ನಾವೂ ಬಂದೀವಿ ದನಿದೋರೂ
ನಾವೂ ಬಂದೀವಿ ದನಿದೋರು ಕಾಳಮ್ಮ ತಾಯಿ
ತಪ್ಪೀದಾ ಪದನಾ ಬರೆಕೊಡೂ
ಯಾರ್ಯಾರ ಹೇಳೀಕೇ ನಾವ್ಯಾಕೇ ಹೇಳೇವೂ
ತಾಯಮ್ಮಿದ್ದಾರೇ ಅರಮನೇಲೀ
ತಾಯಮ್ಮಿದ್ದಾರೇ ವಳವೀಕೇ ಕೇಳಿದರೇ
ತಪ್ಪಿದಾ ವಚನಾ ಬರೆದಾರೂ                                                                                  ॥
ಆಚಾರ್ಯರ ಮನೆಯ ಮಂಟಪದಲ್ಲಿರುವವಳೇ
ಸಿಗಳೂ ಕ್ಯಾದಿಗೆಯಾ ಮುಡಿವವಳೇ
ಸಿಗಳೂ ಕ್ಯಾದಿಗೆಯಾ ಮುಡಿವಾ ಕಾಳಮ್ಮ ತಾಯಿ
ನಾವೂ ಬರುತೇವೇ ದನಿದೋರೂ
ನಾವೂ ಬರುತೇವೇ ದನಿದೋರು ಕಾಳಮ್ಮ ತಾಯೀ
ತಪ್ಪೀದಾ ಪದನಾ ಬರೆಕೋಡೂ
ಯಾರ್ಯಾರ ಹೇಳಿಕೇ ನಾವ್ಯಾಕೇ ಬರೆದೇವೂ
ಹಿರಿಯವರಿದ್ದಾರೇ ಅರಮನೇಲೀ
ಹಿರಿಯವರಿದ್ದಾರೇ ಅರಮನೇಲಿ ಕೇಳಿದರೆ
ತಪ್ಪೀದಾ ಪದನಾ ಬರೆದಾರೂ                                                                                ॥
ಆರಾಳೂ ಅಡಿಗೋಲೂ ಮೂರಾಳು ಚಮ್ಮಟಿಗೇ
ಊರೋಳಾಗೊಂದು ವಲೆ ಹೂಡಿ
ಆದಾವಿದ್ದಾಲೀ ಕಾದಾವೇ ಕಬ್ಬೀಣಾ
ಕತ್ತೀ ಮಾಟಗಳೇ ಹಸನಾದೂ
ಕತ್ತೀ ಮಾಟಗಳೇ ಹಸನಾದೂ ನಮ್ಮಾಚಾರ‌್ರಾ
ಗೀರೂ ಗಂದಗಳೇ ಬೆಗರ್ಯಾವೂ
ಗೀರೂ ಗಂದಗಳೇ ಬೆಗರ್ಯಾವೂ ನಮ್ಮಾಚಾರ‌್ರು
ಕತ್ತೀಗೆ ಚಿತ್ರಾ ಬರೆದಾರೂ
ಕತ್ತೀಗೆ ಚಿತ್ತಾರಾ ಏನೆಂದೂ ಬರೆದಾರೂ
ನೆಂದ್ಯಾಣಾಪುರದಾ ಗಿಣಿಹಿಂಡೂ                                                                             ॥
* * *
9. ಹೇರಾಟದ ಸೆಟ್ಟರ ಮೇಲೆ ಪದ
ಸಟಿಗರ ಸಂಗಯ್ಯ ಮರಿಯಾನೇ ಮಲ್ಲಯ್ಯ
ಎತ್ತೂ ಸಲಗುವರೇ ಶಿವಲಿಂಗಾ
ಎತ್ತೂ ಸಲಗುವರೇ ಶಿವಲಿಂಗೈಯ್ಯನ ಕೈಲೀ
ಉಕ್ಕಿನದಬ್ಬಾಣಾ ಹುರಿಉಂಡೇ
ಉಕ್ಕಿನದಬ್ಬಾಣಾ ಹುರಿಉಂಡೇ ತೆಕ್ಕೊಂಡು
ಒಪ್ಪಾದಲಿ ಮೂಲೇ ದಳವಾರೂ                                                                               ॥
ಹೊತ್ತರೆ ಮುಂಚೆದ್ದೂ ಪಚ್ಚೆನೀರಲಿ ಮುಖ ತೊಳೆದೂ
ವೀಭೂತಿ ದರಿಸ್ಯಾರೂ ದಸನೀಗೇ
ಮುಂಜಾನೇ ಎದ್ದೂ ಹಣಿನೀರಲಿ ಮುಖ ತೊಳೆದೂ
ವಜ್ರದ ನೀಲಂಗೀ ದರಿಸ್ಯಾರೂ
ವಜ್ರದ ನೀಲಂಗೀ ದರಿಸ್ಯಾರೂ ನಮ್ಮ ಸೆಟ್ಟರೂ
ಎತ್ತಿಗೆ ಸಬರಗಳಾ ಬಿಗಿಸ್ಯರೂ
ಎತ್ತಿಗೆ ಸಬರಗಳಾ ಬಿಗಿಸ್ಯಾರು ನಮ್ಮ ಸೆಟ್ಟರೂ
ಯಾಲಕ್ಕೀ ಹೇರಾಳ ಹೇರ್ಯಾರೂ
ಯಾಲಕ್ಕಿ ಹೇರಾಳ ಹೇರ್ಯಾರೂ ನಮ್ಮ ಸೆಟ್ಟರೂ
ಬೀರೂರಿಗೊಂದು ಪಯಣಾ ಹೊಡೆದಾರೂ                                                            ॥
ಬೀಡಿಕೆ ಬಿಟ್ಟಲ್ಲೀ ಬಿಡದೇ ಮಳೆಹೊಯಿದಾವೂ
ಬೀಡಾರಾ ತೋದೂ ಮನೆ ತೋದೂ
ಬೀಡಾರಾ ತೋದೂ ಮನೆತೋದು ನಮ್ಮ ಸೆಟ್ಟರಾ
ಯಾಲಕ್ಕೀ ಹೇರೇ ಫಲಬಂದೂ                                                                                ॥
ಮಲೆನಾಡಿಗೆ ಹೊಡೆದೇವೂ ಮಲ್ಲಿಗೆ ಹೂ ಮುಡಿದೇವೂ
ನೆಲ್ಲಕ್ಕಿಯನ್ನಾ ಸಲಿಸೇವೂ
ನೆಲ್ಲಕ್ಕಿಯನ್ನಾ ಸಲಿಸೇವೂ ನಮ್ಮ ಬಸವೈನಾ
ಪಲ್ಲಕ್ಕಿನೆಳಲಲ್ಲೀ ನಡೆಸೇವೂ                                                                                   ॥
ಹಾವಿನ ಹಾಸೀಗೇ ಚೇಳೀನಾ ತಲೆದಿಂಬೂ
ಹಾದೀಲೇ ಅವರಾ ಮನೆಮಾರೂ
ಹಾದೀಲೇ ಅವರಾ ಮನೆಮಾರು ನಮ್ಮ ಬಸವೈನಾ
ಹಾರ್ಯಾಟ ನೋಡಿದರೇ ಸಿವಬಲ್ಲ
ಹುಲ್ಲಿನ ಹಾಸೀಗೇ ಕಲ್ಲೀನಾ ತಲೆದಿಂಬೂ
ಸಂತೇಲೇ ಅವರಾ ಮನೆಮಾರೂ
ಸಂತೇಲೇ ಅವರಾ ಮನೆಮಾರೂ ನಮ್ಮ ಬಸವಣ್ಣನಾ
ಸಂತೋಸು ನೋಡಿದರೆ ಸಿವಬಲ್ಲಾ                                                                        ॥
ಹತ್ತೂ ಸಾವಿರ ಎತ್ತೂ ಕಿತ್ತೆದ್ದೂ ಬರುವಾಗಾ
ಮೇಘ ಮಂಡಲಕೇ ದುಗುಳೆದ್ದೂ
ಐದೂ ಸಾವಿರ ಎತ್ತು ದುಮ್ಮೆದ್ದೂ ಬರುವಾಗಾ
ಗಗನಾ ಮಂಡಲಕೇ ಹೊಗೆಸುತ್ತೀ
ಗಗನಾ ಮಂಡಲಕೇ ಹೊಗೆಸುತ್ತೀ ನಮ್ಮ ಸೆಟ್ಟರೂ
ಸಟ್ಟೇಯಾ ನಿಟ್ಟಾ ಸರಿದಾವೂ
ನಿಟ್ಟಾಸರಸುತ್ತಾ ರೊಟ್ಟೀಯಾ ಸುಡಸುತ್ತಾ
ಕರಣಿಕರ ಲೆಕ್ಕಾ ಬರೆಸುತ್ತಾ
ಕರಣಿಕರಾ ಲೆಕ್ಕಾ ಬರೆಸುತ್ತಾ ನಮ್ಮ ಸೆಟ್ಟರಾ
ಸಿಟ್ಟೂ ನೋಡಿದರೇ ಸಿವಬಲ್ಲ                                                                                   ॥
* * *

10. ಸೆಟ್ಟಿಗಾರರ ಮೇಲಿನ ಪದ
ಸೃಷ್ಟಿ ಶಿವಲಿಂಗ ಭೂಪ ನಿರ್ವಾಣೆ ನೀಲಕಂಠ
ಎತ್ತು ಕಾಯೌವ್ರೆ ಶಿವಲಿಂಗ-ಅಣ್ಣೇಗೌಡ್ರ
ಎತ್ತು ಹೊಡೆತನ್ನಿ ಕೊಟ್ಟಗೀಗೆ
ಕೆಂದಾನ ಕಟ್ಟಲ್ಲೆ ಕೆಮ್ಮಣ್ಣು ಸಾರಣೆಗೆ
ಕೆಂದಾನ್ನ ಗೂಟುಂಟು ಹದಿನಾರು
ಹಂಚಿನ ಆಡಗೋಲು ಮಿಂಚುಗಳ ದಬ್ಬಾಣ
ಎಣ್ಣೆ ನೂಲುಂಡೆ ಕುಡಿನೇಣು-ತಕ್ಕೊಂಡು
ಕೆಂದಾನ್ನ ಸಬ್ಬಾರ ನೆಯ್ಯುದಾರೆ
ಸಬ್ಬಾರ ನೆಯ್ಯುದಾರ ಹೇರಡಿಕೆ ಹೊರೆ ಹೇರಿ
ಬೀರೂರಿಗೆ ಪಯಣ ಹೊರಟಾರೆ
ಬೀಡಗಿ ಬಿಟ್ಟಲ್ಲೇ ಬೀಡಾಲೆ ಮಳೆ ಹೊಯ್ದು
ಗುಡಾರ ತೋದುಂ ಗುಡಿತೋರು- ನಮ ಸೆಟಿಗಾರ‌್ರ
ಸಿಟ್ಟು ನೋಡಿದರೆ ಶಿವಬಲ್ಲ
ಶೃಂಗೇರಿಗೆ ಹೋಗ್ಯಾರೆ ಗಂಗೇಲಿ ಮಿಂದಾರೆ
ಸಣ್ಣಕ್ಕಿ ಅನ್ನ ಸಲುಸ್ಯಾರೆ- ನಮ್ಮ ಸೆಟಿಗಾರ‌್ರು
ಸಂತೋಷ ನೋಡಿದರೆ ಶಿವಬಲ್ಲ
ದಂಡೀನ ದಾರೀಲಿ ಒಂದೇ ತೆಂಗಿನಮರ
ಕೊಂಬಿ ಕೊಂಬಿಗೆಲ್ಲಾ ಎಳಿಗಾಯು- ಸುಳಿಗಾಯು
ಗಂಧ ತೇಯುವವನ ಹನಿನೀರು
ನಾವೂನೆ ನಮ್ಮಾವ ಹಳ್ಳದಾಟುವಾಗ
ಬೆಳ್ಳಕ್ಕಿ ಬಂದು ತರುದಾವೆ
ತರುವಾವೆ ಬೆಳ್ಳಿಯುಂಗುರದ ಹೊಳಪೀಗೆ
ಕಾಲಾಗಿನ ಪಿಲ್ಲಿ ತಲೆಮೇಲಿನ ಬಲ್ಲಿ ಹಾಳ್ಮಾಡಿ
ಬಂದಲ್ಲೆ ಕಾರ‌್ಗದ್ದೆ ಕೊಲ್ಲಿ
ಹಿಂದಾಕೆ ನೋಡಿದ್ರೆ ಆಳುದ್ದ ಕಾಲಿಗೆ
ಸುತ್ತಿತು ಮಾಲಿಂಗನ ಬಳ್ಳಿ
ಅದಕಾಗೆ ಕೂತುಗೊಂಡು ಬೆಳತಂಕ ನಳ್ಳಿ
ನೀನಾಗೆ ಕರೆದಲ್ಲೆ ಮಳ್ಳಿ
ನಿನಗಂಡ ಮಾಡುತಾನೆ ನನ್ಮೇಲೆ ತಳ್ಳಿ
ಹಾದೀಲಿ ನಿಂತುಕೊಂಡು ಹಲುಬಂಗೆ ಮಾಡೋಳ
ಹಾದರಗಿತ್ತಿ ಬಂದು ಕೂಡೇ ಹುಡುಗಿ
ದೇವರ ಮಂಡೆ ಮ್ಯಾಲೆ ಹೂವ್ಯಾಕೆ ಬಾಡ್ಯಾವು
ರಾಜ್ಯಂಗಳ್ಯಾಕೆ ಗುಡಿಸ್ಯಾವು
ಈ ಊರ ಪೂಜೆಗೇನು ಸುಳಿನಿದ್ರೆ ಪಳನಿದ್ರೆ
ಈ ಊರು ಊರಲ್ಲ ಈ ಕೇರಿ ಕೇರ್ಯಲ್ಲ
ಈ ಊರು ನಮಗೆ ನಿಜವಲ್ಲ-ನಾಳಿಷ್ಟೊತ್ತಿಗೆ
ಯಾವ ರಾಜ್ಯವೊ ಶಿವಬಲ್ಲ
ನಾಳಿಷ್ಟೊತ್ತಿಗೆ ನಾಡ ಮೇಲಿನ ಪಕ್ಷಿ
ಕೂರುಂಬನ ಬಾರಾ ಗಿಣಿರಾಮ-ನಾವಿಬ್ಬರೂ
ಜೋಡೀಲಿ ಒಂತುತ್ತ ತಿಂದು ಅಗಲ್ಯಾವು
ಬಾಗಿಲ ಮುಂದೊಂದು ಭಂಗಿಯಾ ಗಿಡಹಟ್ಟಿ
ಭಂಗಿಯೆಂಬುದೊಂದು ನಿಜವೇನ್ರಿ ಬೇರ‌್ಬಂಗಿಯೇ
ರಂಗಿಯೆಂಬುದೊಂದು ವಜವೇನ್ರಿ ಬೇರ‌್ಬಂಗಿಯೇ
ಗೋಗರ್ದ್ರೆ ನ್ಯಾಯವೇನ್ರಿ ಬೇರ‌್ಬಂಗಿಯೆ
ರಂಗಿಯೆಂಬುದೊಂದು ವನವೇನ್ರಿ ಬೇರ‌್ಬಂಗಿಯೇ
ಗೌಡರಣ್ಣನಿಗೇನ್ಗೊತ್ತು ಹೆಂಡ ಕುಡಿಯೋದೊಂದೆ ಗೊತ್ತು
ಹೆಂಡ ಕುಡ್ಕೊಂಡು ದಂಡ ಕೊಡೋದು
ಚಂದವೇನ್ರಿ ಬೇರ‌್ಬಂಗಿಯೇ
ರಂಗಿ ಎಂಬುದೊಂದು ವನವೇನ್ರಿ ಬೇರ‌್ಬಂಗಿಯೇ
ಕುಂಬಾರಣ್ಣನ್ಗೇಗೊತ್ತು ಮಡ್ಕೆ ತಟ್ಟೊದೊಂದೆ ಗೊತ್ತು
ಬೇಯ್ದ ಮಡ್ಕೆಗೆ ಬೆಂಕಿ ಹಚ್ಕೊಂಡು
ಬೆಯ್ಸದೊಂದು ಚಂದವೇನ್ರಿ
ಆದಾವುದು ನ್ಯಾಯವೇನ್ರಿ ಬೇರ‌್ಬಂಗಿಯೇ
ರಂಗೀ ಎಂಬುವಳೊಂದು ವನವೇನ್ರಿ ಬೇರ‌್ಬಂಗಿಯೆ
ಆಕ್ಸಾಲಣ್ಣನಿಗೇನ್ ಗೊತ್ತು ಚಿನ್ನ ತಾಮ್ರ ಬೆರಸೋದು ಗೊತ್ತು
ಅದೊಂದು ನ್ಯಾಯವೇನ್ರಿ ಬೇರ‌್ಬಂಗಿಯೇ
ರಂಗಿಯೆಂಬುದೊಂದು ವನವೇನ್ರಿ ಬೇರ‌್ಬಂಗಿಯೆ
ಸಾಬರಣ್ಣನಿಗೇನು ಗೊತ್ತು ಮುಂಚಿ ಕೊಯ್ಯದೊಂದೆ ಗೊತ್ತು
ಅದೊಂದು ನ್ಯಾಯವೇನ್ರಿ ಬೇರ‌್ಬಂಗಿಯೆ
ರಂಗಿಯೆಂಬುದೊಂದು ವನವೇನ್ರಿ ಬೇರ‌್ಬಂಗಿಯೆ
* * *
11. ಅಗಸರ ಮೇಲಿನ ಪದ
ಹಳ್ಳದ ನೀರಿಗೂ ತೆಳ್ಳನಾ ಕಲ್ಲೀಗೂ
ಹೊಳ್ಳಾಡಿ ಕಾಯೋ ಬಿಸಲೀಗೆ – ನಮೈನ
ಅಂಗಿ ಪಂಚೆಗಳೇ ಮಡಿಬಂದು
ಹೊಳೆಯಾ ನೀರಿಗೂ ಹೊಳಪಿನ ಕಲ್ಲಿಗೂ
ಹೊಳ್ಯಾಡಿ ಕಾಯೋ ಬಿಸಲೀಗೆ – ನಮೈನ
ಕೋಟು ಪೇಟಗಳೇ ಮಡಿಬಂದು
ಬಾವಿಯ ನೀರಿಗೂ ಬಚ್ಚಲ ಕಲ್ಲೀಗೂ
ಹೊಳ್ಯಾಡಿ ಕಾಯೋ ಬಿಸಲೀಗೆ – ನಮೈನ
ಕಾಲು ಜೋತರವೇ ಮಡಿಬಂದು
ಕೆರೆಯ ನೀರಿಗೂ ಕರಿಯಾನೆ ಕಲ್ಲಿಗೂ
ಹೊಳ್ಯಾಡಿ ಕಾಯೋ ಬಿಸಲೀಗೆ – ನಮೈನ
ಅಂಗಿ ಪಂಚೆಗಳೇ ಮಡಿಬಂದು
* * *
12. ಗಾಣಿಗರ ಮೇಲಿನ ಪದ
ಒಳ್ಳೊಳ್ಳೆ ಗಾಣಿಗ ಸಿಳ್ಳು ಗಾಣಿಗರಣ್ಣ
ಎಳ್ಳುಂಟೆ ಬಾಲೆ ಮನೆಯೊಳಗೆ
ಎಳ್ಳು ಲಕ್ಕೂಸ ಹಣವೊಂದು ಸಾವುರ
ದಾರಣಿ ಎಂಬ ಕೊಳಗಾವ – ತಕ್ಕೊಂಡು
ಎಳ್ಳು ಅಳೆಬಾರೆ ಕುಸುಮಾಲೆ
ಎಳ್ಳೂ ಅಳೆವೂತ ಬಳ ಬಳ ಬಳಕೂತ
ಸಿಡಿಲುಗ್ರ ಬೆವರ ಸಿಡಿವೂತ – ಗಾಣಿಗರಣ್ಣ
ಯಾವ ತಾವಲ್ಲಿ ನಿನ ಮನೆಮಾರು
ಊರ ಮುಂದಿನ ಗದ್ದೆ ದಾರಿ ಮುಂದಿನ ತೋಟ
ಹೂಡಿದವರೆಡು ಹೊಸಗಾಣ-ಗಾಣಿಗರಣ್ಣ
ಕಟ್ಟಿದವೆರಡು ಬೆರಳೆತ್ತು –ಗಾಣಿಗರಣ್ಣ
ನೋಡುತ ಬಾರಾ ಕಡೆಗಣ್ಣ
ಕಡೆಗಣ್ಣು ನಮಗುಂಟು ಕುಡಿಹುಬ್ಬು ನಮಗುಂಟು
ಮೇಲೊಂದು ಚಾಜೆ ನಮಗುಂಟು
ಹೂಬಳ್ಳಿ ಹುಬ್ಬಳ್ಳಿ ಹಬ್ಬೀತೆ ರಥಬಳ್ಳಿ
ದಿಂಬಾದಲುಂಟೇ ಬಿದನೂರು – ಹುಡಿಗೇರ
ಹಣೆ ಮೇಲೆ ಉಂಟೇ ಸಣನಾಮ
* * *
13. ಮಡಿವಾಳರ ಮೇಲೆ ಪದ
ಸಣ್ಣಾ ಜಗಲೀ ಮೇಲೆ ಬಣ್ಣಾದುಬ್ಬೇ ಸುತ್ತೀ
ಪಟ್ಟೇನೇ ಸುತ್ತೀ ಬಿಗಿಮಾಡೀ
ಪಟ್ಟೇನೇ ಸುತ್ತೀ ಬಿಗಿಮಾಡೀ ನಮ್ಮ ಗಿಡ್ಡಣ್ಣನ
ಬಟ್ಟೂ ನಾಮಾಗಳೇ ಬೆಗರ್ಯಾವೂ                                                         ॥1 ॥
ಪಟ್ಟೇ ಪೀತಾಂಬಾರಾ ಎತ್ತಿನ ಮೇಲ್ಹೇರೇಕೊಂಡೂ
ಮುತ್ತೂರು ನಾಡೊಳಗೇ ನಡೆದಾನೂ
ತೆಳ್ಳನ ನೀರಿಗೂ ಬೆಳ್ಳನಾ ಕಲ್ಲೀಗೂ
ಕಾಮಾನಾಬಿಲ್ಲೂ ಬಿಸಲಿಗೂ
ಕಾಮಾನಾ ಬಿಲ್ಲೂ ಬಿಸಲೀಗೂ ನಮ್ಮಣ್ಣನಾ
ಸಾಲೇ ಸಾವಿರವೇ ಮಡಿಯಾದೂ
ಸಾಲೇ ಸಾವಿರವೇ ಮಡಿಯಾದೂ ಕೌದಳ್ಳಿ
ದುರ್ಗಮ್ಮನ ಗದ್ದುಗೆಗೆ ಮಡಿಹೋದೂ                                                             ॥2 ॥
* * *

14. ಕ್ಷೌರಿಕರ ಮೇಲೆ ಪದ
ತಾಳೂ ತಾಳೆಂಬುತಾ  ಕನ್ನಡೀ ತಾನೆದ್ದೂ ಮಾತಾಡುತಾ  ಪ
ಎಣ್ಣೆ ಅನ್ನಂಡೂ ಸಣ್ಣಾಜೋತರ ಸುತ್ತೀ
ಬಣ್ಣದ ಗಣಿಹಡಪಾ ಹೆಗಲೇರೀ
ಹೊನ್ನೂರು ನಾಡೊಳಗೇ ಹೊರಟಾನೂ
ಹೊನ್ನೂರು ಬೈಲಾಗೇ ಹೊರಟ್ಹೋಗೀ ಗೋವಿಂದಣ್ಣಾ
ಹೊನ್ನೂ ಹಚ್ಚಡವೇ ಉಡುಗ್ಯಾರೇ
ಹೊನ್ನೂ ಹಚ್ಚಡವೇ ಉಡುಗ್ಯಾರೇ ತಕ್ಕೊಂಡೂ
ತಿರಿಗ್ಯಾನೇ ಹೊನ್ನೂರಾ ಬೈಲಾಗೇ
ತಿರಿಗ್ಯಾನೇ ಹೊನ್ನೂರಾ ಬೈಲಾಗೇ ನಮ್ಮಣ್ಣನಾ
ಕನ್ನಡಿ ಹೊಳೆದಾವೇ ಬಿಸಲೀಗೇ
ಕನ್ನಡಿ ಹೊಳೆದಾವೇ ಬಿಸಲೀಗೇ ನಮ್ಮಣ್ಣನಾ
ಸಣ್ಣನಾಮಾಗಳೇ ಬೆಗರ್ಯಾವೇ                                                                 ॥1 ॥
ತುಪ್ಪಾ ಅನ್ನುಂಡೂ ಪಟ್ಟೇ ಜೋತರ ಸುತ್ತೀ
ಚಿನ್ನದ ಗಣಿಹಡಪಾ ಹೆಗಲೇರೀ
ಚಿನ್ನದ ಗಣಿ ಹಡಪಾ ಹೆಗಲೀಗೇರಿಸಿಕೊಂಡೂ
ಮುತ್ತುರು  ಬೈಲಾಗೇ ಹೊರಟಾನೂ
ಮುತ್ತುರು ಬೈಲಾಗೇ ಹೊರಟ್ಹೋಗಿ ಗೋವಿಂದಣ್ಣಾ
ದೊರೆಗಾಳಾ ಬೇಟೀ ಮಾಡ್ಯಾನೂ
ದೊರೆಗಾಳಾ ಬೇಟೀ ಮಾಡೀ ನಮ್ಮ ಗೋವಿಂದಣ್ಣಾ
ಹೊನ್ನೂ ಹಚ್ಚಡವೇ ಉಡುಗ್ಯಾರೇ
ಹೊನ್ನೂ ಹಚ್ಚಡವೇ ಉಡುಗ್ಯಾರೇ ತೆಕ್ಕೊಂಡು
ತಿರುಗ್ಯಾನ ಮುತ್ತೂರಾ ಬೈಲಾಗೇ
ತಿರುಗ್ಯಾನೆ ಮುತ್ತೂರ ಬೈಲಾಗೆ ನಮ್ಮ ಗೋವಿಂದಣ್ಣನಾ
ಕನ್ನಡಿ ಹೊಳೆದಾವೇ ಬಿಸಲೀಗೇ                                                                        ॥2 ॥
ಕಂಚಿನ ಕಾಲಾಕಂಬಾ ಮಿಂಚುಳ್ಳ ಕನ್ನಡೀ
ಮಂಚಾದಾ ಮೇಲೇ ಗಣಿಹಡಪಾ
ಮಂಚಾದಾ ಮೇಲೇ ಗಣಿಹಡಪ ಕಲಶಾನಿಟ್ಟೂ
ಶಕ್ತೀ ದೇವೀಯ ದೃಡಪೂಜೇ
ಹೊತ್ತರೆ ಮುಂಚೆದ್ದೂ ಹಣಿನೀರಲಿ ಮುಖ ತೊಳೆದೂ
ವೀಬುತ್ತೀ ದರಿಸ್ಯಾನೂ ಧಸನೀಗೇ
ವೀಬುತ್ತೀ ದರಿಸ್ಯಾನೂ ದಸನೀಗಿಟ್ಟೂಕೊಂಡೂ
ರನ್ನಾದ ಸಿಬ್ಲಾ ಬಲಗೈಲೀ
ರನ್ನಾದ ಸಿಬ್ಲಾ ಬಲಗೈಲೀ ತೆಕ್ಕೊಂಡೂ
ಲಿಂಗಾ ಮಲ್ಲಿಗೆ ಹೂವಾ ಉಗುರಾಡೀ
ಲಿಂಗಾಮಲ್ಲಿಗೆ ಹೂವ್ವಾ ಉಗುರಾಡೀ ಕ್ಯೊತಂದೂ
ಶಕ್ತೀ ದೇವಿಗೇ ಶಿವಪೂಜೇ                                                                                  ॥3 ॥
ಸಂಜೇಲಿ ಮುಂಜಾನೇ ಶಕ್ತಿ ದೇವಿಯ ಪೂಜೇ
ಭಕ್ತಿಲಿ ಗೋವಿಂದಣ್ಣಾ ಬಲುಜಾಣಾ                                                                     ॥4 ॥
ಅಲ್ಲಂಗ ಬೆಲ್ಲಂಗಾ ಬೆಲ್ಲಾದಾ ಪರಮಾನ್ನಾ
ನಲ್ಲೇತಾ ಮಾಡೀ ಇಳಿಗಾಳೇ
ಸೀಲಾ ಸೂಲದಲೀ ಆದಾವೇ ಅಡಿಗೇಯೂ
ಪಟ್ಟೇ ವಸ್ತ್ರಾವಾ ಮರೆಮಾಡೀ
ಪಟ್ಟೇ ವಸ್ತ್ರಾವಾ ಮರೆಮಾಡೀ ತಾಯಮ್ಮಾ
ಶಕ್ತೀದೇವೀಗೇ ನೈವೇದ್ಯಾ
ಶಕ್ತೀದೇವೀಗೇ ನೈವೇದ್ಯಾಗೊಂಬಾಗ
ಆಕಾಶಗಂಟೇ ನುಡಿದಾವೂ                                                                                ॥5 ॥
* * *

1 ಪತ್ತಲ
15. ಸಾಹೇಬರ ಮೇಲೆ ಪದ
ಅಲ್ಲಾ ಎಂದಾರೇ ಕಲ್ಲಾದೇವಾರಲ್ಲಾ
ಎಲ್ಲಾರಿಗುಂಟೂ ಶಯಸ್ವಾಮೀ
ಮುಲ್ಲಾ ಎಂದಾರೇ ಮೊದಲೂ ಹುಟ್ಟಿದ ಶಾಸ್ತ್ರ
ಬಲ್ಲವರೀ ಶಾಸ್ತ್ರಾ ತಿಳಿದೋದೀ
ಕಟ್ಟೇ ಎಂದಾರೇ ಕಣಿವೇಯಾ ಕೆಳಗುಂಟೂ
ಹಣೆಗೇರಿಯಲ್ಲಿ ಶಯಸ್ವಾಮೀ
ಹಣೆಗೇರಿಯಲ್ಲಿ ಶಯಸ್ವಾಮೀ ದರ್ಶನಕೇ
ಮಹಜಾರು ಹೊರಟಾರೂ ಹೊರಪಯಣಾ
ಶುಕ್ರೂವಾರಾ ದಿವಸಾ ಸಕ್ಕರೇ ಓದಿಕೆಮಾಡೀ
ಮಕ್ಕಳಾ ಫಲವಾ ಬೇಡ್ಯಾರೂ                                                                            ॥1 ॥
ಮೆಕ್ಕಾಕೆ ಹೋದಾರೇ ಮೋಕ್ಷಾದ ಫಲವುಂಟೂ
ಸತ್ಯಾದಾ ಸ್ಥಳವೇ ಅಲ್ಲುಂಟೂ
ಉದ್ದಾ ಕತ್ತೀಯವರೂ ದೊಡ್ಡಾ ಮುಂಡಸದವರೂ
ಓದೂತ್ತೋಂದೋಲೇ ಬರೆಯುವರೂ
ಓದುತ್ತೋಂದೋಲೇ ಬರೆವಾ ನಮ್ಮ ಸಾಹೇಬರಿಗೇ
ದಂಡಿನಾ ವಾಲೇಗಳೂ ಬಂದಾವೂ
ಕತ್ತೀ ಹಿರಿದಾರೂ ಕಲ್ಲಾ ಮೇಲೆ ಇಟ್ಟಾರೂ
ನೆತ್ತೀಯಾ ಜುಂಗಾ ಕೆದಿರ್ಯಾರೂ
ನೆತ್ತೀಯಾ ಜುಂಗಾ ಕೆದಿರ್ಯಾರೂ ನಮ್ಮ ಸಾಹೇಬರೂ
ಕುದುರೇಗೇ ಜೀನಾ ಬಿಗಿಸ್ಯಾರೂ                                                                       ॥2 ॥
ಚಾಕೂ ಹಿರಿದಾರೂ ಬಗಲಲ್ಲೂ ಇಟ್ಟಾರೂ
ಬಗರೂ ಗಡ್ಡಗಳಾ ಕೆದಿರ್ಯಾರೂ
ಚೂರೀ ಹಿರಿದಾರೂ ಸೊಂಟದಲಿ ಸೆಕ್ಕಾರೂ
ಚೂರೂ ಗಡ್ಡಗಳಾ ಕೆದಿರ್ಯಾರೂ
ಚೂರೂ ಗಡ್ಡಗಳಾ ಕೆದಿರ್ಯಾರೂ ನಮ್ಮ ಸಾಹೇಬರೂ
ಆನೆಗಂಬಾರೀ ಬಿಗಿಸ್ಯಾರೂ
ಆನೆಗಂಬಾರೀ ಬಿಗಿಸ್ಯಾರೂ ನಮ್ಮ  ಸಾಹೇಬರೂ
ಆನೇಯಾ ಮೇಲೇ ರಥನೇರಿ                                                                                    ॥
ಆನೇಯಾ ಮೇಲೇ ರಥನೇರಿ ನಮ್ಮ ಸಾಹೇಬರೂ
ದಂಡಿನ ಬಯಲೀಗೇ ನಡೆದಾರೂ
ತಲೆನೂರು ಹೊಡೆದಾರೂ ಒಲೆಗುಂಡಾ ಹೂಡ್ಯಾರೂ
ಅಲ್ಲೇ ಸಾಹೇಬರಿಗೇ ಹಗಲೂಟಾ
ಬಾಳೇ ಮರನಡಿಯಾ ಬಾಗೀಬಂದವು ಬಾಣಾ
ಹಾರ್ಯಾಡಿ ದಂಡಾ ಕಡಿದಾರೂ
ನುಗ್ಗೀಮರನಡಿಯಾ ಬಗ್ಗೀ ಬಂದವು ಬಾಣಾ
ಬಿಗಿದಾಡೀ ದಂಡಾ ಕಡಿದಾರೂ                                                                                ॥
ಮೀರಾ ಪೀರೆಂಬುವರೂ ದಾರೀ ದಾರೀಲಿ ತಡೆದೂ
ಹೋರ್ಯಾಡೀ ದಂಡಾ ಕಡಿದಾರೂ
ಹಸೆನ್ ಹುಸೇನ್ ಮಸೂದೀ ವಳಗುಂಟೂ
ಮತ್ತೇಳೂ ದಿನಕೇ ತಲೆದೋರೀ
ಏಳೆಂಬಾ ದಿನಕೇ ತಲೆದೋರೀ ನಮ್ಮ ಸ್ವಾಮೀ
ಹತ್ತೆಂಬಾ ದಿನಕೇ ಕತ್ತಾಲೇ                                                                                       ॥
ಹತ್ತೆಂಬಾ ದಿನಕೇ ಕತ್ತಾಲೇ ರಾತ್ರಿಯು
ಸತ್ತೀಗೇ ಮೇಲೇ ಸಮಲಗ್ಗೇ
ಸತ್ತೀಗೇ ಮೇಲೇ ಸಮಲಗ್ಗೇ ನಾಡುತ್ತಾ
ಸುತ್ತೇಳು ಸಮುದ್ರದಾ ಜಳಕಾವೇ
ಸುತ್ತೇಳೂ ಸಮುದ್ರದಾಜಳಕಾವಾ ಮಾಡಿಕೊಂಡೂ
ಮೊಕ್ಕಾ ಮಸೂ [ದೀಲೆ?] ನೆಲೆಗೊಂಡಾ         ॥
* * *
16. ಮುಸ್ಲಿಂ ಜಾತಿಯ ಮೇಲಿನ ಪದ
ಗೈಲು ಗೈಲೆಂಬುತಾ
ದೊಡ್ಡೆಂಬ ದೊರೆರಾಯ್ರ ಜಣಿರೆಂಬುತಾ
ಎಲ್ಲ ದೇವರಿಗು ಏನು ಪೂಜೆನಾದರೆ
ಹಣ್ಣು ಕಾಯಿಗಳೇ ಬಲುಪೂಜೆ
ಬುಡ್ನಾಗಿರಿ ಸ್ವಾಮಿಗೆನಾ ಪೂಜೇನಾದರೆ
ಲೋಬಾನದೊಗೆಯೇ ಬಲುಪೂಜೆ
ಲೋಬಾನದೊಗೆಯೇ ಬಲುಪೂಜೇನಾದರೆ
ಬುಡ್ನಾಗಿರಿ ಸ್ವಾಮಿಗೆ ಸಕ್ಕರೆ ಸೇರುಗಳೇ ಬಲುಪೂಜೆ
ದೊಡ್ಡ ದೊಡ್ಡ ಸೈಬಾರೆ ದೊಡ್ಡಂಗಡಿ ಸೈಬಾರೆ
ಅಡ್ಡಾಗಲ ಮೇಲೆ ಮನಿಮಾರು-ನಮ ಸೈಬಾರೆ
ಬಡ್ಡಿ ಸೆಳೆದಾರು ತಲೆನೂರು
ಅಗಲ ಮೈಯಾದವರೆ ಬುಗರಿ ಗಡ್ಡದವರೆ
ಬುಟ್ಟೇಲಿ ಬುಗುರಿ ತಿರುಗೋರೆ- ನಮ್ಮ ಸೈಬಾರೆ
ನೀರುಳ್ಳಿ ಸೇರು ತರಹೇಳಿ
ಸಣ್ಣ ಸಣ್ಣ ಸೈಬಾರೆ ಸಣ್ಣಂಗಡಿ ಸೈಬಾರೆ
ಸಣ್ಣಾ ಸಾಗಲ ಮೇಲೆ ಮನಿಮಾರು- ನಮ ಸೈಬಾರು
ಹಾರಿ ಸೆಳೆದಾರು ತಲೆನೂರು
ಗರಗರ ವಾಲೇನ ಏನೆಂದು ಬರೆದಾರು
ಮೈಸೂರಲಿಂದ ಹೊರಟಾರು- ನಮ ಸೈಬಾರು
ಹತ್ಯಾರು ವೈನಾದ ಕುದುರೇಯ
ಕುದುರೆ ಬಂದಾವೆ ತುದಿಗಾಲಲಿ ನಿಂದಾವೆ
ಚೀಬು ತಾರಯ್ಯ ಕುದುರೆಗೆ
ಅಂಗೀಯರಮಾನೆ ಅಂಗೀಯ ಗುರುಮಾನೆ
ಅಂಗಿ ಸಲಿಸೈತೆಂದಾರ ಮಾನೆ-ನಮ ಸೈಬಾರು
ಅಂಗಿಲ್ಲದೊರೆಗೆ ಹೊರಡಲ್ಲ
ಲುಂಗಿಯರಮಾನೆ ಲುಂಗಿಯ ಗುರುಮಾನೆ
ಲುಂಗಿ ಸಲಿಸೈತೆಂದರಮಾನೆ-ನಮ ಸೈಬಾರು
ಲುಂಗಿಲ್ಲದೊರೆಗೆ ಹೊರಡಲ್ಲ
ಟೋಪಿಯರಮಾನೆ ಟೋಪಿ ಗುರುಮಾನೆ
ಟೋಪಿ ಸಲಿಸೈತೆಂದರಮಾನೆ-ನಮ ಸೈಬಾರು
ಟೋಪಿಲ್ಲದೊರೆಗೆ ಹೊರಡಲ್ಲ
ತಕಡೆಯರಮಾನೆ ತಕಡೆ ಗುರುಮಾನೆ
ತಕಡೆ ಸಲಿಸೈತೆಂದರಮಾನೆ-ನಮ ಸೈಬಾರು
ತಕಡಿಲ್ಲದೊರೆಗೆ ಹೊರಡಲ್ಲ
ಚೂರಿಯರಮಾನೆ ಚೂರಿ ಗುರುಮಾನೆ
ಚೂರಿ ಸಲಿಸೈತೆಂದರಮಾನೆ-ನಮ ಸೈಬಾರು
ಚೂರಿಲ್ಲದೊರೆಗೆ ಹೊರಡಲ್ಲ
* * *
7.5 ಕಥನ ಗೀತೆಗಳು
1. ಗಣಪತಿ ಹಾಡು-1
ಆದೀ ಶಕ್ತಿಯೂ ಸಾಧಿಸಿ ಯೋಚನೆ ಮಾಡೀ
ಹಾದೀ ಹುಡ್ಡಿದಳೊಂದು ಕಾರ್ಯಕ್ಕೇ
ಬೀದೀಗಿಳಿದಾಳೂ ಮೈಯುಜ್ಜೀ ಕರೆದಾಳೂ
ಬೆವರೂ ತೆಗೆದಾಳೂ ಉಗುರಲ್ಲೀ
ಬೆವರೂ ತೆಗೆದಾಳೂ ಉಗುರಲ್ಲೀ ಗಿರಿಜೇಯು
ಕರದಲ್ಲೀ ಬೆವರಾ ಹಿಡಿದಾಳೂ
ಕರದಲ್ಲೀ ಬೆವರಾ ಹಿಡಿದಾಳೊಂದ್ಯುಕ್ತೀಗೇ
ಅಂದಾ ಕೊಂದುಗೊಂಬೆ ಮಾಡ್ಯಾಳೂ                                                                   ॥
ಬೊಂಬೇ ಮಾಡ್ಯಾಳೂ ವಂಬತ್ತೂ ನವದ್ವಾರಾ
ತುಂಬಾ ಭೂಷಣವಾ ತೊಡಿಸ್ಯಾಳೂ
ಸುಂದರದಾ ಬೊಂಬೆಗೆ ಬಂಗಾರದಾಬರ‌್ಣವಿಟ್ಟೂ
ಕುಂಡಲ ಕೀರೀಟಾ ತಲೆಗಿಟ್ಟೂ
ಕುಂಡಲ ಕೀರೀಟಾ ತಲೆಗಿಟ್ಟೂ ಗಿರಿಜೇಯೂ
ತಿದ್ದಿದಳು ತಿಲಕಾ ನೊಸಲೀಗೇ
ತಿದ್ದಿದಳು ತಿಲಕಾ ನೊಸಲೀಗೆ ಗಿರಿಜೆಯೂ
ಜೀವಾ ಕಲೆಗಳಾ ತುಂಬಿದಳೂ                                                                               ॥
ರಾಸೀಗಣಗಳಿಗೆಲ್ಲಾ ಲೇಸಾದಾ ಗಣನಿವನೂ
ಕೂಸೀಗೊಂದ್ಹೆಸರಾ ಇಡುವೇನೂ
ಕೂಸೀಗೊಂದ್ಹೆಸರಾ ಏನೆಂದೂ ಇಡುವೇನೂ
ಗಣಪಾತೀ ಎಂದೂ ಹೆಸರಿಟ್ಟೇ
ಹೆಸರಾನಾನಿಟ್ಟೇ ಭಾಷೇಯಾ ನಾ ಕೊಟ್ಟೇ
ವರವಾ ಕೊಡುವೇನಾ ಗಣಪತಿಗೇ
ದಿಟ್ಟಾನಾಗೈಯ್ಯಾ ಭಕ್ತರ ಶಿಷ್ಟ ನೀನಾಗಯ್ಯ
ಕರುಣಾವಿಟ್ಟು ರಕ್ಷೀಸೂ ಜಗವನ್ನೂ                                                                         ॥
ಗೆಜ್ಜೆ ಅಂದೀಗೆಕಾಲೂ ಹಂದೀ ಬಾ ಕಂದಾನೇ
ಸುಂದರದಾಮುಖವಾ ನೋಡೂವೇ
ಹರಡೀದಾ ಕೈಯಾ ಕೊಡವೀ ಬಾ ಕಂದಾನೇ
ಬೆಡಗೀನಾ ಪಾದಾ ಎಡಕಿಟ್ಟೂ
ಬೆಡಗೀನಾ ಪಾದಾ ಎಡಕಿಟ್ಟೂ ಬಲಕಿಟ್ಟೂ
ತೊಡೆಯನೇರಯ್ಯ ಗಣಪಾತೀ
ತೊಡೆಯಾನೇರಯ್ಯ ತುಡುವಾ ನಾ ಕೊಡುವೇನು
ವಡೆ ಅತ್ತೀರಾಸ ಭಕ್ಷಾವಾ                                                                                         ॥
ವಡೆ ಅತ್ತೀರಾಸಾ ಭಕ್ಷಾವಾ ತುಡುಕೊಡುವೇ
ಸ್ತನಪಾನಾಗಳ ಕೊಡುವೇನೂ
ಬಾರೋ ಕಂದಯ್ಯ ಸಾರೋ ಚಾವಡಿ ಮುಂದೇ
ಈರೋ ಬಾಗಿಲಲ್ಲೀ ಪಾರಾವಾ
ಈರೋ ಬಾಗಿಲಲ್ಲೀ ಪಾರಾವಾ ಬಾಲಾನೇ
ಯಾರೊಳವೀಕೇ ಬಿಡಬೇಡಾ
ಯಾರ್ಯಾರೊಳವೀಕೇ ಬಿಡಬೇಡಾ ಕಂದಾನೇ
ನಾ ಹೋಗುವೆ ಪಾಕಾ ಶಾಲೇಗೇ                                                                           ॥
ಅತ್ತಾ ವೀಶೂನೂ ಕಾಶೀ ಸ್ನಾನವ ಮಾಡೀ
ದೇಶದ ಭಕ್ತಾರಾ ಸಲಹುತ್ತಾ
ದೇಶದ ಭಕ್ತರಾ ಸಲಹುತ್ತಾ ಶಿವರಾಯಾ
ಬಾಗೀರಥಿ ತೀರ್ಥಾತೆಗೆದಾನೂ
ಬಾಗೀರಥಿ ತೀರ್ಥಾ ಬಂಗಾರದ ಗಿಂಡಿಲಿ ತೆಗೆದೂ
ಸಾಗೀ ಬಂದಾನೂ ಚಾವಡಿಗೇ                                                                                ॥
ಬಂದವರು ಯಾರಯ್ಯ ಹಿಂದೆ ಹಿಂದೆ ಸಾರಯ್ಯ
ಮುಂದೆ ಬಂದರೆ ಕೊಂದೂ ಕಳೆವೇನೂ
ಕೊಂಬು ಬೊಂಬೇ ನುಡಿಯಾ ಶಂಬೂ ಶಂಕರ ಕೇಳೀ
ಕಂಬೂಕಂಠಾಕೇ ಕೈ ಹಾಕೀ
ಕಂಬೂಕಂಠಾಕೇ ಕೈಹಾಕಿ ಸಿಳ್ಳುಗುರಿಂದಾ
ಶಿರವಾ ಕತ್ತರಿಸೊಳಿಗೇ ನಡೆದಾನೂ                                                                      ॥
ಲೋಕಾನಾಥಾನೂ ಪಾಕಾಶಾಲೆಗೆ ಹೋಗೀ
ಬೇಕೇ ಶ್ರೀ ಗೌರೀ ಶಿವತೀರ್ಥಾ
ಗಂಡನ ಕಂಡಾಳೂ ಕೆಂಡಾದಂತೇರೋಷಾ
ಗಿಂಡೀಲುದಕಾವಾ ತೆಗೆತಂದೂ
ಗಿಂಡೀಲುದಕಾವಾ ತೆಗೆತಂದೂ ಶ್ರೀ ಗೌರೀ
ಗಂಡಾನಾ ಪಾದಾ ತೊಳೆದಾಳೂ                                                                          ॥
ಗಂಡಾನಾ ಪಾದಾ ತೊಳೆದೂ ಪೂಜೆಯ ಮಾಡೀ
ಕಂಡಿರೆ ಬಾಗಿಲಲ್ಲೀ ಜಗಪುಂಡಾನಾ
ಕಂಡಿರೆ ಬಾಗಿಲಲ್ಲೀ ಜಗಪುಂಡಬಾಲನ ಪಾರಾ
ಮಾರಾ ನೀ ಬಂದಾ ಪರಿಹೇಳೂ
ರಂಬೇ ನೀ ಕೇಳೇ ತುಂಬಿ ತುಳ್ಕೂವಂತಾ
ಕಂಬಾ ದಂತಿರುವಾ ಹೊಸಬೊಂಬೇ                                                                     ॥
ಕಂಬಾದಂತಿರುವಾ ಹೊಸಬೊಂಬೆ ಜಂಬವಮಾಡಿ
ಬಾಗಿಲಲ್ಲಿ ನಮ್ಮಾ ತಡದೀತೂ
ತಡದಾ ಹುಡುಗಾನಾ ಸಡಗಾರಾಗಳನಿಲಿಸೀ
ಹಿಡಿದೇ ಕೈ ಬೆರಳಿಂದಾ ಶಿರವನ್ನೂ
ಹಿಡಿದೇ ಕೈ ಬೆರಳಿಂದಾ ಶಿರವಾ ಸಿಳ್ಳುಗುರಿಂದಾ
ಸೀಳೀ ನಾ ಬಂದೇ ವಳವೀಕೇ
ಸೀಳೀ ನಾ ಬಂದೇ ವಳವೀಕೇ ಯಲಮಡದೀ
ಕಳವಳಾವೇನೇ ಮನದಲ್ಲೀ                                                                                     ॥
ಅಂದಾಚಂದಾಕೊಂದು ಕಂದಾನಾ ಪಡದೇನೂ
ಮಂದಾಮತಿಯಾಗೀ ಕೊಂದೀರಾ
ಮಂದಾಮತಿಯಾಗೀ ಕೊಂದಿರಾ ಪತಿಗಾಳೇ
ಮುಂದೇನು ಗತಿಯೋ ಶಿವಶೀವಾ
ಇಂದೂ ಶೇಕರನೇ ಕಂದಾನಾ ಮಡಿದವನೇ
ಕಂದಾನಾ ದುಃಖಾ ತಡಿಲಾರೇ
ಕಂದಾನಾ ದುಃಖಾ ತಡಿಲಾರೇ ಪತಿಗಾಳೇ
ತಂದೂಕೊಡಿ ಗೋರಾ ವಿಶವನ್ನೂ                                                                          ॥
ಇಂದೂ ಮುಖಿಕೇಳೇ ಕಂದನ ದುಃಖಾ ತಾಳೇ
ಮಂದಾಗಮನೇಯೇ ಎದ್ದೇಳೇ
ಮಂದಾಗಮನೇ ಏಳೇ ವಂದೇಯಾ ದಿನದಲ್ಲಿ
ಕೊಂದ ಕಂದಾನಾ ಪಡೆವೇನೂ
ವಂದೇ ದಿನದಲ್ಲೇ ಕೊಂದಾಕಂದನ ಪಡೆವೇ
ಸುಂದರಾಂಗಿಯೇ ವಳಗೀರೇ                                                                                  ॥
ವನಚರರೆಲ್ಲಾ ಕೇಳೀ ಗನಬೇಗಾದಿಂದೇಳಿ
ದೇಶಾದೇಶಾಕೇ ನೀವು ತೆರಳೀ
ದೇಶಾದೇಶಾಕೇ ನೀವು ತೆರಳೀ ವನಚರರೇ
ದೋಸಿಂಗಳ ಸಿರವಾ ಕಡತನ್ನೀ
ಸುತ್ತೂ ಹುಟ್ಟುವ ಜನ್ಮಾ ಮತ್ತಾರೂ ತಾವಾಗಿ
ಉತ್ತರ ದಿಕ್ಕೀಗೇ ತಲೆಹಾಕೀ
ಉತ್ತರ ದಿಕ್ಕೀಗೇ ತಲೆಹಾಕೀದವರಾ ಶಿರವಾ
ಕತ್ತಿಂದಾ ಕಡಿದೂ ತೆಗೆತನ್ನೀ                                                                                    ॥
ಶಿವನಾ ನುಡಿಯನನೂ ಶಿರಕೇ ಏರಿಸಿಕೊಂಡು
ದೇಶಾದೇಶಾವಾ ತೊಳಲುತ್ತಾ
ದೇಶಾದೇಶಾವನೆಲ್ಲಾ ಏಸುನಾವ್ ಹುಡುಕಿದರೂ
ದೋಸಿಗರ ಶಿರವೇ ಸಿಗಲಿಲ್ಲಾ
ದೋಸಿಗರ ಸಿರವೇ ಸಿಗಲಿಲ್ಲಾವೆಂದೇಳೀ
ಸೂಸೀದರೂ ಜಲವಾ ಕಣ್ಣಲ್ಲೀ
ಸೂಸೀದರೂ ಜಲವಾ ಕಣ್ಣಲ್ಲೀ ಶಿವಭಟರು
ಏ ಶಿವನೇ ಎಂದೂ ಮರುಗಿದರೂ                                                                           ॥
ಗುಡ್ಡಾ ಬೆಟ್ಟಾ ಹತ್ತೀ ಅಡ್ಡಾಡೀ ಹುಡ್ಕಿದರೂ
ದೊಡ್ಡಾದೊಂದಾನೇ ಮಲಗಿತ್ತೂ
ಸುತ್ತಾ ನೋಡಿದರೂ ಅತ್ತಿತ್ತಾ ನೋಡಿದರೂ
ಸತ್ತೀತೋ ಎಂದು ನೋಡಿದರೂ
ಸತ್ತೀತೋ ಎಂದೂ ನೋಡಿದರೂ ಶಿವಭಟರೂ
ಹತ್ತೀರ ಬಂದೂ ನೋಡಿದರೂ
ಹತ್ತೀರಾ ಬಂದೂ ನೋಡಿರೂ ಶಿವಭಟರೂ
ಉತ್ತರ ದಿಕ್ಕೀಗೇ ತಲೆಹಾಕೀ                                                                                    ॥
ಉತ್ತರ ದಿಕ್ಕೀಗೇ ತಲೆಹಾಕಿದ ಮದ್ದಾನೆ ಕಂಠ
ಕತ್ತೀ ಇಂದಾಲೀ ಕಡಿದಾರೂ
ಕತ್ತೀ ಇಂದಾಲೀ ಕಡಿದಾರೂ ಶಿವಭಟರೂ
ಹೊತ್ತಾರಾನೇಕಾ ಜನಸೇರೀ
ಕತ್ತಲೆಹೊತ್ತೀಗೇ ಕೈಲಾಸಕ್ಕೇ ತಂದೂ
ಹೊತ್ತಿದ್ದಾ ಸಿರವಾ ಇಳಸ್ಯಾರೂ
ಹೊತ್ತಿದ್ದಾ ಸಿರವಾ ಇಳಿಸೀ ಶಿವನಾ ಮುಂದೇ
ನಿತ್ತೇರು ಕೈ ಮುಗಿದೂ ಶಿವನೀಗೇ                                                                  ॥16 ॥
ತಂದಾ ಶಿರವನ್ನೂ ನಂದೀ ವಾಹನನೋಡಿ
ನೊಂದನು ಮನದಲ್ಲಿ ಶಿವರಾಯಾ
ಕತ್ತೂ ಕಂಠವಾ ನೋಡಿ ತತ್ತಾರಾಗೊಂಡಾನೂ
ಮತ್ತೇ ಮಾಡುವದ್ಹೇಗೇ ಮಗನನ್ನೂ
ವಾನರ ಸಿರವಲ್ಲಾ ದಾನವರಾ ಸಿರವಲ್ಲಾ
ಮಾನವರಾ ಶಿರವೇ ಇದು ಅಲ್ಲಾ !
ಮಾನವರಾ ಸಿರವೇ ಇದು ಅಲ್ಲಾ ಕಂಠಾವೂ
ಕಾನೋಳಾಗಿರುವಾ ಕಾಡಾನೇ                                                                       ॥17 ॥
ಕಾನೋಳಾಗಿರುವಾ ಕಾಡಾನೇ ಶಿರವನ್ನೂ
ಜೋಡಿಸಿ ಹಚ್ಚುವದುಂಟೇ ಮಗನೀಗೇ
ನಾಡೂ ಕಾಡೊಳಗೇ ಮೂಡಾದೋಸಿಗರಿಲ್ಲಾ
ಮಾಡೂವದೇನೂ ಯತ್ನಾವಾ
ಮಾಡೂವದೇನೂ ಯತ್ನಾ ಮಗನಾ ಪುಣ್ಯ
ಜೋಡೀಸಿಡುವೇನೂ ಮಕುಟಾವಾ                                                                ॥18 ॥
ಮುಂಡಕೆ ರುಂಡಾ ಕೂಡೀ ಕುಂಡಲ ಕಿರೀಟಿವಿಟ್ಟೂ
ತಿದ್ದಿಟ್ಟಾ ತಿಲಕಾ ನೊಸಲೀಗೇ
ತಿದ್ದಿಟ್ಟಾ ತಿಲಕಾ ನೊಸಲೀಗೆ ಶಿವರಾಯಾ
ಮಗನೀಗೊಂದು ಜೀವಾ ಪಡೆದಾನೂ
ಜೀವಾ ಪಡೆದಾನೂ ಮಡದೀಯಾ ಕರೆದಾನೂ
ಪಡೆದಾ ಮಗನನ್ನೂ ನೋಡೆಂದಾ                                                                  ॥19 ॥
ದಡಬಡನೆದ್ದಾಳೂ ಪೊಡವೀಯಲಿ ಬಿದ್ದಾಳೂ
ವಡನೇ ಎದ್ದಾಳೂ ಗಿರಿಜೇಯೂ
ವಡನೇ ಎದ್ದಾಳೂ ಗಡಗಡಾ ಬಂದಾಳೂ
ಜೋಡಿಸಿದ ಕಂಠಾ ಕಂಡಾಳೂ
ಜಡೆಯಾ ನಾಗಾನಂತೇ ಹೆಡೆಯುಳ್ಳಾ ಸೊಂಡೀಲೂ
ದಾಡೇ ದಂತಗಳಾ ನೋಡ್ಯಾಳೂ
ದಾಡೇ ದಂತಗಳಾ ನೋಡ್ಯಾಳು ಗಿರಿಜೇಯು
ಬೇಡಾ ಈ ಕಂದಾ ಪತಿಗಾಳೇ                                                                        ॥20 ॥
ರೂಡಿಯಲಿ ನೀನೇನೂ ಮೂಡಾಳೇ ಶ್ರೀಗೌರಿ
ಜೋಡಿಸಿದಾ ಕಂಠಾ ಬಿಡಲುಂಟೇ
ದಾಡೇ ದಂತವ ನೋಡೀ ಕ್ರೋದಾ ಮಾಡಲು ಬೇಡಾ
ಪಾಡು ಪಂಥದಲೀ ಬಲವಂತಾ
ಪಾಡು ಪಂಥದಲೀ ಬಲವಂತಾ ಏಕಾದಂತಾ
ಲೋಕಕ್ಕೇ ಇವನೇ ಗುಣವಂತಾ                                                                     ॥21 ॥
ಕಮಲಾಕ್ಷಿ ನೀ ಕೇಳೇ ಬಲುದಕ್ಷಾ ಈ ಮಗನೂ
ಸೂಕ್ಷ್ಮಾ ಬುದ್ಧೀಯಾ ಮದ್ದಾನೇ
ಸೂಕ್ಷ್ಮಾ ಬುದ್ದೀಯಾ ಮದ್ದಾನೇ ಕಂಠಾದಿಂದಾ
ಮೋಕ್ಷ ಉಂಟಾಯ್ತೂ ಮಗನೀಗೇ
ಪ್ರಾಣಕಾಂತೇ ಕೇಳೇ ತ್ರಾಣುಳ್ಳಾನೆಯ ಕಂಠಾ
ಜಾಣಾ ಮಗನೀಗೇ ದೊರಕೀತೂ
ಜಾಣಾ ಮಗನೀಗೇ ದೊರಕಿದ ಕಾಣದಿಂದಾ
ತ್ರಾಣುಳ್ಳವನಾದ ಜಗದಲ್ಲೀ                                                                             ॥22 ॥
ಸುಂಡಿಲು ಮುಖದವರಾ ಕಂಡವರೂ ಯಾರಿಲ್ಲಾ
ಲಂಡಾ ನಾಯ(ಕ)ನೇ ಗಣಪತೀ
ಲಂಡಾ ನಾಯ(ಕ)ನೇ ಗಣಪತೀಗುಂಟಾಯ್ತು
ಪುಂಡಾ ಪ್ರಚಂಡಾ ಜಗದಲ್ಲೀ
ಪುಂಡಾ ಪ್ರಚಂಡಾ ಜಗದಲ್ಲೀ ಈ ಮಗನಾ
ಕಂಡೂ ಸಂತಸಾಗೊಂಡೀರೂ
ಪತಿಯಾ ಮಾತಾಕೇಳೀ ಸತಿಯೂ ಸಂತಸತಾಳೀ
ಒಳ್ಳೆಯದೆಂದೊಳಗೇ ನಡದಾಳೂ                                                                  ॥23 ॥
* * *


2. ಗಣಪತಿ ಹಾಡು-2
ಇಂದೂಧರನೂ ಬೇರೊಂದು ಯೋಚನೆ ಮಾಡೀ
ಕಂದಾರೆಲ್ಲಾರಾ ಕರೆದಾನೂ
ಇತ್ತಾಬನ್ನಿ ಮಕ್ಕಳೇ ಸುತ್ತೀ ಭೂಮಿಯನೆಲ್ಲಾ
ಮತ್ತೇ ಮೊದಲಾಗಿ ಬಂದಾರೇ
ಮತ್ತೇ ಮೊದಲಾಗೀ ಬಂದವರಿಗೆ ಕೊಡುವೇನೂ
ಉತ್ತಮವಾದ ಮೊದಲಾ ಪೂಜೇಯಾ                                                            ॥1 ॥
ತಂದೇ ಮಾತಾ ಕೇಳಿ ಕಂದರು ಸಂತಸತಾಳೀ
ಮುಂದೇ ಮುಂದಾಕೇ ನಡೆದಾರೂ
ಮುಂದೇ ಮುಂದಾಕೇ ಭೂಮಿಯಸುತ್ತಲಿಕೇ
ಮುಂದೊತ್ತಿ ಅತ್ತಾ ನಡೆದಾರೂ                                                                         ॥2 ॥
ಇತ್ತಾ ಗಣಪತಿಯೂ ಮತ್ತೊಂದ್ಯೋಚನೆ ಮಾಡೀ
ಪೃಥ್ವಿಪಾಲಾಕಾ ಈ ಜನಕಾ
ಸೃಷ್ಟಿಲಾಯಾಕ್ಕೆ ಕರ್ತುರುಂಡಾಮಾಲಾ
ಬ್ರಹ್ಮಾಂಡವೆಲ್ಲಾ ಇವನಲ್ಲೀ
ಬ್ರಹ್ಮಾಂಡವೆಲ್ಲಾ ಇವನಾ ನಾಭಿಯಲುಂಟು
ಮೂರು ಸುತ್ತು ಸುತ್ತೂವೇ ಶಿವನೀಗೇ                                                               ॥3 ॥
ಗಣಪತಿ ಮೂರು ಸುತ್ತೂ ಶಿವ ಪ್ರದಕ್ಷಿಣೆ ಮಾಡಿ
ನಿತ್ತೂ ಬೇಡಿದನೂ ಪೂಜೇಯಾ
ಪೃಥ್ವೀ ಬಾಲಕರೊಳಗೇ ಉತ್ತೂಮಾ ನೀನಾದೇ
ಸತ್ತೂ ಹುಟ್ಟುವದೇ ನಿನಗಿಲ್ಲಾ
ಸತ್ತೂ ಹುಟ್ಟುವದೇ ನಿನಗಿಲ್ಲಾ ಗಣಪತಿಯೇ
ಇತ್ತ ಬಾ ಕಂದಾ ಬಲವಂತಾ                                                                            ॥4 ॥
ಬಲವಂತ ಜ್ಞಾನಾವಂತಾ ಏಕದಂತಾ ಮಗನೀನೂ
ಲೋಕಕ್ಕೇ ನೀನೇ ಗುಣವಂತಾ
ಇದ್ದಾ ಮಕ್ಕಳಲ್ಲೀ ಬುದ್ಧೀವಂತಾ ನೀನೂ
ಎದ್ದೂ ಬಾ ಕಂದಾ ಗದ್ದುಗೆಗೇ
ಎದ್ದೂ ಬಾ ಕಂದಾ ಗದ್ದುಗೇ ಏರಯ್ಯ
ಶುದ್ಧಾತ್ಮದಲ್ಲಿ ಕೊಟ್ಟೇ ಮೊದ್ಲಪೂಜೇ                                                              ॥5 ॥
ಮೊದಲು ಗಣಪತಿ ಪೂಜೇ ವಡನೇ ಶಿವನಾ ಪೂಜೇ
ಕಡೆಯೊಳು ಮಾಡಾಲೀ ಮಹಪೂಜೇ
ಕಡೆಯೊಳು ಮಾಡಾಲೀ ಮಹಪೂಜೆಯಾ ಜನರೆಲ್ಲಾ
ದೃಡವಾದ ವರವಾ ನಾ ಕೊಟ್ಟೇ
ಮೊದ್ಲು ಪೂಜೆಯು ನಿನಗೇ ಗಣಪಾತೀ                                                           ॥6 ॥
ಮೊದ್ಲು ಪೂಜೆಯು ನಿನಗೇ ಗಣಪಾತೀ ಕೇಳಯ್ಯ
ಇಷ್ಟಾರ್ತ ಫಲವಾ ನೀಡಯ್ಯ
ಕಂದಾ ನೀ ಕೇಳೂ ವಂದೇ ಮನಸೀನಲ್ಲಿ
ಆದಿಪುರುಷಾರಾ ಬಜಿಸಯ್ಯ
ವೇದಾ ಮಂತ್ರಾದಿಂದಾ ಆದಿ ಪುರುಷಾರಮ್ನ
ಮಾದವ ನಾರಾಯಣನೆಂದೂ ಬಜಿಸಿದನು                                                     ॥7 ॥
ಹರಿಯೂ ಪರಬ್ರಹ್ಮಾರೂ ಒಂದಾಗಿ ಬಂದಾರೂ
ಒಂದೊಂದಾಗಿ ವರವಾ ಕೊಟ್ಟಾರೂ
ದಂಡಾ ಆಯುಧಾ ಧನ ಶರಪರಶೂ ಕೊಡುವನೇ
ಹಿಡಿಕಂದಾ ನೀನೂ ಕರದಲ್ಲೀ
ತೊಡುವಾ ಬಿಡುವಾ ಕ್ರಮವಾ ವಡದೂ ಹೇಳಿದೆ ಕಂದಾ
ಮುಂದೀನಾ ಕಾರ್ಯನಿಂದೆಂದಾ                                                                      ॥8 ॥
ಲಂಡಾನಾಯಕವೇ ಬ್ರಹ್ಮಾಂಡಾದಲ್ಲೆಲ್ಲಾ
ಸಾಲೂಮಂಟಾಪಾ ಸರದೀಪಾ
ಸಾಲೂಮಂಟಾಪಾ ಸರದೀಪಾಗಳ ಹೊಚ್ಚೇ
ಕಾಲಕಾಲಕ್ಕೂ ಪೂಜಾಲೀ
ಕಾಲಕಾಲಾದಲ್ಲೂ ಸಾಲೂ ಮಂಟಪದಲ್ಲೂ
ಬಾದ್ರಾಪದ ಶುದ್ಧಾ ಚೌತೀಲೂ                                                                         ॥9 ॥
ಬಾದ್ರಾಪದ ಶುದ್ಧಾ ಚೌತಿಯ ದಿನದಲ್ಲಿ
ಬಾಲ ಗಣಪತಿ ಪೂಜೇ ನಡೆಯಾಲೀ
ಬಾಲಗಣಪತಿ ಪೂಜೇ ನಡೆಯಾಲೀ ಲೋಕವೆಲ್ಲಾ
ಬಾಳೇಯಾ ಹಣ್ಣೂ ಹಾಲು ತುಪ್ಪಾ
ಬಾಳೇಯಾ ಹಣ್ಣು ಹಾಲು ತುಪ್ಪ ಭಕ್ಷಗಳಿಂದಾ
ಬಾಲಾ ಗಣಪತಿಗೇ ಯಡಮಾಡಿ                                                                     ॥10 ॥
ಬಾಲಾ ಗಣಪತಿಗೇ ಯಡೆಮಾಡೀ ಎಂದೇಳೀ
ಸಾಲೋಕ್ಯಾವರವಾ ನಾಕೊಟ್ಟೇ
ಸಾಲೋಕ್ಯಾವರವಾ ನಾಕೊಟ್ಟೇ ಕಂದಯ್ಯ
ಪಾಲೀಸೈ ಲೋಕಾ ಕರುಣಾದೀ
ಸಾಲೋಕ್ಯ ವರವಾ ಬಾಲಗಣಪತಿಗೆ ಕೊಟ್ಟಾ
ನೀಲಾಕಂಠಾಗೇ ಕೈ ಮುಗೀರೀ                                                                       ॥11 ॥
* * *
3. ಗಣಪತಿ ಹಾಡು-3
ಸುಂಡಲ ಗಣಪತಿಗೇ ಭೂಮಂಡಲದಲೆಲ್ಲಾ
ಬಂಗಾರದ ಮಂಟಪವಾ ರಚಿಸ್ಯಾರೂ
ಮಂಟಪ ತೋರಣದಡಿಯಾ ತೊಂಡಲು ಹೂ ಗೊಂಚಲು
ದಂಡಾಗಣಪತಿಯಾ ಮೊದ್ಲುಪೂಜೆ
ದಂಡಾಗಣಪತಿಗೇ ದುಂಡುಮಲ್ಲಿಗೆ ಹೂವ್ವಿನಾದಂಡೇ
ಬೆಂಡೂವಾದ್ಯಾವಾ ನುಡಿಸಿದರೂ                                                                     ॥1 ॥
ಹಳ್ಳೀ ಹಳ್ಳೀಯಲ್ಲೂ ಡೊಳ್ಳಿನಾ ಗಣಪತಿಗೇ
ಒಳ್ಳೇ ಕಜ್ಜಾಯಾ ಎಳ್ಳುಂಡೇ
ಒಳ್ಳೇ ಕಜ್ಜಾಯಾ ಎಳ್ಳುಂಡೆ ಕಡಲೆಕಾಯೀ
ಬೆಳ್ಳೀ ಹರಿವಾಣದಲ್ಲೀ ಎಡೆಮಾಡೀ
ಬೆಳ್ಳೀ ಹರಿವಾಣದಲ್ಲೀ ಎಡೆಮಾಡೀ ಬಕ್ತಾರೂ
ಮಂಗಳಾರತಿಯಾ ಬೆಳಗ್ಯಾರೂ                                                                       ॥2 ॥
ಮಂಗಾಳಾರತಿಯಾ ಬೆಳಗ್ಯಾರೇ ಗಣಪತಿಗೇ
ದೇವಾದುಂದೂಭೀ ಮೊಳಿಗ್ಯಾವೂ
ದಂಡಾಗಣಪತಿಯೂ ಉಂಡೂ ಸಂತಸದಿಂದಾ
ದುಂಡು ಮಲ್ಲಿಗೆ ಹೂವೀನಾ ದಂಡೆಯಾ
ಮಲ್ಲಿಗೆ ಹೂವಿನಾ ದಂಡೆಯ ಪ್ರಸಾದದಿಂದಾ
ಇಷ್ಟಾರ್ಥ ಫಲವಾ ತಾ ಕೊಟ್ಟಾ                                                                        ॥3 ॥
ತಾಯೀ ಶ್ರೀಗೌರೀ ಮುರಿ ಮುರಿ ಚಕ್ಕುಲಿ ಮಾಡೀ
ಸರಿದಿಟ್ಟಳಕ್ಷೇ ಪಾತ್ರೇಲೀ
ಇಟ್ಟಾ ಚಕ್ಕೂಲಿ ಭಕ್ಷದ ರಾಸಿಯನೆಲ್ಲಾ
ಕಡಗಣ್ಣಲಿ ಕಂಡಾ ಗಣಪಾತೀ
ಸಿದ್ದೀ ನಾಯಕನು ಎದ್ದೊಳಗೇ ಹೋದಾನೂ
ಭಕ್ಷಾದಾ ರಾಸೀ ನೋಡ್ಯಾನೂ                                                                          ॥4 ॥
ಇದ್ದಾ ಕಜ್ಜಾಯವಾ ಕದ್ದು ತಿನ್ನುವನೆಂದೂ
ಸದ್ದಿರದೆ ಚಕ್ಕೂಲಿ ತಾ ಮೆದ್ದಾ
ಚಕ್ಕುಲಿ ಸ್ವರಕೇಳಿ ಪಕ್ಕಾನೆ ಶ್ರೀಗೌರಿ
ವಕ್ಚೆಲಿ ಬಣ್ಣಕೋಲಾತೆಕ್ಕೊಂಡೂ
ವಕ್ಚೆಲಿ ಬಣ್ಣಕೋಲಾ ತಕ್ಕೊಂಡೂ ಶ್ರೀಗೌರೀ
ಹೊಕ್ಕಳು ಬೋಜನಾ ಶಾಲೇಗೇ                                                                      ॥5 ॥
ತಾಯಿ ಬರುವ ಸೂಕ್ಷ್ಮಾ ಸಿದ್ದೀ ನಾಯಕ ನೋಡಿ
ಶುದ್ಧ ಪಶ್ಚಿಮಕ್ಕೇ ಓಡಿದಾ
ಶುದ್ಧ ಪಶ್ಚಿಮಕ್ಕೇ ಗದ್ದೇಯ ಬಯಲೀಗೇ
ಬಿದ್ದೋಡಿದಾನೂ ಗಣಪಾತೀ                                                                             ॥6 ॥
ಊರಾ ಹುಡುಗಾರೂ ಸೇರಿ ದಾರಿಯಲ್ಲೀ
ಮಾಡಿಟ್ಟರೊಂದೂ ತೊಡಕನ್ನೂ
ಮಾಡಿಟ್ಟರೊಂದೂ ತೊಡಕೀನಾಗಂಟನ್ನೂ
ತೋಡಿಟ್ಟಾರೊಂದೂ ಗುಳಿಯನ್ನೂ
ಹೂಡೀದಾ ಗದ್ದೇಲೀ ಓಡಿ ಹೋಗೂವಾಗಾ
ತೋಡೀದಾ ಗುಳಿಗೇ ಅಡಿಹಾಕೀ                                                                      ॥7 ॥
ತೋಡೀದಾ ಗುಳಿಗೇ ಅಡಿಹಾಕೀ ಗಣಪಾತೀ
ಮಾಡಿದಾ ತೊಡ್ಕೀಗೇ ಪಾದಹಾಕೀ
ಮಾಡಿದ ತೊಡ್ಕೀಗೇ ಪಾದಹಾಕಿ ಗಣಪಾತೀ
ಎಡವೀ ಭೂಮೀಗೇ ಬಿದ್ದಾನೊ
ಬಿದ್ದಾ ಬಾರಕ್ಕೆ ಉಡ್ದಾರಾ ವಡದಾವೂ
ಮುತ್ತೂ ರತ್ನಗಳೂ ಉದುರಿದವೂ                                                                    ॥8 ॥
ಗಡಗಡ ಬಂದಾಳೂ ಮಗನಾ ಹಿಡಿದೆತ್ಯಾಳೂ
ಹೆಡೆಯಾ ನಾಗಾನಾ ಹಿಡಿತಂದೂ
ಹೆಡೆಯಾ ನಾಗಾನಾ ಹಿಡಿತಂದೂ ಶ್ರೀಗೌರೀ
ಹೊಟ್ಟೀಗೊಂದೂ ಕಟ್ಟಾ ಬಿಗಿದಾಳೂ
ಅತ್ತಾ ಚಂದಿರನೂ ಬಿದ್ದಾ ಗಣಪತೀ ನೋಡಿ
ಪರಿಹಾಸ್ಯವಾಗಿ ನಕ್ಕಾನೂ                                                                                 ॥9 ॥
ಸಿದ್ದೀ ನಾಯಕನೂ ಎದ್ದುತಾ ನೋಡೀದಾ
ರೌದ್ರ ಕೋಪಾವಾ ತಾಳೀದಾ
ಇಂದೂ ನೀ ಕೇಳೂ ಖಳಚಂದ್ರಾ ನೀಕೇಳು
ಪರಿಹಾಸ್ಯವಾಗೀ ನಗುತೀಯಾ
ಪರಿಹಾಸ್ಯವಾಗಿ ನಗುವಾ ಕಾರಣದಿಂದಾ
ಮುಂದಿನ್ನು ನಿನಗೇ ಕಲೆಯಾಗಿ                                                                       ॥10 ॥
ಮುಂದಿನ್ನು ನಿನಗೇ ಕಲೆಯಾಗಿ ರಾವುಸೋಕೀ
ಚಂದುಳ್ಳಾ ಮುಖವೇ ಕಂದಾಲೀ
ಚಂದುಳ್ಳಾ ಮುಖವೂ ಕಂದೀ ಕರ‌್ರಾಗಾಗಿ
ಅಡಗೀ ಹೋಗಲೀ ಮಹಬೆಳಕೂ
ಅಡಗೀ ಹೋಗಲೀ ಮಹಬೆಳಕೆಲ್ಲವೆಂದ್ಹೇಳೀ
ಕೋಪದಿಂ ಶಾಪಾವಾ ಕೊಟ್ಟಾನು                                                                  ॥11 ॥
ಕಾಲ ಕಾಲದಲ್ಲೂ ಈ ಚೌತೀ ದಿನದಲ್ಲೂ
ಭೂಲೋಕದಲ್ಲಿರುವಾ ಜನರೆಲ್ಲಾ
ಭೂಲೋಕದಲ್ಲಿರುವಾ ಜನರೆಲ್ಲಾ ನಿನ್ನನ್ನೂ
ಬಾಡೀದಾ ಮುಖವಾ ನೋಡಾದೇ
ಬಾಡೀದಾ ಮುಖವಾ ನೋಡಾದೆ ಈರಾಲಿ
ನೋಡಿದವರಿಗೇ ಪೀಡೇಯೂ                                                                           ॥12 ॥
ನೋಡಿದವರೀಗೇ ಪೀಡೇ ಕುಂದೂಕೊರತೆ
ಗೂಡಿ ಕೊರಗಾಲಿ ದಿನದೀನಾ
ಗೂಡಿ ಕೊರಗಾಲಿ ದಿನದಿನವೆಂದ್ಹೇಳಿ
ಕೋಪಾದಿಂ ಶಾಪಾ ಕೊಟ್ಟಾನು                                                                      ॥13 ॥
ಸಿದ್ದೀಗಣಪತಿ ಪದಾ ಬುದ್ದೀವಂತರು ಕೇಳೀ
ನಿದ್ದೇಯಿಂದೆದ್ದೂ ಕೇಳಿದರೇ
ನಿದ್ದೇ ಇಂದೆದ್ದೂ ಕೇಳಿದಾ ಜನರೀಗೆ
ಭದ್ದ ವೈಕುಂಟಾ ಪದವೀಯೂ                                                                          ॥14 ॥
ಬದ್ದಾ ವೈಕುಂಟಾ ಪದವೀಯೂ ದೊರಕುವದೆಂದೂ
ಹರಿಕೊಟ್ಟಾ ವರವೂ ಇದುವೆಂದೂ
ಹರಿಕೊಟ್ಟಾ ವರವಾ ನೈಮೀಶಾರಣ್ಯದಲ್ಲಿ
ಸೂತಾ ಶೌನಕರೂ ನುಡಿದಾರೂ
ಸೂತಾ ಶೌನಕರೂ ನುಡಿದಾ ಈ ವರವನ್ನೂ
ಪ್ರೀತಿಯಲಿ ನಾನೂ ನುಡಿದೇನೂ                                                                   ॥15 ॥
ಸಂದಾಯಾಗಾಲೀ ಬಾಲಾ ಗಣಪತಿ ಪದ್ಯಾ
ನಿಂದೀಸಿದವರಿಗೇ ನರಕಾವೂ
ನಿಂದೀಸಿದವರಿಗೇ ನರಕಾ ದೊರಕುವದೆಂದೂ
ಪರಬ್ರಹ್ಮ ಕೊಟ್ಟಾ ವರವೀದೂ
ಪರಬ್ರಹ್ಮ ಕೊಟ್ಟಾ ವರವಿದೂ ನಾನಿಲ್ಲೀ
ತಿಳಿದಂತೆ ಒರೆದೇ ನಿಮಗೀಗಾ          ॥16 ॥
* * *
4. ಬಸವನ ಹಾಡು
ಸೂವಿರು ಸಂಗಯ್ಯ ಸೂವಿರೂ ಲಿಂಗಯ್ಯ
ಸುವಿಬಾರೋ ಚೆನ್ನಾ ಬಸವಯ್ಯ  ಪ
ಐದೂ ಮಾರುದ್ದಾ ವಾಲೇ ನಮ್ಮ ಕೈಯ್ಯಲ್ಲೀ
ಓದೂವೇ ಪದನಾ ಬುಡದಿಂದಾ
ಓದೂವೇ ಪದವಾ ಬುಡದಿಂದಾ ತುದಿತನಕಾ
ಲಾಲೀಸಿ ಕೇಳಿ ಜನರೆಲ್ಲಾ
ಅರುತವರು ನೀವು ಕೇಳಿ ಮರೆತವರೂ ನೀವು ಕೇಳಿ
ಮರತೂ ಮಲಗಿದರೂ ನೀವು ಕೇಳೀ
ಮರತೂ ಮಲಗಿದರೂ ನೀವು ಕೇಳಿ ಕಲ್ಯಾಣ ಕಥೆಯಾ
ಕೇಳಿದರೆ ಪಾಪಾ ಪರಿಹಾರಾ                                                                             ॥1 ॥
ಹತ್ತು ಮಾರುದ್ದಾ ಪುಸ್ತೂಕ ನಮ್ಮಕೈಯಲ್ಲೀ
ಎತ್ತುವೆ ಬಸವೈನಾ  ಚರಿತೇಯಾ
ಎತ್ತುವೆ ಚರಿತೇಯಾ ಬುಡದಿಂದಾ ಕೊನೆತನಕಾ
ಆಲೈಸೀ ಕೇಳೀ ಜನರೆಲ್ಲಾ
ಬಲ್ಲವರೂ ನೀವು ಕೇಳಿ ಚಿಕ್ಕವರೂ ನೀವೂ ಕೇಳಿ
ಕುಂತೂ ನಿಂತವರೂ ನೀವು ಕೇಳೇ
ಕುಂತೂ ನಿಂತವರೂ ನೀವು ಕೇಳಿ ಕಲ್ಯಾಣ ಕಥೆಯಾ
ಕೇಳಿದರೆ ಪಾಪಾ ಪರಿಹಾರಾ                                                                             ॥2 ॥
ಭೂಮಿ ಹುಟ್ಟಿದಕ್ಕಿಂತಾ ಭೂಲೋಕ ಬೆಳೆವುದಕ್ಕಿಂತಾ
ಬಸವಣ್ಣ ಹುಟ್ಟಿದನೂ ಮರುತೇಕೇ
ಗುಡ್ಡಾ ಹುಟ್ಟಿದ ಮೊದಲೂ ಗುಡುಗೂ ಎರಗದ ಮೊದಲೂ
ಬಸವೈಯ್ಯ ಹುಟ್ಟಿದನೂ ಮರುತಾಕೇ
ಹಳ್ಳಾ ಹರಿವುದಕ್ಕಿಂತಾ ಬಳ್ಳೀ ಚಿಗುರದ ಮೊದಲೂ
ದೇವ ಬಸವೈಯಾ ಉದೆಯಾದಾ                                                                    ॥3 ॥
ಬಸವೈ ಹುಟ್ಟಾಗಾಬಿಸಿಲಿಲ್ಲಾ ಗಾಳಿಲ್ಲಾ
ಬಸವೈನಾ ತಂಗೀ ಕುಸುಮಾಲೇ
ಬಸವೈನಾ ತಂಗೀ ಕುಸುಮಾಲೆ ಹುಟ್ಟಾಗಾ
ಹಸುರಾಗೀ ಹುಲ್ಲೂ ಚಿಗುರ್ಯಾವೂ
ಬಸವೈ ಹುಟ್ಟಾಗಾ ಹೊಸಪೇಟೆ ಕಟ್ಟಾಗಾ
ಹಸುಮಕ್ಕಳಿಲ್ಲಾ ಜನರಿಲ್ಲಾ
ಹಸುಮಕ್ಕಳಿಲ್ಲಾ ಜನರಿಲ್ಲಾ ಎಂದ್ಹೇಳೀ
ಭೂಮಿತಾಯಿ ಹುಟ್ಟಿದಳು ಮರುತೇಕೇ                                                            ॥4 ॥
ಭೂಮಿತಾಯಿ ಹುಟ್ಟಿದಳು ಮರುತೇಕೆ ಮತ್ತಿನ್ನೂ
ಸೂರ್ಯನಾರಾಯಣಾ ಉದಯಾಗೀ
ಸೂರ್ಯನಾರಾಯಣಾ ಉದಯಾಗೀ ಬಿಸಿಲೂಕಾದು
ನೂರೊಂದು ಜಾತೀ ಮರಹುಟ್ಟೀ
ನೂರೊಂದು ಜಾತೀ ಮರಹುಟ್ಟೀ ಮಳೆಬಂದೂ
ಹಸುರಾಗೀ ಹುಲ್ಲೇ ಚಿಗುರ್ಯಾವೂ                                                            ॥5 ॥
ಬಿಳಗಭಚೀ ಹುಲ್ಲೇ ಬಗ್ಗಿ ಬಗ್ಗೀ ಮೇಯುವಾಗ
ಎದ್ದರೇ ಸರಗಂಟೇ ನುಡಿದಾವೂ
ಬಸವೈನ ಗಾವಳಿತನಗಳೂ ನೋಡಿದರೆ
ಗಾವಗಲ್ಲೊಡೆದೂ ಮಠಕಟ್ಟೀ
ಗಾವಗಲ್ಲೊಡೆದೂ ಮಠಕಟ್ಟೀ ಕೋಣಂದೂರು
ಬೈಲೊಳ್ಳೆಯದೆಂದೂ ನೆಲೆಗೊಂಡಾ                                                                ॥6 ॥
ಮರವನೆ ಕಡಿದಲ್ಲೀ ಮರವನೆ ಪೂಜಿಸಿದಲ್ಲೀ
ಪಂಚಾಂಗಾ ಕೂಡೀ ಮನಕಟ್ಟೀ
ಪಂಚಾಂಗಾ ಕೂಡಿ ಮನೆಕಟ್ಟೀ ಮಾನವರೂ
ಬಸವಿಲ್ಲದ ಚಿಂತೇ ಬಿಡುತಾರೇ
ಬಸವಿಲ್ಲದ ಚಿಂತೇ ಬಿಡುತಾರೇ ಮಾನವರೂ
ದೂರು ವೈದಾರೂ ಶಿವನಲ್ಲೀ                                                                             ॥7 ॥
ಏನು ಬಂದಿರಿ ಮಾನವರೇ ಮತ್ತೇನೂ ಬಂದಿರಿ
ಬಂದಾ ಕಾರಣವಾ ನಮಗ್ಹೇಳೀ
ಏನೂ ಬರಲಿಲ್ಲ ಮತ್ತೇನೂ ಬರಲಿಲ್ಲಾ
ಬಸವಿಲ್ಲದ ಚಿಂತೇ ಬಿಡುತೇವೇ
ಬಸವಿಲ್ಲದ ಚಿಂತೇ ಬಿಡಬೇಡಿ ಮಾನವರೇ
ಬಸವೈ ಬರುತಾನೇ ನಿಮ್ಮರಮನೆಗೇ                                                             ॥8 ॥
ಬಸವಣ್ಣ ನಿಮಗ್ಯಾಕೊ ಗಾವಾಳೀತನಗಾಳು
ಗಾವಾಗಲ್ಲೊಡೆದೂ ಮಠಕಟ್ಟೀ
ಗಾವಾಗಲ್ಲೊಡೆದೂ ಮಠಕಟ್ಟೀ ಮಾನವರು
ಬಸವಿಲ್ಲದ ಚಿಂತೇ ಬಿಡುತಾರೇ
ಬಸವಿಲ್ಲದ ಚಿಂತೇ ಬಿಡುತಾರೇ ಮಾನವರು
ನೀ ಹೋಗಿ ಸಲಗೋ ಮರತೇಕೇ                                                                     ॥9 ॥
ಬಸವೈ ಹುಟ್ಟಿದಲ್ಲೀ ಬಿಸಲುಗಳು ಕಾದಲ್ಲಿ
ಬಿಡದೇಳೂ ದಿವಸಾ ಮಳೆ ಹೋಯಿದೂ
ಬಿಡದೇಳು ದಿವಸಾ ಮಳೆಹೊಯ್ದು ಗಾಳೀ ಬೀಸೀ
ಹಸುರೇಳು ಕುಡಿಯೇ ಫಲಬಂದೂ
ಹಸುರೇಳು ಕುಡಿಯೇ ಫಲಬಂದ ತಾವಲ್ಲೀ
ವಕ್ಲಿಗರ ಮುದ್ದಣ್ಣಾ ಮನೆಕಟ್ಟೀ                                                                          ॥10 ॥
ವಕ್ಲೀಗರ ಮುದ್ದಣ್ಣಾ ಮನೆಕಟ್ಟೀ ಹೊಲಗಳಿಗೆ
ಎಳ್ಳೂ ಜೀರಿಗೆಯಾ ಮೊಳೆಹಾಕೀ
ಮಕ್ಕಿಗದ್ದೆಯವರೂ ಮಕ್ಕಳಾವಂದಿಗರೂ
ಲೆಕ್ಕ ಉಳ್ಳವರೂ ಬಡವಾರೂ
ಲೆಕ್ಕಾಉಳ್ಳವರೂ ಬಡವಾರೂ ಬಸವೈಯ್ಯ
ನೀ ಹೋಗಿ ಸಲಗೋ ಮರುತೇಕೇ                                                                 ॥11 ॥
ಹಾಗೆಂಬಾ ಸುದ್ದೀಯಾ ಕೇಂಡಾನೇ ಬಸವೈಯ್ಯ
ಗರಗರ ಹಿಂದಾಕೆ ತಿರುಗ್ಯಾನೂ
ಹಾದಿ ಸವರಿಸ್ಯಾರೂ ಓಣೀಯಾ ಕಡಿಸ್ಯಾರು
ಬೀದಿಗೆ ತೋರಣವಾ ಹಾಕ್ಸ್ಯಾರೂ
ಬೀದಿಗೆ ತೋರಣವಾ ಹಾಕ್ಸ್ಯಾರೂ ಮಾನವರು
ಬಸವೈ ಬರುತಾನೆ ನಮ್ಮರಮನೆಗೇ                                                             ॥12 ॥
ಬಸವನ ಕಟ್ಟುವದೂ ಮುತ್ತೀನಾ ನೆಲಗಟ್ಟೂ
ಕೆಂದವರೇ ಗೂಟೇ ಹದಿನಾರೂ
ಕೆಂದವರೇ ಗೂಟೇ ಹದಿನಾರು ಈ ಮನೆಯ
ರಂಬೆಯರೂ ದೃಷ್ಟೀ ಸುಳಿರಮ್ಮಾ                                                                  ॥13 ॥
ಗಂಧದ ಮಣೆಯ ಮೇಲೆ ಹೊಂದೀಡೋ ಪಾದಾವಾ
ಹೊಂದಿಟ್ಟ ಪಾದಕ್ಕೆ ನೆನೆಯಕ್ಕೀ
ಹೊಂದಿಟ್ಟ ಪಾದಕ್ಕೆ ನೆನೆಯಕ್ಕಿ ಇಡಿಗಾಯಿ
ಬಿಡಿಹೊನ್ನೊಂದೀಗಾ ಇಡಿಸ್ಯಾರೂ
ಬಿಡಿಹೊನ್ನೊಂದೀಗಾ ಇಡಿಸ್ಯಾರು ಬಸವೈಗೇ
ಹಾಲ್ಹಣು ತುಪ್ಪಗಳೇ ನೈವೇದ್ಯಾ                                                                    ॥14 ॥
ಹೊತ್ತಾರೇ ಮುಂಚೆದ್ದೂ ಮುಖವಾ ಮೋಜನಮಾಡಿ
ಬಣ್ಣದ ಕೊಟ್ಟಿಗೆಗೇ ನಡೆದಾರೂ
ಬಣ್ಣದ ಕೊಟ್ಟಿಗೆಗೇ ನಡೆದಾರೂ ಮಾನವರೂ
ಶಿವಣೇಯಾ ನೊಗವೇ ಹೆಗಲೇರೀ
ಶಿವಣೇಯಾ ನೊಗವೇ ಹಗಲೇರಿ ಮತ್ತಿನ್ನೂ
ಮತ್ತೀ ನೇಗಲವೇ ಹೆಗಲೇರೀ
ಮತ್ತೀ ನೇಗಲವೇ ಹೆಗಲೇರಿ ಮತ್ತಿನ್ನೂ
ಬಣ್ಣಾದ ಜೊತಗಾ ಬಲಗೈಲೀ
ಬಣ್ಣಾದ ಜೊತಗಾ ಬಲಗೈಲಿ ತೆಕ್ಕೊಂಡೂ
ಹಂಡಾ ಹುಂಡೆಂದೂ ಹೊಡೆದಾರೂ                                                               ॥15 ॥
ಆರು ಸುರಿಯುತ್ತಾ ಹಾಳೀಲಿ ನಿಲಸುತ್ತಾ
ಬಾಯಾರಿಕೆಂದೂ ಮನೆಗ್ಹೋಗೀ
ಬಾಯಾರಿಕೆಂದೂ ಮನೆಗ್ಹೋಗಿ ಮಾನವರೂ
ಮೋರೆಗೆ ಬಿಸಲಟ್ಟೀ ಬಳಲೀದೇ
ಆರೂ ಸುರಿಯುತ್ತಾ ಹಕ್ಲಲ್ಲೀ ನಿಲಸುತ್ತಾ
ಹಸುವಾಯಿತೆಂದೂ ಮನೆಗ್ಹೋಗೀ
ಹಸುವಾಯಿತೆಂದೂ ಮನೆಗ್ಹೋಗಿ ಮಾನವರು
ಮೋರೆಗೆ ಬಿಸಲಟ್ಟೀ ಬಳಲೀದೇ                                                                     ॥16 ॥
ಕಡಲೇಯಾ ಹೊಲಕೇ ಹೋಗ್ಯಾನೇ ಬಸವೈಯ್ಯ
ಕಡಲೇಳೂ ಕುಡಿಯಾ ಸಲಮೆದ್ದೂ
ಕಡಲೇಳೂ ಕೂಡಿಯಾ ಸಲಮೆದ್ವಕ್ಲಿಗರಣ್ಣ
ಕಡದಂಬಲಿ ಹೊಡೆದಾ ಹಡೆಗಡ್ಡಾ
ಹಣೆಗಳು ಹರಿದಾವೂ ಶಿರಗಳು ಕತ್ತರಿಸಿದವೂ
ಸಾಲಿಗೆ ಸರಗಂಟೇ ಹರಿದಾವೂ
ಸಾಲಿಗೆ ಸರಗಂಟೇ ಹರಿದಾವು ಬಸವಣ್ಣಾ
ಸಿಟ್ಟೀನಲ್ಹೋದಾ ಶಿವನಲ್ಲೀ                                                                              ॥17 ॥
ಏನು ಬಂದೆ ಬಸವೈಯ್ಯ ಎಂತು ಬಂದೇ ಬಸವೈಯ್ಯ
ಬಂದಾಕಾರಣವಾ ನಮಗ್ಹೇಳೂ
ಕುಡಿವರೆ ನೀರಿಲ್ಲಾ ಮೇಯುವರೇ ಹುಲ್ಲಿಲ್ಲಾ
ನಿಲ್ಲುವುದಕೇ ನಮಗೇ ಮಠವಿಲ್ಲಾ
ಗೋವೇ ಮೇದುಕೊಳ್ಳೋ ಗುತ್ತೀಯಾ ಮೇದುಕೊಳ್ಳೊ
ಮೇದುಕೊಳ್ಳೋ ಕೌವ್ಲೇ ದುರ್ಗಾವಾ
ಮೇದುಕೊಳ್ಳೋ ಕೌಲೇ ದುರ್ಗಾವಾ ಬಸವೈಯ್ಯ
ಮದಗದ ಕೆರೆಯಲ್ಲೀ ನೀರುಕುಡಿಯೋ
ಮಗದಗ ಕೆರೆಯಲ್ಲೀ ನೀರ ಕುಡಿಯೊ ಬಸವೈಯ್ಯ
ಅರಳೀಮರ ನಡಿಯೇ ಪವಡೀಸೋ                                                               ॥18 ॥
ಉದ್ದೀನಾ ಹೊಲಕೇ ಹೋಗ್ಯಾನೆ ಬಸವೈಯ್ಯ
ಉದ್ದೇಳು ಫಲವಾ ಸಲಮೆದ್ದೂ
ಉದ್ದೇಳೂ ಫಲವಾ ಸಲಮೆದ್ದು ವಕ್ಲಿಗರಣ್ಣ
ತಿದ್ದಂಬೀಲ್ಹೊಡೆದಾ ಹಣೆಗಡ್ಡಾ
ಹಣೆಗಳು ಹರಿದಾವೂ ಶಿರಗಳೂ ಕತ್ತರಿಸಿದವು
ಗೆಜ್ಜೇ ಸರಪಾಣೀ ಹರಿದಾವೂ
ಗೆಜ್ಜೇ ಸರಪಾಣೀ ಹರಿದಾವು ಬಸವೈಯ್ಯ
ಸಿಟ್ಟೀನಲ್ಹೋದಾ ಶಿವನಲ್ಲೀ                                                                              ॥19 ॥
ಏನು ಬಂದೆ ಬಸವೈಯ್ಯ ಎಂತು ಬಂದೇ ಬಸವೈಯ್ಯ
ಬಂದಾ ಕಾರಣವಾ ನಮಗ್ಹೇಳೂ
ಮೇಯುವರೆ ಹುಲ್ಲಿಲ್ಲಾ  ಕುಡಿಯುವರೇ ನೀರಿಲ್ಲಾ
ನಿಲ್ಲುವುದಕೇ ನಮಗೇ ಮಠವಿಲ್ಲಾ
ಗೋವೇ ಮೇದುಕೊಳ್ಳೋ ಗುತ್ತೀಯಾ ಮೆದುಕೊಳ್ಳೋ
ಮೆದುಕೊಳ್ಳೋ ಕೌಲೇದುರ್ಗಾವಾ
ಮೆದುಕೊಳ್ಳೋ ಕೌಲೇದುರ್ಗಾವಾ ಬಸವೈಯ್ಯ
ಮದಗದ ಕೆರೆಯಲ್ಲಿ ನೀರುಕುಡಿಯೋ
ಮದಗದ ಕೆರೆಯಲ್ಲಿ ನೀರುಕುಡೀಯೋ ಬಸವೈಯ್ಯ
ಆಲದಮರ ನಡಿಯೇ ಪವಡಿಸೋ                                                                   ॥20 ॥
ಕುಂಟೆಗೆ ಬಂದೇವೂ ಕೂರೀಗೇ ಬಂದೇವೂ
ಸಾಲೀಗೆ ಕಟ್ಟೀ ಸಮನಾಗೀ
ಸಾಲೀಗೆ ಕಟ್ಟೀ ಸಮನಾಗೀ ತಿರುಗೆಂದೂ
ಒಂದುಂಬ್ರೀ ಕೋಲೇ ಹುಡಿಯಾದೂ
ಒಂದುಂಬ್ರಿ ಕೋಲೇ ಹುಡಿಯಾದೂ ಶಿವರಾಯ
ನಾವೊಲ್ಲೆವೆಯ್ಯ ಮರತೇಕೇ
ಒಂದು ಕೋಲು ನಮಗಾದು ಒಂದು ಕೋಲು ನಿಮಗಾದು
ಒಂದು ಕೋಲು ನಂದೀ ಮರಕಾದೂ
ಒಂದು ಕೋಲು ನಂದೀ ಮರಕಾದು ಬಸವೈಯಾ
ನೀ ಹೋಗಿ ಸಲಗೋ ಮರುತೇಕೇ
ಹಾಗೆಂಬ ಸುದ್ದೀಯಾ ಕೇಂಡಾನೇ ಬಸವೈಯ್ಯ
ಗರಗರ ಹಿಂದಾಕೇ ತಿರುಗ್ಯಾನೇ
ಗರಗರ ಹಿಂದಾಕೇ ತಿರುಗನ್ನೇ ಬರುವಾಗಾ
ಅಲ್ಲೊಬ್ಬ ಜಾಣಾ ಕಣ್ಣಿಟ್ಟಾ
ಅಲ್ಲೊಬ್ಬ ಜಾಣಾ ಕಟ್ಟಿಟ್ಟು ತರಿಬ್ಯಾನೂ
ದೃಷ್ಟೀನಾದಾವೂ ಶಿವರಾಯಾ
ದೃಷ್ಟೀನಾದಾರೇ ದೃಷ್ಟೀ ಕೇರ್ವದು ಬಲ್ಲ
ಬಿದ್ದಲ್ಲಿ ಹೊರೆಹುಲ್ಲಾ ತರಿಸ್ಯಾರೂ
ಬಿದ್ದಲ್ಲಿ ಹೊರೆಹುಲ್ಲಾ ತರಿಸ್ಯಾರು ಮಾನವರೂ
ನೀಹೋಗಿ ಸಲಗೋ ಮರುತೇಕೇ                                                                   ॥21 ॥
ಹಾಗೆಂಬ ಸುದ್ದೀ ಕೇಂಡಾನೇ ಬಸವೈಯ್ಯ
ಗರಗರ ಹಿಂದಾಕೇ ತಿರುಗ್ಯಾನೂ
ಗರಗರ ಹಿಂದಕ್ಕೆ ತಿರುಗನ್ನೇ ಬರುವಾಗಾ
ಅಲ್ಲೊಬ್ಬ ಜಾಣಾ ಕಣ್ಣಿಟ್ಟಾ
ಅಲ್ಲೊಬ್ಬ ಜಾಣಾ ಕಣ್ಣಿಟ್ಟಾ ತರುಬ್ಯಾನೂ
ದೃಷ್ಟೀನಾದಾವೂ ಶಿವರಾಯಾ
ದೃಷ್ಟೀನಾದಾರೇ ದೃಷ್ಟೀ ಕೇರ್ವದು ಬಲ್ಲ
ಬಿದ್ದಲ್ಲಿ ಹೊರೆಹುಲ್ಲಾ ತರಿಸ್ಯಾರೂ
ಬಿದ್ದಲ್ಲಿ ಹೊರೆಹುಲ್ಲಾ ತರಿಸ್ಯಾರೂ ಮಾನವರೂ
ನೀಹೋಗಿ ಸಲಗೋ ಮರುತೇಕೇ                                                                   ॥22 ॥
ಹಾಗೆಂಬಾ ಸುದ್ದೀ ಕೇಂಡಾನೇ ಬಸವೈಯ್ಯ
ಗರಗರ ಹಿಂದಾಕೇ ತರುಗ್ಯಾನೂ
ಗರಗರ ಹಿಂದಕ್ಕೆ ತಿರುಗನ್ನೇ ಬರುವಾಗಾ
ಜಾರಗಲ್ ಮೇಲ್ಹೋಗಿ ಜಾರಿಬಿದ್ದೂ
ಜಾರಗಲ್ ಮೇಲ್ಹೋಗಿ ಜಾರಿಬಿದ್ದು ಸಿರಬಂದು
ರುಂಡೀ ಜಾರಿದವೋ ಶಿವರಾಯಾ
ರುಂಡೀ ಜಾರಿದರೇ ರುಂಡೀ ಕೊಡ್ವದು ಬಲ್ಲಾ
ಬಿದ್ದಲ್ಲಿ ಹೊರೆಹುಲ್ಲಾ ತರಿಸ್ಯಾರೂ
ಬಿದ್ದಲ್ಲಿ ಹೊರೆಹುಲ್ಲಾ ತರಿಸ್ಯಾರು ಮಾನವರೂ
ನೀಹೋಗಿ ಸಲಗೋ ಮರುತೇಕೇ                                                                   ॥23 ॥
ಒಕ್ಕಗ ತೂರಾಗಾ ಒಳರಾಸೀ ಮುಕ್ಕಾಗ
ಬೆರಕೋಲಲಿ ಬಡಿವಾರು ಹಣೆಮೇಲೇ
ಬೆರಕೋಲಲಿ ಬಡಿವಾರು ಹಣೆಮೇಲೆ ಶಿವುರಾಯ
ಮಾರೆಲ್ಲಾ ರಾಮಾ ರೈತಾದೂ
ಅಗಳೂ ಕಡಿಸ್ಯಾರು ಬೀದಿಗೆ ಮಣ್ಣು ಹೊಯ್ಸರು
ಬಿದ್ದ ಹೆಮ್ಮರನಾ ಎಳಿಸ್ಯಾರೂ
ಬಿದ್ದ ಹೆಮ್ಮರನಾ ಎಳಿಸ್ಯಾರು ಶಿವರಾಯಾ
ಲಕ್ಕೀ ಅರಿಕೋಲೇ ಪುಡಿಯಾದೂ
ಲಕ್ಕೀ ಅರಿಕೋಲೇ ಪುಡಿಯಾದು ಶಿವರಾಯಾ
ನಾವೊಲ್ಲೆವಯ್ಯ ಮರುತೇಕೇ
ಒಂದು ಕೋಲು ನಮಗಾದೂ ಒಂದು ಕೋಲು ನಿಮಗಾದೂ
ಒಂದು ಕೋಲು ನೆಲ್ಲೀ ಮರಕಾದೂ
ಒಂದು ಕೋಲು ನೆಲ್ಲೀ ಮರಕಾದು ಬಸವೈಯ್ಯ
ನೀಹೋಗಿ ಸಲಗೋ ಮರುತೇಕೇ                                                                   ॥24 ॥
ತಗ್ಗಿನ ಗದ್ದೆಯವರು ಬುದ್ದೀಯಾ ಉಳ್ಳವರು
ಸಿದ್ಹೊನ್ನು ಗಳಿಸೀದ ಸುಜಾಣ್ರೂ
ಸಿದ್ಹೊನ್ನು ಗಳಿಸೀದಾ ಸೂಜಾಣ್ರು ಬಸವೈಯ್ಯ
ನೀ ಹೋಗಿ ಸಲಗೋ ಮರುತೇಕೇ
ನಾವಾಗಿ ಸಿಟ್ಟು ಮಾಡಿದರೇ ನಾವಾಗಿ ಕೋಪ ಮಾಡಿದರೆ
ಭೂಲೋಕ ನಿನ್ಯಾರೂ ಸಲಗುವರೂ
ಭೂಲೋಕ ನಿನ್ಯಾರೂ ಸಲಗುವರು ಬಸವಯ್ಯ
ನೀಹೋಗಿ ಸಲಗೋ ಮರುತೇಕೇ                                                                   ॥25 ॥
ಹಾಂಗೆಂಬ ಸುದ್ದೀಯಾ ಕೇಂಡಾನೇ ಬಸವಯ್ಯ
ಗರಗರ ಹಿಂದಾಕೇ ತಿರುಗ್ಯಾನೂ
ತಾಯಿ ಮಕ್ಕಳು ನಾವು ನಲವತ್ತು ಮಂದ್ಯಾದರೆ
ದೀಡುಪತ್ರಕೇ ಬರಿಸ್ಯಾರೂ
ದೀಡುಪತ್ರಕೆ ಬರಿಸ್ಯಾರು ಶಿವರಾಯ
ಸಾಲ ತೀರಿಸುವ ಬಗೆ ಹೇಗೇ
ಸಾಲ ತೀರಿಸುವುದಕೇ ಬಾಲಯ್ಯರವರುಂಟು
ನೀಹೋಗಿ ಸಲಗೋ ಮರುತೇಯಾ                                                               ॥26 ॥
ನಾಲ್ವತ್ತರ ಮುಂದೇ ಜಾಳೀ ಮಾಡುವಳುಂಟು
ಇಟ್ಟಲು ಕೂಡಿ ಹಾಲಾ ಕರೆದಾರೂ
ಇಟ್ಟಲು ಕೂಡಿ ಹಾಲಾ ಕರೆದಾರೂ ಶಿವರಾಯಾ
ಬಾಲಯ್ಯರ ಸಾಕಾ ಬಗೆ ಹೇಗೇ
ಬಾಲಯ್ಯರ ಸಾಕುವುದಕೆ ಬಾಲೇರು ಅವರುಂಟು
ಬೆಟ್ಟಲ್ಲಿ ಮಡ್ಡಿ ತಿನಿಸ್ಯಾರೂ
ಬೆಟ್ಟಲ್ಲಿ ಮಡ್ಡೀ ತಿನಿಸ್ಯಾರು ಬಸವಯ್ಯ
ನೀ ಹೋಗಿ ಸಲಹೋ ಮರುತೇಕೇ                                                                ॥27 ॥
ಕೊಟ್ಟಿಗೆಯ ಸಗಣೀ ಹೊತ್ತಿಗೆ ತೆಗೆಯುವರಿಲ್ಲಾ
ಕಟ್ಟಿರು ನಮಕಾಲಾ ಕಡಿದಾವೂ
ಕಟ್ಟಿರು ನಮಕಾಲಾ ಕಡಿದಾವೂ ಶಿವರಾಯಾ
ನಾವಲ್ಲೆವಯ್ಯ ಮರುತೇಕೇ
ಕೊಟ್ಟಿಗೆ ಸಗಣೀಯ ಹೊತ್ತಿಗೆ ತೆಗೆವಾರುಂಟೂ
ಅಟ್ಟಾಕೆ ಹುಲ್ಲಾ ಸರಿದಾರೂ
ಅಟ್ಟಾಕೆ ಹುಲ್ಲಾ ಸರಿದಾರೂ ಬಸವಯ್ಯ
ನೀ ಹೋಗಿ ಸಲಗೋ ಮರುತೇಕೇ                                                                 ॥28 ॥
ಕಡುಲೋಬಿ ಮನೆಗೇ ಕರೆದ್ಹಾಲಿಗೋದಾರೆ
ಕರುವುಂಡೀತೆಂದೂ ಹೇಳ್ಯಾರೂ
ಕರುವುಂಡೀತೆಂದೂ ಹೇಳಾರೂ ಶಿವರಾಯ
ಅಪಾಪೇ ನಮಗೇ ದೊರಿಕ್ಯಾವೂ
ಮೂದೇವಿ ಮನೆಗೆ ಮಜ್ಜಿಗೆಗೇ ಹೋದಾರೇ
ಎದ್ಹೋಗೀ ನೀರಾ ಬೆರೆಸ್ಯಾರೂ
ಎದ್ಹೋಗಿ ನೀರಾ ಬೆರೆಸುವರು ಶಿವರಾಯಾ
ಆ ಪಾಪೇ ನಮಗೆ ದೊರಿಕ್ಯಾವೂ
ಆ ಪಾಪ ಈ ಪಾಪ ನರರೀಗಿರಲೀ ಬಸವಾ
ನೀ ಹೋಗೀ ಸಲಗೋ ಮರುತೇಯಾ                                                           ॥29 ॥
ಅಂಗಳದೊಳಗಿನ ಹುಲ್ಲಾ ಒಪ್ಪಾದಲಿ ಮೇದುಕೊಂಡು
ಮತ್ತೋಗಿ ಮೇಯುವರೇ ನಿಲುತೇವೇ
ಮತ್ತೋಗಿ ಮೇಯುವರೇ ನಿಲುತೇವೆ ವಳಗಿರುವಾ
ಕಡುಲೋಬಿ ವನಕೇಲಿ ಹೊಡೆದಾಳೂ
ಕಡುಲೋಬಿ ವನಕೇಲಿ ಹೊಡೆದಾಳು ಒಡಲಗಿನ
ಕಂದಯ್ಯ ತರತರನೇ ನಡಿಗ್ಯಾನೂ
ಕಂದಯ್ಯ ತರತರನೇ ನಡಿಗ್ಯಾನು ಶಿವರಾಯಾ
ನಾ ಹೋಗಲಾರೇ ಮರುತೇಕೇ                                                                      ॥30 ॥
ಬಸವೈ ಬರುತಾನೆಂದು ಹಸನಾಗಿ ಕಣ್ಣೀರಾಕಿ
ಗೊಣಬೇಲಿಹುಲ್ಲಾ ಸುರಿಯುವಾ
ಗೊಣಬೇಲಿ ಹುಲ್ಲಾ ಸುರಿಯುವ ಭಕ್ತನ ಮನೆಗೆ
ಬತ್ತನೂರು ಕಂಡಗೇ ಬೆಳೆಯಾಲಿ
ಬಸವೈ ಬರುತಾನೆಂದು ಸಿಟ್ಟೀಲಿ ಕಣ್ಣೀರಾಕಿ
ಕಟ್ಟಿದ ಗೂಟದಲಿ ಹೊಡೆಯುವಾ
ಕಟ್ಟಿದ ಗೂಟದಲಿ ಹೊಡೆಯುವ ಮೋಚೀ ಮನೆಗೆ
ದಟ್ಟಾ ದರಿದ್ರೇ ದೊರಕಲಿ                                                                                 ॥31 ॥
* * *

5. ಬಸವನ ಪದ
ಬಸವ ಬಸವೆನ್ನಿರೊ
ಬಸವಾನ ಪಾದಕೆ ಸರಣೆನ್ನಿರೊ
ಬಸವಣ್ಣ ಹುಟ್ಟಾಗ ಹೊಸಪೇಟೆ ಕಟ್ಟಾಗ
ರಾಮ ರಸ್ತಾಳೆ ಬೆಳಿವಾಗ – ಕೋಣಂದೂರು
ಬಸವಣ್ಣನ ತೇರೆ ಹರುದಾವೆ
ಬಸವಣ್ಣನ ತಂಗಿ ಕುಸುಮಾಲೆ ಹುಟದಲ್ಲಿ
ಹಸುರ ಚಲ್ಲೊಡೆದು ಮಳೆಹೊಯ್ದ – ತಾನೆಲ್ಲಿ
ಕಸರು ಜಾತಕವೇ ಫಲಬಂದು
ತಾಳ ತಾಳರ ಸೇರಿ ಸರಿತಾಳ ಕಟಿಕೊಂಡು
ಮಲ್ನಾಡ ಬಯಲೀಗೆ ಹೊರಟಾರು
ತುಪ್ಪಾ ಅನ್ನವನುಂಡು ಪಟ್ಟೆ ಜೋತರ ಸುತ್ತಿ
ಮುತ್ತಿನ್ಹಣೆಯಾಗ್ಗ ಬಲಗೈಲಿ – ಹಿಡಕೊಂಡ
ಮುತ್ತೂರ‌್ದೊಳೇಗೆ ಹೊರಟಾರು
ಮತ್ತೂರ‌್ದೊಳೇಲಿ ಮತ್ತೇನು ಗದ್ದಲ
ಎತ್ತು ಬಸವಣ್ಣಾರ್ಹೊಳೆಮಿಂದು – ಬರುವಾಗ
ಮತ್ತಿನ ಸರಗಂಟೆ ನುಡುದಾವೆ
ಮುತ್ತಿನ ಸರಗಂಟೆ ಎನೆಂದು ನುಡುದಾವೆ
ದೇವರ ಬಸವಯ್ಗೆ ಸಿವಪೂಜೆ
ಹಾಲು ಅನ್ನವನುಂಡು ಸಾಲೆ ಜೋತರ ಸುತ್ತಿ
ಹೊನ್ನಿನ್ಹಣೆಯಾಗ್ಗ ಬಲಗೈಲಿ – ಹಿಡಕೊಂಡು
ಹೊನ್ನೂರ್ಹೊಳೇಗೆ ಹೊರಟಾರು
ಹೊನ್ನೂರ್ಹೊಳೇಲಿ ಇನ್ನೇನು ಗದ್ದಾಲ
ಹೋಗಿ ಬಸವಣ್ಣಾರ್ಹೊಳೆಮಿಂದು – ಬರುವಾಗ
ಹೊನ್ನಿನ ಸರಗಂಟೆ ನುಡುದಾವೆ
ಹೊನ್ನಿನ ಸರಗಂಟೆ ಏನೆಂದು ನುಡಿದಾವು
ಹೊನ್ನೂರ ದೇವರಿಗೊಂದು ಸಿವಪೂಜೆ
ಒಕ್ಕಾಳಕ್ಕಿಗೆ ಇಕ್ಕಾಳರಸಿನ ಹಾಕಿ
ಕುಂತೂ ಬೀಸಿದರೊಂದಗಲೆಲ್ಲಾ – ಇರುಳೆಲ್ಲಾ
ಕುಂತೂ ಸುಟ್ಟದರೊಂದಿನವೆಲ್ಲಾ
ಐಗಾಳಕ್ಕಿಯ ರೊಟ್ಟಿ ಅರಳೀಯ ಎಲೆಯಂಗೆ
ಆಯಾದಲಿ ಬಂದ ಬಿಳಿಯಾಲೆ – ಪಚ್ಚೆತ್ಯಾನೆ
ಹೊಂದಿದವೀಕೇರಿ ಬಸುವಯ್ಗೆ
ಮೂಗಾಳಕ್ಕಿಯ ರೊಟ್ಟಿ ಮುತುಗಾನ ಎಲೆಯಂಗೆ
ಒಪ್ಪಾದಲಿ ಬಂದ ಬಿಳಿಯಾಲೆ – ಉತ್ರಾಣಿಕಡ್ಡಿ
ಹೊಂದಿದವೀಕೇರಿ ಬಸುವಯ್ಗೆ
ಇಕ್ಕಾಳಕ್ಕಿಯ ರೊಟ್ಟಿ ಎಕ್ಕೆಯ ಎಲೆಯಂಗೆ
ಚಂದಾದಲಿ ಬಂದ ಬಿಳಿಯಾಲೆ – ಅಡಕೆಕಾಯಿ
ಹೊಂದಿದವೀಕೇರಿ ಬಸುವಯ್ಗೆ
ಎಣ್ಣೆನೆರೆವೂತ ಕುಂಕುಮ ಧರಿಸೂತ
ಬಸವಣ್ಣಗೆ ಗಂಧ ಸಿಡಿವೂತ
ಬಲದಾ ಕೋಡಿಗೆ ಜೇಡಿಯ ಸಾರಣಿಗೆ
ತಾಯೆ ನೀಲಮನ ಅಂದದರಮಾನೆ – ಬಾಗಿಲಮುಂದೆ
ತೂಗಾಡುತ ಬಂದ ಬಸವಣ್ಣ
ಸುಲಿದಾ ತೆಂಗಿನಕಾಯಿ ಕೊನಿಯ ಬಾಳೆಹಣ್ಣು
ಬಸವಣ್ಣನ ಕಣ್ಣೇ ಕನ್ನಾಡಿ – ಹೊಳೆಪಾದು
ಕಿವಿಯೇ ಕ್ಯಾದಗೀಯ ಗರಿಯಾದು
ಕರಿಯಾ ಕೋಡಿನ ಬಸವ ಕೋಡು ನೋಡೆವು ನಾವು
ಕೋಡಿಗೆ ಕೊಡುಕುಂಚ ಬಿಗಿಸೇವು
ಕರಿಯಾ ಕಾಲಿನ ಬಸವ ಕಾಲು ನೋಡೆವು ನಾವು
ಕಾಲಿಗೆ ಪನ್ನೀರ ಸಿಡಿದೇವು
ಆ ಕೈಲ್ಹಾಣತಿ ಈ ಕೈಯಾಲಿ ಮಾಗಂಟೆ
ಅಣ್ಣಯ್ಯ ಹೊರಟಾರು ಗೋಪೂಜೆ
ಅತ್ತೀ ಮಣೆಯಾ ಮುಂದೆ ಒತ್ತೀಡೂ ಪಾದವ
ಕಾಲು ಜಾರಿದವು ಬಲುಜೋಕೆ
ಹಲಸಿನ ಮಣೆಯಾ ಮುಂದೆ ತಂದಿಡು ಪಾದಾವ
ಹಣ್ಣು ಜಾರಿದವು ಬಲುಜೋಕೆ
ರೊಟ್ಟಿ ಕಟ್ಟೂತ ಬಟ್ಟಾಲ ಬಡಿಯೂತ
ಕೊರಳ ಕಣ್ಣಿಗಳೊಡೆಯುತ್ತೇಳು
ಭೂಲೋಕದ ಕೋವಿ ನುಡುದಾವೆ
ಭೂಲೋಕದ ಕೋವಿ ಏನೆಂದು ನುಡುದಾವೆ
ದೇವರ ಬಸವಯ್ಗೆ ಸಿವಪೂಜೆ
ಕೆಂಪೂವು ಮಾಕೌನೆ ತಂಪಲ್ಲಿ ಕೂತೌನೆ
ಉಗುರಲಿ ಕನ್ನಡಿಯ ನುಡುಸೌನೆ  ಗೋವಾಡಿಗರಹುಡುಗ
ಅಟ್ಟಾಡಿ ರೊಟ್ಟಿ ಮುರಿಯೌನೆ
ಹತ್ತಲಾರದ ಗುಡ್ಡ ಹತ್ತೂತ ನಮಗೋವು
ಇಳಿಯಲಾರದ ಗುಡ್ಡ ಇಳಿಯೂತ – ನಮಗೋವು
ತೇಕಾಡಿ ನೀರಾ ಕುಡುದಾವೆ
ಕೊಟಿಗೆಯ ಬಾಗಲಿಗೆ ಹೊಸ ಒನಿಕೆ ಎದುರಾಕಿ
ಅದರಾ ಮೇಲೊಂದು ಹಿಂಡ್ಲಾಚಿ
ಕೊಟ್ಟಿಗೆಯ ಸುತ್ತ ಮುತ್ತಿನ ನಾಗಂದಿಗೆ
ಅದರಾ ಮೇಲೈದಾರತಿ
ಹಂಡಾ ಬರುತಾನೆಂದು ಹಾರೈಸಿ ನೋಡೆವು ನಾವು
ಹಂಡಾಗಾರತೀಯ ಬೆಳಗೀರಿ
ಬಸವಾ ಬರುತಾನೆಂದು ಬೋರಾಡಿ ನೋಡೆವು ನಾವು
ಬಸವಾಗಾರತಿಯ ಬೆಳಗೀರಿ
ಬಸವ ಬಸವೆನ್ನಿರೊ
ಬಸವನ ಪಾದಕೆ ಸರಣೆನ್ನಿರೊ
* * *
6. ಅರ್ಜುನಸ್ವಾಮಿ ಹಾಡು
ಐದೂಮಾರುದ್ದಾ ದ್ಯಾಯಂಗ ನಮ್ಮ ಕೈಯಲ್ಲಿ
ಓದುವೆ ಅರ್ಜುನಸ್ವಾಮಿ ವಚನಾವಾ
ಹತ್ತೂ ಮಾರುದ್ದಾ ಎತ್ತಂಗ ನಮ್ಮ ಕೈಯಲ್ಲಿ
ಎತ್ತುವೆ ಅರ್ಜುನ ಸ್ವಾಮೀ ಪದನಾವಾ                                                            ॥1 ॥
ಅಳಿಗೇಯಾನಿಟ್ಟೂ ಅಡಿಗೇಯಾ ಮಾಡೀ
ಮಡಕೇಯನಿಟ್ಟೂ ಸಾರ ಕಾಸೀ
ಉಂಡೇನೆಂಬರಿಗೇ ಕುಣಲಕ್ಕೀ ತೊಡಗೂವೇ
ವಡಯಾ ಅರ್ಜುನಸ್ವಾಮಿ ಪದನಾವಾ
ನೆನೆಯಕ್ಕಿ ನೆನೆಕಡಲೇ ಕೊನೆಯಾ ಬಾಳೆಯಹಣ್ಣು
ಮೆದ್ದೇನೆಂಬರಿಗೇ ಮೆಲಕೊಟ್ಟೂ
ಮೆದ್ದೇನೆಂಬರಿಗೇ ಮೆಲಕೊಟ್ಟೂ ತೊಡಗೂವೇ
ವಡೆಯಾ ಅರ್ಜುನಸ್ವಾಮಿ ಪದನಾವಾ                                                            ॥2 ॥
ಅತ್ತಿಗೆ ನಾದೂನೀ ಜೊತೆಯಲೀ ಹೋಗುವಾಗ
ಅತ್ತಿಗೆ ನಾದೂನೀ ಶರಣೆಂದೂ
ಆಸೆವಂತಳಾಗೂ ಆಸೇ ಬಲ್ಲವಳಾಗೂ
ದೇಶದ ಕೌರವಗೇ ವರನಾಗೂ                                                                          ॥3 ॥
ಆಡೂವಂತ ಮಾತಾ ಆಡಬೇಕೂ ಅತ್ತಿಗೇ
ಆಡನಿಲ್ಲದ ಮಾತೇ ಸೊಗಸಲ್ಲಾ
ಆಡನಿಲ್ಲದ ಮಾತೇ ಸೊಗಸಲ್ಲಾ ಅತ್ತೀಗೀ
ಅತ್ತೇ ಕುಂತ್ಯಮ್ಮನಾ ಶಿವಸೋದ್ರೂ
ಅತ್ತೇ ಕುಂತ್ಯಮ್ಮನಾ ಶಿವಸೋದ್ರು ಅಲ್ಲಾದೇ
ತಪ್ಪೀ ಸಟ್ಟುಗವಾ ಹಿಡಿಲೊಲ್ಲೇ                                                                          ॥4 ॥
ಅತ್ತಿಗೆ ನಾದೂನೀ ಜೋಡಾಗಿ ಹೋಗುವಾಗಾ
ಜಡೆಯಾ ಮಲ್ಲಿಗೆ ಹೂವೇ ಕಿರಿಹೂವೂ
ಜಡೆಯಾ ಮಲ್ಲಿಗೆ ಹೂವೂ ಕಿರಿಹೂವೂ ಮುಡಕೊಂಡು
ಅತ್ತಿಗೆಗೆ ನಾದೂನೀ ಶರಣೆಂದೂ                                                                       ॥5 ॥
ಆಸೆವಂತಳಾಗೂ ಆಸೆ ಬಲ್ಲವಳಾಗೂ
ದೇಶದ ಕೌರವಗೇ ಮಡುದ್ಯಾಗೂ
ಆಡಾವಂತಾಮಾತಾ ಆಡಬೇಕೋ ಅತ್ತೀಗೇ
ಆಡನಿಲ್ಲದ ಮಾತೇ ಸೊಗಸಲ್ಲಾ
ಆಡನಿಲ್ಲದ ಮಾತೇ ಸೊಗಸಲ್ಲಾ ಅತ್ತೀಗೇ
ಅತ್ತೇ ಕುಂತ್ಯಮ್ಮನ ಸಿವಸೋದ್ರೂ
ಅತ್ತೇ ಕುಂತ್ಯಮ್ಮನಾ ಸಿವಸೋದ್ರೂ ಅಲ್ಲಾದೇ
ಮತ್ತೇ ಸಟ್ಟುಗವಾ ಹಿಡಿಲೊಲ್ಲೇ                                                                         ॥6 ॥
ಬಾಳೇಮರನಾಗೇ ಬಾಗಿರುವಾ ಗಿಣಿಗಳಿರಾ
ಈಗ್ಹೋಗಿ ಹೇಳಬೇಕೋ ವಳಮಾತೂ
ಈಗ್ಹೋಗಿ ಹೇಳಬೇಕೂ ವಳಮಾತೂ ಹೇಳದಿದ್ರೆ
ಬಸ್ತೀಯಾ ಹತ್ತೀ ತಪಸಿರುವೆ                                                                             ॥7 ॥
ಅಲ್ಯಾಗಿ ಇಲ್ಯಾಗಿ ಕಲ್ಯಾಣ ಪುರುಕಾಗೀ
ನೆಲ್ಯಾಣ ಪುರದಲ್ಲೀ ಹಾರಿದವೂ
ನೆಲ್ಯಾಣ ಪುರದಲ್ಲೀ ಹಾರಿದವೊ ಗಿಣಿರಾಮಾ
ಇಂದರ ಪುರದಲ್ಲೀ ಇಳಿದಾವೂ                                                                         ॥8 ॥
ಓದೋ ಮಕ್ಕಳು ಇಲ್ಲಾ ಹಾರ್ಯಾಡಾ ಗಿಣಿ ಇಲ್ಲಾ
ಬಂದಾ ಕಾರಣವಾ ನಮಗ್ಹೇಳೀ
ಮದುವೇ ಮನೆಗ್ಹೋಗಿದ್ದೇವೂ ತುಪ್ಪಾ ಅನ್ನುಂಡೇವೂ
ಮುತ್ತಿನ ಮುಡಿದಂಡೇ ಮುಡಿದೇವೂ
ಮುತ್ತಿನ ಮುಡಿದಂಡೇ ಮುಡಿದೇವರ್ಜುನ ಸ್ವಾಮಿ
ನಾರಾಯಣ ಸ್ವಾಮಿ ಕಿರುತಂಗೀ
ನಾರಾಯಣ ಸ್ವಾಮಿ ಕಿರುತಂಗೀ ಸೌಭದ್ರೆ
ನಾರ್ಯಾದಳು ಪಟ್ಟದಾ ಕೌರವಗೇ                                                            ॥9 ॥
ಹಾಗೆಂಬಾ ಸುದ್ದೀ ಕೇಳ್ಯಾನರ್ಜುನ ಸ್ವಾಮಿ
ಓದೋದ್ಯಾನಂಗಾ ಜರಿದಾನೂ
ಕೊಡುವವ ನವನ್ಯಾರೋ ತರುವವನೂ ಅವನ್ಯಾರೂ
ಮಾಡೀಸುವನ್ಯಾರೂ ಮದುವೆಯಾ
ಮಾಡೀಸುವನ್ಯಾರೂ ಮದುವೆಯಾ ಅವನೀಗೇ
ಕೊರಳೀಗೇ ಬಿಡುವೆನೂ ಶರಗಾಳಾ                                                               ॥10 ॥
ಕಲ್ಲುಕೋಳಿ ಕೂಗಾಲೀ ನೆತ್ತರ ಮಳೆ ಸುರಿಯಾಲೀ
ಕಲ್ಲು ಮೇಲೆ ಪತ್ರೇ ಬೆಳೆಯಾಲೀ
ಮಳೆಗಳು ಹೊಯ್ಯಲೀ ಹೊಳೆಗಾಳು ಕಟ್ಟಾಲೀ
ಉಬ್ಬೇಯಾ ಹರಿವೇ ಜೆರಿಯಾಲೀ
ಉಬ್ಬೇಯಾ ಹರಿವೇ ಜರಿಯಾಲೀ ಕೌರವನಾ
[ಬ]ಂದಾ ದಿಬ್ಬಣರೇ ತಡೆಯಾಲೀ                                                                ॥10 ॥
ಬಿಲ್ಲೂ ಬಾಣಗಳಾ ಬನ್ನೀಯಾ ಮರಕ್ಕೆ ಚಾಜೇ
ಬಾಗೀ ನೋಡಿದನೂ ಶಕುನಾವಾ
ಕತ್ತೀಕೋವಿಗಳಾ ಅತ್ತೀಮರಕೇ ಚಾಚಿ
ನಿಂತೂ ನೋಡಿದನೂ ಶಕುನಾವಾ                                                                ॥12 ॥
ಸಾಲೈನುಟಿಗೊಂಡೂ ಸರಮುತ್ತಾ ಕಟ್ಟಿಕೊಂಡೂ
ಮಾಳೀಗೇ ವಳಗೇ ಸುಳಿವಾರೂ
ಮಾಳೀಗೇ ವಳಗೇ ಸುಳಿವಾರು ತಾಯಮ್ಮ
ನಮ್ಮನ್ನೂ ಸೌರಿಸಮ್ಮಾ ಮದುವೇಯಾ
ಎತ್ತೂ ಬರುವಾದಿಲ್ಲಾ ಮುತ್ತೂ ತುಂಬೋದಿಲ್ಲಾ
ನಿಸ್ತ್ರಿಲ್ಲದ ಮದುವೇ ನಿಜವಿಲ್ಲಾ
ಎತ್ತೂ ಬರುವೋದೇನೂ ಮುತ್ತಾ ತುಂಬೋದೇನೂ
ನಿಸ್ತ್ರೇಯಾ ಗೂಡವೇ ನಿಮಗೇನೂ
ನಿಸ್ತ್ರೇಯಾ ಗೂಡವೇ ನಿಮಗೇನು ತಾಯಮ್ಮಾ
ಹೋಗೇವು ಕಾಲಾಗಳಿಗೇಲೀ                                                                           ॥13 ॥
ಮಗನಾ ಮದುವೆಯಾ ಬಿಟ್ಟು ಸೊಸೆಯಾ ಸೋಬನಬಿಟ್ಟೂ
ಇಂದ್ಹೋದರೆ ಎಂದೂ ಬರುವೂದೂ
ಇಂದೂ ಹೋದವರೂ ಇಂದೇ ಬರುವಾದುಂಟೇ
ಇಂದೀಗೇ ವಂದೂ ವರುಷಾಕೇ
ಇಂದೀಗೇ ವಂದೂ ವರುಷಾಕೆ ಕಾಸೀಯಾ
ತೀರ್ಥಾ ಮಿಂದು ಮನೆಗೇ ಬರುತೇನೇ                                                         ॥14 ॥
ಕಾವೀನುಟ್ಟಾನೂ ಕಮಂಡಲ ಹಿಡಿದ್ಯಾನೂ
ಸನ್ಯಾಸಿ ವೇಷಾ ದರಿಸ್ಯಾನೂ
ಜಪಸರ ಕೊರಳಿಗೆ ಹಾಕೀ ವಿಬೂತಿ ದರಿಸ್ಯಾನೂ
ದಂಟಕೋಲು ಹಿಡಿದಾನೂ ಬಲಗೈಲೀ
ದಂಟಕೋಲು ಹಿಡಿದಾನೂ ಬಲಗೈಲಿ ಅರ್ಜುನಸ್ವಾಮಿ
ಸನ್ಯಾಸಿ ವೇಷಾ ಧರಿಸ್ಯಾನೂ                                                                         ॥15 ॥
ಮಾವಿನ ತೋಪೀಗೇ ಹೋದಾನರ್ಜುನ ಸ್ವಾಮೀ
ಮಾವಿನ ಏಳು ತುಂಡೇ ಮುರಿದಾನೂ
ಮಾವಿನ ಏಳು ತುಂಡೇ ಮುರಿದೂ ತಲೆಯಲ್ಲಿ ಮುಡಿದೂ
ಹಳ್ಳಾಕೊಳ್ಳಗಳಾ ಹಾಯ್ದೋಗೀ
ಹಳ್ಳಾಕೊಳ್ಳಾ ಹಾದೂ ಗುಡ್ಡಾಬೆಟ್ಟಾದಾಟಿ
ನಡೆದನು ದ್ವಾರಕಿಯಾ ವನಕಾಗೀ                                                                 ॥16 ॥
ನೀರತ್ತ ಮುಖಹಾಕೀ ಊರತ್ತಾ ಬೆನ್ನಾಕೀ
ಸೂವೆಂದೂ ಶಾಲೇ ಶಳೆವಾಳೇ
ಸೂವೆಂದೂ ಶಾಲೇ ಶಳೆವಾ ಮಡಿವಾಳರ ಹುಡುಗೀ
ನಂದೊಂದೂ ಕಾವೀ ಮಡಿಮಾಡೇ
ಸಾಕು ಸಾಕು ಬಾರೊ ಮಾಣೀದಾಕ್ಷಿಣ್ಯಾ ಮಾತಲ್ಲಾ
ರಾಯಾರೈದಾರೇ ಪುರುದಲ್ಲೀ
ರಾಯಾರೈದಾರೇ ಪುರದಲ್ಲಿ ಕೇಳಿದರೇ
ಸಾಕ್ಷಿಲ್ಲದೆ ತಲೆಯಾ ಹೊಡೆಸಾರೂ                                                                 ॥17 ॥
ಹುತ್ತಾದೊಳಗಿರುವಾ ದರಣೀ ನಾಗೀಂದ್ರಾನಾ
ಹೆಡೆಯಾನೇ ಹಿಡಿದೂ ಯಳತಂದೂ
ಹೆಡೆಯಾನೇ ಹಿಡಿದೂ ಯಳತಂದರ್ಜುನಸ್ವಾಮಿ
ಹೆಡೆಯಾ ಮೇಲೆ ಕಾವೀ ವಗದುಟ್ಟಾ
ಭೂವೀವಳಗಿರುವಾ ಚೊಟ್ಟೀ ಕಾಳಿಂಗಾನಾ
ಬಾಲಾವಾ ಹಿಡಿದೂ ಯಳತಂದೂ
ಬಾಲಾವಾ ಹಿಡಿದೂ ಯಳತಂದರ್ಜುನಸ್ವಾಮಿ
ಚೊಟ್ಟೀಮೇಲೆ ಕಾವೀ ವಗದುಟ್ಟಾ                                                                   ॥18 ॥
ಹಸಿದಾ ಹಾರುವನ ಕೂಡೆ ಎಷ್ಟೊಂದು ದೊಂದಕವೇ
ಹುಡುಕ್ಯಾನೇ ಚಂದಾ ಚಳಕೀಯಾ
ಹುಡುಕ್ಯಾನೇ ಚಂದಾ ಚಳಕೀಯಾ ಮಡಿವಾಳರಣ್ಣ
ಮಡದೀಗೆ ಬುದ್ದೀ ಕಲಿಸ್ಯಾನೂ
ಏಳೂ ಬಾಗಿಲಿಗೇ ಏಳು ಮಂದೀ ತಳವಾರ‌್ರೂ
ಆಳುಬಿಟ್ಟು ಅಗಸೇ ತೆಗಿರಯ್ಯ
ಜೋಗೀ ಜಂಗಮರೂ ಬರಲಿಲ್ಲಾ ನಮ್ಮನೆಗೇ
ನಾ ಒಬ್ಬರಿಗೆ ಅಗಸೇ ತೆಗಿಲಿಲ್ಲಾ
ನಿಮ್ಮಂಥಾ ಬುದ್ಧಿಯವರೂ ನಿಮ್ಮಂಥಾ ಮುಖದವರೂ
ನಿಮಗೆ ಬೇಕಾದಾ ಯತಿಗಾಳೂ
ನಿಮಗೆ ಬೇಕಾದಾ ಯತಿಗಾಳೂ ಬಂದೈದೇವೇ
ಅತಿಪ್ರೀತಿಲಿ ಬಾಗೀಲ ತೆಗಿರಯ್ಯ                                                                    ॥19 ॥
ಅಗಸೇ ತೆಗೆದಾರೂ ಬಗೆಸೊನ್ನಾ ತೆಗೆದಾರೂ
ಕೊಟ್ಟೂ ಬನ್ನಿರ‌್ಹೋಗಿ ಗೌಡೇರೂ
ಗೌಡೇರು ಕೊಟ್ಟಾ ಪಡಿಯಾ ಮುಟ್ಟಂಥಾ ದೊರೆಯಲ್ಲಾ
ಚಿಕ್ಕಂದಿಲಿ ತೊಟ್ಟಿ ಭರತಾವಾ !
ಚಿಕ್ಕಂದಿಲಿ ತೊಟ್ಟೀ ಭರತಾವಾ ವಳಗಿರುವಾ
ಹಾಗೆಂಬಾ ಮಾತಾ ಕೊಂಡಾಳೇ ಸೌಭದ್ರೆ
ಕಿರಿಯಣ್ಣಗೊಂದೋಲೇ ಬರೆದಾಳೂ
ಅಣ್ಣಯ್ಯಗೊಂದೋಲೇ ಏನೆಂದೂ ಬರೆದಾಳೂ                                             ॥20 ॥
ಸನ್ಯಾಸಿಗೆ [ಅಡಿಗೇ] ಅಡಬೇಕೇ ?!
ಬಂದಾ ವಾಲೆಗಳಾ ಕುಂತೂ ಓದಿಕೊಂಡೂ
ಅಣ್ಣಯ್ಯ ಪ್ರತಿವಾಲೇ ಬರೆದಾನೂ
ಅಣ್ಣಯ್ಯ ಪ್ರತಿವಾಲೇ ಏನೆಂದೂ ಬರೆದಾನು
ಭಾವನೆಂಟಗೆ ಅಡಿಗೇ ಅಡಬೇಕೂ                                                                  ॥21 ॥
ಸಣ್ಣಕ್ಕಿ ತೊಳಸುತ್ತಾ ಕಣ್ಣೀರಾ ಸುರಿಸುತ್ತಾ
ಕಿರುಬೆರಳುಂಗುರವಾ ಕುಣಿಸುತ್ತಾ
ಅಲ್ಲಂಗಾ ಬೆಲ್ಲಂಗಾ ಬೆಲ್ಲಾದಾ ಪರಮಾನ್ನಾ
ವಲ್ಲೆ ತಾ ಮಾಡಿ ಇಳಿಗ್ಯಾಳೂ
ಹೂರಿಗೆ ಗಾರಿಗೇ ಚಕ್ಕುಲಿ ಸುಕಿನುಂಡೇ
ನಾರೀ ತಾ ಮಾಡಿ ಇಳಿಸ್ಯಾಳೂ
ಮುಚ್ಚೋರೆ ಅತಿರಾಸಾ ಅಂಬಾಡೇ ತಂಬಿಟ್ಟನುಂಡೇ
ರಂಬೇ ತಾಮಾಡೀ ಇಳಿಗಾಳೂ                                                                      ॥22 ॥
ಅಡಿಗೇ ಆದಾವೂ ಅಗ್ಗಾನೀ ಕಾಯಲಿಲ್ಲಾ
ತಣ್ಣೀರಾ ಹೋಗೀ ಮಿಂದು ಬಾರೋ
ತಣ್ಣೀರು ಮೀಯದಕೇ ನಿಮ್ಮಣ್ಣಯ್ಯ ಅಲ್ಲಾ ಕಣೇ
ಗಮ್ಮಾನೇ ಕಾಸೇ ಬಿಸಿನೀರಾ
ಅಡಿಗೇ ಆದಾವೂ ಅಗ್ಗಾನೀ ಕಾದಾವೂ
ಬಾಳೇ ಎಲೆ ಹೋಗಿ ಕೂಯ್ತರೋ
ಬಾಳೇಲೆ ಕ್ಯೂಯ್ಯದಕ್ಕೇ ನಿನ್ನ ಕಿರಿಯಣ್ಣ ಅಲ್ಲಾಕಾಣೇ
ಕಿರಿಯಣ್ಣ ಉಂಬ ಹರಿವಾಣಾ ಬೆಳಗಿಕ್ಕೇ
ಎಡಗೈಲಿ ಎಣ್ಣೇ ಕವುಳೀಗೇ ಬಲಗೈಲಿ ತಂಬೀಗೇ
ಸೌಭದ್ರೆ ಮುಂದಾಗಿ ನಡೆದಾಳೂ
ಸೌಭದ್ರೆ ಮುಂದಾಗೀ ಅರ್ಜುನಸ್ವಾಮೀ ಹಿಂದಾಗೀ
ಬಚ್ಚಾಲರಮನೆಗೇ ನಡೆದಾರೂ                                                                       ॥23 ॥
ಯಣ್ಣೇ ಮಜ್ಜನಮಾಡೀ ಸಣ್ಣ ಸಣ್ಣ ಜಡೆಯಾಬಿಚ್ಚೇ
ತಣ್ಣೀರಾ ಬೆರಸೀ ಬಿಸಿಮಾಡೀ
ಒಂದೂ ಜಡೆ ಬಿಚ್ಚಿದರೆ ಮಲ್ಲಿಗೆ ಹೂವ್ವಿನ ಕಂಪೂ
ಯಾವೂರೂ ಸ್ವಾಮಿ ದೊರೆಗಾಳೂ
ಮೂರೂ ಜಡೆ ಬಿಚ್ಚಿದರೇ ಸಂಪಿಗೆ ಹೂವ್ವಿನಕಂಪೂ
ದೇಶಾಯಾವುದೂ ನನಗ್ಹೇಳೀ                                                                         ॥24 ॥
ಬಡಗಲು ಬಂಕಾಪೂರಾ ರಾಜ್ಯಾನಾಳೂವರಮಗ
ಇಂದಾರಪುರವೇ ನಮಗಾಯಿತೂ
ಇಂದಾರಾಪುರವೇ ನಮಗಾಯಿತೂ ಯಲಹೆಣ್ಣೇ
ಯಾಕೇ ಕೇಳಿದೆಯೇ ಯಲಹೆಣ್ಣೇ                                                                     ॥25 ॥
ಅತ್ತೇ ಕುಂತೀದೇವೀ ಭಾವಾ ಧರ್ಮಾರಾಯರೂ
ನಕುಲ ಸಹದೇವರೇ ಮೈದುನರೂ
ನಕುಲ ಸಹದೇವರೂ ಮಯದುನರೂ ಐದೂ ಮಂದೀ
ಚಂದಾಗೈದಾರೇ ಪುರುದಾಗೇ                                                                         ॥26 ॥
ಅತ್ತೇ ಕುಂತ್ಯಮ್ಮಾ ಭಾವಾ ಧರ್ಮಾರಾಯರೂ
ನಕುಲ ಸಹದೇವರೂ ಮೈದುನರೂ
ನಕುಲ ಸಹದೇವರಾ ಕೇಳಿದಲ್ಲೇ ಎಲೆ ಹೆಣ್ಣೇ
ಮತ್ತೊಬ್ಯಾನ್ಯಾಕೇ ಮರೆತ್ಹೇಣ್ಣೇ
ಚಿಕ್ಕಂದಿಲಿ ನಮ್ಮಾ ಕೊಡುತ್ತೇನೆಂದೈದಾರೇ
ಹೆಸರೂ ಹೇಳೂವದಕೇ ಅನುಮಾನಾ                                                           ॥27 ॥
ಹಾಗೆಂಬಾ ಸುದ್ದೀ ಕೇಳ್ಯಾನರ್ಜುನ ಸ್ವಾಮೀ
ಧರಿಸ್ಯಾನೂ ತನ್ನ ನಿಜರೂಪಾ
ರೂಪೂ ಕಂಡಾಳೇ ಮೂಲ್ಯಾದಾ ಗಂಡಾನಾ
ಮಲ್ಲಿಗೆ ಹೂವ್ವಿನ ದಂಡೇ ಬಲಗೈಲೀ
ನಾಚುತ್ತಾ ನಗುತಾಲೀ ಸೌಭದ್ರೇ ಮನದಲ್ಲೀ
ಕೊರಳೀಗ್ಹಾಕಿದಳೂ ಶಿವದಂಡೇ                                                                      ॥28 ॥
ಹಾರಾಕೀರಗಳಾ ಅರ್ಜುನಸ್ವಾಮಿ ಕೊರಳಿಗೆ ಹಾಕೀ
ನಾಚಿದಳೂ ಸೌಭದ್ರೇ ಮನದಲ್ಲೀ
ನಾಚುತ್ತಾ ನಾಚುತ್ತಾ ಸೌಭದ್ರೇ ಮನದಲ್ಲೀ
ತಲೆಬಾಗೀ ನಿಂದಾಳೂ ಎಡದಲ್ಲೀ                                                                  ॥29 ॥
ಮಡದೀ ವಡಗೂಡೀ ಮಗನಿಂದೇಕಳುಹೀಸೀ
ಸಡಗಾರಾದಲ್ಲೀ ಬಿಲ್ಲು ಹಿಡಿದೂ
ಮಲ್ಲಾ ಯುದ್ದಕ್ಕೇ ಬಲ್ಲಾರಾಮನು ಬಂದಾ
ಮಲ್ಲನೆ ಕಿರುತಮ್ಮಾ ಕೃಷ್ಣಯ್ಯ
ಮೆಲ್ಲನೆ ಕಿರುತಮ್ಮಾ ಕೃಷ್ಣಯ್ಯ ತಾ ಬಂದೂ
ಸಲ್ಲಾ ಹೇಳಿದನೂ ವಳಮಾತೂ
ವಳಮಾತಾ ಕೇಳೀ ಅಣ್ಣಯ್ಯ ಬಂದಾನೂ
ನಿಲ್ಲದೆ ಅರಮನೆಗೇ ತೆರಳೀದಾ                                                                      ॥30 ॥
ಕುಲ್ಲಾಕೌರವನಾ ಬಲವಾ ಕಡಿದಾಡುತ್ತಾ
ಅಲ್ಲಿಂದಾ ಅಟ್ಟೀ ಗಜಪುರಿಗೇ
ಅಲ್ಲಿಂದಾ ಅಟ್ಟೀ ಗಜಪುರಿಗರ್ಜುನಸ್ವಾಮೀ
ನಲ್ಲೇ ವಡಗೂಡೀ ಅರಮನೆಗೇ
ನಲ್ಲೇ ಸೌಭದ್ರೇ ವಡಗೂಡೀ ಅರಮನೆಗ್ಹೋಗೀ
ಅಣ್ಣಯ್ಯನ ಪಾದಕ್ಕೇ ಎರಿಗ್ಯಾನೂ
ಅಣ್ಣಯ್ಯ ಧರ್ಮರಾಯಾ ತಾಯಮ್ಮನೀಗೆರಗೀ
ಗಮ್ಮನ ಮದುವೇಯಾ ಸೌರಣಿಗೇ
ನಾರೀ ಸೌಭದ್ರೇಯಾ ದಾರೇ ಮಂಟಪಕೇ ಕರೆದೂ
ದೇವಾ ಜೋಯಿಸರಾ ವಲ್ಲಾಟಾ
ಜೋಯಿಸರು ಕಂಕಣಕಟ್ಟೀ ನೆರೆದಾರೂ ದಾರೇಮಂಟಪಕ್ಕೇ
ರಾಣೀ ವಾಸಾದ ಬಾಲೇರೂ
ರಾಣಿ ವಾಸಾದ ಬಾಲೆಯರೂ ಕೂಡಿಕೊಂಡೂ
ಹಾಡೀ ಆರತಿಯಾ ಬೆಳೆಗ್ಯಾರೂ                                                                     ॥31 ॥
* * *
7. ಅರ್ಜುನಸ್ವಾಮಿ ಹಾಡು – 2
ನನೆ ಅಕ್ಕಿ ನನಗಡಲೆ ಕೊನೆಯ ಬಾಳೆಹಣ್ಣು
ತಿದ್ದೀನಿ ಅಂಬರಿಗೆ ಸುಲುದಿಕ್ಕೆ
ತಿದ್ದೀನಿ ಅಂಬರಿಗೆ ಸುಲುದಿಕ್ಕಲೀ ಮನಿಯ
ದೇವಾರ್ಜುನನ ವಚನಾವ
ದೇವಾರ್ಜುನನ ವಚನಾವ ಓದುತೀನಿ
ಲಾಲಿಸಿ ಕೇಳಿ ಬಲ್ಲ ಜನರೆಲ್ಲ
ಜನರಲ್ಲಿ ಧನಿಯಾ ಎತ್ತದೆ ಬೆಳಗಾದು
ಅರ್ಜುನಸ್ವಾಮೆದ್ದು ಮುಖ ಮೋಜನ ಮಾಡಾಗ
ಬಂದಾವ ಅರಗಿಣಿ
ಏನ್ ಬಂದ್ರಿ ಅರಗಿಣಿಯೆ ಏನ್ ಬಂದ್ರಿ ಕಿರುಗಿಣಿಯೆ
ಏನ್ ಬಂದ್ರಿ ಬಣ್ಣದ ಹುಲಿಗಿಣಿಯೇ
ಮದುವೆ ಮನೆಗೆ ಹೋಗಿದ್ದಾವು
ಮಜ್ಜಿಗೆ ಬಾನುಂಡಾವು
ಅರಳಿದ ಕ್ಯಾಜಿಗೆಯ ಮುಡಿದಾವು
ಕಲಿಪಾಲಕರ ತಂಗ್ಯಾದಳಂತೆ ಕೌರವರಿಗೆ
ಬದ್ದೇನೆ ಅರಗಿಣಿಯೆ ಬದ್ದೇನೆ ಕಿರಿಗಿಣಿಯೆ
ಬದ್ದೇನೆ ಬಣ್ಣದ ಹುಲಿಗಿಣಿಯೇ
ತಾಯಿ ಕೂಡ ಸರಸ ಗುರುವಿನ ಕೂಡ ಸರಸ ಇದ್ದಾವು
ಸ್ವಾಮಿ ನಿಮಕೂಡೆ ಸರಸಾವು
ಸರಸ ಮೇಲಾಗಿರಿ ರಂಗಯ್ಯನಾಣೆ ಹುಸಿಯಲ್ಲಕ
ಅರ್ಜುನಸ್ವಾಮೆದ್ದು ಮುಖ ಮಜ್ಜನ ಮಾಡಾಗ
ಬಂದಾವ ಏಳು ಅರಗಿಣಿ
ಏನಬಂದ್ರಿ ಅರಗಿಣಿಯೇ ಏನಬಂದ್ರಿ ಕಿರಿಗಿಣಿಯೆ
ಎನಬಂದ್ರಿ ಬಣ್ಣದ ಹುಲಿಗಿಣಿಯೆ
ಮದುವೆ ಮನೆಗೆ ಹೋಗಿದ್ದಾವು
ಅರಳೀದ ಸಂಪಗೆಯ ಮುಡಿದಾವು
ಕಲಿಪಾಲಕರ ತಂಗ್ಯಾದಳಂತೆ ಕೌರವರಿಗೆ
ಬದ್ದೇನರಗಿಣಿಯೇ ಬದ್ದೇನರಗಿಣಿಯೆ
ಬದ್ದೇನ ಬಣ್ಣದ ಹುಲಿಗಿಣಿಯೆ
ತಾಯಿ ಕೂಡ ಸರಸ ತಂದೆ ಕೂಡಿದ್ದಾವು
ಸ್ವಾಮಿ ನಿಮಕೂಡೆ ಅಣಕಾವು
ಸ್ವಾಮಿ ನಿಮಕೂಡೆ ಅಣಕಾವು ಮೇಲಾಗಿರಿಯ
ತಿಮ್ಮಪ್ಪರಾಣೆ ಹುಸಿಯಾಗಿ
ಎತ್ತಂಗದ ಹಲಗೆನಿತ್ತು ಕೈಯಾಗೆ ಬಿಟ್ಟ
ಯಾಲಕ್ಕಿ ಜಂತದ ಬಳೆತೊಟ್ಟು
ಕೊಂತಮ್ಮನ ಮಗ ಹೊರ್ವಾನಂತೆ ಬಿಕ್ಷಾಕೆ
ಎತ್ತಂಗದ ಹಲಗೆನಿತ್ತು ಕೈಯಾಗೆ ಬಿಟ್ಟ
ಯಾಲಕ್ಕಿ ಜಂತದ ಬಳೆತೊಟ್ಟು
ಕೊಂತಮ್ಮನ ಮಗ ಹೊರ್ವಾನಂತೆ ವನವೇಷ
ಅರ್ಜುನಸ್ವಾಮೆದ್ದು ರಾಜ್ಯಂಗಳೇಳುವಾಗ
ತಾಯಮ್ಮ ಬಂದು ಸೆರಗಾ ಹಿಡಿದಾರು
ಇಂದು ಹೋದಾವ ಬರೋದು ಇನ್ನೆಂದಿಗೊ
ಕಣಾದರಗಳಿಗೆ ಇರನಾರೆ
ಹನ್ನೆಲ್ಡು ಉರುಷಾನೆ ಕಲಿಪಾಲಕರ
ತಂಗಿ ತಂದು ಮಠವ ಹೊಗ್ತೀನಿ
ಅರ್ಜುಣಸ್ವಾಮೆದ್ದು ರಾಜ್ಯಂಗಳೇಳುವಾಗ
ಅಕ್ಕಯ್ಯ ಬಂದು ಸೆರಗಾ ಹಿಡಿದಾರು
ಇಂದೋದ ಅರ್ಜುಣ ಬರೋದು ಇನ್ನೆಂದಿಗೊ
ಕಾಣದರಗಳಿಗೆ ಇರಲಾರೆ
ಇಂದೂ ಹೋದಾವ ಇಂದೇನೇ ದಿಟುವೇನೆ
ಇಂದಿಗೆ ಹನ್ನೆರಡು ಉರುಸೇನೆ
ಕಲಿಪಾಲಕರ ತಂಗೀ ತಂದು ಮಠವ ಹೋಗ್ತೀನಿ
ಸತ್ತರೆ ಸಾವು ಇದ್ರೆ ಸುದ್ದಿ
ಕಳ್ಗೊ ಕತ್ತೀಯ ಕಳ್ಗೊ ಗುರ್ತಾಕೆ
ಅರ್ಜುನಸ್ವಾಮೆದ್ದು ಮೆಟ್ಟಿಲ ನಿಳಿವಾಗ
ಹಾಲು ಕೊಡಬಂದು ಇದುರಾಗೆ
ಹಾಲು ಕೊಡಬಂದು ಮಠಕೆ ಸಾಗಾಲೆಂದು
ಮತ್ತೈದು ಹೆಜ್ಜೆ ನಡೆದಾನು
ಮತ್ತೈದು ಹೆಜ್ಜೆ ನಡೆದಾನು ಅರ್ಜುನಸ್ವಾಮಿ
ಅತ್ತೀಮಣೆ ಬಂದು ಇದುರಾಗೆ
ಅತ್ತೀಮಣೆ ಬಂದರೆ ಮಠಕೆ ಸಾಗಲೆಂದು
ಮತ್ತೈದು ಹೆಜ್ಜೆ ನಡೆದಾನು ಅರ್ಜುನಸ್ವಾಮಿ
ಬಾಸಿಂಗ ಬಂದು ಇದುರಾಗಿ
ಬಾಸಿಂಗ ಬಂದರೆ ಮತ್ತೂ ಒಳ್ಳೆದೆಂದು
ಮತ್ತೆಂಟು ಹೆಜ್ಜೆ ನಡೆದಾನರ್ಜುನನಸ್ವಾಮಿ
ಕೇರ‌್ಕುಂಟೆ ಬಂದು ಇದುರಾಗಿ
ಕೇರ‌್ಕುಂಟೆ ಬಂದಾರೆ ಮತ್ತೂ ಒಳ್ಳೆದೆಂದು
ಅವು ಸಾಗಲಿ ನಮ್ಮ ಮಠಕೆಂದು
ಮುಂದೇಳು ಹೆಜ್ಜೆ ನಡೆದಾನರ್ಜುನಸ್ವಾಮಿ
ವಾಲುಗ ಬಂದು ಇದುರಾಗಿ
ವಾಲುಗ ಬಂದಾರೆ ಮಠಕೆ ಸಾಗಲೆಂದು
ಮತ್ತಾರು ಹೆಜ್ಜೆ ನಡೆದಾನರ್ಜುನಸ್ವಾಮಿ
ಎಲೆಕೊಪ್ಲು ಬಂದಾವು ಇದುರಾಗಿ
ಈಳ್ಯೆದೆಲೆ ಬಂದಾರೆ ಮತ್ತೂ ಒಳ್ಳೆದೆಂದು
ಮುಂದೈದು ಹೆಜ್ಜೆ ನಡೆದನುರ್ಜುನಸ್ವಾಮಿ
ಬೇವಿನ ವನಕೆ ಹೋದಾನು ಬೇವಿನ ತುಂಡೆ ಮುರಿದಾನು
ಮುರಿದು ಕಿವಿಯೊಳಗೆ ಸೆಕ್ಕಿ
ಕನ್ನೂಡಿ ತೆಗೆದು ಮುಖನೋಡಿ ಅರ್ಜುನಸ್ವಾಮಿ
ತನ್ನೋಟಕೆ ತಾನೆ ನಗುತಾನೆ
ತನ್ನೋಟಕೆ ತಾನೆ ಏನೆಂದು ನಗುತಾನೆ
ಸಂನ್ಯೇಸಿ ಯಾಸ ತನಗೆ ವರ್ಣೆಂದು
ಕಂಚಿಯ ವನಕೆ ಹೋದಾನರ್ಜುನಸ್ವಾಮಿ
ಕಂಚಿಯ ತುಂಡೆ ಮುರಿದಾನು
ಕಂಚಿಯ ತುಂಡೆ ಮುರಿದು ತಲೆಯೊಳಗೆ ಸೆಕ್ಕಿ
ಕನ್ನೂಡಿ ತೆಗೆದು ಮುಖನೋಡಿ ಅರ್ಜುನಸ್ವಾಮಿ
ತನ್ನೋಟಕೆ ತಾನೆ ನಗುತಾನೆ
ತನ್ನೋಟಕೆ ತಾನೆ ಏನೆಂದು ನಗುತಾನೆ
ಸಂನ್ಯೇಸಿ ಯಾಸ ತನಗೆ ವರ್ಣೆಂದು
ಕೇರಿಯತ್ತ ಮುಖಹಾಕಿ ಊರತ್ತ ಬೆನ್ನ್ಹಾಕಿ
ಸಿಳ್ಳೆಂದು ಸಾಲೆ ಸೆಳೆವಳೆ ರಜಕಾರರ ಹುಡುಗಿ
ನನ್ನೊಂದು ಸಾಲೆ ಸೆಳೆಕೊಡೆ
ಹತ್ತೆಂಟು ವರುಸಾದ ಚಿಕ್ಕರ ಮಡಿಯಲ್ಲದೆ
ತಪ್ಪಿ ಒಬ್ಬರ ಮಡಿಯ ಒಗೆ ನಾನು
ಕೇರಿಯತ್ತ ಮುಖಹಾಕಿ ಊರತ್ತ ಬೆನ್ನಾಕಿ
ಸಿಳ್ಳೆಂದು ಸಾಲೆ ಸೆಳೆವಳೆ ರಜಕಾರರ ಹುಡುಗಿ
ಗುಡುಗುಡು ಗುಟ್ಟಾಲಿ ಗುಡ್ಡ ಬೋರಿಡಾಲಿ
ಸಿಡಿಕೆಂಡಾದ ಮಳೆಯೇ ಸುರಿಯಾಲಿ
ಅಗಸರ ಮನೆಯ ಉಬ್ಬೆಯ ಹರಿವೆ ಹಿಸಿಯಾಲಿ
ಕೌರವರ ಮದ್ವೆ ಮೂರ‌್ದಿನ ತಡೆಯಾಲಿ
ಅಂದ್ಹೇಳಿ ಅರ್ಜುನಸ್ವಾಮಿ ಭೂಮಿ ಮುಟ್ಟಿ
ಸಾಪ ಹೊಡೆದಾನು
ಉಟ್ಟಂತ ಸಾಲೆ ಬಿಚ್ಚಿ ಹರಗೋಲು ಹಾಕಿ
ದಾಟಿಕೊಂಡು ಹೋದ ಬಡಿಮಾಣಿ
ಕಂಚೀನ ತಾಳಗಾರ ಕಂಚೀನ ಕೀಲಗಾರ
ಪುಣ್ಯಳ್ಳರ ಮನೆಯ ಹರಿಕಾರ
ಬಾಗಿಲ ಮುಂದೆ ತಡೆಯಿಲ್ಲದ ತಾಳ ತಗಿರಯ್ಯ
ತಾಳ ತೆಗಿಯೋಕೆ ನಮ್ಮಿಚ್ಚೋ ನಿಮ್ಮಿಚ್ಚೊ
ಕೇಂಡು ಬರುತೀನಿ ನಮ ಒಡಿಯಾನಾ
ನಿಮ್ಮಂತೆ ಕೈಯೋರು ನಿಮ್ಮಂತೆ ಕಾಲೋರು
ನಿಮ್ಮಂತ ಸೂಲಿ ಬುಜದೋರು
ನಮ್ಮಂತೆ ಸೂಲಿ ಬುಜದೊರಾದರೆ
ಅರ್ಜುನ ಭಾವನಲ್ಲದೆ ಪರರಲ್ಲ
ಅರ್ಜುನ ಭಾವನಲ್ಲದೆ ಪರರಲ್ಲ ತಾಳಗಾರ
ತಡೆಯಿಲ್ಲದೆ ತಾಳ ತೆಗಿರಯ್ಯ
ನಾರಾಯಣಸ್ವಾಮಿ ಮುಂದೆ ಅರ್ಜುನಸ್ವಾಮಿ ಹಿಂದೆ ಹೋಗ್ಯಾರು
ನಾರಾಯಣಸ್ವಾಮಿ ಯರಮನೇಲಿ ಹಿಂಗೆ ಹೇಳ್ಯಾರೆ
ಕೆಲ್ಸಂಬುದೇ ಅರಿಯಾರಿ ಬಗ್ಸಿಂಬೂದು ಅರಿಯಾರಿ
ತಂದೀರಿ ಈ ಮನೆಗೊಂದು ಇಧಿಗೋಳ
ದೇಸದ ಮ್ಯಾಲೆ ಹೋಗ ಸನ್ಯಾಸೀನ
ನಾನೇನು ಕರ‌್ಕೊಂಡು ಬಂದುದೇನೆ
ರಾತ್ರಿ ಮನಕಂಡೆದ್ದು ಅವ ಹೋಗ್ತಾನೆ
ಕಟ್ಟಿದ ಕಣಜಾದಾಗೆ ಮುತ್ತಿನ ಮರ ತಕ್ಕೊಂಡು
ಹಿಡಿ ಜೋಗಿ ನಿನ್ನ ಪಡಿನೂರು
ಯಾರು ಕೊಟ್ಟರು ಪರಿಯಾ ಮುಟ್ಟಂತ ಮಗನಲ್ಲ
ಚಿಕ್ಕೆಣ್ಣು ಬಂದು ಪಡಿಯಾ ಕೊಡಬೇಕು
ನಾರಾಯಣಸ್ವಾಮಿ ಮುಂದೆ ಅರ್ಜುನಸ್ವಾಮಿ ಹಿಂದೆ
ಹೋಗ್ಯಾರು ಸುಭದ್ರಿ ಅರಮನೀಗೆ
ಅಣ್ಣಯ್ಯ ಬರೂದು ಅಷ್ಟು ದೂರದಿ ಕಂಡು
ಕೆಂದಾದರೆ ಕಿರಿಮೊಗ್ಗು ಕುಯ್ತಂದು
ಅಣ್ಣನ ಸಿರಿಪಾದ ತೊಳೆದಾಳು
ನಾನಣ್ಣನಾದರೆ ನೀ ತಂಗಿಯಾದರೆ
ಸಂನ್ಯೇಸಿ ಪಾದ ತೊಳಿ ಮಗುವೆ
ಅಷ್ಟೆಂಬ ಮಾತಾ ಕೇಂಡಾಳೆ ಸುಭ್ರದಿ
ಕೇಳಿ ಕೆಂದಾವರೆ ಕಿರಿಮೊಗ್ಗು ಕುಯ್ತಂದು
ಸನ್ಯೇಸಿ ಪಾದ ತೊಳಿದಾಳು
ಕಟ್ಟೀದ ಕಣಜಾದಾಗೆ ನೆಕ್ಕಿ ಮುತ್ತಿನ ಮರ ತಗುದ
ಬಾಗಲಲಿರುವ ಮಗಸವತಿ ಕಾಯಿತಂದು
ಹಿಡಿಜೋಗಿ ನಿನ್ನ ಪಡಿನೂರು
ಆಡೋಕೆ ಗಡಿಗಿಲ್ಲ ಹಿಡಿಯೋಕೆ ಜೋಳಿಗಿಲ್ಲ
ಅಕ್ಕಿ ಊಟಕ್ಕೆ ತೊಳದೀಡೆ ಎಲೆಮಗುವೆ
ಸೊಪ್ಪು ಕುಡಿಸೊಪ್ಪು ಹೆರದೀಡೆ
ಅಣ್ಣನ ಮನಿಗೊಬ್ಬ ಸಂನ್ಯೇಸಿ ಬಂದಿದ್ನಂತೆ
ಅಣ್ಣತಂದು ಅಡಗೀಯ ಆಡಬೇಕು
ಕಡಿಯಕ್ಕಿ ತೊಳುಸೂತ ಕಡುದುಃಖ ಮಾಡುತ
ಮನದಲ್ಲಿ ಅರ್ಜುನನ ನೆನೆವೂತ
ಸೌಭದ್ರಿ ಅಕ್ಕಿಮ್ಯಾಲೆ ಕೋಡಿ ಹರಿಸ್ಯಾಳೆ
ದೊಡ್ಡಾ ಜಗುಲಿಯ ಮೇಲೆ ಉದ್ದಾಗಂಬಳೀನ ಹಾಸಿ
ಏಲಕ್ಕಿ ಜಂತದ ಬಳೆತೊಟ್ಟು ಕುಂತೈದಾನೆ
ಯಾವ ತಾಯಿ ಹಡೆದ ಮಗನಮ್ಮ
ದಿಂಡೇ ಹಾರನ ಕೂಡೆ ಪುಂಡು ತಾನಂಗೂಟಕೆ
ಸರಸರನೆ ಮಾಡೆ ಕೆಲಸನಾ ವರದೇಳಿ
ಸಾರಿ ಹೇಳಿದರು ನೆರಿದೋರು
ಆದಾವು ಅಡುಗೆ ಕಾದಾವು ಕುಡಿನೀರು
ಊಟಕೆ ಏಳು ಎಲೆ ಜೋಗಿ ಅಂದಾರೆ
ಸಣ್ಣಕ್ಕಿ ಅನ್ನವಲ್ಲದೆ ಉಣುವಲ್ಲೆ
ಅಷ್ಟೆಂಬ ಸುದ್ದಿ ಕೇಂಡಾರೆ ಸುಭದ್ರಿ
ತೊಂಡಲರಗಿಣಿಯ ಕರಿದಾಳು
ಕರಿದು ಕೈಯಾಗೆ ಕೊಟ್ಟು ವಾಲೀನ ಹೇಳ್ಯಾಳು
ಹೋಗ್ಬಲ್ಲಿ ಅಣ್ಣಯ್ಯನ ಮನಿತಂಕ
ಹರವಿದ್ದ ಹರವೀಗೆ ಹಾರಿ ಕೊಂಬಿದ್ದ ಕೊಂಬಿಗಾರಿ
ಬೇರಿಲ್ಲ ಮರದೊಳು ನೆಸೆದಾವು ಗಿಣಿಗಳು
ಹೋಗ್ಯಾವು ನಾರಾಯಣಸ್ವಾಮಿ ಅರಮನೆಗೆ
ನಾರಾಯಣಸ್ವಾಮಿಯ ಮನೆಗ್ಹೋದಾವು
ಈ ಓಲೆ ಒಪ್ಪಿಸ್ಯಾವು ಅವರ ಸೆರಗೀಗೆ
ಬಂದಾ ಓಲಿಗಳ ನಿಂದೂ ಓದಿಕೊಂಡು
ಜಾನಿಸಿಕೊಂಡ ಮನಸೀಲಿ
ನಾನಣ್ಣನಾದರೆ ನೀ ತಂಗಿಯಾದಾರೆ
ಸಣ್ಣಕ್ಕಿ ಅನ್ನ ಉಣಲಿಕ್ಕು
ಆದಾವು ಅಡುಗೆ ಕಾದಾವು ಕುಡಿನೀರು
ಊಟಕೇಳು ಎಲಿಜೋಗಿ
ಹಾಂಗೆ ಉಂಡರೆ ನಿನ್ನಣ್ಣಗೆ ಪುಣ್ಯವಿಲ್ಲ
ಎಣ್ಣೆ ಹಚ್ಚಿ ನೀರ ಎರಿ ಮಗುವೆ
ಅಷ್ಟೆಂಬ ಸುದ್ದಿ ಕೇಂಡಾಳು ಸುಭದ್ರಿ
ತೊಂಡಲರಗಿಣಿಯ ಕರೆದು ವಾಲೆಕೊಟ್ಟು
ಹೇಳ್ಯಾಳು ಹೋಗಿಬಲ್ಲಿ ಅಣ್ಣಯ್ಯರ ಮನಿತಂಕ
ಕೊಟ್ಟುಬಲ್ಲಿ ಈ ವಾಲೆ ಅವರ ಕೈಯೊಳಗೆ
ಹರವಿದ್ದ ಹರವೀಗೆ ಹಾರಿ ಕೊಂಬಿದ್ದ ಕೊಂಬಿಗ್ಹಾರ
ಬೇರಿಲ್ದ ಮರಕೆ ನೆಸೆದಾವು ಗಿಣಿಗಳು ಬಂದಾವು
ಸುಭದ್ರಿ ಅರಮನಿಗೆ
ಅವರಣ್ಣನಾದರೆ ನೀವ್ತಂಗಿಯಾದರೆ
ಎಣ್ಣೆ ಹಚ್ಚಿ ಎರಿಬೇಕಂತೆ
ಆದಾವು ಅಡುಗೆ ಕಾದಾವು ಕುಡಿನೀರು
ಸಾನಾಕೆ ಏಳೊ ಎಲಿಜೋಗಿ
ಉಟ್ಟಮಾಡಿ ಬಿಚಿದರೆ ಕಸ್ತೂರಿಮಲ್ಲಿಗೆ ಕೆಂಪು
ಯಾವೂರೊ ಜೋಗಿ ನಿನ್ಮಠ
ಅತ್ತಾನ ಪುರದಾಗೆ ಮಾಲಿಂಗನ ಮಠದಾಗೆ
ಯಾರ್ಯಾರನ ಬಲ್ಲೆ ಗುರುತಾನಾ
ಕುಂತಿ ನಮ್ಮತ್ತೆ ಕುಣಿಕ್ಯಾಲಿ ನಮ ನಾದಿನಿ
ನಕುಲ ಸಾದೇವ ಹಿರಿಭಾವ
ಅವರೈದು ಮಂದಿ ಚಂದಾಗೈದಾರೆ ಪುರದಾಗೆ
ಹಿರಿಯಾರ‌್ನ ಹೇಳಿದೆ ಕಿರಿಯಾರ‌್ನ ಹೇಳಿದೆ
ಮಧ್ಯದವನ್ನ ಮರೆತೆ ಹೆಣ್ಣೆ
ಚಿಕ್ಕಂದೀಲಿ ನನ್ನ ಕೊಟ್ಟೆನಂಥಾ ಇದ್ರು
ಹೆಸರೇಳಾಕೆ ನಾನು ಅಳುತ್ತಿದ್ದಿ
ಹಿತ್ತಾಲ ಹೊರಗೋಗಿ ನಿಟ್ಟೀನ ಬಾಳೆಲೆ ತಂದು
ಹೇಳ್ಯಾಳು ಊಟಕ್ಕೇಳೊ ಜೋಗಿ
ಬಳ್ಯಾಗುಂಡರೆ ನಿನ್ನಣ್ಣಗೆ ಪುಣ್ಯಿಲ್ಲ
ಅಷ್ಟುಂಬ ಗಂಗಾಳ ಬೆಳಗಿಕ್ಕು
ಅಷ್ಟೆಂಬ ಸುದ್ದಿ ಕೇಳ್ಯಾಳು ಸುಭದ್ರಿ
ತೊಂಡಾಲರಗಿಣಿಯ ಕರಿದು ವಾಲೆಕೊಟ್ಟು
ಹೋಗಿಬಲ್ಲಿ ಅಣ್ಣಯ್ಯನ ಮನಿತಂಕ
ಹರವಿದ್ದ ಹರವೀಗೆ ಹಾರಿ ಕೊಂಬಿದ್ದ ಕೊಂಬೆಗಾರಿ
ಬೇರಿಲ್ಲ ಮರಕೆ ನೆಸೆದಾವು ಗಿಣಿಗಳು
ನಾರಾಯಣಸ್ವಾಮಿ ಮನೆಗೋದು
ನಾನಣ್ಣನಾದರೆ ನೀ ತಂಗಿಯಾದರೆ
ನಾ ಉಣ್ಣ ಗಂಗಾಳ ಬೆಳಗಿಕ್ಕು
ಅಷ್ಟೆಂಬಾ ಸುದ್ದಿ ಕೇಂಡಾವು ಗಿಣಿಗಳು
ಬಂದಾವು ಸೌಭದ್ರಿ ಅರಮನಿಗೆ
ಅವರಣ್ಣನಾದರೆ ನೀ ತಂಗಿಯಾದರೆ
ಅವರುಣ್ಣ ಗಂಗಾಳ ತೊಳೆದಿಕ್ಕು
ಆದಾವು ಅಡುಗೆ ಕಾದಾವು ಕುಡಿನೀರು
ಊಟಕೆ ಏಳು ಎಲಿಜೋಗಿ
ಅನ್ನ ಇಕ್ಯಾಳು ಸಾರೂನು ಹನಿಸ್ಯಾಳು
ತುಪ್ಪ ಇಕ್ಕಾದೆ ಮರೆತಿದ್ಲು
ತುಪ್ಪ ಇಕ್ಕಾಕೆ ಬಂದಾಗ ಅರ್ಜುನಸ್ವಾಮಿ
ಸುಭದ್ರಿ ಮುಂಗೈ ಹಿಡಿದಾನು
ಅತ್ತೊಮ್ಮೆ ನೋಡ್ಯಾಳು ಇತ್ತೊಮ್ಮೆ ನೋಡ್ಯಾಳು
ಉಪ್ಪಿನಕಾಯಿ ಇಕ್ಕೋದು ಮರೆತ್ತಿದ್ಹೇಂದ್ಹೇಳಿ
ಹಿತ್ತಾಲ ಹೆರಕಂಡಿ ನೆಸಿದಾಳು ಸೌಭದ್ರಿ
ಬೆಳ್ಳಿ ಉಗಿನೇಣ ಉಗಿದಾಳು
ಬೆಳ್ಳೆ ಉಗಿನೇಣ ಉಗಿದು ಕೈಯಾಗೆ ಹಿಡಿದು
ಕಂಚಿ ಮರಕೆ ಉಗಿನೇಣ ಸುರುದಾಳು
ಅತ್ತೊಮ್ಮೆ ಇತ್ತೊಮ್ಮೆ ನೋಡ್ಯಾನು ಅರ್ಜುನಸ್ವಾಮಿ
ಕಡ್ಗೆ ಬಾವಯ್ಗೆ ಹಗೆಯಾದೆಂದ್ಹೇಳಿ
ಬಗಲಾಗಿನ ಬಾಕ ತೆಗೆದಾನು ಅರ್ಜುನಸ್ವಾಮಿ
ಕನ್ನೆ ಕೊಳ್ನೇಣ ಕೊಯ್ದನರ್ಜುನಸ್ವಾಮಿ
ತನ್ನ ನಿಜರೂಪ ತಿಳಿಸ್ಯಾನು
* * *
8. ಜೋಗಿ ಹಾಡು
ಅಣ್ಣಯ್ಯ ನಿನಮಡದಿ ಹೊನ್ನೂರಿಗೂ ಕರೆತಂದೆ
ಜೋಗಿ ಜಂಗಮರಿಗೆ ಅರಸುದೊಡ್ಡವರಿಗೆ ಒಲಿವಾಳು
ಎಂಬ ಸುದ್ದಿ ನಿನ್ನೆ ಕಂಡೆ ಹೊನ್ನೂರ ಹೊಳೆಯಲ್ಲಿ
ಅಷ್ಟೆಂಬ ಮಾತ ಕೇಳ್ಯಾನೆ ರಾಯ
ಹೊರಟಾನು ಹೊಳಿಕಡಿಗೆ ಯಾಸ ಮರ‌್ಸಿಕೊಂಡು
ನಂದೊಂದೇ ಬಟ್ಟೆ ಸೆಳೆಕೊಂಡು ಅಂದಾನು
ರಾಯರ ಬಟ್ಟೆಲ್ಲದೆ ಇನ್ಯಾರ ಬಟ್ಟೇಯ
ಮುಟ್ಟುವಂಥ ಮಗಳಲ್ಲ ಎಂದಾಳು
ಅಷ್ಟೆಂಬ ಮಾತು ಹೇಳ್ಯಾಳು ಕುಸುಮಾಲೆ
ತನ್ನರಮನೆಗೆ ಹೊರಟಾಳು
ಕಾಸಿನಾಡಿಂದ ದಂಡೆತ್ತಿ ಬಂದಾರು
ಹೋಗಿ ಬರುತೇನೆ ಮನೆ ಜೋಕೆ
ಮನೆಜೋಕೆ ಜನಜೋಕೆ ಕುಸುಮಾಲೆ ನೀ ಜೋಕೆ
ಹಿಂತಿರುಗಿ ಬರುತೇನೆ ಬಲುಬ್ಯಾಗ
ಉಪ್ಪರಿಗೆ ಮ್ಯಾಲೆ ಹೋದಳು ಕುಸುಮಾಲೆ
ಗುಡ್ಡದೊತ್ತಿಂದಲೊಬ್ಬ ಜೋಗಿ ಇಳಿದಾನು
ಬಂದನು ಬೈರೇಜೋಗಿ
ನಿಂದನು ಅಂಗಳದಲ್ಲಿ ಬಲವಲದೆ ಜೋಗಿ ಕುಳಿತಾನು
ಯಾರಮ್ಮ ಮನಿಯೊಳಗೆ ಯಾರಮ್ಮ ಮಠದೊಳಗೆ
ಬೈರೇಜೋಗಿಗೆ ಪಡಿಯಾ ನೀಡಿ ಬನ್ನಿ
ಮರದಲ್ಲೆ ಮುತ್ತ ಮಗೆದಾಳು ಕುಸುಮಾಲೆ
1ಅತಿಗೇರ1 ಕೂಡ್ಹೋಗಿ ಕೊಡಿಬನ್ನಿ ಎಂದಾಳು
ಅತಿಗೇರು ಕೊಟ್ಟ ಪಡಿಯಾ ಮುಟ್ಟಂತ ಮಗನಲ್ಲ
ನೀನು ಬಾರೆ ಪಡಿಯಾ ಕೊಡುಬಾರೆ
ಮರದಲ್ಲಿ ಹೊನ್ನ ಮಗೆದಾಳು ಕುಸುಮಾಲೆ
ಹಿಡಿಯೋ ಬೈರೇಜೋಗಿ ನಿನ ಪಡಿಯ
ಹೊನ್ನ ಕೈಯೊಡ್ಡೋಕೆ ಹೊನ್ನೂರಿನಿಂದ ಬಂದವನಲ್ಲ
ಮರದಲ್ಲಿ ಅಕ್ಕಿ ಮಗೆದಾಳು ಕುಸುಮಾಲೆ
ಹಿಡಿಯೋ ಬೈರೆಜೋಗಿ ನಿನ ಪಡಿಯಾ
ಹೊಸಲಿಂದಾಚೆ ನಿಂತು ಕೊಟ್ಟರೆ
ಯಾವ ದೇವರಿಗೆ ಪ್ರೀತಿಯಮ್ಮ
ಹೊಸಲಿಂದಾಚೆಗೆ ಕಾಲ ತೆಗೆದಿಟ್ಟು
ಹಿಡಿಯೋ ಬೈರೇಜೋಗಿ ನಿನ್ನ ಪಡಿಯಾ
ಹೊತ್ತು 1ಕತ್ಯಾವು1
[1]ಹೊರಗೆ ಬೈಗಾದವು
ಇನ್ನೊಂದು ಮನಿಗೆ ನಡೆಜೋಗಿ
ಕಳಸಿ ಬಾರೆನ್ನ ನೆರಮನಿಗೆ
ಕಳಸಿ ಬರುವುದಕೆ ಕಂದಯ್ಯ ಬಿಡನಲ್ಲ
ಅತ್ತಿಗೇರ ಕೂಡಿ ಕಳಸೂವೆ
ನಿನ್ನ ಅತಿಗೇರು ಚೆಲ್ಲೇರು ಚೆದಿಗೇರು
ಕಲ್ಲಲ್ಲಿ ಮುಳ್ಳಲ್ಲಿ ಎಳೆದಾರು
ನೀನು ಬಾರೆ ನನ್ನ ಕಳಸೂದಕೆ
ಜಗಲಿ ಮೇಲೀಗ ಬಿಡಬೇಕು ಕುಸುಮಾಲೆ
ಜಗಲಿ ಮೇಲೀಗ ಬಾವರು ಮಲಗುವ ತಾವು
ಅಲ್ಲೇನು ಸ್ವಲ್ಪ ಎಡೆನಿಲ್ಲ
ಅಲ್ಲೇನು ಸ್ವಲ್ಪ ಎಡನಿಲ್ದ್ರೆ ಕುಸುಮಾಲೆ
ಮುರುವಿನ ಕೊಟ್ಟೀಗೆ ಕೋಣೇಲಿ
ಕರುಗಳ ಕಟ್ಟುವ ತಾವು ಬಿಡಬೇಕು
ಅಲ್ಲೇನು ಇಷ್ಟಿಂಬ ತಾವಿಲ್ಲ
ಅಲ್ಲೇನು ಇಷ್ಟಿಂಬ ತಾವಿಲ್ದ್ರೆ ಕುಸುಮಾಲೆ
ಕೋಣೆಯ ಒಳಗೆ ಬಿಡಬೇಕು
ಮಾಳಿಗೆ ಒಳಗೆ ಮಾವರು ಮಲಗುವ ತಾವು
ಅಲ್ಲೇನಿಷ್ಟಿಂಬ ಎಡನಿಲ್ಲ
ಅಲ್ಲೇನಿಷ್ಟಿಂಬ ಎಡನಿಲ್ದ್ರೆ ಕುಸುಮಾಲೆ
ಕೋಣೆಯ ಒಳಗೆ ಬಿಡಬೇಕು
ಕೋಣೆಯೊಳಗೆ ಅತ್ತಮ್ಮ ಮಲಗುವ ತಾವು
ಅಲ್ಲೆನಿಷ್ಟಿಂಬ ಎಡನಿಲ್ಲ
ಅಲ್ಲೆನಿಷ್ಟಿಂಬ ಎಡನಿಲ್ದ್ರೆ ಕುಸುಮಾಲೆ
ಅಡಗೀ ಮನೆಯೊಳಗೆ ಬಿಡಬೇಕು
ಅಡಗೀ ಮನೆಯೊಳಗೆ ನಾನು ಮಲಗುವ ತಾವು
ಅಲ್ಲೆನಿಷ್ಟಿಂಬ ಎಡನಿಲ್ಲ
ಅಷ್ಟೆಂಬ ಮಾತು ಹೇಳ್ಯಾಳು ಕುಸುಮಾಲೆ
ಮಾವಿದ್ದರಮನಿಗೆ ಹೋಗ್ಯಾಳು
ಎಂದು ಬರದಿದ್ದ ಕುಸುಮಾಲೆ ಇಂದೇನು ಬಂದೀಯಾ
ಎತ್ತಿಂದ್ಲೂ ಒಬ್ಬ ಕೆಟ್ಟ ಬೈರೇಜೋಗಿ ಬಂದವ್ನೆ
ಇಕ್ಕಿದರೆ ಒಲ್ಲ ಪಡಿಒಲ್ಲ
ನನ್ನ ಮನೆಯಲ್ಲೆ ಇರಗೊಡ
ಇನ್ನು ನಿನ್ನ ಮನೆಯಲ್ಲಿ ಇರಗೊಡನಾದರೆ
ಹೊಡೆದಟ್ಟಿ ಅವನ ಅರಮನಿಗೆ
ಮಾವಗೆ ದಿನ ಹೋಗಿದ್ದು ಮಾವಿನ ಮರಕ್ಕೆ ಹೋದಂಗೆ
ಗಂಡಸಿನ ಹೆಂಗಸು ಹೊಡಿಬೋದೆ
ಅಷ್ಟೆಂಬ ಮಾತು ಹೇಳ್ಯಾಳು ಕುಸುಮಾಲೆ
ಅತಿಗಿದ್ದೀರ ಮನೆಗೆ ನಡೆದಾಳು
ಎಂದು ಬರದಿದ್ದ ಕುಸುಮಾಲೆ ಇಂದೇನು ಬಂದೀಯಾ
ಎತ್ತಿಂದ್ಲೊ ಒಬ್ಬ ಕೆಟ್ಟ ಬೈರೇಜೋಗಿ ಬಂದವ್ನೆ
ಇಕ್ಕಿದರೆ ಒಲ್ಲ ಪಡಿ ಒಲ್ಲ
ನನ್ನ ಮನೆಯಲ್ಲೆ ಇರಗೊಡ
ನಿನ್ನ ಮನೆಯಲ್ಲಿ ಇರಗೊಡನಾದರೆ
ಹಂಡೇಲಿ ಏಳೆಮ್ಮೆ ಕರೆದ ನೊರೆಹಾಲು
ಪಾಯಸಮಾಡಿ ಇಬ್ಬರೊಟ್ಟುಣ್ಣಿ ಹಗಲೂಟ
ಅಷ್ಟೆಂಬ ಮಾತು ಕೇಳ್ಯಾಳೆ ಕುಸುಮಾಲೆ
ತನ್ನರಮನೆಗೆ ಬಂದಾಳೆ
ಹಂಡೇಲಿ ಏಳೆಮ್ಮೆ ಕರೆದ ನೊರೆಹಾಲು
ಪಾಯಸಮಾಡಿ ಬೈರೇಜೋಗಿಗೆ ಈಗ ಹಗಲೂಟ
ಎಲ್ಲದಿಕ್ಯಾಳು ಉಪ್ಪಿನಕಾಯಿ ಮರೆತಾಳು
ಉಪ್ಪಿನಕಾಯಿ ಮತ್ತಿಕ್ಕಾಕೆ ಬಂದಾಗ
ತಟ್ಟನೆ ಮುಂಗೈ ಹಿಡಿದಾನು ಬೈರೇಜೋಗಿ
ಮಾಳಿಗೆ ಒಳಗೆ ಹೋದಾಳು ಕುಸುಮಾಲೆ
ಬೆಳ್ಳಿಯ ನೇಣು ತಕ್ಕೊಂಡು
ಬಾಳೆಯ ವನಕೆ ನಡೆದಾಳು
ಬಾಳೆಯ ವನಕೆ ನಡೆದಾಳು ಕುಸುಮಾಲೆ
ನಿಂಬಿಯಾ ಮರಕೂ ಸರಿನೇಣು ಆದಾಗ
ಹಿತ್ತಲ ಹೊರಗೆ ಹಣಿಕ್ಯಾನು ಬೈರೇಜೋಗಿ
ನಿಂಬಿಯಾ ಹರಿಯಾ ಸರಿನೇಣು ಕಂಡಾನು
ಬಗಲಲ್ಲಿದ್ದ ಬಾಕು ತೆಗೆದಾನು ಬೈರೇಜೋಗಿ
ನಿಂಬಿಯಾ ಹರಿಯಾ ಕೊಯ್ದನು
ಬಾಳೆಹಣ್ಣಿನ ಹಾಗೆ ಭಾವಿಸಿ ದಂಡಿಗೆ ಹೋದೆ
ನಾರಿ ನನ್ನ ಗುರುತ ಮರತೇನೆ
ನಿಂಬಿಹಣ್ಣಿನ ಹಾಗೆ ನಂಬಿಸಿ ದಂಡಿಗೆ ಹೋದೆ
ನಾರಿ ನನ್ನ ಗುರುತಾ ಮರತೇನೆ
* * *



9. ಉತ್ತರದೇವಿ ಹಾಡು
ಅಂಗಳದ ಬಾವಿಗೆ ಅರಗೀನ ಮುಚ್ಚಳ
ಅರಗರಗಿ ನೀರಾ ಮಗಿಯೋಳುತ್ತರದೇವಿ
ಅಲ್ಲೊಬ್ಬ ಜಾಣ ಕಂಡೂ ತಡುದಾನೆ                                                        ॥ಸುವ್ವಿ ॥
ತಡೆದೇನ್ಹೆಳಾನೆ ಬಾಯಾರಿಗೆ ನೀರಾ ಕೊಡುವೇನೆ
ನಿನಗೆ ನೀರು ಕೊಡುವಾಕೆ
ನಿನಗಿಂತ ಚೆಲುವಾರು ಹೋಗಯ್ಯ ಜಲಧೀಗೆ    ॥ಸುವ್ವಿ ॥
ಹರಿವ ನೀರು ಹಾಸಿಂಬೆ ಗುಮ್ಮಿ ನೀರು ಕೆಂಗಣಕು
ನಿನ್ನ ಕೈಯಾನ ನೀರೇ ಸವಿರುಚಿ
ಎಲೆ ಹೆಣ್ಣೆ ಬಾಯಾರಿಗೆ ನೀರಾ ಕೊಡು ಹೆಣ್ಣೆ     ॥ಸುವ್ವಿ ॥
ನೀರಿಗೆ ಹೋದಾಳು ನೀರ್ಗಲ್ಲ ದುರ್ಗಕ್ಕೆ
ತಡವಾದರತ್ತೆ ಬಯ್ದಳು ಬಯ್ನಕಡೆಗೆ
ಗಿಳಿಬಂದು ನೀರ ಕಣಿಕ್ಯಾವು
ಜಾರುಗಲ್ಲು ಹತ್ತಿ ಜಾರ‌್ಬಿದ್ದು ಕೊಡ ಒಡದ್ಹೋಯ್ತು  ॥ಸುವ್ವಿ ॥
ಮಳೆ ಬರುತಿದೆಯೆಂದು ಮರನಾ ಬಳಿ ನಾ ಪೋದೆ
ಕಾಯ್ದೆದ್ದು ಕಡಗ ಒಡೆದೋಯ್ತು ಅತ್ತಮ್ಮ
ಜೋಕಲಿ ಬಿದ್ದು ಸೀರೆ ಹರಿದೋಯ್ತು                                                         ॥ಸುವ್ವಿ ॥
ಅತ್ತೆಯ ಕಾಲದ ಕೊಡ ಮಾವನ ಕಾಲದ ಕೊಡ
ಎತ್ತಿ ಹಾಕಿ ಬಂದೇನೆ ಸೊಸಿಮುಂದೆ                                                        ॥ಸುವ್ವಿ ॥
ಚಿನ್ನಾದ ಕೊಡವಲ್ಲ ರನ್ನಾದ ಕೊಡವಲ್ಲ
ಮಣ್ಣೀನ ಕೊಡಕೇನ ಮಿಟಗೀರಿ ಅತ್ತೆಮ್ಮ
ಅಣ್ಣಯ್ಯನ ಕೈಲಿ ಕೊಡತಾನು ತರಿಸೀನು                                                ॥ಸುವ್ವಿ ॥
ಕೊಡ ಹೋದರೆ ಹೋಗಾಲಿ ಬಳೆ ಹೆಂಗೆ ಒಡೆದೀತು
ಮಾವನ ಮನೆಯ ಸರಳೆಮ್ಮೆ ಬಿಡುತ್ತಿದ್ದೆ
ಕೋಡು ಹೊಡೆದು ಬಳೆಯು ಒಡೆದೊಯ್ತು   ॥ಸುವ್ವಿ ॥
ಬಳೆ ಹೋದಾರೆ ಹೋಗಲಿ ಸೀರೆಂಗೆ ಹರಿದೋಯ್ತು
ಮಾವನ ಮನೆಯ ತೋಟಕೆ ಹೋಗಿದ್ದೆ
ಬಾಳೆಮುಳ್ಳು ಹೊಡೆದು ಸೀರೆ ಹರಿದೋಯ್ತು  ॥ಸುವ್ವಿ ॥
ಬಾಳೆಗೆ ಮುಳ್ಳುಂಟೆ ಬಸಳೀಗೆ ಕೆಂಚುಂಟೆ
ಸೊಸೆಯೇ ನಿನಮಾತು ನಿಜವುಂಟೆ                                                         ॥ಸುವ್ವಿ ॥
ನೀರಿಗೆ ಹೋದಾಳು ನೀರ್ಗಲ್ಲ ದುರ್ಗಕೆ
ತಡವಾದರತ್ತೆ ಬಯ್ದರು ಬಯ್ನಕಡೆಗೆ                                                        ॥ಸುವ್ವಿ ॥
ಗಿಳಿ ಬಂದು ನೀರ ಕಣಿಕ್ಯಾವು
ಜಾರುಗಲ್ಲ ಹತ್ತಿ ಜಾರ‌್ಬಿದ್ದು ಕೊಡ ಒಡೆದೋಯ್ತು   ॥ಸುವ್ವಿ ॥
ಅತ್ತೇಗೂ ಸೊಸೀಗೂ ಹತ್ತೀತು ಎಲೆಕದನಾ
ಹಿತ್ತಲ ಹೊರಗೆ ಒಲೆ ಹೂಡಿ
ಹಿತ್ತಲ ಹೊರಗೆ ಉತ್ತೇಯ ಮರನಡಿ ಒಲೆಹೂಡಿ  ॥ಸುವ್ವಿ ॥
ಉಕ್ಕೇಬಿಟ್ಟ ಮಗನೀಗ ಹಗಲೂಟ ಬಡಿಸಾಗ
ಒಂದೊಂದು ಚಾಡಿ ಹೇಳ್ಯಾಳು   ॥ಸುವ್ವಿ ॥
ಮಾತಿಗುತ್ತರ ಪ್ರತಿಯುತ್ತರ ಕೊಡುತಾಳೆ
ಉತ್ತರದೇವೆಂಬ ಸೊಸಿ ಬ್ಯಾಡ   ॥ಸುವ್ವಿ ॥
ಕುತ್ಕು ಕುಟ್ಟೀನು ಕುಡ್ಕ್ಯಾಗೆ ನೀರು ಹೊತ್ತೀನು
ಉತ್ತರದೇವೆಂಬ ಸೊಸಿಬ್ಯಾಡ
ಕಳ್ಸಿ ಬಾರವಳ್ನಿ ತವರೀಗಿ             ॥ಸುವ್ವಿ ॥
ಕಳ್ಸಿ ಬರುವುದಕೇನು ಸುಮ್ಮನೆ ಬಂದೋಳಲ್ಲ
ಸಾವಿರಕೂಡಿ ಸಭೆಕೂಡಿ
ಸಾವಿರೆಂಬುದು ನಮ್ಮ ಹಾಲಿನ ಬೆಲೆ ಇಲ್ಲ
ಹಾಲು ಮಾರವಳ್ನ ತರಬೋದು  ॥ಸುವ್ವಿ ॥
ಉತ್ತರಕುತ್ತರ ಪ್ರತಿಯುತ್ತರ ಕೊಡುತಾಳೆ
ಉತ್ತರದೇವೆಂಬ ಸೊಸಿಬ್ಯಾಡ – ಎಲೆಮಗನೆ
ಬಿಟ್ಟರೆ ಬಿಡುಮಗನೆ ಮಡದೀಯಾ                                                            ॥ಸುವ್ವಿ ॥
ಮಡದಿ ಬಿಡುವೋಕೆ ಎಪ್ಪತ್ತು ಕೊಟ್ಟಿದೀನಿ
ಹೆತ್ತಮ್ಮನಿಗೆ ನಾ ಮರುಳಾದೆ
ಎಪ್ಪತ್ತು ಕೊಟ್ಟರೂ ನನ್ನ ಕೊಪ್ಪೀನಾ ಬೆಲೆ ಇಲ್ಲ
ಬಿಟ್ಟರೂ ಬಿಡುಮಗನೆ ಮಡದೀಯಾ                                                         ॥ಸುವ್ವಿ ॥
ಕೊಪ್ಪು ಮಾಡೆಣ್ಣಾ ತರುತೀನಿ
ಅತ್ತೇಗೂ ಸೊಸೀಗೂ ಹತ್ತೀತು ಕದನಾ
ಹಿತ್ತಾಲ ಹೊರಗೆ ಒಲಿಹೂಡಿ ಅಡಗಿಮಾಡಿ  ॥ಸುವ್ವಿ ॥
ಹರಗಾಕ್ಹೋಗ ಮಗನೀಗೆ ಹಗಲೂಟಿ
ಹಗಲೂಟ ನಿಕ್ಕಿಕೊಂಡು ಹೇಳ್ಯಾಳು
ಬಿಟ್ಟರು ಬಿಡುಮಗನೆ ಮಡದೀಯಾ                                                          ॥ಸುವ್ವಿ ॥
ಮಡದಿ ಬಿಡುವೋಕೆ ಎಂಬತ್ತು ಕೊಟ್ಟಿದೀನಿ
ಹಡೆದಮ್ಮನಿಗೆ ನಾ ಮರುಳಾದೆ
ಎಂಬತ್ತು ಕೊಟ್ಟರೂ ನನ್ನ ಬಂದಿಯಾ ಬೆಲೆ ಇಲ್ಲ
ಬಂದಿ ಮಾರಿ ಹೆಣ್ಣಾ ತರುತೀನಿ   ॥ಸುವ್ವಿ ॥
ನಾನು ತರುವಾಗ ಇಷ್ಟು ದೊಡ್ಡಾನ ಮಾತಿರ‌್ಲ
ಈಗೆಲ್ಲಿ ಕಲಿತೆ ತಿಪುರಾನ              ॥ಸುವ್ವಿ ॥
ನಟ್ಟಾ ಮಲ್ಲಿಗೆ ನಟ್ಟಂತೆ ಇರುವೂದೆ
ಚಪ್ಪರಕೊಂದು ಜೋಲು ನಸೆದಾವು
ಗಣ್ಣು ಗಣ್ಣಿಗೂ ಮೊಗ್ಗೆ ಅರಳ್ಯಾವು                                                             ॥ಸುವ್ವಿ ॥
ಉತ್ತರಕುತ್ತರ ಪ್ರತಿಯುತ್ತರ ಕೊಡುತಾಳೆ
ಉತ್ತರದೇವೆಂಬ ಸೊಸಿಬ್ಯಾಡ
ಕಳ್ಸಿ ಬಾರವಳ್ನಿ ತವರೀಗಿ             ॥ಸುವ್ವಿ ॥
ಕಳ್ಸಿ ಬರುವುದಕೇನು ಸುಮ್ಮನೆ ಬಂದವಳಲ್ಲ
ಸಾವಿರಕೂಡಿ ಸಭೆಕೂಡಿ ಬಂದವಳ
ಕಳ್ಸಿ ಬರಲಾರೆ ತವರೀಗಿ              ॥ಸುವ್ವಿ ॥
ನೆರೆಮನೆ ಅಕ್ಕಾ ಕೇಳಿ ನೆರಮನೆ ಬಾವ್ನಾ ಕೇಳಿ
ನನ್ನತ್ತೆ ನನ್ನ ಉರಿಸಿದ್ದು
ಬೆಂಕಿಮ್ಯಾಲೆ ಬಾನ ಬಸಿಯಂದ್ರು ನಮ್ಮತ್ತೆ
ಆ ಕೆಲ್ಸ ನನಗೆ ತಿಳಿದಿಲ್ಲ                ॥ಸುವ್ವಿ ॥
ಸಣ್ಣೇಲಿ ಸಾಸುವೆ ಮೊಗೆಯಂದ್ರು ನಮ್ಮತ್ತೆ
ಈ ಕೆಲ್ಸ ನನಗೆ ತಿಳಿದಿಲ್ಲ
ನಡು ಹೊಳೆಯಾಲಿ ಮೊಸರ ಕಡೆಯೆಂದಾರು ನಮ್ಮತ್ತೆ
ಆ ಕೆಲ್ಸ ನನಗೆ ತಿಳಿದಿಲ್ಲ                ॥ಸುವ್ವಿ ॥
ಆ ಕೆಲ್ಸ ನಿನಗೆ ತಿಳಿದಿದ್ರೆ ಉತ್ತರದೇವಿ
ಓಡ್ಹೋಗೆ ನಿನ ತವರೀಗಿ               ॥ಸುವ್ವಿ ॥
ಓಡಿಹೋಗುವುದಕೇನು ಓಡಿಬಂದವಳಲ್ಲ
ಹೇಳ್ಹೋಗುವೆ ನನ್ನಾ ಪುರುಷಾಗೆ                                                              ॥ಸುವ್ವಿ ॥
ಒಂಟೇ ಸಾಲೆಗೆ ಹೋದಳುತ್ತರದೇವಿ
ಒಂಟೇ ನೂರೊಂಟೆ ಮರಿನೂರು
ಮರಿಗಳಿರಾ ನಾ ಹೋತೀನಿ ನನ್ನ ತವರೀಗೆ  ॥ಸುವ್ವಿ ॥
ನೀ ಹೋದಾರೆ ನೀರು ಹೊಯ್ಯುವರ್ಯಾರೆ
ಹುಲ್ಲು ಹಾಕುವರ್ಯಾರೆ ನಾವು ಬರ‌್ತೀವಿ ನಿನಹಿಂದೆ
ನೀರು ಹೊಯ್ಯೋರು ಮಾವ ಹುಲ್ಲು ಹಾಕೋರತ್ತ್ಯಮ್ಮ
ನಾ ಹೋಗುವೆ ನನ ತವರೀಗೆ     ॥ಸುವ್ವಿ ॥
ಆನೆ ಸಾಲೆಗೆ ಹೋದಳುತ್ತರದೇವಿ
ಆನೆ ನೂರಾನೆ ಮರಿನೂರು
ಮರಿಗಳಿರಾ ನಾ ಹೋತೀನಿ ನನ್ನ ತವರೀಗೆ   ॥ಸುವ್ವಿ ॥
ನೀ ಹೋದಾರೆ ನೀರು ಹೊಯ್ಯುವರ್ಯಾರೆ
ಹುಲ್ಲು ಹಾಕುವರ್ಯಾರೆ ನಾವು ಬರ‌್ತೀವೆ ನಿನಹಿಂದೆ
ನೀರು ಹೊಯ್ಯೋರು ಮಾವ ಹುಲ್ಲು ಹಾಕೋರತ್ತಮ್ಮ
ನಾ ಹೋಗೂವೆ ನನ ತವರೀಗೆ   ॥ಸುವ್ವಿ ॥
ಕುದುರೆ ಸಾಲೆಗೆ ಹೋದಳುತ್ತರದೇವಿ
ಕುದುರೆ ನೂರು ಕುದುರೆ ಮರಿನೂರು
ಮರಿಗಳಿರಾ ನಾ ಹೋತೀನಿ ನನ್ನ ತವರೀಗೆ  ॥ಸುವ್ವಿ ॥
ನೀ ಹೋದಾರೆ ನೀರು ಹೊಯ್ಯುವರ್ಯಾರೆ
ಹುಲ್ಲು ಹಾಕುವರ್ಯಾರೆ ನಾವು ಬರ‌್ತೀವಿ ನಿನಹಿಂದೆ
ನೀರು ಹೊಯ್ಯೋರು ಮಾವ ಹುಲ್ಲುಹಾಕೋರತ್ತ್ಯದು
ನಾ ಹೋಗುವೆ ನನ ತವರೀಗೆ     ॥ಸುವ್ವಿ ॥
ಕವುಲಿ ಕೊಟ್ಟಿಗೆಗೆ ಹೋದಳುತ್ತರದೇವಿ
ಕವುಲಿ ನೂರು ಕವುಲಿ ಕರುನೂರು
ಕರುಗಳಿರಾ ನಾ ಹೋತೀನಿ ನನ್ನ ತವರೀಗೆ  ॥ಸುವ್ವಿ ॥
ನೀ ಹೋದಾರೆ ಮುರುವಾ ಹಾಕುವರ್ಯಾರು
ಕರುವ ಬಿಡುವರ್ಯಾರು ನಾವು ಬರ‌್ತೀವಿ ನಿನಹಿಂದೆ
ಮುರುವಾ ಹಾಕೋರು ಮಾವ ಕರುವ ಬಿಡೋರತ್ತ್ಯಮ್ಮ
ನಾ ಹೋಗುವೆ ನನ ತವರೀಗೆ     ॥ಸುವ್ವಿ ॥
ಹೂವಿನ ವನಕೆ ಹೋದಳುತ್ತರದೇವಿ
ಹೂವು ನೂರೂವು ಮೊಗ್ನೂರು
ಗಿಡಗಳಿರಾ ನಾ ಹೋಗುವೆ ನನ ತವರೀಗೆ   ॥ಸುವ್ವಿ ॥
ನೀ ಹೋದಾರೆ ನೀರು ಹಾಕುವರ್ಯಾರೆ
ಹೂ ಕೊಯ್ಯುವರ್ಯಾರೆ ಹೂ ಮುಡಿಯುವವರು ಇನ್ಯಾರೆ
ಹೂ ಕೊಯ್ಯೋರು ಮಾವ ಮುಡಿಯೋಳತ್ತ್ಯಮ್ಮ
ನಾ ಹೋಗುವೆ ನನ ತವರೀಗೆ     ॥ಸುವ್ವಿ ॥
ಕಂಚಿ ನೂರ‌್ಕಂಚಿ ಗಿಡನೂರು
ಗಿಡಗಳಿರಾ ನಾ ಹೋತೀನಿ ನನ ತವರೀಗೆ  ॥ಸುವ್ವಿ ॥
ನೀ ಹೋದಾರೆ ಕಾಯು ಕೊಯ್ಯುವರಾರು
ನೀರು ಹೊಯ್ಯುವರಾರು ನಾವು ಬರುತೀವಿ ನಿನಹಿಂದೆ
ಕಾಯು ಕೊಯ್ಯೋರು ಮಾವಯ್ಯ ನೀರು ಹೊಯ್ಯರತ್ನಮ್ಮ
ನಾ ಹೋತೀನಿ ನನ ತವರೀಗೆ     ॥ಸುವ್ವಿ ॥
ನಿಂಬೀಯ ವನಕೆ ಹೋದಳುತ್ತರದೇವಿ
ನಿಂಬೆ ನೂರ‌್ನಿಂಬೆ ಗಿಡನೂರು
ಗಿಡಗಳಿರಾ ನಾ ಹೋತೀನಿ ನನ ತವರೀಗೆ  ॥ಸುವ್ವಿ ॥
ನೀ ಹೋದಾರೆ ಕಾಯು ಕುಯ್ಯುವರಾರು
ನೀರು ಹೊಯ್ಯುವರಾರು ನಾವು ಬರುತೀವಿ ನಿನಹಿಂದೆ
ಕಾಯು ಕೊಯ್ಯೋರು ಮಾವಯ್ಯ ನೀರು ಹೊಯ್ಕರತ್ಯಮ್ಮ
ನಾ ಹೋತೀನಿ ನನ ತವರೀಗೆ     ॥ಸುವ್ವಿ ॥
ದೊಡಲೀಯ ವನಕೆ ಹೋದಳುತ್ತರದೇವಿ
ದೊಡಲಿನೂರು ಗಿಡನೂರು
ಗಿಡಗಳಿರಾ ನಾ ಹೋತೀನಿ ನನ ತವರೀಗೆ  ॥ಸುವ್ವಿ ॥
ನೀ ಹೋದಾರೆ ಕಾಯು ಕೊಯ್ಯುವರಾರು
ನೀರು ಹೊಯ್ಯವರಾರು ನಾವು ಬರುತೀವಿ ನಿನಹಿಂದೆ
ಕಾಯು ಕೊಯ್ಯೋರು ಮಾವಯ್ಯ ನೀರು ಹೊಯ್ಯೋರತ್ನಮ್ಮ
ನಾ ಹೋತೀನಿ ನನ ತವರೀಗೆ     ॥ಸುವ್ವಿ ॥
ಉಪ್ಪರಿಯೊಳಗೆ ಹೋದಳುತ್ತರದೇವಿ
ಮಾವಯ್ನ ಸಿರಿಪಾದಕೆ ಶರಣೆಂದಾಳು
ಮಾವಯ್ನ ಸಿರಿಪಾದಕೆ ಶರಣೆಂದೇನು ಹೇಳ್ಯಾಳು
ನಾ ಹೋತೀನಿ ನನ ತವರೀಗೆ     ॥ಸುವ್ವಿ ॥
ನಾನೇನು ಹೊಡಿದೆನೆ ನಾನೇನು ಬಡಿದೇನೆ
ನೀವು ಹೊಡೆಯಲಿಲ್ಲ ನೀವೇನು ಬಡಿಯಲಿಲ್ಲ
ನಿಮ ಮಡದಿ ಕೂಡಿ ಇರಲಾರೆ
ನಾ ಹೋಗುವೆ ನನ್ನ ತವರೀಗೆ    ॥ಸುವ್ವಿ ॥
ಅಡಗಿ ಮಾಡರ್ಯಾರೆ ನನಗಿಕ್ಕಾರ್ಯಾರೆ
ನಾನು ಬರ್ತೀನಿ ನಿನಹಿಂದೆ
ಅಡಗಿ ಮಾಡೋರತ್ಯಮ್ಮ ನಿಮಗಿಕ್ಕೋರತ್ತ್ಯಮ್ಮ
ನಾ ಹೋತೀನಿ ನನ ತವರೀಗೆ     ॥ಸುವ್ವಿ ॥
ಉಪ್ಪರಿಯೊಳಗೆ ಹೋದಳುತ್ತರದೇವಿ
ಬಾವಯ್ನ ಸಿರಿಪಾದಕೆ ಸರಣೆಂದಾಳು
ಸರಣೆಂದೇನು ಹೇಳ್ಯಾಳು
ನಾ ಹೋತೀನಿ ನನ ತವರೀಗೆ     ॥ಸುವ್ವಿ ॥
ಅಡಗೀ ಮಾಡರ್ಯಾರೆ ನನಗಿಕ್ಕಾರ್ಯಾರೆ
ನಾನು ಬರ್ತೀನಿ ನಿನಹಿಂದೆ
ಅಡಗಿ ಮಾಡೋರತ್ತ್ಯಮ್ಮ ನಿಮಗಿಕ್ಕೋರತ್ಯಮ್ಮ
ನಾ ಹೋತೀನಿ ನನ ತವರೀಗೆ     ॥ಸುವ್ವಿ ॥
ಉತ್ತರದೇವಿ ದಂಡು ಕಿತ್ತೆದ್ದು ಹೋಗಾಗ
ಮುತ್ತೂರು ದೊರೆ ಕಂಡು ತಡುದಾನೆ
ತಡದೂ ಏನೆಂದು ಹೇಳ್ಯಾನೆ ಬಾ ತಂಗಿ ನಮ್ಮರಮನೆಗೆ
ಅಂದೇಳಿ ಮುತ್ತೂರ ಏರೀಲಿ ಕೊಟ್ಟಾರೆ ಉಡುಗೋರೆ
ಎಂತಾವ ಉಡುಗೊರೆ ಕಂಠೀಯ ಸರವೇ ಉಡುಗೊರೆ   ॥ಸುವ್ವಿ ॥
ಉತ್ತರದೇವಿನಾ ಮಾಳೂರ ದೊರೆ ಕಂಡು ತಡುದಾನೆ
ತಡೆದೂ ಏನೆಂದು ಹೇಳ್ಯಾನೆ ಬಾ ತಂಗಿ ನಮ್ಮರಮನೆಗೆ
ಉತ್ತರದೇವಿ ಅದಕೇನೆಂದು ಹೇಳ್ಯಾಳೆ
ನಿಮ್ಮರಮನೆಗೆ ಬರೋಕೆ ಅಣ್ಣಲ್ಲ ತಮ್ಮಲ್ಲ
ನಾ ಹೋಗುವೆ ನನ್ನ ತವರೀಗೆ    ॥ಸುವ್ವಿ ॥
ಇರುಳು ಚಂದ್ರನ ಬೆಳಕಲ್ಲಿ – ಉತ್ತರದೇವಿ
ಗೋಳೆಂದು ಹೊರಟಾಳು ಅಪ್ಪಯ್ಯನರಮನಿಗೆ  ॥ಸುವ್ವಿ ॥
ಅಪ್ಪಯ್ಯ ಕದ ತೆರಿಯೊ ಅಪ್ಪಾಜಿ ಕದ ತೆರಿಯೊ
ನನ್ನಪ್ಪ ನನಗೆ ಕದ ತೆರಿಯೊ – ಹೊಸಲಲ್ಲಿ
ನಾನು ನಿಲಲಾರೆ ಸೋತು ಬಂದೇನು                                                     ॥ಸುವ್ವಿ ॥
ಚಾಪೆ ಚೆನ್ನಾಗಿ ದೀಪ ದಿವ್ನಾಗಿ
ನಿಮ್ಮಮ್ಮ ಹೊರಗ್ಯವಳೆ – ಉತ್ತರದೇವಿ
ನೀ ಹೊಗವ್ವ ನಮ್ಮಮ್ಮನರಮನಿಗೆ                                                          ॥ಸುವ್ವಿ ॥
ಹೊತ್ತಾಳು ಪುತ್ರಯ್ನ ಎತ್ಯಾಳು ಪಿಟಾರಿಯ
ಇರುಳು ಚಂದ್ರನ ಬೆಳಕಲ್ಲಿ – ಉತ್ತರದೇವಿ
ದಂಡು ಕಿತ್ತೆದ್ದು ಹೊರಟಾವೆ ಅಮ್ಮನರಮನಿಗೆ  ॥ಸುವ್ವಿ ॥
ಅಮ್ಮ ಕದ ತೆರಿಯೆ ಅವ್ವ ಕದ ತೆರಿಯೆ
ನನ್ನವ್ವ ನನಗೆ ಕದ ತೆರಿಯೇ – ಹೊಸಲಲ್ಲಿ
ನಾನು ನಿಲಲಾರೆ ಸೋತು ಬಂದೇನು                                                     ॥ಸುವ್ವಿ ॥
ಒಂದರಿವೆ ತುಂಡು ಹಾಸಿದೆ ಒಂದರಿವೆ ತುಂಡು ಹೊಚ್ಚೀದೆ
ಒಂದೊರುಷ ನಿನ್ನ ಸಲುಹೀದೆ – ಉತ್ತರದೇವಿ
ನನ್ಪಾಡು ನಿನಗೆ ಬಂದೀತೆ           ॥ಸುವ್ವಿ ॥
ಮಿಳ್ಳೇಯ ಹಾಲಿಗೆ ಬೆಳ್ಳಷ್ಟು ತುಪ್ಪಹಾಕಿ
ಹತ್ವರ್ಷ ಸಲುಹೀದೆ – ಉತ್ತರದೇವಿ
ನನ್ಪಾಡು ನಿನಗೆ ಬಂದೀತೆ           ॥ಸುವ್ವಿ ॥
ಇಷ್ಟೆಂಬ ಸುದ್ದಿ ಕೇಂಡಾಳು ತಾಯವ್ವ
ಗೋಳೆಂದು ಅತ್ತಾಳು – ಉತ್ತರದೇವಿ
ಇದು ಏನೆಂದು ಕೇಳ್ಯಾಳು            ॥ಸುವ್ವಿ ॥
ನನ್ಗಂಡ ನನಗೆ ಈ ಗೋಳಿಟ್ಟಾನು
ನನ್ನತ್ತೆ ನನ್ನ ಒಡಲ ಉರಿಸ್ಯಾಳು – ನಮ್ಮವ್ವ
ಹೊಸಿಲ ಹೊರಗೆ ದೂಡ್ಯಾರು      ॥ಸುವ್ವಿ ॥
ಅವರೊಟ್ಟಿ ಉರಿಯಾಲಿ ಕಣ್ಣೆರಡು ಸೀಯಾಲಿ
ಸುಣ್ಣ ಸುರಿದಂಗೆ ಬೇಯಾಲಿ – ಉತ್ತರದೇವಿ
ದೀಪದೆಣ್ಣೆಯಾಗಿ ಉರಿಯಾಲಿ
ಅಮ್ಮನ ಕೂಡಿಕೊಂಡುತ್ತರದೇವಿ
ಗಂಗೇಯ ಬದಿಗೆ ನಡೆದಾಳು – ಏನೆಂದು ಕೆಂಡಾಳು
ಗಂಗಮ್ಮ ತಾಯಿ ಸೆಳೆಕೊಳ್ಳೆ
ತಾವರೇಯ ಹೂವಿನಮೇಲೆ ಕೂತುಕೊಂಡು
ಬೋ ತಪಸ್ಸು ಮಾಡ್ಯಾಳು ಶಿವನಿಗೆ – ಉತ್ತರದೇವಿ
ನಾಡಮೇಲುತ್ತರೆ ಮಳೆಯಾಗಿ ಹರಿದಾಳು
* * *

[1] 1 ಗೌಡೇರ
 1 ಹೋದವು
10. ಕರುಗಳು ಅಗುಚುವ ಹಾಡು
ಹಾರರ ಕಂದಯ್ಯ ಹರಿದಾಡೋ ಚಿನ್ನಯ್ಯ
ಇಬ್ಬಾರೊಂದಾಗೀ ತರಬೂಡೀ
ಇಬ್ಬಾರೊಂದಾಗಿ ತರಬೂಡೀ ನಂಟಪ್ಪಾ
ಹೆಣ್ಣುಂಟೇ ನಿಮ್ಮ ಪುರುದಾಗೇ
ಹೆಣ್ಣಿಗೆ ಬರುವವರೂ ನಿನ್ನ ಮೊನ್ನೆ ಬರಬೇಕಿಲ್ಲೋ
ನಿಮಗಿಂದಾ ಮೊದಲೇ ಕೌರವರೂ
ನಿಮಗಿಂದಾ ಮೊದಲೇ ಕೌರವರೂ ಪಾಂಡವರೂ
ಹೆಣ್ಣಿಗೆ ಮುಡಿದಂಡೆ ಮುಡಿಸ್ಯಾರೇ
ಮುಡಿದಂಡೆ ಕೀಳಿಸುವೇ ಮುಗಿಲೀಗೀಡಾಡುಸುವೆ
ನಾವು ತಂದ ಹೊಸ ದಂಡೇ ಮುಡಿಸೂವೇ                                                    ॥1 ॥
ಕುದುರೇಯಾ ಮೇಲೆ ಚದುರರು ಬಂದೈದಾರೇ
ಬಾ ತಂಗೀ ಪಾದಾ ತೊಳೆಬಹುದೂ
ಕುದುರೇಯಾ ಮೇಲೆ ಚದುರಾರು ಬರಸಲ್ಲಾ
ನಾವು ಪಾದಗಳಾ ತೊಳೆಸಲ್ಲಾ
ನಾವು ಪಾದಗಳಾ ತೊಳೆಸಲ್ಲಾ ನಮ್ಮನೆಯಾ
ಗೌಡೇರೂ ಪಾದಾ ತೊಳೆದಾರೂ
ಗೌಡೇರು ಮುಟ್ಟಿದ ಉದಕಾ ಮುಟ್ಟಂತಾ ದೊರೆಯಲ್ಲಾ
ಚಿಕ್ಕಂದಿಲಿ ಕೊಟ್ಟಾ ಭರತಾವಾ
ಚಿಕ್ಕಂದಿಲಿ ಕೊಟ್ಟಾ ಭರತಾವಾ ವಳಗಿರುವಾ
ಚಿಕ್ಕೆಣ್ಣೇ ಅಡಗೇ ಅಡಬೇಕೂ                                                                              ॥2 ॥
ಆನೇಯಾ ಮೇಲೆ ಅರಸೂಗಳು ಬಂದೈದಾರೇ
ಬಾ ತಂಗೀ ಪಾದಾ ತೊಳೆಬಹುದೂ
ಆನೇಯಾ ಮೇಲೆ ಅರಸೂಗಳು ಬರಸಲ್ಲಾ
ನಾವು ಪಾದಗಳಾ ತೊಳೆಸಲ್ಲಾ
ನಾವು ಪಾದಗಳಾ ತೊಳೆಸಲ್ಲಾ ನಮ್ಮನೆಯಾ
ನಾರೇರೂ ಪಾದಾ ತೊಳೆದಾರೂ
ನಾರೇರು ಕೊಟ್ಟ ಉದುಕಾ ಮುಟ್ಟಂತಾ ದೊರೆಯಲ್ಲಾ
ಪುಟ್ಟಂದಿಲಿ ಕೊಟ್ಟಾ ಭರತಾವಾ
ಪುಟ್ಟಂದಿಲಿ ಕೊಟ್ಟ ಭರತಾವಾ ವಳಗಿರುವಾ
ಪುಟ್ಟೆಣ್ಣೇ ಅಡಿಗೇ ಅಡಬೇಕು                                                                               ॥3 ॥
ಬೇಲೀ ಮೇಲಿರುವಾ ದಾರಾ ಹೀರೇಕಾಯಿ
ದಾರಂಗಾ ತೆಗೆದೂ ಮೆಣಸಿಕ್ಕೀ
ದಾರಂಗಾ ತೆಗೆದೂ ಮೆಣಸಿಕ್ಕಿ ಮೇಲಗರಮಾಡೀ
ಗಮ್ಮಾನೊಗ್ಗರಿಸೇ ಕಿರುತಂಗೀ
ಚಪ್ಪರ ದೊಳಗಿರುವಾ ಬುಟ್ಟಾ ತೊಂಡೇಕಾಯಿ
ಬಟ್ಟಂಗಾ ತೆಗೆದೂ ಮೆಣಸಿಕ್ಕೀ
ಬಟ್ಟಂಗಾ ತೆಗೆದೂ ಮೆಣಸಿಕ್ಕಿ ಮೇಲಗರಮಾಡಿ
ಗಮ್ಮಾನೊಗ್ಗರಿಸೇ ಸೊಸೆಮುದ್ದೇ                                                                     ॥4 ॥
ತೋಟಾದೊಳಗಿರುವಾ ಮೀಟಾ ಬಾಳೇಕಾಯಿ
ಮೀಟಂಗ ತೆಗೆದೂ ಮೆಣಸಿಕ್ಕಿ
ಮೀಟಂಗಾ ತೆಗೆದೂ ಮೆಣಸಿಕ್ಕಿ ಮೇಲಗರಮಾಡೀ
ಗಮ್ಮಾನೊಗ್ಗರಿಸೇ ಕಿರುತಂಗೀ
ಕರುವಾ ಕಟ್ಟೋದೂ ಶೃಂಗೇರೀಪರುವತ್ತಾ
ಮೊದಲಿನ ಜಾಬೀಗೇ ಗುಲಗುಂಜೀ
ಮೊದಲಿನ ಜಾಬೀಗೇ ಗುಲಗುಂಜೀ ನೆಂಟಪ್ಪಾ
ಕರುವಾದರೆ ಬಿಟ್ಟೂ ಹೊಡೆದಾರೂ                                                                   ॥5 ॥
ಸಾಲೇನುಟ್ಟಮ್ಮಾ ಕಾಗಡಿಯಾ ಮುಸಗಿಟ್ಟೂ
ಚಿನ್ನದ ಕಡಿಜಾಬೇ ಬಲಗೈಲೀ
ಚಿನ್ನದ ಕಡಿಜಾಬೇ ಬಲಗೈಯ್ಯಲಿ ತಕ್ಕೊಂಡೂ
ಹೊನ್ನುರು ಬೈಲಿಗೇ ಹೊರಟ್ಹೋಗೀ
ಹೊನ್ನುರು ಬೈಲೀಗೇ ಹೊರಟ್ಹೋಗೀ ತಾಯಮ್ಮಾ
ಕರುವಾ ಕಂಡಲ್ಲೀ ಅಗುಚಾರೂ
ಕರುವಾ ಕಂಡಲ್ಲೀ ಅಗುಚಾರೂ ತಾಯಮ್ಮಾ
ತಾಯಿಕಂಡಾ ಕರುವೂ ಅಗುಚೊಲ್ಲದು                                                            ॥6 ॥
ತಂಪೀಲಿರುವವನೇ, ಕೆಂಪಾನಾಮಾರ್ಯವನೇ
ಕುಂತೂ ಕಿನ್ನರಿಯಾ ನುಡಿಸವನೇ
ಕುಂತೂ ಕಿನ್ನರಿಯಾ ನುಡಿಸುವ ಗೌಳೇರಣ್ಣಾ
ಕರುವಾ ಕಂಡಲ್ಲೀ ಅಗುಚಯ್ಯ
ಅತ್ತರ ಮಗಳಲ್ಲಾ ಮತ್ತೇ ಸೋದರಳಲ್ಲಾ
ನಾನ್ಯಾಕೇ ಕರುವಾ ಅಗುಚಾಲೀ
ಅತ್ತೆರ ಮಗಳಾದೇನೂ  ಮತ್ತೇ ಸೋದರಳಾದೇನೂ
ಕರುವಾ ಕಂಡಲ್ಲೀ ಅಗುಚಯ್ಯ                                                                           ॥7 ॥
ಕರುವಾ ಕಟ್ಟೋದೂ ಕೊಡಚಾದ್ರಿ ಪರುವತ್ತಾ
ಕೊನೆಯಾ ಜಾಬೀಗೇ ಗುಲಗುಂಜೀ
ಕೊನೆಯಾ ಜಾಬೀಗೇ ಗುಲಗುಂಜೀ ನೆಂಟಪ್ಪಾ
ಕರುವಾದರೆ ಬಿಟ್ಟೂ ಹೊಡೆದಾರೂ
ಶಾಲೇನುಟ್ಟಮ್ಮಾ ಕಾಗಡಿಯಾ ಮುಸುಗಿಟ್ಟು
ಬೆಳ್ಳೀ ಕಡಿಜಾಬೇ ಬಲಗೈಲೀ
ಬೆಳ್ಳೀ ಕಡಿಜಾಬೂ ಬಲಗೈಯ್ಯಲಿ ತೆಕ್ಕೊಂಡೂ
ಮುತ್ತುರು ಬೈಲೀಗೇ ಹೊರಟ್ಹೋಗೀ
ಮುತ್ತುರು ಬೈಲಿಗೇ ಹೊರಟ್ಹೋಗೀ ತಾಯಮ್ಮಾ
ಕರುವಾ ಕಂಡಲ್ಲಿ ಅಗುಚ್ಯಾರೂ                                                                          ॥8 ॥
ಕರುವಾ ಕಂಡಲ್ಲಿ ಆಗಚ್ಯಾರೇ ತಾಯಮ್ಮಾ
ಗೋವೂ ಕಂಡ ಕರುವೂ ಅಗುಚೊಲ್ಲದೂ
ಬಿಸ್ಲೀನಲ್ಲಿರುವವನೇ ಬೆಳ್ಳಾನೇ ಮಾರ್ಯವನೇ
ಬೆಳ್ಳೀಯಾ ಕೊಳಲಾ ನುಡಿಸವನೇ
ಬೆಳ್ಳೀಯಾ ಕೊಳಲಾ ನುಡಿಸುವ ಗೌಳೇರಣ್ಣಾ
ಕರುವಾ ಕಂಡಲ್ಲಿ ಅಗುಚಯ್ಯ
ಮಾವನ ಮಗಳೆಲ್ಲಾ ಭಾವಾನಾ ತಂಗ್ಯಲ್ಲಾ
ನಾನ್ಯಾಕೇ ಕರುವಾ ಅಗುಚಾಲೀ
ಮೂವರು ಮಗಳಾದೇನೂ ಬಾವರು ತಂಗ್ಯಾದೇನೂ
ಕರುವಾ ಕಂಡಲ್ಲೀ ಅಗುಚಯ್ಯ                                                                           ॥9 ॥
ನಿನ್ನೇ ಇಡಿಸಿದೆನಲ್ಲೇ ಹೂನ್ನೂ ಗಾಜಿನ ಬಳೆಯಾ
ಎಲ್ಯ್‌ಡಿ ಒಡೆದೇ ಕಿರುತಂಗೀ
ಅಣ್ಣಯ್ಯ ನಿಮ್ಮ ಗೋವೀಗೇ ಮುರವಾನೇ ಹಾಕುತ್ತಿದ್ದೇ
ಬಣ್ಣದ ಕೋಡೀಲೆ ಸೊಣದೀತೂ
ಬಣ್ಣದ ಕೋಡೀಲೆ ಸೊಣದೀತೂ ನಿಮ್ಮ ಗೋವೂ
ಹೊಡಿಯಯ್ಯ ಹುಲ್ಲಿಲ್ಲದಾ ಹೊಲಗಳಿಗೇ                                                        ॥10 ॥
ಮೊನ್ನೆ ಇಡಿಸಿದೆನಲ್ಲೇ ಬೆಳ್ಳೀ ಗಾಜಿನ ಬಳೆಯಾ
ಎಲ್ಲಾಡೀ ಒಡೆದೇ ಸೊಸೆಮುದ್ದೇ
ಅಪ್ಪಯ್ಯ ನಿಮ್ಮ ಆಕಳಿಗೇ ಕಲಗಚ್ಚೂ ಕೊಡುತ್ತಿದ್ದೇ
ಬೆಳ್ಳೀ ಕೋಡಲ್ಲೀ ಹಾದೀತೂ
ಬೆಳ್ಳೀ ಕೋಡಲ್ಲೀ ಹಾದೀತೂ ನಿಮ್ಮ ಗೋವು
ಹೊಡಿಯಯ್ಯ ನೀರಿಲ್ಲದಾ ಕೆರೆಗಳಿಗೇ                                                            ॥11 ॥
ಹೊನ್ನೂರು ಹೊಲದಾಗೇ ಚನ್ನೆಯಾ ಆಡಾಗಾ
ಚನ್ನೆಯ ಕಾಳು ಬಿದ್ದೂ ಬಳೆಕೊಂಕೀ
ಚನ್ನೆಯ ಕಾಳು ಬಿದ್ದೂ ಬಳೆಕೊಂಕಿಯಲೆ ಹೆಣ್ದೆ
ನಮ್ಮ ಮೇಲೆ ಅನ್ಯಾಯಾ ಹೇಳುತೀಯಾ
ಮುತ್ತುರು ಹೊಲದಾಗೇ ಪಗಡೇಯಾನಾಡಾಗಾ
ಪಗಡೇ ಕಾಳು ಬಿದ್ದೂ ಬಳೆಕೊಂಕೀ
ಪಗಡೇ ಕಾಯಿ ಬಿದ್ದೂ ಬಳೆ ಕೊಂಕೀಯಲೆನಾರೀ
ನಮ್ಮ ಮೇಲೇ ಅನ್ಯಾಯ ಹೇಳುತ್ತೀಯಾ                                                      ॥12 ॥
* * *
11. ತೆರೆ ಅಳೆಯುವ ಪದ
ಸರಸತಿ ಸರಣರ ಮಗಳೇ ಕೆರದಲಿ ಕಂಕಣಬಾವಾ
ಕರಸರು ಕಲ್ಯಾಣದಾ ವಚನಾವೇ
ಹಾರೇ ಗುದ್ದಲಿ ಬಂದೂ ಹೆಡಗೇ ಪೀಕಾಸೀ ಬಂದೂ
ಮೂವಾದರ ಮಗನ ವಡಗೂಡೀ
ಮೂವಾದರ ಮಗನಾ ವಡಗೂಡೀ ಗಂಗಮ್ಮ
ಏರೀ ನೋಡದಕ್ಕೇ ಬಂದಾಳೂ
ಏರೀ ನೋಡದಕ್ಕೇ ಬಂದಾಳು ಗಂಗಮ್ಮ ಚಾವಡಿಗೊಂದು
ಇಷ್ಟಾಂತರದೋಲೇ ಬರದಾಳೊ
ಇಷ್ಟಾಂತರದೋಲೇ ಬರದಾಳು ಏನೆಲ್ಲಾ ಬರೆದಾಳೂ
ಸತ್ತಿವಂತಾರುಂಟೇ ಮರುತಾಗೇ                                                                      ॥1 ॥
ತೆರೆಯಾ ನೆಳೆಯೋರುಂಟೂ ತೆರೆಯಾ ಸೋಸುವರುಂಟೂ
ಸತುವಂತಾರುಂಟೂ ಮರುತಾಗೇ
ಹಾಗೆಂಬಾ ಮಾತಾ ಕೇಂಡಾಳೇ ಕುಸುಮಾಲೇ
ಉಪ್ಪರಿಗೆ ವಳಗೇ ನಡೆದಾಳೇ
ಉಪ್ಪರಿಗೆ ವಳಗೇ ನಡೆದಾಳೇ ಕುಸುಮಾಲೆ
ಹೂವಿನ ತಂಬಿಗೆಯೇ ಬಲಗೈಲೀ
ಹೂವಿನ ತಂಬಿಗೆಯೇ ಬಲಗೈಲಿ ತಕ್ಕೊಂಡೂ
ಬಚ್ಚಾಲರಮನೆಗೆ ನಡುದಾಳೂ
ಆರು ಕೊಪ್ಪರಿಗೆ ನೀರು ಕಾಯುತ್ತಾ ಮರುಳುತ್ತಾ
ಗಂದಾದೆಣ್ಣೀಯಾ ಗಮಗುಡಿಸೀ
ಗಂದಾದೆಣ್ಣೇಯಾ ಗಮಗುಡಿಸೀ ಲಗ್ನೀಲೀ
ಎರೆದರೂ ತೈಲಪನಾ ಸತಿಯಾರೂ                                                                 ॥2 ॥
ಹಾಗಂಬಾ ಮಾತಾ ಕೇಂಡಾಳು ಕುಸುಮಾಲೇ
ತಂದಿದ್ದರ ಮನೆಗೇ ನಡುದಾಳೇ
ತಂದಿದ್ದರ ಮನೆಗೇ ನಡುದಾಳೇ ಕುಸುಮಾಲೇ
ಎಂದೂ ಬಾರದ ಕುಸುಮಾಳೇ
ಎಂದೂ ಬಾರದ ಕುಸುಮಾಳೆ ಇಂದೇಕೆ ಬಂದ್ಯಲ್ಲೇ
ಕುಂದ್ರಕೆಕೊಳ್ಳೇ ಮಣೆಕೊಳ್ಳೇ
ಕುಂದ್ರಕ್ಕೇ ಬರಲಿಲ್ಲಾ ನಿಂದ್ರಾಕೆ ಬರಲಿಲ್ಲಾ
ನಾಬಂದ ಬೇಗೇ ಶಿವಬಲ್ಲಾ
ದೊಡ್ಡಕ್ಕೀ ಅನ್ನೂ ಬೆಣ್ಣೇ ಕಾಸಿದ ತುಪ್ಪ
ಹಿತ್ತಾಲರಗೀನಾ ಕರಿಬಳ್ಳೇ
ಹಿತ್ತಾಲರಗೀನಾ ಕರಿಬಳ್ಳೇ ತಂದಿಟ್ಟು
ತಂದೆಗು ಮಗಳೀಗೂ ಹಗಲೂಟಾ
ತಂದೆಗು ಮಗಳೀಗೂ ಹಗಲೂಟಾ ಉಣ್ಣಾಗೆ
ಹ್ಯಾಗಳೆಯಾಲಪ್ಪಾ ತೆರೆಗೋಳಾ
ದೃಡವೊಂದು ಸುದ್ದಾಗಿದ್ರೆ ಅಳೆಬೌದೇ ಎಲೆ ಮಗಳೇ
ಒಂದೇ ಮಾತಿಗೆ ಅಂಜೀದೇ
ಒಂದೇ ಮಾತೀಗೆ ಅಂಜೀದೇ ಕುಂಜೀದೇ
ಬೆಂದಾ ಬೇವಿನಾ ಎಲೆಯಾದೇ                                                                         ॥3 ॥
ಹಾಂಗೆಂಬಾ ಮಾತಾ ಕೇಂಡಾಳೂ ಕುಸುಮಾಲೇ
ತಾಯಿದ್ದರಮನೆಗೇ ನಡೆದಾಳೂ
ತಾಯಿದ್ದರಮನೆಗೇ ನಡೆದಾಳು ಕುಸುಮಾಲೇ
ಕುಂದ್ರಾಕೆ ಕೊಳ್ಳೇ ಚಾಪೆ ಕೊಳ್ಳೇ
ಕುಂದ್ರಾಕೆ ಬರಲಿಲ್ಲಾ ನಿದ್ರಾಕೆ ಬರಲಿಲ್ಲಾ
ನಾ ಬಂದಾ ಬೇಗೇ ಸಿವಬಲ್ಲಾ
ಸಣ್ಣಕ್ಕಿ ಅನ್ನೂ ಬೆಣ್ಣೇ ಕಾಸಿದ ತುಪ್ಪ
ಹಿತ್ತಲರಗೀನಾ ರಸಬಳ್ಳೇ
ಹಿತ್ತಲರಗೀನಾ ರಸಬಳ್ಳೇ ತಂದಿಟ್ಟು
ತಾಯಿಗು ಮಗಳಿಗೊಂದ್ಹಗಲೂಟಾ
ತಾಯಿಗು ಮಗಳಿಗೊಂದ್ಹಗಲೂಟಾ ಲಾಗಾಗ
ಹ್ಯಾಗಳೆಯಲವ್ವಾ ತೆರೆಗಾಳಾ
ದೃಢವೊಂದ್ಸುದ್ದಾಗಿದ್ರೆ ಅಳೆಬೌದೇ ಎಲೆಮಗಳೇ
ಒಂದೇ ಮಾತಿಗೇ ಅಂಜೀದೇ
ಒಂದೇ ಮಾತಿಗೇ ಅಂಜೀದೇ ಕುಂಜೀದೇ
ಬೆಂದಾ ಬೇವಿನಾ ಎಲೆಯದೇ                                                                           ॥4 ॥
ಹಾಗೆಂಬಾ ಮಾತಾ ಕೊಂಡಾಳು ಕುಸುಮಾಳೇ
ಅಣ್ಣಿದ್ದರಮನೆಗೇ ನಡುದಾಳೇ
ಎಂದೂ ಬಾರದ ಕುಸುಮಾಲೇ ಇಂದೇಕೆ ಬಂದಲ್ಲೇ
ಕುಂದ್ರಾಕೆ ಕೊಳ್ಳೇ ಮಣೆ ಕೊಳ್ಳೇ
ಕುಂದ್ರಕ ಬರಲಿಲ್ಲಾ ನಿಂದ್ರಾಕೇ ಬರಲಿಲ್ಲಾ
ನಾಬಂದಾ ಬೇಗೇ ಸಿವಬಲ್ಲಾ
ದೊಡ್ಡಕ್ಕಿ ಅನ್ನಾ ಬೆಣ್ಣೇಕಾಸಿದ ತುಪ್ಪಾ
ಹಿತ್ತಾಲರಗಿನಾ ವಾಟೆಬಳ್ಳೆ
ಹಿತ್ತಾಲರಗಿನಾ ವಾಟೆಬಳ್ಳೆ ತಂದಿಟ್ಟೂ
ಅಣ್ಣಗು ತಂಗೀಗೊಂದ್ಹಗಲೂಟಾ
ಅಣ್ಣಗು ತಂಗೀಗೊಂದ್ಹಗಲೂಟಾ ಉಣ್ಣಾಗ
ಹ್ಯಾಗೆಳೆಯಾಲಣ್ಣಾ ತೆರೆಗಾಳಾ
ದೃಢವೊಂದ್ಸುದ್ದಾಗಿದ್ರೇ ಎಳೆಬೌದೇ ಎಲೆತಂಗೀ
ಒಂದೇ ಮಾತಿಗೇ ಅಂಜೀದೇ
ಒಂದೇ ಮಾತಿಗೇ ಅಂಜೀದೇ ಕುಂಜೀದೇ
ಬೆಂದಾ ಬೇವಿನಾ ಎಲೆಯಾದೆ                                                                           ॥5 ॥
ಹಾಗೆಂಬಾ ಮಾತಾ ಕೇಂಡಾಳೂ ಕುಸುಮಾಲೇ
ಉಪ್ಪರಿಗೆ ವಳಗೇ, ನಡೆದಾಳೂ
ಉಪ್ಪರಿಗೆ ವಳಗೇ ನಡೆದಾಳೂ ಕುಸುಮಾಲೇ
ಹೂವಿನಲ್ಲಿ ಮುಸುಗಿಟ್ಟು ಮಲಗ್ಯಾಳೇ                                                               ॥6 ॥
ಸೋಲೇಳಿರಾಯಾರೇ ಗೆಲನ್ಹೇಳಿರಾಯರೇ
ನೀವೇಳಿದಾ ಗೆಲನಾ ಗೆಲತೀನೀ
ನಾನೇನು ಸೋಲ್ಹೇಳ್ಲೀ ನಾನೇನೂ ಗೆಲನೇಳ್ಲೀ
ಬಿದ್ದಾ ಹೆದ್ದಾಳಿಯಾ ಅಳಿ ಅಂದ್ರೇ
ಹಾಗೆಂಬಾ ಮಾತಾ ಕೇಂಡಾಳೂ ಕುಸುಮಾಲೇ
ಉಪ್ಪರಿಗೆ ವಳಗೇ ನಡೆದಾಳೂ
ಉಪ್ಪರಿಗೆ ವಳಗೇ ನಡೆದಾಳೂ ಕುಸುಮಾಲೇ
ಮುತ್ತೀನಾ ಜಲ್ಲೇ ಬಲಗೈಲೀ
ಮುತ್ತೀನಾ ಜಲ್ಲೇ ಬಲಗೈಲೀ ತಕ್ಕೊಂಡು
ಬಿದ್ದ ಹದ್ದಳಿಗೆಗೆದುರಾಗೀ
ಅತ್ತಮಾರಳೆದಾಳೂ ಇತ್ತ ಮಾರಳೆದಾಳೂ
ಬಿದ್ದ ಹೆದ್ದಳೆಯೂ ಸೈಯ್ಯದೂ                                                                             ॥7 ॥
ಸೋಲೇಳಿರಾಯರೇ ಗೆಲನ್ಹೇಳಿ ರಾಯರೇ
ನೀವೇಳಿದ ಗೆಲವಾ ಗೆಲತೀನೀ
ನಾನೇನು ಸೋಲ್ಹೇಳ್ಲೀ ನಾನೇನೂ ಗೆಲನೇಳ್ಲೀ
ಕಲ್ಲೊಡದೂ ನಾರು ಸಿಗಿಯೆಂದಾ
ಹಾಗೆಂಬಾ ಮಾತಾ ಕೇಂಡಾಳೂ ಕುಸುಮಾಲೇ
ಉಪ್ಪರಿಗೆ ವಳಗೇ ನಡೆದಾಳೂ
ಉಪ್ಪರಿಗೆ ವಳಗೇ ನಡೆದಾಳೂ ಕುಸುಮಾಲೆ
ಉಕ್ಕೀನಾ ಕೊಡಲೀ ಬಲಗೈಲೀ
ಉಕ್ಕೀನಾ ಕೊಡಲೀ ಬಲಗೈಲೀ ತಕ್ಕೊಂಡು
ಕಲ್ಲಿದ್ದ ಗುಡ್ಡಕ್ಕೆ ನಡೆದಾಳೂ
ಕಲ್ಲಿದ್ದ ಗುಡ್ಡಕ್ಕೆ ನಡೆದಾಳೂ ಕುಸುಮಾಲೆ
ಕಲ್ಲೊಡದು ನಾರಾ ಸಿಗುದಾಳೂ                                                                       ॥8 ॥
ಸೋಲೇಳಿ ರಾಯಾರೆ ಗೆಲನೇಳಿ ರಾಯಾರೇ
ನೀವೇಳಿದಾ ಗೆಲವಾ ಗೆಲತೀನೀ
ನಾನೇನು ಸೋಲ್ಹೇಳ್ಲೀ ನಾನೇನು ಗೆಲನೇಳ್ಲೀ
ಸಣ್ಣೇಲಿ ಸಾಸ್ವೇನಳಿಯೆಂದಾ
ಹಾಗೆಂಬಾ ಮಾತಾ ಕೇಂಡಾಳೇ ಕುಸುಮಾಲೇ
ಉಪ್ಪರಿಗೆ ವಳಗೇ ನಡೆದಾಳೂ
ಉಪ್ಪರಿಗೆ ವಳಗೇ ನಡೆದಾಳೂ ಕುಸುಮಾಲೇ
ಮುತ್ತೀನಾ ಸಣ್ಣೇ ಬಲಗೈಲೀ
ಮುತ್ತೀನಾ ಸಣ್ಣೇ ಬಲಗೈಲಿ ಹಿಡಕೊಂಡೂ
ಸಾಸ್ವೇ ರಾಸೀಗೇ ಎದುರಾಗೀ
ಅತ್ತಮೂರಳದಾಳೂ ಇತ್ತಮೂರಳದಾಳೂ
ಸಾಸ್ವೇ ರಾಸೀಯೇ ಸೈಯ್ಯದೂ                                                                       ॥9 ॥
ಸೋಲೇಳಿ ರಾಯರೇ ಗೆಲನೇಳಿ ರಾಯರೇ
ನೀವೇಳಿದ ಗೆಲವಾ ಗೆಲತೀನೀ
ನಾನೇನು ಸೋಲ್ಹೇಳ್ಲೀ ನಾನೇನು ಗೆಲನೇಳ್ಲೀ
ಹರಿಯಾ ಗಂಗೆಯಾ ಅಳಿಯೆಂದಾ
ಹಾಗೆಂಬಾ ಮಾತಾ ಕೇಂಡಾಳು ಕುಸುಮಾಲೆ
ಉಪ್ಪರಿಗೆ ವಳಗೇ ನಡೆದಾಳೂ
ಉಪ್ಪರಿಗೆ ವಳಗೇ ನಡೆದಾಳೂ ಕುಸುಮಾಲೇ
ಬಂಗಾರದ ಕೊಳಗೇ ಬಲಗೈಲೀ
ಬಂಗಾರದ ಕೊಳಗೇ ಬಲಗೈಲಿ ಹಿಡಕೊಂಡು
ಹರಿಯಾ ಗಂಗೇಗೇ ಇದಿರಾಗೀ
ಅತ್ತ ಮೂರು ಅಳೆದಾಳೂ ಇತ್ತ ಮೂರು ಅಳೆದಾಳೂ
ಹರಿಯಾ ಗಂಗೇಯೇ ಸೈಯಾದೂ                                                                 ॥10 ॥
ಹೂವುಗಾರಣ್ಣಾ ಹೂವಿನ ತೊಂಡಲು ಕಟ್ಟು
ಕುಸುಮಾಳೇ ತೆರೆಯೆಳದೂ ಬರುತಾಳೇ
ಮಾವುಗಾರಣ್ಣಾ ಮಾವಿನ ತೊಂಡಲಕಟ್ಟು
ಕುಸುಮಾಲೇ ತೆರೆಯೆಳೆದೂ ಬರುತಾಳೇ
ಕುಸುಮಾಲೇ ತೆರೆಯೆಳೆದೂ ಬರಬರನೇ ಬರುತಾಳೆ
ಜೋಡ ತಂಬಿಗೇಲಿ ಹಣಿನೀರೂ
ಜೋಡ ತಂಬಿಗೇಲೀ ಹಣಿನೀರು ಹಿಡಿಸುತಾ
ಹೊರಟರು ಗಾಜೀನಾ ಜಗಲೀಗೇ                                                                   ॥11 ॥
ದಟ್ಟೀ ಮ್ಯಾಲೆ ದಟ್ಟೀ ದಟ್ಟೀ ಮೇಲೆ ಮೂರು ಗಂಟೂ
ತಪ್ಪೀದರೆ ರುಂಡಾ ಹೊಡಿಸೇನೂ
ಮಾವಲಳಿಯರ ಮನೆಯೂ ನಿಟ್ಟೂ ಕೂಟದ ಕಟಿಗೆ
ತಟ್ಟಾನೆಳತಂದೂ ಒಲೆಹೂಡೀ
ತಟ್ಟಾನೆಳತಂದೂ ಒಲೆಹೂಡೀ ಅಡಿಗೆಯ ಮಾಡೀ
ನಾ ಬಾಣ್ತಿ ಎಂದೂ ಮಲಗಿದ್ದೇ
ನಾ ಬಾಣ್ತಿ ಎಂದೂ ಮಲಗಿದ್ದೇ ಗಂಗಮ್ಮಾ
ಅದುವೊಂದು ತಪ್ಪಾನೊಳಗೀಡೂ
ಬಾಲಾನೆತಿಕೊಂಡೂ ಬಾಗಲಲೀ ನಿಂತಿದ್ದೇ
ಬಾವೈ ಬಂದಿದ್ದೂ ಕಾಣಲಿಲ್ಲಾ
ಬಾವೈ ಬಂದಿದ್ದೂ ಕಾಣಲಿಲ್ಲಾ ಗಂಗಮ್ಮಾ
ಅದುವೊಂದು ತಪ್ಪಾ ಒಳಗೀಡೂ
ರಾಯರು ಮಂಚದ ಕೆಳಗೇ ನಾನು ಮಂಚದ ಮೇಲೆ
ಬಾಲೈಗೇ ಹಾಲಾ ಕುಡಸ್ತಿದ್ದೇ
ಬಾಲೈಗೇ ಹಾಲಾ ಕುಡಿಸ್ತಿದ್ದೆ ಗಂಗಮ್ಮಾ
ಅದು ಒಂದು ತಪ್ಪಾ ಒಳಗೀಡೂ
ಕಾರೇ ಕಾಯ್ಕುಯ್ದು ಒಲೆಹೂಡೀ ಅಡಿಗೇ ಮಾಡಿ
ನಾ ಬಾಣ್ತೀ ಎಂದೂ ಮಲಗಿದ್ದೇ
ನಾ ಬಾಣ್ತೀ ಎಂದೂ ಮಲಗಿದ್ದೆ ಗಂಗಮ್ಮಾ
ಅದು ಒಂದು ತಪ್ಪಾ ಒಳಗೀಡೂ
ಗಂಡಗೆ ತಂಗಾಳಿಕ್ಕೀ ನಾನೂ ಬಿಸಿಯಾನುಂಡೂ
ನಾ ಬಾಣ್ತಿ ಎಂದೂ ಮಲಗಿದ್ದೇ
ನಾ ಬಾಣ್ತೀ ಎಂದೂ ಮಲಗಿದ್ದೇ ಗಂಗಮ್ಮಾ
ಅದು ಒಂದು ತಪ್ಪಾ ಒಳಗೀಡೂ
ತೆರೆಯಾ ಎಳೆದೇನೆಂದೂ ಗರುವಾ ಮಾಡಲುಬೇಡ
ಇದ್ದವು ಮೂರು ಮಕ್ಕಳಾ ಕಳಕೊಂಡೇ                                                          ॥12 ॥
* * *
7.6 ಸಂಕೀರ್ಣ ಪದಗಳು
1. ದೀಪ ಹಚ್ಚುವ ಪದ
ಜೋತಿ ಹೊಚ್ಚೇವೂ ದೂಪಾವಾ ಹಾಕ್ಯೇವೂ
ದೀಪೋಳಿಗೆಂದೂ ಹೊರಟೇವೂ
ಎಣ್ಣೇಲುಟ್ಟೋಳೇ ಎಣ್ಣೇಲೀ ಬೆಳೆಯೋಳೇ
ಎಣ್ಣೇಲಿ ಕಣ್ಣಾ ಬಿಡುವೋಳೇ
ಎಣ್ಣೇಲಿ ಕಣ್ಣಾ ಬಿಡುವೋಳೇ ಜೋತಮ ತಾಯಿ
ಹಿಂದೋದಳು ಇಂದೇ ಬರಬೇಕೊ
ಹಿಂದೋದಳು ಇಂದೇ ಬಂದಿಂದುಟ್ಟಾದರೇ
ಹಾಲೂ ಹಣ್ಣುಗಳೇ ನೈಮಿದ್ದಾ
ಹಾಲುಹಣ್ಣುಗಳೇ ನೈಮಿದ್ದಾ ಮಾಡಿದರೇ
ಬೇಡೀದಾ ವರವಾ ಕೊಡುವೋಳೂ                                                                  ॥1 ॥
ಬತ್ತಿಲುಟ್ಟೋಳೇ ಬತ್ತೀಲಿ ಬೆಳವೊಳೇ
ಬತ್ತೀಲೀ ಕಣ್ಣಾ ಬಿಡುವೋಳೇ
ಬತ್ತೀಲಿ ಕಣ್ಣಾ ಬಿಡುವೊಳೇ ಜೋತಮ್ಮ
ಹಿಂದೋದಳು ಇಂದೂ ಬರಬೇಕೂ
ಹಿಂದೋದಳು ಇಂದೂ ಬಂದಿದ್ದುಂಟಾದರೆ
ಹಾಲುಹಣ್ಣುಗಳೇ ನೈಮಿದ್ದಾ                                                                              ॥2 ॥
ಕಲ್ಲಲ್ಹುಟ್ಟೋಳೇ ಕಲ್ಲಲ್ಲಿ ಬೆಳೆವೋಳೇ
ಕಲ್ಲಲ್ಲಿ ಕಣ್ಣಾ ಬಿಡುವೋಳೇ
ಕಲ್ಲಲ್ಲಿ ಕಣ್ಣಾ ಬಿಡುವೋಳೇ ಜೋತಮ್ಮಾ ತಾಯಿ
ಇಂದೋದಳು ನಾಳೆ ಬರಬೇಕೂ
ಇಂದೋದಳು ನಾಳೆ ಬಂದಿಂದ್ದುಂಟಾದರೆ
ಹಾಲು ಹಣ್ಣುಗಳೇ ನೈಮಿದ್ದಾ                                                                             ॥3 ॥
ಮಣ್ಣಾಗ್ಹುಟ್ಟೋಳೇ ಮಣ್ಣಾಗೆ ಬೆಳೆವೋಳೆ
ಮಣ್ಣಾಗೆ ಕಣ್ಣಾ ಬಿಡುವೋಳೇ
ಮಣ್ಣಾಗೆ ಕಣ್ಣಾ ಬಿಡುವೊಳೆ ಜೋತಮ್ಮ ತಾಯಿ
ಇಂದೋದಳು ಮುಂದೇ ಬರಬೇಕೂ
ಇಂದೋದಳು ಮುಂದೇ ಬಂದದ್ದುಂಟಾದರೆ
ಹಾಲು ಹಣ್ಣುಗಳೇ ನೈಮಿದ್ದಾ
ಹಾಲು ಹಣ್ಣುಗಳೇ ನೈಮಿದ್ದಾ ಮಾಡಿದರೆ
ಬೇಡಿದಾ ವರವಾ ಕೊಡುವೋಳೂ                                                                    ॥4 ॥
ಹುಲ್ಲಾಲುಟ್ಟೋಳೇ ಹುಲ್ಲಾಲಿ ಬೆಳೆವೋಳೆ
ಹುಲ್ಲಾಲಿ ಕಣ್ಣಾ ಬಿಡುವೋಳೇ
ಹುಲ್ಲಾಲಿ ಕಣ್ಣಾ ಬಿಡುವೋಳೇ ಜೋತಮ್ಮ ತಾಯಿ
ಇಂದೋದಳು ಮುಂದೇ ಬರಬೇಕೊ
ಇಂದೋದಳು ಮುಂದೆ ಬಂದಿದ್ದುಂಟಾದರೆ
ಹಾಲು ಹಣ್ಣುಗಳೇ ನೈಮಿದ್ದಾ
ಹಾಲು ಹಣ್ಣುಗಳೇ ನೈಮಿದ್ದಾ ಮಾಡಿದರೆ
ಬೇಡಿದ ವರವಾ ಕೊಡುವೋಳೂ                                                                      ॥5 ॥
ಈ ವೂರ ಬಸವಣ್ಣಾ ಸತ್ತೀವಂತವನಯ್ಯ
ತೋಪೀ ಮೇಲಿರುವಾ ವಡೆಯೋರೂ
ತೋಪೀ ಮ್ಯಾಲಿರುವಾ ವಡೆಯಾನಮ್ಮೈನೋರಿಗೆ
ಹಾಲು ಹಣ್ಣುಗಳೇ ನೈಮಿದ್ದಾ
ಹಾಲು ಹಣ್ಣುಗಳೇ ನೈಮಿದ್ದಾ ಮಾಡಿದರೆ
ಬೇಡಿದಾ ವರವಾ ಕೊಡುವೋರೂ                                                                    ॥6 ॥
ಈ ವೂರಾ ಈ ಸೂರಾ ಸತ್ತೀವಂತವನಯ್ಯ
ತೋಪೀ ಮ್ಯಾಲಿರುವಾ ವಡೆಯೋರೂ
ತೋಪೀ ಮ್ಯಾಲಿರುವಾ ವಡೆಯಾ ನಮ್ಮೈನೋರಿಗೆ
ಹಾಲುಹಣ್ಣುಗಳೇ ನೈಮಿದ್ದಾ ಮಾಡಿದರೆ
ಬೇಡಿದಾ ವರವಾ ಕೊಡುವೋರೂ                                                                    ॥7 ॥
ಈ ವೂರ ಗಣಪಾತಿ ಸತ್ತೀವಂತವನಯ್ಯ
ತೋಪಿ ಮ್ಯಾಲಿರುವಾ ವಡೆಯಾರೂ
ತೋಪೀ ಮ್ಯಾಲಿರುವಾ ವಡೆಯಾ ನಮ್ಮೈನೋರಿಗೆ
ಹಾಲುಹಣ್ಣುಗಳೇ ನೈಮಿದ್ದಾ
ಹಾಲು ಹಣ್ಣುಗಳೇ ನೈಮಿದ್ದಾ ಮಾಡಿದರೆ
ಬೇಡಿದ ವರವಾ ಕೊಡುವೋರೂ                                                                       ॥8 ॥
ಈ ವೂರ ಭೂತರಾಯಾ ಸತ್ತೀವಂತವನಯ್ಯ
ತೋಪೀ ಮ್ಯಾಲಿರುವಾ ವಡೆಯೋರೂ
ತೋಪೀ ಮ್ಯಾಲಿರುವಾ ವಡೆಯಾ ನಮ್ಮೈನೋರಿಗೆ
ಹಾಲು ಹಣ್ಣುಗಳೇ ನೈಮಿದ್ದಾ
ಹಾಲು ಹಣ್ಣುಗಳೇ ನೈಮಿದ್ದಾ ಮಾಡಿದರೆ
ಬೇಡಿದ ವರವಾ ಕೊಡುವೋರೂ                                                                       ॥9 ॥
ಈ ವೂರ ಗ್ರಾಮದ್ದೇವರೂ ಸತ್ತೀವಂತವನಯ್ಯ
ತೋಪೀ ಮೇಲಿರುವಾ ವಡೆಯೋರೂ
ತೋಪೀ ಮ್ಯಾಲಿರುವಾ ವಡೆಯಾ ನಮ್ಮೈನೋರಿಗೆ
ಹಾಲು ಹಣ್ಣುಗಳೇ ನೈಮಿದ್ದಾ
ಹಾಲು ಹಣ್ಣುಗಳೇ ನೈಮಿದ್ದಾ ಮಾಡಿದರೆ
ಬೇಡಿದ ವರವಾ ಕೊಡುವೋರೂ                                                                     ॥10 ॥
ಈ ವೂರ ಹಸುರಾಯಾ ಸತ್ತೀವಂತವನಯ್ಯ
ತೋಪೀ ಮ್ಯಾಲಿರುವಾ ವಡೆಯೋರೂ
ತೋಪೀ ಮ್ಯಾಲಿರುವಾ ವಡೆಯಾ ನಮ್ಮೈನೋರಿಗೆ
ಹಾಲು ಹಣ್ಣುಗಳೇ ನೈಮಿದ್ದಾ
ಹಾಲು ಹಣ್ಣುಗಳೇ ನೈಮಿದ್ದಾ ಮಾಡಿದರೆ
ಬೇಡೀದಾ ವರವಾ ಕೊಡುವೋರೂ                                                                ॥11 ॥
ಈ ವೂರ ಕ್ವಾಣಕಲ್ಲು ಚೌಡಮ್ಮಾ ಸತ್ತೀವಂತವಳಯ್ಯ
ತೋಪೀ ಮ್ಯಾಲಿರುವಾ ವಡೆತೀಯೂ
ತೋಪೀ ಮ್ಯಾಲಿರುವಾ ವಡತೀ ನಮ್ಮಮ್ಮಾಗೆ
ಹಾಲೂ ಹಣ್ಣುಗಳೇ ನೈಮಿದ್ದಾ ಮಾಡಿದರೆ
ಬೇಡೀದ ವರವಾ ಕೊಡುವೋಳು                                                                    ॥12 ॥
* * *
2. ತೊಳಸೀ ಪದ
ಸೂವಿರ ಸಂಗಯ್ಯ ಸುವೀರ ನಿಂಗಯ್ಯ
ಸೂಬಾಂದಲಿ ಬಾರೋ ಬಸವಯ್ಯ                      ॥ಪ ॥
ಆರಲ ಬೆಳಕಲ್ಲೀ ಅಂಗಾಳ ಸಾರಿಸಿ
ರಂಗೋಲೆ ಬರೆದೂ ತೊಳಸೀಗೇ
ರಂಗೋಲೆ ಬರೆದೂ ತೊಳಸೀ ಮಾಲಕ್ಷ್ಮೀಗೇ
ನೋಡೀದರ ದೃಷ್ಟೀ ಪರಿಹಾರಾ                                                                        ॥1 ॥
ಹೊತ್ತಾರೆ ಮುಂಚೆದ್ದೂ ಕೈಕಾಲು ಮುಖ ತೊಳೆದು
ಮಲ್ಲಿಗೇ ವನಕೇ ನಡುದಾರೇ
ಮಲ್ಲಿಗೆ ವನಕೇ ನಡುದಾರೆ ಅಣ್ಣಯ್ಯ
ಮಲ್ಲೀಗೇ ಹೂವಾ ಅಗುದಾರೇ                                                                          ॥2 ॥
ಮೂರು ಖಂಡುಗದಾ ಮಲ್ಲೀಗೆ ಹೂವು ತರಸಿ
ದಂಡೆ ಕಟ್ಟಿಸ್ಯಾರೆ ತೊಳಸೀಗೇ
ದಂಡೆ ಕಟ್ಟಿಸ್ಯಾರೆ ತೊಳಸೀ ಮಾಲಕ್ಷ್ಮೀಗೆ
ನೋಡಿದರ ದೃಷ್ಟೀ ಪರಿಹಾರಾ                                                                          ॥3 ॥
ಸಣ್ಣಕ್ಕಿ ಸಾವೀರಾ ಎಣ್ಣೆ ಮೂಗಂಡುಗ
ಹಣ್ಣಿನಾ ಹೆಡಿಗೇ ಹದಿನಾರೂ
ಹಣ್ಣಿನಾ ಹೆಡಿಗೇ ಹದಿನಾರು ತೊಳಸೀಗೆ
ಬರನಿಲ್ಲದ ಪದವಾ ಬರಕೊಡೀ                                                                          ॥4 ॥
ಬರನಿಲ್ಲದ ಪದವಾ ಬರಕೊಟ್ಟುದುಂಟಾದರೆ
ಜೋಡೆರಡು ಕಾಯಾ ಒಡೆಸೊವೇ
ಜೋಡೆರಡು ಕಾಯಾ ಒಡಸೂವೆ ತೊಳಸಮ್ಮಗೆ
ಜೋಡಿಸಿ ಕರವಾ ಮುಗಿಯೂವೇ                                                                       ॥5 ॥
***
3. ನಾಗರ ಪದ
ಬಾಣಾಗಿಳಿ ಚಂಬೂ ಬಲಗೈಯಾಲಿಡುಕೊಂಡೂ
ನಾಗರಿಗೆ ತನಿಯಾ ನೆರೆದಾರೂ
ನಾಗರಿಗೆ ತನಿಯಾನೇನೆಂದೂ ಎರೆದಾರೂ
ನಾಗಪ್ಪಾನೆಂಬಾ ಮಗಬೇಕೂ
ನಾಗಪ್ಪಾನೆಂಬಾ ಮಗಬೇಕು ಈ ಮನೆಗೇ
ನಾಗಕನ್ನಿಕೆ ಎಂಬಾ ಸೊಸೆಬೇಕೂ                                                                    ॥1 ॥
ಉಪ್ಪರಿಗೆ ಮನೆಬೇಕು ಕೊಪ್ಪರಿಗೆ ಹಣಬೇಕು
ರುಕ್ಮೀಣಿ ಎಂಬಾ ಸೊಸೆಬೇಕೂ
ರುಕ್ಮೀಣಿ ಎಂಬಾ ಸೊಸೆಬೇಕು ಈ ಮನೆಗೇ
ಕೃಷ್ಣದೇವ್ರೆಂಬಾ ಮಗಬೇಕೂ                                                                             ॥2 ॥
ಮಾಳಿಗೆ ಮನೆಬೇಕು ಜೋಳಿಗೇ ಹಣಬೇಕು
ಜಾನಾಕಿ ಎಂಬಾ ಸೊಸೆಬೇಕೂ
ಜಾನಾಕಿ ಎಂಬಾ ಸೊಸೆಬೇಕು ಈ ಮನೆಗೇ
ರಾಮಾದೇವ್ರೆಂಬಾ ಮಗಬೇಕೂ                                                                       ॥3 ॥
ಸೊಸೆಯೂ ಗಂಡ್ಹಡೆಯಾಲೀ ಮಗಳೂ ಹೆಣ್ಹಡೆಯಾಲೀ
ಎಳೆಗಾರೂ ಎಮ್ಮೇ ಕರಿಯಾಲೀ
ಎಳೆಗಾರೂ ಎಮ್ಮೇ ಕರಿಯಾಲೀ ಈ ಮನೆಯಾ
ನಡುಮನೇ ಜೋತೀ ಉರಿಯಾಲೀ                                                                  ॥4 ॥
***
7.6.2 ಪೀಡೆಯ ಹಾಡುಗಳು
1. ಹೋರಿ ಹಾಡು
ಕಾಶಾಳ ಕಾಶಿ ಮಾಶಾಳಮಾಸಿ
ಕಾಶಿಗಿ ಹೋಗಾದು ಯ್ಯ ಹೋರಿ
ಹೋರಿ ಹೆಸರ ಚಾಮಚಾಮಕ
ಬಸವಪ್ಪ ಅವನ ಹೆಸರ
ರಾಂತರಾಗಿತ್ತು ಕಂದನ ಸಾಕ
ಹೇಳಲಿಕೇನು ? ಕೇಳಲಿಕೇನು ?
ಕಾಲಿಗಿ ನಾಲ ಬೆನ್ನಿಗಿ ಧೂಲಾ
ಮೋತಿಗಿ ಹಾಕ್ಯಾರ ಯಾತರ ಮಗಡ
ಬೆಳ್ಳಿ ತಗಡಿನ ಭಾಸಿಂಗ ಮಗಡ
ಮ್ಯಾಲ ಕುಂತಾಳ ಪಾರ್ವತಿ
ಹಿಂದ ಹೊಡಿತಾನ ಪರಮೇಶ್ವರ
ಲಕ್ಕಪ್ಪ ಲಕ್ಕಪ್ಪ ಲಾಲೊ
ಲಕ್ಕಿ ಕಂಟ್ಯಾಗ ಜೇನೊ
ಜೇನು ಬಿಡಿಸಾಂವ ಜಾಣಿರಬೇಕು
ಜಾಣ್ಗೊಂದು ಅಂಗಿರಬೇಕು
ಅಂಗಿಗೊಂದು ಕಿಸೆಯಿರಬೇಕು
ಕಿಸ್ಯಾದಾಗೊಂದು ದುಡ್ಡಿರಬೇಕು
ದುಡ್ಡಿನ ಬೆಲ್ಲ ತರಸಿರಬೇಕು
ಆಕಳ ಗಿಣ್ಣ ಕಾಸಿರಬೇಕು
ಫರಕ ಫುರಕ್ ಸುರದಿರಬೇಕು
ಅಡಕಲ ಸಂದ್ಯಾಗ ಹೇತಿರಬೇಕು
ಅತ್ತಿ ಕೈಲೆ ಬಳಸಿರಬೇಕು.
ಮಾವನ ತಲಿಮ್ಯಾಲ ಹೊರಸಿರಬೇಕು.
ಆಣಿಪೀಣಿ ನಮ್ಮ ಆಕಳ ಮ್ಯಾಲ ಚೆಕ್ಕೋ20
ಹಂಡಕಾಳೋ ಭಂಡಾಕಳೊ
ಕಲಬುರಗಿ ಕಾಶಾಕಳೊ
ಕಳ್ಳರ ಕೈಯ್ಯಗ ಬೆಳ್ಳಿಯ ಕುಡ್ಗೋಲು
ಬೆಳ್ಳಿಯ ಕುಡ್ಗೋಲಿಗಿ ಮಾರಮಾರಹುಲ್ಲು
ಮಾರ ಮಾರ ಹುಲ್ಲಿಗಿ ಬೋರ ಬೋರೆ ಹಾಲು
ಬೋರ ಬೋರ ಹಾಲಿಗಿ ಘಟ್ಟಿ ಘಟ್ಟಿ ಮಸರ
ಘಟ್ಟಿ ಘಟ್ಟಿ ಮಸರೀಗಿ ಕಳ್ ಕಳ್ ತುಪ್ಪ
ಕಳ್ ಕಳ್ ತುಪ್ಪಿಗಿ ಬಳ್ ಬಳ್ ರೊಕ್ಕ
ಆಣಿಪೀಣಿ ನಮ್ಮ ಆಕಳ ಪೀಡಾವಳಿಚಿಕ್ಕೋ21*
ಆಕಳ ಆಕಳ ಇದಿರಬೇಕು
ಆಕಳ ಗಿಣ್ಣ ಕಾಸಿರಬೇಕು
ಫರಕs ಫುರಕs ಸುರದಿರಬೇಕು
ಮೂಲ್ಯಾಗ ಕುಂತು ಹೇತಿರಬೇಕು
ಅತ್ತಿಕೈಲೆ ಬಳಸಿರಬೇಕು
ಮಾವನ ತಲಿಮ್ಯಾಲ ಹೊರಸಿರಬೇಕೊ
ಆಣಿಪೀಣಿ ನಮ್ಮ ಆಕಳ ಪೀಡಾವಳಿ ಚೆಕ್ಕೋ22
[1]*
2. ಕುರಿಯ ಹಾಡು
ಛೈ ಛೈ ಕೆಚ್ಚಗ ಕೈ
ನಾಳೀಗಿ ಬಂದು ಜ್ವಾಳ ಕೊಯ್ಯಿ
ನಾಡಿದ್ದು ಬಂದು ಕೂಲಿ ಒಯ್ಯಿ
ಆಣಿಪೀಣಿ ನಮ್ಮ ಕುರಿಪೀಡಾವಳಿ ಚೆಕ್ಕೋ23*
ಛೈ ಛೈ ಜಾಲಿಕಾಯಿ
ನಾಳೀಗಿ ಬಂದು ಕೊನಿ ಕೊಯ್ಯಿ
ನಾಡದ್ದು ಬಂದು ಕೂಲಿ ಒಯ್ಯಿ
ಆಣಿಪೀಣಿ ನಮ್ಮ ಕುರಿ ಮ್ಯಾಲಿಚೆಕ್ಕೋ24[2]*
3. ಕೋಣಿನ ಹಾಡು
 ಕುಡ್ಡ ಕುಂಬಾರ ಕ್ವಾಣತಂದಾನ
ತೊಡ್ಡ ಬಡಿಲಾರದೆ ತಾನೆ ತಿಂದಾನ
ಮಕ್ಕಳ ಬಂದರ ಝಾಡಿಸಿ ಒದ್ದಾನ
ಹೆಂಡತಿಬಂದರ ಕರ‌್ಕೊಂಡು ಉಂಡಾನ
ಆಣಿಪೀಣಿ ನಮ್ಮ ಕ್ವಾಣಿನ ಮ್ಯಾಲ ಚೆಕ್ಕೋ25[3]*
ಲಕ್ಕಪ್ಪ ಲಕ್ಕಪ್ಪ ಲಾಲೊ
ಲಕ್ಕಿ ಕಂಟಿ ಸಾಲೊ
ಸಾಲನ್ಯಾಗೊಂದು ಕ್ವಾಣ
ಆ ಕ್ವಾಣ ತರಿಸಿ
ಊರ ತುಂಬಾ ಮೆರಸಿ
ಆಣಿಪೀಣಿ ನಮ್ಮ ಕ್ವಾಣಿನ ಪೀಡಾವಳಿಚೆಕ್ಕೊ26*
4. ಎಮ್ಮೆ ಹಾಡು
ಟುರ ಟುರ ಎಮ್ಮಿ ಕಾಯಿದೇವಣ್ಣ
ಘಟ್ಟಿ ಘಟ್ಟಿ ಮೊಸರ ಉಂಡೇವಣ್ಣ
ಸರ ಸರ ಮಜ್ಜಿಗಿ ಕುಡದೇವಣ್ಣ
ಕಳ್ ಕಳ ತುಪ್ಪ ಸುರದೇವಣ್ಣ
ಆಣಿಪೀಣಿ ನಮ್ಮ ಎಮ್ಮಿ ಪೀಡಾವಳಿಚೆಕ್ಕೋ27*
ಟ್ರು ಟ್ರು ಎಮ್ಮೆ ಕಾಯುತಾ ಬಂದೆ
ಗುಡ್ಡಾ ಗುಡ್ಡಾ ಮೇಯಿಸುತ ಬಂದೆ
ಹೊರಿ ಹೊರಿ ಹುಲ್ಲ ಎಮ್ಮೆಗೆ ತಂದೆ
ಆಣಿಪೀಣಿ ನಮ್ಮ ಎಮ್ಮಿ ಪೀಡಾವಳಿಚೆಕ್ಕೋ28[4]*

20,21,22  ಸಾಯಬಣ್ಣ ಮಕ್ತಪ್ಪ ಗ್ಯಾಂಗಮೆನ್, ಮಲ್ಲಾಬಾದ್–ಅಂಚೆ, ಅಫಜಲಪುರ ತಾಲ್ಲೂಕು, ಗುಲ್ಬರ್ಗ ಜಿಲ್ಲೆ
23,24 ಬಸಪ್ಪ ಭೀಮಪ್ಪಾ ಮೋಟಗಿ, ಮಲ್ಲಾಬಾದ್–ಅಂಚೆ, ಅಫಜಲಪುರ ತಾಲ್ಲೂಕು, ಗುಲ್ಬರ್ಗಾ ಜಿಲ್ಲೆ.
25)  ಶರಣಪ್ಪ ಲಕ್ಕಪ್ಪಸಿಂಗೆ, ಮಲ್ಲಾಬಾದ್–ಅಂಚೆ, ಅಫಜಲಪುರ ತಾಲ್ಲೂಕು, ಗುಲ್ಬಾರ್ಗ ಜಿಲ್ಲೆ.
[4] 26,27,28)  ಶರಣಪ್ಪ ಲಕ್ಕಪ್ಪಸಿಂಗೆ, ಮಲ್ಲಾಬಾದ್–ಅಂಚೆ, ಅಫಜಲಪುರ ತಾಲ್ಲೂಕು, ಗುಲ್ಬರ್ಗ ಜಿಲ್ಲೆ.
***
8. ಫರಾಳ ತೋರುವ ಹಾಡುಗಳು
೧
ಗೌರವ್ವ ಗೌರವ್ವ ಹೂವಾ ಮುಡಿಯವ್ವ
ಅವರಿ ಹಂತಾ ಅಣ್ಣಿರಲಿ ತೊಗರಿ ಹಂತಾ ತಮ್ಮಿರಲಿ
ಮನ್ನೇರಂತಾ ಮಾವಿರಲಿ ಸೆಟ್ಟೆರಂಥಾ ಭಾವಿರಲಿ
ತಾಯಿನೆ ಸುಕುಲಿರಲಿ ಗೌರವ್ವ ತಂದಿನೆ ಸುಕುಲಿರಲಿ
ಮತ್ತೈದು ಹೂವಾನೇರುಸ್ತ ಮಕ್ಕಳು ಸುಕುಲಿರಲಿ
ಸುತ್ತೈದು ಹೂವಾನೇರುಸ್ತಾ ಗೌರವ್ವ ಮುತ್ತೈತನ ಸುಕುಲಿರಲಿ.
೨
ಕಾಚಕಲ್ಲಪ್ಪ ಚಿಕಣಿ ಮಲ್ಲಪ್ಪ
ಸೋತೆನೆ ತಾಯಿ ಸೋತಿಲೆ ತಾಯಿ
ಗೆದ್ದೆನೆ ತಾಯಿ ಗೆದಿಯಲಿ ಬೇಕೆ
ಕೂಡಲಿ ಬೇಕೆ ಕುದ್ದರಿ ಬೇಕೆ
ಅತಿಮನಿ ಸೊಸಿ ನಡಿಯಲಿ ಬೇಕೆ
ಹೆಣ್ಣೊಂದು ಗಂಡೊಂದು ಹಡಿಯಲಿ ಬೇಕೆ.
೩
ಯಾರ ಗವರವ್ವ ನೀಲಗಾರ ಗವರವ್ವ
ನಮ್ಮ ಗವರವ್ವ ಮುಟ್ಟಾಗ್ಯಾಳಂದು
ಹಾಲಿಲಿ ತೊಳುದಾರೆ ಹಾಲಾಲಾಗ್ಯಾಳೆ
ತುಪ್ಪುದಿಲಿ ತೊಳುದಾರೆ ತುಪ್ಪತುಪ್ಪಾಗ್ಯಾಳೆ
ಕಾಚಕಲ್ಲಪ್ಪ ಚಿಕಣಿ ಮಲ್ಲಪ್ಪ
ಭಾವ ಮೈದುನ ಕೂಡಿ ದಂಡಾಡ್ಯರೆನೆ
ಸೋತೆನೆತಾಯಿ ಸೋತು ಬೆಳಗಾಗಿ
ಗೆದ್ದೆನೆ ತಾಯಿ ಗೆಲ್ಲಂತುರ ಬೆಳಗಾಗಿ
ಹೆಣ್ಣೊಂದ್ಹಡಿ ಗಂಡೊಂದ್ಹಡಿ ಅತ್ತಿಮಾವುನ್ಹೆಸುರ‌್ಹೇಳು.
೪
ಪಡಪತ್ತರುಳ್ಳ ಕಂದನ ಕಳಸಂದೆ
ದೇವರ ದೇವಕ್ಕಿ ಯಾರು ಯಾರ ಮಾಡಿ
ಜಲಗಾರನ ಮಗಳ ಗಂಗಮ್ಮ ಬಂದಾಳೆ
ಹಾಲಿಲಿ ಮುಟ್ಟಾಗಿ ಹರಸುನಾಗ್ಯಾಳೆ
ತುಪ್ಪುಲೆರದಾಳೆ ತಪ್ಪವನಾಗ್ಯಾಳೆ
ಅತ್ತಿನೆರೆಡು ಬಂದಾವೆ ಮುತ್ತಿನೆಡ್ಡಾರುತಗಿ
ಇತ್ತಿನೆರಡು ಬಂದಾವೆ ಮುತ್ತಿನೆಡ್ಡಾರುತಗಿ
ಸತಿ ಬಂದೆನೆ ತಾಯಿ ಸೇಲತ್ಗಿ ಮಾಡಿ
ಗೆದಿ ಬಂದೆನೆ ತಾಯಿ ಗೇಲತ್ಗಿ ಮಾಡಿ
ಕುದರಿಯ ಮ್ಯಾಲ ಕೂಡಲಿ ಬೇಕೆ
ಹೆಣ್ಣೊಂದು ಗಂಡೊಂದು ಹಡಿಯಲಿ ಬೇಕೆ
ರೇವಣಸಿದ್ಧಯ್ಯಗ ನೆನೆಯಲಿ ಬೇಕೆ
* * *

ಶೀಗಿ ಹಾಡುಗಳು (103 ಪುಟಗಳು)
ಸಿದ್ಧಲಿಂಗೇಶ್ವರ ಸಾಹಿತ್ಯ ಭಂಡಾರ
ವಿರಕ್ತ ಮಠ ಕುಶನೂರ (ಠಾಣಾ)
ತಾ॥ಔರಾದ  ಜಿ॥ಬೀದರ್, 1994
7.    ರಮೇಶ ಜಿ.ಕೆ. :
ನೀತ್ಯುಳ್ಳ ಜ್ಯೋತಿ ನಡೆಮುಂದೆ (125 ಪುಟಗಳು)
(ಅಂಟಿಕೆ-ಪಂಟಿಕೆ ಪದಗಳು)
ಚಕೋರ ಪ್ರಕಾಶನ
ಸೊಪ್ಪುಗುಡ್ಡೆ, ತೀರ್ಥಹಳ್ಳಿ
8.    ರಾಮಸ್ವಾಮಿ ಎಸ್. :
ಹಾಡಾಕೆ ಬೈಗುಂಟೆ ಬೆಳಗುಂಟೆ
(03 ಪುಟಗಳು)
ನಟರಾಜ ಎಂ.ಬಿ. :
ಕನ್ನಡ ಅಧ್ಯಯನ ಸಂಸ್ಥೆ
ಮೈಸೂರು ವಿಶ್ವವಿದ್ಯಾಲಯ, ಮೈಸೂರು, 1977
9.    ವೃಷಭೇಂದ್ರ ಸ್ವಾಮಿ ಎಸ್.ಎಂ. :
ಜಾನಪದ ಸಾಹಿತ್ಯ ದರ್ಶನ   (12 ಪುಟಗಳು)
ಭಾಗ – 10. ಕನ್ನಡ ಅಧ್ಯಯನ ಪೀಠ
ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ,1987
10. ಸುಂಕಾಪುರ ಎಂ.ಎಸ್. :
ಜೀವನ ಜೋಕಾಲಿ (143 ಪುಟಗಳು)
ಗಂಗಿ ಗೌರೀ ಸಂವಾದ
ಕನ್ನಡ ಅಧ್ಯಯನ ಪೀಠ
ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ, 1976
11.  ಸುಂಕಾಪುರ ಎಂ.ಎಸ್.   :
ಜೀವನ ಜೋಕಾಲಿ (142 ಪುಟಗಳು)
ಭಾಗ-4, ಹೋಳೀ ಹಾಡು
ಕರ್ನಾಟಕ ವಿಶ್ವವಿದ್ಯಾಲಯ,
ಧಾರವಾಡ, 1974
12. ಹೆಬ್ಬಾಳೆ ಜಗನ್ನಾಥ :
ಬೀದರ ಜಿಲ್ಲೆಯ ಬುಲಾಯಿ ಹಾಡುಗಳು  (92 ಪುಟಗಳು)
(ನಾವದಗೇರಿ, ಜನವಾಡ ರೋಡ
ಬೀದರ, 1996 ಶ್ರೀಮತಿ ನೀಲಗಂಗಾ (ಸಾವಿತ್ರಿ)
ಜಗನ್ನಾಥ ಹೆಬ್ಬಾಳೆ
13.  ದೊಡಮನಿ ಹಣಮಂತ್ರಾವ  :
ಜಾನಪದ ಹಬ್ಬಗಳು ಮತ್ತು ಜಾತ್ರೆಗಳು (07 ಪುಟಗಳು)
ಕನ್ನಡ ಸಾಹಿತ್ಯ ಪರಿಷತ್ತು, ಬೆಂ., 2004
ಸಹಾಯಕ ಗ್ರಂಥಗಳು
1.    ಜಯಶ್ರೀ ಗಾಯಕವಾಡ :
ಹೈದ್ರಾಬಾದ ಕರ್ನಾಟಕದ ಹಳ್ಳಿ ಹೆಣ್ಣು ಮಕ್ಕಳ ಹಾಡುಗಳು –
ಒಂದು ಅಧ್ಯಯನ, ಅಭಿಷೇಕ ಪ್ರಕಾಶನ, ಗುಲಬರ್ಗಾ,
2002
2.    ಶೋಭಾದೇವಿ ಚಕ್ಕಿ :
ಬೆಳ್ಳಕ್ಕಿ ಹಿಂಡು (ಸಂಪ್ರದಾಯದ ಹಾಡುಗಳು)
ಸಂಸ್ಕೃತಿ ಪ್ರಕಾಶನ, ಸೇಡಂ, 2004
3.    ಶಿವರಾಮ ವ.ನಂ. :
ಹಗೇವು ತುಂಬ್ಯಾವೆ ಹದಿನಾರು
ಮಂಡ್ಯ ಜಿಲ್ಲಾ ಜನಪದ ಕಲಾಮೇಳ, ಹನುಮಸಾಗರ
ತಾ॥ಮದ್ದೂರು, ಜಿ॥ಮಂಡ್ಯ, 1997
ಅರ್ಥಕೋಶ
ಕದ = ಬಾಗಿಲು							ಕಟ್ಟರು = ಕಟ್ಟಿರುವ
ಕಣೆ = ಬಿದಿರುಪೊದೆಯ ಕಿರಿಯ ರಂಬೆ				ಕಣ್ಣೀರು ಹಾಕು = ಸಗಣಿಯಿಂದ ಅಂಗಳ ಸಾರಿಸುವುದು
ಕವಲಿ = ಕವಲು ಬಣ್ಣದ ಹಸು					ಕವುದು = ಕವಿದು
ಕಪ್ಪು = ಸಾದ							ಕರಿಬಳ್ಳಿ = ಕರಿಬಾಳೆಯ ಎಲೆ
ಕಡದಂಬಿ = ಒಂದು ಕಬ್ಬಿಣದ ಸಾಧನ (ಬಾಣ)			ಕಂಬು = ಶಂಖ
ಕಾಗಡಿ = ಒಂದು ಬಗೆಯ ಒಡವೆ, ಸೆರಗಿನ ಮೇಲಿನ ಕಸೂತಿ ಕೆಲಸ.	ಕುಂದ್ರು = ಕುಳಿತಿಕೋ
ಕೆಂದು = ಕೆಂಪು ಬಣ್ಣದ						ಕೆಲೆ = ಹಸುಗಳ ಕೂಗು
ಕೇಸು = ಅಕ್ಕಿಯ ಕೊನೆಯಲ್ಲಿರುವ ತೌಡು				ಕಷಪಾಳ = ಯೋಗದಂಡ
ಕೊಪ್ಪು = ಕಿವಿಯ ಮೇಲಿನ ತೂತಿನಲ್ಲಿ ತೂರುವ ಒಡವೆ, ಜಡೆಯಲ್ಲಿ ತೊಡುವ ಆಭೆ				
ಕಂಜ ಬಾಣ = ಕಾಮ						ಕಂಜರ = ಉಡುದಾರ
ಕರ್ಣ = ಕಿವಿ							ಕಡಲು = ಸಮುದ್ರ
ಕಂತುಹರ = ಶಿವ							ಕಂತೆ = ಕಪನಿ
ಕದರು = ಎಳೆ ತೆಗೆಯುವ ಸಾಧನ					ಕನರಲಿ = ಕೋಪಿಸು
ಕಮ್ಮಟ = ಠಂಕಸಾಲೆ						ಕಮ್ಮಗೋಲ = ಕಾಮ
ಕಬ್ಬುವಿಲ್ಲ = ಮನ್ಮಥ						ಕಲಹ = ಜಗಳ
ಕವಳ = ತುತ್ತು							ಕಸಮಾಡು = ಕಡಿಮೆ ಮಾಡು
ಕೃತಿ = ರಚನೆ							ಕಾಕುದೈವ = ಕೀಳುದೈವ
ಕಾಡಿಕ = ಕಟುಕ							ಕಾಂತೆ = ಹೆಂಡತಿ
ಕಾಮಪಿತ = ವಿಷ್ಣು						ಕಾಮಹರ = ಶಿವ
ಕಿಕ್ಕಿರಿ = ಗುಂಪಾಗು						ಕಿಂಚಿತ್ = ಸ್ವಲ್ಪ, ಹೇಗಾದರು
ಕಿಚ್ಚುಗಣ್ಣ = ಶಿವ							ಕುಕ್ಷಿ = ಹೊಟ್ಟೆ
ಕುಂಟಣಿತನ = ಕುಂಟಲತನ					ಕುತಕ = ವೇಷ
ಕುಂದಣ = ಬಂಗಾರ						ಕುಂಬಿನಿ = ಭೂಮಿ
ಕುಲ್ಲ = ಕ್ಷುಲ್ಲಕ							ಕುಶಲ = ಕ್ಷೇಮ
ಕುಸುಮಶರ = ಕಾಮ						ಕುಳಿ = ತಗ್ಗು
ಕೂರಲಗು = ಚೂಪಾದಕತ್ತಿ						ಕೇರಿ = ಓಣಿ
ಕೇಶ = ಕೂದಲು							ಕೈಗೈ = ಜೋಪಾನು ಮಾಡು
ಕೊನರು = ಚಿಗುರು						ಕೊಳ = ಕೆರೆ
ಕೋಡ್ಗಲ್ಲು = ಶಿಖರ						ಕೋವಿದ = ಕುಶಲ
ಕಾಸಭಾಗ = ಸ್ವಂತಜಾಗೆ						ಕಡ್ಡ = ಒಂದು ತರಹದ ಹುಲ್ಲು
ಕಟಪಟ = ಪ್ರಯತ್ನ						ಕಟವಾಯ = ಬಾಯಿಯ ಇಕ್ಕೆಲ್ಲ
ಕದಲಾತಿ = ಒಪ್ಪಿಗೆ ಪತ್ರ						ಕಂಗ್ರ = ತಕರಾರು
ಕುಸಾಲ = ಬಿತ್ತದೆ ಇರುವ ಬರ					ಕಾಮ್ಯ = ಇಚ್ಚೆ
ಕಾಯುಳ್ಳ = ಒಣಗಿದ ಹೆಂಡಿ, ಸೆಗಣಿ					ಕಾಸಿ = ಕಾಸಿದಾರ, ಪುರವಂತರ ವೇಷ
ಕುರುಳು = ಕುಳ್ಳು, ಹೆಂಡಿಯಿಂದ ದುಂಡಗೆ ಮಾಡಿಸಿ ಒಣಗಿಸಿದ್ದು		ಕುಲ್ಲ = ಕೆಟ್ಟ
ಕುಳ್ಳ = ಕರುಳು							ಕೂನ = ಗುರುತು
ಕೊಕ್ಕಟೆ ಹೂಡಿ = ಸುಮ್ಮನೆ ನಗುತ್ತ ಕಾಲ ಕಳೆಯುವ ಒಂದು ಪ್ರಾಣಿಯ ನಗು
ಕಾಂತೆ = ಹೆಂಡತಿ						ಕೊಳಮಲಿ = ಆಡು, ಕುರಿಗಳ ಕೊರಳಮರಿ
ಕೊಂಬಣಸ = ಹುಲುಗೆಜ್ಜೆ, ಎತ್ತಿನ ಆಭರಣಗಳು			ಕುಂದಲ = ಕುಂದಣ
ಕಿಡಗುಳ್ಳ = ಕಿಚ್ಚನ ಬೆರಣಿ						ಕಾಯಿಪಲ್ಯೆ = ತರಕಾರಿ
ಕತ್ತಿಯವರೆಯವರು = ಚರ್ಮದ ಚೀಲದಲ್ಲಿ ಮುಚ್ಚಿದ ಖಡ್ಗವನ್ನು ಧರಿಸಿದ ಅಮಾನುಷರು
ಕಟ್ಟಡಿಕೆ = ಕಟ್ಟುವಷ್ಟರಲ್ಲಿ						ಕಾಲ್ಮಡಿ = ಮೂತ್ರ
ಕಟ್ಟ್ಯಾರ = ಕಟ್ಟಿಹರು						ಕರಿ = ಕಪ್ಪು
ಕ್ವಾರ‌್ಮೀಶಿ = ಕೋರೆಮೀಸೆ					ಕಮತಾಳ = ಸೊಲ್ಲಾಪುರದ ಒಂದು ಕೆರೆ
ಕಾವಡಿ = ಬಡಿಗೆಯ ಎರಡು ತುದಿಗೆ ಕಟ್ಟಿದ ಬುಟ್ಟಿ			ಕಿಲ್ಯ = ಕೋಟೆ
ಕಲಗಚ್ಚು = ಅಕ್ಕಿ ತೊಳೆದ ನೀರು					ಕನ್ನೆ = ಎಳೆಯ ವಯಸ್ಸಿನ ಮದುವೆಯಾಗದ ಹುಡುಗಿ
ಕನ್ನಾಡಿ = ಕನ್ನಡಿ							ಕುಡುಕೆ = ಮಣ್ಣಿನಿಂದ ಮಾಡಿದ ಮಡಿಕೆ
ಕಿರದಿ = ಜರಿಪಂಚೆ						ಕೆಂಗಣಕು = ಕೆಂಪಾದಕೊಳಕು ನೀರು
ಕೈಸತ್ತಿಗೆ = ಕೈಗೆ ತೊಡುವ ಛತ್ರ ಆಕಾರದ ಆಭರಣ			ಕಾಕೆ = ಕಾಗೆ
ಕೊಪ್ಪು = ಕಿವಿಯ ಮೇಲ್ಬದಿಗೆ ಹಾಕಿಕೊಳ್ಳುವ ಆಭರಣ			ಕೊಪ್ಲು = ತೋಪು, ಅನ್ನಛತ್ರ
ಕೊಂತಮ = ಕುಂತಿ						ಕಟ್ಟಿ = ಕಟ್ಟೆ
ಕಡ್ಡಿ = ಕಡಲೆ							ಕತ್ತಿಗೆ = ಕತ್ತೆಗೆ
ಕರಿಯಬಂದ = ಕರೆಯಲುಬಂದ					ಕಲತೀದ = ಕಲಿತಿದ್ದೇನೆ
ಕಾಯಾರ = ಕಾಯೆಯಾದರೂ, ….					ಕ್ಯಾದಿಗೆ = ಕ್ಯಾದಗೆ
ಕಾಲಶೆಣ್ಣ = ಚಿಕ್ಕ ಕಾಲು						ಕ್ವಾಟಿ = ಕೊಡೆ
ಕುಡಲಾಕ = ಕೊಡಲಿಕ್ಕೆ						ಕುಟನಿದರಿ = ಒಂದು ರೀತಿಯ ಸಿಯಿಗೆ
ಕುಡಂತ = ಕೂಡುವಂತೆ						ಕೂಡಲ್ಲಿ = ಕೂಡುವಲ್ಲಿ, ಕೂಡಲಿಕ್ಕೆ
ಕೆಂಪ = ಕೆಂಪು							ಕರ್ಕ = ದೊಡ್ಡದು, ಅರವು
ಕಮಾಲ್ = ಕಬೀರನ ಮಗ						ಕೊಳಕಮಲ್ಲ = ಯುದ್ಧವೀರ
ಕಾಮ = ಹೆಣ್ಣು ಬೆಕ್ಕು						ಕೂನ = ಪರಿಚಯ
ಕುಕ್ಕೆ = ಕುಕ್ಕೆಹೂವು						ಕುವರ = ಕುಮಾರ
ಕುಂಡರಸಾಗ = ಕೂಡಿಸುವಾಗ					ಕಂಬಾರ = ಕುಂಬಾರ
ಕನ್ನೋಡಿ = ಕನ್ನಡಿ						ಕುಡಿಲಾಕ = ಕುಡಿಯಲು
ಕುಡುತಾಳ = ಕೂಡುತ್ತಾಳೆ						ಕೋಮಟಗಿತ್ತಿ = ಕೋಮಟೆಗರವಳು ?
ಕುಳ್ಳಿ = ಗಿಡ್ವ							ಕಳಕೊಡರಿ = ಕಳುಹಿಸಿಕೊಡಿರಿ
ಕಬ್ಜಾ = ವಶಕ್ಕೆ ತೆಗೆದುಕೊಳ್ಳು					ಕಳವೆ = ಕವಳಿ, ಭತ್ತ
ಕಾಂಜಿನ = ಗಾಜಿನ						ಕಿಲ್ಯ್‌ನಾದರ = ಕೋಟೆಯನ್ನಾದರೂ
ಕರ್ಕಿ = ಬೇರಿನ ಹುಲ್ಲು						ಕಟಕಟಿ = ಉಪಟಳ, ತೊಂದರೆ
ಕ್ವಾಟಿ = ಕೋಟೆ							ಕೋಡ = ಕೊಂಬು
ಕಿಸೆ = ಜೇಬು							ಕೊಡವಳ್ಳ = ಕೊಡಲಾರಳು
ಕೋಮರ = ಕುಮಾರ						ಕುದಿ = ಚಿಂತೆ
ಕಮರತಳಿ = ಸೊಲ್ಲಾಪುರದ ಒಂದು ಕೆರೆ				ಕಾರ್ಭಾರ = ಕಾರುಬಾರು
ಕುಂಡರಸು = ಕೂಡಿಸು						ಕಿಚಗುಳ್ಳ = ಕಿಚ್ಚು, ಬೆಂಕಿ
ಕರಬಿಡುವುದು = ಹಾಲು ಕರೆಯುವುದು				ಕಾಯಿಪಲ್ಯೆ = ತರಕಾರಿ
ಕರಿ = ಸಂಕ್ರಾಂತಿ ಮರುದಿನ
 
ಖ
ಖಂಗ = ಕುಣಿಸು							ಖಜೀಲ = ಅಸಹ್ಯ, ಅಪಮಾನ
ಖಾತ್ರಿ = ಮನದಟ್ಟು						ಖುಬಿ = ತೃಪ್ತಿಯ ಸಂತೋಷ
ಖಳ = ತೆನೆಯ ತುಳಿಸುವ ಸ್ಥಳ					ಖಿಲ್ಯ = ಕೋಟೆ
ಖೂನ್ = ಗುರ್ತಿ							ಖೊಲ್ಲಿ = ಕೋಣೆ
ಖಂಡುಗ = ಇದೊಂದು ಅಳತೆ, 16 ಮಣ ಆದರೆ ಒಂದು ಖಂಡುಗ	ಖಳಕೂಡಲೆ = ಕಳುಹಿಸಿಕೊಡಲೆ
ಖಾನ = ಊಟ							ಖಾನನ = ಊಟದೊಡೆಯ, ಜಗತ್ತಿಗೆ ಅನ್ನ ನೀಡುವ
ಖಿನ = ಕಿಂತ							ಖೂರನ = ಚೂಪಾದ
ಖಬುರಿ = ಕಬೂಲ್						ಖೇಲ = ಖೇಲ್- ಆಟ
ಖಟಗಿ = ಕಟ್ಟಿಗೆ							ಖಂಡಾಗ = ಖಂಡುಗ
ಖಳವು = ಕುಳುಹಿಸು						ಖೂನ = ಗುರುತು
ಖಮ್ಮಗ = ಸರಿ, ಯೋಗ್ಯ, ಉತ್ತಮ, ರುಚಿಕರ				ಖೂರಿ = ಚೂಪಾದ
ಖಳುಬೇಕು = ಕಳುಹಿಸಬೇಕು					ಖಂಡಿ = ಕಿಡಕಿ
ಖಳ = ದುಷ್ಟ							ಖೊಟ್ಟಿ = ಸುಳ್ಳು
ಖಬರು = ಅರಿವು, ತಿಳುವಳಿಕೆ					ಖುಸಿ = ಖುಷಿ, ಸಂತೋಷ, ಸುಖ
ಖೂನ = ಗುರುತು							ಖೊಂಬಾ = ಊದುಕೊಳವೆ
ಖೋಡು = ಕೊಂಬು						ಖಾರೀಕ = ಉತ್ತತ್ತಿ
 
ಗ
ಗಣಿಹಡಪ = ಹಜಾಮನ ಪೆಟ್ಟಿಗೆ					ಗುದೆ = ಗಂಧ
ಗರುಡ ಸೇಬಿನ ಮರಿ = ಬಣ್ಣದ ಹುಲಿ					ಗವಾಳಿತನ = ಅನುಮಾನ, ಹಠ
ಗವಾಗಲ್ಲು = ಹಾಸುಬಂಡೆ?					ಗಣ = ಸಮೂಹ
ಗದ್ದಣೆ = ಗದ್ದಲ							ಗಬ್ಬು ಮಡಕಿ = ಹೊಲಸು ಪಾತ್ರೆ
ಗಲ್ಲಿಸು = ಅಲುಗಾಡಿಸು						ಗವ್ಹರ = ಗವಿ
ಗಾಡಿಗಾರ್ತಿ = ಬೆಡಗುಗಾರ್ತಿ					ಗಾರುಡ = ಮೋಡಿ
ಗಾವುದಿ = ಗುಂಪು						ಗುವಿತ = ಗೂಡ
ಗೋಮಾಳ = ಹುಲ್ಲುಗಾವಲು					ಗೌಳ = ಕೆಂಪುಮಣಿ
ಗದಗಮಸು = ಮಾನಸಿಕವಾಗಿ ಒಯ್ದಡದಿರು				ಗಳಗಿ = ಕಾಳು ಸಂಗ್ರಹಣೆಯ ಸಾಧನ
ಗಲ್ಲೀಪು = ಕಲ್ಲಿನ ನಂದಿಗೆ ಹಾಕಿದ ಉಡುಪು; ಮುಸ್ಲಿಂ ದರ್ಗಾಕ್ಕೆ ಹಾಕುವ ವಸ್ತ್ರ
ಗಾರಗಣ್ಣ = ಬೆಕ್ಕಿನ ಕಣ್ಣಿನ ಬಣ್ಣದ ಕಣ್ಣು				ಗಾಲಮೇಲ = ತಟ್ಟನೆ ಆರೋಗ್ಯಕೆಟ್ಟ ಸ್ಥಿತಿ
ಗಿಂಜು = ಬದನೆ ಕಾಯಿಯ ಒಂದು ರೀತಿಯತೊಳೆ			ಗಿಮದಿರುಗು = ಪೆಟ್ಟಿನಿಂದ ತಲೆತಿರುಗಿ ಸುತ್ತುತಿರುಗುವುದು
ಗೀಳ = ಹಾಳಾದ್ದು, ನಿರುಪಯೋಗಿ					ಗುಲ್ಮಡು = ಇಲ್ಲದ ಆರೋಪ ಹೊರಿಸಲು ಕೂಗಾಟ
ಗುಲ್ಲು = ದನದ ಮೈಮೇಲೆ ಬಣ್ಣದಿಂದ ದುಂಡಗೆ ಹಚ್ಚಾದ ಗುರುತು	ಗೇಣಿಸು = ಚಿಂತೆ ಮಾಡು, ಲೆಕ್ಕ ಹಾಕು
ಗಾಂವದ = ಗಾವುದ						ಗಂಗಿ = ಸಿದ್ಧಾರಾಮೇಶ್ವರ ಗುಡಿಯ ಸುತ್ತಮುತ್ತಲಿನ ಕೊಳ
ಗುಗ್ಗುಳ = ಶೃಂಗರಿಸಿದ ಮಣ್ಣಿನ ಪಾತ್ರೆಯಲ್ಲಿ  ಉರಿಯುವ ದೀವಟಗಿ	ಗೋಮ = ಪವಿತ್ರ
ಗಡಬಡ = ಅವಸರ						ಗಿರಣಿ = ಹಿಟ್ಟು ಬೀಸುವ ಯಂತ್ರ
ಗುಂಪ = ಗೋಪುರಾಕಾರದ ಗುಡಿಸಿಲು				ಗೂಡ = ತೆನೆಯಿರುವ ದಂಟಿನ ರಾಗಿ
ಗಲ್ಲಿ = ಗಲ್ಲಿ-ಕೇರಿ							ಗವರ್ಯಾಡಿ = ಗವರಿ ಆಡಿ
ಗಾಳಗಾಳ = ಬರಡು ಬರಡು (ರಾಡಿ ರಾಡಿ)				ಗಿಂಡಿ = ಚಿಕ್ಕ ಬಾಯಿಯುಳ ತಂಬಿಗೆ (ಪಾತ್ರೆ)
ಗುದಳೀಲಿ = ಗದ್ದಲಿ						ಗೊಡ್ಡಿ = ಬಂಜೆ
ಗೌರ = ಗೌರಿ, ಗವರಿ						ಗಂಧ = ಗಂದ
ಗಂಗಾಳ = ಊಟ ಮಾಡುವ ತಟ್ಟೆ					ಗುಮ್ಮಿ = ಹೊಂಡ
ಗದಮದಾಕಿ = ಗಜ ಮದದಾಕೆ					ಗಳಿಗಿ = ಮಡಿಸಿದ ಹೊಸಸೀರೆ
ಗ್ರಾಸ = ಆಹಾರ							ಗದ್ದರಿಸು = ಗರ್ಜಿಸು
ಗಾಲಿ = ಚಕ್ರ							ಗಿಂಡೀ = ನೀರಿನ ಪಾತ್ರೆ
ಗವದಾವರ‌್ರಿ = ಕವಿದಿವೆ						ಗಾಡಿ = ಚಕ್ಕಡಿ
ಗಣ = ಸಮೂಹ							ಗದ್ದಣೆ = ಗದ್ದಲ
ಗೂಗರಿ = ಗುಗ್ಗರಿ							ಗಕ್ಕನೆ = ಒಮ್ಮೆಲೆ
ಗುಲ್ಲಾ = ಪ್ರಚಾರ							ಗೆಳದೇರು = ಗೆಳತಿಯರು
ಗೊಡ್ಡು = ಬರಡು							ಗಿಣ್ಣ = ಆಕಳ ಹಾಲಿನಿಂದ ತಯಾರಿಸಿದ ಸಿಹಿ ಪದಾರ್ಥ
ಗದ್ದರಿಸಿ = ಗರ್ಜಿಸಿ						ಗುಮಾಸ್ತ = ಕಾರಕೂನ, ಸಹಾಯಕ, ಕೆಲಸಗಾರ
ಗುಗ್ಗಳ =  ಶೃಂಗರಿಸಿದ ಮಣ್ಣಿನ ಪಾತ್ರೆಯಲ್ಲಿ  ಉರಿಯುವ ಗಂಧದ ಕಟ್ಟಿಗೆಯ ದೀವಟಿಗೆ
ಗ್ವಾಳಿ = ಗುಂಪು, ರಾಶಿ						ಗಿಂಡಿ = ನೀರಿನ ಪಾತ್ರೆ

ಘ
ಘೂಸಿ = ಗುದ್ದಲಿ							ಘಂಟೆ = ಗಂಟೆ
ಘೌಳಿ = ಗಾಳಿ							ಘೆಜ್ಜೆ = ಗೆಜ್ಜೆ
ಘೋಧಿ = ಗೋಧಿ							ಘಾಲಗಡರ =

ಚ
ಚಾಜ = ಹೊಡೆಯುವ ತೆಳ್ಳನೆ ಕೋಲು, ನಿಯಮ ಆಚರಣೆ		ಚಾಯ = ಛಾಯೆ
ಚಾಂಜೂಲಿ = ಕ್ವಿಂಟಾಲು						ಚೊಂಜೆ = ಚೀಲ
ಚಳಕ = ಹೊಡೆಯುವ ತೆಳ್ಳನೆ ಕೋಲು				ಚಂಚರು = ಕಾಡುಜನರು
ಚಂಚುಹೆಣ್ಣ = ಬೇಡತಿ						ಚಲದಂತೆ = ಸಹಾಸಿ
ಚಲ್ಲಣ = ಚಡ್ಡಿ							ಚಿಟ್ಟಿಗ = ಸಣ್ಣವ
ಚಿಂತಾಯಕ = ಚಿಂತಾದಾಯಕ					ಚಿಂಚಿತಾರ್ಥ = ಮನದ ಬೇಡಿಕೆ
ಚಿನ್ಮಯ = ಜ್ಞಾನ							ಚುನ್ನ = ಚುಚ್ಚು
ಚೋದ್ಯ = ಆಶ್ಚರ್ಯ						ಚಡತಿ = ಏರಿಕೆ, ಮೇಲ್ಮೆ
ಚರಕಿ = ಕೊಬ್ಬು							ಚವಕಾಸಿ = ಚೌಕಾಸಿ, ಚರ್ಚಿಸು
ಚೌಟ = ಗಾಳಿ ಮಳೆಯಿಂದ ಮರೆ					ಚ್ಯಾಲುರಿ = ಒತ್ತಾಯದಿಂದಬೇಡು
ಚಿಣಿ = ಆಡಲು ಮಾಡಿದ ಚೌಕ್ಕಟ್ಟಿಗೆಯ ಚೋಟುದ್ದ ತುಂಡು		ಚೌನ್ನ = ಕಳೆ (ಚೋಟುದ್ದದ ತುಂಡು)
ಚಿಂಗ = ಗಬ್ಬುವಾಸನೆ						ಚಾಲಕಿನತೆನೆ = ಹಿಡಿದೆನೆ, ಆಯ್ದ ದೊಡ್ಡತೆನೆ
ಚೂಕ = ತಪ್ಪು							ಚಾವುಕಿ = ಪೀಟ
ಚೌಗಳಿ = ಎಳ್ಳುಬೆಲ್ಲದ ಮುದ್ದೆ					ಚೌಟ್ಟ = ಚಿಕ್ಕ
ಚೌಳ್ಯುಂಗರ = ಕಾಲುಬೆರಳಿನ ಒಂದು ಬಗೆಯಉಂಗುರ		ಚಕಾರಿ = ಸೇವೆ
ಚಂಜೀಕೆ = ಸಾಯಂಕಾಲ						ಛಡಿ = ಸಿಡಿ
ಚರ್ಚರ = ಜಾಗರ						ಚಳಿಮಂಚ = ಅಗ್ಗದ ಮಂಚ
ಚಳ್ಳುಗುರಿ = ಉಗುರಿನ ತುಂಡು					ಚಂಬು = ಜೊಂಬು
ಚಾಜೆ = ನಡಾವಳಿ, ಪದ್ಧತಿ						ಚೊಚ್ಚಲು = ಮೊದಲ ಹೆರಿಗೆ, ಕೂಸು
ಚುಕ್ಕ = ಚಿಕ್ಕ							ಚಣಗಿ = ಚಣಗೆ
ಚಂದುಳ = ಚೆಂದದ, ಸುಂದರವಾದ					ಛಂಜೆ = ಸಂಜೆ
ಜೆಗ್ಗು = ತೆಗ್ಗು							ಚಿನಿವಾರ = ಅಕ್ಕಸಾಲಿಗ
ಚಿಲ್ವಂತರು = ಶೀಲವಂತರು, ಚಾರಿತ್ರ್ಯವಂತರು			ಚಬುಕು = ಬಾರುಕೋಲು
ಚಿಗವ್ವ = ಚಿಕ್ಕತಾಯಿ						ಚ್ಯಾಜ = ಸಂಪ್ರದಾಯ, ಆಚರಣೆ
ಚಲುವ = ಅತಿ ಸುಂದರ						ಚೇದ್ಧ್ಯರೂಪ = ವಿರೋಧಿಸು
ಚಿಗುಳಿ = ಎಳ್ಳು ಬೆಲ್ಲದ ಮುದ್ದೆ, ಚಿಗುಳಿಚಿನ್ವಾಲ್ ಬಚ್ಚೇವ		ಚಾಮಕಿ = ಪೀಠ
ಚಾಮಕಿ = ಪೀಠ
ಛ
ಛತ್ತರಿ = ಕೊಡೆ							ಛೀಡಿದೇ = ಸಿಡಿದು	
ಛಾವಣಿ = ಸೈನ್ಯದ ಬಿಡಾರ					ಛಿಡಿ = ಸಿಡಿ, ಪಾವಟಿಗೆ
ಛೂಜಿ = ಸೂಜಿ
 
ಜ
ಜಂಗು = ಬಿಲ್ಲು							ಜಂತ = ದಂತ
ಜಗುಲಿ = ಮನೆಯ ಚಾವಡಿ					ಜರಿ = ಹೀಯಾಳಿಸು
ಜಲ್ಲಿ = ಹೂವಿನ ಕೆತ್ತನೆ,						ಜೋತರ = ದೋತರ, ಪಂಚೆ
ಜೊತೆಗ = ಹೂಟಿ ಕಟ್ಟುವಾಗ ಎತ್ತುಗಳ ಕೊರಳಿಗೆ ಕಟ್ಟುವ ನಾರಿನ ಹಣಿಗೆಯ ಸಾಧನ
ಜಟ್ಟಿ = ಸೂರ							ಜರಿ = ಜಾರು, ಹೀಯಾಳಿಸು
ಜರಜರ = ನೀರನಲ್ಲಿಯ ಪ್ರಾಣಿ					ಜವಳಿಹಸ್ತ = ಜೋಡುಗೈ
ಜಾವ = ಯಾಮ, ಪ್ರಹಾರ						ಜಾಳು = ಪೊಳ್ಳು
ಜಿಬಿನಾಣ್ಯ = ನಾಣ್ಯವಿಶೇಷ					ಜೂಟಗಾರ = ಸುಳ್ಳುಗಾರ
ಜೀವಡೆ = ಝೇಂಕಾರ ಮಾಡೋ					ಜತ್ತಲೆ = ಜೊತೆಯಾಗಿ
ಜಲ್ಲ = ಅಂಜಿಕೆ, ಹೊಟ್ಟೆಬ್ಯಾನಿ					ಜಾಂಬ = ಬಟ್ಟಲು, ಗ್ಲಾಸು
ಜೀರ್ಣ = ತೀರಹಳೆಯ						ಜಟ್ವಂತ = ತಕ್ಷಣ
ಜಲ್ಮ = ಜನ್ಮ							ಜಲೂಮ = ಜನ್ಮ
ಜವಾನ = ಪೋಲಿಸ						ಜ್ವಾಕೆ = ಜೋಕೆ
ಜೋಕಾನಿ = ಶರಮನೆ						ಜಿಡಿಹುಳಿಶಾಲಿ = ಜರತಾರಿ ಸೀರೆ
ಜಗತ್ಯಾಕ = ಜಗತ್ತಿಗೆ						ಜ್ವಾಳ = ಜೋಳಾ
ಜಟಾಕ = ಗ್ರಾಮದ ಒಂದು ಉಪದೇವತೆ				ಜೇಳಿಗಿಲಿ = ಹೊನ್ನು
ಜರದರುಮಾಲು = ಜರದ ಅಂಚಿರುವ ತಲೆಗೆ ಸುತ್ತುವ ಪೇಟ		ಜಮಿಕಿ = ಕಿವಿಯ ಆಭರಣ
ಜಾಮೀನ = ಸಾಕ್ಷಿ						ಜೆಬ್ಬಿಲಿಂದ = ಒತ್ತಾಯದಿಂದ, ಜೋರಿನಿಂದ
ಜೆಂಬ್ಯಾ = ಖಡ್ಗ							ಜೀಕ = ಜೋಕಾಲಿ
ಜತ್ತಾಗಿ = ಜತೆಗೂಡಿ						ಜೇಂದೇಂಸ = ಅವನದೇ ವಂಶ
ಜ್ವಾಕಿ = ಜೋಕೆ							ಜಡಿಯಾಗ = ಜಡೆಯಲ್ಲಿ
ಝ
ಝಟ್ಟಂತ = ಒಮ್ಮೇಲೆ						ಝಳಕ = ಸ್ನಾನ
ಝಡಿಝಡಿಮಳೆ = ತುಂತುರುಮಳೆ					ಝಂಡಾ = ಧ್ವಜ
ಝಗಡ = ಜಗಳ, ಬಡಿದಾಟ					ಝೋಳಿಗೆ = ಜೋಳಿಗೆ
ಝಂಗೀ = ದೊಡ್ಡ							ಝಿಲ = ಹಳ್ಳದ ಹೊಲ
ಟ
ಟೊಂಕ = ಸೊಂಟ						ಠೀಕ್ಹಾಳ = ಚೆಲುವೆ ಇದ್ದಾಳೆ
ಟಿಕಾವ = ಮಣ್ಣು ಅಗೆಯುವ ಕಬ್ಬಿಣದ ಸಾಧನ			ಟೆಳಕಬಟ್ಟಿ = ತಿಲಕದ ಬೊಟ್ಟು
ಟೆಪ್ಪಿಗೀ = ಟೊಪ್ಪಿಗಿ						ಟಿಲಕ = ತಿಲಕ
ಡ
ಡಾಬ = ಸೊಂಟದ ಆಭರಣ					ಡುಮಕಿ ಹೊಡೆ = ಫೇಲಾಗು
ಡಬ್ಬಣ = ಗೋಣಿ ಚೀಲ ಹೊಲೆಯಲು ಉಪಯೋಗಿಸುವ ಚೋಪಾದ ಕಬ್ಬಿಣದ ಸಾಧನ
ತ
ತರಬು = ಒಟ್ಟುಗೂಡಿಸು						ತನುಜೆ = ಮಗಳು
ತಮ್ಮಟ = ವಾದ್ಯವಿಶೇಷ						ತರಗೆಲೆ = ಒಣಗಿದ ಎಲೆ
ತಲ್ಲಣ = ಅಂಜಿಕೆ, ಚಿಂತೆ						ತೆಲೆಯೋಡು = ತಲೆಡವಿಗೆ
ತಿಳಿಸು = ಕುಟ್ಟು							ತಾಣ = ಸ್ಥಾನ
ತಾಡಿದೆ = ತಟ್ಟದೆ							ತಾರಕ = ದಾಟಿಸುವ
ತ್ರಾಹಿ = ರಕ್ಷಿಸು							ತಿಮಿರ = ಕತ್ತಲೆ
ತಿಲಕ = ಕುಂಕುಮ						ತೀವು = ತುಂಬು
ತುಡುಕು = ದುಡುಕು, ನೂಕು					ತುರಗ = ಕುದುರೆ
ತೆತ್ತಿಸು = ಹೊಂದಿಸು, ರಚಿಸು					ತೊಯಜಾಕ್ಷಿ = ಕಮಲಾಕ್ಷಿ
ತ್ರಿಣಯ = ಮೂರು ಕಣ್ಣುಗಳ್ಳವ, ಶಿವ				ತ್ರಿಯಂಬಕ = ಶಿವ
ತಗಲ = ಉದ್ದೇಶ ಪೂರ್ಣಸುಳ್ಳು					ತರಬು = ನಿಲ್ಲಿಸು
ತಳ್ಳಿ = ಗೋಡವೆ							ತ್ರಾಣ = ಶಕ್ತಿ, ಸಾಮರ್ಥ್ಯ
ತಿಪಲ = ವಕ್ರಮಾರ್ಗ, ಗೊಂದಲ ಹುಟ್ಟಿಸುವ				ತುರುಬು = ಕೂದಲಿನ ದುಂಡನೆ ಕಟ್ಟು
ತಾಳಿ = ವಿಶೇಷವಾಗಿ ಹಾಲುಕಾಯಿಸಲು ಒಟ್ಟಿದ ಕುಳ್ಳಿನ ಕಿಚ್ಚು		ತನುಗಾಳಿ = ತನುವುಳ್ಳಿಗಾಳಿ, ತಂಗಾಳಿ
ತರವೋ = ತರಲಿಕ್ಕೆ						ತೇಲಿ = ತಲೆ
ತಳವಾರ = ಅಗಸೆಯ ಕಾವಲುಗಾರ				ತಪನಿದ್ದ = ತಪವಿದ್ದೇನು
ತುಂಗಭದ್ರಕಾಳಿ = ಉಪದೇವತೆಗಳು				ತಕೋಮಾಲ = ತೆಗೆದುಕೊಳ್ಳುವುದಿಲ್ಲ
ತೆಪಸ್ಯಾಯ = ತಪಸ್ಸು						ತೆರಪ್ಯಾ = ಕಂದಾಯ, ಕಪ್ಪಕಾಣಿಕೆ
ತನ್ನೋಟಗಿ = ತನ್ನಷ್ಟಕ್ಕೆ						ಥೆಮಗಿ = ತಂಬಿಗೆ
ತರಳರ = ಎಳೆಯರ						ತೂಬು = ನೀರಹೊರಹೋಗುವ ಸ್ಥಳ
ತಾವು = ಜಾಗ, ಸ್ಥಳ						ತಿಪ್ಪರ = ವೈಯಾರ, ಜಂಭ
ತೆವರು = ದಿಬ್ಬ							ತೋಪೆ = ತೋಪು, ಫಿರಂಗಿ
ತ್ರಪಸ್ ಮೂನಿಗಳು = ತಪಸ್ಸು ಮಾಡುವ				ತಾಳ = ಬಾಗಿಲ ಅಗುಳಿ
ತಿಳಿಗು = ಎಚ್ಚರವಾಗು						ತಿದ್ದಂಬಿ = ಒಂದು ಬಗೆಯ ಬಾಣದಂಥ ಸಾಧನ
ತೆಂಕ = ದಕ್ಷಿಣ							ತೇರು = ರಥ
ತೊಳಸು = ಶುದ್ಧಮಾಡಿ, ಕುಟ್ಟು					ತೇಲಿ = ಮನೆಗೆ ಬಿಳಿಸಿದ ಮರಮುಟ್ಟು
ತೋದು = ನೆನದು						ತೋಪಿ = ಪೇಟ, ಕಿರೀಟ
ತೊಂಡಲು = ಗೊಂಚಲು, ಮುತ್ತಿನ ಆಭರಣ

ಥ
ಥಡಿ = ನೆಲೆ							ಥಳುಸತಿ = ಕುಟ್ಟಲೆ, ಕುಟ್ಟಲೇನು
ಥುಂಬುತ = ತುಂಬುತ್ತ						ಥಂಬ್ಯಾರೆ = ತುಂಬಿದ್ದಾರೆ
ಥುಂಬಿ = ತುಂಬಿ							ಥೈಲಿ = ಕೈಚೀಲ
ಥೆಮ್ಮಿಗಿ = ತಂಬಿಗೆ
 
ದ
ದಂಡಿಗೆ = ತಕ್ಕಡಿಯ ಕೋಲು					ದಬ್ಬಣ = ದೊಡ್ಡ ಸೂಜಿ
ದರಿಸು = ಧರಿಸು							ದಸಲೆ = ಒಂದು ಬಗೆಯ ಮರಮುಟ್ಟು
ದಳಿ = ಎಲೆ							ದಂತಿ = ಆನೆ
ದಂತಿ ಗಮನ = ಆನೆಯ ನಡಿಗೆ					ದಬ್ಬೆ (ದರ್ಭೆ) = ಹುಲ್ಲು
ದ್ರವಿಸು = ಸೋರು						ದಾನವ = ರಾಕ್ಷಸ
ದಿಟ್ಟಿಸು = ನೋಡು						ದುಮ್ಮಾನ = ದುಗುಡ
ದೋಸಿಕ್ಯಾರು = ಹಳೆ ಅರಿವೆ ವ್ಯಾಪಾರಿ				ದಿಕ್ಕ = ಆಘಾತ
ದಗದ = ಹೊಲಮನೆ ಕೆಲಸ					ದರ್ಜ = ಯಾವುದೇ ಅಂಜಿಕೆ ಇಲ್ಲದ
ದವಡು = ಬೇಗ							ದಸಮಿ = ಹಾಲಿನಲ್ಲಿ ಹಿಟ್ಟು ಕಲಿಸಿ ಮಾಡಿದ ರೊಟ್ಟಿ
ದಸೀಂದ = ಸಲುವಾಗಿ						ದಾಗ = ಕಲೆ
ದಾರು = ಯಾರು							ದಿಂಡ = ಹರಿದಸೀರೆ
ದೋತರ = ಅಡ್ಡ ಕತ್ತರಿಸಿ ಹೊಲೆಯುವುದು				ದೂನಿರ = ಸಲುವಾಗಿ
ದಣಗಿ = ಗುಂಪಿನ ಉದ್ದೇಶ ಪೂರ್ಣ ಆಕ್ರಮಣ ಗದ್ದಲ			ದಿಕ್ಕಪಾಲ = ಚಲ್ಲಾಪಿಲ್ಲಿ
ದೋರಿಪೂಜೆ = ವೈಭವದ ಪೂಜೆ					ದುರುಳ = ದುಷ್ಟ
ದುಸಮಾನ = ವೈರಿ						ದೋನಸೋರ = ಎರಡು ಸೇರು
ದೌಡು = ಬೇಗ							ದಾಸಕಬ್ಬು = ಕಪ್ಪು ಬಿಳಿ ಮಿಶ್ರಿತ ಕಬ್ಬಿನ ಒಂದು ಬಗೆ.
ದನಿತಿಂದು = ಸ್ವರ ಕುಗ್ಗಿ						ದಸರೀಪ = ಮಣಿಗಳಲ್ಲಿ ಮಾಡಿದ ಶಾಲು
ದಂಡಿಗೆ = ಯುದ್ಧಕ್ಕೆ						ದಂಡಿಗ್ಹೋದರ = ಯುದ್ಧಕ್ಕೆ ಹೋದರೆ
ದಸರಿ = ವಿಜಯದಸಮಿ (ಹಬ್ಬ)					ದುಕಾನ = ಅಂಗಡಿ
ದೀವಟಿಗೆ = ದೀಪ							ದವದವಡಿ = ದವಡೆಗೆ
ದಣಿಸಲಿ = ಆಯಾಸ ಮಾಡಲು					ದಾಸೆವ್ವಾ = ದಾಸಿ
ದೌಡಾ = ಬೇಗ							ದರಕಾರ = ಚಿಂತೆ, ತಿಳುವಳಿಕೆ
ದುಪ್ಪಟ್ಟ = ವಸ್ತ್ರ							ದಸಿವಂತ = ಭಾಗ್ಯವಂತ
ದುಕಾನ = ಅಂಗಡಿ						ದಂಡು = ಸೈನ್ಯ, ಗುಂಪು
ದಡಿ = ನಿರಿಗೆ							ದಣಿವು = ಆಯಾಸ
ದಾದ = ರಕ್ಷಣೆ, ಕಾಳಜಿ						ದಾರಂಗ = ಹೀರೆಕಾಯಿ ಮೇಲಿನ ದಾರ
ದೀವಿಗೆ = ಜ್ಯೋತಿ						ದುಗುಳು = ಧೂಳು
ದೈಸು = ದಹಿಸು							ದೊಡಲಿ = ಒಂದು ಮರ, ಹುಳಿಹಣ್ಣು
ದೊಂದಕ = ವಾಗ, ಮಾತುಕತೆ, ವ್ಯವಹಾರ
ಧ
ಧಸನಿ = ಹಣೆ							ಧರಣಿ ಸೇಬಿನ ಮರಿ = ಬಣ್ಣದ ಹುಲಿ
ಧವಳ = ಶುಭ್ರ							ಧಾರುಣಿ = ಭೂಮಿ
ಧಾವತಿ = ಕಳವಳ, ಸಂಕಟ					ಧರಿಮಗ = ಅರಸನ ಮಗ
ಧಡ್ಡಿಲಿ = ದರಡಿಯಲ್ಲಿ, ದಡದಲ್ಲಿ					ಧೂಪ = ಧೂಳು
ಧೂಳಿನಿಲ್ಲ = ಧೂಳುಇಲ್ಲ						ಧಗಿ = ಬಿಸಿಲಿನ ತಾಪ, ಶಕೆ
ಧಡಗಿಯಕಟ್ಟಿ =							ಧರಿತಕ್ಕ = ಧರಿನಾಡಿಗೆ ತಕ್ಕ
ಧಟ್ಟಿ = ವಸ್ತ್ರ							ಧೂಲಾ = ಎತ್ತಿನ ಶೃಂಗಾರ
 
ನ
ನಲ್ಲ = ಗಂಡ							ನಡಾಡಿ = ಶ್ರೀಸಾಮಾನ್ಯ
ನಿಟ್ಟು = ಸಾಲು							ನಿತ್ತು = ನಿಂತು
ನಿಸ್ತ್ರೀ = ಸ್ತ್ರೀ							ನೀಲಂಗಿ = ನಿಲುವಂಗಿ
ನಿಕ್ಕರಿಸು = ತಿರಸ್ಕಾರ ಮಾಡು					ನಿಗಮ = ವೇದಸಮೂಹ
ನಿರ್ಮಾಯ = ಮಾಯರಹಿತ					ನಿರೋಧ = ಬಂಧನ
ನೀಕರಿಸು = ದೂರಮಾಡು						ನೀರೆ = ಸ್ತ್ರೀ
ನಬ = ಬೆಳಕು ಕತ್ತಲು ಅಲ್ಲದ ಸ್ಥಿತಿ					ನದರ = ನೆದರ್, ದೃಷ್ಠಿ
ನ್ಯಾರಿ = ಮುಂಜಾನೆ ಉಪಹಾರ					ನೀಲ = ನಿಲುವು, ಬೆಳೆ ಎತ್ತರ
ನೀಲಿ = ನೀರಿಗೆ, ನಿಲನೆ						ನಿವಳ = ಶುದ್ಧ, ಒಳ್ಳೆಯ
ನೆಂಬಿಗೆ = ನಂಬಿಗೆ						ನಣ = ನೊಣ
ನಿಬ್ಬಣ = ಲಗ್ನಕ್ಕೆ ಬಂದ ಬೀಗರ ಗುಂಪು				ನೇವುದಿ = ನೈವೇದ್ಯ
ನಾಚ = ನೃತ್ಯ							ನೆನೆದಾನ = ತಳವೂರಿನಿಂತಿದ್ದಾನೆ
ನೆಪೇರಿ = ತೂತುರಿ						ನ್ಯಾಯ = ನಿಯಮ, ಧರ್ಮ
ನುಸಿ = ನುಸುಳು							ನೇವಾಳ = ಉಡುದಾರ
ನೇಮ = ಕನ್ನಡಿ, ಒಂದು ಭಾಗ					ನೈಮದ್ದ = ನೈವೇದ್ಯ
ನೀಲರತ್ನಮಣಿ = ನೀಲಮಣಿ ವೇಣಿ					ನೆಚ್ಚು = ನಂಬು
ನೇವರಿಸು = ತಿದ್ದು, ತೀಡು						ನೊಸಲು = ಹಣೆ
ನೋತನಂಪಿ = ವ್ರತಾಚರಣೆ					ನೋಂಪಿ = ವ್ರತ
ನಟ್ಟವೊ = ನೆಟ್ಟಿವೆಯೊ, ಚುಚ್ಚಿವೆಯೋ				ನಡದಾವೊ = ನಡೆದಿವೆಯೊ
ನಡುದಳ = ನಡೆದಿದ್ದಾಳೆ						ನಾಕ = ನಾಲಕ್ಕು, ನಾಲ್ಕು
ನಾಕಡಾಬು = ಟೊಂಕಕ್ಕೆ ಬಿಗಿಯುವ (ಕಟ್ಟುವ) (ಹೆಣ್ಣು ಮಕ್ಕಳ) ಒಂದು ರೀತಿಯ ಒಡವೆ.
ನಿಂಗ = ನಿನಗೆ							ನಿಟ್ಟನ = ನೆಟ್ಟಗಿಗ
ನಿನುಗ = ನಿನಗೆ							ನೀಡಕಿಲ್ಲ = ನೀರಡಿಕೆ ಇಲ್ಲ
ನುಣ್ಣನ = ನುಣ್ಣಗಿನ						ನೆಲವು = ನೆಲು
ನೆಳ್ಳ(ಳು) = ನೆರಳು						ನೋಡಲದ್ಹಂಗ = ನೋಡಲಾರದ ಹಾಗೆ
ನೋಡುತಾ = ನೋಡುತ್ತೇನೆ					ನಿಸ್ತ್ರಿ = ಕನ್ಯೆ (?) ಸ್ತ್ರೀ
ನಗಿಯಣ್ಣೆ = ನೆಗೆಣ್ಣೆ-ಅಣ್ಣತಮ್ಮಂದಿರ ಹೆಂಡತಿಯರ ಪರಸ್ಪರ ಸಂಬಂಧ		ನಿಸ್ತ್ರೇರು = ಸ್ತ್ರೀಯರು
ನೆಸೆ = ಹಾರು							ನಳ್ಳಿ = ನರಳಿ
ನೆಲ್ಲು = ಬತ್ತ							ನಿಟ್ಟು = ಸಾಲು
ನುಸಿ = ಧಾನ್ಯಗಳಿಗೆ ಬೀಳುವ ಕೀಡೆ					ನಿಚ್ಚಣಿಕೆ = ಏಣಿ, ಶ್ರೇಣಿ
ನಾಟಿವಾರನ ಆಟಿ = ನದರು ದೃಷ್ಟಿ					ನೇಕಿ = ಸತ್ಯ
ನಿಲವ್ಯಾಳ = ನಿಂತಾಳ						ನಾಲ = ಎತ್ತಿನ ಕಾಲಿಗೆ ಹಾಕುವ ಕಬ್ಬಿಣದ ವಸ್ತು
ನೆಪೇರಿ = ತುತ್ತೂರಿ
 
ಪ
ಪಟ್ಟಿ = ಸೀರೆ							ಪಟ್ಟಿವಾರ = ಬಣ್ಣದ ಹುಲಿ
ಪನ್ನಂಗ = ಪಲ್ಲಕ್ಕಿ ಸವಾರಿ ? ಪಲ್ಯಂಕ,				ಪಂಚೋಳ್ಳಿ = ಒಂದು ತೋಟದ ಬೆಳಸಲಿ
ಪಳುವಳಿ = ದೇವರ ಮುಂದೆ ಚಪ್ಪರಕೆ ನೇತು ಹಾಕುವ ಹಣ್ಣು ಹೂಗಳ ಗೊಂಚಲ
ಪಂಕಜ ನಾಭ = ಬ್ರಹ್ಮ						ಪಂಚಾಲಿಸು = ಹೀಯಾಳಿಸು
ಪಂಟಿಸು = ಹರಟೆ ಹೊಡೆ						ಪಟ್ಟಾಪಟ್ಟಾವಳಿ = ಟೋಪ ಸೆರಗಿನ ಸೀರೆ
ಪಟ್ಟು ಗುಣುಮ = ಹರಟೆಮಲ್ಲ					ಪಣೆ = ಹಣೆ
ಪನ್ನಗಂಧಾರ = ಶಿವ						ಪರವಾದಿ = ಪ್ರತಿವಾದಿ
ಪಲ್ಲಟ = ಬೇರ್ಪಡು						ಪಳಿದೆ = ರಸ, ಪಾಕ
ಪ್ರಳಯ = ನಾಶ							ಪಾಡಿಕ = ಪಡಿಸುವವ
ಪಾಲ್ಗಡಲು = ಕ್ಷೀರಸಾಗರ						ಪಾವಕ = ಬೆಂಕಿ
ಪುಂಡರಿಕ = ಶ್ರೀಹರಿ						ಪುತ್ತಳಿ = ಗೊಂಬೆ
ಪುರುಷ = ಗಂಡ							ಪೂಸು = ಧರಿಸು
ಪಿನಾಕಿ = ಶಿವ							ಪತ್ತ = ಕೇವಲ
ಪಡಿಕಿ = ಹಳೆ ಸೀರೆ						ಪಟಾಲ = ರುಮ್ಮಾಲು (ಅಗಲ ಕಡಿಮೆ, ಉದ್ದ ಜಾಸ್ತಿ)
ಪಂಟ್ = ನ್ಯಾವ, ನೆಪ						ಪಪ್ಪಳಿ = ಅಂಡಬಂಧ (ಬಿಳಿ-ಕರಿ, ಬಿಳಿ-ಕಪ್ಪು)
ಪರಸಿ = ಭಕ್ತರ ದಂಡು ಜಾತ್ರೆ					ಪರ್ಯಾಣ = ಮಣ್ಣಿನ ಪಾತ್ರೆ
ಪಾಸಿ = ಹುಸಿಮೋಸ						ಪಂಜಾಳಿ = ಸವೆದು ನೀರು ನೀರಾದ ಬಟ್ಟೆ
ಪಿಂಪ = ದಪ್ಪ							ಪುರಮಾಸಿ = ಬೇಕಂತುಲೆ
ಪೇರ = ವ್ಯತ್ಯಾಸ							ಫಟಿಂಗ = ಕಾಮುಕ
ಪೇರಿ = ದುಂಡಗೆ ತಿರುಗುವುದು					ಪಾಟುಣಿಗಿ = ಮೆಟ್ಟಲು, ಪಾವಟಿಗೆ
ಪಾತಾರಮ್ಯಾಳ = ವೇಶ್ಯೆಯರ ಮೇಳ				ಪಾತಾಳ (ಸೀರೆಲ್ಲಿ) = ಪತ್ತಳ (ಸೀರೆಯಲ್ಲಿ)
ಪಾರಾ = ಪೋರ, ಹುಡುಗ						ಪೂಜೆಗೆ = ಪೂಜೆಗೆ
ಪೀಡಿರತುಗೆ = ಪೀಡೆ (ತೊಂದರೆ)ಯನ್ನು ಕಳೆಯುವವ (ರತಿಗೇ ದೇವನಿಗೆ)
ಫಂಟ್ಯಾವ (ನೋಡಿದುರ) = ಟೊಂಗೆಯನ್ನು (ನೋಡಿದರೆ)		ಪಗತಿ = ಊಟದ ಪಂಕ್ತಿ
ಪರಸೇದು = ಪ್ರಸಾದ						ಫಾಲಕಾರ = ಭಾಗಿದಾರ, ಗೇಣಿದಾರ
ಪಾವಡಿ = ಸಲಿಕೆ							ಪುನ್ಯ = ಪುಣ್ಯ
ಫೈತಿ = ಮೊದಲಿಗೆ						ಪಂತೋಟ = ಪಣ್ತೋಟ, ಹಣ್ಣಿನ ತೋಟ
ಪೈಲಾ = ಪೆಹಲಾ, ಮೊದಲು					ಪತ್ತಲ = ಜರಿಪಂಚೆ, ಸೀರೆ
ಪಲ್ಲಣ = ತಡಿ							ಪಿಟಾರಿ = ಮರದ ಪೆಟ್ಟಿಗೆ
ಪಚ್ಚೆತೆನೆ = ಸುಗಂಧಯುಕ್ತ ಒಂದು ಸಸ್ಯ (ಅಡಿಕೆ ತೋಟದಲ್ಲಿ ಹೆಚ್ಚಿಗೆ ಬೆಳೆಯುತ್ತದೆ)
ಪಿಲ್ಲಿ = ಕಾಲು ಬೆರಳಿಗೆ ತೊಡುವ ಬೆಳ್ಳಿ ಆಭರಣ			ಪಟ್ನ = ಪಟ್ಟಣ
ಪೈರು = ಬೆಳೆ							ಪಟ್ಟೋಳಿ =
ಫಾಲಗಡಕಿ =							ಪುರಮಾನಸಿ = ಉದ್ದೇಶಿಸಿ
ಪಡಸಲಿ =							ಪದರು = ಸೆರಗಲಿ
ಪಾವಾಸ = ಪಾಯಾಸ						ಪಾತರಮ್ಯಾಳ = ಪಾತ್ರದವರ ಮೇಳ
ಪುರುಷ = ಪತಿ, ಗಂಡ						ಪೇಣಿಸ್ಯಾರ = ಪೋಣಿಸಿದ್ದಾರೆ
ಪ್ಯಾಟಿ = ಪಟ್ಟಣ							ಪಿಲ್ಯಾ = ಒಡವೆ
ಪಾಸಿ = ಮೋಸ							ಪಟ್ನಾ = ಪಟ್ಟಣ
ಪೀಡಾ = ತೊಂದರೆ						ಪೈಜಣ = ಕಾಲಿನ ಗೆಜ್ಜೆ
ಪಟ್ಟೇರ = ಶೆಟ್ಟರು						ಪಡಸಾಲೆ = ಮನೆಯ ಮುಂದಿನ ವರಾಂಡಾ
ಪತ್ತರ = ಪತ್ರ							ಪಂಚಮ್ಯಾಗ = ನಾಗರಪಂಚಮಿ
ಪಣತೀ = ದೇವರಿಗೆ ಎಣ್ಣೆ ಹಚ್ಚುವ ದೀಪ				ಪರಸಿ = ಪರೀಕ್ಷೆ
ಫ
ಫೋಜು = ಸೈನ್ಯ							ಫೌಜು = ಸೈನ್ಯ
ಫಳಾರ = ಫಲಹಾರ
 
ಬ
ಬೀದರ ಕ್ವಾಟಿ = ಬೀದರಿನ ಕೋಟೆ					ಬುಕ್ಕು = ಮುಕ್ಕು, ತಿನ್ನು
ಬಿಜಲೂಟ =							ಬಂಗೂಲಾಕ = ಬಂಗ್ಲೆ, ಕಛೇರಿ
ಬಾಗೀನ =							ಬನ್ನಿಹಬ್ಬ =
ಬೆಳಸಿಗೆ =							ಬೆರಿ = ಸೇರು
ಬೆಳ್ಳಿಯ ತಬಕ =							ಬಗಲಾಗ = ಬಾಗಿಲುದಾಗ
ಬೆಲ್ಲಪತ್ತೂರಿ = ಬಿಲ್ವಪತ್ರೆ						ಬುಕ್ಕಿಟ್ಟು = ಕಪ್ಪು ಗಂಧದ ಪುಡಿ
ಬೌದ್ಧ್ಯರೂಪ = ವಿರೋಧಿಸು, ಬೌದ್ಧವತಾರನೆಂದು  ಜನರೂಢಿ		ಬೆಲ್ಲದಚ್ಚು =
ಬರಕು = ಸುರಿ							ಬ್ಯಾನಿ = ಬೇನೆ
ಬತಾಗಿರಿ =							ಬೆಲ್ಲಪತ್ತೂರಿ = ಬಿಲ್ವಪತ್ರೆ
ಬಾಜಿ = ವಾದಾ							ಬಗಸೆ = ಬೇಗಸೆ
ಬಟ್ಟಂಗ = ತೊಂಡೆಕಾಯಿ ತುದಿಯ ತೊಟ್ಟು				ಬಡಗಲು = ಉತ್ತರದಿಕ್ಕು
ಬಣ್ಣ = ಸೀರೆ							ಬಲಗು = ಮರಮುಟ್ಟು
ಬಲಕೊಂದು = ಬಲಕ್ಕೆ ಬಾಗಿನಿಲ್ಲು					ಬಲಗೊಳ್ಳು = ಸುತ್ತು ಹಾಕು
ಬಾರಿ = ರಾಜಾಸ್ಥಾನ ರಾಯಭಾರಿ					ಬಾಲ = ಗಂಡುಮಗು
ಬಾಲೆ = ಹೆಣ್ಣುಮಗು, ಹೆಂಗಸು					ಬಾಣ್ತಿ = ಬಾಣಂತಿ
ಬಿಳಿಯೊಲೆ = ಬಿಳಿ ವೀಳ್ಯೆದೆಲೆ					ಬೆಟ್ಟು = ಬೆರಳು
ಬೆನವ = ಗಣಪತಿ (ಸೆಗಣಿ ಗಣಪ)					ಬೇಗ = ಭೋಗ
ಬೆರಕೋಲು = ಒಕ್ಕಲು ಮಾಡುವಾಗ ಬಳಸುವ ಬಿದಿರಿನ ಒಂಟಿಹಲ್ಲಿನ ಕೋಲು
ಬಂದಿ = ಒಂದು ಒಡವೆ						ಬಣಗು = ಕೀಳು
ಬಣ್ಣನೆ = ವರ್ಣನೆ							ಬಲುಮೆ = ಬಲ್ಮೆ, ಬಲ
ಭಾಷೆ = ಭಾಷೆ, ವಚನ						ಬಾಳಲಿಖಿತ = ಹಣೆಬರಹ
ಬಿಂಕ = ಸೊಕ್ಕು							ಬೀಜೆಮಾಡು = ಬರಮಾಡು
ಬಿತ್ತು = ಬೀಜ							ಬಿದರಕ್ಕಿ = ಬಿದರಿನಬೀಜ
ಬಿನದ = ವಿನೋದ						ಬಿನ್ನಪ = ವಿಜ್ಞಾಪನೆ
ಬೀಸುಗಣ್ಣ = ಶಿವ							ಬೆಡಗು = ವೈಯಾರ
ಬೆದಕು = ಹುಡುಕು						ಬೆಸಸು = ಹೇಳು
ಬೇಂಟೆ = ಬೇಟೆ							ಬೊಂಬೆ = ಗೊಂಬೆ
ಬೊಬ್ಬೆ = ಚೀರಾಟ						ಬೋಕಿ = ತುಂಡು
ಬೋನ = ಅನ್ನ							ಬಗಸು = ಬಯಸು
ಬಗಳಿ = ಪೊಳ್ಳು, ಜೊಳ್ಳು						ಬಚಾವ = ಉಳಿಸು, ರಕ್ಷಿಸು
ಬಣ್ಣದಗಿಣಿ = ಸೂಳೆ						ಬದ್ದು = ಕೆಟ್ಟ ಪರಿಣಾಮ
ಬರಗೆಡು = ಎದುರು ಕಾಣುವವನಂತೆ ವರ್ತಿಸು			ಬರಷಣ = ದುಷ್ಟಪರಿಣಾಮಬೀರಬಲ್ಲದ,ಬೇಡಾದ
ಬರ್ಕತ್ತು = ಶಕ್ತಿ							ಬ್ಯಾರಿಗೆ = ಕಸಪೊರಕೆ
ಬಳಸಾಲ = ಬಿತ್ತಿಗೆ ಬೀಜ ಮುಚ್ಚಲು ಹಿಂದಿನಿಂದ ಹಾಯಿಸುವ ಕಂಬಿ	ಬಿದ್ದೋಡಿ = ಓಡಿಬಂದುಬಿದ್ದವಳು, ನಿರುಪಯೋಗಿ
ಬಿಡೆ = ಉಪಕಾರ							ಬಿರಾಡ = ಹೊಲದ ಕರ
ಬಿಂಗಬಿಡಸು = ಮುಂಗಾಣದಂತೆ ಮಾಡು				ಬುಗುಡಿ = ಕಿವಿಯ ಆಭರಣ
ಬೇತು = ತಂತ್ರ							ಬೈಮಂಗ = ಶೇಂಗ
ಬೋಕ್ = ದೊಡ್ಡತೂತು						ಬರಕ್ಕಾದ = ಸುರುವಿದೆ
ಭೋಗಿ = ಸಂಕ್ರಾಂತಿಯ ಮುನ್ನ ದಿನ				ಬಂದಬಂದಿ = ಬಂದು ಬಂದು
ಬಂದಾನೆ = ಬಂದಿದ್ದಾನೆ						ಬಂದಾವಕ್ಕ = ಬಂದಿವೆ ಅಕ್ಕ
ಬಟುಲಾಗ = ಬಟ್ಟಲಲ್ಲಿ						ಬನಗೊಂಟ = ಬನಬನಕ್ಕೆ
ಬರಲಾಕ = ಬರಲಿಕ್ಕೆ						ಬಲ್ಲೆ = ಬಳಿ, ಹತ್ತಿರ
ಬಸರು = ಬಸಿರು, ಗರ್ಭ						ಬಾಗಲೆಲ್ಯಾವೊ = ಬಾಗಿಲ ಎಲ್ಲಿವೆಯೊ
ಬಾನಾ = ಅನ್ನ, ನುಚ್ಚು						ಬಾರಕ = ಹನ್ನೆರಡಕ್ಕೆ
ಭರತ = ಶಪಥ							ಭವ = ಹುಟ್ಟು, ಸಂಸಾರ
ಭಗ್ನ = ಚೂರು							ಭಾಂಡ = ಪಾತ್ರೆ
ಭಾನು = ಸೂರ್ಯ						ಭಾಳನೇತ್ರ = ಶಿವ
ಭಾಳಾಕ್ಷ = ಶಿವ							ಭುವನ = ಭೂಮಿ
ಭಕರಿ = ರೊಟ್ಟಿ							ಭಂಗಿ = ಅಮಲುಭರಿಸುವ ವಸ್ತು
ಭರ್ತಿ = ಪೂರ್ಣ ತುಂಬಿದ						ಭಾರತ = ವಯಸ್ಸಿಗೆ ಬರು
ಭೋಗಿ = ಹಾವು							ಭಣವಿ = ಸೊಪ್ಪಿನ ಭಣವೆ, ಹೊಟ್ಟಲು
ಭಂಗರ = ಬಂಗಾರ						ಭಂಗಾರ = ಬಂಗಾರ
ಭಂಗಾರ‌್ಹೇರಿಕೊಂಡು = ಬಂಗಾರ ಹೇರಿಕೊಂಡು ಹೊತ್ತುಕೊಂಡು	ಭಾರಂಭಾಯಿ = ಆಳವಾದ ಬಾವಿ
ಭಾರುಸಿದ್ಹಂಗ = ಬಾರುಸಿದ ಹಾಗೆ, ಬಾರಿಸಿದ ಹಾಗೆ			ಭಾಳ = ಬಹಳ
ಭಾವ = ಭಾವನೆ (ಅಕ್ಕ ಅಥವಾ ತಂಗಿಯ ಗಂಡ ಅಥವಾ ಗಂಡನ ಅಣ್ಣ)	ಬಾವನಿ = ಭವಾನಿ, ಅಂಬಾಬಾಯಿ, ದೇವಿ
ಭಂಡಿ = ಚಕ್ಕಡಿ							ಬೆದಕು = ಹುಡುಕು
ಭಾಂಞ = ಬಾವಿ							ಭಾರಿಭಾರಿ = ಸರಸರ
ಭಾನಾ = ಸೂರ್ಯ						ಭ್ಯಾಡೇ = ಬೇಡ
ಭಾವಯ್ಯ = ಭಾವ						ಭಾಳ = ಬಹಳ
ಭೋಗಿ = ಸಂಕ್ರಾಂತಿಯ ಮುನ್ನಾದಿನ				ಭಾಂವ = ಸ್ಥಾನ
ಭಾಷ್ಯ = ಮಾತು, ಪ್ರತಿಜ್ಞೆ						ಬಾರಾ = ಹನ್ನೆರಡು
ಬ್ಯಾಟಕಾರನ = ಬೇಟೆಗಾರನ					ಬಿತ್ತು = ಬಿತ್ತಿ (ಕ್ರಿ) ಬಿತ್ತಲು ಪ್ರಾರಂಭಿಸು
ಬಿತ್ತುತಾ = ಬಿತ್ತುತ್ತೇನೆ						ಬಿಸುತಿ = ಬಿಸಿಲು
ಬಿಳೆ = ಬಿಳಿ, ಬಿಳಿಯ						ಬುಟ್ಟ್ಯಾಗ = ಬುಟ್ಟಿಯಲ್ಲಿ
ಬುಡುಕ = ಬಡುದಲ್ಲಿ, ಕೆಳಗೆ					ಬೆಯಲದ್ಹಂಗ = ಬೈಯಲಾರದ ಹಾಗೆ
ಬಣವಿ = ದಂಟಿನ ರಾಶಿ						ಬಣ್ಣಿ = ಮೊಗಲರ ಕಾಲದ ನಾಣ್ಯ ನಾಲ್ಕು ದುಡ್ಡಿಗೆ ಸಮ
ಬ್ಯಾನಿ = ಬೇನೆ							ಬಾರಹರಿ = ಹನ್ನೆರಡುರಹದಾರಿ
ಬರುಲಿ = ಒಂದು ಜಾತಿಯ ಹಕ್ಕಿ					ಬೋರಾಡಿ = ಹೊರಳಾಡಿ
ಭಾಡೇರು = ಒಂದು ಬಯ್ಯುವ ಪದ					ಬದ್ದ = ನಿಜ
ಬಹ್ನಕಡೆ = ಸಾಯಂಕಾಲ						ಬಂದಿ = ಒಂದು ಆಭರಣ
ಬಳ್ಳೆ = ಬಾಳೆಎಲೆ							ಬ್ಯಾಸರಕಿ = ಬೇಜಾರು
ಬಹಳೆ = ಬಹಳ							ಬುರಜಗಲಿ = ಒಡವೆ
ಭಂಗಿಬೈರೂಪ = ಬೇರೆರೂಪ					ಬದಕ = ಸಂಪತ್ತು
ಬೆತ್ತಾಸು = ಸಕ್ಕರೆಯ ಪದಾರ್ಥ					ಬುಕ್ಕದು = ತಿನ್ನುವುದು

ಮ
ಮಾರ = ಅಳತೆ							ಮೆರೆಸು = ಪ್ರದರ್ಶಿಸು
ಮೊಕ = ಮುಖ							ಮ್ಯಾಳಿಯ ಮನೆ = ಮೇಣದ ಮನೆ
ಮೈದುನ = ಗಂಡನ ತಮ್ಮ						ಮಾರಾಯ = ಒಡೆಯ, ಗಂಡ
ಮಾವ = ಪ್ರೀತಿ							ಮಂದೀಲ = ಮುಂಡಾಸು
ಮಾಳಿ = ಮಾಲೆ							ಮಾಳಿಗಿ = ಕಲ್ಲು-ಮಣ್ಣಿನ ಮನೆ
ಮಾಯಿ = ಪ್ರೀತಿ, ದಯೆ						ಮುಡಚಟ್ಟು = ಮೈಲಿಗಿ
ಮನಗು = ಮಂದು						ಮಕ = ಮುಖ
ಮ್ಯಾಳ = ಮೇಳ, ಗುಂಪು						ಮುಟ್ಟಾಗು = ರಜಸ್ವಾಲೆಯಾಗು
ಮುಡಚಾಟ = ಮುಡಚಟ್ಟು						ಮಗುಟ = ರೇಷ್ಮೆ ಪಂಚೆ
ಮರುತ = ಮರ್ತ್ಯ, ಭೂಮಿ						ಮಾಜಾಣ = ಮಹಾಜಾಣ
ಮೀಟಿಂಗ = ಬಾಳೆಕಾಯಿಯ ಸಿಪ್ಪೆ					ಮುಚ್ಚೋರೆ = ಒಂದು ಬಗೆಯ ಭಕ್ಷ್ಯ
ಮುರ = ಹಸುಗಳಿಗಾಗಿ ಹುಲ್ಲು ಬೇಯಿಸಿ, ತಯಾರಿಸುವ ತಿನಿಸು		ಮುಸುಗು = ಸೆರಗಿನ ಮರೆ
ಮೂಗಳ = ಮೂರುಕ್ಕೊಳಗ					ಮೂಡು = ಪೂರ್ವದಿಕ್ಕು
ಮಟ್ಲು = ಮೆಟ್ಟಿಲು							ಮಗಾಯಿ = ಮಾವಿನಕಾಯಿ
ಮಾಜು = ಮರೆಮಾಡು						ಮಾಣು = ಬಿಡು
ಮಾದಿಗ = ಹೊಲೆಯ						ಮಾರ್ಬಲ = ವೈರಿಸೈನ್ಯ
ಮಾರಹರ = ಶಿವ							ಮುಕ್ತಿದರ = ಶಿವ
ಮುಕ್ತಿಸಿಂಧು = ಮೋಕ್ಷನದಿ						ಮುಂಗಾಣು = ಮುಂದೆಕಾಣು
ಮುಂಡಾಣು = ಮುದ್ದಿಸು						ಮೂಕೊರೆಯ = ಮೂಗುಹರಿದು
ವೇಗ = ಮುಕ							ವೇನೆ = ತುದಿ
ಮೋನ = ಮೌನ, ಶಾಂತಿ						ಮಿತ್ತು = ಮೃತ್ಯು, ಸಾಯು
ಮಿಸುಣಿ = ಬಂಗಾರ						ಮಿಸುಣಿಗಪ್ಪರ = ಬಂಗಾರದ ಟೊಪ್ಪಿಗೆ
ಮಗಡ = ಎತ್ತುಗಳ ಮುಖ ಸಿಂಗಾರಕ್ಕೆ ಹಾಕಿದ ತೊಗಲಿನ ವಸ್ತು (ಮುಖವಾಡ)
ಮಣಕು = ಮನಸಿಗೆ ಬರುವ ಮೊದಲಿನ ತರುಣ ಎಮ್ಮೆ, ಆಕಳು		ಮರಗು = ಸಂಕಟಪಡು
ಮಲಾಕ = ಓಡುವಾಗ ತಟ್ಟನೆ ಹೊರಳುವ ರೀತಿ			ಮಲು = ಹಗ್ಗದ ಒಂದು ರೀತಿಯ ಕಟ್ಟು
ಮಕರ ಧ್ವಜ = ಕಾಮ						ಮಚ್ಚರ = ಮತ್ಸರ
ಮಂಜಿರ = ಹಿಮಪರ್ವತ						ಮಜ್ಜಿನ = ಜಿಳ
ಮಡಗು = ಹಿಡು, ಮಲಗು						ಮಡುವು = ನೀರಿನ ಹೊಂಡ
ಮತಿ = ಬುದ್ಧಿ							ಮದಕರಿ = ಆನೆ
ಮಧ್ಯನಾಳ = ಸುಸುಮ್ನ						ಮಟ್ಟ = ಗಂಟು
ಮೃಗ = ಚಿಗರಿ							ಮೃಡ = ಶಿವ
ಮಸಲತ್ತು = ಕುತಂತ್ರ						ಮುಗ್ಗು = ಎಡವಿ ಬೀಳು
ಮುಟಗಿ = ಬಿಸಿ ರೊಟ್ಟಿಯಲ್ಲಿ ಉಪ್ಪು ಕಾರಹಕಿ ಕುಟ್ಟಿ ಮೆತ್ತಗೆ ಮಾಡಿದ ಉಂಡಿ
ಮುರುಕ = ಪೌಲು, ಆಕರ್ಷಿಸುವಂತೆ ಮಾಡು				ಮುರಗಣ = ಕರ್ಚಿಕಾಯಂತದು ಕುದಿಸಿದ ಖಾದ್ಯ
ಮಸಗು = ಮಲಗು						ಮಂಡಲ = ಬರಿದಾದ ಸ್ಥಳ
ಮಂದಿಲು = ಮುಂಡಾಸು						ಮಡ್ಡಿಯ = ಗುಡ್ಡದ
ಮನಿಮುಂದ = ಮನೆಮುಂದೆ					ಮನ್ಯಾಗಿರೆ = ಮನೆಯಲ್ಲಿರು
ಮಳಕಿ = ಮೊಳಕೆ, ಸಸಿ						ಮಳ್ಯಾಗ = ಮಳೆಯಲ್ಲಿ
ಮಾಡೇ = ಮಾಡುವ						ಮಾರ್ಯವೆ = ಮಾರಿವೆ, ಮಾರಾಟ ಆಗಿವೆ
ಮಣಿಕನಿತ್ತು = ಮಣಿಕ ಕೊಟ್ಟು ಆಕಳಕರು ಕೊಟ್ಟು			ಮಾರೇಕಿ = ಮುಖದವಳು
ಮಾಸ್ಯಾದ = ಮಾಸಿದೆ, ಹೊಸಲಾಗಿದೆ				ಮ್ಯಾಲ = ಮೇಲೆ
ಮ್ಯಾಲೆ = ಮೇಲೆಯ						ಮ್ಯಾಳಿಗೆ = ಮಾಳಿಗೆ
ಮುಂಜಿಲಿ = ಮುಂಜಾನೆಯ ವೇಳೆಯಲ್ಲಿ				ಮುಂದ = ಮುಂದೆ
ಮುತ್ತಿಂದೆ = ಮುತ್ತಿನದೆ						ಮುರಿಲಾಕ = ಮುರಿಯಲಿಕ್ಕೆ
ಮೂಗಿನಕಿ = ಮೂಗಿನವಳು					ಮೂರ = ಮೂರು (ಸಂಖ್ಯೆ)
ಮಡಪತಿ = ಮಠಪತಿ						ಮದ್ದು = ವಿಷ
ಮನಸುಪ = ಮನಸ್ತಾಪ, ಆಲೋಚನೆ				ಮರಿತೇಜ = ಮರಿಗುದುರೆ
ಮಹಲು = ಮಹಡಿಮನೆ, ಮನೆ					ಮಾಲುವ = ವಸ್ತು
ಮುಚ್ಚಳ = ಮಣ್ಣಿನ ಪಾತ್ರೆ						ಮುಂಜಾಳಿ = ಮುಂಜಾನೆ
ಮುಂಡಾಸು = ರುಮಾಲು						ಮುತ್ತಲ ಎಲೆ = ಮುತ್ತುಗದ ಎಲೆ
ಮಂಚಣ್ಣ = ಗುಪ್ತ							ಮಜಬೂರ = ಸರಿ
ಮಖೆಶರಾ = ಮಕ್ಕಾ ನಗರ					ಮದನಗಿತ್ತಿ = ಮದುವಣಗಿತ್ತಿ
ಮಾಚೌಲ = ದೊಡ್ಡ ಚಾಮರ ಅಥವಾ ಬೀಸಣಿಗೆ			ಮನ್ನೆ = ಮೊನ್ನೆ
ಮಿಳ್ಳೆ = ಕಂಚಿನ ಸಣ್ಣ ಬಾಯಿಯ ಪಾತ್ರೆ				ಮುರು = ದನಗಳಿಗೆ ಬೇಯಿಸಿ ಹಾಕುವ ಆಹಾರ
ಮಂಡಿಯನ್ನುರಿ = ಮೊಳಕಾಲನ್ನೂರಿ				ಮೂರುಸಂಜೆಲೆ = ಇಳಿ ಹೊತ್ತಿನಲ್ಲಿ
ಮಾಳಿಗಿ = ಮಣ್ಣಿನ ಮನೆ						ಮಾಲಾ = ಮಾಲು, ವಸ್ತು
ಮರುತ್ಯಾಕೆ = ಮರ್ತಕ್ಕೆ, ಭೂಲೋಕಕ್ಕೆ				ಮದಿ = ಮದುವೆ
ಮಾಣವ = ಮಣ (10ಕಿಲೋ) 					ಮೈದುನ = ಗಂಡನ ತಮ್ಮ
ಮ್ಯಾಣ = ಮೇಣ							ಮುತ್ತೈತನ = ಮುತ್ತೈದೆತನ
ಮೌನದ = ಪ್ರೀತಿಯ						ಮೋಜು = ಸಂತೋಷ ಕೂಟ
ಮಿಳಿ = ಮಿಣಿ, ದಪ್ಪನೆಯ ಹಗ್ಗ					ಮಳ = ತೋಟ
ಮುದ್ದತ = ಸಮಯದ ಮಿತಿ					ಮಲ್ಲದಿ = ಮೆಲ್ಲಗೆ
ಮುಂಡಸಿ = ರುಮಾಲು, ಮುಂಡಾಸು				ಮೂಡಲ್ದಾಗ = ಸೂರ್ಯೋದಯದ ಸಮಯ
ಮದ್ದು = ವಿಷ							ಮನಗು = ಮಲಗು
ಮುಂಚಿಗ = ಮೊದಲಿಗೆ						ಮಾಗಿ = ಹದ
ಮುಟ್ಟ = ಬಹಳ							ಮಡಿನೀರು = ಮೀಸಲಾದ ನೀರು
ಮೂಕಳಿ = ತಿಕ							
 
ಯ
ಯಣ್ಣೇ = ಎಣ್ಣೆ							ಯತಗಾಲು = ಒಂದು ಜಾತಿಯಮರ
ಯಾಕ = ಏಕೆ							ಯಾಕೊ = ಏಕೋ, ಏಕೆ
ಯಾವಾಕಿ = ಯಾವಳು						ಯಡಿ = ಪ್ರಸಾದ
ಯಾಳಿ = ಸಮಯ						ಯಾಸ = ವೇಷ
ಯಾಸಿ = ಡೊಂಕ							ಯಾನ = ಏನು
ಯಾಳೆ = ವೇಳೆ, ಸಮಯ						ಯತನ = ಯತ್ನ, ಪ್ರಯತ್ನ
ಯಾಳೆ = ವೇಳೆ, ಸಮಯ						ಯೇಳ್ಯೆ = ವೇಳೆ, ಸಮಯ
 
ರ
ರಸಬಳ್ಳಿ = ರಸಬಾಳೆ ಎಲೆ						ರಾಗಡಿ = ಒಂದು ಒಡವೆ
ರುವ್ಹಾರ = ಕೆತ್ತನೆಯ ಕೆಲಸ					ರಕ್ಕಸ = ರಾಕ್ಷಸ
ರುಂಡಿಜಾರು = ಎತ್ತಿನ ಎಲುಬು ಜಾರುವುದು, ಮುರಿಯುವುದು		ರಚ್ಚೆ = ಒದರು, ಕಿರುಚು		
ರಜೆ = ಧೂಳು							ರಜತಾದ್ರಿ = ಬೆಳ್ಳಿಬೆಟ್ಟ
ರತ್ನಗಿರಿ = ರತ್ನದ ಪರ್ವತ						ರಾವಳ = ರಾವಣ
ರಿಕ್ಕ = ಬಿಡದಂತೆ ಗಟ್ಟಿಯಾಗಿ ಅಂಟಿಕೊಂಡ				ರುಂಜಿ = ಹಾಕಿದ ಗೆರೆ
ರೊಡ್ಡ = ಎಡಗೈ ಬಳಸುವವ					ರಾಯೇರಾಟಾ = ರಾಯರು-ರಾಜರು ಆಡುವ ಆಟ
ರೊಕ್ಕ = ಹಣ							ರಾಕಾಟ = ಗಂಜಿ
ರಾಜಗಿರಿ = ಒಂದೇ ವಿಧದ ಸೊಪ್ಪು					ರಕತ್‌ಕಟ್ಟೆ = ನಮಾಜುಕಟ್ಟೆ
ಕಾದಿ(ಉರ್ದು) = ಸೊಪ್ಪು						ರಂಡಿ = ಸೊಳೆ
ರಗಟಿನ = ಉಪಟಳಿನ						ರೇಣ್ಯ = ರೀಣಾ
ರುಳಿ = ಕಾಲಿನ ಆಭರಣ						ರೊಕ್ಕ = ದುಡ್ಡು, ಹಣ
ರೂಳಿ = ಕಾಲಿನ ಆಭರಣ						ರಂಭೆ = ಸುಂದರಿ, ಹೆಂಡತಿ
ರಗಟಿ = ಹರಿದ ಕೌದಿ, ಉಪದ್ರವ, ತೊಂದರೆ,ರಗಳೆ
ಲ
ಲಂಪಟ = ಒದ್ದಾಟ						ಲಲನೆ = ಸ್ತ್ರೀ
ಲಾಲಿಸು = ಕೇಳು							ಲುಬ್ದ = ಆಸೆಬುರುಕ
ಲೆಂಕ = ಸೇವಕ, ದಾಸ						ಲಗ್ಗ = ಬೇಗ
ಲಗು = ಬೇಗನೆ							ಲಡಾಯಿ = ಜಗಳ, ಯುದ್ಧ
ಲಕ್ಕೂಸ = ಲಕ್ಷ							ಲ್ಯಾಕೇಟು = ಚಿನ್ನದ ಕೊರಳಸರ
 
ವ
ವಕ್ಕಳ = ಒಂದು ಕೊಳಗ						ವಂದು = ಒಂದು
ವಂಕಿ = ತಿರುವು, ಕೊಕ್ಕೆ						ವರ = ವರಹ
ವಕ್ಕಳ = ಒಂದು ಕೊಳಗ						ವಂದು = ಒಂದು
ವಂಕಿ = ತಿರುವು, ಕೊಕ್ಕೆ						ವರ = ವರಹ
ವಳಗೆ = ಒಳಗೆ							ವಡ್ಡು = ಬೇಲಿ
ವಲ್ಲಾಟ = ಓಡಾಟ, ಸಂಭ್ರಮ					ವಾಲೆ = ಓಲೆ
ವಾಟಿಬಳ್ಳಿ = ವಾಟೆಬಾಳೆ ಎಲೆ					ವಡವಾಗ್ನಿ = ಲಾವಾರಸ
ವಂದೆ = ಪೂಜಿತ							ವನಿತೆ = ಮಹಿಳೆ
ವರಹ = ಹಂದಿ							ವಲಭೆ = ಹೆಂಡತಿ
ವಾಣಿ = ಸರಸ್ವತಿ							ವಾನರ = ಮಂಗ
ವಾರಚಿಮ್ಮುರಿ = ತೋಳಬಂದಿ, ನಾಗಮುರುಗಿ			ವಾರದಿ = ಸಮುದ್ರ
ವಾಲೆಕಂಠ = ತಾಡೋಲೆ, ಲೆಕ್ಕಣಿಕೆ					ವಿಕಳತೆ = ದುಗುಡ, ದುಃಖ
ವಿಘ್ನೇಶ್ವರ = ಗಣಪತಿ						ವೀರಸ = ವೈಮನಸ್ಸು
ವಿಸ್ಮಯ = ಆಶ್ಚರ್ಯ						ವೃಷಭ = ಬಸವ, ಎತ್ತು
ವಟ್ಟಿ = ಹಠಮರಿ, ಮಾತುಕೇಳದ					ವತ್ತರ = ಬಹಳ ಬೇಗ
ವಾತ = ಈಗ ತೆಗೆದುಕೊಂಡ ಕಾಳಿಗೆ ಪ್ರತಿಯಾಗಿ ಮುಂದೆ ಒಂದು ಒಂದೂವರೆ ಪಟ್ಟು ಕೊಡುವ ಪದ್ಧತಿ
ವಾಯಿ = ಊತ, ಬಾವು						ವಾಳಿ = ಯಾರ ಮಾತು ಕೇಳದ ಬೇಡಾದ
ವಾಲಗ = ಉತ್ಸವದ ಓಲಗ					ವಚು(ಚ)ನಕೆ = ವಚನಕ್ಕೆ
ವಾರಿಗುಳ್ಳ = ವಾರಿಗೆಯುಳ್ಳ					ವಾಯಿಣಿ = ಸುದ್ದಿ
ವಾಲಿಕಪ್ಪು = ಕಿವಿಯಲ್ಲಿಟ್ಟುಕೊಳ್ಳುವ ಒಂದು ರೀತಿಯ ಆಭರಣ		ವಾರಿಗಿ = ಓರಗೆ, ಸಮಾನ,ಒಂದೇ ವಯಸ್ಸಿನ
ವಾರ = ವರಾಹ							ವಟವಟ = ಕಪ್ಪು
ವೈನಾಗಿ = ಚೆನ್ನಾಗಿ						ವಾರೀಗಿ = ಸಮಾನವಯಸ್ಕರು
ವಸ್ತವ = ಆಭರಣ							ವೈಯರಣ್ಯ = ಅರಣ್ಯ
ವಂಡೀ = ಕೆಸರು							ವಜ್ಜರ = ವಡ್ಯಾಣ
ವಾಲಗ = ಉತ್ಸವದ ಓಲಗ					ವಸ್ತಾ = ಒಡವೆ, ಆಭರಣ
ವರಸು = ವರ್ಷ
 
ಶ
ಶಾಲೆ = ಸೀರೆ							ಗಪ್ತ = ಶಪಥ
ಶೇರು = ಸೇಲ, ಹೆಚ್ಚು, ಮೇಲು					ಶಾವುಗಿ = ಚಿಗುಳಿ
ಶರಣ ಬಂದು = ನಮಿಸಿಬಂದು					ಶಹರ = ಪಟ್ಟಣ
ಶಣ್ಣ = ಚಿಕ್ಕ							ಶಲ್ಯ = ಉತ್ತರೀಯ, ಮೇಲು ಹೊದಿಕೆ
ಶಾಯ = ಸೇವೆ							ಶಾರಗೊಡಿ = ಸೆರಗುಒಡ್ಡಿ, ಸೆರಗುಚಾಚಿ
ಶಾವಕನಾ = ಸೇವಕನ						ಶಿವಾರ = ಶಿವಪೂಜೆ
ಶಹಿರ = ಪಟ್ಟಣ							ಶಿಶುಬಾಳ = ಶಿಶು, ಮಗು
 
ಸ
ಸಡಿಗರ = ಶೆಟ್ಟಿಗರ						ಸಟ್ಟಿ = ಮೂಟೆಯ ರಾಶಿ
ಸಣ್ಣೆ = ಸಾರಣಿಗೆ							ಸತ್ತಿವಂತ = ಸತ್ಯವಂತ
ಸಬರ = ಸವಾರಿ ಚೇಲ						ಸಲಗವರೆ = ಸಾಕಿದ್ದಾರೆ
ಸಲ್ಲು = ಸೊಲ್ಲು							ಸಾಲೆ = ಶಾಲೆ, ಸೀರೆ
ಸಾಲುಕ್ಕೆ = ಮೋಕ್ಷ						ಸಾರಂಗ = ಹತ್ತಿರ ?
ಸಿದ್ದೆ = ಕಾಲುಸೇರು (ಅಳತೆ) 					ಸಿಬ್ಲ = ಹೂಬುಟ್ಟಿ, ತಕ್ಕಡಿಯ ತಟ್ಟೆ
ಸಿರಬಂದು = ಊದಿಕೊಂಡು					ಸೀತೆ = ಪರಿಮಳವಿಲ್ಲದ
ಸುಕಿನುಂಡೆ = ಸುಕ್ಕಿನುಂಡೆ (ಭಷ್ಯ) 					ಸುಳುವು = ಸುಳಿವು
ಸೊನ್ನಾರ = ಚಿನ್ನದ ಮೆರಗು					ಸಡ್ಲ = ಸಡಿಲು, ಪಳ್ಳು
ಸರು = ಸರವು, ಹೊಳೆಯ ಹೊತ್ತು					ಸಂಗ್ರಾಮ = ಸಜ್ಜು, ವೆವಸ್ಥೆ
ಸಂದ್ರಿ = ಎರಡು ಮನೆಯನಡುವಿನ ಹಿಕ್ಕಟಾದ ಹಾದಿ			ಸಳವರಿ = ಅಂಜಿ ಎದೆವಡೆ
ಸ್ಸಾರಿ = ಗಡಿಗೆ, ಹಾಲಿನ ಗಡಿಗೆ					ಸಿಂಪ = ಎಡೆಕುಂಟಿಯ ತಾಳ
ಸುಮಾರು = ಕೆಟ್ಟ							ಸುಪ್ಪಲಿ = ಕಾಳುಕೇರುವ ಚಿಕ್ಕಮರ
ಸೂಸು = ಪೂರ್ತಿ ತುಂಬಿದ						ಸೌಸ = ಸೌರಸು
ಸುಬ್ಬಂಬುಕಾತುರಿ = ಕಟ್ಟಿರುಳು					ಸಗತಿಹೊಡೆ = ಸಾಮುತೆಗೆ
ಸುಳಿಗಾರ = ಸಂಚಾರಿ						ಸಾರಂಗಸರದೂಳಿ = ಸಾರಂಗ, ಶಾರ್ದೂಲ
ಸಾರಂಗದಾರಿ = ಸ್ವರ್ಗದಾರಿ					ಸೈದಾನ = ಸವಿಜೀನಸು
ಸತ್ತದಿನ = ಉತ್ತರಕ್ರಿಯೆ						ಸೋಬಾನ = ಸೋಬನ
ಸಾಜ = ಶೃಂಗಾರ						ಸೆಳೆಮಂಚ = ತೂಗುಮಣೆ
ಸೇಬಸ್ತ = ಶೋಭಿಸುತ್ತ						ಸಮತಿ = ಪುರಾಣ ಹೇಳುವ ಸಮಿತಿ
ಸಂಕರಾತರಿ = ಮಕರ ಸಂಕ್ರಾಂತಿ					ಸಮುದುರದಾನ = ಸಮುದ್ರದೊಳಗಿನ
ಸಟ್ಟಸರವತ್ತು = ನಡುರಾತ್ರಿ					ಸಂಡಿಗೆ = ಹಪ್ಪಳ
 
ಹ
ಹಕ್ಲು = ಬಯಲು							ಹಚ್ಚು = ಹೊತ್ತಿಸು
ಹಡಪ = ಚೀಲ							ಹಳಕು = ಚೂರು
ಹಿಂದಕ = ಹಿಂದಕ್ಕೆ						ಹರದ್ಯಾರು = ನಾರಿಯರು
ಹಡದಾಳ = ಹೆತ್ತಿದ್ದಾಳೆ						ಹತ್ತ = ಹತ್ತು (ಸಂಖ್ಯೆ)
ಹಲಗಿಸಿಂಗಿ = ಒಂದು ರೀತಿಯ ವಾದ್ಯ				ಹಸವಿಲ್ಲ = ಹಸಿವು ಇಲ್ಲ
ಹಾಕುತ = ಹಾಕುತ್ತೇನೆ						ಹಾಕ್ಯಾದಿಲ್ಲ = ಹಾಕಿದೆ ಇಲ್ಲಿ
ಹಾರರ = ಬ್ರಾಹ್ಮಣರ						ಹಾರುರ = ಬ್ರಾಹ್ಮಣರ
ಹಿಂದ = ಹಿಂದಕ್ಕೆ							ಹಿಂಗೇ = ಹೀಗೇ
ಹಿಡಿನುಚ್ಚು = ಕೈಯಲ್ಲಿ ಹಿಡಿಯುವಷ್ಟು ನುಚ್ಚು				ಹಿರಿ = ಹಿರಿಯ, ದೊಡ್ಡ
ಹೀರೆ = ಹಿರಿಯ, ದೊಡ್ಡ						ಹೂವಾ = ಹೂವು
ಹೆಂಗೆ = ಹೇಗೆ							ಹೆಂಡಿ = ಸಗಣಿ, ಶೆಗಣಿ
ಹೆಣತಿ = ಹೆಂಡತಿ							ಹೇರು ಬಾರ(ಕಿ) = ಹೇರಿಸು (ಭಾರಹೇರು)
ಹೊಂಟಾರ = ಬರುತ್ತಿದ್ದಾರ (ರೆ) 					ಹೊಂಟಾರೆ = ಬರುತ್ತಿದ್ದಾರೆ
ಹೊಲ್ದಾಗ = ಹೊಲದಲ್ಲಿ						ಹೊಳಿಯೇ = ಹೊಳೆಯೆ, ನದಿಯೆ (ಯ)
ಹಯತ್‌ಪೀರ = ಒಬ್ಬಸಂತ						ಹಳ್ಳು = ಕಲ್ಲು
ಹಗೆ = ವೈರಿ							ಹರಣ = ಶಿವ, ಹರ
ಹರಣಿ = ಹರ, ಶಿವ						ಹ್ವಾಮ = ಹೋಮ, ಕಿಚ್ಚು
ಹೊತ್ತರಳಿ = ಸೂರ್ಯೋದಯ					ಹೊರಕಡಿ = ಬಹಿರ್ದೆಸೆಗೆ
ಹಂದು = ಅಲುಗಾಡಿಸು						ಹನಿಸು = ಹನಿಹನಿಯಾಗಿ ಬಿಡು
ಹರಗು = ಬಿತ್ತಿದ ಸಾಲುಗಳ ನಡುವೆ ಊಳು ಕುಂಟೆಹೊಡೆ		ಹರಗೋಲು = ತೆಪ್ಪ, ಉಕ್ಕಡ
ಹರಿಕಾರ = ಸುದ್ದಿಯನ್ನು ಕೊಂಡೊಯ್ಯುವವನು			ಹೆರಕಂಡಿ = ಹೊರಗಿನ ಬಾಗಿಲು
ಹೊತ್ತುಕತ್ತು = ಸೂರ್ಯಮುಳುಗುವುದು				ಹಿಂಡ್ಲಾಚಿ = ಸೌತೆಕಾಯಿ ರೂಪದ ಚಿಕ್ಕದಾದ ಕಹಿಕಾಯಿ
ಹುಗಿ = ಮಣ್ಣಿನಲ್ಲಿ ಹಾಕುವುದು, ಮುಚ್ಚು				ಹಾರೋರ = ಬ್ರಾಹ್ಮಣರು
ಹರೆಹೊತ್ತು = ಸೂರ್ಯೋದಯದ ಸಮಯ				ಹಂಡಹೋರಿ = ಮದದ ಹೋರಿ
ಹೇಣತಿ = ಹೆಂಡತಿ						ಹೊಚ್ಚು = ಹೊದಿಸು
ಹೆದೆ = ಜಯಿಸಲು						ಹಯಲಾಗೆ = ಕೇಳು
ಹರವ್ಯಾಳ = ಹರವು, ಪಸರಿಸು					ಹೋಯ್ತ = ಹೋಗುತ್ತೇವೆ
ಹೂವ = ಹೂವು							ಹೈವಾನ = ರಾಕ್ಷಸ
ಹಂತಿ = ಎತ್ತಿನಿಂದ ತೆಗೆಗಳನ್ನು ತುಳಿಸುವುದು			ಹಿರ್ಸ = ವೈರತ್ವ
ಹುಕುಂ = ಆದೇಶ							ಹಿಕುಮತಿ = ಯೋಚನೆ
ಹತಿಯಾರ = ಖಡ್ಗ						ಹೊಳ್ಳಿ = ಹೊರಳಿ
ಹುಗ್ಗಿ = ಪೊಗ್ಗಿ, ಗೋಧಿಯ ಪಾಯಸ					ಹೊಡಿ ಹುಲ್ಲು = ತೆನೆ ಬರುವ ಹುಲ್ಲು
ಹಂಡೆ = ನೀರು ಶೇಖರಿಸು ಉಪಯೋಗಿಸುವ ತಾಮ್ರದ ಸಾಧನ	ಹೇಲು = ಹೊಲಸು
ಹಳ್ಳ = ತೊರೆ							ಹದಮಳೆ = ನೆಲ ಹೀರುವ ಮಳೆ
ಹಚ್ಚಡ = ಹೊದ್ದುವ ವಸ್ತ್ರ						ಹೊಂಟ = ಹೊರಟ
ಹ್ಯಾಂವ = ಚಿಂತೆ							ಹಿಂಡು = ರಾಶಿ, ಗುಂಪು
ಹಂಚೀಕಿ = ಯೋಚನೆ, ಉಪಾಯ					ಹರಹೊತ್ತು = ನಸುಕು
ಹೇಣತಿ = ಹೆಂಡತಿ						ಹಾದರ = ಸೂಳೆಗಾರಿಕೆ
ಹಲಗಿ = ಹಲಗೆ							ಹಿಂದಕ = ಮುಂದಕ – ವಾಂತಿ
ಹರದ್ಯೇರು = ಹರದೆಯರು, ನಾರಿಯರು ವಾರಗಿತ್ತಿ, ಸುಂದರಿ, ಮನ್ನಣೆಯವಳು
* * *
